
ANU
A. Aka arsuxa laka manqhata arsuña sallawa.

¡AY!. Chuyma p’arxta. / Nayriri samana ayqusa mulljasisa jiksuña arsuwa. ¡Ay! usukipunituwa. ¡Ay! kawkinkarakpacha. / ¡Ay! ukaxa janiwa walïkiti watipachawa. // Uka imillaxa ¡ay!, ¡ay! sasakiwa ayquski, kunaya uschi.

ACHS… Chuyma P’arxta. / ¡Achachaw! Usuchjasiña, samana jiksuñawa. Lakampita nasampita samana jiksuña.  ¡Ach's! ¡ach's! khitisa parlitu, ¡ach's! ¡ach's! jurma usu inasa katchï. // Uka warmi usutarakisa ¡achs!, ¡achs! sasawa saski.
ACHACHI. st. Achachrata. Walja marani chacha. Waynaxa achachiwa janiwa wawäxiti. // Chacha jaqiru achachi sañaxa utjiwa, thithisina tuqksnasa ukhamawa. / walja marani urqu uywanakaru sataraki, laka ch’akapasa q’ala mirq’irata.  Achachi urqu iwija alasiriwa sarä. alinakaru, quqanakarusa achachi sataraki.  

Nayra achachilanakaxa jupanakana yapuchata juyranaka manq’apxirïtayna, ukata jaya maranaka jakapxirïtayna.
ACHACHILA. st. / Achilana awkipa. Jilïri jaya marani chachawa. Chuymani awki. Achachilaxa allchhina allchhipansa achachilaparakiwa. Mä utana, yuqampi, yuxch’ampi, phuchhampi tullqampi, allchhinakampi ukhamwa qami. Wawanakana awkipana taykapana awkiparuwa achachila sataraki. Jilïri chuymani walja yatiñani chachawa. // Achachilawa mä jakawi utata sayt’i. 

Illimani khunu qullu achachila
ACHACHILA. st. / Qullu achachilaxa jaya pachani uywiri ajayuwa. Jach’a qullunakaxa uywaña amuyuni uywirinakawa. Sapa chiqa uraqiwa uywirini uywirini. // Illimani Achachilawa jaqinakaru kunaymana utjirinakampi samxatt’asa uywi. sapachiqana uywiri achachilanaka utji: Sawaya, Titaka, Illampu, Uchu Machi, Pachjiri, Saxama, Illampu, Mururata juk’ampi achachilanakampi, ukata yaqha uywirinakaru achachila ukhama sutichata. Sapa aylluna utjaraki: Itanapu Achachila, Sarija Achachila, ukasa chacha warmirakiwa. Tunupa Mik’atayka chata, puqu mani; Jisk’a jalxatiri jach'a jalxatiri muntirani t'ikhapana panqara. // Nayra pacha achachilanakana ajayupa qullunakana jakasipki.
ACHACHÏÑA. ar. Achachi jaqi. / Taqita jila marani. Walja marani, amuyuni jaqi. // Jupaxa inakiwa achachïta sasa arusi.
ACHACHMUKTAÑA. ar. Awkirmuktaña. / Walja maranakanïxaña. Waynata jila maranïxaña. // Jilajaxa achachmuktaña asxartwa situwa, wiñayasa waynakïskirista situwa. // Taykajaxa awkijaru achachmuktätawa ukhama sasawa tuqxi.

Nayra awicha, achachilanaka achakana pallasisawa sarnaqapxirïtayna.
ACHAKANA. st. Achakanaxa ch’aphirara manq’aña waraqu achu, suni uraqinakana achuri. / Achakanaxa phayt’asina manq’aña waraquwa. // Mach’a pachanakana jaqixa achakana pitawa jakaña sapxiwa. 

Wich’inkha q’ara achaku millk’i tika lunthata.
ACHAKU. st. Jaqiru yanqhachiri, ñuñuri kasta jisk’a sallqa, uqi samini t’awrani, khuthuri taqi kunsa manq’iri, jaqina yänakapsa t’uruntiri, jaqi jikjiri pampa laq’uwa. / Achakuxa jamasata  juyranaka k’uturi, manq’suriwa. // Achaku mirantatapa utata alismukuyasiñatakiwa. // Kuna pachati achakuxa utjawiru miranti ukaxa watiwa, layqawa achumukusiri sapxiwa. 
ACHAKU. sm. / Achaku sañaxa, amparani jani uka lunthatasiña chuymani jaqiwa. Lunthata jaqiruwa achaku sata. // Pä kayuni achakuwa utaru mantatayna. 
ACHAKU. sm. Manq’ata utjata. / Achakuruwa chint’aña munta, achakuxa suma chint’atäxiwa, ukhamanaka arusipxi; purakaxa phuqhatakiwa ukhama arunaka qhananchañataki. // Achakuwa t’ijtirjamäxi, jank’akiya manq’a apanima.
ACHAKUSIRI. st. Lunthatasiri jaqi. / Jaqina kunapsa aptiri, sapapataki kunsa muniri, jaqiruwa ukhama sutichata. // Jupaxa jani manq’a utjki achakusiriwa sariri, ukata sapakiwa manq’asiri. // Nayra pachaxa achakusiri jaqiru, itapalluru ch’iphantasa jawq’supxiritayna.
ACHALA. sm. Majtayasita. Jathachiri uywa. / Urqu uywanakaxa jathachañatakiwa majtayasi, ukaruwa achala sata. Urqu uywanakawa khuysa aksa qachu uywatjama jalanaqi lat’añataki.
Achalaxa majta sartayasita uywawa. / Uka achala khuchhi pirqapata sari. / Uka achala waka qariyituwa. 
ACHALA. sm. Chacharusa warmirusa, yanqha sutichañata achala satarakiwa, achala warmi, achala chachawa. Jaqixa chachata sipana warmirara warmita sipana chacharara, qachuq’arnaqti ukhawa ukhama sutichata. Jaqinakatxa chachasa warmisa utjarakiwa, chachaxa jani sapaki jakiri, ukhamaraki warmisa jani sapaki jakiri ukanakaruwa arichu, aricha achala sata. // Ipalajaxa wali achalapuniwa, kunja chachanakampisa sarnaqakiwa. Uka waynaxa warminakaru uñch’uskiskakiwa, ukata achala sasa jaqimpi sutichayasi. 
[image: ani[2]]
Achaliri anuxa wich’ikhapasa tisikiwa
ACHALARI. st. / Achalarixa pampana, qulluna jakasiri aycha manq’ani, uywanakaru ukhamaraki jaqirusa ipiptayiri jach’a wich’inkhani juch’usa nasani thayana, qhirwana, junt’u uraqinakana jakiri pampa anuwa. Wasüruxa achalari qulluna uñjta. // Lari. Qamaqi. Pampa anu. Tiwula. Laq'u. Kukuli. 
ACHALAY!. / Uñxatt’asina, k’uchisisa ukja sumaxa ¡Achalay!. // ¡Achalay! uka manq’axa sumarakisä.  Achilajaxa kuna uñjasaxa achalay! sasa thuqhtiri.
ACHANQARA. st. Panqara. / Mayxa kasta panqara, wali jiwa panqarakiwa. Kuna pachansa panqarakiwa uka panqaraxa, satarakiwa San Juan panqara. // Taykajaxa markaru sarasaxa achanqara panqara jikiniwayatayna. 
ACHANQARA. sm. / Kuna pachasa jaqixa suma amuyumpi kunsa lurkixa ukaruwa ukhama sutichata. Jani uñt’ata jaqiruxa janiwa kunasa jank’aki yatiyañäkiti. / Uka jaqixa achanqara jaqiwa, jaya maraxaya jiwasampi jakaskchixa. // Wasüruxa jupaxa wali suma achanqara arumpiwa arst’asi.
ACHARAÑA. ar. Usuchjaña. / Janchisa usuchjasisa ukhamaki uñch’ukiña jani qullasisa ukata janchixa pachparu achari. // luk’ana usuchjasisaxa pachparukiwa jani qullasisa acharayasta. // Wasüruxa achachilaxa kayupa acharasitayna. // Imicha ch’uqi janiwa acharaña yatïtati.
ACHARAÑA. ar. Jisk’achaña. / Jani walinakata, jisk’achaña amtampi, qhuru arunaka mayni jaqita arsuña. //  Kullakaxa jani lurawinaka lurataxa achurasiña yati. 
ACHAKAY!.  Aru samsu. / Wallaqkiri uma mallt’asa, qhathirkiri phukhu llamkht’asa qhathirayasiña jani ukaxa ch’aphimpi akatjamata junt’asina achakay sasa, ukawa. // Wallaqita umampiwa warxatastha ¡achakay!.  ¡Achakay! usucht’istawa. 
ACHHAKAY!. / Usuchjasiña. Usuchjasisa warartataña. ¡Achhakay!… ¡achhakay! Kuna janchinakata usuchjasiña. Wallaqkiri uma mallt’asa, qhathirkiri phukhu llamkht’asa qhathirayasiña jani uka ch’aphimpi akatjamata junt’asina ¡Achakay! sapxañawa. // Achachilajaxa wallaqita umampiwa warxatasitayna, jichhaxa ¡Achhakay!, ¡achhakay! sasawa warari.  Kullakajaxa irumpiwa ch’aphirayasitäna, jichhaxa ¡achhakay! ukhama sasawa sarnaqaski. 
ACHHIJU. sm. / Qhathiriri. Wali junt’u qhathirkiri. Achhiju umampi khuchhiru llup’iñataki warxataña. // Lupixa sinti achhijupuniwa.  Aka qalaxa achhijuwa. Aka manq’axa wali achhijuwa, thayarayañawa. 
ACHIKA. ar. / Mayi. Achikaña. Maynita kunsa mayiña. Kuna lurawinsa jank’achañataki, mira ampi suma yanapt’asikiñäniya, sasawa achikasiña aruwa. // Uma achikasiriwa juti. Ch’uqi yapu tharuñataki, kimsa jaqiruwa achikasiñäni.
ACHIKAÑA. ar. / Achikañaxa yanapt’iriru achikañawa. Sutiyiri achikaña. Jaqichiri achikaña. Achikiriwa juti. Kunaymana lurañanakampi phuqhañataki pachani jaqinakaru yañapt’ayasiñataki achikt'asiña. Uka pachparaki wawa sutiyañatakixa ichu awkitakixa ichu taykatakisa yäqata jilataru kullakaruwa achikt’asipxiri. // ¿Achikataxa kunatsa jani sarkta? .  Kullaka achikt’asïma, ampi suma, jutätawa. Mayiña.
ACHIKJAÑA. ar. Yanapt’aña. / Wali achikasiña suma munasiña arunakampi, jani janiwa sañapataki. // Sinti achikjataxa p’iqi waytapxi. 
ACHIKKAÑA. ar. / Pacha utjkipana, jayakïpana yapt’ayasiñataki, mayt’asiñataki achikkañawa, jani ukaxa wakichasiñapataki pacha apsusiñapataki achikañawa. // Jach’a yapunïsaxa janira llamayükipana yanapirinaka achikkañawa.
ACHIKKAYA. ar. Yanapjaña. / Achikkayaxa jaqirusa kuna lurañanakansa, suma kust’ata yatitapata lurt’atapatxa, uka jilataxa achikkayawa. // Juparukipuni achikt’añawa wakisi. Suma yatitapatxa achikkayawa.
ACHIKU. sm.  / Awki taykana awkiparuwa wawanakaxa munasiñata achachilaru, kuna sañlayku achiku sapxi. // Jichhüruxa achiku uka sarä. Achikuxa wali suma jaqiwa.
ACHILA. st. Jaqi. / Wawana awkïpana ukhamaraki taykapana awkipawa wawatakixa achachilapäxi. Achachilaxa yuqani, phuchhani, tullqani, ukhamaraki allchhini. // Achilaxa wali suma jaqiwa.  Jupaxa achilapa uka sarani junt’uma umasiri.
ACHINU. st. / Kunka chiñuña. Achinuxa kamisa patxaru, chachanakana kunkata nayraxaru winchjama warkt’atjama, añuntasita chinuntata uskusiña. Ñanqha sutichataxa anu chinuña sata. // Uka waynaxa chinuña chinuntt’ata kawkipiniwa jutatayna. // Jilalaxa, achinu chinuntawa jach’a yatiqaña utaru sari.
ACHIQAÑA.  ar.  Phat’aqaña. / Achiqañaxa uraqi phat’aqasa uka laq’ampi suma p’ampachjaña jani kuna p’iyanaka utjañapataki. // Uka pirqaxa sinti jach’awa achiqañawa. achilajana utapaxa suma achiqañawa.
ACHIRA. st. / Achira ayruxa manq’añataki nayraxa achuyatana jichhapachanakaxa jilpachaxa apnaqatawa chhuxu ch’axa usu qullasiñataki. // Taykajaxa achirampiwa kayu usu qullasi. [May.: Anu chira]
ACHIWA. st. / Achiwaxa lupintanïpana ch’iwxatayañataki wakt’ayatawa.  Yaqhipaxa t’ut’urata ch’iwicht’iri lurt’ata. // Qhathuna aljirinakaxa achiwanipiniwa. [Am.: ch’iwiña]
ACHIWAÑA. ar. Achiwa. / Taqpacha, ukch’pacha, ukjpacha jani thayjayañataki, jani jallumpi ch’aranjayañataki suma imxataña. // Ch’illiwata achiwaña lurtt’asiñäni.  Uka uta irumpi achiwt’aña. [Am.: imxataña]
ACHIKT’ASIÑA. ar. Achika. / Chuymampi mayt’asiña, alt’ata chuymampi kunsa mayisiña. Quri arumpi mayt’asiña. Jiwasataki achikt’asiña. // Nayaxa Mama Mariyaru ch’uqi jatha achikt’asiña muntha. Wawa jaytt’asiñataki achikt’asiña muntha.
ACHIKARAPIÑA. ar. / Achikaña. Mayirapiña. Mayirapiña muntha. Yaqhataki kunsa mayirapiña, maynitaki achikarapiña. // Mamajataki yanapiri achikarapiña munta. Puriña uta, jilajataki achikarapiña munta.
ACHJAÑA. ar. / Lakampi achxaruña. Lakampi achuña, Lakampi wasitana wasitana achjaña. Amanuta achjaña. // Ch’ankha chinu jaratatañataki lakampi achjaña. Kullakajana anupawa achjitu.  Aka anuxa arumanaka kusa achji. Waxrasiri wakaxa, jaqiruxa lakampiwa achjaspa. 
ACHJAÑA. ar. / Anuxa jaqirusa, uywarusa qhuruchasisa wajkati ukawa. // Uka anuxa wali achjaña yati. Maria kullakana anupaxa achjasiña muni. Uka anuxa wali qhuruwa, jaqinakaru achjaña yati. [Am.: wajkataña]
ACHJASIÑA. ar. / Laka ch’akhanakampi, laka jist’thapiñawa. Lakampi achuqaña jilanchjaña. // Uka anuxa suti achjaña jaqiru muni. Ch’iyara anunaka qhurunakawa, khitinakarusa achjaskakiwa.
ACHJASIÑA. ar. Yanapjasiña. / Llamayu pachana yanapjaña pachana pisinkasaxa achjasiña. Jani yapunïsaxa jaqiru yanapt’iriwa saraña, jaqixa yanapt’awita payllasi ukawa achjasiñaxa. Ch’uqi, ch’uñu achjasiña. // Uka jilaxa ch’uqi llamayuña achjasiñawa, siwa. 
ACHJATA. ar. / Jaqixa lakampiwa achuqi. Anumpi achjata. Jani uñt’ata jaqinaka uywanakani utaru jak’achasïtapata, utapata jark’asisawa, anunakaxa achjiri. // Mama Isakana anupawa achjatayna, anuna achjatawa.  Uka qhuru anuxa wali achjasi.
ACHJAYAÑA. ar. / Ist’ayaña. Uñjayaña. Anuxa kunsa uñji iwijarusa jani uka uywanakarusa tukjaña. // Punku jist’arasa anqaru mistuyasina jaqinakaru jani ukaxa uywanakaru aliqata achjayaña.  Qamaqiruxa anumpiwa achjayaña.  Jilajaxa wakanakaruwa uka janq’u anumpi achjayaña yati.
ACHJARA. ar. Sarxaña. / Aruxa chhaqhañampiwa, jikisiñkama sañataki, arsutätaynawa. // Achachilajaxa, nayra pachaxa, achjara sasawa arusipxäna.  Nayraxa taqiniwa achjara arusipxäna.
ACHXARUÑA. ar. / Laka manqhana laka ch’akhanakampi katuña. // Uka laphi lakampi achxaruma.  Kullaka ch’ankha lakampi achxaruma. [Am.: achthapiña]
ACHKATAÑA.  ar. / Alayatuqiru lakamapi apkataña. Achkatañaxa mä saykiri lawa yaqha lawaru achkataña. Laka ch’akhampi jani ukaxa surumpi achxarusa alaytuqiru aptaña. // Achaku uta kharüru achkata. 
ACHKATAÑA. ar. / Jaqiru arunaka achkataña, laka ch’akkataña. Jaqi apthapiñataki aru apaña. kunsa yatita yatxatataxa khititsa jani suma amuyt’asisa, yaqha jaqiru yatiyaña, ukaruwa achkataña sataraki, ukhamaraki aru achkatirinakaruxa ch’uxña jaqi ukhama uñt’apxi. // Mamajaru, khitisa qhathuna irpanaqtaskäna sasa achkatpacha. Uka jaqi jak’ata janiwa kunasa arsuñäkiti, jani ukaxa aru achuwa. [Am.: aru apa] 
ACHKATAYAÑA. ar. / Achkatayañaxa pirqaru, jani jalaqtañapataki, suma lip'katayañawa. // Pirqaru uka lawampi achkatayañawa. uka laphi suma pirqaru achkatayäta.
ACHT’AÑA. ar. / Juk’a pacha lakampi acht’aña. Kuka lakaru mä juk’a pacha acht’aña, jani khisttasa. // Uka kuka laphi p’iqiru janiwa acht’aña munkiti. Kullakajaxa siriwa, lawanakaxa pirqana acht’añapawa.   
ACHT’AÑA. ar. / Sarkasa mayuwjaru acht’aña. Nayra pachaxa, jaqinakaxa kimsawja uraqinakana qamapxirïtayna, anaqanakana, saraqanakana, sayañana. Jichha pachanakaxa jaqixa mayuwjaru acht’atakiwa qamxapxi. // Achilajaxa Pataka Amaya markaru qamiriwa sarxi, jupaxa sarakiwa, acht’aña. 
ACHT’AÑA. ar. / Uywa awatiñanxa, uywaxa khuysa aksa allinaqti, mayuwjarukixa janiwa acht’kaspati. // Aka iwijanaka janiwa acht’aña munkiti, inawisawa chhukhunaqi.  Uka wawakanakaxa inakiwa aksa, uksa tuqnaqi, janiwa acht’aña munkiti.
ACHT’AYAÑA/CHAKT’AYAÑA. ar. / Qala pirqaru achxaruyaña. Amanuta chillpt’asa acht’ayaña. // Uka Tiwana inawisa unuqi chillptasa acht’ayañawa. Taykajaxa siwara pilunaru waka chinuñampiwa achkatayi.
ACHTHAPIÑA. ar.  /  Laka achthapiña. Laka ch’akhanaka jikhthaptayaña. Isixa achthapispa, ch’ankhaxa achthapispa. Achthapiñaxa payachañawa. Purapata, pätuqita pä wit’u achthapiñawa, jani ukaxa pä tukusi purapa achthapirakispawa. Laka ch’akhani uywanaka ukhamaraki jaqinakawa laka ch’akhanakampi achthapiri. Niya achuqañatakjama paya yänaka mayaru tukuyaña phuqhataki achthapiyañawa, achthapiña. Achxaruña. // Anuxa jank’akiwa t’ant’a achthapi.
ACHTHAPISIÑA. ar. Katthapisiña. / Achthapiñaxa purapatuqita paninita achthapisiña. // kullaka Mariya ampara luk’anata achthapitu.

ACHU. st. / Alinakana puquqatanakapa. Achuxa taqimana alinakana achunakapawa, manq’asa jani manq’añasa utjarakiwa, achuxa jaqitaki uywatakiwa utji. Alinakaxa jathata alinuqi, alinuqasaxa jilti, jiltasaxa panqarxi, panqara tukuyxi ukata achupaxa achuqxaraki. Yaphiqa achunakaxa uraqi manqharuwa achuqapxi, yaqhipa achunakaxa alinakana uraqi patana achuri. Yapuchata uraqi manqhana achuqata achunaka: Ch’uqi, apilla, isañu, ulluku, siwulla, sanawri, juk’ampinaka. Ali patana achuri achunaka: tunqu, jawasa, tiriwu, Chuwi. Jani yapuchata achunaka, uraqi manqhana achurinaka: amañuqi, arikuma, yakayaka. Jani yapuchata waraq’u achunaka: sank’ayu, pasakana, phuskhayllu, ayrampu, tunasa. // Anata phaxsina machaqa ch’uqi achuxa iraqaña.  Jawasa lip’anakanaxa achuniwa. Kuna pachasa jathaxa satantata, ayruntata ukata alsusina achuxa utjxi, ukaruwa achu sasa, uñt’ata. Janiwa kuna achusa williñäkiti. Awkijaxa quqa achuna alinakapa, uka qulluru ayruntani.
[May.: juyra]

ACHULLA. st. / Achullaxa jach’a achakuwa, yunka junt’u uraqina kata achulla jach’a achakunakaxa juti. Suni patana jakiri achakuna tupupaxa, p’iqita wich’ikhkamaxa niya maya wiku. // Achulla ch’uqi manq’antatayna. 

ACHULLA. st. Rumanilla. Tupt’iri. / Achullaxa rumanilla ukhama jila uñt’atawa ukaxa jathi waytasa yatiñataki. // Jilata uka achulla mayt’ita. Kullakajaxa machaqa achulla tupuñätaki alasinitayna.

ACHUMA. st. / Yawara qullu. Qaqapara ukhama uñt’ata. Qhaqhsutanakataki p’usutanakatakiwa wali qulla. // Achilajana markapana achuma walipiniwa utji.
ACHUMUCHUÑA. ar. / Achumuchuñaxa mayawjata yaqhachiqaru laka ch’akhampi achthapisina jaya chiqaru achtasa jaytaniñawa. // Uka anuxa ch’ankha muruqu achumuchunchi. Achilajana anupaxa wiskhunaka achumuchuña yati.  Qachu phisixa jisk’a phisi qallunakaparuwa jani uñjayaña munasawa achumukuski.
ACHUÑA. ar. Miraña. /  Kunsa jilxattayaña. Achuñaxa kunasa jilxattani, achuqani, mirani, miratatani ukawa. Juyrawa achuspaxa, uywaxa miraspawa, uywaxa achuwa sasaxa janiwa sisksnati. Mä jathata walja achuqani ukawa achuñaxa. // Jallu maranxa luk’i ch’uqixa waljapuniwa achuña yati. Kuna pachasa yapunxa satasina wali suma puqurki, achuqaxa utjaki ukawa achuña. Puqutaxa thaya uraqina janiwa achkaspati.  Pampa quranakaxa jilapuniwa achuña yati. Achiri markanxa walja luk’i ch’uqixa achuri.

ACHUÑA. ar. Aru apnaqaña. / Achuñaxa inampi aru mirayaña. sasa aru apañawa. Jaqixa jaqi masiparuxa kuna ist’asasa jank’aki aru achtaki, ukawa. Aru achuñaxa mayniru ukjama sistamwa, sasa arxayañawa, jani ukaxa ukjamaskiwa, sasa arxayañawa. Aru achuxa maynita mayniru aru yatiyiri jaqiwa. Aru achu jaqixa chachata sïpana warmita sïpana utjaspa, aru achuxa jaqi apthapiriwa. // Uka warmixa wali aru achuwa, jupawa chacha warmsa apthapitu.  Laka ch’akha sañasa utjarakiwa. 

ACHUÑA. ar. / Lakampi achthapisa apaña. Mä chiqata yaqha chiqharu. Achuñaxa kunaya wakisirichi jilpachaxa uywanakawa laka ch’akhanakampi surumpi achthapisa apañawa. // Anu qalluwa isinaka achuña yati. Uka jach’a anuwa uka ch’akha achunitayna. Anuxa ch’akha jani ukaxa t’anta lakapampi achuña yati. Phisijaxa kunkata jisk’a phisi qallunakaru achuña yati.

ACHUPAYA. st. Anana. / Achupayaxa piña muxsa achuxa junt’u phuthuti markanakana achuraki, manqhaxa q’illu samini jasaki ukhamawa manq’asina jilanchjataxa laxra tunurayiri yaqhiparuxa wila chhallchhayiri. // Wasuruxa taykajaxa achupaya alani, wali muxsapinitaynawa. 
ACHUQA. st. Phaxsi. / Marana kimsïri phaxsi, kimsa tunka mayani urunakani. Achuqa phaxsinxa ch’uqixa achunixiwa yaqhipaxa puquratäxiwa. // Achuqa phaxsina awichajaka sarä.

ACHUSIÑA. ar. Thithiña. / Jani wali luratapata thithiña, chuchasiña kunaymani qhuru arunakampi arsuña. // Achilajaxa jani ist’atata achusiña yati. 
ACHUPALLA. st. Qura. / Achu|pallaxa qhirwa uraqinakana achuri, saphinakapata chhaxrañaxa wakt’ayata, warminakana ñik’uta sanusiñataki. // Anata phaxsina qhirwa uraqiruwa sarä, achupalla aptasiri.
ACHUPALLA. st. / Achupallaxa jathiparjama tupt’añataki wakiyata. Kunaymani juyranakana jathinakapa tupt’asina yatiñataki. // Taykajaxa achupalla sullkajataki wakiyi.
ACHUQARA. st. / Jisk’a laq’u t’arwani, uywanakaru jila matararaki, jamak’u sutini uñt’ata, iwija, qarwa uywanakaru ñanqhachiri. // Uka anuna kunkapana jach’a achuqarawa utji.
ACHUQALLA. st. Achuña qallta. / Pä aru waythapitawa: achu saphi; qallta miraqata, qallta, qallara. Kuna achu yañasa qalltata, qallarata ukawa. Jaqïña innuqa qallta thakhiwa. kuna pachasa waynampi tawaqumpi jaqichasi ukata lasipurawa machaqa jaqitaki machaqa uta utachthapipxi. Uka Machaqa uta utachthapisina achuqalla phunchhawiwa luraña. Machaqa jaqiru chacha warmiru ch’aphimpi, wichhuta phalata kayutkama siqsuña. Akhama arunakampi: uta t’uxuxa nayra t’uxumati tiw! tiw! tiw!, uta kumriraxa ati jikhanimati tiw! tiw!, uta punkuxa laka q’asamati tiw! tiw!, uta wayllaqa nayra phichumati tiw tiw, jaqi utawa tiw! tiw! Utaru jaqirjama uñjañataki jaqimpjama qamañataki uñanchayatawa. Ukampisa ñanqha ajayunaka anamukuñatakiwa, aka lurawixa. Suma qamaña utjaña thakhiwa. // Markajanxa achuqalla thuqupxi tiw! tiw! sasa.

ACHUQALLA. st. / Mä markana sutipawa. Chuqi Apu marka jak’ankiwa, pujtu uraqina, ukata jallsu umani ukjama, ch’uxña uraqinakawa utji, qutani ukhama, jaqinakaxa uñatatasiri wali sarapxi. // Qharüruxa Achuqalla marka sarä.

Achuqalla uywaxa wich’inkha layu uywawa.
ACHUQALLA. st. Aycha manq’iri uywa. / Ñuñuri. Aycha manq’iri kasta jisk’a sallqa uywa, t’arwapaxa ch’umphi samini, tupt’asinxa niya pusi tunka phisqha patakachjata wiskhallawa, chhiwchhi manq’ani, aruma sarnaqiri. // Achilajana markapanxa achuqalla wali mirantatawa.
ACHUQALLA. st. / Niya uta utachaña tukt’ayasinwa, achuqalla thuqhupxi, machaqa utaninakaruwa, suma ixwt’asina asut’jaña yatipxi, jayllipaxa ukatatjamarakiwa wakt’ayata, juk’ampisa ñanqha ajayunakaru khitamuchuñatakiwa. // Juwanchu tataxa, uta jiksxarakisa, achuqalla thuqhuri sarañasawa.
ACHUXCHA/JACHUXCHA. st. Achu. / Näyra pachanakatpacha aymaranakaxa yapuchapxirïtayna, yaqhipaxa qhana ch’uxña yaqha chiqanakanxa niya ch’iyara ch’uxña, puraka manqhipamxa ch’iyara chiranakanirakiwa, kust’ata ch’amanchirinakani sañäni calcio, fosforo ukhamaraki hierro ukaxa ch’akhanakaru amuytuqiru yanapt’i. // Achuxchaxa ch’iyara chiraniwa. Awichajaxa achuxchampipiniwa manq’a phayasiri, jani ukampixa janiwa manq’a sumäkiti siriwa.
ACHXAYAÑA. ar. Jachxayaña. / Kuna pachasa khitisa kunsa mayt’asiña, mayiña munki, jachapampikiwa jikxataña munapxi. // Uka imilla phunchhawiru jani ist’asisa sarantawaskakiwa awkiparu achxayawäsa. 
ACHUYAÑA. ar. / Puquyaña. Juyranaka achuyaña. Manq’añanaka yapuchasisa puquyañawa. // Tata Lusikuxa qhini ch’uqi sumpini achuyaña yati. Markachirinakaxa wali suma apilla achuyaña yatipxi. 

ACHUYAÑA. ar. / Utt’ayaña. Mayawjaru kunsa acht’ayaña. // Uywaxa uka q’ara uraqiruxa janiwa achuyaña atkthti, manq’añawa jani utjkiti. Waynanakasa tawaqunakasa pataruxa janiwa achuyañjamäkiti, jach’a markanaka uñtatakïpxiwa. 

AJÄ. (Chuyma p’arxta) Muspata arsuña. / Kuna katjasasa muspasa aru jiksuña. // Ajä akatjämawa. Ajä katjayastasä, ukhampunïskataynasä. 

AJA. sm. Q’aphi. ¡Aj!, ¡aj!, ¡aj! ajxsuñata juti. / Samanawa wali jaru q’aphi. Samanaxa aja ñanqha samanawa, uka samana aja mallintañaxa mallq’a ch’aphiriri. Yaqhipa yänaka phichhañaxa wali ajaniwa. // Wayk’a chira nakhayañaxa ajawa. 

AJA. st. Aja usu. / Chaja usu, chuyma usuxa mallq’a ajantatawa. // Tatajaxa aja usumpiwa jiwi. Kullaka Maria Aja usuniwa. 

AJALLA. st. / Chiqchi jaqi. Laru laru jaqi. / Jani suma chiqapa arsuri.  P’iqi waytiri, jach’a jach’a tukuri, t’aqhïñana sarnaqatapa jani amtasiri, uka jaqiruwa ajalla sapxi. // Mayja ajalla jaqisa, ina ajallakisa arsuña yatixa, kunsa parlakiwa. Qullqininakaxa ajalla jaqiruwa tukupxi. Sixsi.

AJAÑA. ar. /  Malq’a usu, ch’uxu usu chhajata arusiña. Kuna pachasa thayjayasisa ch’uxu usu kattanxa uka urunakawa mallq’axa wañkati ukata ajañaxa utji. // Thayampi ch’uñjayasisa ajaña. Markanakana ukhamaraki maya utjawinsa janiwa taqi kunasa khuskhäkiti jila sullkana amtanakapa amuyunakaxa mayjapuniwa ukanakana ajañaxa uñjasi. Tantachawinxa walikiwa pasi janiwa ajasiñaxa utjkänti. (Ch’uxuña, arusiña).

AJANU/UÑNAQA. st. (pacha aru) / Uñkataña ajanu. Jaqi ajanu. Ajanuxa jaqina uñnaqapawa. Ajanuxa parata qalltasina ankha tukuskamawa. Ajanuxa jaqi p’iqina, uywa p’iqina nayraxapawa, ukankiwa nayranaka, nasa, para, nayra phichhunaka ukhamaraki laka. Ajanuxa akjamanakawa utji: phich’u, thuru, jisk’a, sayt’u, thuru.  Uywanakasa jamach’inakasa ajanunirakiwa. // Tawaquna ajanupaxa jiwakiwa. Uwija qalluxa ch’ixch’i ajanuniniwa. Sawutanakaxa ajanunirakiwa. 

AJANU/UÑNAQA. sm. (ajayu aru). / P’inqawisa jaqiruxa jani ajanuni sañawa. Jaqixa jani wali sarnaqi, jaqïña kankaña thakhinakata jaqixa pantamuku uka jaqina uñanaqapaxa mayjawa uñanaqxi. Ajanuwa jaqina chuymapawa kunjamasa ukxa uñacht’ayi. ajanupa wali llakitawa. Q’ala jani ajanuni ajayu saraqatasa. Uka jaqixa janiwa ajanunïkiti, markaru puriñapatakixa. // Jani wali sarnaqiri jaqixa janiwa ajanunïkiti, markasaru puriñapatakixa. Kuna ajanumpisa uka jaqixa utaru jutani. Tata irpirixa pantasitaynawa jichhaxa kuna uñnaqanisa markachirirnakaru runkantanixa.

AJARA. st. aliwa. / Pampa jupha, juyra achu jani jaqina satata juphawa. Jallu pachana uka juphaxa ina ch’usata uñartakiwa, mach’a maranakana jila achu. Ajara jupaxa wali qullawa. Achachila, awicha usunakata qullasiñataki thaqhatawa. Ajara juphaxa jilpacha ch’amañchirinïtapata, ukhamarusa ch’amawa jiqxataña alañasa jila chanirakiwa, utjkïpanxa janchisaru ch’amanchañataki, manq’añaxa wakisiwa. // Mach’a maranakanxa ajara juphapitawa jakaña. Ch’akha p’akitaru jank’aki jakañapataki ajara juphampi ñachxataña. Ajara juphaxa yapu thiyanakana achu.

AJARAÑA. ar. / Janchi sip’uptaña. Janira pachapäkipana jaqi janchipana sip’uptata kuna llakitatsa sinti chuymanïkaspasa ukhama t’aqhi uñnaqani. // Jaqixa llakisisa ajarañampiwa jiqxatasi. Wali t’aqisita jaqixa ajarañampiwa jikxatasi. 
AJARANKHU. st. Laq’uwa. Pampana utjiriwa. / Mich’intiri jani walt’ayiri laq’u jisk’a jach’a kunaymani saminaka utji. // Ajarankhu laq’uxa uka pampanakana waljawa utji.

AJAYU/QAMASA. st. / Ajayuxa jani uñjkaya jaqiru apnaqiri samanawa, utjatapata jaqixa aka uraqina jaki. Qamasa jaqita jalaqaspa saraqaspa. // Ajayuta asu wararuxa tuwaña saxrawa apaspa. Wawa usuta inasa ajayu jalaqayatachi, qullirimpi ajayu irpxatayañawa. Tatajaxa usutawa wali t’aqhisi ajayu irpxataytha, ukatpini saratatawayi. Jañayu. 

AJAYUNI. sm. (ajayu aru).  / Jaqiki jaqixa ajayunipuniwa,  ajayunïtaslaykuwa jaqïtana. Jani ajayuni jaqixa jani chuyma ch’allxtayasiri jaqïwa, Ajayu saraqata jaqixa wali qhurüxaspawa, jaqi masiparusa wali ñanqhachaspa, ajayu saraqata jaqixa janiwa phuqhatäkxiti. Jaqïña kankañaxa janiwa utjkxaspati. Ajayu saraqata jaqixa jakkirpacha jiwata jaqiwa. // Tataxa usuntata ajayupa saraqata, jani ajayuni ukata wakisiwa ajayu irpaxataña, sasawa yatirinakaxa sapxi. Uka warmixa wali saxra jani ajayunïpachaya.
 
AJAYUNI. sm. (Ajayu aru) / Yänakasa, uywanakasa, achunakasa ajayuniwa. Taqi kunasa ajayuniwa, ajayu saraqatanakaxa ñanqhasiwimpiwa jiqxatasipxi. // Taqikunasa yänakasa ajayuniwa. Jaqixa ajayu saraqatamakiwa sarnaqxapxi.
 
AJIPA. st. Achu. / Muxsa Achu, uraqi manqhana ch’uqjama achuri achuwa. Umani achuwa, umanïtapata chhujtayi janq’u samini achuwa. Qhirwa uraqinakana puqu, janiwa marpachana achkiti, awti pachanaka utji. Sinti misk’i manq’irinakataki wali suma qulla. // Awtipachana ajipampi chuqupampiwa utjani. Ipalatajaxa junt’u markata ajipa walja apanitayna.


AJLLIÑA/CHHIJLLAÑA. ar. / Uywanaka, alinakata, yänakata wakisirkama chhijllasa, lakiña. Ukhamaraki walja jaqinakata mayniru chhijllaña. Uñakipasa wakiskirïpata pursuyaña, pallaña, pallaraña. Jach’a jach’a ajlliraña. Suma suma ajlliraña. // Khariñataki urqu uwijanaka ajllsupxi. Jach’a ch’uqinaka ajlliriwa saräxa. 

AJLLSUÑA/CHHIJLLSUÑA. st. / Ch’uqixa jathataki, muntarañataki, ukhamaraki ch’uñuchañataki jalanuqasa ajllsuña. // Ch’uqi mujutakixa suma nayraninakawa ajllsuña. Uwijaxa suma manq’ayañatakixa qallunkamakiwa ajllsuña. 
AJLLIRI. sm. / Ajllirixa jaqiru sutichiriwa. Ajlliñataki kunatsa ajllini uka suma yatiñapawa. Yaqhipa jaqixa kunsa wali ajlliña yati. Manq’a ajlli, isi ajlli. Jupatakixa kunasa jani walikiskiwa. // Aka manq’a janiwa sumäkiti, k’arawa. Aka qunuñaxa janiwa qunt’añjamäkiti, yaqha thaqasiñawa. Chhijlliri. 

AJLLITA/CHHIJLLATA. sm. / Kikpakamaki ajllsuta. Maya uñtaskiriki ajllsuta, jach’asa jach’akamaki, jisk’asa jisk’akamaki chhijllata. // Suma ajllita jathampiwa ch’uqi sataña ukawa  sumpuni achu. Jawasaxa ajllitjamapiniwa wali sumawa puqutayna.

AJLLIMUKUÑA. ar. / Chhijllamukuña. Jach’a jach’a pallarasa maysatuqiru apamukuña. Yaqhanakata amanuta ajllimukuña. // Laq’uta ch’uqinaka jani piykatañapataki ajllimukuña.

AJLLIRPAYAÑA. sm. / Chijllarpayaña. Wakt’ayasisa wakiskirimpi jani wakiskirimpi ajllirpayaña. // Ñusata ch’uqinakaxa jani arkantañpataki ajllirpayaña. Chhijllarpayaña.
 
AJLLU. st. Ajlla, khakha. Khallu. / Jani suma qhana arsuri jaqi. wawatpacha muruq’u laxrani, aru jani suma jikikipiri. Khallu, jani amuykaya arsuri. jani suma qhana arsuri. // kullaka Maria ajllu arusiña yati. Puqi lichi wawaru umayataxa ajllu khakhakiwa arsusipxi.
AJNU. st. / Llamp’u chuymani jaqi, jani walt’añanakansa jani thuqhtaskiri, wali amuyumpi sumañampikiwa arst’añapansa lurañapansa phuqht’arakispa, ukaruwa sata. Ukhamaraki jaqimpi jakasiri, jaqiparu wakisirinakana yanapt’iri jichuntata  uywanakaru sata. // Uka jaqixa ajnu llamp’u chuymaniwa.
AJNUÑA. ar. Chukaru uywanakaru phach’suña, jichuntayaña, sumañata qhurumpita jisk’atpacha yatichsuña. // P’isaqa chhiwlinakaru ajnuña. Qaqiluruxa khumuñataki ajnuñawa.
AJRA. sm. Jach’a jach’a juyranakawa. Ch’uqiru sutichata. / Ajaraxa jach’pacha suma kasta ch’uqinakawa. jiliri jiliri jach’a ch’uqinakawa. Llamayuna, ch’uqi pallañana ajra ch’uqinakaxa yaqhapuniwa iraqasxaña, phunchhawinakana, jach’a urunakana phayasiñataki, imasiña. // Kullakajaxa Ch’uqi ajrakamaki waxt’aniwayitu.

AJARA. st. / Ispalla. Jach’a ch’uqinaka, ch’uqina ajayupawa, ispalla mama sasa uruyañawa, uruyañatakiwa yaqhaki ajraxa iraqasiña, uka ajra ch’uqinakaxa ch’allt’asiñatakiwa imasipxaraki. // Anata q’uwachawina, chakana phaxsina uruyaña. Ajra ch’uqixa, wawanakani, amparani, chhiqhanakani ukjamawa utji. 

AJU. st. / T’ikhillu. Ch’uwi. Llawu. Ajuxa muytkiri lurata iqawa. Kunkaru muytayaña, llawuntaña, ch’uwintaña. Kunaymani yänakata utji. Panqarata lurata, t’ikhilluwa utjaspa, t’arwarata lurata, samini ch’ankhata lurata utjaraki. Sirpintina sata, llaqa laphinakata luratasa utjraki. Mismita ajumpi qarwaru katjañataki ajuntayaña. Saykiri lawaru ch’ankha ajuntayaña. // Kumuna awatirinakaru mara awatitapata t’ant’a pillu aju wakiyañawa. Ruskampi ajuntayaña. Anatana t’ikha ajunakampi uywanakaru uskuña. 

AJT'AYAÑA. ar. Ajuntaña. / Kunkata uywanakaru jiskhañataki jani ukaxa chint’añatakisa ajuntaña. // Yapu taypi uywanaka anakiñatakixa ajt’ayañawa.
AJUNTAÑA. ar. / Uywanakana kunkanakaparu anata k’illpha urunaka taqi kasta sami ch’ankhata wakt’ayatampi ajuntaña. // K’illpata qarwanakaxa ajuntankamakiwa.
AJUNTA.  st. (ajayu aru) / Uywaruxa llump’aqa phaxsina Pacha Mamaru luqtañataki ajunta kunkaru uskuña suma k’achacht’ata. // Uywaru kunkata ajunta uchantaña luqtawitaki.
AJUNTA. st. (pacha aru). / Uywankataki wiskhata wakt’ayata k’anata kunkaru ajuntayañatakiwa. // Chukaru mulanakaruwa wiskhampi ajuntañäni.
AJUNTASIÑA. ar. / Jiwaspachpa uskuntasiña, kunkaru muyuntayasiña, llawunkasiña. Isi isintasiña. // Kullakaja llint’akipata pullira ajuntasitayna. Jaqina isipaxa janiwa ajuntasiñäkiti. 

AJUSA. st. / Manq’aña qulla achu. // Ajusa manq’ani jaqinakaruxa janiwa kuna ususa jank’aki katkarakispati. Ajusaxa lak’a usutaki qullawa.

AKA. Suti uñañchiri. / Uñachayaña, uñachayiri. Uñacht’ayiri aru, Jak’ata amparampi uñacht’ayaña. Uñjkaya yänaka wikucht’ayaña. Arsurina jak’apankiri ukanaka uñacht’ayaraki, khitisa juk’ampisa arst’kixa jupawa llamkht’asina uñacht’ayi. // Aka isi nayankiwa. Aka urqu qarwaxa tatajankiwa. Aka wawajaxa wali usunk’allawa. Jakawixa aka pachana wali llakiwa. Jaqiruxa janiwa aka jaqi sasa wikuchasaxa janiwa sisksnati. Jani jaqirjama uñjatawa. 

AKANA. am. / Akawjana, akawjitana, akjaru. Mayuwja uraqi uñachayiri, jak’a uraqi uñtayiri. // Akana kullakajaxa jakäna. Akana qamtha. Akana taqini tantachasiñäni.

AKANKAÑA. am. / Mä chiqankaña. Mayuwjana qamaña. // Kullakaxa akankañapawa. janiwa yaqhachaqaru sarañaxa wakisiti akankaña muntha.

AKARU. am. / Uñacht’aya mä chiqa uñacht’ayaña. // Uka t’ant’a akaru uchañäni. Akaruwa puripxani.

AKAPANA. st. / Akapanaxa Tiwanaku markankiwa, qalanakampi pirqakipata qulluwa. // Jaqinakaxa akapana uñjiriwa sarapxi. 

AKA PACHA. st. / Aka pachaxa utjktanxa, sarnaqapxktanxa uka uraqi uka pachawa, aka pachanxa jiwaskama uñt’asipxtanwa. Aka uraqpacha jakañana. Aka pacha, jani ukaxa, jichha pacha jakaña. Aka pachanxa Alaxa pacha, aka pacha, manqha pachawa uñjasi. // Jaqinakaxa aka pachanxa jani pachanikiwa sarnaqasiptana. 
AKÄRSA. am. Anchhitpacha, jichhpacha jank’aki kunsa phuqhaña. // Akärsawa manqhaña, akärsa qhathuru puriñmänwa. akärsawa amtanaka qhantawiyañapa.
AKATJAMA/LAQPACHA. sm. / Akatjamata kunsa yatiña, ist’aña. Mulljasiña yatiyawi. // Ususiñaxa akatjama usuwa. Akatjamaki chhaqhtawayxi.

AKATJAMATA. st. / Janiwa amuyatäkanti, akatjamata, jani amtata, janiwa ukhamäspawa satäkansa, janirakiwa amtatäkansa, janirakiwa suyatäkansa. // Akatjamata anqaxa markata yuqajaxa purt’ani. Akatjamata sarawaytha.
AKAWA. Suti uñanchiri. / Akawa, akapuniskiwa. Akïriwa sasa khitisa arski jupawa uñacht’ayasïna, apt’asiña qhananchañapa. // Akawa wali sumaxa. Akawa thaqatäskana.
AKAWJA. am. / Uñacht’ayaña. Akawja qhananchañatakixa wakisiwa uñacht’ayaña, janchisa uñxatasa uñacht’ayasina akawjawa wali usutu, uraqi uñxatasaxa akawjana aka chiqana walispa utachasiña. // Akawjana masijampi jikisipta. Akawjana qamaqi uwija manq’antatayna.
AKÄXA. am. / Jak'a. Kawkhanktanxa uka jak’anakana, qhipaxana, muyt’añana. // Sarantaskakiñäni akäjaxiwa puriñampïtanwa. 
AKCH'A. st. / Akch’a sasa kunsa mayiñatakixa wakisiwa uñacht’ayaña suma uñjasa amuyaña, // Akch’a ch’uqinaka muntha.  Akch’a muruq’u qalanakawa munasini. Akch’a lawanakawa wakisi utachañataki.
AKCHAMAÑA. ar. / Jach’a jach’a arsuri. Jach’a arupampi jasaki aka lurama, khaya qullu pataru sarañamawa, uka q’ipi aptanma, chika urukamaxa ch’uqi llamayuñaxa tukutäñapawa ukawa akchamañaxa. // Siwara llawiña urutatataki tukuratawa.
AKCHAÑA. ar. / Ukspacha luraña. Uñachxatayasa luraña. Akchañaxa jani ukaxa axtaña jani wali lurata. Jani suma, luratakixa ukaruwa sata. Kuna pachasa jani suma luraña yatitaki uka pachaxa kunasa janiwa jiwaki mistkaspati. Taqituqita taqimana lurañanaka lurasa lurasa kunsa jank’aki jikirtayaña. // Uta akchaña luratarakisa, phaphasiskakiwa. Awayu sawutamaxa akchaña waru warunakani janipuniwa walïkiti. Q’apha jaqixa ukchasa akchasa jank’akiwa kunsa jikirtayi. Jayra jaqixa kunsa inamaya llamkhaski janiwa jank’asa kunsa jikirkiti.

AKCH’A. sm. / Qawqhch’a. Tupuña utjirinaka tupuña. Amparampi kayumpi qawqhch’asa uka wikucht’aña. // Akcha ch’uqinaka llamayupxi. pullirapaxa akch’a ch’iyjatawa.

AKCH'ALALA. sm. / Suma uñjasa, amparampi aptasinsa jisk’akirakisa, ukch’akixa sasa. Kunjamati amtatakana ukata pisichi ukaxa akch’alalaxa sataraki. // Uwija qalluxa akch’alalarakisa. Aychaxa akch’alalakiwa lakisi.
AKCH'ATAQI. sm. / Ukch’ataqixa, ukchpacha wali jach’araki, kawch’aya wakischina ukata sinti jach’aruwa akch’ataqixa sataxi. // Wawamaxa akch’ataqirakisa. Ch’uqi yapumaxa akch’akirakisa. 
AKCH'ITAKI. sm. / Khithiti arski jupawa walja jisk’a jach’a yänaka taypita uñxatasina ukata uñacht’ayasa akch’itaki, sasa qhananchañapa. // Mujutakixa akch’itakiwa ajllisiña. 
AKHAMA. am. Akhamawa. / Akhama, akasa kipka, akaru uñtasiri, ukasa kipkaki, juk’ampisa ampararu aptasina uñacht’ayasa akaru uñtasiri. // Akhamawa awayu sawuñaxa. akhama ch’uqi ajlliña. 
AKJAMA. am. / Uñtasa kikipayaña. // Akjama saltani sawüta. Akjama p’itata p’itasiña muntha. Akhama lurt’añamaxa. Akhama uta lurt’ayasita.

AKHULLI. st. Samara pacha. / Chika uruna chikapana, jayp’utuqina chikapana chikapa. Akhullixa irnaqawina samart’asa lakaru acht’añawa. Jikist’asina aruskipt’añataki, achikt’asiñataki kuna amtanakaru puriñatakiwa kukampi llujt’ampi akhullipxi. Yanapirinakaru quqa laphi jich’iraña. // Mama Mariya akhulli utjiti. Pachäxiwa akhulli munapxtha. 

Marka irpirinakaxa suma sarantañataki akhult’asipxiwa.

AKHULLI. st. / Quqa laphi. Inala Mama waxt’asiñawa. Jaqïña thakhinakapa irptiriwa, akhullixa taqi kunataki apnaqatawa. Akhullixa mä thakhiwa. Akhullimpiwa jaqina chuymaparu aruntaña. Jach’a thakhina arunta, tumpa sartayiriwa. Kuna achikt’asiñatakisa nayraqataxa akhullt’ayañapuniwa. // Mink’a achikasiriwa jutatayna q’ara amparakiwa akhullipasa utjkiti. 

AKHULLIÑA. ar. / Akhulliñaxa kuka laphinaka jisk’a wich’inkhanaka k’ichiqt’asa llujt’ampi muxsacht’asina mayawjana laka manqhina achxarusa pachparu ch’amsuña, janiwa khistuñäkiti. // Jiliri awkinakaxa akhulliña yatipxi. Suma irnaqañatakiwa akhulliña wakisi. 
AKHULLT’AÑA. ar. / Munasiña chuymampi quqa laphinaka waxt’ata akhullt’aña. Purapata waxt’asiña. // Irpiri tataxa janiwa akhullt’aña muniti. 

AKILLA. sm. Qiru tilinki. / Akillaxa qullqi jani ukaxa quri qiruwa. Jilpachaxa achachilanakawa Pacha Mamaru ch’allt’añataki näyra pachaxa jach’a amtasiña urunakana apnaqapxäna. // Achachilanakaxa akila imasiskapxiwa. Jichha pachanakaxa ch’amäxiwa akilla jikxatañaxa. (1)
AKJALALA. am. / yänakaxa wali juk’aki utji. Jalanuqasiña utjki, ukana suma uñxatasa, waxt’anaka thithisa qatuqasinxa akjakixa, juk’akirisa, akjalalaxa ukhama arsuñaxa uñjasi. // Akjalala chhalaqitu. Mä phuxtu ch’uñuta akjalala tunquki asxarayitu. Akjalala uywampi, kunjamsa jakäxa. Juk’alla.

AKJA. am. / Khititi mayki, khititi arkixa jupawa uñacht’ayasa waljäspa, juk’akïspa suma amuyt’asina akja sañapa. // Akja uma umt’añataki waxt’itasmati.
AKJAMA. am. /Akasa kipkaki. Niya akaru uñtasiri, juk’ampisa uñacht’ayasa uñakipasa amuyt’asina akjama sasa qhanañchaña. // Akjama qillqaña. Akjama isi alasita.
AKJAMPI. am.  / Qawqhaya munasirjamachi ukhamarjama akjampi jani ukaxa ukjampi.  Paya ukjampi kimsa ukjampi akaru uñtasirjama japt’añataki pisiqtayañatakisa.  akjampi ch’alaqitaya. // Akjampiwa churañamaxa.
AKSA. am. / Uraqi uñta. Aksa utana t’ant’a alasiña utji. Aksa uraqina luk’i ch’uqixa achu. Aksana uywaxa janiwa utjkiti. Aksata aptanipxi kawkitpuni apanipxchi. // Jila kullakanaka aksaru mantanipxma. Akasa thakhiwa chiqaki, ukjnamaki sarxañäni.
AKU. st. Jak’u. / Qhuna qalampi qhunata jak’uwa. Akuxa qhathita juyra manq’añawa, makinampisa qhunatarakiwa. Jupha aku, qañawa aku, tiriwu aku, siwara aku, jawasa aku utji. Juphasa, tiriwusa, qañawasa jap’usa qhunatawa. Jamp’isa akuñataki ñut’uki qhunatawa junt’u umampi umañataki. Akuxa waña juyrawa, jayanaka sarañataki apasipxi, imasiñatakisa lurasipxarakiwa. // Qañawa akuxa junt’u usu qullañataki qulla, qañawa akuxa janchi manqhata anqaru junt’u jank’akiwa williranispa. Qhalt’inakana akumpi junt’u umampi umasiña. Umata pharjatatakixa, qañawa akumpi umampi jirtata umt’aña.

AKUCHAÑA. ar.  / Jupha, siwara, tiriwu ukhamaraki qañawa jamp’susina, tiwiña ukata suma ñut’u qhunasina akuru tukuyaña. // Aku lurañaxa yäparu, yäni jani pantasisa, pisi chuymt’asa lurañawa. 
AKUÑA. ar. Aku muk’uña lakampi thusanqallampi juk’ata juk’ata mak’iptayasa mak’iptayasa muk’uña. Uywa awatiwinxa wawanakaxa aku wali muxsa akuña yatipxi. Suma ñut’u qhunata waña siwara tiriwu aku wakt’ayata wañpacha muk’uñawa jani ukaxa manq’aña. // Patanxa muxsa achunakaxa janiwa utjiti, akuki akusipxi. Waña aku muk’usaxa janiwa arusiñäkiti asq’katasmawa. Mamita iwija awatiri saräxa, aku chint’awayarapita.
AKU JUPHA. st. / Muxsa kasta juphata jariqt’ata wañart’ayasa tiwiña jani ukaxa samsuyasina ukata qhunaña.  Yaqha kasta juphanakatxa  aqallapu k’ispiña wakt’ayata. // Jach’a mamaxa aku jupha waxt’itu. 
AKUTHAYA/AKUTHAYACHA. st. / Thayacha ukhama uñt’apxaraki, ukaxa qañawa akumpi muxsacht’asiña umampi jani ukaxa millk’impi jisk’a p’axlanaka wakt’ayasina juyphimpi luxuntayaña, ukaxa wawanakana wali munata. // Markaru akuthaya aliri sarä. 
AKXARU. am. Uñachayiri. / Arktayaña, qalltaru, ukxaru sartayaña, nayraqatata qhiphakama siqt’aña. // Aka tari jant’akt’ä, akxaru t’ant’a uskt’äta. Juma akxaruwa mantäta. Akxaru purinta. 

AKXARUNA. am. / Jutiri pacha uñachayi. Akxaruna yanapäma, akxaruna apilla alasiñäni, jichha qullqiwa jani utjkiti. // Akxaruna tantachasiñäni. akxarunakawa jawillt’atäpxata.

ALA. st. / Qhathuna juyranaka, yänaka, uywanaka maynita mayniru churasiña. Qullqiru ukhamaraki juyrapurasa churasiña.  Jilata kullaka aljirinakawa llakita kusisitasa suma amuyasina arst’aña yatipxi, alasirinakaxa utjiwa, alaxa utjiwa, janiwa alaxa utjkiti. Chani alapata alaparuki aljaña. // Phuqüta qhathuxa ch’usapuniwa ala jani utjkiti. Uka awayuna kawqhasa alapapaxa.

ALAJA. sm. / Alajaxa kullakanakana jinchuparu wart’asiñapataki, ch’utuqu k’achacht’añataki manta achthapiyañatakixa phich’i ukanakaruwa alajanaka sataraki. Jaqina chuymapa. Jach’a jach’a tukusa kuna jikiratsa inawisa alaja uñachayaña, apnaqaña, arumpi jupapachpa jallallt’asiña. Alajaxa kunsa kusjamaki, walikjamaki p’iqi waytasa jach’a jach’a tukusa lurañawa uka pachparaki sarnaqañawa. // Uka jaqi machaqa isi alasisa inawisa alaja sarnaqañsa yati. Jichha pacha wayna tawaqunakatakixa alajapachati jani Aymara aru arsuñaxa.

ALAKIPA. st. Alakipiri Jaqi. / Alakipa lurariri jaqi. Kunsa juk’a chanimpi alasina yaqha chiqana jila chaniru aljiri ukhamata qullqichasiri. Qhathunakana juyranaka, uywanaka maynita maynita juk’a qullqimpi althapipxi. Alakipaxa yapuchiri jila kullakanakata ch’uqi alasina, markaru yaqha jaqinakaru aljiri sariri. Jupanakaxa jila qullqiru aljxapxi, ukhamata qullqi irxatayasipxi. Jach’a markanakanxa uraqinaka, utanaka, awtunaka alakipapxi. // Tata Juwanchu waka alakipawa, warmipaxa ch’uñu alakiparakiwa. Chacha warmpacha alakipanakawa.

ALAKIPAÑA. ar. Churaña. / Qullqiru churaña, Alakïpanakaxa qullqiniwa. juyranaka, achunaka, isinaka, uywanaka yaqhanakampi. Jila qullqinïña amtampi juk’a chanimpi sallqaqasa althapiña, ukata irxatataru yaqhawjaru aljaniña, aljasinxa mayampi iraqatampi alamtaniña jilaru aljañataki. // Kullakajaxa anatana panqaranaka alakipaña amtaski.

ALAKIPIRI. st. / Maynita mayniru alata yänaka aljiri jaqiwa. Maynita alasa mayniru aljiriwa. Maynita juk’a chanimpi apaqasina mayniruxa jila chaniru aljiri jaqiwa. // kullaka Juwana lip’ichi alakipiriwa.

ALALA. sm. / Ch'uch'u Jaqitaki thaya chhiju. Alalaxa niya chhullukt’añampi, wali ch’uñu, sinti thaya ukawa.  Qhalt’inakaxa sinti alalawa. // Alala manq’a manq’tha puraka usu katuyitu. Alala umaxa chhujtayasiwa. Alala manq’axa puraka usuyasiri. Ch'uñula. Thayarata.

ALALAWA.  sm. / Kuna pachasa wali thaythapki jani ukxa thayt’anki ukjawa, Alalawa luxuntaskiwa, wali thayarakisa saraksna. // Uma alalawa. Uka utaxa alalawa.
ALALPACHA. sm. / Alalpacha manq’a manq’anttha inasa junt’ucht’asiña walichisapana puraka usu kattha. // Alalpacha umantataña. Alalpacha manq’a churawayitu. Ilalpacha.

ALANUQA. st. / Ala utjnuqa. Althapisiña pacha, alajasiña alasiña pacha. Jach’a urunakataki kimsaqallqu urükïpana alanuqaxa utji. Paya jach’a alanuqa pachawa utji: Anata alanuqa, anata phaxsina. Ajayu urunaka alanuqa, taypi sata phaxsina, lapaka phaxsiru mantkasina. Anata alanuqanxa jach’a anata jisk’a anata urunakatakiwa althapisiña, ispallanakaru, illanakaru uruyañataki. Jisk’a anata, jach’a anata achachilanakampi qamarañataki. // Utachañataki alanuqa luraniñäthwa. Tataxa qhathuna alanuqaskäna. 

ALAÑA. ar. / Chaniru churaña. kunsa munktanxa, yänaka, uywanaka chaniparu jikt’asina ukarjama qullqi churasina katusxaña ukaruwa alaña sataxa. Alañaxa amanuta: Yänaka, uywanaka, juyranaka qullqiru churañawa. Paniniwa utjañapa: alasiri, aljiri. Aljirixa uywa churani alasirixa qullqi churani, alasirixa qullqi churi aljiriru uka qullqiwa chani sata, uka chani uskt’ata alasirixa wali juk’aki usktxi, ukata qullqimpi alañaxa uywachirirusa yapuchirirusa p’axp’antawayiwa. // Pawlinaxa ch’uqi alanini. Qhatuna taqi kuna alañanakawa utji
ALAÑA. sm.  / Jichha pachanakana, Alañataki aljañataki alakïpanakana chani uskutaxa, alakipataki qamiriptayiri thakhiwa, kunatti alasirixa juk’a chaniki uskt’i, alakipaxa jilaru aljxaraki ukata jila qullqi katuqi, ukhama uñjasaxa mayninakaxa kikipa lurapxaraki, chuymanïña kañkaña chhaqhtayi, jichha pacha jaqinakaxa qullqi chuymakamakïxiwa, qullqilaykuxa jani walinaka luratanakasa utjxarakiwa. // Taqi kunasa alañatakixa utjiwa. 
ALAPA. st. / Jach’a jisk’a kunaymani yänakana chanipa. Aljañataki alañataki chanipa amuykipaña, yänaka uñakipasa, uywanaka uñakipasa, achunaka uñakipasa chuymaru purkiri chanipa pursuyaña. // Alapa jilanchjasintha, janiwa alapsa jaqt’apxkituti, q’ipintawa, alapaki kutsuyasiña muntha. Khaya isina alapaxa pusi tunkawa. Chani,  Chanipa.
ALAQA/CHHALAQA. ar. / Alaqaxa alaqasita yänakawa.  Juyrapura jikiratawa. Alaqaxa suni juyrampi qhirwa juyrampi, yunka juyranakampi jaqukipasiñawa: tunqumpi ch’uñumpi, jayumpi kisumpi pirasampi, qullaña quranakampi ch’uñumpi. / Alaqa lurañatakixa tupunakasa pursuyataraka: phuxtu, jich’i, wayta, jarphi, asa, inku juk’ampinaka.
ALAQAXA. st. / Pachani pachani uñtani uñtaniwa. Alaqa, sunituqina yapu apthapitata qallti, qhipha sata satthapiñkamawa alaqaxa utji. Qhathu sasa uñt’atarakiwa. Mara qhathuwa Bolivia Markana Aymara uraqituqina awti pachana muyti, jichha pachanakana utjaskiwa: llamayu phaxsina Waki markana, llamayu phaxsina Q’ara Qullu markana, Tupu Juqhu makana. // Jurpiwa uywanaka alaqaxa. Willka uruwa ch’uqi alaqaxa utjäna. 
ALASAYA/ARASAYA/ALAYA. st. / Alasayaxa amstatuqiwa, niya inti jalsutuqi, pata tuqi. // Jilajaxa alasaytuqita purinxi. Markata yatiqaña utaxa alasaya tuqinkiwa.
ALASIÑA. ar. / Yänaka qullqimpi katuña. Maynitaki alasiña, janiwa yaqhataki alañäkiti. // Nayaxa ch’uxña awayu alasiña muntha. Tatajaxa yunta waka alasiña thaqhaski.
ALASIRI. st. / Qullqimpi yänaka mayiri jaqiwa. // Phuchhajaxa wawa isi alasiri sari. markana Uwija alasiri sarnaqaski.
ALASITA. st. (pacha aru). / Achikasiña, alasita sasa.  Alasita qhathu. Alasiriru taqi kasta yänaka aljañataki uñacht’ayaña. // Mama jupha juyra alasita. Kullaka wawa isinaka alasita. 
ALASITA. st. (ajayu aru). / Alasita qhatuxa wali uñt’atawa. Uka qhathuxa pä tunka pusini uru chinuqa phaxsina sapa mara Chuqi Apu markana wakt’ayatawa. Ukanxa taqi kuna kasta jisk’a yänakawa alasiñataki utjaraki. Alasitaxa qhathuxa taqi kuna yänakasa wali jisk’anakaki ukhamarusa taqinina chuymapankiwa, kunsa chiqpacha alasiñxa munksta, ukata jani jiqxatañjamäki uka thaqhasina chiqäxañapataki uka amuyumpiwa alasipxi. Iqiquxa yänakana illapawa, Alasita qhathunxa taqimana illanakawa aljaña utji, pachachata luratanaka, laphinakana luratanaka jiruta luratanakasa utjarakiwa. Yatiqatanaka tukt’ayañataki, panichasiña amtampi. Yaqhipaxa uta, uraqi, utachayasiñataki uka amtanakampiwa kunsa alasipxi. Jaqixa taqituqi markanakata purinipxi. // Suma qamañatakixa alasitata alasiniñaxa. alasita qhatuna jaqixa walt’atapuniwa. 
ALATA. st. (pacha aru). / Qhathuru sarasa kunsa munktanxa uka qullqi churasina utaru apasinxaña.  Muxsa achunaka. Pirasampi t’ant’ampi. Qhathuta purisa alata puriyaña, utankirinakataki alata puriyaña.  Sart’anakana alatampi saraña, Kumuna Awatiriru alatampi tumpaña. Jaqichiriru jach’a anatana alatampi saraña, wawa sutiyiriru alatampi tumpaña. Kumuna manq’a, thiypata alata manq’asiña. // Uka uraqixa alatalantiwa, walja qullqi ukanki.  Uka utaxa alatawa. Asu wawatakixa isi alataxa utjaskiwa.
ALATA. sm. (ajayu aru). / Jaqi alataxa utjarakiwa, qullqi manq’a waxt’asina jiwasana amuyusarjama arsuñapataki. // Uka p’iqinchirixa alatawa, ukata jupata kutisi. 
ALAWT’ASIÑA. ar. / Kastilla aruta aymara aruru tukuyata aruwa Amuyupaxa alajacht’asiña amuyuwa, jaqina chuymapa qhananchi jaqixa kunjamasa: Jach’a Jach’a tukuña, jupana luratapaki wali yäpaspa ukhama amuyt’i, masinakapana luratanakapa jani yäqiri. // Yuqallkamakiwa wawanakajaxa sasa, wali alawt’asi.
ALAWI. st. / Alawi qhathu. Alawixa kawkhanti aljaña alañataki wakt’ayataki jani ukaxa turkasiñataki jaqina taqichiqata put’apki alasiri ukhamaraki aljapki. // Kullakampi alawina jikisipta. 
ALAXA. sm. / Amsta chiqawja. Patxarana uraqi. Alaxana ch’ullapaxa aynachawa. // Apilla yapuxa utata alaxa sarañankiwa. Alaxa markana walja jaqiwa utjasipxi. araxa, alaya, alaxa pacha, amsta, patxa.
ALAXPACHA. st. / Araxa Pacha laqampu, pacha alayatuqi uñkataña. Aka uraqina alaxa pachapa, alaxa uraqi pachana jakaña, Uraqixa patxankiwa, ina wasawja nayra chhaqhaya. jani wasatuqi jikkatkaya. Uruxa larama saminiwa arumaraki ch’iyara samini. Alaxpachana uruxa Inti jalsuni, uru paqari muytawasaxa jalantawayxarakiwa. Arumaxa walja kasta warawaranakawa uñartaraki, sutipata uñt’atarakiwa, phaxsisa jalsunirakiwa. Alaxpachaxa aka pachana utjirirakiwa. Alaxa pachana arumanaka uñjasiwa: warawaranaka, phaxsi. Warawaranakaxa walja kastanaka sutiniwa. // Achachilajaxa alaxpacha uñtasawa pacha sarayi.
ALAXPACHANKIRI. st. / Uraqi partxaru utjirinaka. Wararanakampi intimpi qinayanakampi jakirinaka. // Alaxpachankirinakawa qhananchi pacha sarawi.
ALAYA/AMSTA. am. Araxa. Patxa. Pampata alayana. / Uraqi pampata amstaru qullu pataru sarañakisa ukaruwa qullu alaya sataraki. Alayata umaxa aynacharu jalaqi. Alayaxa aynachata amstawa. // Phuchhajaxa alaya utana jaki, yuqajaxa aynacha utana qami. Jallu pachana iwijaxa alaya anaqaru anakiñawa. Alaya amstaruwa sari. Qarwanakaxa alayaruwa wichhu marq’iri sari. Alaysaya, araxsaya.
ALAYRANA. am. / Amstnama. Patnama muytaña. Araxnama saraña. // Uka uywa alaynama muytayanïta.
ALI. st. / Ch’uxña uraqita alsuta ali. Satata ali, ch’uqi, apilla, ulluku ali. Jupha ali jatha uraqiru uskusina alixa achuna, ayruna mistunxi achtatawa. Qura jani satata alinuqiri. // Aka maraxa juyphixa ch’uqi ali q’ala apasi. Jupha ali q’ala wañsutawa, jalluwa jani purkiti. 
ALI ALI. st. (pacha aru).  / Alintata uraqi, qurantata yapu, jani qursuta. // Jani qawsuta yapuxa ñaxu alintatawa, ch’uqi aliru jawch’jaskiwa. 
ALI ALI. sm. (ajayu aru).  / Khuysa aksa k’umtasa saranaqaña. / K’uñu k’uñu sartaña. Alt’asa alt’asa sarnaqaña jani chiqapa sartaña. Imantasisjama sarnaqaña. // Jamasata ali ali sarawayi. Ñanqhachata jaqixa ali alikiwa sarnapxi.
ALICHAÑA. ar. / Alinkunaka phat’araña. Sataña pachana ch’uqi alichaña, ch’uqi jathanakana jisk’a jach’a alinkunakapa mitharaña, sapa mayata apaqaña. // Ch’uqi muyuxa alichañaskiwa. Apillaxa alichasa alliñawa. 
ALINKU. st. / Alinkhu. Jiwsuta alinaka. Jiwsuta alinakaxa ch’uqi llamaysutata jiwarawayxi ukawa. Ch’uqi alinkumpi Ch’uqi phina imaña. Ch’uxña quranaka yawirasina, jik’imukusa wañarayaña ukasa alinkurakiwa. // Uka alinku wakaru manq’añapataki q’ipxaruyañani, inaruwa khapstaskani. 
ALINTAÑA. ar. / P’iqi wayuqaña, ajanu imt’asiña, kunka k’uñt’aña. Alt’asa janxatasisa, llawuntasisa imt’asisa imantasiña. Kuna yänakarusa jani uñjayasiñataki alintaña. // Surixa jaqimpi jani uñjayasiñataki wichhu manqharuwa p’iqi alintiri, jikhanipasa qhiphaxapasa jach’ätapatxa suma qhanawa uñstaski, ukampisa p’iqixa imantasitawa. Chhiwchinaka umaruwa alintapxatayna q’alakiwa jiwarxi. 
ALINUQAÑA. ar. / Jathata saphinaka misturata. Alinuqañaxa ukawjata akawjata ali misturi ukawa. Ch’uqi satataxa suka suka alinuqi. Parwayu pastunakasa turpa jallumpixa alinuqaña yati. // Ch’uqi satasa alinuqaña amtatawa.
ALIÑA. ar. / Jilaña. Achuña, aliyaña jatha uraqiru uskusa, alsusinxa wali ch’uxnatatañawa. Jathata uraqi manqhata aliña. // Juphaxa kusapuniwa aliski.
ALIQA. st. (pacha aru).  / Jani sarani jani thakhini amuyu, ch’usa amuyu.  Aliqaxa jani kunsa kamachkïpana ina ch’usata ina ukhamaki arsuñawa, jani wakiskïpana aliqata sarnaqañawa. Aliqata parlasitu, naya janiwa kunsa kamachkti. // Aliqata uywampi anantani, q’ala yapu manq’suyi. Aliqata tuqisitu. Aliqata q’ipi chhaqhayani amuyasipaxa. Aliqata awichaxa chuchasi.
ALIQA. sm. (ajayu aru).  / Jani unxtaña. Aliqa qunuskiri, aliqa sayasiski. Aliqawa jachi. Aliqata manunchjastha. Aliqa kayupa khursa aksa unuqiyi, aliqa uta manqhatsa misturaki mantaraki sayt’araki qunt’araki jani inakt’iri. Aliqa jani kuna yänakani, jani suma yatxatata, ina jaqikiwa. // Aliqatpuni jachayitu. Phaxsi aliqawi lurapxtha. Aliqa asu wawaxa tawulli. Aliqa jaqikiwa. 
ALIQT’AÑA. ar. / Jani uñxtasa sayt’aña, jani unuqiña. // Uka wawaru aliqt’aña yatichma. Uka iwijanaka aliqt’ayañawa, chhukhnaqaña yatt’ani.
ALIRAÑA. ar. /  Alinaka misturi. Jathanakata qallti alixa aliraña. Aliraña qalltasaxa  saphiqi, saphiqasaxa laq’a muni ukhamaraki uma muni, kuna alisa umampi laq’ampi alirani. // K’ipha ch’uqixa alirataynawa.
ALIRATA. st. / Aliraña tukuta. Alirata ch’uqi jathaxa satañatakixa alinakapaxa pallarañawa. // Alirata ch’uqi yapuxa juypimpiwa katjayasi. Wañaru alirata Jawasaxa ch’usa lip’akiwa. Yuqaja wali waynata sunkhasa aliratawa.

ALLINUQTAÑA/ALLINUKSTAYAÑA. ar.  Ananaqtaña. / Ukaru aksaru khuya aksa uñtani jani uñtani chhukhunaqaña. Qalata pirqa pirqsuskïpana mayaki khursata aksata jalaqtayasa askicht’a sasina juk’ampiki allinuqtayaña. Unxtasiwinakana jaqixa uksa aksa allinuqtaña yati, pallapallanaka arkata chhukhtasina uywanakjama allinuqtañaru puripxi, allinuqtañana jaqirusa takisipxiwa. // Pä jaqiwa wank’u putu pirqasipxkäna, ukata mayaki allinuqtayasipxi. Ukhamaraki Jach’a phunchhawinakana ch’ama jiskht’asisa aransaya urinsaya tumpthaptawina allinuqtaña.  Chakana phunchhawina t’inqhusiña allinuqtapuniwa. 
ALLIQANIÑA. ar. / Khurjata jiwasana uksaru alliqaniña. Ampara qawqhch’akamasa puri ukjata jiwasa jak’akama t’una yänaka amparampi jiwasa ukjakama puriyaniña. // Uka larankha awtuta alliqaniña yanapañäni. 
ALLKATAÑA. ar. /Amstaru apkataña. Pampatuqita amstaru jani jithjtatañapataki jitkatayaña, allkataña. // T’una achunaka, t’una qalanaka, laq’a, ch’alla pä amparampi allkataña. 
ALLIKIPAÑA. ar. / Jaqukipasa maystayaña. Allikipañaxa maysata maysaru apakipañawa. Kuna uskutarusa imt’añataki allikipaña. // Q’añunaka uraqi manqharu laq’ampi allikipañawa. Ch’uqi alinakana saphinakapa uñartaskiwa laq’ampi allikipañawa.  Ñiq’i ñiq’ichata suma t’ujt’añapataki waljakuti allikipañawa.
ALLIKIPTAÑA. ar. / Walja uywanaka, walja jaqinaka imanta uraqita uñstani ukawa. Mä qullu waljanipini mäkiptawayaña. Uta qhiphaxa allikiptaña. Qullu irama allikiptaña. // Uka iwijanakaxa khä qullu patata niya allikiptaniwa.  Chuqi yapu markana kallinakana ch’axwanakaxa allikipta allikiptapuniwa.
ALLIQTAÑA. ar. / Alaytuqita aynachtuqiru jalaqtaña, waraqtaña.  Alliqtañaxa jani khitina katt’ata justupa aynacharu purxi. // Waka uyu pirqa jalluna q’ala khurjata alliqtatawa. Siwara arkuwa alliqtatayna. Uka pankanaka suma arkkatañawa alliqtaspawa.  Qala phinaxa q’ala alliqtatawa.
ALLIMUKTAÑA. ar. / Saykirita, pirqt’atata taqituquru pampa tukuña, pamparu liwisiña. // Jaqinaka siqisitäsipxkanawa, mayaki q’ala allimuktapxi.
ALLIMUKUÑA. ar. / Allinukuña, allimuchuña, k’uphatataña. Allimukuñaxa amanuta amparampi jani ukaxa pikutampi mä uta pampa sarayañawa, wasitana machaqa pirqa sayt’ayañataki, jani ukaxa uta k’uphtañataki. Maya thantha pirqa thantha uta jani ukaxa laqaya allinukuña, machaqata utachañataki. // Uka pirqa q’ala sarjatawa jaqirusa allxatkirischixa allimukuñawa.  Uka uta q’ala tukjatawa allimukuña amttha, ukjaru machaqa uta lurasiñawa, uka pirq’a allimukuñawa, yanapirimpi allimukuyañawa.
ALLIMUKUTA. ar. / Pamparu tukuyata. Allimukutaxa uta pirqanaka, kuna arkutanakapansa pampa tukuyata, janiwa sayxiti ukawa allimukutaxa. // Uyu pirqanaka q’ala allimukuta, janiwa mä pirqasa sayxiti. Ukhamaraki Chacha warmi jakañaxa saykiri utjamawa, jani wali sarnaqasaxa uta pirqjama allimukutawa uñjasispa. 
ALLINAQAÑA. ar. Apanaqaña. / Laq’a unuqiyaña. Allinaqañaxa t’una yänaka, ch’imi achunaka, ñut’u aqallpu uksaru aksaru unuqiyañawa. Amparampi uksaru aksaru amanuta apanaqaña. // Uka t’una ch’uqi inakiwa uksaru aksaru allinaqasktha, juyphisa janiwa utjkiti. 
ALLINAQTAÑA. ar. / Uksaru aksaru sarnaqaña. Allinaqtañaxa, uywanakjama uksaru aksaru sarnaqaña, jani uñtani saräma saraña. // Uywanakaxa jallu pachana khuysa aksa ch’uxña katuya allinaqtaña yati. Jaqinakaxa sartasiwinakana, ch’axwawinakana kallinakana waljapuniwa allinaqtaña yatipxi.
ALLINI. st. / Kuna pachatï mä jaqixa taqi kunana askinjama saranti. // Jisk’a lalaxa wali alliniwa. 
ALLINTAÑA. ar. Imantaña. / Laq’a allsuña wali manqha p’iysusina ukaru pachpampi laq’ampi imantaña jani ukaxa p'amp'antaña. Allintañaxa, kuna yänaksa uraqi manqharu apantasina imantañawa. Patxata laq’ampi apxataña, chhaxwanakampi, laq’ampi imxataña. // Jaqi jiwata utjïpanxa, jayp’uruwa allintaña amtata.  Uka anuxa ukjaru akjaru ch’akha allintaña yati, sumpuni imasi. Qhana qhanayirinakaxa manqharupuniwa pustinakxa allintaña yatipxi, jani jik’skayawa.  Achachilajaxa amaya imawiruwa allintata.
ALLMILLA. st. / Manqha isi. Junt’uchasiri isi. Allmillaxa, q’ala janchi patxaru uskt’asiña, isiwa. Uka isi patxaruxa yaqha isimpiwa uskusiskañarakiwa. Uka isixa wayitata ch’ukuta utjaspa, jichhanakaxa pañuta ch’ukutasa utjarakiwa. Allmillaxa warminsa chachansa uskusita isirakiwa. // Uka almilla wali thuruwa sinti junt’urakiwa.  Wawataki jiwa sami almilla ch’ukuñawa, jani ch’ukuña atkasaxa alarapiñäspawa. Allmillaxa thayata jark’iri isiwa.
ALLINTIRI. st. / Laq’ampi allintiri. Jaqixa uraqi manqharu kuna yänaksa uskuri. // Yaqhipanakaxa kuna yänakasa uraqi manqharuwa allintaña yatipxi. 
ALLINUQAÑA. ar. / Uraqi qulltaña. Allinuqañaxa, ukjaru akjaru uraqi phuthurañawa. Ukjaru akjaru p’iyanaka p’iyaraña, uñtani jani uñtani. // Añathuya laqatu thaqhasa yapunakaxa q’ala allinuqaña yati.  Machaqa thakhi lurañataki, thakhixa ukja akja allinuqatawa.  Laq’uta ch’uqi juyphitaki ch’uñuwiriru allinuqaña.
ALLIÑA. ar. / Llamayuña. Uraqi p’iyaña. Alliñaxa uraqi unuqiyañawa, suka ch’uqi apsuñaruxa alliña satawa, yaqha aruxa llamayuña sataraki. Uraqi p’iyaña laq’a jani ukaxa ch’alla manqhata pataru phat’atanaka apsuniña. Kunsa manqhata pataru, jani ukaxa anqaru kuna phat’atanaksa apsuniñawa. // Ch’uqixa puquratawa alliñaxa pachawa, allirinaka achikasiñawa.  Ayrunaka uskuñataki uraqi alliña. Jallu pachataki uma katuqañapataki qutawa alliña, phuch’usa alliña.
ALLIÑA. ar. / Jamp’i alliña. Jiwk’ita alliña. Alliñaxa jamp’iñata tutu warsuñawa. Jamp’iñaxa ñiq’ita luratawa utji ukaxa jiwk’i satawa. Uka ñiq’i jiwk’iwa ninaru parintayaña ukaruwa q’añawa jach’intasa ch’aychiña, qhakhiti janicha ukaxa suma yatiña, yäpaparuwa allsuña ukawa sumänixa, uka lurawiruwa alliña sata. Tiriwu tutu, Jupha, aku jupha, siwara ukanawa alliña. // tunqu jamp’ixa t’urt’asiñaxa wali sumawa. 
ALLIQANIÑA. ar. / Alliqaniñaxa khursata khaykhatita jiwasa uñkatata jiwastuqiru t’una yänaka, t’una juyranaka apaqaniñawa. // Ch’uñu pirwata mä phayt’asi alliqaniña.  Kustalata jupha satañataki alliqaniña.  Qullu iramata chhaxwa alliqaniña.
ALLIRANTTAÑA. ar. / Manqharu kuna pirqasa, kunanakasa chhaqhantañawa. Manqhatuqiru puriqaña. Maysaxaru qutpacha allirantaña. Alliranttañaxa, alayata manqharu kuna yänakasa puriyañawa. Jawira laka uraqixa umana sarjayataxa yustupawa alliranttaña yati. Jayani sarjata utasa alliranttaña yatirantarakispawa. // Yunka thakhinakaxa sapa kutiwa alliranttatapa, awtunaka jaquranttatapata jaqinakasa jiwararakiwa.  Jach’a markanakana jaqi mäkipaña chakanakaxa alliranttatawa.  Jallu pachanakaxa, uma chakanakaxa q’ala alliranttatawa.  Pani jaqixa pirqa patana sarnaqasipxkäna, ukata mayaki allirantawayxapxi.
ALLIRAÑA. ar. / Allirañaxa patxata apaqañawa. Patxata laq’a apaqaña, imaraña, allxatatata amparampi alliraña. Yapu llamayu pachanxa wajawa wajaña, wajaxa junt’u khulampi laq’ampi imxatatawa, uka junt’u laq’awa ch’uqi waja apsuñatki k’achjata amparampi liwkhanampi alliraña. // Chika uruxiwa waja alliraña.  Wank’u putu tapachapa alliraña. Misk’i alliraña
ALLIRAQAÑA. ar. / Maynitaki p’iyarapiña. Jamp’i alliraqaña  Alliraqañaxa maynitaki, yaqhataki uraqi p’iyaraqañawa. Janiwa jiwasatakïkiti jani ukaxa yaqha jaqitaki chuymaparu purkiri lurarapiñawa. // Jilajataki phuch’u alliraqaña muntha pä uru irnaqawa manütha.  Wawataki jawasa jamp’i allirapiñäni.
ALLIRPAYAÑA/ALLIRPÄÑA. ar. / Lukhurpayaña. Uraqi allirpayaña. Allirpayañaxa amtañampi pirqapansa jani ukaxa utapansa, uyupansa kuna arkutanakäpansa pampa tukuyañawa. // Aka waka uyu allirpayañäni yaqha chiqaru lurasiñäni.  Uraqi qurpanaka allirpayaña amtapxi, siwa, uñtañawa. 
ALLIRPAWAYAÑA. ar. / Allirpawayañaxa, akatjamata sarkasa sarkasa mäkipawayasa amparampi luqt’asa pirqapansa jani ukaxa kuna arkutäpansa qurpa sayayatäpansa amanuta luqt’awayañawa. // Ukawjana qala sirkawa utjäna khitipunixa allirpawayxchi, uka qurpaxa janiwa utjkxatänati.  Jach’a tutukanakaxa siwara kallchanaka q’ala allirpawayaña yati, utanaksa allirpawayataynawa. Allirpawäña.
ALLISIÑA. ar. / Allisiñaxa alaytuqita aynachtuqiru japu laq’awa allisini. Japu laq’ätapatxa janiwa sayt’kaspati warasi aliqa warasini umjamawa warasini. Qhillaxa ina allisiskakiwa, laq’asa qhilljamaxa utjarakiwa ukaxa allisiskakiwa. // Uka qhirixa allisiskarakispa amuyasipxätawa.
ALLISIÑA. ar. / Laq’achaña, jiwasataki pachpa laq’a alliña. // Anatataki ch’uqi allisiña muntha, ukañkama uywa jark’t’arapita, achikt’asima ampsuma.  Uma phuju allisiña muntha, umaxa inawisawa q’ala wañantixa.

ALLINUKUÑA/ALLIMUKUÑA ALLIMUCHUÑA. ar. / Arkutata pamparu tukuyaña. // Maya thantha pirqa thantha uta jani ukaxa laqaya allinukuña, machaqata utachañataki, jani ukaxa pamparu tukuyañatakisa. Qala pirqata mujunanaka allinukuña. Uka pirqa jaratatawa wasitana pirqsuñataki. Allinukuña walïspa. Qurpaxa, yapuchasiña uraqinxa suma uñjatawa, allimukuña amtaski. 
ALLINTAÑA/P'AMP'ANTAÑA. ar. Imantaña. / Laq’a allsuña wali manqha p’iysusina ukaru pachpa laq’ampi imantaña jani ukaxa p'amp'antaña. // Achachilajaxa amaya imawiruwa allintata.  Uka anuxa p’ikhupuniwa ukawjaru akawjarupuniwa ch’akhanaka allintaña yati. 

ALLIÑA/PHUTHUÑA. ar. Phat'aña. / Uraqi p’iyaña. Uraqi phat’aña. Uraqi manqhata laq’a, ch’alla pataru phat’atanaka apsuña. Ch’uqi alliña. Kunsa manqhata pataru, jani ukaxa anqaru kuna phat’atanaksa apsuniña. // Wawanakaxa inawisapuniwa uraqi alliña yatipxi.  Ch’uqi alliña pachaxa purinxiwa, ch’uqi alliri sarañawa, alliyasirisa achikasiñaspawa. 
ALLITA/JAT’ITA. st. / Uma katuqa. Uywa p’iysuta phuch’u umaña. Uraqi, allsuta,  manqhata laq’a apsuña tukuyata, jallu pachana uma katuqañapataki. // Allitaxa wasitana alliñawa.  Uka allitaxa utata sinti jak’ankiwa wawaraki jalantaspa. // Uka allita wasitana alliñawa, alliranttaskiwa. 
ALLITATANIÑA. ar. / Willitataniña. Allitatañaxa sarasina kuna yänaksa amparampi katusa willi willi sarayañawa. Ch’uñuchawina, ch’uqinaka ch’uñuwiriru sarasina amparampi q’ipita jani ukaxa qutuchatata allitataniñawa. Chuqi yapuna wañarayañataki jani ukaxa aptaniñatakisa ch’uqi phina allitataniña. // Tataku jatha pallañataki ch’uqi phina allitataniña, janiti sarawayasma, wañarañapawa, ampi suma.
ALLITATAÑA. ar. / Pirqa allitataña, k'upthapiña, t'unthapiña allthapiña, luxitataña, luxthapiña. // Laqaya utanakaxa qala allitataña, pampa tukuyaña, thantha laqayaxa p’inqawa sayi. Allitatañaxa, q’ipichatata uñantañataki kuna utji uka uñjañataki jaratatañawa.  Mamakuxa qhathuta puri t’ant’a alanpacha uka q’ipi allitataña muntha. Mirintaxa suma chint’atakïpana manq’asiñataki allitataña. 
ALLINUQTAÑA/ALLINUKSTAYAÑA. ar. / Qalata pirqa pirqsuskïpana mayaki khursata aksata jalaqtayasa askicht’a sasina juk’ampiki allinuqtayaña. // Achilajaxa pirqa alinuqtiyi.
ALLIQAÑA. ar. / k'uphaqaña, phat’aqaña. Laq’a machaqa pirqa jak’ankaspa ukaxa, uka laq’a, jallu pachaxa tinkuyaspawa. // uka pirqa alliqama.
ALLITATIRI. st. / Jaratatiri. Allitatiri jaqiwa. Khitisa jaratati chacha jani ukaxa warmisa allitati jupanakaruwa allitatiri, sasa uñt’ata. // Tatajaru ch’uqi phina allitatiri achikasiñäni, ch’uqi phina allitatañaxa ch’amatakiwa.  Tata Maryuxa jani kunaki pirqanaka allitatiri, uta allimukuyañataki juparu achikt’asiñawa walïspa.
ALLITATXAÑA. ar. / Allitatxañaxa alliña, allimukuña tukuyañawa, amstatuqita allitatasispa jani ukaxa uraqi patana phinanakasa allitatasirakispawa. Pirqa jartasaxa jani alliqxañataki suma tukuyaña, ukaruwa allitatxaña saña. Q’ipi jararasaxa suma allitatxaña, taqi kunasa uñstañapataki ukarusa allitatxaña sañarakiwa. // Uka utaxa allisitawa q’ala allitatxañawa.  Uka laq’a phinanaka liju allitatxañawa.
ALLTHAPIÑA. ar. / Allthapiñaxa jani willitatatäñapataki, uksata aksata amparampi mayuwjaru qutuchthapiñawa. Ch’alla, t’uña qalanaka, laq’a, t’una yänakawa allthapisispa. // Khunuwa purintani uka waña ch’uñuxa allthapiñawa. Qutuchthapiña.
ALLTHAPIÑA. ar. / Larqanakaxa puraptuqita allthapisispa, pampachañataki jani uma q’awa utjxañataki ukarusa allthapiña satarakiwa. // Uka uma larqaxa allthapiñawa, janiwa wakiskxiti. P’amp’awachaña.
ALLTHAPTAÑA. ar. / Allthaptañaxa kuna yänakasa warthapti, willthapti, jaqthapti, liwthapti ukawa, janiwa kunasa yäpapankxiti janirakiwa chiqapankxisa, yänakaxa q’ala iniktu tukutawa. // Uka phukhunakaxa p’akiraspachawa q’ala allthaptatayna.  Qala pirqataxa janiwa suma pirqatäkiti allthaptaniwa. 
ALLTHAPTAÑA. ar. / Ch’axwthaptaña Jaqixa jaqimpi jakiriwa: wila masipura, uta jak’apura, ayllupura, markapura ukhama, yaqhipa pachaxa askitsa jani askitsa jachjantayasiñawa utji, wakiskiri jani wakiskiri ch’axwthaptaña, jachjantayasiña nuwarpayasiña, ukaruwa allthaptaña sata. // Jach’a tantachawina ina ch’usata allthaptapxi, tantachawixa janiwa suma tukuyasiwaykxiti. 
ALLIWÄSIÑA.  ar. / Jaquwasiña. Alliwasiñaxa thiypata uksaru aksaru amparampi aptasa williwayasiñawa. Kunanaka: yänaka, isinaka, manq’añanaka, q’alanaka, pankanaka, laphinaka, qillqañanaka. // Llamayuna apichanakaxa inawisa alliwäsiñawa.  Jach’a markanakana jaqinakaxa, q’añu t’unanakxa inampi alliwäsiña yatipxi.
ALLIWAYAÑA. ar. / Alliwayañaxa janira kawki sarkasa uraqi alliwayaña, jani apamukuñataki lurawayxaña. Yaqha lurawinaka lurañataki alliña utjïpanxa alliwayxaña. // Uka ch’uqi yapuxa janira laq’untkïpana alliwayañawa. P’iyawayaña.
ALLIYAÑA. ar. Alliyañaxa irjasa lurayaña, jaqi achikasisa jaqimpi laq’a, quta, phuch’u, p’iyanaka alliyañawa. // Khayawjaru phuch’u alliyaña muntha.  Qharüruxa ch’uqi alliyaña amtha, mink’awa mä panini achikaña.
ALLJAÑA. ar. / Alljañaxa uraqi apjaña, maysaru maysaru laq’a apsusa, uraqi q’awani tukuyaña. Purapkatini uraqi alljaña. // Uta qhiphana uma jalaqa alljaña, uma maqañapataki. Q’ipi quqa tari apsuñata alljaña. Quqa tari akhullt’asiñäkiti alljaña.
ALLJATA. st. / Alljaña tukuyata. Alliña jilanchjata. Alljataxa alliña tukuyatawa. // Uka uma jalaqa alljatawa. Thakhi jani sartañjama liju alljata. 
ALLKATAÑA. ar. / Apkataña, aynachtuqita t’una yänaka amstatuqiru pampana jani willisiñapataki pä amparampi llujkataña, apkataña, ch’uqi phina warasini jani warasiñapataki allkatañawa. // Uka ch’uqi phina alliqtaniwa wasitana allkatañawa. 
ALLP’ACHU. st. / Allpachuxa jaqina uywata ñuñuri k’anuri kasta, juqhuna manq’iri, quña t’arwani suni pata uraqinakana jakiri uywawa. Qarwasa kikipa warita saraqata uywawa. Sayañatxa jisk’pacha uywakiwa, janiwa qarwa ukchäkiti. Jach’a kunkani jiwa uñnaqt’ani uywawa. Suni uraqinakana nayra pachatpacha jaqina uywatawa. Aychapaxa wila samini aychawa. Aychapatxa Ch’arkhiwa luraña, uka ch’rkhimpixa allpachuni jaqinakaxa qhirwanakaru manq’aña juyranakampi chhalaruwa sarapxi, aychapampixa kunanakasa sunina jani achuqki uka juyranaka chhalanipxi: tunqu, ch’uñu, ch’uqi, muxsa achunaka, qullanaka, chhala qhathunakasa utjarakiwa. Jichha pachanakaxa aychapaxa qullqiru aljatakïxiwa, qullqimpikiwa juyranakaxa alatäxi. Ukhamaraki  Innuqa Pachana nayra pachanxa, alpachuxa wali yäqatapunïtapawa, chimpunakaru jaytatasa utjarakiwa: chuwanakana, qalanakana. Allpachuna utjirinakapaxa taqi kunataki wakisirinakawa. Aychapaxa manq’añataki, t’arwapaxa isinaka lurañataki, lip’ichipaxa jant’akutaki, thaxapaxa nina phayañataki, wanupaxa yapuchañataki uraqiru ch’amachiri ukhama wakiskiriwa. // Khaya allpachuxa janq’u t’arwanïpata wali munatawa. Allpaqa. 

ALLPAÑA. ar. / Phuyunaka lip’irayaña, lichi wayu thuqhu thuqhuñataki suma isi jiwaki k’achacht’ata. // Kullaka Maria isipaxa allpayawa. 
ALLPI. st. / Chamqa lawa juchhacha, Manq’a suti. Allpixa aqallaputa phayata manq’awa. Yarana, tunqu, siwara qhunata jani ukaxa jupha aqallpu umaru jiruntasina qhatiyata. Allpixa Suni patana jakirinakana manq’apa, allpixa wali junt’u manq’awa, khusütapatxa janiwa jank’axa ch’uch’urkaspati, ukata sunituqinxa allpipuniwa thayata junt’utatayaspa. Aqallapuxa ñut’u jak’uwa, qhuna qalaru qhunata. Aqallapuxa juphata, tiriwuta, q’añawata, tunquta utji. Phayañatakixa alala umaru juqt’ayasawa, wallaqita umaruwa jaqt’a uchaña, turpa khusu janiwa ch’uwäñapäkiti. // Jilata allpi junt’ucht’asiñataki, juchhantañäni.  Aka allpixa sinti k’arawa. // Jupha allpixa wali sumawa. Juchhacha.
ALLPIÑA. ar. / Allpi luraña, allpi phayaña, allpi manq’a qhathiyaña. Aqallaputa allpiña. Allpiñaxa aqallapumpi umampi warxatasina chiktañawa. Ukxaruxa, ninaruxa alala umawa itxataña, uka alala umaruxa jaqt’awa uskuña, siwulla, sanawri jayu, taqi ukanakampi jaypacha wallaqt’ataru alala umampi jirtata aqallapuxa warantaña ukaruwa allapiña sata. // Kullakajaxa juk’a aqallaputaki allpiña yati, janq’u jak’utsa allpiña yatirakiwa.
ALLQA. sm. Paya samini. Janq’umpi ch’iyarampi chiktata samini, allqaxa ukawa. Allqaxa maya sami taypina yaqha kasta sami utji: uywanaka ukhamaraki yänaka, jach’a jach’a chi’xjamawa. Uywanaka, achunaka, yänaka taqi ukanakawa allqaxa utji. // Allqa anu. // Allqa ch’uqi. // Allqa wayaqa. 
ALLQAMARI. st.  / Allqa samita aka jamach’ina sutipaxa juti. / Allqa samini jamach’iwa, ch’iyara phuyuni, atipampi kutupampixa janq’u phuyuni, k’anwiri jamach’iwa. Sapakixa janiwa sarnaqkiti, paninipuniwa irpanaqti. Suni uraqinakana jaki. Qallupaxa paqu allqamariwa. Jiwata aychanaka manq’i. Jichha pachaxa surti Mariya sasa uñt’atawa, thakhi sarana surti Mariyaxa paninpacha uñstxi ukaxa aski jakawiwa utjani, sasa kusisiñawa. // Allqamari wiruski kuna jiwata katchi. Surti Mariya uñstitu walt’askañäniwa. 
ALLQAÑA/Q’ULLUSIÑA. ar. / Amtataru jani phuqhaña. Lurawi allqjaña. Allqañaxa kunsa luraña, yatiqaña amtatarjama qalltkasa, chikankasa jani tukuyxañawa, chika luraru jaytaña, jaytamukuña. // Uywa wawachasiskïpana janiwa uñch’ukiñäkiti allqasiriwa, jani ukaxa q’ullusiriwa.  Mamajaxa akatjamata jaltawayi isi t’axsiña janiwa tukuwaykxiti, allqasiwayxiwa. 
ALLQATITI. st. / Paya samini pampa laq’u. Q’illumpita ch’iyarampita samini pampa laq’uwa, walja chhuchhullinakani, jani ch’akhani qipurara laq’uwa, Titiru uñtasita allqa t’amphulliwa, niya luk’ana ukch’anakawa utji. // Uka Allqatiti q’apthapirakisma ch’aphirasiriwa, ampara nina aqayiri.

ALLQAYAÑA. ar. / Mayniwa mayniru kuna lurañapansa jani tukuyaykiti, amanuta ch’iqanchjaña, allqasiyaña. Allqayañaxa jaqiru lurawipa luraskiriru allqasiyaña, kuna lurawipsa jani tukuykxiti, ukawa. Aliqata pantjayaña, amtata jani phuqhasiñapataki. // Manq’asï saskïpana allqasiyi, amanuta jalsuwayi. 
ALLQASIYAÑA. ar. / Mayniru lurañanaka jani tukuyaña. Lurawinaka apamukusiyaña. Lurawinaka jani phuqhayaña. // Jamasata manq’asiskapxatayna akatjamata jalxatasa allqasiyaniwaytha.
ALLSTATA/Q’UPSTATA. ar. / Kuna yänakasa miststxi, warstxi ukawa. Manqhatuqita anqäxatuqiru warstxi. Manqhata anqäxaru mistunxi jani ukaxa jalstanxi. // Ch’uñuxa pirwata q’ala allstatawa.  Ñiq’i phukhuxa ch’inäxata allstatawa.  Waxrasiri urqu wakaxa maya waytasina jiphilla allstata liwtatayna. 
ALLQARAÑA. ar. / Kuna lurawinaksa wasitana wasitana jani tukuyaña. Walja lurawinaka allqaraña. // Kullakajana walja p’itatanakapawa allqarata utji, maymaya p’itaña qallti janiwa maysa tukuykiti. 
ALLQASIÑA. ar. / Jani tukuña. Akatjamata kuna lurañsa apamukusiña. Mulljasisa lurawinaka jani tukuyxaña. // Jallu purinti sata tukuña allqasiyituwa, chuymajasa payapuniwa. Ina ch’usata wawanakaxa jachapxi allqasiwa sañawa. Kuna jachañarusa puriña utjaspa ukatakiwa wawanakaxa ina ch’usata jachapxi. Aka wawa kuna yatchi allqasiskiwa. Kuna llaki utjchini.
ALLQATA. ar. / Lurawinaka jani tukuta, jaytata, ukch’akamaki lurata. // Ch’uqi qawañaxa allqatawa. Janiwa khiti qawirisa utjkxiti.
ALLSUÑA. ar. / Uraqi manqha p’iyaña, uraqi manqhata amparampi jani ukaxa palampisa laq’a apsuña. Uraqi p’iysusa uraqi phusu jaytaña. // Amaya imañataki uraqi allsuña. Uma phuju allsuña.  Panqara ayruñataki uraqi allsuña.

ALLSUTA. ar. / Allsuña tukuyata. P’iysuña tukuyata. Uraqi ukch’akama allsuña. // Amaya imañataki uraqi allsuñaxa ch’amawa.
ALLTHAPIÑA. ar. / Uksata aksata amunuta arkutanaka, pirqatanaka allthapiña. Laqaya uta allthapiña, allinuqaña, luxitataña, sump’jaña, tukjaña, pampa tukuyasa khuskhachaña. // Uka pirqana asiru mirantata allthapiñawa.  Siwara piluna janiwa suma arkutati, umawa mantaspa wasitana arkuñataki allthapiñawa.
ALLSUYAÑA. ar. / Mayniru yaqharu jaqiru achikasisa lurayaña. Uraqi allsuyaña. // Uma phuch’uxa ñiq’ina q’ala jithintatawa allsuyañawa, tata Piruti achikt’asnaxa.
ALLTHAPITA. ar. / Allthapiña tukuyata. Jaqthapiña. Saykiri yänaka inawisa nukhthapiña tukuyata, phuqhata.  // Mama Mariyana machaqa utapa q’ala allthapita, khitiya ukhama luraraqchi. Kumuna sirka q’ala allthapita, qurpaxa janiwa uñjañjamäkiti, wasitana pirqañawa.
ALLU. st. / Chacha jaqina chhuxurasiña janchipawa, jathachiri mujuchiri janchiwa. / Allallankha chara taypinkiri chachana janchipawa. Alluxa sapa chachana janiwa pachpakïkiti yaqhipanxa jach’pacha, tantiyu jisk’a, thuru, ukhamaraki juch’usasa utjaraki. // chachajana allupa wali jach’awa.
ALLUCHA. sm. / Alluchaxa nayra ispilluru inasa jisk’a allurjama uñtasitawa. Inasa jach’a sirk’jamawa nayra ispilluna ayt’asita uñjaña. Jaqi masisampi uñthapistana ukata mistu sapxiwa. Kunjamasa qullasiña. Jaqina isipampiwa phiskhusisa ukata justupawa chhaqtawayxi sapxarakiwa. 
ALLUXA. am. / Alluxaxa wakisiritsa juk’ampi jila, kuna yänakasa, uywanakasa, juyranakasa, jaqisa, achusa sinti walja, waljapuniwa, taqi kunasa jilanchjata ukaruwa alluxa saña. // Alluxa t’anta alaniwayäta.  Alluxa uywaniwa.  Alluxa jaqinakawa ch’axwiri sarantapxi. Walja. jila. Ancha. Tata.

ALLUXAPTAÑA/WALJAPTAÑA. am. / Aka aruxa alluxata juti. Juk’ata waljaru tukuña, maynita miratataña. // Mallku Quta ayllunxa mä utakiwa utjäna, jichhaxa alluxaptatawa, walja utanakawa utjxi. Yatiñutanakanxa nayra yatiqiri wawanakaxa juk’anikïnawa jichha alluxaptatawa.
ALLXATAÑA. ar. / Patxata manqhatuqiru imxataña. Allxatañaxa patxata yänakampi, ñut’u laq’ampi, ch’allampi saphinaka jani uñartañapataki imxataña, ukawa allxatañaxa. // Uka panqara saphinaka uñartaskiwa waljpacha l’aqampi allxatañawa wakisi. 
ALLXATATA. ar. / Aka aruxa imxatañata juti. Patxata imxatata. Laq’ampi allxatatawa janiwa apsuñjamäkiti. // Pirqampi allxatatawa q’ala imantatawa. Wiskhujaxa q’ala laq’ampi allxatata uñjastha. 
AMAJAÑA. ar. / Niya chiqakaspasa ukhama amuyaña. Muspharasa kunjamañapa munktanxa niya uñjnasa ukhamaru amuyaña. // Achachilaxa isi amajaña yati.
AMJÄSIÑA. ar. / manq’a jani munxaña, jilanchjata milliyasxaña. Amirjayasiñkama manq’aña. Manq’añaxa taqi kuna manq’añawa, maya sapa manq’aki manq’ataxa amjayasiwa ukaruwa amjäsiña, saña. // Ch’uxña pirasa amjäsiñkamawa manq’tha janiwa munkxthti. Janiwa suma manq’äkiti jank’akiwa amjäsiña yati. 
AMAJASIÑA. ar. / Jiwaspachata amthapisiña muspharaña nayra pachanakata ukata kunjamäspansa ukhamäspana ukaxa sasa amuyaña. // Anu achjitu ukata akhama usunttha, amajasiñakipuniwa.
AMANKAYA. st. / Panqara, janq’u panqara. Amankaya panqaraxa jiwa janq’u, q’illu panqarani aliwa. Uka panqaraxa wallaqita umampi warxatasaxa ch’uxu usu qullaraki ukhamaraki usuri kullakanakana jasaki ususiñana yanapt’araki. Amankaya panqaraxa k’aja usutaki qullawa, sapxiwa. // Ch’uxu usuxa amankaya panqarampi qullasiñawa.

Amankaya panqara
AMANU. am. Amtañampi luraña, kunjamasa ukxata qhananchi. Kuna lurañasa amtampi luratati janicha. Amanuxa kunsa aliqata, wali amuyt’asa lurañawa. // Amanu jachaski janiwa kunsa kamachkthti.  Jilajaxa anatasina kayu p’akjasitäna amanu anataskixa.  Amanu arxayitu naya amukiskthwa.  Amanu sarixa, khitisa khithaskiti. Nayaruxa Amanuta tuqiñatakixa jawsista.
AMANUTA/ALIQATA. am. / Amanuta tuqisitu janiwa kunsa kamachkti. // Uka jaqinakaxa amanuta thakhiru qalanaka willintapxi. Ch’uqi alinakaxa amanuta jik’iratawa.  Uka warmixa amanuta nukht’awayitu niyapuniwa liwisiyitu. Yatiskasa amanuta itapallu alinaka llawqaski.
AMARU. st. Asiru. / Suchuri laq’u. suni patanakana jaki.  Amaru sataxa mayja kasta asiruru. Wali ch’ullqhi, ch’amani waña uraqi. // Amaru asirunakaxa jichha pachanakaxa janiwa uñjañäkxiti.
AMALA. st. / Yänakata lurata ñuñu. Amalaxa asu wawaru ñuñt’ayañataki, jisk’a wutilljamawa. Jani ñuñu jalïpana jani ukaxa pisïpana amalampixa wawa uywsuñataki yanapasipxi. // Iwisqalluru amala millk’impi churañawa.
AMAJIRI. st. / Nayraru sartaña amuyuni, amtani jaqi, t’aqisiñata jisk’achasiñata mistusina irnaqawimpi yatxatawimpisa jach’achasiri jaqiwa. // Juanchu tuqisiri amajiri jaqiwa.
AMAÑA. ar. / Chuyma manqhana amuki amuyt’aña. Wawakasa, waynakasa kunsa jutiri maranakataki amuyunaka utji. Kunjamäñapsa amuytanxa kunjamsa munaraktana, taqi ukanaka chuyma manqhina amuki amuyt’aña. // Nayaxa nayraqata tantachawinakana amaña yattha.
AMAÑAQI/AMALLAQI. st. / Wali jayrasitata mä quluxa ampararu, kayu muqurasa misturaki, chhaqhayañatakixa akatjamata wisllampi jisktañatayna, jani ukaxa itapallumpi jawq’suña uka qulu chhaqhañapataki. Yaqhipaxa achhiju wayk’iña muruq’uru khistimpi uskt’asawa k’iyjkaspasa ukhama ixwasa, mistuma jayra milli, sasina chhaqañapkama qullapxi. // jayrasitata amañaqi amparata mistsuri. 
AMAÑUQI. st. / Amañuqixa t’ulanakana saphipata uraqi manqhana, niya sayt’u ch’uqjama aliqata manq’aña achuwa, ukhamaraki maymuru usutakisa wali suma qullarakiwa. Kawkhansa walja t’ulanakaxa utjki, ukawjanakana qhanawa uñjasi kunjamsa uraqixa k’ak’asiski ukana amuyasi uka t’ulana saphipaxa amañuqinïtapa, jilpachaxa jallu pachana manq’tañatakixa apsutäspa, juyphi pachaxa qullasiñatakikiwa thaqapxi ukhamaraki wallaqita muxsa uma saminchañataki niya sultana umaru uñtatawa qhathunakana aljapxi. // amanuqi wali muxsa achuwa.

AMAQARI. st. / Amaqari quraxa, ayka ayka usu qullañatakiwa wali askiraki, uka usuxa uñt’atarakiwa jisk’a wawana wich’u usupa ukhama juk’ampisa ayka aykampirakisa, ayka phalli saña yatipxaraki, ukaxa janiwa jach’a wawanakana wich’u usupjamäkiti, mayjarakiwa, kuna pachasa maya wawaxa arsuña, kumptaña, jani ukaxa sayt’aña yatiqkanixa, uka pachanakawa ayka ayka phallapxarakispa ukhama usuniruxa qullaña utanxa janiwa kunsa kamachirïkiti inamayakiwa wasa qullanaka umayasksna pachpakïskaspawa, ukatsa amuyaraksnawa, uka usuxa mayjapuniwa uñsti, qhanawa mayja ch’iyara ch’uxña wich’u ukhamarusa wali thujsa waljatsa walja, uka usu apaqañatakixa wakisiwa wawaru sayri sayri jani ukaxa amaqari qurampi jariqt’aña, yaqhipaxa uñt’arakiwa uka sutimpi uñt’ata, uka quraxa thaya pampana ukhamaraki qhirwansa achurakiwa. // Amaqari wali qullawa.
AMATA. st. / Kuna pachasa maynixa aliqata amtaparu phuqhañataki wakichaski ukhamaraki jank’aki uka uru puriñapa suyki ukawa. // Nayaxa anata phaxsi  amata suyta. 
AMAWASIÑA. ar. / Milliyasiña. Amawasiñaxa manq’axa jani munasxiti purakata lukt’asinxi, purakaxa janiwa katuqxiti ukawa. // Janiwa kuna manq’asa munaskituti, kuna manq’asa amawasituwa. 
AMAWT’A. st. Amuyt’aña aruta juti. / Amawt’axa mä wali yatiñani jaqiwa, amuyuni taqi kuna yatiri, chuymani jaqiwa. Jilïri yatxatata jilata kunaymani jani walt’añanakata amuyt’iri, nayra pacha jichha ukjamaraki jutiri pachanakataki lup'ikipiri jaqiwa. Amawt’axa llamp’u chuymani suma qamaña utjañapataki iwxt’asiri jaqiwa, chuymacht’ri chuyma qullt’iri jaqiwa. Amawt’awa ayllunakana thakhinakapa, sarawinakapa phuqhayi. Jaqïña kankaña utjañapatakisa amawt’awa iwxt’araki. Llakinaka utjïpansa Amawt’aruwa jiskht’asiña. // Amawt’anakawa pacha suma sarayaña yati, amawt’anakaru uñtasa jiskht’asisa yapusa yapuchasiñawa. // Qallapa Aylluna Qama Amawt’axa utjaskiwa. Sara/Thakhi. Qama amawt’axa jilïri irpiriwa, mallkunaru irptiri chuymani jaqiwa, Inkawi suyuna qama amawt’anakaxa sapa jisk’a aylluta utt’atawa utji, sapa pä mararakiwa muyuta chhijllasiraki. 
AMAWT’AÑA. ar. P’iqi p’arxtayaña, sartayaña. / Amawt’añaxa amuyunaka achuyañawa, amuyunakaxa arsuñtuqiwa qhansti, amuyunakaxa, yänakaru, lurañanakaru jalatarakiwa. Chimpunaktuqisa qhanstayatarakiwa. // jupaxa wali amawt’a jaqiwa.
AMAWT’ASIÑA/AMUYT’ASIÑA. ar. / Mayni pachpa, jiwaspacha amuytatasiña, kuna jani wali lurasasa p’arxtasa amuyt’asiña. // Jaqichasiñatakixa suma amuyt’asiña, janiwa ina jalta chuymakixa kunasa lurañäkiti, janiwa pantjasisa lurañaxa suma amuyt’asiñäkiti.
AMUYT’AYAÑA. ar. / Amuyu aruta juti. Maynita mayniru. Yaqharu, mayniru amuyunaka churaña, amuyunakampi p’iqintaña. Pantjasitapata, jani wali luratapata, akaxa janiwa walïkiti, akhamäspaxa, sasa amuyunakampi yanapt’aña. Machaqa lurawinaka jikirañataki amuyt’ayaña. // Jumana wawamawa jumawa amuyt’ayañama. Naya juparu amuyt’ayaña muntha. Jupaxa phuchhaparu amuyt’ayañapawa.  Wawanakaru awki taykapuniwa amuyt’ayañasa. Ñuñuri wawanixa janiwa janiwa lupina qunuñäkiti, lupintata ñuñu ñuñuntayataxa wawaxa puraka usu katuni, sasa amuyt’ayaña.  Wank’u miyarayañaru chuymacht’asmasti, uywa chuymätasa sasa, irnaqawipataki amuyt’ayaña. 
AMAXAYA. st. / Qhini ch’uqi. Q’illu chuymani, wila sillp’ini ch’uqi. Jaxwi uraqinakana achu. // Amaxaya ch’uqi jatha pallasiñawa, amaxaya jatha ch’uqi janiwa utjkxiti.
AMAYA. st. / Innuqa aruwa. Jani jakañani jiwata janchiwa. Jiwata jaqi janchi. Jaqi jiwata, usuntasina, chhijiru purisa, sinti jilïrixasa jani suma manq’asitata aka pachana jakaña kankañapaxa tukusxi. Jiwata jaqi janchiruwa amaya sata. Jiwata uywanakaruxa, anu jiwata, phisi jiwata, waka jiwata sañarakiwa.  Aka pachana jakañaxa pachanikiwa, jakhuta pachanikiwa chuymani tukuñkamaxa jakañaxa tukusirikiwa, jakañaxa chuymanïxapxtana, ukjaxa tukusxarakiwa. Chuymaxa sayt’awayxi, janchixa ch’unult’awayxi, janchixa q’ala jiwatawa.  Akatjamata tukusispa maya chijiru purisina. // Tatajaxa chijiruwa purïtayna, awtuwa nukht’atayna amayaki aptasinxapxtha. Usu katusa yaqixa jakaña tukt’ayaspa, jani ukaxa chuymaniptasasa jakaña tukuyarakispawa.  Mamajaxa wawa ususisawa jiwi, amayaki uñxatasxapxtha.  Achachilajaxa chuymanïxanawa amayapa imt’asxapthwa.  Waynpachawa jiwi, jakañapaxa kawkïskiwa, kamachkarakiñäni amayapaxa imt’asxañaya. Jaqi amayaxa imt’anxañawa, simintiryuru imt’anxañawa yapha aruxa pantiyma Ukawjanakaruwa imanxaña. simintiryu, pantiyma uksanaku imañaxa ispaña jaqinaka jupanakampiwa purinitayna. Nayra pacha laq’a achachilanakaxa chullpanaka imataxa ukätaynawa. Jichhakamasa yaqhipa chiqanakanxa Amaya imaña utanaka utjaskarakiwa, chullpa uta sata. Amaya aruxa aka qhipha maranakaxa alma arumpi apnaqatakïxiwa, alma aruxa kastilla aruwa. Waqaychaña. Amayanakana urupaxa utjarakiwa, Taqi Santu sata aruxa kastilla aruta juti, lapaka phaxsi qalltawa amayanakaru uruyaña, kimsa mara suma uruqayaña. Amayana janchïpana ajayupaxa jaqi chikawa qamaskatapa, sapa lapaka qallta phaxsina purirïtayna, ukata amayanakana ajayunakaparuxa suyaña: wayk’achanakampi, t’ant’a achachinakampi, t’ant’a wawanakampi, t’ant’a awilanakampi, muxsa achunakampi jakkasaxa kunsa manq’astana taqpacha ukanakampiwa suyaña. Jiwata jaqinakana ajayunakapaxa manq’t’asiwayasina umt’asiwayasina kimsa uru qamarawayasina sarxapxarakiwa, despacho sata arumpi uñt’atawa, despacho aruxa castellano kacharpaya arurakiwa. // Taqi Santu uruxa almanakaxa puripuniwa siwa, suyasiñapuniwa, jani kuna utjïpanxa wiñaya jani kunasa utjpanti sawayiriwa siwa. Almaxa suyasiñapuniwa. 
AMIRA/MILLI. st. / Usuntasinxa manq’a jilanchjasiña, manq’a jani munxañawa, wakiskiri tuputaki manq’añawa. // T’ant’ampisa amiratasa, t’ant’axa willisiskiwa. 
AMIRAÑA. ar. / Amira aruta juti. Yaqhipa manq’anaka jank’aki amiraña yati, janiwa sapa uru manq’ksnati. // Khuchhi aycha janiwa sapa uru manq’anjamäkiti, jank’aki amiraña yati. Muxsa achunakaxa laqa amiraña yati, juk’aki manq’snaxa. 
AMIRAYASIÑA/AMIRÄSIÑA. ar. Millirayasiña. Amirayasiñaxa, kuna lurawisa jilampi lurata, jilanchjata ukawa. Jilarïpana puchuqayaña, jilt’ayaña ukawa. Manq’a jilanchjasiña, umaña jilanchjaña. // Wawanakaxa uruyasirina urupana ch’amuñanakampi amirayasiñkama ch’amupxi.  Apthapisa, inapunïnawa, aycha kankasa inapunïnawa, amirayasiñkama manq’atawa. Jallu pachaxa, wakanaka ch’uxña siwarampi amirayasiña yati, laka chañiyasi janiwa manq’kiti.
AMIRJATA. ar. / Manq’añanakampi usjata. manq’añanakampi milliyasita. Manq’aña jilanchjataxa usjayasiwa, usjañaxa kuna manq’a amirjaychi uka manq’a jani uñxatkiri. // Ullukumpi amirjayasitatwa.
AMAJAÑA. ar. / Amajañaxa niya chiqäkaspasa ukhama amuyañawa. Musparasa kunjamäñapsa munktanxa, niya uñjksnasa ukhamaru amuyaña, ukawa. / Uñjasina, ist’asina lup’ikipasa ukhamati janicha kunjamasa wakisispa taqi ukanaka amuyaña. // Imichampi jani wali aruskipata amajaña yati.
AMITA. ar. / Amitaxa wali sist’asitawa. Amitaxa manq’ampi q’ala amirjayasitawa. // T’ant’a luririnakaxa t’ant’ampi wali amitawa, aycha aljirinakasa aychampi amitawa.
AMJAÑA. ar. / Amjañaxa manq’a jani munaña, manq’ampi amjayasiñawa. K’anwaxa ancha manq’ïpanxa amjayaña yati. // Ayllunxa qamiri jaqinakaxa ch’uqimpi amjatawa.
AMKA. st. / Amkaxa Nayriri machaqa chuqinaka janira llamayuña pachakïpana uñstki, ukanakawa. Amka ñuqiru amqha, sasa sutichatarakiwa. // Amkaxa pachanikiwa, t’ula saphita saraqatawa utjiri. 
AMJATA. st. / Amjataxa kunampisa amjata ukawa. Manq’ampi jani uñxatkiri amjata. Manq’a jilachjasaxa kuna manq’ampisa jaqxayastanxa ukawa. Manq’axa janiwa munaskxiti, ukaruwa amjata sata. // Q’ala amjatawa, janiwa kuna manq’sa munkxiti. 
AMKAÑUQA/AMKHAÑUQI/AMAÑUQI. st. / Amkañuqaxa supu, t’ant’a, ñak’a, uma t’ula ch’inana uraqi manqhana achuri achuwa.  Aka achuxa jallu pachana achuqiri achuwa, awti pachanxa janiwa utjkiti.  Ch’uqi achumpi chikawa achuqi. Niyasa ch’uqiru uñtasita achuwa, aka achuxa paya chiqaniwa, chikataxa q’illurt’asita kuli ch’uqiru uñtasitawa, chikatapaxa wilalt’asita janq’u achuwa. Uraqita waysusaxa chhuypacha manq’añaxa chhujtayasiri achuwa. Wañarayasasa imañarakiwa, qullatakiwa imaña. Maymuru usutakiwa qulla sapxiwa.  Uraqixa k’ajatawa amqha ñuqixa utjpachawa, phat’suñataki phat’aña ayasiñawa. // Maymuru usutaki amkañuqa wañachisiñäni. 
AMPACHA. sm. / Aka aruxa amu aruta juti. Ampachaxa, jani arsuña, amüskaña, ukawa. Ch’uch’pachäskaña, jani kutjasiña, jani arsusiña. // Ampacha qunkaña.  Ampacha saraña.  Ampacha luraña.  Ampacha katuqasiña.
AMPACHÄMA. sm. / Ampachämaxa, arsupana amuki sasa, irjaña, amukt’ayañawa.  Jumaxa ampachäma, kunsa yatta, sasa amukt’ayaña, ukawa. // jani kunsa arusimti ampachäma.
AMPARA. st. / Amparaxa jaqi janchina, amparaxa thixnita alaytuqina, kallachita manqiri luqnaqiri janchiwa. Amparanxa, ampara qutu utji, phisqha luk’anani, ampara muqu, ampara muruq’utxa mujlli, mujllita alayaruxa ampara kallachi, kallachiruwa ampara tukuyi. Jaqixa paya amparaniwa, kupi ampara ch’iqa ampara. // Ampara luk’anawa usutu.  Ampara muquxa jilaratawa. Aka ampara mujllixa liwisisawa qhaqhsustha, qhaqhantayasiña muntha. Tatajaxa janiwa kupi amparanïkiti, ch’iqa amparanikiwa. 
AMPI. am. / Achika samsu, achikt’asiña samsu aruwa. Chuymampi achikt’asiña samsu aru. // Ampi… suma yanapt’akitaya. Ampi… suma mayt’asikiñäniya. Ampi jutakïtapï. 
AMPUQI/AMPHUQI. sm. / Ampuqixa janchisa usuchjasisina jinq’ichtayasiña jani askinjama pachparu qullasiña ukawa.  Unuqiña amuyuta juti.  Khuyaksa patatuqirusa mistunisamaki, manqhatuqirusa mantasamaraki ukawa.  ampuqixa, amphuqi sasa arsutarakiwa. Ukhamaraki phukhuna wallaqkiri umaxa ampuqiniwa. Jaqina chuymapaxa ampuqi ukata jaqixa jaki. // Tatajaxa qalampi ch’akura liq’isawa luk’ana ampuqiyasitayna. P’iqina lixwixa ampuqi, asu wawanakana p’iqi phujuxa ampuqiwa. Wawa p’iqiruraki, muchu wawaruraki luqt’aspa phujupa ampuqiskiwa.  Chuyma janiwa jikjtatäkiti ampukiskiwa.  
AMSTA. am. / Amstaxa alaya, araxtuqiwa. Alaychiqa uñachayi, aynachata alaytuqiru, kayuta amstatuqiru uñtayi. Uraqina, pampata qulluru amstatuqi, uta kayuta uta khiraru, uta mujinaru. Jaqixa amstatuqiru, kayuta p’iqiruwa. // Qarwaxa qullu amstaru anakiñawa.  Yatiña utajaru sarañaxa amstawa.  Khuri amstatuqiru uta lurasiña.  Uka amstata jalantanirakisma amayusitawa. Amstata umaxa jalaqani, amsataruxa janiwa jalkatkaspati. Amsta qhat’a uraqi.  Khuri qhat’a amsta janiwa makatañjamäkiti, quruminiñjamawa. 
AMTA. am. / Amtaxa amuyu p’arxta, amuyu qhansta, amuyu qhanancha, amuyu phuqhaña, ukawa.  Uta lurasiñataki amtaxa utjiwa.  Ukatakixa nayraqataxa uraqi alasiñajawa. // Panichasiñataki amtaxa utjiti, nayraqata waynaptañajawa.  Panka alasiña amtaxa utjituwa, qullqi jikiñajawa. Taqini aruskipt’asa amuyt’asa ukaru phuqañataki amtaña, sañani sapa phaxsi tukuyanakawa tantachasitäni, jani walinaka askichañataki, uka amtaxa phuqhañawa.  Khithinakasa uka amtaru, jani phuqhapxkanixa, taripatäpxaniwa.
AMTANI. am. / Amtanixa wali ch’ikhi amuyuni, ukawa. Walja maranakani awkinakaxa wali amtaniwa. // Amawt’anakaxa wali amtani phuqhatawa.
AMTAÑA. ar. / Amtañaxa amuyu sartayaña, amuyu sarnaqayaña, amuyu achuyaña, mirayaña, amuyu puquyaña, uywaña ukawa. Lurawinaka amtañatakixa. Yänaka jikiña amtaña, yapu yapuchaña amtaña, uywa uywachaña amtaña. // Jaya markanaka saraña amtaña. Walja jaqinaka lurawinaka amtaña, lurawinakaxa taqininsa yatita.  Jach’a Yatiqaña utaru saraña amtaña.  Pirwa marka uñjaniña amtaña muntha. Marataki Ch’uta thuqhuña amtaña. Marana wawaru sutiyayaña uka amtaña. Qharürataki p’isqi phayaña amtaña. 
AMTAÑA. ar. / Armasitata amtaña.  Wawa isi kawkiru apamukustha, chhaqhatawa, janiwa amtaña atkthti.  Kawkharusa qullqi irnuqtha, amtaña atismati. // Kawkhasa jupana utapaxa, amtaña atismati.  Suti chimpu kawkiru uskstha, janiwa amtkthti.
AMTAÑA. ar. / Amtañsampi. Amta aruta juti. Ch’ikhi amuyuni jaqiwa.  Jaqiruwa amtañäni jaqi saña.  Jaqiwa amtañani. // Amtani jaqixa jach’a jach’arakiwa tukxaspa, amtañani jaqixa amtapaki phuqhayaña munxaspa, mayninakana amtapaxa janikiwa yäqataxaspati.  Tata Juliku wali amtañani jaqiwa, wali munañaniwa.
AMTASIÑA. ar. / Jiwasa pachpataki kuna lurañsa wakt’ayasiña lup’iñawa  Jiwasa pachpataki amuyt’asisa lurawinaka amtasiña. Uka lurawinakaxa wakiskirinaka, pachani, phuqhaña amtani, jikirata uñanchayirini ukhamawa.  Amtasiñaxa kunsa armasktana uka amtasiñawa. // Marataki uta utachayasiña amtasiñawa, khitisa lurani, kunanakasa wakisini, kuna pachapunisa qalltañäni kawqharupinisa lurasiñäni ukanaka suma amtasiña. 
AMTASIÑA. ar. / Amtasiñaxa amta qhanstayaña ukawa. Amta jani armasiña, amthapisiña. Amtasiñaxa, jani armasiña amuyuwa, kunxa yatiqawaystana uka p’iqina amtasiña utjañapa, armastana ukaxa lup’isa amtasiña utjañapa. Jaya pachäxaspa ukaxa armasxna, jani amtaña munksxnati ukata armasxna, p’iqita usuntsna ukhamata armasxsna, juk’ampisa chuymani jaqinakaxa juk’ampi armasxi, juk’ata juk’ata amtasiña utjaspa, amthapiyata amtasiña atispa. // Khitïtansa janiwa amtasiña atxti, jilajana warmipana jilapätaxaya, juk’a inasa amtaschï.  P’itaña ukawjaru uskusiskayätha, chhaqhatawa, inasa yaqha chiqaru uskustha, amtasiñajawa.  Achachilajaxa chuymanïxiwa, niya pataka mararu jak’achi, sutipsa armasxiwa, qawqha wawanisa uksa janiwa amtaskxiti, amtasiñawa, sasawa arxayata.
AMTAWI. st. / Amtata amuyu qhanstayata, ukawa. Amtawixa mä amta amtasina phuqhañawa.  Amatawixa aru churatawa.  Sapaki amtasna, ukhamataki walja jaqinakampi, jani ukaxa paninimpisa amtawiru pursna, ukawa. // Mallkunakampi maya amtawiru puritawa, janiwa juk’ampi parlañaxa utjkxiti.  Yaqha Yatichiri mayiña amtawiwa utji. Panini chacha warmi, jumanakakiya kunjama amtawirusa, purxapxamxa.
AMTAYAÑA. ar. / Amtayañata juti. Amtayañaxa naya kunsa jani amtaskäti, uka jupaxa nayaru amtayitani. Armasïpana amtayaña. Ukhamaraki, Amtayañaxa mayniru p’iqintaña, chuymantaña ukawa. Amuyunaka Mayniru amtañsampi, amuyumpi amuyt’asa amunuta amtayaña, jani wali lurawinaka lurañataki amtayaña. // Maymara qullqi mayt’kayäsma uka churxitätawa, armasxarakisma, amtayaña munsma. Yatichirimpi jikisiniña amttha, amtayañamawa, armasirakiristha. Uka manq’aru janirawa jayu uskthti, armasirakirista, amtayañäthwa.  
AMTIRI. st. / Amuyuxa amtiri amuyuta juti. Amtirixa amuyu achuyiri, amuyu lup’iri jaqiwa. Kuna lurañatakisa mä amuyu arsu, amuyu qhanstayi, jupawa. // Tata Manuchu suma amtiri jaqiwa, yapu yapuchañatakisa pachaparuwa amtiri, jupa uñtasa yapuchasiñawa wali, jani pantjasiñataki.  Qhathu saraña amtiri amtatapaxa phuqhañapuniwa.
AMTHAPIÑA. ar. / Walja armasita amuyunaka amthapiña. Amthapiñaxa armasxasina wasitana p’iqina tantachañawa. Mayampi mayampi wasitana wasitana amuyunaka p’iqina uñakipaña, ukawa.  Jaypacha lup’iña taqi mana amuyuna qhananchaña, p’iqinaki maymaya armamukuta amuyunaka qhananchani, ukata arsuskani. // Tantachawinakana: Qhipha tantachawina kunanaksa arsuwaytana ukanaka amthapiña wakisispa, ukxaruwa yaqha amuyunaka arsuwayañäni.  Utana, suma qamañatakixa Achachilasa kamsasasa iwxirïna, ukanakasa amthapiñawa.
AMTHAPT’ASIÑA. ar. / Amuyunaka k’achjata, sumäñata, llamp’u chuymampi armatanaka amthapt’asiña, ukawa.  Jani pantasisa, jani yaqhanaka armasa niya taqpacha suma amthapt’asiñawa.  Kawkharuraki uskustasti, janiti amtasta k’achjäñata sumaya amthapt’asmaxa. // Armasisa suma amthapt’asiña, armata arunaka, amuyunaka, sarnaqawinaka wasitana p’iqina amtt’asiñawa.
AMTKAÑA. st. / Amtkañaxa kuna luratasa jani ukaxa kuna yänakasa, kuna arsutasa jani jasaki armaskiti ukawa. Chuymaru purkiri lurawinakaxa janiwa jasaki armaskaspati ukanakaruwa amtkaña saña.  Kuna lurawisa jaqina amtkaña luratawa. Yänaka luraña, lart’ayaña, iwxt’anaka, irjanaka jani jasaki armaña. // Ina ch’usata q’arintitu siwa amtkaña jachaqt’asi.  Kullakajaxa qhirwa sari ch’uxña pirasa apanitayna sist’añkama amtkaña manq’t’apxtha. Jilajaxa amtkañatakipuniwa tuqhjawayitu. 
AMU/AMULI.  sm. / Amulixa jani aruni amuwa. Aru jamasa, jaqixa amuli jani  aruni, jani arsuri amu jaqi, jamasa aruni. Jiskht’ataki kunsa arusispa, chuymapata misturi arunakaxa, janiwa utjkaspati, ukhama chuymani jaqinakaruwa amu, sata. Jani arsuñapa munasa arsuskïpana amukt’aysna, ukaxa utjarakispawa.  Wawanakaru jilpacha, amuki jani jachamti, sasa sapxi // Chachapa amu jaqisa jani arsuri jaqisa, jamasaru chuymanisa.  Amu jaqinakaxa qhuruwa, chuyma manqhana juk’ampi amuyt’iri, jaqiwa.  Wawajaxa jani jachiri, amu ikiskiriwa.  Uka wawa amu qunuyma, jupakiwa lakani lakani tukuskixa. Tipusitata amu sarnaqaña, jilaki amu qunuña. 
AMU. st. / Amucha amuxa panqaranakana panqartatañataki mut’iqata, amuchwaqata achuwa. Mut’iqata achuta panqaraxa willitatti, jani panqara laphinakaxa willitatki ukaruwa amu sata. Amu ansatatki ukjawa panqaraxa phaqhillt’ki. // Ch’uqixa niya panqarañatakixa muk’xatiwa ukata panqarantani amuchrantatkamakiwa, uñjasi.  Q’ila Q’ila panqara amuchatkamakiwa, niya panqara phuthumini. 
AMUKI. sm. / Amukixa ch’ujuptaña, jani suxuqiyaña, ukawa.  Jani arsusiri, amukïskaña, jani arunïñawa. Asxarañata amukiwa khathatxi.  Amuki ch’iphiqiña, aru lakaru imasiña. Tatapa amuki qunusiki, janiwa kamskisa llamp’u chuymani jaqisä. T’ant’a waxt’ata amuki katuqasi, amulisä. // Amuki sarma kutisiskitätawa.  K’ari katjayasisa amukiwa p’iqi alt’i.
AMUKI. sm. / Amukt’ayañaxa jachkipaña suma arunakampi arsusa amukt’ayañawa.  ¡Amuki…! Saxra warmixa tuqiskami amuki sïpanxa wali tuqt’asi. // Jaqixa kuna jani wali luri ukaxa qhanapuniwa amukt’xiri.
AMUKÏÑA. ar. / Amukiskaña, ch’uch’ukiskaña ukawa. Jani ch’axmiña. Amukïñaxa, jani arsuña amuki qunusiskaña, arsuña munasasa amukiskañawa. Amuki sataxa amukïña. // Achachilanakana iwxt’ataxa amukïñawa, arunakaxa katuqasiña. Yatiqaña Utanxa suma ist’añataki amukïña. 
AMUKT’AÑA. ar. / Amukt’añaxa juk’a pacha amukt’aña.  Arskasina jani aruni tukuñawa. Ch’axwarkasina akatjamata amukt’aña, jani arsxañäkiti taqinisa jani ukaxa maynikisa amukt’aña. // Wawaxa jayllkasa amukt’aña yati. Chapara aru arskasa armasisa amukt’añawa.
AMUKT’ATA. sm. / Jani arskiri, mallq’ata amukt’ata ukawa.  Amukt’ataxa aru chhaqhatawa.  mallq’ampi arstana, mallq’a jani arsxi, ukaruwa amukt’ata, saña. // Jupaxa ch’uxu usu katu, ukata mallq’axa q’ala amukt’ata.  Uka anuxa awullkawi mallq’asa amukt’atawa. Chililiri janiwa wararkxiti, amukt’atawa.
AMUKT’AYAÑA. ar. / Mayniru amuki, sasa amukt’ayaña. Naya uka jaqiru amukt’ayirista, anchawa arusi. // Jiwasa taqiniru amukt’ayañäni.  Uka wawa wali jachi, purakawa uspacha, qullt’asawa amukt’ayaña. Uka anu wali achjaski, janiwa ikiñjamäkiti ch’akha waxt’asa amukt’ayañawa.  Uka jaqixa k’arimpi k’arimpi jaqiru amukt’ayaña yati. Yatiña utana tantachawina irpirixa jani wali arsuri ukaruxa amukt’ayiwa. 
AMULJAÑA. ar. / Amuljañaxa amulaña arutawa juti. Jaqitakixa janchiru ñanqhachañawa. Amuljañaxa jaqiru, uywanakaru, yänakaru, yapunakaru ñanqhachañawa, usuchnuqaña ukawa. // Tatajaxa jathi q’ipinaka apnaqasina jikhanipa q’ala amuljaña yati, jani q’ipnaqamti, sata, q’ipnaqaskakiwa.  Wawanakaxa, uka jisk’a phisi qallu uksaru aksaru waynaqkawi q’ala amuljaña yatipxi.  Uka qunuña liwnaqkawi q’ala amuljatasa. Jallu pachana chhichhi yapunaka q’ala amuljaña yati, yamakisa jupha q’ala williri sumpuni amulji. 
AMULLIÑA. ar. / Amulliñaxa mayaki wali axsarayasisa, urusa arumasa k’anxaña, jachxaña, wararxañawa. // Amuki saraskasaxa akatjamata, mayaki anuxa thuqhkatasa mulljasina, amullitaxaspa.
AMUKI. am. / Amu amuyutawa. Jani aruni, amukïskaña, jani arunïña, janiwa lakata arunakaxa jiksutäkxiti.  Asxarañata amuki khathatiñawa.  Amuki ch’iphiqiña.  Tatapa amuki qunusiki, janiwa kamskisa, llamp’u chuymani jaqisa. // T’ant’a waxt’ata amukiwa katuqasi, amulisa.  Amuki sarma! Kutkatasiskitätawa. Q’ari katjayasisa amuki p’iqi alt’i, amukiwa khathati, uka jaqixa. 
AMUKI. ar. / Amukt’ayaña arsu, ch’axmampi arsuña, tuqitatasjama arsuñawa. // Anchapuniwa ch’axwapxtaxa ¡amuki!. uka anuqara amuyt’ayanma.
AMULAÑA. ar. / Q’ala irjata amuyuru ñanqhachaña, janchirusa, jani ukaxa chuymarusa. // Aka pachanxa kunaymana yänakarusa amulatarakiwa. 
AMULJAÑA. ar. / Amuljataxa amulaña arutawa.  Jaqitakixa janchiru ñanqhachaña. Amuljañaxa jaqiru, uywanakaru, yänakaru, yapunakaru ñanqhachañawa, usuchnuqaña. // Tatajaxa jathi q’ipinaka apnaqasina jikhanipa q’ala amuljaña yati, jani q’ipnaqkxamti sata q’ipnaqaskakiwa.  Wawanakaxa, uka jisk’a phisi qallu uksaru aksaru waynaqkämi q’ala amuljxapxi. Uka qunuñaxa liwnaqkämi q’ala amuljatasä. / 
AMULLAYAÑA. ar. / Amullayañaxa yaqharu mayniru mulljañawa, akatjamata wararsuyaña, Chhijthaptayaña. Amullayañaxa jaqiru mulla thuqhsuyañawa.  Jaqixa ajayuni jaki uka ajayuruwa, ñanqhachasa, amullayaña. Jaqixa ikjasa akatjamata thuqhti, samkanasisina sapapa parlasi, jani suma qhana ukawa amullayasiñaxa. // Wawajaxa ukawjana ikisa amullayasiña yati.  Jiwiri jaqina ajayupa amullayaña yati, kullakajaxa amullayasthwa, siwa, khitiya jiwchini. Mulljaña.
AMULLI. st. / Ajayu thuqhuqata. Amullixa akatjamata janchinaka, p’iqi amparanaka, taqpacha janchinaka thuqhthapixa, ukawa. / Jaqixa amullayasi ukaxa ñakawa arsa jiksuspa: ¡Ay!, ¡ah! sasa. Akatjamata art’anisaxa jaqiruxa thuqhtayaspawa. Akatjamata khitisa mayniru katt’aspa, ukjasa amulljasirakispawa. Kuna ch’iwisa akatjamata ajanu thiya jalakipaspa, ukjaxa amullixa utjarakispawa.  Jaqixa amulliyasi ukaxa chuymasa chhaqhtarakispawa, chuyma phuruqirisa ist’asirakispa, wilasa jank’akiwa jalarakispa, amparanakasa kayunakasa khathatirakispawa.  Laka ch’akhanakasa chhulluqirakispawa. // Jichha aruma janipiniwa ikthti, paqara arumawa amulliyastha, inasa jaqi jiwchini. 
AMULLI. ar. / Amullixa usuwa, jaqinakaru jayrasïpana, Anchpuni usuri, janiwa irnaqañjamäkisa, janirakiwa sarnaqañjamäkisa. // Wawa, jani jayrasisawa, amullakiwa irnaqäta.  Janiwa jayrasisa irnaqañäkiti, amulliwa mantiri.
AMULLJATA. st. Amullita jaqi. Jaqixa mulljasi ukaxa janiwa samsuñsa atkxiti, lakasa wañatakiwa sayxaspa, ukawa.  Janchiruwa usuxa manti, chhiqhanqararu quluntata. // Uka phisi arumanaka wararini jaqjamawa jachani, ukaxa amulljata jaytiri. Wawajaru anuwa achjatayna, q’ala amulljatawa, anuru walipini asxari.  Amulljatata ukatxa, ñiq’ita, jisk’a wallqanakjama phalaraña, ukampiwa qaqsusiña, chhaqhtañapataki, ukata ninaru phichhantasa t’aqarayaña, ukhamawa qullana, uka usuxa. Irnaqasawa mä juk’ita jayrt’astha, ukata amulljatitu.
AMULLJAYASIÑA. ar. / Mulla phallaña. Amulljayasiñaxa mulla phallata jiwaña. Ch’amakana jaqi sarnaqiri uñjasa amulljayasiña. Ajayu thuqhuqata amulljayasiña.  Ch’amaka arumaxa amulljayasiña yati. // Jayratjama amulli usu katuña.  
AMÜÑA. ar. / Jani arsuña. Ch’uju utjaña.  Amukïskaña. Amüñaxa janiwa kuna ch’axmi lurañasa utjañapäkiti, ch’uch’uki qamaña. Arsuna samart’aña. Samsuñata samart’aña. Amüña utji, ukata arsuñasa utjaraki, amüña jani utjkaspa ukaxa arsuñasa ch’axmiñasa janirakiwa amuyaskaspati. // Qullayasiña utana usuta jaqinaka ikt’asipxkiwa, ukata amüña.  Jani kuna suma yatisasa amüña.  Amüskaña. 
AMUSATA. ar. / Jani arsusa. Jani kamsasa. Amusataxa amuta, jani yatiyasa kikipsa jani arsusa kunsa luraña. // Yuqajaxa amusata uta aljantatayna, amusata sarawayxi.  Amusata luraña yati janiwa kunsa arsurïkiti. Amusata wawa irpxaruwayatayna, ukata ukhamaru puriyi.  Amtawisa
AMUTU. st. / Jani arsuri. Jani aruni. jani aru jiksuri jaqinakaruwa amutu sata.  Yaqhipa jaqixa jani arsuri utji, ukaruwa amutu sata. Jaqhipa jaqixa wawatpacha jani arsuri, yaqhipaxa aruniski ukata malq’a usuchjasi ukata jani arsxaspati jupanakarusa amutu satarakikiwa.  Yaqhipaxa arsurïkawa amukt’awayxapxi inasa kuna usuchjasisa, juk’ampisa p’iqita liwisipxi, jani ukaxa p’iqi chiyantasipxi jupanakawa amutu tukupxi. // uka wawaxa amutuwa, amparampi arxayañawa.  lixwi ikita
AMUTU. st. / Jani phallatat’ikhata. Achunakaxa utjarakiwa, jani panqarata achuqiri ukanakaruwa amüña sataraki. janira panqarki ukjaxa amuchüskiwa. Chuyma manqhana amuyt’aña, nayrampiki uñjaxa. // Jani panqarata achunakaxa janiwa manq’añäkiti amutuwa wawanakaru amukt’ayiri, siwa.  Juykhu panqara. Amucha.
AMUYA. st. / Lup’i, lixwi, chuyma p’arxta. / Amuyuxa p’iqina amuyt’añawa, p’iqina p’arxtaña.  Amuyu amuyt’añaxa p’iqina achuyañawa, p’iqina uñstayañawa, jaqikiwa amuyuni, jaqikiwa amuyt’aspa, ukaruwa amuyu sata, jani amuyuni jaqixa janiwa utjkaspati.  Kunaymana amtanakawa wakt’ayasi, thakhiparjama lixwi manqhasana ukaruwa amuyu sataraki.  Aymara jaqixa chuymampiwa amuyt’araki, jaqïña, jaqi kankaña sara thakhinakasawa chuymampi amuyt’ayistu, ukhamaxa p’iqimpi amuyt’i ukata chuymampi amuyt’araki ukawa amuyuxa phuqhata.  Amuyt’añaxa inasa chuymaru jiskht’asispa walïkiti, janicha ukhamawa. Chuyma walikiwa sani, ukaxa, uka amuyuxa wakisirïniwa. // Kamachisa uka jaqixa janicha amuyunïkxi.  Uka jaqixa ch’ikhi amuyuniwa taqi kuna jiwaki luraña yati. Wawanakaruxa jisk’atpacha amuyt’ayaña, kuna jani wali lurïpansa, arxayasa amuyt’ayaña.  Chuymajana ukhama amuyt’asktha, inasa janiraki ukhamäkchiti. Chuymajanaki ukhama sasktha, inasa pantjastha.  Chuymani jaqinakaxa wali amuyuniwa.  Yaqhipa jaqixa wali qhana amuyuniwa. Amuyu.
AMUYAÑA. ar. / Uñjasa, lixwimpi chuymampi chiqt’anawa. Lurañataki arsuñataki amuyaña.  Amuyañaxa kunasa kunjamasa jach’ati jisk’akicha, phisnati jathicha, sayt’uti muruq’ucha, ukaxa kunjamäpachasa, taqi ukanaka lup’iña, kuna lurañanakampi phuqhañatakisa wali amuyaña.  amuyañaxa unjañawa, Kawkhanktansa ukanaka suma amuyaña, ukaxa saña muniwa, ukachiqanxa kunanakasa, khitinakasa ukanki kunjamänsa jaqinakaxa, kunsa lurasipxkäna, askikïskänti, janicha walïkänxa, khithinakasa askina arsutarjama phuqhapxi, kunanakasa pisïski, ukanaka uñjasina, amuyaña. Ukarjama askicht’aña.  Aka pachana jakañataki wakisirinakata amuyaña, kawkinsa qamatani, khitimpisa jakañäni kunansa irnaqatäni, kunjamsa wawanakaxa uywatäni, kunjamsa sullkanakaruxa ixwt’atäni, uywirinakasarusa kunjamsa yäqatäni, taqi ukanaka lup’ikipasiña. // Suma lurañataki wali amuyaña.  Kuna arsuñatakisa wali amuyaña.  Pantjasirakisma walpini amuyasïta.
AMUYASIÑA. st. / Jiwaspacha amuyasiña. maynipachpa amuytatasiña pantasisa amuyasiña, pantasita qhansuña, amuytatasiña. Jiwaspacha thakhïñaka ampthapisa amuyasiñawa. Pachakama, pachaqama Thakhinakaru sarxaruña. // Kamisa ukhama wawaru jaytätaxa amuyasimaya. Anuraki achjiristma amuyasiñawa.  Wawaruraki saxrampi aptayasma, amuyasïtawa.  suma amuyusiña jani pantjasiñataki.
AMUYASIRI. st. / Lup’iri jaqiwa. jani pantasiri jaqi, amuyasiri jaqi, qamawinxa taqpacha jakasiri jila kullaka, wayna tawaqu, wawanakawa yäpa amuyu sartayapxi, janiwa pantjasipxkiti, ukawa amuyasiri satakixa. kuna lurañataki suma amuyasiri. // Uka yuqaja suma amuyasiri, janiwa pisi chuymt’kaspati, janiwa pantaskaspasa amuyasiriwa. Usuta jaqiru janiwa k’arintksnati, jupxata arsuña ukjasa suma amuyasiri. Janiwa kunsa imt’ksnati, khä jaqixa amuyasiriwa.  Uywanakasa amuyusiriwa, janiwa jisk’a qallullanakapa aparpaykaspati.
AMUYATA. st. / Amuyu waythapiri aru. Inasa utjaspa, jani ukaxa, janirakisa utjkaspha, ukhama amuyuniwa.  Suma thakhinchata. // Jani amuyata, taqi kunawa pantjata.
AMUYKIPAÑA. ar. / Amuyu. Maynita maynikama, taqinita amuyt’aña, mayniraki mayniraki amuyupa arsuña, taqsata maykipaña. Taqi mayni amuyupa tamacha, sa mä amtaru puriyaña. // Jach’a tantachawiwa utjani, uka amuykipaña, utjani.  Jiwaskama amuykipaña, wakisi.  Jaqichasiñataki wayna tawaquxa suma amuykipapxañapawa.
AMUYKIPATA. st. / Amuyunaka qhananchata.  Yatita, amuyt’asa yatita, amuyunaka jikirata, mayampi mayampi waljakuti amuykipata. Amuyunaka jaqichata thakhiparu, jani pantjasiñataki. // Aka maraxa khitisa mallkuta sarxatani, niya amuykipata, utjxiwa.  Askikïskaniwa, niya suma amuykipatächixaya.
AMUYNAQAÑA. ar. / Amuyu Lup’iña. Amuyusata, jamasa chuymana amuynaqaña, chuyma manqhana amuynaqaña. Maymaya amuyunaka amuynaqaña. //  Tata philikuwa suma yäparu amuynaqirixa. 
AMUYT’A. st. / Lup’iwi, p’arxta. Lixwimpi chuymampi jikthapiti.  Amuyt’ani jaqi, amuyt’iri jaqi, amuyuni jaqi. Piqimpi achuymampi jaqthapiña amuyu mistuñapataki.  Amuyt’ani Jaqixa kunsa lurakispawa, jani amuyt’ani jaqixa manq’atsa jiwaspawa. Wawanakaxa amuyt’a jank’akiwa uñsuyapxi, laqa kunsa amuyt’akiwa, jichha wawanakaxa wali amuyt’ani wawanakawa. // Iwxa aru, amuyt’asiña, jani kuna llakiru puriñatakisa amuyt’asiña. Yaqharusa amuyt’ayaña.	
AMUYT’AÑA. ar. /  K’achjata amuyu. Sumäñampi amuyu mirayaña.  Lup'iña, amtaña kunjamsa phuqhasispa, kunsa munktanxa, ukaxa. Askinakapa jani suma chiqañcht’ata. Walinakata jani walinakata amuyt’aña. // Kuna yatisasa amuyt’añawa, suma arsuñataki. Jani pantjasiñataki nayraqata amuyt’aña.
AMUYT’ASISA. ar. / Amuyu aruta juti. P’iqi manqhana, chuymasampi taqinaka qhanachasa wakt’ayasa irnaqaña. Amuyt’asisa jani pantasisa luraña. Amuyumpi luraña. // K’achata amuyt’asisa sarnaqaña. Jani pantasiñataki amuyt’asisawa kunasa luraña.			
AMUYT’ASIYAÑA. st. / Jiwasa pachpataki amuyaña. Mayniru jani amuyasïpana amuyt’ayaña, amuyunakapa qhananchaña. Wali amuysna jani wali amuysa ukanaka amuyt’ayasiña. Yäparu sarnaqañapataki thakhinaka qhañanchasiña.  Jani wali sarnaqïpana amuyt’asiyaña. // Achachilanakawa amuyt’asiyaña suma yatipxixa.  Jiliri awki taykaru sikhtasiña, amuyt’asiñataki.
AMUYTHAPISIYAÑA. ar. Iwxt’aña, kuna jani wali lurïpansa amuyt’ayaña. Thakhinaka amtayaña, uñachayaña. // Waynanakaru arxayañapuniwa amuythapisiyañawa, waynanakaxa luqhi chuymaniwa.
AMUYT’AWI/AMUYT’ÄWI. st. / Amuyu phuqhata, amuyunaka qhanstayañataki amuyt’awi. P’iqina amuyunaka jaqichaña. // Aruskipawinakana amuyt’awi utjañapa, jani walt’añanaka utjïpana amuyt’awi utjañapa.	
AMUYTHAPIÑA. ar. / Waljana amuyupa.  Waljanita amuykipaña, aruskipaña, amuyt’asiña. Taqinita amuyunaka ampthapiña yäparu chiqt’añataki. // Markana jach’a amtanakapaxa taqini amuythapiñawa.
AMUYU. st. / Chuyma  lixwimpi amtanaka qhanstayaña. Lup’iña p’iqina amuyt’aña, amuyu utjayaña. Amta, p’iqi mankhina taqimana amtanakawa utji, ukaxa chuymanti jaqthaptki, uka amuyuwa.  Jaqixa amuyuni ukata jaqi, jaqikiwa amayt’ixa.  Jilajaxa liwisitaynawa, jani amuyu chhaqhtatawa. // Luqhi jaqixa jani amuyuniwa. 	
AMUYUNI.  sm. / Amuyuni jaqi, amuyu phuqhata, amuyuni amuyumpi arsusiri. Jaqiki jaqixa amuyuniwa, amtani, khitisa jupaxa kunsa muni, kawkirusa saraña muni, askïniti janicha walikani, uka yatiwa. // Uka Tataxa wali amuyuni tatawa, amuyunïsawa kunsa arsu, amuyuni ukata juparu taqi kuna jiskht’asipxi, amuyuni ukata amawt’a sata, Amawt’axa suma amuyuni jaqiwa, ukata amawt’a sata.
	
AMUYWISA. st. / Pantjasiri. Jani suma amuyt’asa pantjasa aynacht’asa ixwt’anakarusa jani ist’asa sarnaqiri.  Amuyuwisaxa jupasa wali kust’atäkaspa, yatxatata jasaki kunsa amtaña yatiraki, ukawa. // Janipuniwa, suma irnaqkiti, mä laq’awa uka jilataxa. Amuylaq'a.
AMXASIÑA. ar. / Amuyu imxasiña, amuyu jani armaña.  Amuyu chuymaru imxasiña. Amxasiñaxa jani armasiñataki, p’iqina imatäkaspasa, ukawa. Kuna jani akch'asa armt'asa amtañawa.  Chuymaru usuchjasa puriri arunakaxa janiwa armatäkaspati.  Jisk’a wawanakaxa suma amxasiña yatipxi, khitisa kunsa waxt'irïpana janiwa jupata armasiñaxa utjkiti. // Qawqha iwijasa jakht’awaytaxa, armxañasa utjiriwa.  Qhatuta musq’a achunaka alaniwäpunitawa, armjasirakisma. Imxasiña.
ANANAY!. Samsu. / T’aji arsu. T’ajitata ayquña, kuna usuchjasisa ayquña. // Ananay! sasa inakiwa ayqtha, janikiwa kunampisa qullaskthti. sumpini usutu inampipuniwa ananasktha. K’amaxa anay! nanay! sasawa imillaru jachayaski.	
ANA. st. / Jiwa Jisk’a ch’iyara chimpu. Jaqina janchipana kawkhachiqansa uñstakispawa.  Ukhamarusa awki taykapana ch’iyara chimpupaxa wawaruxa misturakispawa. // Anaxa suma qhana amuykaya janchi chimpuwa.
ANANITA. sm. / jiwaki, sumalla. Kuna yänakapasa, anatañanaka, asu wawa, iwisa qallu, qarwa qallu ukanakaruwa ananita saña, k’achaki ukalayku. // Aka anatañaxa jiwakipuniwa, ananitawa. Uka wawaxa ananitapuniwa.
ANAKINIÑA. ar. / Mätuqiru uñtayiri aruchiri aruwa. Khaysata, khursata aksatuqiru uywa utawjaru anakiniña.  Khaysata aksatuqiru uywanaka jipiñaru anakiniña.  Khursata aksaru, utaru jani ukaxa uyuru uywanaka jayata puriyxaña, ukawa anakiñaxa. // Anaqa utata uywanaka anakiniña amtaski. Wawanaka jank’akiwa qarwanaka anakinipxäta.  Walja wallpanaka anqata anakini.	
ANAKIÑA. ar. / Aksata khursaru sarayaña.  Jiwasa ukjata khursatuqiru uywanaka awkijataki anakiña.  Uywanaka mayawjata mayawjaru sarayaña. // Aka imilla qulluruki iwija anakiña munaski.  Qhathuruxa walja iwijanaka aljañataki anakiski. 
ANAKIYAÑA. ar. / Amanuta uywanaka yaqharu anakiyä. yaqhanakawa uywanaka anaki, ukawa anakiyaña sata. // Jaqi achikt'asisawa khuchhi qhathuru anakiyaña muntha. Jach'a tantachawinakaru mallkuxa uywarjamawa jaqiru anakiña yati.	

ANANTAÑA. ar. / Uywanaka uyuparu, utaparusa k’achata mantayaña, anantaña junt’uki ikiñapataki, jani yaqhachiqaru sarañapataki, punkusa suma jist’antatäñapawa. // Arumt’aniwa iwijanaka anantanxañawa.

ANANUKUÑA. ar. / T’aqarpayaña, jani amtata uywa anarpayaña.  Maya ch’usa pamparu anakisa uywanaka jaytjaña manq’añapataki, jani khithi uñjirini. Uywanaka chhaqhayaña. // Khä iwijanakaxa ananukutakiwa.  Qarwanaka suma uñjapxäta anamukupxarakisma.
ANARAÑA. ar. / Uywanaka iwija, qarwa tama amanuta juchachasitapata aparaña, apaqaña, jani ukaxa anaraña. // Arumawa tiwulaxa uywanaka anaritu.  Jilïirinakaxa juchapa uñt’ayañataki uywanaka anaratayna.
ANAQA/ANIQA. st. / Mä pacha qamarañataki.  Jach’u utata jisk’a uta khurinkiwa, jallu pacha qamaña.  Uywa jaqi mirañawja. Yaqha uraqi jark’ata uywanakana jani manq’ata t’aqisiñapataki.  Anaqaxa jaqisa, uywa miratatayañatakiwa, jaqisa miratatarakispawa. // Jallu pachaxa anaqa utaruwa uywanakampi sarxañäni.  lapakaxa, umawa pampana wañsuta qullu anaqaruwa sarxäxa, ukana uma utjaski.  wayna tawaquxa anaqaña uñt’asipxatayna.
ANAQA. st. / Yanapaña phunchhawiniru. Maya urpacha Phunchhawinakana ichutataxa thuqhuriru umayi, manq’ayi.  Maya urpacha mit’anïña, ukhamata tamanakampi qamarañawa. // Uruniru ichutatapaxa phunchhawina anaqaniwa, sapxchixaya.
ANAQAÑA. ar. / Uywanaka amstata, alayata, qullu irana uraqinakata aynachtuqiru anakiña, ukawa anaqañaxa.  Iwija tamata qalluninaka yaqharu anaqaña. Qalluni iwijanakata qallukamaki yaqha uyuru anaqaña. Mä uru thuqhurinaka, phunqawi maranita, anqaña, ukxa ichu tata, lasi ukanakawa anqapxi. // Wawanaka iwija qulluta anaqanipxäta.
ANATA. st. / Phaqhalliña ispallanakaru uruyañataki.  Janchisa, ajayusaru unuqiyasa k’uchirt’ayaña.  Anataxa marana maya phaxsiwa, jallu pacha phaxsi.  Achunaka panqaraña phaxsi. Anata phaxsina panqaranakaxa achurxi, panqaranakaxa wayrampi chika phaqhallt'i, anatt'i ukata anata sata uka phaxsixa.  Anata phaxsina, suni patanakana khuskhata achunakaxa panqari, panqaranakaxa anati.  // Anata phaxsixa niyawa purini, achu ch'uqixa niyawa uñstani. Anatataki althapisiri sarañawa. Anatana machaqa phusa alasiñäni.
ANATA. st. / Achachilanakaru, jisk'a anata jach'a anata achachilanakaru llumpaqaña phaxsi.  Juyranakaru, uywanakaru uruyaña pacha, yänakaru waqaychaña phaxsi. Iwija qallunakaru mirañapataki panichaña.  Jaqichaña: parisa iwija qallu irpthapisa pillumpi pilluyaña, panqaranakampi phawt'aña, muxsa uma umt'ayaña, ququ ququ sasina muxsa achunakampi qaquraña. Ayllunakanxa yapunakakxa, yapu kamaninakawa uruyapxi, jupanakarusa yapuninakaxa uruyapxarakiwa, yapu suma uñaqatapata. // Anata urunakana quri tapa qullqi taparu uruyañawa. / anata urunakawa yapu uywanakaruwa uruyañaxa.
ANATAÑA. st. Janchisa, ajayusa unuqtayaña k’uchirt’ayiri yanaka.  Niya chiqäkaspasa ukhama jisk’a kunaymani anataña yänaka, jisk’a yuqalla imilla wawanakana, anatapxañapataki ukhamaraki amuyt’apxañapataki wakt’ayatawa. // Wawanakaxa anatañanakampiwa anatapxi. 
ANATAÑAXA. ar. / Amparampisa kayumpisa jiwaspura yaqhanakampisa kuna laruñansa atipasiñansa purapata jani inakt’aña ukawa. Wawanakaxa sullkanakapampi masinakapampi jalanaqasa anatañanakampi atipt’asisa, niya chiqäkaspasa, kusisita ukhama ukch’a pura anataña yatipxi. // Pani jisk’a imilla wawanakaxa manq’a phayani, sasawa anatasipxki.

ANATASIÑA. ar. / Jani chiqpacha arsuña, turiyasiña, chansasiña ukaxa suma uñt’ata masijampi niya jichuntata ukampiwa anatasiñaxa utjaspa, jani suma uñt’atampixa janiwa wakiskaspati, sawkasirixa imantasisakiwa qhispiyasispa. // Jisk’a wawanaka piquta anatasiña yatipxi.
ANATATAÑA. ar. / Ch’iqitatayaña. Janiwa maya sapa chiqana qutuchaskiti. Uywanakaru anatataña ch’iqitatayañawa. // Jark’ataru, uywanaka anatatxakiwa
ANATAWI. st. / Kawkhansa anatapxki, jani ukaxa kawkhachiqansa anatirinakaxa anatañatakixa tantachasipxki, ch’iji pampächi, laq’akïchi, ukjanaka. Qhipha pachanakaxa ch’ijiru uñtasinakata wakt’ayatawa uñstxi. // Khä waynaxa anatawita qarita jutaski.
ANATAYAÑA. ar. / Jisk’a wawanakaru jani taykaparu ch’axmiñapatakixa wakisiwa anatañanakapampi anatayaña, ukhamaraki jani jachañapataki, jupanaka chuymaparu purkirinaka uñjayiri, irpatäspawa. // Wawanakaxa anatayañapuniwa.
ANATIRI. st. / Jisk’atpacha jichuntata sapa urunaka aliqata wakt’ayasita janchipana wali ch’ullqhïñapataki, jayanakaru t’ijupxi. Jathinaka aptapxi, jani lunqhuntañataki, phisnaki anatañataki. // Wali askiwa janchisataki ukhamaraki amuyutaki anatiriñaxa.
ANATJAÑA. ar. / Turiyaña. Yächaki kunsa lurt’aña, niya phiskasisjama yatkasa p’itasinxa llaja jaqhipa chiqaxa k’ara ukhama luraña, pirqa saminchañana sañäni mawjitaxa suma yaqhachiqaxa suti ch’iyara janiwa khuskhäkiti, ukaruwa anatjasiña, sapxi. // Ch’ankha muruq’umpi phisixa anatjaña yatiraki.
ANATWARIRA. ar. / Jilpachaxa wawanakawa anatwariräpxi, anatkasa anatkasaxa janiwa kunatsa amtasxapxkiti manq’ata jani maq’ata, thayaskpansa jalluskpansa anatañakiwa chuymapanxa wayusiski. // Uka wawanakamaxa anatwariranakawa, janiwa kunatsa llakisipxkiti. Anatwanqulla.
ANATXAYAÑA. ar. / Turiyaña, qhachhillayaña wayna tawaqurusa sawkasiña, sumpacha uñt’asxasa anatxayaña. // Yuqajaru masipawa anatxayatayna, ukatwa jani kuna luratapasa utjkiti. Arkasiri wawaruwa jisk’a anatañanakampi anatxayaña, jani taykaparu arkasikañapataki jani jachañapataki.  isk’a wawa jani arkasiñapataki anrxayañapuniwa.
ANCHA. st. / Jilacht’ata.  Kuna luratasa arsutasa churatasa uñch’ukitasa walja kutixa, ukawa. Yaqhaxa phullchhirkiri jilanchjata. // Jumaxa jaqiru ancha sawkastaxa, ukataraki jachjayaskasma.  Uka waynaxa ancha thurt’atapuniwa. Sinti. Jila.
ANCHANCHU. st. / wali ajayunakawa. Anchanchuxa kuna wasara qullu jaqhinakana, warankansa uka kipkaraki ch’usa jach’a utana, jach’ata art’ataxa aruxa kutiqtaniwa, ukata pachpa aruwa wasitata ist’asiraki. Anchanchuxa ñanqha ajayu, jani wali pachanakana jaqiru uñstiri, sutpacha mulljasaxa jank’akiwa usuntayasina, jiwayarakispa. // Janiwa chika arumaxa sapaki sarnaqañäkiti anchanchuwa uñstiri, sapxiwa. Janiwa jaytata utanakasa, kuna qarqanakasa mantañäkiti, anchanchuwa ikiskaspa, ukhamata usuntnawa.
ANCHAWIRI. st. / Anchawirixa maya jaru kasta ch’uqinaka: chuqipitu, q’aysa, nasawiri, sisu, luk’i ukanakawa.  wali thayana jaru kasta ch’uqinakawa. // Anchawiri ch’uqinakaxa tuntatakisa ch’uñutakisa kusawa. Luk’i chuqi manqasaxa wawanakaxa wali thuruwa jiliri. Luk’i.
ANCHT’AYAÑA. ar. Juk’ampt’ayaña. Janchisa usuchjasina jani jank’aki qullasinxa jinq’ichtatayasina, juk’ampi usucht’ata janchi ñustayaña. // Turpata jancht’ayaña.
ANILLU. st. / Kastilla aruta jutata.  Qurita, qullqita lurt’ata surtija jaqichasirinakana kupi ampara luk’anapana uskt’ata, ukawa. Pillu uñtata jisk’a luk’anaru uskuntañataki luratawa.  Surtija warmina kupi amparapana ukst’ataxa chachanïtapa yatiyaraki, chachanxa uka pachparaki warminïtapa, jaqichasxatapa qhanancharaki. // Jaqichasirinakaxa suma anillunaka uskuntasipxi. Surtija.
AÑA. st. / Jani yaqha jilanakaru yäqiri.  Taqi kunana, kunaymani lurañanakana amuyuparjama, amtaparjama, munañaparjama kunsa phuqhasiñapa muniri jaqiruwa aña sapxi.  Jani ist’asiri, jawq’atasa pachpakïskiri, jani iwxanaka katuqasiri. // Uka yuqallaxa ancha jawqañawa, ukata ukhama tarmaxa.  Uka kullakaxa suma añapuniwa, kunsa lurakiwa. Tarma.
AÑAKUSIÑA. ar. / Jani askinjama lurañanaka jikikipstayaña sañäni, iwija t’arwata qaputa jayacha jank’aki khiwt’a sasaxa, q’ala k’ithuntayasaxa, janiwa jank’aki khiwt’añjamïpanxa thitxaña, kunapunirakixa askischxä, sasa pacha ina ch’usaru sarayaña.  Panthasisa tukusiyasa machaqata qalltaña. // Janipuniwa lurañjamäkiti, q’alpuni añamukustha.
AÑAPAKU. st. / Waraqu t’ikhawa. Añapaku sataxa qaqapara waraqunakana panqaraparu sata. // Uka aqapakuraxa wali suma. Panqara.
AÑASIÑA. ar. / Irnaqawinakana laqaki luraña tukuyañkama. Kuna lurañanaka amtata utjki, ukanaka tukt’ayañaru jank’acht’asisa, wali ch’amt’aña jani kunalaykusa qhipharaña munañawa. // Irnaqawina añasiwa tukuypachäniwa. 
AÑATHUYA. st. / Añathuyaxa khuchhjama tanqiri laq’unaka thaqhiri, sillq’unaka arumanaka thaqhiri.  Wasa pampana, qullunakana jakiri, ñuñuri kasta jach’a thantha wich’inkhani, samipaxa ch’iyarampi janq’umpi allqawa, aruma sarnaqiri jaqinakaruxa sart’asiñatakixa jayata wali thujsa chhuxt’iri, chhuxupaxa wali thuskhawa q’aphiri.  Añathuyana chhuxupaxa wali q’uphiniwa ukaxa janiwa chhaqhkiti walja kuti t’axsusitasa. // Janiwa aruma sarñaqätati añuthuyaraki wayñuristma. Añathuyampiraki aruma sarnaqasa chhuxkatayasiskasma. Aruma sarnaqañatakixa patxa isinakasaxa llint’akipata uskt’asiwaña ukata janiwa kamachirikisa sapxiwa. Aychapaxa qullawa. Añuthaya. 
[image: C:\Users\ICLA PC 04\AppData\Local\Microsoft\Windows\Temporary Internet Files\Content.Word\DSC01667.jpg]
AÑAWAYA. st. / Ch’apini quqa. Añawayaxa ch’aphirara niya laqhu ch’uxña, qullu thaya uraqinakana jilaraki, jisk’a ch’imi laphinakani panqarki, jisk’a q’illu panqararaki, ukhamarusa jach’a ch’aphinakani, lawanakapaxa sinti ankurakiwa suma wañsuyataxa, qhirita phayt’asiñatakisa jasaki aqkataraki. Añawayaxa qarwana manq’añapawa. // Añawaya ch’aphiwa chaphintitu. 
AÑATA. st. / Nayrampi jani uñjaña jisk’a laq’unakana janchiru mantasina usuchiri, ukata uñartata janchiwa. Janchiri mantasa ñusasa jani walt’ayiri, jinqichasa thuskhatatayiri. // Kayuxa añatawa. Kayu p’akita suma uñjañäspawa. 

AÑUSIÑA. ar. / Q’alala janchxaru mayata mayata manqha juch’usa isinaka uskt’asiña. Jiwaspacha q’alalsusisa yaqha isinaka janchisaru uskuntasiña. // uka patxaruxa thuru thayata jark’iri isinaka añusiña, phuqhata isthapitañataki. Uskusiña.

APACHA. st. / Taqita jilïri. Walja utjiri phuchhanakatxa jilïri phuchharu apacha sapxi, uka pachparaki yaqhipachiqanxa jilïri uywaru apacha sasa sutichapxi. // Uka phuchhajaxa apachawa. 
APACHI. st. / Apachi sataxa jilïri kullakaru, jiliri achachilaru, yaqhipchiqanxa awicha, awichu uka arumpirakiwa sutichapxi. Apachixa, wawanakani, allchhini, allchhini allchhipani, ukawa. // Wawanaka, jiwasana apachisaxa, Quyllu uka wilata jutatayna, yaqhipa jilanakaxa Qhisphi, ukata jutatayna. Awicha. Awichu.
APACHITA. st. / Jach’a thakhi sarañana uka alaya, qullu q’asachiqäxana, wali yäqata qala qutu utji, achachilanakaru ch’allt’asiñataki. Apachita qullupata thakhi kayuki sarkasaxa, qari jaytjawayxañatakixa maya qala irtasa, ukawjaru jaytawayañätayna. // Apachitanxa qalxa jaqhatawäñapuniwa, qari jaytawayañataki. / Khunuxa apachitaruxa khununtakipuniwa.
APAKIPAÑA. ar. / Apakipañaxa kupituqina uskt’ataki, sañäni, uka ch’iqatuqiru apaña mákipaña ukawa. // Uka q’ipi apakipanita.
APAMUCHUÑA. ar. Maya jaqiruspa jani ukaxa uywaruspa apamuchuña. / Chacha warmi suma jakaskasina chachaxa jaya markaru sarxasa warmiru apamuchuwayxi. / Yänakaxa thanthäxi, ukatawa apamukuña. // Lunthata jaqiru alismukupxataynawa, siwa. / thantha isiñaka ukawjaru apamukunitayna. Alismuchuña, Jikimuchuña. Jikiwachaña.
APANIÑA. ar. / Amparampi yänaka apaniña. Kunsa wakisiri munktanxa, kuna yänaksa jayata jak’atsa aksaru amparampi puriyaniñawa, ukawa apaniñaxa. // Kunanaksa qhathuta apaniwayta. 

APAÑA. ar. / Yänaka mayawjata aptasina yaqhawjaru apasina uchaña. Aymara arunxa walja kasta apañawa utji: jach’a qala ituña, jisk’a qala iraña, q’ipi inkuña, wiska iqaña, siwara marqaña, jupha jach’iña, lawa ayaña, phukhu ituña, chuwa asaña, yaqananakampi kunawa. // Awichakaru mirita q’ipiwa apaña. Jastaña.

APAQAÑA. ar. / Yänaka alayata aynachatuqiru apaña.  Juk’aptayaña. Jaqina yäpa jamasata katthapiña, imaqaña (lunthataña). // Liwrunaka apaqaña yänapita.  Q’ipipaxa jach’awa, yaqhipa yänaka apaqma.  Lunthataxa q’ipi apaqitu.

APARAÑA. ar. / Aparañaxa mayniru ch’amampiki kunapsa katuntasxañawa. Muñapampi munkiri jani munkiri aparañawa. Khitisa wawaru anatañapa apari. // Uka muñañani waynaxa ch’amapampikiwa jisk’a yuqaxata piquta apararaqitütu.

APARAPITA. st. / Q’ipi apaña yanapiri irnaqiri. Aparapitaxa q’ipinaka q’ipnaqiriwa. Jach’a markanakana ukhama irnaqawixa utjaraki, jilanakawa aljirina jach’a qipinakapa yanapi, uksata aksatu, q’ipirapi, k’añaskunakasa q’ipkataraki, uka jilanakaruwa aparapita sataxa. // Jupaxa kullakaxa, aparapitampiwa q’ipi yanapt’ayasitayna. Q’ipirapita

APHALLA. st. / Janisa tukuskaspa ukhama amuyiri, jani axsarasa kunsa alantaskaki, suma sumanakaki manq’añatakisa thaqhiri, kuna utjirisa yänaka janisa mirq’ïskaspa ukhama apñaqañawa. // Uka kullakama janiwa kunsa luraña munkiti aphallataki kunsa muni.
APICHU. st. / Ch’uqjama ali, jani nayranakani, muruq’unaka sayt’unaka ukhama junt’u uraqina achuraki, uraqi manqhana walja achuqiri, taypiruxa janq’u, q’illu, chuymani ukhamarusa muxsatxa muxsarakiwa.  Kastilla arunxa kamuti ukhama uñt’ataraki. // Jichhüruxa, urumana, apichu wajasiñäni, kamkampi manq’añäni.

APILLA. st. / Ch’uqjama uraqi manqhana achu ali. Apilla achu jisk’pacha alini, uraqi manqhana jisk’a jach’a wiskhallanaka walja nayrani achuqiri.  Kunaymana samini, sutini apillanakawa utji. manq’añatakixa suwachañawa, lupina k’asuyaña. // Musq’añäpataki apillaxa suwachañawa.  Jichhüruxa apilla qhathi phayasiñäni.

APJAÑA. ar. / Qaritaru yanapaña. Maynixa thakhinjama sarkasa jathi q’ipi wali qarita apaskïpana yanapt’awaña, ukawa apjañaxa.  Yaqha apjañaxa kuna pachasa jani wali sallqa jaqinakampi qullqi jani ukaxa walja chanini yänaka apaqayasiña, ukawa. // Kullakajaxa sallqa jaqimpiwa qullqi apaqäsitayna.
APKATAÑA. st. / Aynachata alayaru wakisiri yänaka apkataña. Uka t’uxuru yanaka apkataña.  Jani wali usutäkasina yaqhanakaru aruntasisjama usu apkataña. // Qullqi jamasaru apkatatayna.  Qhathunakana, phunchhawinakana jaqixa usu apkatiri. 
APNAQAÑA. ar. / Puqt’aña, chuymt’aña. Jilïri irpirjama chhijllatäkasina tamaru askinjama mayacht’ata apnaqaña.  Qhuru chuymani jaqi wawaparjamawa jisk’achasa warmiru munañaparuki apnaqaña yati.  Kunaymana utjiri yänaka suma amuyuni kunjamsa wakiski utjiri kamachinakarjama apnaqaña.  Chuymaru purkirïchi kuna yänakasa ukhamarjamawa apnaqata. // Uka jiliri irpirixa jicha maraxa suma apnaqawayi.
APNUQAÑA. ar. / Aptata uka pachparu apanuqañawa. Apnuqañaxa amparampi kuna yänaka apt’atäkasa uraqiru, qala, k’ullu, ikiña jant’akt’ata patxaru uskt’añawa.  // Awatirixa suma kanka, inala mama, ukhamaraki muqi wiñu apanuqi ukhamata marapa tukuyañataki. Apanuqaña.
APSUNIÑA. ar. / Uta manqhita, uyu manqhita wakisirinaka apsuniña, qhuya manqhiru mantasina quri apsuniña. Iwija uyutxa thaxawa inksuniña. // Pirwata ch’uñu phayasinataki apsuniña. / Jak’u turtilla lurasiñani apsunima. 
APSUÑA. ar. / Manqhankiri yänaka uta anqaru uskuña, uñstayaña. Ukjpachata yaqhaqtayaña. Jani walinaka apsuña. Yawriru ch’ankhampi apsuña kusta ch’uñunaka ch’ukt’añataki. // Imillaxa utata uta uyuru ch’uqi apsu.  Uka laq’uta ch’uqixa janiwa jathataki walïkitI, apsuñawa. Apaqaña.

APSUSIÑA. ar. / Jiwaspacha suma isthapitäkasa, isinakasa mayata mayata apsusiña isirasiñataki. Yaqha maya wayaqata muxsa achu mallt’añataki apsusiña. // Uka kullakaxa suma manqañanaka wayaqata apsusitayna. 

APTAÑA. ar. / Yänaka, jisk’a uywa, wawa alaytuqiru apasa yaqhawjaru uskuña. Aptañaxa uraqita pampata alt’asina alturu amparampi katusa sayt’añawa ukhamarusa kasta kasta aptañawa. Yaqhipa yänaka amparampi aptaña. Ch’uqi jaqtatäskipanxa aptañawa: aytaña, ichtaña, ittaña, iqtaña, isinaka amparampi aptaña. Jach’taña,  jarphtaña, kalltaña.  // Uka ch’uqi jaqtata aptama.

APTHAPI. st. / Sapa mayniwa ququ apanipxi, taqini maya wayaki manqt’asiñataki, taypi chiqaru uskt’asina irtt’asiñawa, ukaxa kunaymani juyra qhathitanaka uka pachparaki jaqt’anakapasa ukaruwa apthapi, sataxa. Taqi mayni ajayu ch’amachasiñawa, sapa jaqi pusituquru phust’araki ajayu sarañapataki. // Apthapi manq’aña wali sumawa. 

APTHAPIÑA. ar. / Tantthapiña, mayachaña, yänaka mayachiqaru uchaña. yapuchatanaka, achunaka mayüjaru qutuchaña, jaqichañataki ukawa apthapiñaxa.  Suma puquta muxsa achunakaxa jank’akiwa apthapiña. // Niya juphaxa puquratawa apthapiñaxa pachäxiwa. / Utaxa q’ala khuchhirakisä, uka khuchhixa apthapiñawa, ukxaruxa pichsuñaraki.

APU. st. / Ajayu ch’ama. Apuxa jach’a jilïriwa, jach’a munañäni awki, aski yupaychata. Jiliri chacha irpirinakawa, ukhama sutinchatraki Apu mallku Apu t’alla. Qhapa apu Mallku. Jach’a qullunakana ajayu ch’amanaka utjki, ukawa Apu sataxa. Qhapiyaxa apu tatawa.  Sapa markana, sapa aylluna apunakaxa utjaraki, yaqhipanakaxa marka qullu ukhama uñt’apxaraki. // Qullana Aymara Markana apunakapaxa: Tata Sajama, Tunupa, Tata Sawaya, Illamani, Illampu achachilanakawa.

APXATA. st. / Yanapt’asa phuqhachaña. Kunjamsa jiwasataki waxt’añatakixa apanipxki, uka pachpa niya ukjata ukja apasina churaniwayxaña, ukawa apxata jani ukaxa ayni phuqhañaxa. Kuna pachasa mayni jilata kullakasa wali yäqataki ayllunxa waljaniwa tumt’iri apxata apasa aynistxaya sasa saraña yatipxi. // Tullqapaxa maraniru walpuni apxatawayi.  jiliri jillapaxa tunka kustala ch’uqimpiwa apxati.
APXATAÑA. ar. / Qawkhasa wakt’ayataxa uka patxaru, yapxataña juk’ampi waljañapataki yapt’aña, ukawa apxatañaxa.  Apxatañaxa kuna pachasa ayniktanxa wakisiwa amuki Apxataña, jani ukaxa arkumpi phuqhiri saraña. // Aymara saranakasa taypinxa ichu taykaru akatjamata tumpiri sarañataki, kunaymani jach’pacha juyranaka apxatañataki waytt’ayapxi. 
AQALLPU. st. / Juyra jak’u. q’umachata jupha, juyra jak’uru, qhunampisa, jani ukaxa mulinumpisa, tukuyata, ukawa.  Nayraqata jupha suma tiwiraña, ukata suma jarirañawa, wañsuyasina ukata qhunatäxi, uka jak’uwa aqallapüxi.  Jupha aqallaputa k’ispiña phuthiñatakiwa. // Uka jilataxa sumpini aqallapu khunaqt’atayna. Aqallapu alaniwayäta, k’spiña phuthisiñäni. Aqallapu

AQAÑA. ar. / Ch’ullqhi lawanaka ch’ixtata sumachiqaru wakt’ayasa nina naktayasa aqayaña, lawanaka phichhantaña. Aqañaxa, suma jark’ata uraqiru qarwa uywanaka mayata mayata jaya jaya k’achata taqituqiru sarnaqañawa, aqayaña. // Iwija pamparuwa aqayata. Nakhaña. Lakhaña.
[image: DSC08510]
AQARANA. st. / Chuymampi phatankampi jaljiri siq’a. Juch’usa janchi payaru jaljiri maysanxa chuymampi lluqumpi maysaruxa phathankampi thuru juch’usa jiphillanakampi. Uka jiq’axa ñutu manqhankiwa. // Uka qarwana aqaranapaxa wali thurutaynawa. Aqharana.
AQARAPI. st. / Aqarapixa khunu, wallkha williqtki, ukata wali khunurjamäpana thayaxa apari, ukata juyphintasa chhullunkht’awaykixa, ukawa. // Aqarapiwa utjatayna.  Khunuwa chhullunkhayata.

AQATATAYAÑA. ar. / Aliqata jiwasa uywanakaru jach’a uraqina suma manq’a utjïpana manq’thapiñapataki aqatatayañawa. // Qulluru wawanaka aqatayanima

AQINA. st. / Challwa ikiña, qala jamasanakawa. Aqinaxa quta thiya manqhina challwa katuña amuyumpi uskt’ata qalanakawa, uka qala manqhinakaruwa qachu urqu challwanakaxa imantasiña yati. // Nayaxa aqinata challwa katta.

AQU. st. / Laka ch’aka. Aquxa suti k’uchunkiwa, suti ch’amani, khistjañana yanapt’iri, suma ñut’u manq’anaka k’anuñatakiwa, ukaxa jaqina, uywanakana utjaraki. Jani aqunixa janiwa kuna manq’sa jasaki khisthjañjamäkiti. // Uka wawaxa aqupa alsunitasä, suma manq’asirixpachawa.
AQU. st. / Walja jisk’a ch’imi qalanaka, ñut’u ch’alla. // Uta utachañanxa utachirinakaxa aqumpi simintumpi kittapxi. 

ARA QULLQI. st. / Näyra muruq’u qullqinaka aliqata suma imata jaqichasiña urunakana apnaqata. Ara qullqixa kuna pachiti chacha warmi jaqichaskasina chachaxa warmiru tunka payani qullqinaka phuxtxarayi, ukawa ara qullqi sataxa.  Ukhama phuxtxarayki ukaxa maya qhiphurunxa qullqinipxañapataki, warmiru churataxa suma qullqi apnaqañapataki, taqi kunataki jikt’atayasina imañapataki, uka uñacht’ayi.  // Jaqichasiña uruxa uka ara qullqi williqtayaspa, ukaxa ukhama qullqi tukjasa sarnaqarakispa, uka amuyasiñatakiwa.

ÄRACHI.  st. /  Sikumpi Thuqhuwa. Ärachixa jach’a sikunaka phust’asisawa, thuqht’asa maya jach’a lawaru taqituqita k’anakipasa ukhama uka thuqhupxi. // Umala Qaranqa uka markanakana thuqhupxi. 

ARAKU. st. / Jani suma amuyuni. Khititi janira suma aka jakaña pachata askinjama amuyaski, ukaruwa araqu sata. Wawanakaxa taykapa jiwata liwnuqatäskipansa anataskakispawa ikiskaspasa ukhamakiwa, janiwa suma amuykiti. // Amuyañataki ukhama sañawa, utji. Wayna tawaqutakixa pampasa qulluwa, qullusa pampawa, qinayasa t’arwawa. Ukaxa jani lixwimpi amuyt’atawa. Araqu
.
ARASA. st. / Jiwanchjata samaqita. Arasaxa usuta jaqi kuna pachasa mallqapata jani suma samsunki niya jiwañampi qhathaqxixa ukawa. Ukata yaqhipaxa suma amuyaraki usutaxa janiwa waliptkaniti, arasawa thuqhxatxi sataxa. // uka tiyuxa jiwapuniniwa arasatawa, janiwa samaqiña atjiti.

ARU CHURAÑA. ar. / Wali t’aqhisiyata, jisk’achata uñjasïna, ukata amtt’ayaña. Thakhinaka, kamachinaka jaqinakaru amtayaña, thurt’asiñapataki.  Kunatsa t’aqhista, yaqhachiqaru sarxasmasti, yaqhata sayt’asiñamawa, janiwa amuki t’aqhisiñamäkiti, ukhama arunakampi chiqanchaña. // Uka kullakaru ichu tatapawa aru churatayna, jichhaxa waliwa thuqhtasxi. Amtayaña.

ARCH’UKIÑA/ARNAQJAÑA. ar. / Mayniru jach’ata jani wali arunaka arxayaña, jilpachaxa machatata uka arnaqasiñaxa, ukawa. // Uka chachaxa uta jak’ana jakirinakaruwa jani wali arunakampi arch’uki.


ARI. st. / Thiya yäpaki  p’iyantirpachawa. Arixa jank’aki q’alljkiri, kharjkiri khuchhjkiri, juntk’iri juch’usa katuñäni yäwa. // Kullakaxa ari kuchillumpixa aycha kharji.  Yaqha arixa jani apnaqata machaqa ñiq’i phukhunakaru, jani ukaxa sañunakaruwa sataraki.  machaqa ñiq’i phukhuxa nayraqata ariñawa.  Taykajaxa ari phukhu qhathuta alasinitayna.

ARICHA. st. / Qachumpi urqumpi aynisiña muni mirañataki, ukawa. Aricha qachu khuchhixa urqu khuchhitjama jalanukuwayxiriwa, jani ukaxa majtata qachu uywanakawa, jilpachaxa khuchhïspawa. / Urquxa allu lawayi, qachuxa qachu qachuwa llawsayi, ukawa arichaxa. // Uka wakaxa arichasa turuyañaspawa. Sikati. 

ARIKUMA. st. / Arikumaxa ch’uqjama uraqi manqhina puquri, wali muxsa umani achuwa, janiwa phayañakisa ch’uqpacha manq’añawa. Jilpachaxa qhirwa llaphi uraqinakana achuraki.  Arikumaxa pata sillp’ipa muntarasawa manq’t’asiña.  Arikumaxa maymuru usutakiwa qullaxa. // Kullaka Qantuta arikuma alaqt’aniwayäta, maymuruwa ususkitu.

ARMA. st. / Uraqi qhulliñatakiwa. Yapu yapuchañataki, ch’ullqhi lawata suma khithuta, puruma uraqi yuntampi wayt’ayasa qhulliñataki.  Armaxa qhulliñataki, yapu satañataki, pichañataki ukhama yänakawa. // Yapu jichha uruxa pichaniñäni, arma ayanïtawa.

ARMASIÑA. ar. / Walja jaya maranakata kuna luratasa, sarnaqatasa, arsutsa, jani amtasiñawa. P’iqisawa nayra yatiqatanaka jani amtaskxiti. // Kullaka kunjamaraki wawamatxa armasïtaxa. Armt’asiña.  

ARNAQAÑA. ar. / Arnaqañaxa jach’ata khithirusa sarxkïpana kutt’aniñapataki art’aña, jaychañatakisa jani ukaxa akstaniñapataki arch’ukiñawa. Yaqha arnaqañaxa jani wali amuyumpiwa, kunsa ch’uqi chuymata, jani arsuña atki, ukanaka machatata qhananchi jach’ata arsusa. // Arnaqanitätawa. Arnaqasiña.

ARST’AÑA. ar. / Tantachañakana suma amuyt’asa wakisiri amtanakata wawanakataki jilïrinakataki arst’aña. // Kuna tantachawinakansa arst’añawa.

ARU. st. / Amuyunaka yatiyaña chimpu. Mallq’ata aru jiksuñawa. Aruxa jaqipura kuna yatita amuyt’añatakisa askichañatakisa jiskht’añatakisa tuqiñatakisa aruskipasiñatakiwa. // Aymara aruna sapa mayni arsuta aru.  Aymara aruxa Chuqi Apu markana arsutawa. Qullasuyu markasanxa walja aru utjirikatxa kimsa arunakana jila arsurinakapaxa utji, kastilla aru, Aymara aru, ukhamaraki qhichhwa aru, maya arunakaxa juk’a jaqi arsurinakanikiwa.

ARUCHIRI. ar. / Lurawi arunakawa. Aruchiri aruxa kunaymani lurañanakata amuyt’ayiriwa, taqi lurayiri arunaka jasaki uñt’añatakixa niya ukarupuniwa jilpachaxa tukt’ayi sañäni: jachaña, phayaña, munaña, yatiqaña, thuqhuña, anataña ‘yaqha sutinakaxa aruchiriru tukurakispawa. // Nayaxa aymara aruchirinaka yatiqaskta. Aruncha. 

ARUMA. st. / Ch’amaka. Jayp’u sujsthapita, kuna pachasa Tata Willka jalanti, ukata inti jalsukamawa, willjtakama arumaxa, chika aruma, arumaxa ina ch’amakapuniwa, yaqhiphanxa arumaxa Mama Phaxsi qhanampi niya sarnaqañjamawa, yamakisa jayri ch’amakaxa sintipuniwa, janiwa kunasa uñjañkamäkiti. // Jayri ch’amakana janiwa sarnaqañäkiti, saxrawa uñstiri. Mä aruma jani ikitaxa mara jakañawa apaqasiña. 

ARUNI. st. / Jaqi arsu. Jasaki khitimpisa kawkhansa jani axsarasa aru mayisa arst’iri.  Mayata mayata arunaka arsuri, ukhamata aruskipañataki yaqha jila kullakanakampi. // Yaqhipha jaqinakaxa janiwa arunaka arsuña atipxiti, jupanakruxa amutu ukhama uñt’ataraki.

ARUNTA. st. / Qamaña qallta Aru. Aru juta sari, ajayu ch’ama juta sarayi. Maynixa alwa sartasina pacharu arunti, k’acha arunakampi ukhamata askinkañataki, ukatxa khitinakampiya jikischi ukanakarusa aruntarakiwa. // Mayniru aski urukïpanaya sasawa aruntaña, markanxa jilïrita sullkaru, sullkata jilïriri aruntasiñaxa utjañapawa.  Jani aruntasiri jaqixa janiwa suma uñjatäkiti. 
 
ARUNTAÑA. ar. / Ajaychaña, aru juta sarayaña. Aruntaña ukaxa jaqi uñt’ata masisaru kamisaki, kunjamasktasa sasa uka pachparaki jikisiñkama sañatakisa kupi amparapura munasiña chuymanpi katt’siñawa.  Jani uñt’ata jaqi masiruxa aski urukïpana, aski jayp’ukïpana, aski arumakïpana arumpiki saña. // Jayjankasaxa p’iqimpiki jani ukaxa ampara khiwt’asina arunt’asiña.  Uka waynaxa ampara luqtasawa aruntasi.

ARUNTT’AÑA. ar. /  Ajayu apayaña. Mara phuqhkïpana, mallku irpirïkasa tukt’ayasina, jaqichasirinakaru tumpt’aniña uka jach’a amtasa, urupakïpana jallällt’aña. // Tata mallku aruntiri jutaniwa. Rariyutuqi arunt’anïtatawa. 

ARUÑA. ar. / K’achata akatjamata jasa arunakaki lala ukhamanaka arsuña. Wawaxa arunaka arsxiwa.  Aruñaxa, wallpa, k’ank’ana willjtanaka, jach’ata chhiqha jawq’arasisa, ququruqü sasa art’aski, ukawa aruña. // Wallpa arumpiwa pacha uñtasiñana nayra, taypi, qhipha wallpa aruwa markaru sarañäni.

ARUSKIPAÑA. ar. / Panini jani ukaxa waljani tantacht’asisa, wakisiri amtanaka phuqhañataki, lup’ikipasa sapa mayni amuyt’asa, amuyuparjama ast’asina taqini aruskipaña. Aymara jach’a markana saranakapatxa aruskipañasawa. // Tantachawiru aruskipaniñataki sarañapuniwa.

ARUWATA. st. / Taqinsa suma yäqata luratanakapata, kust’ata amuyunaka arsutapata ukhamaraki qillqt’atanakapatsa, wali uñt’ata. Suma yatitapata wali uñt’ata, chimputa. // Uka jaqixa arutawa.

ARXATAÑA. ar. / Arxatañaxa kunasa jani chiqäkipana chiqapata amuyt’asa ch’axwanakana arsurapiñawa, jisk’achata uñjaski ukawa arxataña wakisi. Jaqina wajcha wawanakaru t’aqhisiyïpana arxatasiña. // Arxatirixa irkatasiñanxa warmita arxati.

ARXATIRI. st. / Arxatirixa kunaymani markasana kamachinakapata wali yatxatata, jaqi kunaymani ch’axwanaka askichiri, khitisa juchaniki ukarusa wataña utaruwa apantiri, khitisa achikt’aski, juparuxa yatiñapampi arxatiri. Yaqhipa jaqixa ch’axwa pixtu sapxarakiwa. // Wawanakana awkipaxa arxatasiwa. 

ASAÑA. ar.  / Asañaxa jani wayuñani, chuwaru uñtasiri sañunaka, yänaka apaña, (chuwa, qiru, jaruchinaka) ukanakawa asaña. // Jumaxa awkimana chuwapa asañama.  Wawamaxa chuwa asaniski.

ASAQAÑA. ar. / Apaqaña. Mayni chuwa ast’atäskïpana apaqaña, mayiña, tiwana patxana chuwanaka asnuqatäskïpana maya jilaskïpana asaqaña. // Wawa chuwa asaqanma.

ASIÑA. ar. / Asi ch’ankhanaka awayu tiljañataki wakichaña ukawa asiña. // suma kist’añawa asinaka sumañaparaki. Tilaña.

ASIRU. st. / Katari. Uraqi pampnama jiskhatiri, lluskuri maya jiskhalla, jani kayuni kawksarusa q’iwinaqtakiri jiskhnaqtiri alala wilani saximpi qhawantata llajasani laq’uwa.  Asiruxa kuna laq’unaka katusasa ukchpacha uquntasaxa phaxsiwa ikirakiri. // Suni patanxa asirunakaxa jisk’anakakiwa.  Yunka uraqinakanxa, asirunakaxa jach’anakawa.  Aymara yatiñanakapanxa, kuna pachasa uta yapu jak’anakana uñjsti ukaxa, jani pachparu kutt’añatakiwa siwa, ch’uxña samini uñstkistu ukaxa taqi kunasa walikïskaniwa ukhama amuyatawa.

ASKI. st. / Suma irnaqata, lurata, amuyt’ata. Askixa kunjamasa amtaxa wakt’ayata, ukhamaru phuqhasiski, ukata jani llakini, jani axsarañani, jani ñanqhachañani, jani jachañani, taqi kunasa wali kusaxa ukawa askixa. // Uka awayuxa askinjama luratawa. Kusa. Yäni.
 
ASKICHAÑA. ar. / Pantjatanaka phuqhachaña. Askichañaxa kuna pantjatanaka jani ukaxa mirq’i yänaka, tukjata yänaka wasitata walichaña kutitatayaña, machaqaru tukuyxañawa. Jani wali yänaka chiqachaña. // Wawana wiskhupawa t’aqsti, askichañawa. Uta pirqaxa janiwa suma luratäkiti, wasitampi askichañawa. K’achachaña.

ASU. st. / Llullu munkaya uywa. Juk’ampisa niya pusi uruta niya phaxsini kamawa yurita wawaruwa asu sataxa. // Asu wawaxa wali jallk’awa.

AXAWIRI. st. / Axawirixa maya kasta qhathi ch’uqi, apillaru uñtasiri sayt’u walja nayranakani, kulli yaqhipchiqanxa niya qhana larama samini. // Axawirixa Paka Jaqi suyuna, utji.  Waywasi qullu kayuna nayra pachata Axawiri marka utt’atawa, ukanwa tunka paqallquni uru, chinuqa phaxsina ch’uta thuqhuñaxa utji, kimsa urunaka waka anatirini kuna, jichha qhipha maranakaxa yaqha sutimpi uñt’ata.  Axawiri qhathi payt’asiñäni. 

AXSU/AJSU. st. / Axsuxa awayjama ch’iyara sami ch’ankhata sawt’ata, ukata ch’uksuta, nayra warmi isiwa. Nayra pachawa kullakanakaxa axsu isisipxatayna. // Phunchhawinakana axsu jichhurunakaxa uskusikapxiwa.

AYNI. st. / Mayniru jani payllata irnaqaña yanapt’atawa. Panichasiñana umaña, manq’aña panichasiriru churaña. Sullkaxa jilïriruwa uta utachaña yanapäna, qhipharuxa jilïrirakiwa sullkaru yanaparakïna. Panichasiriruxa wila masinakapaxa umaña ayni churi. // Pacha Mamampi laqampumpiru ayni luqtañawa, jila kullakanakampi aynisiñarakiwa.

CH. Ch.

CHACHA: st. / Chachaxa jaqiwa, chachaxa mujuni wawa utjayiri jaqiwa. Chachaxa alluniwa, q’urutani ukata warmina chachapawa.  Chachaxa warmita sïpansa jila ch'amaniwa, jani wawachiri jaqiwa. Warminïxi uka pachawa chachäxi.  Jupaki kunsa wali yatiri jaqiwa. // Warmixa siwa, chachajawa yati, Chachjama sayt’asmaxa. / Jaqi,  Warmi, jaqïñana. Chacha chacha tukuriwa.
CHACHA. am. / Thanqha. Jilampjt’ata. Chachaxa kunasa thanqha, wali sinti qhana amuykaya ch’amani ukawa. // Qhathuru musq’a achunakaxa chachawa purintanitäna. 

CHACHAXTA. am. / Jaqixa suma amuyuru purxi.  Jaqixa yäqasiri, irpiri, p’iqinchirixiwa. Jathanaka puquratäxiwa, niya miraña pacharu puritawa. // Waynaxa panichasxixa ukaxa chachaxta jaqixiwa.
CHACHANI. sm. / Warmi ch’ullachata. Chachanixa mä warmixa kuna pachasa panichasxi ukaxa chachanïxi ukawa.  Jani chachanixa tawaqunakäskiwa. Tawaquwa panichasxi, ch’ullachasi ukaruwa chachani saña.  Jani chachani tawaqu. // Uka warmixa chachanïxataynawa.  Uka chachaxa jupankiwa, chachanïxataynawa.
CHACHACHASIÑA. ar. / Ch’ullacha. Chikachasiña. Chachachasiñaxa tawaqüskasa chachampi chikaña ukawa. Jaqichasiña, panichasiña.  Chacha jaqichasiñataki thaqhaña. Kumuna, ayllunkirinakaru, awki taykaru maya chachampi uñstaña. // Uka warmixa chachachasxataynawa.  Jani chachachasiñaxa tutiräxañawa.
CHACHJAMA. st. / Chachasa kikpa. Chachjama sayt’amaya.  Yaqhipa warmiruxa sañarakiwa chachjamarakisa. Yaqhipa warminakaxa chachjamawa irnaqapxi, sarnaqapxi. // Chachaxa chachpini irnaqui.  Warmixa chachpini irnaqi.
CHACHT’ASIÑA. st. / Chacht’asiñaxa amuyu jilayi, jiyatati. Warmixa chacha munasawa chacht’asi. Warmisa chachasa panichasisa jaqi tamaruwa mantxapxi, ukata maya wila masiru tukupxi. // Uka tawaquxa ch’acht’asxataynawa. sapäskaña. 
CHACHAKUMA. st. / Chachakumaxa jisk’a qulla aliwa, suni uraqina achuri. Puraka usu, p’iqi usu qullaraki. // Thaya mantatästa ukaxa chachakuma umantamaya.
CHACHANKU. st. / Chachankuxa yaqhipa warmixa, chachasa kikpa ch’amani, chachjama aruni ukawa. // Uka warmixa chacha kunkanirakisa, ukampisa chachasa kikpa ch’amanirakiwa. Uka imillaxa chachajampuniwa jilaskixa.  Uka chachanku warmixa jani kunaki yuntampi saranti.
CHACHAPURA. st. / Chachapuraxa chachakamaki ukawa. // Thakhi irnaqawina chachakamakiwa irnaqt’apxatayna. Anatana chachapurawa tarqanaka phusantapxi.

CHACHT’AÑA. ar. / P’iqi waytasa, qamasampi jani axsarasa sayt’asisa, yatiñampi suma qhana amtanaka arst’aña ukhamaraki phuqhaña. // Uka mä kullakampi, pani jilampiwa ch’acht’aña yatipxixa.

CHAJAYUÑA. st. / Chajayuñaxa laka thiyamana lip’katata, llink’katata utjki ukawa. // Awicha achachila kuka akullkämi chajayutawa.
CHAJLLA. st. / Janira thurt’kasa, suma puqt’ata janchinïkasa jani amuyt’asa irnaqañapa. jisk’atpacha irnaqi.  Wawa jani jilaña tukuyata. // Wajcha wawanakaxa wawpacha irnaqapxi.
 
CHAJRAÑA. ar. / Uraqi yapuchañataki, pachaparu qhullisa uñakipt’añawa. // Puruma uraqiwa wali chajraña.  Uraqixa qhulliñataki suma chajraña. 

CHAKASILT’U. st. / Alaxa pachana warawaranaka qutucht’aski, pusi wara waranaka uka taypina mayaxa araruru uñtatawa. // Chakasilltuxa thakhinaka yäparu sarnaqañapataki yatiyistu.

CHAKA. st. / Chakaxa jawira umana jani ch’arañt’äsisa makatañataki makataña lurata. Jawiraxa chakaniwa. // Chakaxa qalata, jiruta, kallapunakata phisna jathitakisa ukhamaru amuyt’asa luratawa, juk’ampisa jallu pachanakana wali yanapt’asi.  Jaqi,  uywanaka uknama khursaru aksaru makatapxi. 

CHÄKA. st. / Jupha, jawasa lawawa.  Laphinakapa q’ala mururt’atawa, jathanakapasa apaqata.   Jupha chäkaxa nakhantayxañawa, llijt’a qhillapata luraña. // Jawasa, jupha chäkaxa uywa manq’awa.

CHAKANA. st. / Mä jach’a qhana  chimpuru uñtawa. Aruma Pusi wara warawa uñjasi.  Alaxa pachana Pusi ch’aqani utji. 
Ukhamaraki nayra achachilanaksa Tiwanakuna kuna lurawinsa uka amuyurjamawa sartayapxatayna, araxa aynacha janta jalsu ukatwa aka pachana qamasiwisa sarnaqawisa ukhamaru uñtata.  Aruma alaxa pachana aynachtuqinkiri pusi wara waraxa chakantatäkixa, ukawa chakanaxa.  Chakanaxa wiñayatakiwa ukanki.  pacha sarayaraki. // Chiqa yatirirakiwa.  Chakanaxa yapuchaña amuyt’ayistu, Willjtaruxa chakanaxa jalantxiwa. Yapuchiri jilata kullakanakaxa wali amuyumpiwa chakana uñtapxiri.

CHAKACHA. st. / Chakachaxa  jark’aña jani wali amayuyi. Maysaru uñtayaña. Chuymawa qalantata. Llupt’aña.  Paskiriru jark’aqaña. Thakhi, jani pasañapataki, jark’antaña, maysaru pallquqtañapataki // Jawira chakatanïpana chakayañawa.
CHAKACHAÑA. st. / Chakachañaxa jark’antañawa, llupantaña. Khithisa kunansa atipki ukaruwa jark’antaña, ukatwa sañaxa utji, uka qalawa jark’antitu, ukata atipayasta. // Qalanakampi llupantaña, larqa chakantaniwayatawa.
CHAKIÑA. st. / Chakiñaxa uma maysaru irparpayaña. // Jawasa sataña qallpana uma suma irpäta, maysana jani waña uraqi utjañapataki. 
CHAKUÑA. st. / Chakuñaxa Kastura katt’ayañataki ch’ankhata, walja ch’ankhata thuru millk’uta luratawa, katuntayata kasturaru, tankaru jani wayra p’iqita jalaqayañapataki, aparañapataki. // Kastura chakuñrantasima wayraraki apariristma, jalarayiristma. 
CHAKUÑA. st. / Chakuñaxa kuna uywa muythapisa katsuña, ukhamaraki muyuntasa jaqirusa katsuña ukawa. // uka iwaja chakuña uskuma.
CHAKT’AÑA. st. / Chakt’añaxa qaqaru mantasa chakt’añawa. // manq’awa mallq’aru chakt’itu. Usuri warmixa wawa chakampiwa jiwatayna. 
CHAKAÑA. st. / Chakañaxa kuna k'ullk'uchaqaru mantasa jani unxtkiri achuntañawa. Kuna sarirsa jalirsa sayt'ayaña.  Chinkäna mantasawa chakantatayna. // Qalawa pachaxchu llanta taypiru chakantatayna.  Uma chakaqañäni, uma chakt'añäni, umampi chakxatañäni. Jani ukaxa maysaru uma sarayañawa.
CHAKARAÑA. ar. / Lluparaña, chakantata apsuñawa. Chakaña apaqañawa. // Iwija uyuta chakaña apaqanima. Uma maysaru sarañapataki, uma chakaña maysaru chakt’añäni.
CHAKKATAÑA. st. / Makatañataki, maykatita ukkatiru llupkataña. Makatañataki chaka lurañawa. // Aka chakkatata patxama khaykatiru makatma.  Chakkatañaxa mä jaqi wali (phathu) ch’amani ukawa.  Ch’amani asnuruxa wali juk’akirakisa khumuntataxa paltampi yapxatawäñaspaya. 
CHAKTHAPIÑA. st. / Pä chaka jikthaptayaña. Chaka chakthapisa sit’antaña. Uma larq’a, jani uma jalaskañapataki, chakthapiñäni. // Jawirawa k’añasku makhatañapataki chakthapiña.
CHAKT’AÑA. st. / Qaqa p’iyaru chakt’añawa. Uma larq’a, uma maysaru sarañapataki acht’ayañawa. // Aychawa laka ch’akhanakaru chakantitu.  Jaqiwa arxayitu, ukata jani irnaqkthti.  manqjasana janiwa arusiñäkiti, manq’ampi chakt’asismawa. 
CHAKAQTATA. st. / Chakaqtata sañaxa kuna pachasa punkuxa jani suma phuqhata sit’katatäki, jasaki nukt’asa mantañjama. Punku mä juk’a sitaqtaski ukawa. // Awichaxa utapankaskpachawa, uta punkupaxa chakaqtataskiwa.

CHAKASIÑA. ar. / Chakasiñaxa kuna k’ullk’uchiqaru mantasa jani unxtkiri achuntañawa. // Qhuya manqhiru mantasawa chakantayataña. 

CHAKI. st. / Challwanaka katuña qänana churupa ukachiqawa chaki sata. // Challwa katuña chakipa kusaxa ukataya ukataqi katurixa.

CHAKILLA. st. / Qhuna lip’ichi. Chakillaxa wali quña qarwa, jani ukaxa iwija lip’ichita suma yawirt’asa (llawirt’ata) wakt’ayatawa, akunaka qhunt’asa imañataki. // Aqallpu, aku, qhuñañataki lip’ichita awayjama wakiyata, imañataki wayaqjama.

CHÄKITILLA. st. / Chäkitillaxa Kullakanakana ch’uta thuqhuña isipawa. Kullakanaka jikhanina isipawa, ukaxa jaya maranakana uñstatapawa. Anata phaxsina Ch’uta thuqt’añapataki chäkitillaxa wali suma k’achacht’ata taqi kasta saminakani, wayllaqani wakt’ayapxi. Näyra chäkitillanakaxa wali jathinaka, patxaruxa chiphunampi uskutanakawa, manqharuxa tukuyumpiraki, jichhaxa manqharuxa yutimpi ch’ukt’atakïxiwa, ukata phisnakïxi. // Uka kullakanakaxa jiwakipuniwa wantura chäkitillampixa.

CHAKU. st. / Wari katuña thuqhuwa. Nayra achachilanakasaxa, niya katjañataki chiqäkaspasa ukhama wakiyatawa. Ukanxa uñjatawa, kunjamsa jaqinakaxa uywaru muyuntapxi, uka uñacht’awiruwa chaku sata. // Wari wawanaka katurañatakixa, nayraxa chaku thuqhupxirïtayna.

CHAKUÑA. ar. / Ch’utuqu t’isku. Chakuñaxa thayaxa ch’utuqu jani jalaqtäñapataki t’isnu uskuña, ch’utuqu jani jalaqtañapatakiwa, ukaxa suma t’isnjama sawt’atarakïspawa. // Sumiruna chakuñapaxa thuruwa.  Thayanxa askiwa chakuñani ch’utuquxa.
 
CHAQUÑA. ar. / Yapuchaña uraqi suma wakiyaña. Alinaka uraqita q’ala chaquraña, wali suma q’uma llamp’u sataña qallpäñpataki. / Ch’uqi satantañatakixa uka uraqixa wali suma chaquña, k’uthuraña, ch’apharaña. // Sataña qallpanxa walja alinaka alintatawa, ukaxa chaqurañawa.
CHAYRU. st. / Manq’a. Chayruxa ch'uñu ch'axita, ch'uqi q'allu, jawasa, iwija ch’arkhini, ch’uxña achunakampi, wali suma aychani manq'a phayatawa. Chayruxa luk’i ch’uñu ch’axitampi, luk’i ch’uqi q’allutampi, jawasani, phatasqani ch’arkhi aychani phayata manq’awa. // Jichhüruxa mamajaxa machaqa ch’uñumpi muri aychampi chayru phayani. Jichhüruxa imicha chayru phayasiñäni.

CHAYSI.  st. / Chaysixa suti pallalla, nit’katatäkaspasa ukhama nasani. // Kullakajaxa chaysi nasaniwa.  Juwanana nasapaxa chaysi nasawa. 

CHICHI/AYCHA. st. / Chichixa aycha qhathitawa. Chichixa uywa aycha qhathitawa, yaqhipanakaxa ch’uqi uywa aycharurakiwa chichi sapxi. // Awichajaxa iwija chichi manq’añataki apanitayna.  Achilajaxa qarwa chichi wali charkhjatayna. Jaqt’a. 

CHICHINKALLA. st. / laq’u. Chichinkallaxa mä uñt’ata jalnaqiri kawkhatsa uñstakiri, khuchhi waratanakaru, aycha thuskhantatanakaru ratu muchintiri jisk’a laq’uwa. Junt’u pachanxa chhichhillankhaxa ancha aycharuxa muchintasa aycha thuskhatatayiri, jank’akipiniwa aychaxa wañsuyaña. // Chichinkalla lapaka phaxina ancha utjiri,  aycha kharitanakarusa jank’akiwa mantaña yati. Chhichhillankha. 

Nayra awichanakaxa p’uyu p’uyu chichillapxäna. 
CHICHILLAÑA. ar. / Sawukipaña. Chichillaqi. Chichillañaxa sawutanaka thiyaru yaqha t'isnjamampi sawusa, jiwaki p’uyu p’uyu chichillt’asa muyukipäña, jani thanthasiñpataki sawukipañawa. Chichillañaxa awayu, istalla, ch’uspa sawuta thiyanakata yaqha t’isnjama sawt’atampi sawukipañawa. // Warmijaxa jilaqata katuqañataki punchu, ch’uspa ukhamaraki tarilla, chichillkipaski, jani thiyamata warkurtañapataki.  Imilla machaqa awayu janiwa warkurtayätati, chichillkipätawa. Chichillkipaña.
CHINCHILLAÑA. st. Aru apa / Chinchillañaxa satakirakiwa aru apa. Jaqiruxa janiwa kunsa sañäkiti aru apawa. Aru jalkatayiri, aru jalayiri, ukawa. // Ipalajaxa wali chinchilla jaqiwa. Kullakajaxa tuqisiri chinchilla jaqiwa. 
CHICHILU. sm. / Chichiluxa sinti jani lunqhu jaqiwa. Chichiluxa sinti t’ukha, tuxu, aycha pisi jaqiruwa ukhama sapxi. // Aka iwija qalluxa ina chichilukirakisä purakaru laq'unïpachawa, lik’intañapataki qullañäspaya.  Uka yuqallaxa ina chichilukirakisä purakaru laq’unipachawa. Tuxu. T’ukha.
CHICHILU. st. / Qhirwana jakasiri jisk’a jukumari uywawa. // Uka chichilu uywawa uka qulluna sarnaqi. Jukumari.
CHIJCHIPA. st. / Qura. Chijchipaxa jisk'a t'una ch'iyara ch'uxña laphinakani qulla qura aliwa. Chijchipaxa janchiru junt'uchiri qullawa. // Nayaxa sapüruwa chhijchhipa junt’u uma umthxa.  Awichajaxa chijchipa qura apanitayna. Chhijchhipa.

CHIJI. st. / Chijixa kuna jani walirusa, kuna llakiñarusa akatjamata puriña, jikxatasiñawa. // Chijiruwa purtha, qullqi chhaqhaytha, janipuniwa amayaskthti, kawkharu jaqstaystha, jani ukaxa lunthata apspachïtu. Chijiruwa purtha, wawanakawa utaja wasüru phichhantapxatayna. Chhiji. Chiju.

CHIJINKAÑA. st. / Chiji. Jani walinkaña. Chijinkañaxa jani walinkaña, kuna llakirusa jani amayusa puriñawa. // Chijirurakisaya purt’asthxa, silla mulajawaya chhaqhxatayna Khithirurakisaya sikht’asiña. Imilla suma sarnaqata chijinkaña janiwa walïkaspati. 
CHIJINI. st. / Chhijini. Jiwtäskaña. Axsarkaña. Chijinixa kunatsa sustjirpacha, axsarkañawa. // Ukachiqaxa phiruni, axsarkaña janchpacha chhijthaptayiriwa, janiwa sapaki chika arumanakaxa sarnaqañäkiti. Iwijiru imillaxa awatkasina iwija larimpi apaqayasitayna, uñjaskataynawa ukata axsaräsxakitaynawa, janiwa arsuñsa atxataynati wali chijiniwa, siwa. 
CHIJNUQAÑA. st. / Chijnuqañaxa ina kunsa machaqata, ina ch’usata uñstayaña utt’ayañawa. // Yuqajaxa jichhakiwa chikaski, wali ch’amana utjawipanxa chhijnuqasiski.  T’unjaña, jani kunanïña, chhaqtayaña.
CHIJLLAÑA. ar. / Ajlliña. Thaqnaqaña. Jaljaña. Maysaru apamuchaña. Chijllañaxa ina kunsa maya maya thaqhasa sumaki, jani ukaxa kawkchïrinaksa munktanxa ukanaka chijllañawa. Chijllañaxa ch’uqi phinata, chaparanaka mayawjaru, jathatakixa yaqhachiqaru ukhamaraki ch’uñuchañataki ukhama jaljtayañawa. Llamayu pachanxa llamayu tukthapisaxa ch’uqi ajlliñatakiwa wakichayasiña, ukanxa walja kasta ch’uqiwa ajlliña, sañäni: ch’uñutaki, manq’aña ch’uqi, qullqi ch’uqi ukata juk’ampinaka. // Imilla uka ch’uqi chijllaña yanapt’ita. Awichajaxa ch’uñuwa chijllana ch’uqi satañataki siwa. 
CHIJÑISI. st. / Jani munasiña, thithita uñkataña. Ukhamaraki, maynina kuna wali luratapatsa uñisiñawa. // Jaqiruxa janiwa tuqisiñäkiti, yaqhipa jaqixa chijñisipxiriwa.
CHIJÑI. st. / Chijñixa jani walt’ayiri yaputaki chijñi jalluwa. Ch’uqi yapunakaxa wali sumapiniwa t’ikhantkäna. // Panqarantkäna ukaru chhijchhixa purxatasawa ch’axsuwayi ukata jichhaxa jani suma puqkxiti. Wasuruxa chijñi awasiruwa wali purintawayi.  Chijchhi.
CHIKA. st. / Chikaxa kuna yänsa, uraqinsa, kunansa, taypïkixa ukachaqawa. Chikjarupiniwa kunasa wakt'ayaña. // Jaqiwa utajaru purt’itu ukata chika arumkama uññaqtha. 
CHIKA. sm. / Chikaxa sañjamaraki jumampi chikañaniwa, chiksa. Mayni tamampi, jani jikiqtata, niya wayt’asitjamaxa chikt’ataña. // Wawanakaxa wayna tawaqkama awkimpi taykampi chika utjasipxi.  Nayaxa uka waynaruwa wali muntha, jupanpiwa chikaña muntha. Chikja. Chikaki.
CHIKJA. sm. / Uñjasa, llamkt’asa tupt’asa taypi amuyaña. Taypiwjarupuniwa kunasa wakt’ayaña. // Nayaxa uka quqa achu chikjarupiniwa ayruntaxa. Taypi.

CHIKACHASIÑA. ar. / Mayni jilata kullakasa usutäspa, tumpiri, uñjt’iri walinsa chhijinsa jupa thiyana, chikt’ata kawkirusa saraña, ukawa. // Uka jilataxa wali usutarakisä chikachasiniñawa. Yalaxäna kullakapawa wali usuta ukaru chikachasiri saräxa. 

CHIKANCHAÑA. ar. / Chikañampi tupuña. Payaru jaljasa pachpañapataki tupt’asa khuskachaña, ukawa. // Awichajaxa uka ch’uqixa aljañataki chikanchañawa situwa. 

CHIKANCHAYAÑA. ar. / Wila masinakaru tumt’iri arunt’iri, ukhamaraki irpirinakaru tumpiri saraña, ukawa. // Nayaxa qharüruwa awkijaru chikanchayiri sarä. 

CHIKANA CHIKAPA. sm. / Maypacha, taqpachata payaru jaljtayataxa, ukaxa chikatäxiwa, uka chikatata payaru jaljatawa chikatana chikapaxa, maypacha pusiru jaljtayata satäxarakiwa. // Mamaxa tunqu chikana chikapa phayma situwa. 

CHIKA CHIKA. st. / Chika. Chikja. Kunaymana yänakana taypipa, uraqina taypisa utjki ukaruwa chika chika sataraki. // Uka ch’uqi chika chikaruwa satäta. Chikawja.

CHIKA ARUMA. st. / Ch’amakthapita sañäni, pä qallqu, kimsa qallqu, llätunka, tunka, tunka mayani aruma pacha ukhama tunka payani aruma pacha purinxïpana, uka pacharuwa chika aruma sata. // Juwanita chika arumaruwa jutäta.  Awichajaxa chika arumaxa ñanqhawa sarnaqiri, siriwa.  Chika arumaxa janiwa sapaki sarnaqañäkiti ñanqhanakawa uñkatasiri, amuyumpi sarnaqañawa. 

CHIKA URU MANQ’A. st. / Chika uru ququsiñataki phayt’ataki manq’a, ukawa. Yaqhipaxa wañaki mirinta tarita irt’asisa yaqhipaxa chuwata manqt’asipxi ukaxa janiwa khuskhäkiti. // Juwanita jutama chika urüxiwa manq’asxañäni. Mirintasiña.

CHIKIÑA. ar. /  Churaña sataqañataki. Khithisa uraqinïkchi jupaxa qhulliyi satañataki wakichayi ukata jani uraqiniru uraqi uñacht’ayi satasiñapataki, maynixa llamayu pachana yanapt’asxaraki. // Awkijaxa uraqi churitu chikiña sasa.
 
CHIKAKI. st. / Chikakixa jiwasampi taqpachaniwa chikanchasiñani. // Phunchhaninistxaya ukana chikakiñaniya jilata kullaka.  Nayaxa jupa chikakiwa sarnaqaxa. Chiksa.
CHIKAKI. st. / Chikakixa satarakiwa chikataki. Phuqhatana chitapawa umasa chika yuru, ukawa chikaki. // Jawirata uma yururu chikaki wayusinta. taykajaxa chikaki milk’i wakata chawaqanitayna. Chikata.
CHIKATA. st. / Chika chika. Ukha pura. Ukch’a pura. Ukhama pura. Chikataxa chikata pura kuna jaljañansa chikata purawa. // Mamajampiwa mä suma lik’i waka uywasipta, ukata ch’itiyasawa jiwxi, ukatxa aychapa chikata pura jaljasxapta. Sullkamampi uraqi chikata chikata jalasipxäxa.
CHIKAYAÑA. ar. / Mayaru tukuyaña. Chikayañaxa mayaru kunsa tukuyañawa. Qhulliwina mayuru pachachana yunta ñakapuniwa chikayta parijuki sarañapataki mayaru tuqt’asa. Uywa manq’axa walja chaqana imatänwa, jichhaxa mayarukiwa tawqthapqta. // Uka wakanaka yapintasa suma chikayañawa. 
CHIKT'ÄÑA. ar. / Chikachaña. Khuskhachaña. Chikt’äñaxa kikipaña kunasa kipkakïñapawa. Yänaksa, juyranaksa kikipa chikt’ayasa imaña. // Aka jucha jani kuna yaqhampisa chikt'äñäkiti, maysatxa juchampi ñanqhampixa janiwa kikipäkiti. Kullakajaxa qharüru chikt’añäniwa yatiqaña utaru sarañxa, situwa.
CHIKAÑA. ar. / Qamthapiña. Utjthapiña. Chikañaxa Panini chacha warmi wiñayataki chikasa utjañawa, maya chikasinxa janiwa jaljtañäkiti. Chachampi warmimpi chika utjaña. Chikañaxa wiñayataki suma uñt’asisa, amuyt’asisa, taqi chuyma munasiñampi utjxañawa. // Mariyampi Antuñumpixa chikaniwa uka ukata khaysaruxa jach’a tamaruwa mantxapxanixa.   Satukumpi Mariyampixa chikäxiwa.
CHIKAÑAXA. sm. / Chikaña. Kikpachaña. Chikt’aña. Tupuña mirt’aña ukhama purati janicha. // Awichajaxa jawasa chikañaxa janiwa walïkiti. Phuchhajaruwa wali nayaxa iwxtha, chachampi chikañaxa janiwa jasäkiti, sasa.
CHIKTHAPIÑA. ar. / Jikthaptaña. Jikisiña. Chikthapiñaxa panini chikthapiñawa, jikthaptaña. Jaqixa panini jikthaptasawa wali amuyunaka aruskipapxatayna, uka kikparakiwa wawanakaxa jikthapthasina, anatañaru chuyma chhaqxapxi, ukata iwijanaksa chhaqhayapxi. // Juwanchu masipampi chikthaptasa iwija awatipxi. Nayaxa markaru sarasa Mariyampiwa chikthaptapxtha. 
CHIKACHAÑA. sm. / Chikachañaxa taqi kunansa saransa, luransa, yatiñansa khuskhaki chikapura sarañawa. // Tiriwu k’ichiwinxa chikakiwa k’ichipxtha, janiwa mayni atipirisa utjkiti ukhamaraki khuskha sukatkamawa sapa maynisa sarapxtha. 
CHIKANCHAÑA. ar. / Chikanchañaxa chikanampi chikata chika waytasa waylunkiyasa tupüña. // Ch’uqi aljañataki chikanchañampi chikanchayä, waytasa waytasa tupuña.  Uka jupha chikanchasawa waraqäta.
CHIKANA. st. / Chikanaxa waytasa tupuña uñanchiri yäwa. Yänaka, achunaka pupuñatakiwa wakisi. // Qhathuru yarana waytasa tupurasa alxaniña.  Janiwa tantiyt’asaki aljañäkiti, chikanampi kunsa waytasawa alxaña. 
CHIKANCHAYAÑA. ar. / Chikanchayañaxa wilamasinakapawa marka irpiriruwa purt’aña chika marana phunchhawi lurañataki, ukana saniña suma marakïpanaya maramaxa, jani kuna llakisiñasa tukuyañkama utjkpati, sasina ch’allt’apxi. // Juwana chikanchayañapa wawa sutiyañataki.
CHIKI. st. / Chikixa yapuchasiñataki mä jisk'a sataña uraqi jani uraqiniru, wajcharu mayt'atawa, ukawa chiki sata. // Jichhüruxa tiwulajaxa chikipxa llamaysusiwayxiwa. Ukhamarusa nayaruxa yanapt’awärakituwa.  Istikuxa Taykaxaruwa chikipa llamayuña yanapt’awayi. Sataqa.
CHIKILLA. sm. Qhachhilayaña. / Chikillaxa qhachhillayasiñawa. Chhuy!!! Kunatsa ukataqi larta, kunacha qhachhillaytma. // Jilajaxa sinti chikillawa.  Juwanchu chikilla jaqiwa, tantachawinakansa laruki laruski.
CHIKILLA. st. / Chikillaxa yaqha kasta ch’uqiru, niya wila samini, ukaruwa ukhama sata. Yaqhaxa qhini ch’uqi, qhina wila samini. Uka ch’uqinaka phayataxa wali phuskawa qhathi. // Imilla, uka chikilla ch’uqi phayañataki apanita.  Chikilla ch’uqi alasiriwa saräxa.
CHIKIRUÑA. ar. / Chikiruñaxa uywanakata millk’i ch'awaña. Iwija, waka qallunaka ñukuntayasa, jani taykanakapata millk’i mallt’añapawa. Yaqhipaxa waka, iwija qallu yaqharu anantapxi, ukhamata jani millk’i ñunsusiñapataki. Yaqhipaxa yaqha uyuru ikiyapxi. Chikiruñaxa uywanakata millk’i ch’awañataki qallunaka taykanakapata yaqhachiqaru anaqasa ikiyañawa. // Jichha jayp'uxa iwija qallunakxa chikirüwa, ukata millk’i tika manq’añäni.  Uka iwija qallu chikiruñawa. 
CHIKJAÑA. st. / Chikataru puriña. Chikata. Chikjañaxa kuna irnaqawi lurawinsa chikata lurañawa, jani ukaxa chikaru puriñawa. Taqpacha ukch’pachata kunaymana lurawinakampi jank’acht’asisa chikawjaru kuna ch’ama tukusasa puriña, ukawa. // Jichhüruxa ch’uqi llamayuwinxa chikaruwa purtana, ukhamaxa jank’akiwa tukxañäni.
CHIKÜRU. sm. / Chiküruxa inti jalsuta inti jalantkama taypïkixa, ukaruwa chiküru sata. Chika uruxa inti jalsuta inti jalantkama taypi pachawa. Qhanjta, willjta inti jalsu, akhulli pacha, ukata chika urüskixa. // Chiküruxiwa samarañaniya, mirinta manq’asiñäni. Chika urüxiwa ququsiña pachäxiwa.

CHIKUTI. st. / Chikutixa uywanaka anakiñatakiwa, ukhamarusa jani kasurinakaru jawq'añatakiwa. Waka, qarwa kunka lip'ichita jach'a sinkaki kharitata k'anatawa, lawaru chhithkat'atawa. Aymara markana chiqa thakhi sarnaqañapataki ukaxa chima lawaru aliqata lip'ichi k'anatampi chinkatata luratawa. // Qhullirixa aliqa chikutinikiwa yunta qhiphäxa sarañapa armasa katt’ata chiqa sarayañapa.  Jilaqata, Mallku chikutinipiniwa sarnaqi. Jawq’aña.

Chikutixa suma sarnaqañataki chiqanchi.
CHILA. st. / Puquta q’alluta. Chilaxa ch'uxña jisk'ata jisk'ata q'allunuqasa wañt'ayatawa. // Chila wañacht'añataki apsunma jani ukaxa ñusantxaniwa. 
CHILI. st. / Chilixa kuna yänakasa ñut’üki, ukawa. Thayaru ukhama satakirakiwa. // Lawaru sarä, ukata chili jak’uta t’ant’a lurañani. Ñut’u.
CHILACHA. st. / Apillanaka imañataki suma juch’usa q’allunuqt’asa lupiru wañsuyata, ukawa. // Juwanchu chilacha wañsuta phayasiñataki apanïta.

CHILINKI. st. / Chilinkixa utankiriru jawsañataki chilinkiriwa. Utaru liq’intañataki ukhamata jaqixa ist’añapataki, jichha pachanxa jaqixa chilinki apnaqxapxi, chi… chi… chi… sasa. // Chuqi Apu markanxa yaqhipa utanakaxa jani liq'iskañatakixa chilinkirinïpxiwa. Chilinka.

CHILTU. st. / Chiltuxa junt’u uraqina achu. Uka achuxa jisk’a wawanaka arsuyañatakiwa qulla. Jisk’a q’illu muruq’uwa. // Jisk’a wawanakaru chiltu manq’ayañamawa. Chiltuxa wawanakaru ratukiwa aru arsuyiri achuwa.

CHILWI/CHHIWCHHI. st. / Phuyuni jamach’i kasta uywawa. Chilwixa k’awnata mistsuta uywawa. Chhiqhani jisk’a wallpa qalluwa. // Uka chilwixa jiwañampirakisä, manq’a churatapï.  Jichhüruxa qhaturu chilwi alasiri saräxa.

CHILLAMI. st. / Chillamixa taruru uñtatjama ñiq’ita lurata chhuxuña yäwa. // Arumaxa Liwuryu jani kayuta thayt'ayasiñatakixa chillami asantaniwayätawa. Mara qhathuta chillami tirijumpi turkasiwaytha. // Aruma jani thayt’ayasiñatakixa chillami asantaniwayätawa. Ch’illami. 

CHILLAÑA. ar. / Lakaru Nukhuntaña. Chillañaxa lakaru nukhuntañawa. Kunampisa nukkataña katuqayxä sasa jani munkiriru chillaskakiñawa. Jaqi lakaru kuna manq’anaksa muna jani muna churaskakiña, ukawa. // Wawanaru kunatakisa jani munkïpana chillta. 
CHILLAÑA. ar. / Jaqiru qullqi, jani walinaka lurasa, jani arsuñapataki, chillantañawa. Kunjamatsa katuqayxä, sasa chillañawa. Jani munkïpansa jumaki katusxma, sasa munkiri jani munkiri churaskañakiwa. Ukawa chillañaxa. // Jani munkchi ukaxa kunatakisa chillaskta.

CHILLAÑA. ar. / Uñachayaña. Chillañaxa ajanuparu jani wali luratapata uñjama akhamarakisa, sasa uñachayaña, ukawa. // Jani walpuni waru waru sawunitayna, uñjama sasa chillaniwayta. Uka imillaru ajanuparu chillaña, kunatsa janiwa uñjkthti sasina arusitu.

CHILLANTAÑA. ar. / Mantayaña. Chhaqhantayaña. Ñit’intaña. Ñiqintaña. Chillantañaxa kuna jisk'a yäsa manqharu apantañawa. P’iyarusa kuna yänaksa apantañawa, jani ukaxa qullqi jaqiru k’arintañatakisa chillantaña. // Jupaxa wulsikuruwa qullqi chillantasi. Uka yuqallaxa kullakaparu k’arintañataki qullqi wayaqaru chillantatayna. Qullqjamaksa wulsikumaru chillanttaxä.
CHILLANTAÑA. ar. / Isinakapsa ukhamaraki yänaka umaru apantaña. Q’añu isinaka t’axsuñataki umaru llupaña, ukawa. // Taykajaxa isinaka t’axsiñataki umaru chillantaski. Llupantaña.
CHILLANTAÑA. ar. / Jamasata yanapa mayinataki qullqi churañawa. // Istikuna yuqapaxa, jach’a yatiqaña utaru mantañataki, qullqi chillanti, siwa. Chilltaña.
CHILLAQA. st. / Juch’usa mismita ch’ankhata suma wakt’ayata k’ant’ata qarwanakaru kunkata chint’añataki. Ukaxa uywanakaru kunkata chiñuñataki, ukata jiyt’asa irpnaqapxi. // Juwanchu uka chillaqa apapxätawa. 

CHILLCHIÑA. ar. / Jaqixa kuna k’uchirt’awinsa janchi unuqt’ayi, wali k’uchiki jayllt’asa thuqht’i. // Jichhüru Juwanchu chillchiriwa sañäni.  Nayaxa Juwanchumpiwa chillchiriri sarapxäxa.

CHILLANTAÑAXA. ar. / Pixtuna. Imantaña. Chillta. chijina kamachinakata arxatiriruwa qullqi chillantaña ukata pixtunxa atipjaña mayni kijiriru. // Uka jaqiru qullqi chillantañaxa jani arsuñapati. Awichajaxa qullqi chillantañaxa uka jach’a yatiqaña utaru mantañataqixa. 

CHILLAMI/CH’ILLAMI. st. / Chillamixa chhuxuñataki k’ink’u ñiq’ita luratawa, niya taruru uñtatjama yäwa. // Mara qhathuru sarasina chillami alt’asiñatakixa tirijumpiwa turkasiniwayta. Mama Juwana aruma jani anqaru mistuñatakixa chillami asantaniwayätawa.
CHILLAÑA. ar. (Pacha aru) Lakaru nukhuntaña. / Chillañaxa lakaru nukhuntañawa, munkiri jani munkiri amparampi nukt’asa chillantaña.  Jisk’a wawana lakaparu kuna manq’anaksa muna jani muna churaskakiña, ukawa. // Wawaru kunatakisa jani munkïpana chillta. 
CHILLAÑA. ar. (Ajayu aru) Jaqiru chilltaña. / Jani walinaka lurasa, jani ukaxa atipañataki qullqi chillantaña. Kunjamatsa katuqayxä, sasa chillañawa. Jani munkipansa munkiri jani munkiri churaskañaki. // Jani munkchi ukaxa kunatakisa chillaskta.
CHILLAÑA. ar. (Ajayu aru) Uñachayaña. / Chillañaxa ajanuparu jani wali luratapata akhamarakisa uñjama, sasa uñachayañawa. // Jani walpuni waru waru sawunitayna, uñjama sasa chillaniwayta. Uka imillana ajanuparu chillañawa, kunatsa janiwa uñjkti sasina arusitu.
CHILLANTAÑA. ar. Mantayaña. Chhaqantayaña. Ñit’intaña. Ñiqintaña. / Chillantañaxa kuna jisk'a yäsa manqharu apantañawa. P’iyaru kuna yänaka mantayaña. Qullqi jaqiru k’arintañataki chillantaña. // Uka yuqallaxa kullakaparu k’arintañataki qullqi wayaqaru chillantatayna.
CHILLANTAÑA. ar. Apantaña. Llupantaña. / Isinaka ukhamaraki yänaka umaru apantaña. Q’añu isinaka t’axsuñataki umaru llupaña, ukawa. // Taykajaxa isinaka t’axsiñataki umaru chillantaski.
CHILLANTAÑA. ar. Chilltaña. / Jamasata yanapa mayiñataki qullqi churañawa. // Istikuna yuqapaxa, jach’a yatiqaña utaru mantañataki qullqi chillanti, siwa.
CHILLAQA. st. Chinuña. / Juch’usa mismita ch’ankha suma wakt’ayata k’ant’ata, qarwanakaru kunkata chint’añataki. Uywanakaru kunkata chiñuñataki, ukata jiyt’asa irpnaqapxi. // Juwanchu uka chillaqa apapxätawa. 
CHILLCHIÑA. ar. Thuqhuña. / Jaqixa kuna k’uchirt’awinsa janchi unuqt’ayi, wali k’uchiki jayllt’asa thuqhunti. // Jichhüruxa markana chillchirawiwa utjani. Nayaxa Juwanchumpiwa chillchiriri sarapxäxa.
CHILLANTAÑAXA. ar. Pixtuna. Imantaña. Chillta. / chijina kamachinakata arxatiriruwa qullqi chillantaña ukata pixtunxa atipjaña mayni kijiriru. // Uka jaqiru qullqi chillantañaxa jani arsuñapati. // Awichajaxa qullqi chillantañaxa uka jach’a yatiqaña utaru mantañataqixa.
CHILLARANTTAÑA. ar. Mantarantaña. / Chillaranttañaxa jaqimpi khuskha jani amuki mantañawa. Tantachawinakaru muna jani muna mantantaña, ukawa. // Jach’a tantachawiru ñakapiniwa chillrantawayta. Tanchawiru uka jaqixa muna jani muna chillarantawayi.
CHILLUTAÑA. ar. Llupantaña. / Chillutañaxa p’iyanaka jank’aki kunampisa qhaphantaña, sit’antañawa. // Juwanita, uka p’iyaru niq’impi chilluntañawa. Chillpaxa uta utachapxi ukaru achkatayañawa. [Am.: Chillantaña]
CHILLPA. st. / Chillpaxa pirqasa jani ukaxa kuna unuqirirusa jani unuqiñapataki mä kuna jisk'a yämpi acht’ayañawa. Chillpaxa suma uñtani wakisiri ch’ullqhi k’ulluta wakt’ayatawa; jani ukaxa qalata, acht’ayañapataki thaqhatawa. // K’añaskuruxa qalampiwa chillpt’aña jani sartañapataki.  Uka lawampi, punku chillpt’ma. 
[bookmark: _Hlk87963438]CHILLPAÑA. [May.: CHILLPIÑA] ar.  Chillpa. / Chillpañaxa pirqa, jani ukaxa, kuna unuqiri chillpampi jani unuqiñapataki uskuñawa. // Uka qala uyu pirqa unuqiskakirakisä, jani unuqiñapataki chillparañawa wakisi, jani ukaxa allirmuchtxaniwa. Uka jach’a qalaxa unuqiskiwa jisk’a qalampi chillpt’añawa. [Am.: Chillpt’aña, Chillpi]
CHILLI. sm. Ukch’pacha. / Chillixa maypacha uraqi sataña, ukch’pacha yapuchañataki wakiyapxi. Kawkniritixa mä jaqina uraqipa uñtasa uñt’ata. // Uka qhini ch’uqi chillita uraqiruwa satañäni. Mä markaxa innuqarakiwa wali suma chilli sarañapataki. [Am.: Chillchiri]
CHILLCHI. st. Thuqu. / Chillchixa taqi kasta thuqhunaka thuqhuñawa. Jaqixa wali k’uchiki unuqranti kuna k’uchirt’awinaksa thuqt’i. // Markana mara maykuti phunchhawitaki, nayaxa chillchiña unuqrantañataki wali wakichasixa.  Nayra pachanxa chillchi wali thuqupxäna, jichhaxa armatakixiwa.
CHILLISÄ. st. Ch’ullqhi qala. / Chillisaxa khuchhuri ari kasta thuru ch’ullqi qalawa. Uka ari qalaxa askiwa kuna yänaksa lurañataki khuchhuña. // Achachilajaxa chillisä qalampiwa iwija t’arwa khuchhuri. Jichhaxa kuchillumpiwa khuchjapxi.  Uka pirqa Chillisa qalampiwa lurapxi.
CHILLKA. st. / Chillkaxa ch'iyara churi wakawa. Wakaxa churi wila ch’iyara, ukawa. // Justinuna chillka wakapaxa wali nuwasiri wakawa. Taykajana jisk’a waqaqallupaxa chillkawa wawachatayna. Chillka wakaxa q’usñi wakampiwa nuwasiski.
CHILLKA. st. / Chillka satakirakiwa jaqina kulira q’illu kutiyaña usuru. Jaqixa kuna kuliratasa q’illuki waq’aqxapxi. // Uka yuntaxa phiñasiyituwa, janiwa sartaña munkiti, wali phiñasiyitu, ukata jichha janq’u q’illuki kutiyaskta.  Awichajaxa q’ala phiñasitawa nayampi chillkaki kutiyaski, janiwa kuna maq’sa acht’aykxiti. 
CHILLKI. st. Jisk’a ali. / Chillkixa qallpa yapuna jupha phawata, satantatata llullu jisk'a alinaka alinuqkixa ukawa. Ukakipkaraki yapuna jupha phawataxa llullu jisk’a alinaka alinuqkixa ukarakiwa. Yapu yapuchatata suma achunañapatakixa jisk’a yaqha alinaka jik’irasa apamukupxi. // Chillkixa yapuna pä laka lakakiwa alinuqanita, uraqita wali uñartanitawa janiwa jiwaratäkiti. Nayra pacha jaqinakaxa chillimpikiwa uraqi tupupxirïtayna. Chillki juphaxa alinuqatawa, wali sumawa.[Am.: Chillksu]
CHILLKIÑA. ar. Chillki. / Chillkiñaxa jathata kuna alisa qallpana sata pachana aliranitakisa ukawa. Qallpana ajara, quranakaxa wali aliranitarakisa inasa nayra marachiniya achunakataki. // Jichhüru nayaxa yapu chillkiriwa saräxa. 
CHILLQI. st. Tupt’a. / Chillqixa mä kaptana maysa kayu luk’anata maysa tayi tayi wintukama kawkch’asa ukawa. Paypacha kayuta sayaskasina maya kayu aysuña, ukata yaqhawjaru takiña, uka jayawa chillqixa. // Imicha phisqha chillqi jitt’äta. Kullakajaxa pä chillqi uraqita mäkipanitütu. [Am.: Chaqa, sawi, jaya]
CHILLQIÑA. ar. Tupt’aña. / Chillqiñaxa kayu jach’aru kaptasa kaptasa saraña. Chillqiñaxa kayu jach’aru jach’aru sartasa kachañawa; ch’iqa, kupi, kayumpi sarnaqaña. // Jichhüruxa achachilajaxa tunka chillqikamaki taqiniru uraqi jali. Tatajaxa jawasa yapxa tunkakama chillqt’asawa yapuchi. [Am.: Chillqirpäña, chillqtaña, chillqirt’aña]
CHILLTAÑA. ar. Qullqi churaña. / Chilltañaxa qullqsa yänaksa jamasata, kuna jikiñataki mayniru churañawa. K'arisirinakaxa, lunthatanakasa qullqi chilltasakiwa taripirinakampi mayachasxiri, jani taripayasiñataki. // Antukuxa jach’a yatiqa utaru mantañatakixa qullqi chilltatayna.
CHILLTAÑAXA. ar. / Chilltañaxa qhathi watiya phasaru chilltasa manq’añawa. Sapxarakiwa kuna q’añu isi umaru t’axsuñataki uchantapxi. // Ipalaxa axawiri qhathi phasaru chilltasa wali suma manq’i. Achachilajaxa janq’u phasa qhathimpi chilltañataki wakiyatayna.
CHILLQTAÑA. ar. Sarnaqaña. / Chillqtañaxa chiqaki sayt'asina nayraqataru sarantañawa. Kayumpi ch’iqa kupi mächiqata yaqhachiqaru sartapxi, jaqisa uywasa nayraqataru kupi kayu jani ukaxa ch’iqa kayu aytasa sartañawa. // Jach’a markaru kayuki sarkasina samaraña utjawina samaranta. Uka kullakaxa janiwa umana chillqtaña atkiti. Awkijaxa kuna lurata phuqhañasa mä chillqtawa, siriwa. 
CHILLQINTAÑA. ar. Mantantaña. / Chillqintañaxa manqharu, aynacharu chillqintañawa. Kunarusa jani asxarasa mantañawa. // Nayaxa aka qullu patxata khä aynacha manqhakamawa chillqintayätxa. Kullakajaxa juriruwa kayu chillqintatayna.
CHILLQINUQAWI. st. / Chillqinuqawixa kayu uraqiru takt’atawa. Jaqixa sarnaqasa maysaru jani munasa kayu ayamukupxi, ukawa. // Jichha arumaxa lariwa iwija apsutayna, ukata kayu ayamukutatxa. Wasüruwa markajana uraqi chillqinuqawiwa utjäna.
CHILLU. st. Qala. / Chilluxa mä janq'u kasta qalawa, ukhama sapxarakiwa jach'a qalarusa. // Chillu qalaxa apachitanakana utji. Markajana waliwa chillu qalaxa utji.
CHILU. st. Machura. / Jani urqu janiraki qachu, ukawa; jani ukaxa urqu uywanaka janchi manqhana, purakaru lip’katata mä q’urutani. // Uka chilu iwija aljaniñawa. Taykajaxa chilu waka alasinitayna. [Am.: Chipuluna, chipluna]
CHIMALA. st. Juyra. / Chimalaxa janiraki wila, janiraki q'illu qañawa achuwa. Chimala millk’impi ch’uqimpi phayasitaraki. // Awichajaxa chimala jaru qañawa alasinitayna. Chimala qañawata lurt’ata akuxa sumapiniwa.
CHIMPU. st. Chimpuña. / Chimpuxa uywana p’iqiparu amuyu samincha yäparu uñtata chimpumpi sutinchatawa. Qarwa, iwija, waka uywanakaruwa anatana jinchuru t’arwata t’ikhampi apkatasa, uruyañawa. // Irpiri mallkunakana isinakapaxa kasta kasta sami chimpunakaniwa, sañäni: wila punchu, ch’uxña punchu, wari punchu, ukhamanaka. Qharüruxa iwijanakaruwa t’ikhanchañäni.
CHIMPU. st. Suti chimpu. / Chimpuxa taqi jaqina suti lanti, jullipampi uskt’ata qillqata qhananchiriwa. // Kullakajaxa suti chimpu armasiniwayatayna.
CHIMPUÑA. ar. / Chimpuñaxa uywanaka, yänaka, uñt'añataki kunampisa chimpt’aña qhanäñapataki uskt'añawa. // Nina nakhayaña (lakhayaña) p’uñumpisa chimpt'awayätawa jani uñt’añjamaspawa, kikpakamakïchixaya. Uka jaruchi qhana uñt’añataki chimpuñawa. Janiraki uñt’aña yatxsnati chimpt’awayatawa.
CHIMPJAÑA. ar. / Chimpjañaxa chiqanchaña, chimpt’aña, uñtayaña, uñanchayaña, uñt’ayaña kuna uraqi uywanaka, yänaka chimpjañawa. Anata k’illpha urunakawa iwija qallunaka jisk’a wawanakaru uywa uñjawipata chiqanchaña ukaxa jumankani khayaxa jupankaniwa, sasa uñachayaña. // Jichhüruxa uraqi t’aqawiwa utji chimpjasiñäniwa siwa. Tatajawa jawsayapxitu, uraqi chimpjasiñäni siwa. Awichajaxa iwijanaka chimpjañäni, situwa.
CHIMPUTA. ar. Chimputaxa yänaka uywanakata niya chiqañcht’ata, sutimpi  chimpt’ata uñt’asxañapataki. // Uka ch’uqixa chimputäxiwa. Imilla janiwa uka yarana unuqiyaskätati chimputäxiwa.
CHIMPJASIÑA. st. / Chimpjasiñaxa kuna irnaqawina, uraqina, uywawina, yänaka jaljasiña, khitinkanisa sasa. // Satuku Qharüruxa qallpanaka chimpjaniñäni.
CHIMPSUÑA. st. / Chimpsuñaxa kuna yänakaru, uywanakaru kunampisa taqpacha chimpurañawa. Iwijaru ukhamaraki wakaruxa qallunka jinchuta k’illphapxi, sarsillu, ukhama jinchuru apkataña, ukawa chimpuñaxa. Anata phaxina uywanakaru jinchunakata k’illpharaña, ukata wila t’arwampi chimpurapxi. Ukhamata uywanakaru jasaki uñt’aña. // Uka qurpa, ujunaxa chimpsuñawa, uywanakasa mantanikispawa.
CHINCHILLA. st. Uywa. / Chinchillaxa wisk’acharu uñtata, ch’ikhu, uqi t’arwani pampa uywawa; jisk’pacha, jani ukaxa wank'uru uñtata pampa uywa. Jichha pachana chinchilla lip'ichixa wali thaqhatawa, isinaka lurañatakiwa aljapxi, jach’a jaya qullunakana chinchillaxa utji. // Achachilajaxa janiwa chinchilla katurañäkiti sasawa ixwasiri. [Am.: Chinchi] 
CHINCHIRKUMA. st. Qulla ali. / Chinchirkumaxa mä jisk'a ch’uxña ali, qullu irana k’uchunakana jakasiri aliwa, pacha sarayirirakiwa. Ch’akhanaka t'ijitakixa wali kusa qulla aliwa. // Imilla, chinchirkuma qullunakata pallanita.
CHINJASIÑA. st. Katxasiña. / Chinjasiñaxa jaqi masiru wali aruskipasa katxasiña. Uywarusa awatisina jark’xataña, ukata katxäsiña, ukawa. // Uka istikuxa wawa katxäsiraqitu. [Am.: Jark’antaña]
CHINKANA. st. / Chinkanaxa uraqi manqhana lluskhuya mä p'iya sarkixa uka tijiwa. Qhuyana sinti manqhata p’iysusa quri, qullqi apsupxi. // Nayraxa Ispañulanakawa chinkanata qhuyalanaka apsupxäna. 
CHINUQAÑA. ar. Jararaña. / Chinuqañaxa kuna ch’ankha, wiskha, q’urawa payaru jaljata uka chinthapiñawa, ukampirusa tukuyaru chinuqasa muqu lurt’añawa. Ukhamaraki kunsa chint’atäki uka jararasa, jaljasa chinthapiña. // Lasiyuxa yuntaru jiykami t’aqasxarakisa, chint’xakchixaya kamacharakïxa. [Aa.: Jaljaña, t’aqxaña, chinuraña]
CHINKATAÑA. ar. / Chinkatañaxa kunasa jarartatäkïpana chinthapiña, mä uywa pikuta chinuñaparu katkataña. // Satuku, waka jaraqtatäna, siwara manq’sutayna, chinkatanima ampi. Uka wakaxa sinti sarnaqi chinkatañawa. 
CHINQI. st. Chupila. / Chinqixa warminakana chhuxurasiñapawa. Uka p’iyata wawasa yurki, ukawa. // Chinqi usuta qullirixa jach'a qullana utanakana utji. Awichajaxa jani ist’asitatxa chinqi apkatama siriwa.
CHINTA. st. / Chintaxa jaya markanaka jisk’a jach’a jaqi saririwa. Maynixa chikt’ata yanapiri arkiri ukawa. Chinta jaqixa qarwanakampi chikt’ata mä yanapirimpi qhipata arkt’ata jaya markanaka kayuki sarapxi. Nayra pachanakaxa sunita qhirwaru yänaka qarwaru khumuntata, turkasiniñataki apnaqapxirïtayna. // Achachilajaru chinta sasawa sutichapxirïtayna, kunatï nayraxa junt’u markanakaru wali sarirïtayna. 
CHINTAÑA. ar. / Mä jaqixa jaqi masipampi chikt’ata sarnaqi, kawkirusa jupampipuni irpt’ata sarnaqi, jani antutasisa. Ukhamaraki Chintañaxa uywaru kuna wiskhampisa waxrata jani ukaxa kayuta chinuntasa ch’akururu, ch’illiwarusa jani sarxañapataki katuntayañawa. // Uka waka wali tuxuwa, siwararu chint’añawa. imilla, uka iwija alpharuwa chint’äta. 
CHINA. st. / Chinaxa mä jaqi masipampi utana manq’a phayiri, isi t’axsuri yanapiri warmiwa. Qachu wakaruxa china sata uñt’atarakiwa. Jichha pachanxa murinu phunchhawina yaqhipa warmixa jisk’a phunu pulliritani thuqhupxi, ukawa. // Uka murinu thuqhuña tama nayraqatapana chinaxa thuqhunti. Qharüruwa markajana chinaxa thuqhuntani. Chinchasuyusu inkapacha mä suyütaynawa.
CHINCHASUYU. st. Pirwa markana lamara thiyana, araxana ukana jach’a sinka uraqiruwa. Chinchasuyu ukhama inka pachanxa uñt’ata. Tawantinsuyu jach’a uraqitxa Chinchasuyuxa, pusitxa,  mayïri t’aqapawa. // Chinchasuyuxa wali jach’awa. 
CHINCHI. st. Wayk’a. / Chinchixa wila, q’illu, ch’ujña sayt’u janq’u chiranakani utji. Junt’u qhirwa markana achuriwa, uka achuxa k’iyatawa manq’asi. // Qhirwata chinchi wayk’a apanta. Chinchimpi tumatimpi llaxwaxa wali sumawa, ququmpi manqt’asiña. [Am.: Jaxu]
CHINKI. st. Jilïri. / Chinkixa mä wila masita jilïri kullakawa. Tayka awki tayka wawanïpxki, ukawa. // Chinki kullakajampiwa jach’a marka qhathu sarä. Mama Martinaxa taqinita chinkiwa, jupaxa wali suma chinkiwa.
CHINKILLA. st. / Chinkillaxa quta thiyanakana uywana suma manq’aña, achuwa. Uywanakana maq’aña ch’usña qhuch’i, achu. // Wakanakaxa quta thiyana chinkilla wali manq’aski. // Awichujaxa chinkilla aptiriwa qutaru sari. 
CHINU. st. Chinja. / Chinuxa awkch'i, taykch'i, qulliri, yatiri, maynina ayni apxatiri saräwinakawa. Mä istallaru kukampi ch'amachampi chint'ata wakiyata, tantachawinakaru inkuntaña, ukwa. // Jiwaskama suma aruskipasiñatakixa kuka chinuxa uskuñapuniwa. // Achilajaxa kuka chinu apanitayna. 
CHINU. ar. / kuna yäsa chint'ata, jani ukaxa muqucht'atawa. Chinuxa kuna ch’ankha, ch’ankhulla chint’ata, jani ukaxa muqucht’atawa. Mä tariru kuka wakicht’ataru, mirinta, kuka chinu sapxarakiwa. // Wiska chinuxa janiwa jararayaskiti. Jiwaskama suma aruskipañataki kuka chinuxa apasiñasawa.
CHINU. sm. / Chinuxa jakhuñanakana apnaqata, maya, paya, kimsa chinu sasa jakhutaspa. Sawuñansa chinu apnaqapxiwa. // Qawqha chinunisa uka tarillamaxa. Uka awayumana walja chinunirakisä, saltapasa jiwakirakisä. Awichajaxa kimsa chinuni punchu sawu.
CHINU CHINU. st. laq’u. / Chinu chinuxa mä jisk’a ch’umphi jalnaqiri, laq’uwa. Niya tanqa tanqa laq’jama, pankataya ukch’a, thuqhtiri jisk’a laq’uwa. Ch’uqi achuqki ukjakiwa, uka laq’uxa uñsti. // Chinu chinuxa tanqa tanqjama laqhañaniwa. Jichha maraxa chinu chinu yapuru wali mantatayna. Anata phaxsina waka, qarwa, iwija willk’iñataki wiskampiwa kayunakapata chinuntaña.
CHINUÑA. ar. Ñach’aña. / Chinuñaxa wiska k’anatawa uywanakaru waxrata, kunkata katt’ayañawa. // Satuku uka asnitunaka chinkatanima, siwararuwa mantani. Aka ch’iyara wakana chinuñapaxa ancha thanthawa, yaqha machaqa chinuña alaniñawa. [Am.:Yapiña]
CHINJASIÑA. ar. Chint’aña. / Chinujasiñaxa phullu, awaysa t’iphañampi t’irt’asisawa uskt’asiña, ukawa. Warminakaxa phullu katt’asipxi. // Uka imillaxa janisa phullu chinjasitäkiti chhaqhayarakispa, walpuni unch’ukïta, juk’ampjaruxa chinthapisima, sätawa. Uka kullakana awayupa janiwa suma chinjasitäkiti. 
CHINTIRI. st. / Chintirixa thuquña isinaka k’achacht’iri, sawukipiri jaqiwa. // Chintiri utapana kunaymana kasta kasta isinakarakisa machaqa, mirq’i tama utjataynaxä. Uka jaqixa sawutanaka sumpini chintiri. Uka warmixa kunaymani awuyu sawutanaka chintiriwa.
CHINTHAPIÑA. ar. Chint’aña. / Chinthapiñaxa kuna jaljata, t’aqjata payata mayaru tukuyañawa. // Aka wiskha payaru jaljatarakisä, chinthapisina mayaru tukuyä. Uka iwijaxa chinuñapa t’aqjatayna, chinthapiñawa.
CHINT’AÑA. ar. Chinthapiña. / Chint’añaxa kuna jaljatsa chint’asa mayaru tukuyañawa. Uywanakaru Wiskampi kayunakata jani t’ijtañapataki chint’aña. // Isaku wakawa jaraqtatäna chint’anima. Uka khuchhiwa jaraqtanitayna chint’aniñawa. Jani willi williskañapatakixa awayuru apthapisa suma q’ipicht’asa chint’aña. [Am.: Chintkataña, chinunaqaña]
CHINUKU. st. / Chinukuxa uywanakana kunka chinuñawa. Walqanaka mayaru chint’añataki apthapita axu tukuyatawa. // Uka anutaki chinuku alaniñawa. Awichajaxa waka chinuku lurarapita, situwa.
CHINUQA. st. / Chinuqaxa mara phaxsi qalltawa; uka phaxsinwa chinu chinu laq’uwa ch’uqi yapunakana uñstaraki. Chinu chinuxa mä jisk’a ch’umphi jalnaqiri, ch’uqi chinuqiri laq’uwa. // Alasitaxa pä tunka pusini uru, chinuqa phaxsi saraqatankiwa. Jilata chinu chinuwa uñstatayna. Kuna pachatï nayriri jisk’a ch’uqinaka achuqki, uka pachawa laq’unakaxa uñstiri. 
CHINUQALLA. st. Wathaña. / Chinuqallaxa jani unxtañapataki jach’a qalampi uma manqharu uskuña, ukawa. // Uka chinuqalla machaqa alaniñawa. Tatajaxa janiwa suma chinuqalla alankataynati.
CHINURAÑA. ar. Chinkataña. / Chinurañaxa kunasa chinkatatäki uka jararañawa. Uywanaka mächiqaru chint’apxki, ukata ch’uxñanaka manq’ayañataki jararaña, ukawa. // Yuqalla wakawa manq’ata jiwki, jararanima. Uka khuchhinaka sinti sarnaqi chinurañawa. [Am.: Chint’aña]
CHINUSIÑA. ar. / Chinusiñaxa, chinukipasiña chinthapisina mayaru tukuyañataki apthapiña. Ch’ankhanaka k’anthita kitthapisa chinthapiña, ukawa. // Marsila, uka phulluru q’ipi chinukipasïtawa. 
CHINUSIÑA. ar. / Anunaka chinusiri, qamaqi laq’u. Qachu, urqu anumpiwa aksa uksa wayunaktiri. // Uka anuxa arumanakawa khaykata anumpi chinusiña yati. // Pampana anu annaqiriwa chinusi.
[bookmark: _Hlk87963375]CHINUTA. [May.: ÑACH’ATA] st. / Chinutaxa ñach’thapisa kunasa payata mayaru tukuyatawa. Ch’akuru qala, t’ula aliru, maya muytayasa muqucht’añawa. // Yunta wakaruxa waxraparu yukumpi wali chinuntaña. Mariya, wakaxa suma chinutati. 
CHIÑI. st. Uywa. / Chiñixa chhiqhani achaku ajanuru uñtani, khuchhjama lakani, aruma jalnaqiri, sarnaqiri jisk’a ñawqha laq’uwa. Ñuñuri kasta jisk’a achakjama ajanuni, q’ara juch’usa ch’iyara janchini chhiqhani, arumaxa jakkiri uywanakata wilapa ch’amsuri, laq’uwa. Chiñi wila, aycha t’uku usutakiwa. // Chiñixa chinkana p’iyana thantha nayra utanakana ch'isiqiskiri. Surat’a markana chiñinakawa wali utji.
CHIÑIJU. st. / Chiñijuxa qurita, qullqita, suma k’achacht’ata luratawa. Kunaymani sawuta jiwa lurt’ata saminakani utjaraki. Jaqinakaxa ampararu kunkaru jiwaki uskusipxi, ukawa. // Taykajaxa chiñiju amparajaru uchasiñataki churitu. Nayaxa chiñiju ch’ankhanakata lurasta.
CHIÑIRA. st. Walja. / Chiñiraxa kuna pachatixa walja ch’uqi achuxa achuntki ukaruwa chiñira sata. // Jichha maraxa llamayunxa ch'uqixa chiñirawa, janiwa manq’ata t’aqhiskañäniti. // Jichhüru nayaxa juk’aki jawasa k’ichta. [Am.: Walpacha]
CHIPANA. st. Chiñiju. / Chipanaxa qurita, qullqita, suma k’achacht’ata ampararu kayuru ajuntayañataki luratawa. // Nayra pachanxa inkanakaxa chipananipuniwa sarnaqirïtayna. Inkanakaxa chipana amparanakaparu kayunakaparu ajuntatawa sarnaqapxirïtayna.
CHIPAYA. st. / Chipayanakaxa kunaymani nayra pacha, aruni, sarawini yatiñäni markawa. Uru Uru markana chipaya jaqinaka utjasipxi, nayra pachatpachawa utjapxatayna, uma thiyamana challwa, k’anwa apsurinakapxataynawa, ukhamaraki yapumpi uywampisa qamapxarakirïtaynaw, jupanakaxa aruni, sarnaqäwini, markawa.  // Urunakaxa tuturata yänaka luririnakataynawa. Chipayanakaxa pusi aru arsupxi: chipaya, aymara, qhichhwa, kastilla arunaka. Chipaya aruxa wali suma aruwa.
CHIPLUNA. st. Ch’ulla q’urutani. / Chiplunaxa uywasa jaqisa mä sapa q'urutani ukawa. Janchi manqhana purakaru lip’kata q’urutani urqu uywa. Jani urqu janiraki qachu ukhamawa. // Aka iwija qalluxa chiplunarakisä, ch’ulla q’urutanikiwa jach’äxani ukaxa inamayawa muchüskani janiwa qalluchaykaspati aljxañakipunïspawa.  Uka anuxa chiplunjamarakisä, jani waliwa. [Am. Chipuna, Chipuluna, chiltu, chipuku]
CHIÑIRAYA. st. / Chiñirayaxa kuna pachatixa mä jaqixa arusiskaki jaya jani amukt’aña muniri, ukawa. // Uka jaqixa tantachawina, jupaki wali arusiskchixa, chiñiraya jaqiwa. Jach’a yatiqaña utana mä waynuchuwa utji, chiñiraya sasawa, sutichapxi.
CHIPIÑA. ar. K’uchirt’asiña. / Chipiñaxa wali k’uchikïña, kusisita, llamp’u chuymakïñawa. Jaqixa taqi kunatsa wali k’uchiki sarnaqaña, ukawa. // Phunchhawinxa tata Satukuxa wali chipitapiniwa thuqht’asi. Taykajaxa chipikipuniwa sarnaqt’asi. [Am. Lart’aña, jachaña]
CHIPIYAÑA. ar. Kusisiyaña. / Chipiyañaxa mayni jaqiru llakitakïpana kusist’ayañawa. Jaqiru amutäskiriru sawkanakampi lart’ayaña. // Mama Katalinaxa wali llakitawa utana qunuskatayna, ukata siwsawinaka arxayta, ukampi lart’asirakiwa. Qhathuna aljirinakaxa chipiraskiwa. [Am.: Thuqhuyaña, lart’ayaña, k’uchirt’ayaña]
CHIPHIÑA. st. (Pacha aru) / Chiphiñaxa tapa kamani achuqallkasa waylla qalltañataki nayraqata ch’ijma wichhu uchañawa, ukaxa arunakäki uksaxa chikatkama ñiq’i lawitaru sunt’irayasa jani suchuqaniñapataki uchapxi, ukata saphi ukswa wañaki suma suk’antata thiyamaru uchatawa, manqhata uñkatataxa saphikiwa yatisi, ukaxa satawa punta chilla uka patxaruwa sari wayllaxa ch’ina chillampi qalltasina wayllañawa. // Jichhüruxa uta achuqallañäni, markaruxa sapa mayniwa yatiyatawa, wichhu q’ipt’atawa jutapxani, sikuya wichhu apanipxaspa ukaxa walïspawa, punta chillatakiwa sikuyaxa wakisi. 
CHIQA. [May.: CHIQPA] st. (Pacha aru) / Janiwa wist’ükiti, suma chiqapawa; lawanakaxa chiqa chiqakiwa, quqa lawaxa chiqa chiqakiwa wali munkaña. // Ayllujaxa chiqaki thakhi sarañankiwa. Quqanakaxa wali wixruratawa. [Aa.: Q’iwt’ata, k’umu, wixru]
CHIQA. st. (Ajayu aru) Chiqpacha. / Chiqa jaqiwa. Chiqaxa kunsa chiqpacha arsuña, saña, jani k'arïkixa, ukawa. // Tata antukuxa wali chiqa arusiri jaqiwa. Marka irpirinakaxa tantachawinakanxa chiqaki irpxarupxi. Mama Santukaxa janiwa chiqa warmïkiti, k’arisiriwa. 
CHIQACHASIÑA. st. / Chiqachasiñaxa jaqïña kankañanxa thaqhinchasa chiqpachäñawa, amuyunsa chiqaru amuyt’aña kuna lurawinsa chiqanchaña ukawa. // Marka awatiri kamanixa wali chiqaruwa sarti axsarkañpachawa. 
CHIQPACHA. st. Chiqa. / Chiqpachaxa kunasa chiqa arsuña, chiqa sañawa. // Janiwa kunasa inaki arsuñäkiti chiqpacha ukhamaru puriskañapuniwa, sapxiwa. [Am.: Chiqana, chiqpachïri] [Aa.: Q’iwt’ata, wixru, k’umu]
CHIQACHAÑA. ar. (Pacha aru) chiqatatayaña. / Chiqachañaxa kuna wist’uptaña munkchi, maysaru q’iwtasa jathinakampi uskt’asa chiqaptayaña, k'umu yänaka khuskhaki jani akch'asa wixru tukuyasa chiqachañawa, jaqïña kankañanxa suma thakhiru irpantasa thakhiñchañawa, jani wali thakhiru saririnakaru chiqachañawa. // Aka lawaxa k'umuwa, uta utachañatakixa, chiqachañäspawa. Uka jach’a lawaxa k’umutaynawa chiqachañäspawa. [Am.:Chiqa, chiqpachaña, chiqaptayaña] [Aa.: Wixru, k’umu]

CHIQACHAÑA. ar. (Ajayu aru). / Wawanakaru, q’axu wayna tawaquru ukhamaraki jichha jaqi sasirinakarusa amuyunakampi, ch’ikhi arunakampi, jani pantjasiñapataki taqi chuyma iwxt’anakampi chiqachaña. // Uka waynaxa chiqachañawa, jani walt’awinakana sarnaqaski.
CHIQACHUYMA. st. (Ajayu aru) / Chiqachuymaxa jani sawkasisa, taqi amtanaka arsutaru phuqhaña wakt’ayañawa,. // Jilaqataxa chiqa chumampi marka irpaxaru.
CHIQAKI. st. / Chiqakixa chiqpa sarañawa, chiqpa amuyt’aña, chiqpa arkaña suma thakhiru jani pallqtasa kunasa luraña arsuñawa. // Yatichiri tataxa yatiqiri wawanakaruxa chiqpacha amuyumpi thakhichranti. [Am.: Chiqa, chiqpacha, chiqanchaña, chiqachaña.] [Aa.: Wixrt’aña]
CHIQANCHAÑA. st. Chiqa uñtayaña. / Chiqanchañaxa kuna jani wali luratäki uka chiqaptayaña, ayllu taypinxa thakhinaka saranaka amtanakawa utji, ukhamaru phuqhasawa ayllu taypinsa sarnaqasita, taqpacha kamachi amta qallta chiqpaptayañawa. // Wawajaxa jichhakiwa panichasiski, jaqinsa yäqatañapataki thakhinchañawa wakisi. [Am.: Chiqaki, chiqachaña, chiqpachaña] [Aa.: Wixrt’aña] 
CHIQACHIRI. sm. Chiqanchaña. / Chiqachirixa chiqpacha thakiru irpiri jaqiwa. // Chijinkasaxa tata Salukuruwa sikht’asiña, jupawa wali chiqa amuyt’asa thakhiru irpiri. [Aa.: Wist’u]
CHIQAPA. st. (Pacha aru)  / Chiqapaxa jani k’umükixa, jani wixrükixa, ukawa. Chiqapaxa kuna lawasa yäsa chiqakixa, ukawa. // Uka timuna lawaxa chiqpati, yuntampi irnaqañatakixa chiqpawa wakisi. Uka lawaxa atimjamama k’umuwa, janiwa chiqapakiti. [Am.: Chiqpa] [Aa.: Wixru, wist’u]
CHIQAPA. st. (Ajayu aru) / Chiqapa saña. Janiwa k’arïkiti mayjt’ayatäkisa kunjamäkiti uka pachpapuniskiwa. Jaqixa amuyuna, aruna jani k'umüki, jani wixrüki, ukawa. // Uka jaqixa chiqapa aruniwa.
CHIQPA. st. (Ajayu aru) / Chiqpaxa qamawina chiqapa qamaña sarnaqañawa. Chiqapa saña kuna pachasa ukhamapunïki uka pachawa. // Jiwasa aymara qhichhwa markanakaxa chiqpana sarnaqapxirïtayna. Chiqpana irnaqt’askakiñäni. 
CHIQT'AÑA. ar. (Pacha aru) / Chiqt'añaxa arsutarjama, jani ukaxa amuyatarjama lurañawa, wali tantiyt’asa chiqt’añawa, jani ukaxa mä kunarusa chiqaki jaqt'aña. // Suma yatirinakaxa kuna jani walinkaña, chijinkaña chiqt'apuniriwa. Suma yatirinakaxa chiqt’apxapuniwa.
CHIQT’ATA. st. (Ajayu aru) / Chiqt’ataxa kuna chijiru jani ukaxa kuna kusisiñaru puriñatakisa chiqt’atawa. Yäparu wali amuyumpi pachaparu wakt’ayañaxa wakisiwa. // Marka tantachawinxa yaqhipa arunakaxa amuyunakarjama chiqt’apuniwa. Ququmpi puriniña amtamaxa suma chiqt’atawa.
CHIQT’AYAÑA. ar. / Chiqt’ayañaxa kuna arsutana, lurañansa chiqaparu wakt’ayaña, aski amtaru puriyañawa. // Jilata Satukuxa palamu anatañanxa chiqt’ayapuniwa. Uka awayu sawutamanxa saminakapa tinkuyañanxa suma chiqt’atapuni. 
CHIRA. st. Ali jatha. / Chiraxa yaqhipa achunakana jathapa. Achunaka taypina mä jisk'a t'alphjama, sayt'jama, muruq'jama, yaqhipaxa ch'ullqhi, ali jathaxa ukawa. // Wila wayk’axa walja chiranakaniwa, k’iyañatakixa apsuñapuniwa. Chirimuyaxa walja chiranakaniwa.
CHIRAÑA. ar. / Chirañaxa chiranaka mä achuta chira apsuñawa. // Uka wayk'axa jariqasa chirarañawa, ukata qalaruwa wayk’iña lixwjama k’iyjañawa. Ch'iraraña.
CHIRIPA. st. (Pacha aru) / Chiripaxa mä akatjamata, jani amuyatata walt'aña jani ukaxa aynacht'añawa. // Jichhüruxa piquta anatañanxa chiripatakpini atipjapxtha.
CHIRIPA. st. (Ajayu aru) / Chiripaxa mä sarawi nayra suyu markätaynawa, Titiqaqa quta iramana qamapxatayna, wali jiwaki liq'suta nayra pacha qalanakani ukachiqawa, Chiripa sutini. Ukata uka sarnaqawixa Tiwanakjama jiwa muspharkaya jach’a qalanakaniwa. // Chiripa markapana walja qalanakawa utjatayana.
CHIRIMUYA. st. Muxsa achu. / Chirimuyaxa mä jach'a qhirwana achuri quqawa, achupaxa suma janq'u muxsa, misk’i t'arwanjama q’ita, ch'iyara chiranakaniwa,  Chirimuya chiraxa puraka q’añu pichsuñatakiwa qulla, sapxiwa. // Tatajaxa Chirimuya chira umantasawa puraka q'añu pichsusiri.
CHIRIRI. st. / Chiririxa taqituqiru saramukuta wali phunuptata t’ulawa, wañsutaxa wayrana wali chiriri. Jilamanqhaxa (jilpachaxa) ñak’a t’ulawa chiririnaka. // Imillaxa p’iqi chiririkiwa sarnaqaski janiya chhaxrthapisiña atxpachatixa.
CHIRIQIRI. sm. / Jani amukt’asa arst’iri, jani axsarasa khitirusa arxayiri suma uñt’atäkaspasa ukhama taqi kunata arst’iri. // Uka awkixa wali chiriqiri jaqiwa.
CHIRIRIÑA. ar. / Chiririñaxa chhichhillankhanakaru uñtata chiririsa chuchañawa. // Misk’ichiri wayrunqunakaxa mä p'iyana ancha chiririskäna. Mamurayanakaxa maya p’iyana walpini chiririskana.
CHIRIWANU. st. / Chiriwanuxa, saqa tukuyumpi ajanuru apkatasita, phuyunakani, lawasa ayt'ata, tantiyu sikunakampi ch'axwjama thuqhuñawa, jilamanqhaxa qhirwa junt’u markanaka thuqhuwiwa. // Jaqinakaxa chiriwanu thuqhuriwa Sika Sika sarapxi.
CHITA. st. / Chitaxa taykana jiwata, jani taykani, jaqiru yatkaktata, jaqi chika sarnaqiriwa uywawa. // Qarwa chitasa irpt'atawa, jilïri tataxa, qhathu saraskäna. [Am.: Chitaku]
CHITACHAÑA. ar. Chitachañaxa uywa chita qallu mayni jaqiru, uywasiñapataki churaña, jani ukaxa aljañawa. // Kullakajaxa mä chita chitacht'aniwayitu.
CHITAPTAYAÑA. ar. Axachaña. / Uywa qalluru jani taykanitapata jaqimpi chika qhiphäxapata arktañapataki jichhuntayaña. // Iwija qalluxa chitaptayatawa, ukhamakipuniya uywatächini.
CHIWANKU. st. Ch’iyära jamach’i. / Chiwankuxa q'illu suruni tantiyu ch'iyara jamach'iwa. Urqunakaxa, ch’iyara phuyuni, qachunakaxa ch’iyara uqi phuyuni, jach’a jamach’iwa. Chiwakuxa qamaqi uñjasaxa wali ch’ikhiri. // Khä quqanxa mä chiwankuwa tapachasiski k’awnachaspachawa. 
CHIXI. st. Pampa uywawa. / Chixixa jani suma uywata, manq'ayata, jani ch'amani, p’utiptata jisk'a t’uri uywawa. // Jani suma uñjata manq'ayata uywanakaxa chixiptxiriwa. [Am.: P’uti, t’ili, t’uri]
CHIWLI. st. / Chhiwli jamach’i kasta. Taykana k’awnapatana pä tunka mayani urunaka jipxatasina jisk’a chiwli qalluwa anaksuta. Wallpa chhiwlina phuyupa phuqhantxiwa.
CHIWARI. sm. Saxra jaqi. / Jani yanapt’asiri, wali jayra t’ukha jani ch’amani jaqiruwa ukhama sapxi. // Uka jaqixa chiwariwa.
CHIWITA. st. / Mä kasta tunqu qhana ch’umphi samini, taqinsa wali munata, thaqhata jumint’a lawa phayt’asiñataki ukaruwa chiwita sata. // Mamajaxa chiwita tunquta lawita phayatayna.
CHIXI. st. / Chixixa jani suma manq’ayata, jani ch’amani, jisk’a uywawa. Ñakaki sarnaqaski, ukhama uywawa. Jani manq’ani uywanakaxa chixiptxiriwa.
CHIXLI. st. Jisk’a taña. / Pachparu muqt’ata jani suma manq’asitapata pisi ch’amani. // Uka wawaxa chixliwa. [Am.: P’uru, tiqi, t’ili]
CHIXCHIÑA. ar. Kusisita lart’aña. / Chixchiñaxa lakasa chixchiki wali laruñawa, jilpacha k’uchisiñata sawkasitata laka ch’akhanakapa niya uñacht’ayasjama larkixa ukawa. // Qhathuna tawaqunakaxa lakasa chixchi chixchikiwa chixchiraskapxäna. Uka tawaquxa sapürunsa chixchiskakiwa. [Am.: Sixsiña, laruña]
CHUCHAÑA. ar. Tuqiña / Chuchañaxa kuna jani walïpansa arusiña, tuqisiñawa, kunatti thithitäktana uka arsuñkama. // Imillawa uma waytanï, sasa, lak’ina p’akjatayna, ukata awichaxa qariñkama walipuni chuchi. Awichaxa sinti chuchasiski ñiq’i phukhupawa taxjata uñstxatayna. [Am.: Arusiskañaki]  [Aa.: Amukïskaña] 
CHUCHAMALLA. st. Jani walinaka aruspayaña. / Lakaru ch’amani arst’añatakixa kawki p’iqi wayt’asa wali yätxatata lurt’irïkaspasa, ukhama jasaki kunsa jach’a jach’a tukusa arsuri. // Uka awkixa chuchamalla jaqiwa. 
CHUCHATATAÑA. ar. Wali aruspayañawa. / Chuchatatañaxa mä jach’a tantachawina amukïkasa wali ch’amampi jani susijuni arust’añawa. // Tantachawinxa yapu kamani tataxa wali chuchatati, uywa awatirinakaxa jark’ataru uywa atipt’ayasitata. 
CHUCHI. am. / Chuchixa janiraki q'illükisa, nï ch'umphïkisa, janiraki ch'iyaräkisa, ukawa, juk’ampi qhana ch’umphiru uñtasiriwa, niya uraqiru uñtata samiwa. // Janjamakiwa jallkaniti, chuchi pankatayanakawa sartaranitäna, wañjtañatakixaya, ukhama sartirïchixa. 
CHUCHIRAÑA. ar. Suma qhana saminakapa lupimpi lupt’ayasina chuchirayaña, q’añu janq’u niya q’illuru samiru tukuyata. // Janq’u isixa jani wali t’axsataxa chuchiptiriwa. Chuchi qarwawa chhaqata.
CHUCHIRI. am. / Chuchirixa jani amuyt’asisa kunsasa, kunatsa, khithirusa tuqisiskakiri jaqiwa. // Awichaxa janiwa jak’añjamäkiti, wali chuchasitu ukhamaraki khithirusa tuqisiskakiwa. [Aa.: Amuki, amuli]
CHUCHUQA. st. / Chuchuqaxa jani ukaxa yarana tiriju payaru kimsaru jaljta ch’axinuqata ukampi phayt’añatakiwa. Juk’ampi waña manq’aña yänaka, payaru kimsaru ch'axinuqatawa. // Mamaxa thaya pachana, chuchuqa lawita wali suma phayatayna. Ch’axi, chhankha, ch’anqha. Chuchuqa manq’axa puraka suma katt’asi, janiwa awtjayaskiti.
CHUJCHU. st. / Chujchuxa ina junt’u, janchi qaqaki q'illuntayasa wali khathatiyiri usuwa. // Achachilaxa qhirwa sarasawa chujchu khathatiri usuniki purinxi. Yunkasa sarasawa chujchuniki purinxi.
CHUJCHUKA. st. / Chujchukaxa maysata p’alta ari, taypiru lawa katuni niya mä luqa, maysatxa muruq’u ari jathi jiruwa, uraqi unuqiyañataki, alliñataki, p’iyañataki, uraqi alinaka q’achirañataki wakisiri, luraña yärakiwa. // Tatajaxa chujchukampi t’ula k’uthuririwa sari. Piku. Chujchuku. 
CHUKA. st. / Chukaxa ajanuna walja saminakani uywawa, ajanupana ch’umphi, ch’iyara janq’u saminakani. // Qarwaxa chuka ajanuni wawachatayna, qarwa qallullaxa jiwallakipuniwa. [Am.: Ch’añu ajanu, ch’ixi ajanu]
CHUKT’AÑA. st. Chunuña. / Chukt’añaxa jani sayt’ata janiraki qunqurt’ata kayuki uraqiru purita janchixa k’umt’ata utjañawa. // Jani utana tantachawinxa chachanakaxa chukt’arapxiwa, warminakaxa qunt’asipxiwa.
CHUKARA. st. / Chukaraxa jani jak'kaya, sinti p’ari, uri uywawa. // Jupaxa chukara waka alasinitayna, janipuniwa jak’katañjamakisa, chint’añatakixa uyuna anantata ikirikïpachaya. [Am.: Warqa, chukaru]
CHUKIÑA. ar. Iluña. / Qhullita uraqiru suma wakichata wanuchata ch’uqi satañataki, ukaru ch’uqi jatha uskt’aña sapa chillqiru. Uysumpi jani ukaxa wiri ukampi ch’uqi sataña. // Uka warmixa chikiña walt’ayiwa
CHUKUÑA. ar. / Chukuñaxa janiraki qunt'ata janiraki killt'ata, pä kayu patxaru acht'ata utjañawa. // Wawa, jani jamakipasiñpatakixa, chukt’asawa jamaräta sasawa yatichaña, ukhamata chukuña yatipxi. Khayjana jaqiwa chukuski.
CHUKU. st. P’iqiru ucht’asiñataki wakt’ayata. / Chukuxa warmi isi, p’iqita thixnikama awayusiña. t’arwata suma phathu luratawa, lupita, thayata p’iqiru jark’añatakiwa, ukhamata jani kuna p’iqi usu katuñataki. // Awichajaxa chukuntata qhathuru iwija tanka alasiri sari. Warminakaxa ch’iyara wayitata chukunkamakiwa siku thuquña thuqt’apxi. [Am.: Jalp’a, tanka, qära]
CHUKULA. st. / Sañuta lurt’ata jisk’a lakani wayuñäni yuru, k’usa phunchhawinakana waynaqañatakiwa, jilpachaxa qhirwa uraqinakana apnaqata. // phunchhawina chukula chukula k’usa jaqinakaru waxt’ari.
CHUKURU. st. / Chukuruxa juch’usa q’ara wich’inkhani, niya jach’a achakuru uñtasiri, aycha, k’awna manq’ani junt’uwjanakana jakiri. // Chukuruwa k’anwa manq’susxatayna.
CHULLA. st. / Chullaxa mä juk’pacha marqawa. Llawiwi irnaqawina, jasaki apthapiñataki, chulla chulla lurañawa. Chullaxa mä juk'pacha marqawa. // Siwara yaputxa mä chullpini siwara willitxa apthapinta. Uywawa tiriju chulla pampa sarayatayna. Siwara chullaxa wañäxiwa.
CHULLCHU. st. T’ukha. / Chullchuxa wali usunaqata t’ukha janchita pisi,  jani ch’amani sinti axsariri kharkhati, thayana qhanapuniwa chullchxiri, khathatxakiri, ch’ama pisiwa. // Chullchu iwija alasitäta janiwa manq’añsa munkiti, thayanxa khatatxakiwa. // [Am.: Chanktata, kharkhati]
CHULLJAYAÑA. ar. / Qhulükasa chullxañawa. Kuna qhulu yäsa, wakisïpana umaru uskt’añawa. Waña juyrakapana umana chulluyaña. // Qhathuta suma janq’u phasa alasiwaytha, jank’akiwa chulljani, jichha. [Am.: Umatataña, chulluyaña] 
CHULLPA. st. / Chullpaxa näyra maranaka ch’amakana jani aruntasiri, jani jayuni manq’iri, jakiri jaqïtaynawa. Chullpaxa nayra pacha amaya imatawa; nayraxa jiwiri imañataki qalata wali kusa pirqsupxirïtayna, ukaruwa jiwiriruxa maq’añanakani, sañunakani, isinakani imapxirïtayna, uka nayra pacha imatawa chullpa sata. // Chullpaxa nayra pacha mä markätaynawa. Utanakapaxa thuru pirqani suma ñut’u wichhumpi ñiq’impi chiktata, ukampi pirqanakaru k’achacht’ata, uta punkunakapaxa inti jalsu tuqiru uñtata. Chullpanakaxa intimpi nayrata qhansuyasisawa pachpa utapana jiwañaru puripxatayna, amparanakatxa. Chullpa yänakaxa janiwa llawq'añäkiti, usuntayiriwa, siwa. Janq’u ch’akhanakakiwa willisinxiri, sapxiwa, jichhakamasa markanaksanxa awichanaksaxa jani aruntïpanxa chullpätacha anchita jayumpi jaqt’äma saskapxiriwa.
CHULLUNKHA. st. Uma thayt’ata. / Chullunkhaxa umata qhisphilljama janq’uki thayt’atawa. Juyphi pachanja yaqhipha utjawinakanaxa umaxa ch’aqaqkirpacha chhullunkht’ayaraki. Thaya pachana umaxa wali ch’uch’unkitkamakiwa. // Juyphi pachana umaxa jayp’utpacha jawirata waytasinxaña, arumanthitakixa chhullunkht’atäxiriwa. [Am.: Chhullunkhiya, chhullunkhaya] 
CHULLUCHAÑA. ar. (chulluchiña). / Chulluchañaxa kuna qhulu achunaka, jani ukaxa kuna waña yäsa umaru uskuntaña, ukata janiwa qhulüxisa, janiraki wañäxisa ukawa. Chulluchañaxa q’añu isi, qhulu manq’añanaka, jani ukaxa qhulu yänaka umaru uskuntasina ch’arañachañawa. Jank’aki t’axsuñataki umaru uskuñawa. Jasaki sillp’irañataki ukhamaraki  qhathiyañatakixa umaru uskuñawa. // Waña ch’uñu manq’a phayaña wakiyañatakixa chulluchañapuniwa. [Am.: Chulluchiña, juq’uchiña, chullunchaña]
CHULLUÑA. ar. (Pacha aru) / Chulluñaxa kuna qhulu achusa jani ukaxa waña yäsa umaru uskutaxa q'ala jani qhuluni chullxiri, ukawa. // Jayu quluxa manq’a phukhunxa jani yatiskayawa chullxi. Phasaxa umanxa chullupiniwa.
CHULLUÑA. ar. (Ajayu aru) Chulluñaxa mä jaqina wali phathükasa, usu katusina q’ala t’ukhaptawayi, ukhamakipansa chanktaskakiwa. Saraksnawa, mä wayna jani ukaxa tawaqusa sapipanxa wali suma amuyt’i, ukata mäki uñthapisaxa janiwa arsuñsa atxiti umatatxiwa. // Uka waynaxa wali ch’amani jaqïnwa, jichhaxa chullutatatarakisä.
CHULU. st. Anu. / Jach’a kiwuni, anuru uñtasita jañchini, k’awna ukhamaraki kunaymani laq’unaka manq’ari. // Chuluwa uka manqhana jiwatäski.
CHULU. st. Muxsa achu. / Piña manq’aña muxsa achuwa, junt’u uraqina achuri. Achupalla alina achuparuwa chulu sasa sutichapxi. 
CHUMI. st. / Quta thiyanakana achuri uywa manq’a, tutura alina panqarapa. // Quta thiyaxa wali chumikiwa.
CHÜMIÑA. ar. Ch'utuña. / Chümiñaxa niya ikirjama p'iqi wayunaqañawa, jani suma amuyuni, jani ch’amani, jani kunsa luraña munañawa. // Amukirakisa chümisktaxa janicha jichhärmaxa iktä, p’iqisa alintatakïtawaya usutätacha. 
CHUMINKU. st. / Walja mirq’i isinakata suma sukt’asa pachparu ch’ukuta, uraqiru jant’ankt’asiñataki jani ukaxa patxata janxatasiñataki wakt’ayatawa. // Nayra jaqinakaxa chuminku kuna imañatakisa ch’ukusipxirïtayna. [Chanaku]
CHUMPU. st. Kallcha. Challka. / Jupha, q’ala siwara, tiriwu, awina, yaqhanakampi, janira wañskïpana yawirasa ukhamaraki suma mayawjaru apthapisa, pachparu wañsuñapataki sayart’ayasa walja uskt’aña. Yapu pachpana, wañsuñapataki, ukhama uskt’ata, ukata qhiphata jawq’suñataki. // Markachirinakaxa, waña manq’anaka apthapkapxiwa; chumpukiwa uñstxi.
CHUNQURA. st. Sirk’i. / Chunquraxa jallu pachana uñstiri aliwa, justupakiwa uraqita aliraniri, chukusa asxatasitäkaspa ukhama aliwa, janchipaxa janq’u q’awi, yaqhipaxa larama alinakanirakiwa. // Aka iwijaxa nayrata usutarakisa kunampiraki qullästi, larama sik’i thaqani ukaxaya qullächixa.
CHUNU. st. K’ullu. / Jaqitsa jani ukaxa uywatsa arxayataxa jani ist’asiri, janisa jinchunïkaspa ukaruwa chunu sata. // Uka tataxa chunu jaqiwa, arumtatasa jani ist’asiriwa.
CHUNTA. st. Liwkhana. / Chuntaxa phat'añataki, alliñataki lurata yäwa, taypiru muruq’u qaqsuta lawa uchantañataki, maysa thiyaxa ari k’uruptata, maysa thiyaxa llinq’thapita ukhama jiruwa. // Ch’uqi llamayuñataki chuntanaka wakiyäta, muthukamakirakisä juylliru parintayasa liq’irä. Jaqinakaxa wali suma munataparuwa chuntanaka wakt’ayasipxi.
CHUKULLJAYASIÑA. ar. / Chukulljayasiñaxa mächaqa janchi tunuraptiri, maysa ampara, maysa kayu, inasa muri uraqiru qunt’atasa, jani chiqaparu qunt’atasa, ukata unxtxïpanxa, wali laruñjamawa sik’imirasa chhukurkistaspa ukhamäxiri. // Mä warmirukiwa qunkatta ukataki kayuxa susunkxitu, usurïpachawa. [Am.: Susunkiyasiña, chhuchhunkiyasiña]
CHUPI. st. / Chupixa jaqt’ani, juk’a juyrani, jayuni, uma jila, kaltu manq’awa. // Mamajaxa wallpa kaltu manq’a phayatayna. 
CHUPINI. sm. Chupinixa wali qamasani, amtani, yäqasiri, aruntiri, yanapt’iri, uñtasiri, munasiri jaqiwa. // Tata Antukuxa aka markanxa, wali qamasani kankañäni jaqïnwa. 
CHUPIKA. sm. Sami. / Chupikaxa wilaru uñtata, jani ukaxa kikpaki samiwa. // Qhathunxa qarwa aychaxa, chupika saminkamaki waljpuni puriyapxatayna, ukata chanipaxa iraqtawayi. Juwanaxa chupika samini pulliraniwa yatiña utaru sari.
CHUQAÑA. ar. / Chuqañaxa qalampisa jani ukaxa kunampisa uywaru ukhamaraki kunarusa chuqañawa. // Tata Silikuxa yunta jani sartaña munïpanxa qalampiwa ch’aqhxi. [Am.: Ch’aqhiña]
CHUQI. st. Quri. / Chuqixa uraqina utjiri, k'ajkiri q'illu jani saruri wali chanini qhuyalawa. Chuqixa qhuyanakata, jawira uma manqhita jisk’a pallalla chiranakaru uñtasiri apsuta, k’ajkiri q’illu qhuyalawa. // Qhapaqa jaqinakaxa: warmixa chuqi sarsilluni, surtijani, chachaxa jach’a luk’anaru surtijaniwa, sarnaqapxi. Arumaxa chuqixa ninjamawa k’ajiri, siwa.
CHUQIPITU. st. / Chuqipituxa janq'u, janq'u larama, ch'iyara larama, niya t'alpht'atjama sinti jaru, juyphimpisa jani kamachayasiri, jayata qhathiri ch'uqiwa. // Chuqipituxa tuntatakiwa kusa janq’ukiwa wañsuri. [Am.: Chuquphitu, anchawiri]
CHUQI APU. st. / Chuqi Apuxa Illimani Khunurara jach'a qullu jak’ankiri jach'a markawa, ukaruxa taqichiqata jaqixa purintapxi, phuthutiri markanakata qhirwanakata ukhamaraki suni patatuqinakatsa, ukhamaraki anqa markanakatsa purintanipxakirakiwa, ukankiwa kunaymana kamani irpirinaka. // Chuqi Apu qharüruxa saräxa uraqi laphinakaxa kunamasa jaqukiptaski uka uñjiri. [Am.: Chukiyawu, Chuqi Yapu, Ch’uqi Yapu]
[image: ]
Chuqi Apu Markaxa Laja markana utt’äsiwayatayna. Yatiñataki, Pedro de La Gasca, jupawa Alonso de Mendoza jupa chacharu khithatayna, 20 uru taypi sata phaxsina 1548 marana, Laja markana“Nuestra Señora de La Paz”, machaqa marka utt’ayañapataki. Mendoza chachaxa uka uraqiru purisinxa nayriri qala uskt’aniwatayna. Kimsa uru mäkipawayxïpanxa sumpacha amthapt’asa amuykipasawa, Chuqi Apu markaru jitht’ayapxatayna. Churu Pampa ukjaruwa mayampi utt’äwayatayna. Ukachiqanakanxa quri walja utjchïpana, qurixa nayra pachaxa chuqi sutinïtaynawa Aymara arusanxa, ukata Chuqi Apu ukhama sutichatäxatayna. // Chuqi Apu markana walja jaqinakawa qamapxi. Chuqi Apu Markana taqi kuna yänakawa alasiñataki utjatayna.
CHUQI KAYLLA. st. / Chuqi kayllaxa qullu irananakana achuri jisk’a aliwa, laphipaxa muruq’u chhuqunakawa, qullarakiwa ch’uxu usutaki, uma wallaqitaru uchantasawa umaña. // Juyphi pachanxa awichajaxa chuqi kaylla junt’u uma umirïna.
CHUQILA. st. / Chuqilaxa mä kasta thuqht’awiwa, larixa, wari uywaru katurirïna, ukaru uñtatawa. Achuqa phaxsita sata qallta phaxsikama thuqht’apxi. // Chuqila thuqhuriwa sarañaja.
CHUQIÑA. ar. / Chuqiñaxa kuna uywsa, jaltirinaksa, umana tuyurinaka, ukhamaraki jani jaqimpi qamirinaksa, chuqiñawa. // Wila masijaxa nayratpachsa challwa chuqiripunïpxataynawa. Katuña.
CHUQI WAWA. st. / Chuqi wawaxa taykapana, awkipana sinti qurjama munata wawawa. Amuyunxa satarakiwa sapa wawanakaru ukatwa sinti munata uywasipxi. // Jilajaxa qurisa kikpa wawxa uywasi. Quri wawa, maya k’ata wawa. Chuqi wawapuniwa qhipharuxa jilpacha awki taykaru jachayiri. [Aa.: Q’aya, uñisita wawa]
CHUQULLU. st. / Chuqulluxa jisk’a janchini muqu jaqiwa. // Tata Silwikuna chuqulluwa, tatapaxa ukhamarakïnwa siwa. Uka wila masita jutirïpachaya. [Am.: Muqu, t’ixi, umut’u, t’injri, t’iqi, jisk’a] [Aa.: Jach’a]
CHUQUPA. st. / Chuqupaxa uraqi manqhana, niya jaymuku jawasaru uñtata achuwa. Chuqupaxa thuru juch’usa sillp’iniwa, achupaxa jamp’susa t’uruñawa. Phayt’asiñanakanxa chuqupa achuxa janchiri ch’amanchirinitapata aycha lanti yanapt’asiraki. Chuqupaxa junt’u uraqina puquriwa. // Chuqupaxa qhathunakana utjapuniwa aljañataki. Mamajaxa Chuqupampi ch’uñu piqtuta phayatayna.
CHUQU USU. st. Jaqiru katuri usu. / Jaqi janchinxa phusullkamakiwa qulurani. Jat’irata janchixa p’iyawa jaki. // Chuqu usutxa wali jark’aqasiñawa wakisi.
CHUQURUSI. st. / Chuqurusixa janq’u chupika llink’i laq’awa, juk’ampi mayja samininakasa utjakirakiwa, ukata nayra pachanxa, uka laq’axa utanaka saminchañatakiwa wakisirïtayna, ukampirusa wali thaqhatätaynawa. // Achachilajana utapaxa chuqurusimpi samiñchatawa.
CHURAÑA. ar. Katuyaña. / Churañaxa kuna apkataña yäsa maynina amparaparu apxaruyasa katuyaña, ichxaruyaña, thimpxaruyaña ukata juk’ampinakawa. Yaqha amuyunxa yäqasiña kankañanxa churañawa, kunsa katuqañataki satarakiwa. // Qhathuta ch’uqi jatha alaniñapataki qullqi churawayita. Churxaña, luqtaña, arkuña, aynjasiña, apxataña ukamaraki uñxataña. Tutiña Yäqaña. Chillqtaña. Amuchaña. Pharjaña. Muytaña. Unkaña, unkantaña. Churasiña. [Am.: Inkxarayaña, ichxarayaña, iqxarayaña, irxarayaña, itxarayaña, ayxarayaña, anxarayaña, jikhxarayaña, apxarayaña, asxarayaña, jastxarayaña]
CHURATA. st. / Churataxa kuna yänaksa mayniru uñtayatawa, jani ukaxa juparu katuyatawa. // Yuqaru churata qallpxa janiwa qhullkxañäniti, siwa.
CHURAPUÑA. ar. / Janisa kunäkaspa ukhama uñnaqaña, jani masisaru arxataña, amuki ist’aña jani arsuña taqi kunasa walikïkaspa ukhama uñnaqañawa. // Khä irpirixa churapu jaqiwa.
CHURI. sm. / Churixa janiraki janq'u, janiraki wila janq’u q'illjama samiwa. Janq’u isinaka q’añu umampi puriyataxa samipawa q’aymapti, qaqapti. Pankaxa q’aymaptata. // Jichhüruxa janiwa suma lupxiti, churi lupikwa uñstanxi, intiya jani suma uñstanxitixa. Machaqa isijaxa q’anu umana churiptatawa.
CHURI CHURI. st. / Churi churixa churi q'illu panqarani mä jisk'a muni muni aliwa. Churi t’ikawa // Churi churi panqara anatana chayawayañataki pallthapinta. 
CHURINTAYAÑA. ar. / Suma janq’u qhasakïpana sapa kuti jani suma isinaka t’axsuqasa churintayaña. // Wawa isinakaxa churintatkamakiwa. [Am.: Churiptayaña, q’illuptayaña]
CHURI Q’ILLU. st. / Chupika samiru q’illuni samimpi chikt’ata ukawa churi q’illuxa. // Yaqhipa naranja sillp’ipaxa churi q’illu saminiwa.
CHURISIK'I. [May.: CHIRISIKI] st. Churi. / Churi sik'ixa niya suxta luqani jach’a ch'uwiranttiri walja samini q’iwi q’iwi lanqhu asiruwa, mächaqaxa q'illu, chupika, larama, ch'iyara, ch'umphi ukhama saminakaniwa. // Junt’u uraqina, qhirwana, churi sik'ixa utji. 
CHURT'AÑA. ar. / Churt'añaxa ancha maynikïsa paninïsa mayniru waykjasa taki ch’aku nuwjañawa, jani ukaxa kuna yämpisa jawq'jañawa. Suma amuyt’asa, wali thithiyatapata, jani jaqjama sarnaqatapata mayni jaqiru yatiñapataki nuwjaña. // Mä lunthataruwa katusawa wasüruxa wali churt'asipxkäna.
CHURASIÑA. ar. Amparata ampararu churasiña. / Churasiñaxa kunsa purapata churasiñawa, yaqha munasiña amuyunxa chuyma churasiñawa, purapata kuna pachasa waynampi tawaqumpi uñt’askapxi, ukaxa chuyma panichasiñataki churasipxi. // Tata Julikuxa, phuchhaxa churxäma sakituwaya, tullqatakiya munpachïtuxa.
CHURARAPIÑA. ar. Churata yaqharu churañawa. / Churarapiñaxa maynina kuna yä jaytatsa mayniru churarapiñawa. // Masijawa iraya jaytasiwayitu wawaparuwa churarapitäta sasa, uka anchhita churanï chhä. Mayninkiri mayniru churaña.
CHURU. st. Jawirampi t’aqata uraqiwa. / Churuxa paya jawirata mayaru tukuski ukachaqa thiyawa, qullu kayuqta pampa jisk'a sayt’u uraqiwa. // Illaña churu uraqiruwa qharüruxa iwija awatiniñäni. Khaya churuxa puruma uraqïskiwa. Churu umawa sumata sumata apasxki, jisk’akïxiwa. 
CHURUKU. st. Laq’u / Junt’u phuthuti uraqinakana jakiri, arumanaka wali chhuruqiri.
CHUSI. st. Jant’aku luratawa. / Chusixa utana jant'akusiñataki wali thuru lankhu saminchata: wila, q’illu, ch’uxña, larama ch'ankhanakata, sawutaxa, ukawa. // Juyphi thaya pachanxa, chusinaka jant'akupxamaya, sasawa tiwulaxa ñakaki arnaqasiri, siwa.
CHUSU. st. / Chusuxa puraparu juch’usa ari, jani maysa thiya p’altha t'alpht'ata jathi jiruta suma lurata pikuwa, uraqi alliñawa. Phat'añataki luraña yäwa. // Qalarara thuru, kijyu uraqi phat'añatakixa chusu pikuwa wali kusa. Purapa ari chujchuka.
CHUTA. st. / Chutaxa mä chimpuwa, qalata lurata quntu sutini, jani ukaxa mä ch’utu ukachaqa sutiñchata, ukata walja kasta chutawa utji: marka uraqi chuta, qallpa uraqi chuta, jark’ata uraqi chuta, juk’ampinaka, ukawa. // Tatajaxa qhulliñataki, uraqi chimpuriwa sari. [Am.: Qurpa, chimpu, quntu] 2. / Chutaxa satarakiwa, kuna pachasa warminakaxa pantaluna uchasxapxi, chachasa kikpaki ukaru chuta satakiraki. 3. / Yaqha Chutaxa mit’awa, kawkch’a irnaqawiti tukuñäkchi, uka tukuñkama irnaqaña.
CHUTATA. st. / Chutataxa mä chaqaru qalanakata jach'a sayt'u pirqsutawa, jani ukaxa ñiq'impisa lluch'sutarakïspawa, wali kusa amuykaya chimpuwa. // Yapu kamaninakaxa, sapa marawa qalata jani ukaxa ñiq’ita chutata pirqsupxiri, kawkjasa yapu aytaki, uka thiyapata, ukhamata uywa awatirinakaxa jark’apxañapataki. [Am.: Chutaña, chimpu]
CHUTAÑA. ar. Chutañaxa qalanakata. / Jani ukaxa kuna ñiq'i tikanakata, mächaqaru sayt'u pirqsuñawa. Yapucha amtampi qhulliyañatakixa akjata khayjakama munstanxa, uka amuyañatakixa qalampi chutañawa. // Nayra thakhinakanxa chutañaxa sapa tupuna luratätaynawa, qawqha tupunkisa markaxa ukhamaraki jach’a markasa, ukhamata yatiñataki.
CHUTANUQAÑA. ar. Qurpachraña. / Jayata suma qhana uñt’kaya uraqisana qurpanakaparu chutanuqañawa. // Markachirinakaxa, uraqi chutanuqañataki aruskipapxiwa. 
CHUWA. st. Manq’a waxt’asiña, liwasiñataki. / Chuwaxa manq'a wisllampi liwasa astaña yäwa, ukataki luratawa, näyra pacha manq’a liwanuqañataki, sapa maynina astasiñapataki: ñiq’ita, qalata, lawa k’ulluta, kariya, ukhamaraki jiruta llusk’a lurata, juk’ampita. Jacha jisk’arakiwa, t’alla chuwa, p’ujru chuwa, chamqha chuwa, jilli chuwa, wampura chuwa. // Manq'a waxt'asiñataki wawaxa chuwasa ast'atawa juti.
CHUWI. st. Yapuchata manq’awa. / Chuwixa qhirwana puquri manq’aña achuwa, alwirja masita jutiriwa, wañäxi ukaxa ukhama thururakiwa. Ukampisa walja kasta saminiwa: wila, chiyara, janq’u, ch’añu, lunkunakawa. // Awichaxa tumpipanxa chuwi ch’uta jamp’pini waxt’iri. 
CHUXLU. st. Yapuchata manq’awa. / Chuxluxa jani manq'ata, t'aqhina qamata t’ukha uywawa, jaqiru chuxlu sañaxa jaychañampi sasiwa. // Khä anuxa q'ala chuxlupinirakisä, manq’atjamaya ukhamäpachaxa jani ukaxa, usutächi. [Am.: Chuxu, chuxru, t’ukha, ch’akharmuchtata] [Aa.: Lik’i phathu]
CHUXLUÑA. ar. Chuxru. / Chuxluñaxa q'ala lupina wañantañawa. // Aka lip'ichixa lupina chuxluntxataynawa. Yaqha amuyunxa Chuxruñaxa qamawinxa jani chachani ukhamaraki jani warmini jiwañkama jayp’uñawa. Aka lip’ichixa lupina chuxluntxataynawa.
CHUYMANI. st. Jach’a tata. Jilawiri Jaqi. / Chuymanixa jilïri walja marani jaqiwa, wali chuyma mantata, jathatanakaparu chuymanchiri wali suma yäparu amuyt’asa, arst’iri, ukaruwa chuymani jaqi sasa uñt’ata. // Chhijiru purisinxa chuymani tata mamanakaruwa sikt’asiña, kuna chiji askichañatakisa jupanakawa amuyt’apxi. Awkijaxa chuymanixiwa, ñakawa thujrumpi sartaski. Chuyma pisi jaqïskiwa. [Am.: Amawt’a]
CHUYMJASIÑA. ar. Chuymjaña. Usuchjasiña. / Chuymjasiñaxa ancha jathinaka kunsa apnaqata, sinti lup’ita uñakipasa irnaqatata wilaxa maysaru jani ukaxa mayawjaru thayantxïpana piq’i, kunka usuriwa. Ukata wilaxa maysankxïpana p’iqixa wali ususiri, chuymjayasisaxa jank’akiwa qullt’asiña, jani ukaxa qaquntasiñasa. // P'iqi uschi ukaxa, inasa chuymjatächi uka jaqixa. P’iqi uschi ukaxa, inasa chuymjatächi. 
CHUYMJAÑA. ar. Usjayaña. / Chuymjañaxa wali janchisaru usuchjaña, ñanqhachaña, jathinaka aptas, anatañanakana jalanaqasa. // Mama, uka jisk’a wawamaxa chuymjatarakisä.
CHUYMACHAÑA. ar. Chuymanchaña. / Chuymachañaxa munasiña arunakampi arxayaña, chuyma chhaqhata jaqiru, usutaru, llakitaru, wali misk’i arunakampi arxayasina llaki armt’ayañawa. Uka kipkarakiwa, khitisa wali phiñasita uñjaski ukarusa chuymacht’añarakiwa, jani juk’ampi qhuruchasxañapataki. // Uta masijaxa llakinkiwa, jilïri yuqapawa usuntatayna jichhaxa chuymachaniri sarä. Llakitakiwa uñjasta khitikisa chuymachiri jutaspa. Mä umata tataxa wali qhuruchasi chuymacht’añawa. [Aa.: Chuymjaña, k’uchirayaña, Arxayt’aña]
CHUYMACHASIÑA. ar. Tumpasiña, sumankaña. Purapata arxayt’asiña. / Chuymachasiñaxa suma arunakampi arxayasiñawa, sumana jakasiñataki, tumpasiña, aruskipasiña, purapata quña arunakampi chuymachasisa. // Jilajampixa walipini chuymachasipxta, nayaxa tumpantha ukhamaraki suma qamañataki jupasa tumparakitu. Masijampixa, jach’a yatiqaña utaru mantañataki, wali chuymachasipxta.
CHUYMACHT’AÑA. ar. Chuymachaña. / Chuymacht’añaxa wajcha wawanakaru jani ukaxa llakita jaqinakaru jachañankaskïpana chuymachañawa, chuymachañaxa suma munasiña arunaka arxayasina llakinaka armt’ayañawa. // Juwansitu q’axu waynaxa wali jachi chuymacht’añawa, tatapaxaya jani mayampitaki sarawayxchixa.
CHUYMAYSAÑA. st. Jani waliru puriña. Chuymt’aña. / Chuymaysañaxa kuna jani wali lurasasa chuymataki phiñasita chuyma usuyasiñawa. Sumankasina, yaqha amtanaka uñstïpana jaytawayasina qhiphata chhijinakaru purisa wali amtasiña chuymaysaña. // Uta qurpa masijaxa chijiru purisawa chuymaysixa, janira purkasaxa jach’a jach’a tukutakiwa sarnaqirïna. Mä tataxa k’añaskupa umatpacha q’iwi, ukata jaqusisina qhiphüruxa wali amtasi chuymaya sasina. 
CHUYMAWISA. st. Pisi Chuyma. Jach’a jach’a tukuri. / Chuymawisaxa jani amuyt’asiri kunarusa mantirpacha, jaqimpisa tuqthaptiri, jani aruntasiri ukhama jaqiwa. Pisi amuyu, luqhi, khitirusa saykataskaki, jani wali arunaksa walikaspasa ukhama arsuri, janiwa kunankatsa yatiskiti. // Markanxa maynisa, paninisa chuymawisa jaqixa utjapuniwa: yatiri yatiri tukuta, jani khithirusa yäqasa sarnaqiri. Tata Maksichuxa jach’a, jach’a tukuriwa, jani walirusa purispawa, wali chuymawisa jaqiwa.
CHUYMA CH’ALLXTAYAÑA. ar. Amtayasina jachayxaña. / Chuyma ch’allxtayañaxa, näyra pacha llakinakata amtayasa, awki taykapata t’aqhisiwätapata jiskt’asina jachantayxaña. // Juwanchumpiwa aruskipaskayätha, ukata mamapata amtayasina chuyma ch’allxtaytha. 
CHUYMA CHUXRI. st. Chuyma usuchjata. / Chuyma chuxrixa ch’uxusa ch’uxusa wilampi chuxuñawa ukhama kustaru chuyma usuwa. Saraksnawa kunawsasa chuyma usuchjayasi ukata janiwa sartaña atxkiti, aliqakiwa samaqxi. // Jilïri jilajaxa wilampi ch’uxusa ch’usawa jani samatataña atisawa tukusxi. // Kustaru usu, wila ch’uxu, wila uxu. [Aa.: Q’uma chuyma]
CHUYMAXTARA. st. Jilïri chuymani Jaqi. / Chuymaxtaraxa jilïri walja marani, wali amtani, qamasani, ch’ikhi aruni, chuyma phuqhata tata jani ukaxa mamawa. Kuna jani walt’awinakansa aski arupampi chuymachistaspa. // Achachilajaxa markanxa wali chuymaxtara jaqïnwa, sapxiwa. [Am.: Amawt’a, yatiri] [Aa.: Pisi chuyma]
CHUYMT’A. st. Wali qamasani jaqi. / Chuymt’axa wali qamasampi amuyu ch’amampi apnaqasa thuru chuyma jiwasa pachpa uskuña. Jilïri jaqinakaxa aski amuyunïpxapuniwa, ukata sullka jaqinakaxa wali yäqapxi. // Jiwirina wila masinakaparuxa chuymt’apxätawa sasawa arxayaña.
CHUYMT’AÑA. ar. Qala chuymt’aña. Ch’amañchasiña. / Chuymt’añaxa llaki chuymankasa qala chuymt’añawa, kuna jani waliru mantasasa ukaruxa chuymt’añawa. // Awkijawa usuntasina yaqha pacharu sarxi, wali sumana qamasipxayäta janiwa armañjamäkiti, chuymt’apinchiya. Jani llakisiskañäniti, qala chuymt’añäni.  [Aa.: Pisi chuymt’aña]
CHUYNU. [May.: CHHUYNU] st. Thaxa. / Chuynuxa qarwana jamapawa, qarwaxa janiwa iwijma taqichaqarukisa jamkiti, mächaqaru kiwa jami, ukachaqawa chuynu sata.  Chhuxllusa kikipawa jakthaptata, ukata maya mayaki uka thaxawa. // Qarwanakaxa Chhuynu chuynukwa jamarapxatayna ch’uxñaya manq’ixa. Uka iwija thaxaxa chuynu chuynuki wañaratawa. 
CHUYMA LUNTHATA. st. Muxsa arumpi iyawsayaña. / Chuyma lunthataxa wali khuskhu jaqiwa, llakitakïpansa chuyma qhanartiyiriwa. // Waynaxa tawaqumpi munayasiñatakixa muxsa arxayasaxa chuyma lunthati. 

Chhaxraña
¡CHHA! Sartaya aru / Chha aruxa mä qhuyaqasiña aruwa ukhamaraki uywanaka sayt’añapataki arurakiwa. // Mä chijiruwa purtha jilata jichhaxa kunampiraki yanapt’irismaxa ¡chha! Ukampisa jani llakisimti askichasiskaniwa, jilata.
CHHAJA. sm. Ch’aja. Mallq’a wañkatayasiña. / Chhajaxa chuyma thayt'ayasisina ancha kirkisina, larusina, jach’ata arsupana aruxa jani pachppacha ist'asxixa ukawa. // Janiwa jach’ata arsuña atxti, jikhanitaki thayt’ayasta ukata chhaja arunïxta. Wawamaxa q’ala ch’ajantatarakisä, wallaqita ch’uxña quranakaya umt’ayasmaxa. [Aa.: Ch’uwa]
CHHAJAÑA. ar. Lankhuta arsuña. / Chhajañaxa mallq’a p’usutañawa, ukata ch’ajata ñakaki lankhu aruta arsuñawa. // Masüruxa thuqhuwina añcha kirkitäta ukata jichhaxa q’ala ch’ajäta, waliptxchixaya. [Aa.: Ch’uwaki arsuña]
CHHALA. st. Chhalaqa. / Chhalaxa qhathuna qutu qutu utt’ayasa qutt’ayañawa, ukata yarana jani ukaxa puqutanakampi chhalaña jiwasana achunakasampi turkakipaña. // Q’ara qullu qhathuta mä phuxtu ch’uqimpi ukata t’ant’ampi turkt’asinï. [Am.: Turkakipt’aña]
CHHALAÑA. ar. Turkaña. / Chhalañaxa juk'ata juk'ata kuna manq'aña yänaksa turkasiña, jani ukaxa alasiñasa, kawki qhathuturu sarasinsa juk’ata juk’ataki alasiniña. // Qhirwa junt’u marka, ch’uqimpi muxsa achunakampi turkasiri sarä.
CHHALAQAÑA. ar. Iraqataru aljaña. Juk’a chaniru aljaña. / Chhalaqañaxa kuna yänaksa juk’a iraqata qullqiruki aljañawa. Uka kipkarakiwa juyranakata muxsa puquta achutanakampisa chhalaqasiñarakiwa. // Qhathunxa juphaxa sinti iraqatapuniwa, ukampisa janiwa chhalaqasiña munkapxisa, sinti iraqatarupiniwa waxt’awiytha. Phuñchhawinxa kuna chhalaqasiñasa utjapuniriwa. [Aa.: Yäpa chanini]
CHHALASIRI. st. Pisi chanimpi alasiri, juk’a qullqimpiki apaqiri. / Chhalasirixa kuna yänaksa ukhamaraki uywanaksa pisi chanimpi apaqiriwa. // Khä mañasu jaqixa uñt’atawa, pisi qullqimpikiwa apaqiri. Alakipächixaya, juk’a chanimpi apaqañaki thaqht’aski, ukhama chhalasiri jichüpachawa. Katukipa warminakaxa juk’a chanimpikiwa kuna juyranaksa apaqapxi. [Aa.: Yäpa chanimpi aliri]
CHHALLA. st. Tunqu laphi chhalla. / Chhallaxa tunqu alinaka ch’usu tunqunpacha laphinakampacha sayt’arasa wañt'ayata ukawa. Uka kipkaraki jawasa llaqa pharsuta chhallasa utjaraki, wakana manq’asiñapataki, waña pachanakana uywana manq’apa. // Chhallaxa wakatakixa wali suma manq'awa. Wiru. 
CHHALLAQI. st. Junt’ükasina thayt’ayasiñawa. / Challaqiñaxa kunsa akatjamata yatisa inasa thayjkitaspa ukhama kharkhatiñawa, junt’ükasina akatjamata ch’uch’u thayjatjama amuyasiñawa. // Jichhüruxa llaki yatisana thä lupiwa apxattitu, taqpacha janchiwa yustupaki kharkhatrantitu ch’akhanakasa usurxakituwa.
CHHALLAQIÑA. ar. Chhulluqiña. / Chhallaqiñaxa akatjamata khatattasa chhallaqiña salla ist’asi, jallu puriñapatakixa wali chhallaqiña yati. // Jalluxa masarjamaxa paqarawa ist’asi chhalla, chhalla saskiwa. [Aa.: Ch’ujuki]
CHHALLMAÑA. ar. Nukht’aña. Majaña. / Chhallmañaxa nuwasiñataki k'achata mutumpi, mujllimpi, p’iqimpi nukhusa nukht'añawa, mayniru wali aqhachaña, niya nuwasirpacha chhallmañawa. // Kuna sasasa chhallmista, kunsa aparatäsma janicha jaqi amayuskxi. 
CHHALLMASIÑA. ar. Nuwasiña. Purapata majasiña. / Chhallmasiñaxa nuwasiñawa: mutumpi, p’iqimpi amparampi nukht’asa liwirpayaña purapata ukawa chhallmasiñaxa. // Jichhüruxa qallpxata Siskumpiwa chhallmasipxta qarsuyasiñkama janiwa ancha usuchjaskapxti. [Aa.: Sumankaña]
CHHALLMANUQAÑA. ar. Nuwanuqaña. / Chhallmanuqañaxa mutumpi mujllimpi, p’iqimpi ukhamaraki amparampisa nuwanuqañawa. // Uka jaqiruxa mäspachawa nuwanuqawaytha, juparakixaya thaqhaschituxa.
CHHAMA. st. Chhamkha. Ina ina piqjata. / Chhamaxa kuna yäsa jani ñut'jata, chhama chhama piqata, qhunatakiwa. // Jisk’a imillaxa yarana pitu lurä sasa, chhama qhunatayna. [Aa.: Ñut’u]
CHHAMILLU. st. / Chhamilluxa ch'iyarjama chhama jak’uta lurata t'ant'awa. // Qhathu sarasina jak’u qhunayanï chhamillu t’ant’a lurañataki, chhamilli jak’u alanirapitäta. 
CHHANKHA. s. Khankha. Qarqa. Chanqha. / Chhankhaxa taqichaqata llamkht'ataxa usuchjasirjama, khankha jach’a qalanakawa, qullu arïki ukawjanakana uñartanitawa. // Chhankha ch’iyara larama qalaxa ampara ch’islli khithurasi, sasina wilaki khithurxiri. [Aa.: Llusk’a, llusq’a]
CHHANKT’AÑA. ar. Phanksuña. / Chhankt’añaxa kunampisa mä thiyaru wakt’ayañawa. // Yapu kamanina jark’ata qala chutt’apaxa amparampi chhankt’atakiwa lluxitattawayxi. Uka tawaquxa jani chhankht’aña tutiri warmiwa.  Jani chhankt’aña.
CHHANA. st. Mit’a. / Chhanaxa nayra pachanxa wiñayataki mit'a churañataynawa, kuna kamanasa mit’anikiwa mä marataki jani ukaxa pä marataki yaqhipa markanxa kimsa mararakiwa, ukampirusa taqi kunasa pachanikiwa, aka chhanaxa jach’a juchäkaspasa ukhama t'aqisiñana mutuñawa. // Markanxa yaqha ñanqha jaqinakaxa chhana churirïna kunaymana irnaqawina. Wustumayu.
CHHAQHTAÑA. ar. Chhaqhaña. / Chaqhtañaxa ukankkasa jani ukaxa uñch’ukkasa chhaqhtañawa. Chhaqhtañaxa wiñayataki jani purkiri, uñstkiri chhaqhtañawa. // Qhathu sariri taykajaxa sarkïpana qulluru chhaqhtawayxi. Uka jilaxa wali suma jaqïnwa, wiñayatakiwa chhaqhawayxi, jani mayapsa kuttankiri. [Aa.: Uñstaña]
CHHAPAQA. st. / Chhapaqaxa kuna pachasa, alixa jathata yurinki ukata uraqita mistunisa laphiptki, ukawa. // Ch’uqi achuxa wali suma chhapaqaki.
CHHAPJAÑA. ar. / Chhapjañaxa nina umampi warkawi jani ukaxa kunampisa jiwsuyañawa. // Jaqiwa arnaqasi ukata anqa mistupanxa qurpa masima uta ninampi nakhantaykatayna, umampi chhapjasawa ñaka nina jiwaqayapxtha. 
CHHAPU CHHAPU. st. Arumthapi. / Chhapu chhapuxa janiraki uru janiraki aruma uka pachawa, jayp’usa ukhamaraki arumatasa chhayphu uñjaña, khithïtasa saña, uka pachawa. // Wasayp’uxa (masayp’uxa) chhaphu chhaphu thakhina jutaskïpana, alma ajayukiwa janq’pacha thakhimpi tata jutaskatayna, ukata sañaxa utji: khuyt’asisapuniwa, kirkt’asisapuniwa sarnaqaña, kuna arsa arst’añapuni. [Aa.: Qhana]
CHHAPCHHA. st. Jani suma. / Chhapchhaxa jani kunsa kusa, wali, yäparu luratawa. // Aka q’urawaxa chhapchhakirakisä, janiti uka jaqixa suma k’anaña yatkpacha. 
CHHAPTHAPI. st. Arumthapi, sujsthapi. / Chhapthapixa jani uñt’aña arumthapi, khithitasa sañaki, uka pachawa. // Phili tataxa ina ch’iyarakiwa chhapthapi pachanxa jutaskatayna. [Aa.: Qhanatata]
CHHAQHATA. st. Ch’usawa, mistutawa, janiwa akankiti. / Chhaqhataxa sarnaqkasa chhaqhañawa, janiwa kawkinkatapasa amuyaskiti. // Sullka mamaxa chhaqhatarakisa kawkraki sarpachasti, inasa qhathuru alasiri sarchi. [A.: Ukankaskaña]
CHHAQHAÑA. ar. Payiña. jani uñjaña. / Chhaqhañaxa sarnaqkasa chhaqhañawa, janiwa kawkiru saratapasa yatiskiti. // Qarwa chhaqhayta qullurukiwa ankatantha, kawkiru saratapasa jani yatiskiti, inasa yaqha marka qarwanakaru tama arkchi. Chhaqhañaxa, jani mayampi uñjkaña wiñayataki chhaqhañawa. Tatajawa chhaqhawayxi janiwa ancha awkïkansa mä usuntasakiwa jiwañkama jiwxi. [Aa.: Ukankaskaña]
CHHAQHAYAÑA. ar. Payiwäña, payiyaña / Chhaqhayañaxa, kuna uywsa, yänaksa ukhamaraki jaqsa chhaqhayañawa. // Q’urawa chhaqhaytha kawkharuraki uchpachätha, inasa iwija awatkamiru iqarpaystha janiwa yatiskxiti. 2. / Chhaqhayañaxa, jiwata jaqi uraqi manqharu p’ampxatasana jani mayampitaki chhaqayxañawa. [Aa.: Uñstayaña]
CHHAQHÄSIÑA. ar. Apnaqaskasina chhaqhayaña. / Chhaqhäsiñaxa kuna yänaksa chhaqhäsiña, apnaqkasa jani amtasisa chhaqhäsiñawa. // Phunchhawina umxatäta chuyma chaqhayasiñkama, janipuniwa kunsa amtaskthti. [A.: Uñstäsiña]
CHHAQHTATA. st. Imxataña, imtaña. / Chhaqhtataxa kunsa imjataña, chhaqhtayañawa. // Ch’uqi satäwinxa yuntaxa ch’uqi jathxa janiwa suma chhaqhtayxiti. [Aa.: Uñstaña, uñstaskaña]
CHHAQHTAYAÑA. ar. Imt’aña. / Chhaqhtayañaxa kuna luratsa, t’unjasa chhaqhtayañawa. Yänaka apnaqkïpana amanuta chhaqhtayañasa utjarakispawa. // Tata Siskuxa utapa jararasa, ñiq’i tikanaka t’unanuqasawa chhaqhtayi. [Aa.: Uñstayaña]
CHHAQTKAYA. st. Jani uñjkaya. / Chhaqhtkayaxa jani yatiskaya wali khuri, nayrasa payiki uñjxi, ukawa. // Jiwasa markasana uraqixa jani yatiskaya chhaqhtkayawa. [A.: Uñjkaya]
CHHARI. st. Qurpa. / Chharixa uraqi qallpa chhariwa. // Uraqi qurpa masixa chharita mantanitanawa, janiwa chharxa chhaqhayañapäkiti, jucharuwa mantani, ukhama luratapata. 2. / Chharixa, uma irpawina ukhamaraki qhulliwina yaqhipchiqaxa jani unxtayata ukawa chharixa. // Aka uma irpataxa wali chharinirakisa yaqhata mayapsa uma irpxatañamawa. 
CHHÄRMA. st. / Chhärmaxa jichha arumawa. // Jichharmaxa samkana juri umanwa sarnaqta ukaxa usu katuñatakïriwa. [Am.: Jichhärma, jichhüru]
CHHÄRMANTHI. st. Jichhärmanthi. / Chhärmanthixa jichha arumanthiwa, jichhüruna qhantatita chika urukamawa. // Chhärmanthiwa jilatampi jikisipxta uraqita aruskipañataki.
CHHAPHA. st. / Chhaphaxa yaranuna sillp’ipa susuñana qhipharki ukawa. // Yarana pitu piqastha ukata suskïpanxa chhaphakiwa walja qhipharti.
CHHARPHU. st. Chhayphu, chhurphu. / Chharphuxa mä q'añu lirphüspa, jani uñjañjama, urpuntatasa jani uñjañjamäkitixa, ukawa. // Jichharmanthixa pachaxa urpumpi chharphuntatänwa, janiwa kunasa uñskänti, jichhaxa q’alxtawayxiwa. [Aa.: Qhana, uru]
CHHARPT’AÑA. ar. Juykhuptaña, chhaypht’aña. / Chharpt’añaxa wali uñjkasa jani uñjxañawa. // Jilïri mamajaxa wali uñjaskasawa, nayrata usu katusina jani uñjxiti, inapiniwa qullayaskapta. [Aa.: Qhana uñjaskaña]
CHHARPHUÑA. ar. Chharphuptaña, chhayphuña. / Chharphuñaxa suma qhana uñjaskasa chharphuki uñjxañawa. // Wali qhana uñjaskayäta, mayaki nayraxa chhaypt’xitu, jayaruxa janiwa suma uñxkthti. [A.: Qhana uñjaña]
CHHAXRUÑA. ar. Chharqhuña. Pixtuña. / Chhaxruñaxa kuna yänaksa, uywsa, jaqsa chhaxruñawa. // Tatajaxa amaya uru amtañatakixa, tiriju jak’umpi chili jak’umpi chharxthapisawa t’ant’a lurañataki chapt’iri. Chharqhu, chharqu, chharquña, ch’alintaña, Ch’arquña. [Aa.: Jani chhaxruta]
CHHARQUTA. st. Chhaxruta. Ch’alita. / Chharqutaxa uywasa yänakasa yänakpura chharqutawa. // Qhatuta jatha tiriju alasinta suma uñakikipanxa suma puqutampi ch’usumpi chharqutätaynawa. [Aa.: Jani chhaxruta]
CHHATHAÑA. ar. Chhithaña. mayachthapiña. / Chhathañaxa kuna yänaka jaljtatsa quri titi ari lurata chhatampi chhatthapiñawa. // Achachilajaxa arma tilira p’akjatayna ukata titimpiwa chhaththapi.
CHHAY. ¡Chhuy!, Chhuya. / Chhay! ukaxa mayniru jay! sañapataki, ist’añapataki, lup’kiriru thuqthayañatakiwa. // Awichajaxa jani jank’asa sartasirïnwa, sapa pachawa sirïna, ampi chhay! sarktati.
CHHAXCHHA. st. Thantha. / Chhaxchhaxa phullu thiyanakana, yaqhipa punchu thiyanakana walja phalart'ataxa, ukawa. // Mamana awayt’asiña phullu thiyamanakaxa jach’a chhaxchha waych’artatanakawa. 
CHHAXILLA. st. Chaxilla. / Chhaxillaxa juch’usa lawanakawa, uta utachañatakixa wichhu jani jaxranttañapatakixa chhaxillawa suk’xatraña ukxaruwa wichhuxa uchxataña, ukawa. // Tatajaxa uta utachañataki chhaxilla lawa thaqhiriwa sari. [Am.: Juch’usa, suq’usa]
CHHAXIÑA. ar. / Chhaxiñaxa janchisana jasi, jani ukaxa thä lupi usu katuña, ch’ama laq’aki amuyañawa. // Jichha arumanthikiwa janchijaxa ina junt’u umaki, thayjamaraki ukhamakiwa thuqhta. 
CHHAXLLA. st. Jisk’a k’uchi lala. / Chhaxllaxa jisk’a k’achaki wali kusist’ayiri niya phisqha marankama wawawa. // Wawajaxa chhaxlla pachankxiwa walipini kusisiyitu. 
CHHAXLLAQA. st. Charanku. / Chhaxllaqaxa k’ulluta khithsuta kirkisa raxantt’añataki yäwa. // Jilajaxa kawki phunchhawinsa khirkhi chhaxllaqampi kirkt’asisawa raxantt’asiri.
CHHAXMAÑA. ar. Tallmsuña. thaqhtaña. / Chhaxmañaxa kuna achusa yapuna llamayutäki, uka mayampi llamayuña thaqhtañawa. // Jach’a tataxa wali amuyiriwa, kawknïri yanapiriti jani suma taqpacha llamayski, ukjaxa, ukata jupaxa mayampi chhaxmtiri. 
CHHAXRAÑA. ar. / Chhaxrañaxa juch’usa chhaxraña ali  jisk’a lawanakata qutucht’asa, ñik’uta qulti apsuñataki ukhamaraki khuskhachañataki lurata yäwa. Yaqha amuyunxa chhaxrañaxa kunsa qatatnuqañawa aksata khaysaru ukhamaraki puraparu chhaxrasa. // Awichajaxa p’iqi yaq’ata t’amatampi t’axsaqasisawa ñik’uta chhaxrasirïna. 
CHHAXTAÑA. st. Ch’axwaña. / Chhaxtañaxa wali ch’axwañawa. // Jalluxa wali ch’amampi purintasaxa walwa ch’axwanti ch’alla ch’alla sasawa chhaxti, uka pachparakiwa winïraxa wali qullutpacha ch’axwantani. [Aa.: Amuki, ch’ujuki]
CHHAXCHAÑA. ar. Phaxchaña. / Chhaxchañaxa kuna uywasa, umasa jawirana ukhamaraki kunsa lik’isana ch’axwi ukawa. // Kullakaxa qapu qapusana wali ch’axwi.
CHHAXWA. st. Ch'alla chhaxwa. / Chhaxwaxa jisk’a t’una qalanaka ch’allampi ch’ali ukawa. Yaqhipa uraqinxa chhaxwa qalanakawa utjki. // Chhaxwaxa jawiranakana manqhanakana jilpachaxa utji, ukampirusa jichha pachanxa chhaxwaxa uta lurañatakiwa wakisi.
CHHAXWAÑA. ar. Ajlliña. / Chhaxwañaxa chhaxwa mächaqaru tantachañawa, jichha pachanxa chhaxwa ajllisina jach’a markanakana uta lurañatakiwa aljxapxi. // Tata Manukuxa chhaxwa jawirana tantaskäna. 
CHHICHHILLANKHA. st. Chhichhinkalla. Chichiranka. / Chhichhillankhaxa ch'iyara q'añu jani ch'akhani, q'añunaka jallq'iri, thujsanaka mukhiri, jach'a nayranakani, chhiqhani jisk'a laq'uwa. // Chhichhillankhaxa junt’u pachanwa walxa uñstiri ukampisa aycharuxa jank’akiwa k’awnachrantiri.
CHHICHHIÑA. ar. Maysaru amtayaña. / Chhichhiñaxa mä kunxarusa mayjamaki, walja chhichhillankhjama jump'uñawa. // Mä paxp'akuru wali jaqixa qhathuna chhichhiskäna.  2. / Chhichhiñaxa, maynixa mayniru jinchuru alkatasa jisk’ata chhichhiñawa, ukata maynisa ukhamaraki. // Marka irpirinakaxa tantachawina jupanakpurakiwa chhichhisipxi. 
CHHICHHIÑAXA. ar. Qhuqhuña. / Pirqanaka allirpayaña juk’ampi yaqhanakampi kunsa lurjañawa. // Jilajaxa thantha uta pirqa chhichhiriwa sari. 
CHHIJCHHI. st. Uma jallu. Jallu chhulluñkt’ata. / Chhijchhixa uma ch’aqanaka chhullunkt'ata muruq’unaka niya kumpitisaru uñtata ukhamawa, urputa chhijchhi jalluxa waraqtanki, ukawa. // Chhijchhixa mayüruxa ch’uqi yapuru purxatasina alinaka p’iya p’iyaki ch’aksutäna. 
CHHIJCHHIÑA. ar. Chhijchhi chhijchhintaña. / Chhijchhiñaxa uma jallu puriñakïpana chhijchhi purxi ukawa, jallu purxatankïpana chhijchhirukiwa tukuwayxi, ukata ancha chhijchhuwayi, yapu yapuchatanakarusa ñanqht’ayawayi. // T’una chhijchhi purisana ukjpachawa yapu alinakxa muru muruki k’uthurawayi.
CHHIJCHHINAQAÑA. st. Chhijchhi jalluña / Chhijchhinaqañaxa chhijchhi jalluwa jaqjama mächaqa yapunaka ch’aqsusa, ch’aqsusawa sarnaqiri chhijchhi jalluwa. Yaqhipaxa sapxarakiwa, jaqiwa juchachasitapa, ukata chhijchhixa liq’suwayixa sasa. // Khä qulluruxa chhijchhiwa janq’uki wali pursutayna, khitiya juchachaschi. 
CHHIJCHHIPA. st. Chijchipa. / Chhijchhipaxa jisk'a laphinakani, ch'iyara ch'uxña, jisk'a q'illu panqarani, manq’ataki q'aphkiri qulla aliwa. // Awichajaxa manq’a phayasinxa chhijchhipani uchata q’aphinpunwa waxt’iri. 
CHHIJLLAÑA. ar. Ajlliña. / Chhijllañaxa kuna yänaksa, jani ukaxa uywanaksa chhijllañawa. // Jichhüruxa ch’uqi chhijlliriwa sarañäni. Jutiri phaxsita iwija chhijllañäni, juranaka yaqha t’aqa ukhamaraki qalluni yaqha t’aqa. [Aa.:  Ch’alintaña]
CHHIJLLATA. st. Ajlliña. / Chijllataxa kuna yänaksa uywanaksa kasta kasta chhijllata ukawa. // Uka tunka kustalana winarata ch’uqixa jathataki chhijllatawa, uka kikparaki tuntaxa manq’añataki ukata jila ukaxa ch’uñutakiwa. 2. / Chhijllata. / Chhijllataxa aylluna jani ukaxa markansa, mä tantachasiwina irpirinaka chhijllañawa, uka tantachawinwa jilïri irpirinakaxa utt’ayatäxi. // Maksichu tataruwa tantachawina jilaqatjama chhijllapxatayna. [Am.: Ajllita]
CHHIJLLIRI. st. Ajlliri. / Chhijllirixa kuna yant’awinsa, phunchhawinsa chiqaparu chhijlliri suma yatxatata amuyuni jaqiwa. // Qharüruxa qhathunxa kawknïri suma uywasa uywataki ukwa chhijllapxani. [Aa.: Jani chhijlliri]
CHHIJI. st. Chiji. Jani walinkaña. / Chhijixa jani wali kankaña, jachañana, khuyapaykañana ukhamaru puriña ukawa. // Wila masijaxa chijiniwa kunati tatajawa sarxi jani mayapsa uñjkaya. [Aa.: Kusisita]
CHHIJMU. st. Chhijma. Quqa ali. / Chhijmuxa sunina jakiri layu sata jisk’a aliwa, mach’a pachanxa layuwa manq’aña, ukampirusa jañchisatakisa aski qullarakiwa. // Jichhüruxa janiwa kunasa manq’añatakixa utjkiti, layu pitakiwa sarnaqtha. 
CHHIJNUQAÑA. ar. Utt’ayaña. / Chhijnuqañaxa kuna yänaksa qamañataki juk'ata juk'ata chhijnuqasa jikxatañawa, kuna pachasa jaqixa panichasxi, ukjaxa juk’ata juk’ata uta yanakxa qamañataki chhijnuqasipxi. [Am.: Utjnuqayaña, phuqhanuqaña]  [Aa.: Jani kunanïña]
CHHIJNUQATA. st. Utt’ayata. / Chijnuqataxa kuna yänakasa utt’ayata, phuqhanuqata, inuqata ukawa, taqi kunani phuqht’atawa jakasi. // Jilïri yuqajana irnaqatapaxa waljawa niya chhijnuqasitawa. Marsilinaxa wali q’apha warmiwa taqi yänakani chhijnuqatawa.  
CHHIJNUQTAÑA. st. Jichunuqtaña, utt’ayasiña. / Chhijnuqtañaxa mächaqaru jichhunuqtañawa, yaqha markaru sarxasina juk’ata juk’ata yänakampi chhijnuqtaña. // Nayaxa Chuqi Apu markaru jichunuqtatäthwa. [Aa.: Jani jichunuqtaña]
CHHIJNUQIRI. sm. Jani inakt’iri, inuqiri, Ch’ikhi. / Chhijnuqirixa kunsa jani uñt’ata machaqata uñstayiriwa, wali q’apha irnaqt’iri jaqiwa, yänaksa jank’akiwa chhijnuqtayi. // Markajanxa tata irpirixa machaqa utt’atata jupha achuyiri t’aqa jaqinakatakixa chhijnuqi. [Am.: Uñstayiri] [Aa.: Inamaya]
CHHIJUÑA. ar. Axsaraña, jiwtayaña, khathatiña. / Chhijuñaxa aliqata walikïkasa axsarañawa, sañäni: jawira tuykatañataki, qullu patana arumaxa sapaki makatasina chhijuyasiña. // Arumaxa anqa mistusa aliqata chhijuyastha. [Aa.: P’arxtaña]
CHHIJUYAÑA. ar. Axsaräña, jiwtayaña, amullayaña. / Chhijuyañaxa mayniru jani ukaxa kunarusa axsarayañawa, panini sarkasina mayniru chhijuyaña. // Tantachawinxa jaqi masiruxa jach’ata arsusawa chhijuytha. 
CHHIJUYASIÑA. ar. (Pacha aru) Chhiji aruta juti. / Janchinaka chhijthaptayasiña, axsarthaptäsina janchinaka khathati, chuymasa chhaqhti, jump’isa aptati, p’iqisa muytasamaki, chhijuyasiñaxa, ukawa. Chhijuyasiñaxa kuna yatisinsa, uñjasinsa, ist’asinsa asxartaptaña. Mulljasisa janchinaka khathati. // Aka maraxa yapujaxa jach’apuniwa, kunjamaki apthapkañäni, qariñäniwa chhijuyasiñjamapuniwa, kunjamaki apthapkäxa. Marka sarañaxa wali jayawa chhijuyasiñjamapuniwa.
CHHIJUYASIÑA. ar. (Ajayu aru) Chhijuyasiña. / Amullayasiña, allqumächasiña. Qamasa apaqasiña, mulla mullaki sarnaqaña. Yaqhipachiqawja uraqinakaxa wali qamasani uraqinakawa utji, ukawja uraqinakanwa jaqixa chhijuyasiña yatiraki, sarxatataxa jaqina janchipaxa chhuwa laqhaqkiriki tuku, ukawa chhijuyasiñaxa. Katuqachiqanakawa utji, ukawjanakaxa wali qamasani uraqinakawa, juk’ampisa q’ixu q’ixuna puritanaka, misa waxt’aña uraqinaka, anchanchuni uraqinaka, ukawja uraqinakaxa wali ch’amani, qamasani uraqinakawa, ukawa jaqiruxa chhijuyasiña yati. // Apachitanaka wali chhijuni apachitawa. Anchanchuni warankhanakaxa wali chhijuniwa, ukawjnäma jutañaxa chhijuyasiñapuniwa.
CHHIJTAYAÑA. ar. / Chhijtayañaxa jaqiru akatjamata thuqhtayasa janchinakapa chhijthaptayasa khathatiyañawa. Yaqhipa jaqixa wali qamasaniwa jach’ata arsusaxa jaqiruxa chhijtayaspawa, jaqiru mulla aparañawa, sustjaña mulljaña.  Uywanakasa jaqiruxa chhijtayarakispawa, asiruxa jaqiru uñstasaxa chhijtayaña yati. Akatjamata jalxatasa art’asa, jani ukaxa kunampi jaqt’asasa chhijtayaña. // Khuri pampana asiru uñstitu wali chhijtayitu. Wasayp’u jaqjamaki art’asini, chhijtayituwa. 
CHHIJTHAPTAYASIÑA. ar. (Pacha aru). Chhijthaptayasi. / Janchina asxaraña, jiwthaptayasiña. Jilanchjata irnaqawiru janchinakaxa chhijthaptayasi, sinti jathi q’ipinaka q’ipnaqasina janchinakaxa axsariwa, chhijthaptayasiwa, jikhanixa jathi q’ipitakixa justupakiwa.
CHHIJTHAPTAYASIÑA. ar. (Ajayu aru) / Janchinakaxa, sumäskasina kuna jani wali yatisina, uñjasana amuyusina sustjasiña, khathattaña, p’arxtaña, jani ukaxa pata thuqhtaña juk’ampachaxa arumawa chhijthaptayasiñawa, utji. Saxranichiqanakaru sarxatasa chhijthaptayasiña. Thakhi sarkasa justupaki chhijthaptayasiña. // Uka jaytamukuta utaxa chhijuniwa, chhijthaptayituwa. Mallkuxa wali qamasaniwa chhijthaptayasiwa.
CHHIJTHAPIYAÑA. ar. Chhijthaptayaña. / Chhijthapiyañaxa mayniru jani ukaxa uywarusa sustjasa chijthapiyañawa. // Masüruxa (wasüruxa) thakhi saririruwa sustjasina chhijthapiytha. [Am.: Axsarayaña khathatiyaña, jiwtayasiña]
CHHIPHIÑA. ar. (Pacha aru) / Chhiphiñaxa wichhumpi uta wayllañataki nayraqataxa thiyämaru wichhu ari uksatatkamaki ñiq’iru chilltasa suk’antaña ukawa. Chhiphiñaxa qalampi kunsa liq’iñawa, wayllaqa k’utuña. // Tatajaxa uta achuqallawinxa ari chillatpinwa sarnaqiri, ukata ch’ina chillampiwa wayllanxa qalltañaraki ukaruxa aliqa wichhumpikiwa wayllanxa tukt’ayaña. // Majsatakixa p'iqïñataki ukata jilaqatäñatakiwa chhiphisiwayktha.
CHHIPHIÑA. ar. (Ajayu aru). / Jisk’a aruta arxayaña. Jamasata arxayaña, yaqhanakampi jani ist’ayasisa arxayaña. Mayni jaqiru, jinchuru alkatasina jani ist’kaya arsuña. Laka manqhana arsuña, jamasatjama jani jach’a aruta arsuña. // Uka warmi ukjama chhiphisiña yati, janipi jach’a qhana arsuña yatiti.
CHHIQHANQARA. st. Aka aruxa chhiqhata juti. / Chhiqhanqaraxa amparampi purakampi jikthaptki uka k’allk’awa. Amparampi kallachimpi jaljtachiqawa. // Jaqixa chhiqhanqharata jilamanqhawa qhachhilayastana.
CHHIXNIÑA. ar. Uñisiña. Jaqina chuymapa, uñisisiri chuymani. / Chhixniñaxa, jaqi masisaru uñisiña ukawa. // Uka wakanakaxa walwa uñisisipxi, jani uñjaya uñjasipxi.
CHHILLAQIÑA. ar. Aru achu. / Chhillaqiñaxa aru mayniru, mayniru jalkatayañawa, aru jalkatayaña, aru jani imt’aña. // Uka jaqixa, khithimpi jikisisa jank’akiwa aru jalkatayaña yati, janiwa kunasa yatiyañäkiti, aru achu jaqipuniwa. 
CHHILLCHHI. sm. Jallu sulla. / Uma suxutapa ist’asa utt’ayata aruwa. Chhillchhixa k’achata yayuntaniri jaypacha jalluskakiri sulla jalluwa. // Jichhuruxa sulla jalluxa situruxaya purchixa, uraqi suma manqhakama murintayi, ukampisa uywaxa janiwa suma manq’xapxiti. 
CHHIQHA. st. (Pacha aru) / Chhiqhaxa phuyuni jamach’inakana tuyuñataki janatatata phuyuni ampararu uñtasita chhiqhawa, thuqhtañataki, jaltañataki jach'a amparjama wali phuyuni janatattiri chhiqhawa. Tuyuri Jamach'inakaxa paya chhiqhaniwa. // Uka jamach’ixa janiwa jaltaña atxkiti chhiqha pak’itawa. 
CHHIQHA. st. (Ajayu aru). Jakañataki chimputa yänakawa. / Suti katuri wawaruxa sutiyasiripaxa mä isi churani, ukawa chhiqhaxa, jani ukaxa jananta churani ukaxa chhiqharakiwa. Jaqichasiwina, jaqichiripawa chhiqha churani ukawa chhiqhaxa, sañäni: jaqichasiwina, mä iwijampisa wayxati, jani ukaxa maymaya phayasiña phukhunaksa apxati, ukawa chhiqhaxa. Sutiyata wawasa, jaqichasita wawasa jani chhiqha churataxa jani ajayunisa jakkaspa ukjamawa, sapxiwa. Markasanxa jaqichayirisa ukhamaraki sutiyirisa chhiqha churañapiniwa. // Phuchhajaxa jani chhiqha churatawa ukata kunasa jani sayt’arapkiti, inarukiwa taqi kunasa saramuku, janiwa kunsa imaskiti. 
CHHIQHANI. sm. / Chhiqhanixa kawnïri laq’unakasa chhiqhanïki, ukawa. // Wallpa uywaxa chhiqhaniwa. 2. / Chhiqhanixa kuna pachasa jaqichayiri ukhamaraki sutiyiri, ñik’uta mururi jupanakaxa sutiyataru chhiqha churxi, ukaxa chhiqha churatäxiwa.
CHHIQHACHASIÑA. ar. (Pacha aru) / Chhiqhachasiñaxa jaliri, tuyuri laq’unakaxa qhanapuniwa chhiqhanaka ayatatasa unuqiyi ukata jaltawayi, ukawa. // Allqamarixa jaltañataki chhiqhachasiwa. 
CHHIQHACHASIÑA. ar. (Ajayu aru). / Chhiqhachasiñaxa jani wali ajayu sartayañawa. Yaqhipa pachanakaxa wawanakaxa laka ch’akhanaka k’anusipxi, awki tayka manq’antchini sañawa. Awki tayka jiwañapataki chhiqhachasipxi. Yaqhipa pachaxa wawanakaxa, amparanakapa qhiphäxaru ayakipasitakiwa sarnaqaña yatipxi, chhiqhhachasiwa sañarakiwa, kunxa yatchi, sasa. Ukhamaraki ch’uqi llamayuna ch’uqinakaxa chhiqhankamaki uñarti ukaxa janirakiwa inarakïkiwa, khitina ajayupaxa sarxchini, sañawa. // Aka yuqalla ukhamapuni chhiqhachasiña, yati, khitina jiwañapa yatchi. Ch’uqixa chhiqhachasitkamakiwa ukaxa watiwa, kuna jachañaxa utjchini. 
CHHIRI. st. Ñik’uta phurqhi. / Chhirixa ñik'uta muyu muyu phurqhtatjamawa. // Mä ñik’uta chhiri waynawa khä thakhina sarnaqaskäna. Uka wawanaka ñik’utapa wali chhirqhisa, janiwa sant’añjamäkiti.
CHHIRIQIÑA. ar. Arsu, ch’axmi arsu. / Chhiriqiñaxa kuna uywasa, laq’usa jani ukaxa jaqi wawasa arsuña yatkasaxa laka manqhata aru t’aqtäsa arsu ukawa. // Jamach’i qalluwa waranka p’iyana chhiriqiskäna. Uka wawajaxa inawisapuni chhiriqiña yati.
CHHIRIPTAYAÑA. ar. Phuqhiptayaña. / Chhiriptayañaxa, ñik’uta amparampi muyu muyu sartayañawa, jani ukaxa kunampisa aliqata chhiriptayañawa. // Waynanakaxa ñik’uta aliqata chhiriptayasipxi. 
CHHIRQHI. sm. / Chhirqhixa ñik’uta chhirqhiwa ukaxa yuriwitpacha ukhamapiniwa. Yaqhipa jaqinakana ñik’utanakapaxa inawisa phuqhiwa ukaruwa chhirqhi saña. // Chulumani markana yaqhipa jaqinakana ñik’utapaxa chhirqhipiniwa. 
CHHISTH!  Samsu arsu. Chhusth!…, chhisth! …. / Chhisth sañaxa amuki saña muni ukawa. Jaqiru janiukaxa wawanakaru amuki sasjama amukt’ayawa. Wawanakaru sinti ch’axmïpana chhisth sasa amukt’ayañawa. // Tantachawina jani wali amuyumpi arskïpana tatajaxa chhisth situ ukata amukixtwa. uka wawamaru chhisth sama, sinti warari. 
CHHITHAÑA. ar. Ch’ankhampi waythapiña, t’irthapiña. Yawrimpi chhithaña. / Chhithañaxa paya mankhallu turpaki chhithaña, jani suma ch’ukthapiña. Kunsa mächaqata kunarusa khitirusa achkatayañawa, jani ukaxa kunampisa mayniru achkatayaña, katkatayaña, ukawa. Nayra pachanxa warminakaxa phullxa phich’impiwa chhitht’asipxirïtayna, jichha pachanxa yañchumpi chhitht’asxapxi. // UKa ikiña purapata chhithañawa, janiwa suma ch’ukthapkätati, jasaki jararañataki chhitharañaki. Yatiña utajana urupäniwa arkuwa chhithaña yanapitätawa. [Am.: T’ixiña, t’iphaña, chhitthaphiña]
CHHITHT’AÑA. ar. / Chhitht’añaxa isinaka Yawrimpi waythapiñawa. Kuna apnaqaña yäsa jaljtatäki, qaqstatäki, uka yächaki ch’ukt’aña, chhitht’aña, ukawa. Mäki, jank’aki jani kunasa warstañapati chhitht’aña. // Juyra kustalwa qaqstatayna juk’ampiwa p’iyasini, chhitht’añawa, uka juyraxa warstxaniwa. Uka awayujaxa jisk’akiwa jarstakiriwa chhitht’añawa.
CHHIWCHHI. st. Chhiwchhi aruxa chhiwiqiña arsuta juti. / Chhiwchhixa wallpana qallupawa, Chhiw! Chhiw! satapata chhiwchhi sata. Chillwi sasasa sutichatarakiwa. Chhiwchhixa wallpa k’anwata ansutawa, t’uqu wallpawa k’anwaru jipi, ukata chhiwchhixa ansuta. Pä tunka mayani uruwa wallpaxa k’awnaru jipi, ukja urunakata chhiwchhixa anartxi. Wallpa qallu sasasawa sutichataraki. // Wallpaxa anchawa taratati chhiwchhinaka anspacha, manq’a uma munpacha. Chhiwchhi qallunakaxa q’ala jiwaratayna.
CHHIWIÑA. ar. Chhiwiqiña. Qhuyphiña. / Chhiwiñaxa chhiwchhi qallunakana, jamach'inakana qhuyphitapawa. Manq’atjama wali chhiwiri, qhuyphipini chhiwirixa. // Willjtanakaxa jamach'inakaxa walpini chhiwirixa, kunaymana sallanakawa ist’aña. Jamach’i qallunaka inawisa chhiwiri. 
CHHIWIQIÑA. ar. / Chhiwchhi qallunaka laka ansatata warari, manq’atjama, taykapa thaqhasa warari, mallq’a chhajt’äsiñkama warari, ukawa chhiwiqiñaxa. // Chhiwchhi qalluqa taykapa chhaqhayasisaxa wali chhiwiqi, uksa aksa jalanaqi, katu ukjawa amukt’i. Chhiwchhi qallunakaxa manq’ampikiwa chhiwiqiña amukt’iri.
CHHIXI. am. Williwilli. / Chhixixa kunasa niya mä mayjama, williwilli ukawa. Tunqu chhuxlluxa jani suma tunquni, ina t’unakïki, ukaxa chhixikiwa, tunqupaxa janiwa suma puqutäkiti, ina chhixikiwa. Jaqiruxa laka ch’akhapaxa jisk’anakaki, mä mayaki ukaruwa chhixi saña. Sawuta awayusa, jani ukaxa ikiñasa, jani suma jawq’katataxa ina chhixikiwa, qipasasa asisa williwillikiwa, ukaruwa chhixi saña. // Uka laka chhixi tawaquxa larupayakituwa. Uka sawutaxa ina chhixikiwa jani suma jawq’katatawa. 
CHHIXCHHIRAÑA. ar. Nakharayaña. / Ninampi nakharayaña, patapata ninampi winqharaña. Chhixchhirañaxa ñik'utsa t'arwsa nakharañawa, jani ukaxa juyphixa ch'uqi alinaka yaqhipha laphinaka wañsuyasa jiwsuyi, ukawa. // Masärmaxa juyphixa ch'uqi alinaka q’ala chhixchhiratayna. Nayra phichhunaka niyapuni chhixchhirayastha. [Am.: Qhasurayaña, q'asturaña, q'asparaña, wañarayaña, ch’uñurayaña]
CHHIXIÑA. ar. Warasiña. / Chhixiñaxa alayata warasini, ukawa. Umasa, ñut’u jak’usa, ch’allasa warasini, umjama chhixini. P'iyäpana antutsuñawa. // Umaxa inapini chhixini. Jupha juyra kustalaxa p’iyätaynawa, jupaxa q’al chhixirani. Kursiya usu kattha inawispuni kursiya chhixïytha.
CHHIXIYAÑA. ar. Antutsuña, amanuta warasiyaña. / chhixiyañaxa, uma, wich’u, ch’alla warasiyañawa. Qarpaña. // Jichha arumanthixa alwata uma, jawasa satañataki chhixiyantha. Uma katuqasina q’ala chhixiyañawa. 
CHHIXKATAÑA. ar. Amstatuqiru uma warkataña, / Chhixkatañaxa, akkatita khurkatiru umampi chhixkataña. Wich’umpi chhixkataña. // Uka imillaxa ajanuta chiqa alala umampi chhixkatayitu. Uka wich’u usuni wakaxa wich’ukiwa warasiski, kayuruwa chhixkatayitu. [Am.: Warsuña]
CHHIXKATAYASIÑA. ar. / Jiwasaru, jiwaspachparu umapi warkatasiña, chhixkatayasiña, umampisa, wich’umpisa, yaq’ampi chhixkatayasiñawa. // Juri umapiwa uka awtuxa chhhixkatayitu. 
CHHIXINTAYAÑA. ar. Warantaña. / Manqharu umampi warantaña, jalantayaña, chhixintayaña. Wakullaru, phukhuru uraqi manqharu, lakaru uma chhixintayaña. // Uka iwisa qallu janiwa ñuñt’aña munkiti, munkiri jani munkiri ñuñumpi chhixintayañawa. 
CHHIXCHIÑA. ar. Laruña. / Laka chhixiki laruña. Chhixchiñaxa uñtataxa laka ch’akhanakasa janq’uki laruñawa. // Irnaqaña samawinxa masinakampi lakasa chhixchhikwa larurapxtha. Uka tawaquxa lakasa chhixchhikiwa laruña yati.
CHHIXNI. sm. Jani sumankaña. Chuyma jalta. / Chhixnixa uñisiña, uñisk’uru, uñiskhuchi. Kunarusa puriyasiña, ukawa. // Mayjäthwa, kunarusa, khithirusa uñisiñawa puritu, janiwa khithimpisa walïkthti, jani waljamaki amayustha. 
CHHIXNIÑA. ar. / Chhixniñaxa kunarusa, uywarusa, jaqi masisatakisa chuyma jaruyasiña, ina thithiskañaki, kuna satasa jank’aki tuqitatasiña ukawa. // Qurpa masijaxaru janiwa uñjaña munkthti, jupakataki chuymajaxa thithitapuniwa, janiwa kunsa kamachkarakituti, ukampisa uñisipintwa.
CHHIXULLA. sm. Saxi. Qala Qala, qalarara, qala mäki. / Chhixulla aruxa t’una qala chhixinaqtata ch’axmi ist’asa arsutawa. Qala chhaxwa chhukhunaqatapata ch’axmipata juti. Chhixmixa t’una qalanaka qutuchata ukjawa. Qalarara uraqisa chhixulla sata sutichatarakiwa. Chixmu jani utjañapatakixa qalanakaxa pallarañawa. // Jichha uruxa wali qalarara puruma uraqi qhullintha, ina chhixulla uraqikiwa, qala jani pallarata uraqiwa. Mamajana uraqipaxa ina chhixulla uraqikiwa, yaputakisa janiwa suma laq’axa utjkiti.
CHHIXCHHIRIRINKHA. st. chhixwiriri. Laq’u. / Chhirr, chhirr sasa ch’axmiri laq’uwa. Chhixchhiririnkhaxa wali sillp’a pusi chhiqhani, jach'a nayranakani, suxta kayuni, jiskhalla, jani ch'akhani jalnaqiri laq'uwa. Chhixchhiririnkhaxa p’iqi usutakiwa qulla sapxiwa, katusa ch’utuquru ichuntasawa p’ìqiru pataru uskt’asiña, mä qhawqha k’atatxa antutpayxañawa. Chhixwiririxa jichha pachanakaxa janiwa aski utjkxiti. // Mamajaxa chhixchhirinkha p’iqi usu qullasiñataki katuyitu.
CHHIYA. st. Chhiyaxa tupuwa. / Chhiyaxa amparampi tuputa tupuwa. Chhiyaxa janiwa maya ukch’a tupukïkaspati, kamisasa jaqi amparaxa jach’ani jisk’ani ukch’anakarakiwa tupusispa. Laq’a Achachilanakaxa, tupuñxa amparampi, kayumpi tupuña jaytawayapxistu. Sawuñaxa chhiyampi tupusinawa sawusiñätayna, uta utachañasa chhiyampi tupt’asarakiwa utachasiñätayna. Chhiyaxa tayka luk’ana ukata qallu luk'ankama luqatatata tupuñawa. Kunjamasa tupuña: maya chhiya, paya chhiya, kimsa chhiya, pusi chhiya ukhamawa tupuña. Q’ipi awayuna manqhallupaxa pusi chhiyaniwa, paypacha ch’ukuxa kimsaqallqu chhiyaniwa. Isinakaxa chhiyampi tuputapuniwa. // Mamajaxa jichhüruxa kawkch’sa sawthxa sasawa amparampi chhiyt’iri. Mamajana chhiyapaxa jach’awa, nayana chhiyajaxa jisk’akiwa, mamajakipuni chhiyt’pana nayana chhiyajampixa pantjsnawa.
CHHIYAÑA. ar. Chhiyt’aña. Chhiyampi tupuña aruwa. / Chhiyañaxa amparampi tayka luk'anata jisk'a luk'ankama luqatatasa tupuñawa, chhiyampi tupt'aña ukawa. // Warmijaxa tunka payani chhiyata punchu sawutayna. 
CHHÜ. (intj) Chhuya. / Chhüxa mä aru jaqiru p’arxtayañataki jani ukaxa uywanakaru sayt’añataki aruwa. Laka arsu, jani suma jikikipata arsuwa. Uywanakaru, jaqiru art’aña arsutawa. // Chhü kawkinktasa, ukataqi arnaqatasa janiwa ist’asktati.
CHHUCHHUÑA. ar. Qhuchhthaptaña. Jump’uña. / Uksata aksata mayuwjaru muyuntaña. Mächiqawjaru muythaptaña, jaqixa mayuwjaru qutuchthaptaspa, chhuchhuñaxa ukawa. Uywanaka chhuchhthaptaspa, chhichhillankhanaka chhuchhthaptaspa, chhiwchhi qallunaka chhuchhuña yati. Jaqixa thuqhusina chhuchhuwa. Ch’axwasina chhuchhuña. Manq’añaru chhuchhuña. Imantasiñaki chhuchhuña. Chhuchhuñaxa waljani mä kunarusa jump'uñawa. // Taqpacha jump’untata, laruyiri p'axp'akuru jaqixa chhuchhuskäna. Chhichhillankhaxa thujsa aycharu chhuchhuntatapuniwa.
CHHUCHHULLI. st. Chhux! chhux! ch’axmita ist’asa aruru tukuyatawa. / Chhuchhullixa uywanakana kayunakapawa. Uywanakana kayunakapaxa chhux! Chhux! sasawa sillunakapaxa ch’axmi, ukata chhuchhullipaxa uka ist’asa ukhama arsutawa. Chhuchhullinakaxa sillumpampiwa uraqiru jawq’tapxi ukata chhuchhulli sata. // Mamajaxa iwija chhuchhulli ninaru qhasurayasa, khithurasawa manq’a phayatayna. Qarwaxa pusi chhuchhulliniwa. 
CHHUJCHHU. [May.: CHUJCHU] st. Usu. / Chhujchhuxa janchi khathathiña usuwa. Junt’u markanakaru sarasina jaqixa chhujchhu usu katu. Jaqina janchipaxa thalaña qalltawayi, p’iqi usuta qalltasina khathattaña qallti. Chhujchhu usuxa jank’akiwa chuyma chhaqhtayaspa, junt’utuqiru sarasaxa chhujchhu usuraki katusma, sañapuniwa. // Jilajaxa chhujchhu usumpiwa jiwi, yunkasa sarasna, uka usu aptasini, yunkasa junt’u usupuniwa. 
CHHUJCHHUNIÑA. ar. / Chhujchhuniñaxa junt’u phuthuti thalaña usu katuña. Janchina chhujchhu usu utji. Janchixa chhujchhu usuniwa. // Jilajaxa walikïskasawa chhujchhu usuni puri. Uka jaqixa chhujchhuniwa, sisawa sapxi.
CHHUJLLA. st. Qurpachasiña uta. / Chhujllaxa anaqa jani ukaxa yapu uñjañataki lurata jisk'a utawa. Chujllaxa qalata lurata utjäspa, wichhuta lurata utjama. Anaqana iknuqañataki lurata, jani ukaxa samart’añatakisa lurasirakiwa. Janiwa suma qamnuqa utäkiti, chhujllaxa yächa lurt’atakiwa. // Qhirwanxa sapa yapuwa chhujllani awatiñataki, yapu ikxasiñataki. Anaqa chhujllaru wawa isi armasinitäta. Jaqixa utacht’asiñapuniya chhujllaksaya chhujllt’asiñaxa. 
CHHUJLLAÑA. ar. Chhujllachaña. Luraña. / Chhujlla uta luraña, anaqa jani ukaxa jisk’a chhujlla uta luraña, wichhuta lurañaxa chillpaña, qalata lurañaxa pirqaña. Khulata lurañaxa pirqaña, ch’amphata lurañaxa ch’amphsuña. // Chhujlla chhujllsuñäni, jalluta imantasiñataki. Jichhüruxa chhujlla utataki wichhu phat’añäni. 
CHHULU. [May.: CHULU] st. Uywa suti. / Chuluxa yunkasa titi phisina sutipawa. Niyasa qamaqina samipa kikpa saminiwa, ñuñuri pusi kayuni pampa laq’u, janiwa jaqina uywatäkiti. Niyasa qamaqiru uñtasita uywa manq’ani uywa lunthata laq’uwa, jaqina wallpanakapa wallpa utata wayuriri laq’uwa. // Chhuluxa aqantapuniwa walja wallpanaka wayusiraqitu, chhuluna mach’apäthwa. 2. / Jaqiruxa chulu sasaxa sutichasirakiwa, juk’ampisa janq’ulla, jani ukaxa janq’u janchini jaqinakaruwa chulu sasa sutichata. // Khä chhulu jaqixa kunaruraki jutpacha, inasa irnaqaña yanapita, sasa thamaniskchi. [Aa.: Wayki]
CHHUJTA. [May.: CHHIJTA] am. Chhijtayasiña amuyuta juti. / Chhujtaxa janchinakaru jiwthaptayasiña, jiwtayasiña, axsarasiñawa, amuyunsa jani ukaxa kuna jathi q’ipiñata chujtaysiña. // Kunata juchachasisa jani chhijtani arsuskakiwa. Jani p’inqani jani chhujtani jaqiwa. Jani wali arunaksa arsuskakiwa jani jiwtani. 
CHHUJU. st. Janchi usu. / Thayata sartiri usu. Chhuju usuxa janchinaru chujthapiyasiri, junt’u usuwa, janchixa sinti junt’üxi ukaxa khathatxakiwa ukawa chhuju usuxa, thaya chhuju utjaspa, junt’u chhuju utjaspa, junt’u chhuju usutakixa junt’u qulla umawa umaña, thaya chhuju usutakixa thaya qulla umanakarakiwa umaña.
CHHUJU. st.  Chhijchhi jallu. / Chhujuxa t’una chhijchhi wali ch’amampi puri ukawa. // T’una chhijchhixa achunaka alinuqkïpana puri ukaxa q’alwa ch’axsuwayxiri. 
CHHUJUÑA. ar. / Chhujuñaxa wawa jani jachañapataki, chhuj! Chhuj! Sasa ichnaqañawa. // Warmijaxa asu wawa jaytawayitu ukata jachïpanxa ichtasina Chhuj!, chhuj! siskämiwa amukt’äsa ikjayta.
CHHUKTAÑA. ar. Jaltaña. / Chhuktañaxa kunatsa maynita, khithitsa waljani t’ijkämi chhukhtañawa. // Sinti jallu purisinxa, qulluta wali ch’amampi umaxa saraqanisawa chhukhtayapxitu. [Am.: T’ijtaña]
CHHUKJAÑA. ar. / Chhukjañaxa chhuktasa taqituqiru sapa sapa chhukhutataña ukawa. // Iwijaxa yapuru mantasaxa taqituqiru chhuqhutatasawa wali qariyitu, ansuñanxa. [Am.: Ch’iqitataña, t’ijutataña]
CHHUKHSUÑA. ar. Mistuña. / Chhukhsuñaxa manqhana qutükasa mäki anqaru chhukhsuñawa. // Iwijaxa uyuna ikirkasawa chhukhsuwätayna.
CHHUKHTAYAÑA. ar. T’ijtayaña. / Chhukhtayañaxa uywaru sustjasa jani ukaxa jank’aki antasawa chhukhtayaña ukhamaraki umasa ninasa jaqiruxa jani walt’ayasa chhukhthayaraki ukawa. // Awichajaxa iwijaru anumpi katuyasawa chhukhtayirïna. 
CHHUKHUNTAÑA. ar.  Jalantaña. / Chhukhuntañaxa kuna uta manqharusa chhukhuntaña jani ukaxa tantachawiru waljani chhukhuntasa mantäña ukawa. // Jalluxa chhijchhimpi purisawa anaqaru chhukhuntayapxitu yapu irnaqawina. [Am.: Tanintaña, t’ijuntaña] [Aa.: Pachpankaskaña]
CHHUKHUKIPAÑA. ar. Tanikipaña. / Chhukhukipañaxa waljani kuna uta jikhanimsa jani ukaxa qullsa chhukhukipañawa. // Qarwaxa uta jikhanima chhukhukipawayi manq’aña thaqhasisa.
CHHUKHNAQAÑA. ar. Tannaqaña. / Chhukhnaqañaxa uywasa jaqisa aksaru khaysaru chhukhnaqi ukawa. Jikhnaqaña. // Iwijaxa khaysaru aksaruwa manq’atjama chhukhnaxi jani manq’aña utjïpanxa.
CHHUKHUÑA. ar. / Chhukhuñaxa uywasa jaqisa waljani t'ijuñawa. // Palla pallanakaxa sapärmanthiwa wali chhukhuskapxi, maya paya sasa arnaqasisa. [Am.: Tutukiña, t’ijuña, taniña, jusaña] [Aa.: Sumata saraña]
CHHUKHUYAÑA. ar. / Chhukhuyañaxa uywsa, jaqsa munkiri jani munkiri t’ijuyaña taniyaña ukawa. // Qarwxa jark’ataxa jani yapuru mantañapatakixa q’urawkämiwa thakhnama chhukhuyta. [Am.: T’ijuyaña, taniyaña]
CHHULLACHAÑA. ar. / Chhullachañaxa kuna yä alinaksa ukjaru, maysaru p’iqinkamaki uraqiru uchanuqata chhulla chhulla luraña ukawa. // Siwara yawiwinxa suma chhulla chhulla qalampi itxatatkama lurañawa, jani ukaxa wayrawa apariri. [Am.: Marqachaña, chhullachraña, chullaraña]
CHHULLA. st. / Chhullaxa alinaka jik'thapita, yawthapita, llawthapita, mächaqaru apanuqt'ataxa, ukawa. // Uka jupha chhullanaka mayäwjaru jani wayra apañapataki jithkatäniwayxma. [Am.: Chulla, sulla, marqa]
CHHULLU. st. / Chhulluxa uma manqhana janq'uki q’awjama t’ut’ura tunuxa saphita jilaqankixa, ukawa. // Chhulluxa q’awiñawa ukampirusa chuyma usutaki wali qullawa, sipxiwa.
CHHULLU CHHULLU. st. Suxu suxu. / Chhullu chhulluxa wali chhulluqkiri, chilinkirinaka latata luratawa. // Ch'uta thuqhuñatakixa chhullu chhullunakampi chhithkatatawa, chhulluqrantaña. [Aa.: Ch’ujuki]

CH’AÑU. sm. / Ch’añu samixa ch’ixitsa juk’ampi ch’imïkisa ukawa. // Khullunakana phuyunakapaxa ch’añu samiwa. 
CH’APHAQA. sut. / Ch’aphaqaxa kuna manq’asa umasa jani jayuni, jani ukaxa jani muxsachatakixa ukawa. // Aka junt’ümaxa wali ch’aphaqawa. [Am.: T’apha, laq’a]
CH’APHI. st. / Ch’aphixa pampana, qulluna puquri maysa thiya wali ari aliwa. Qaqapara kasta alita jutiri. Maymaya ch’aphinakawa utjaraki: kaylla ch’aphi, waraqu ch’aphi, lawa ch’aphi. // Qhullita irnaqawina ch’ampharkasaxa wari waraqumpi ch’aphintayastha. Amparampi laq’a llawq’asa ch’aphiraystha ancha usutu.
CH’APHINTASIÑA. ar. Ch’apjasiña. / Ch’aphintasiñaxa janchiru ch’aphimpi mantayasiñawa. Ch’aphi qarqa patxanakana sarnaqasa ch’aphintayasiñawa, ukhamaraki amparampi apnaqasa ch’aphintayasitarakïspa. // Q’ara kayu sartasawa ch’aphiru taqxatasa kayuru ch’aphintayastha.
CH’APINA. st. / Ch’apinaxa mä kasta ajanuni ch’uqiwa, chuymaru kulli samini, samipaxa tiñiñatakiwa wali kusa. // Ch’apina ch’uqi wali thaqhapxi isi tiñiñataki. / Wayita tiñiñatakixa ch’apina ch’uqiwa satasiñäspa.
CH’APAQARA. sm. Qhuch’a. / Ch’apaqaraxa nayrata qhuch’a misturiwa, niya junq’iru uñtasita, thayata jani ukaxa junt’uta mantayasitata utjaspa. // Wawajaxa iwija awatinisa lupimpi lupt’ayasitayna, jichharmanthixa qhuch’a ususnikiwa sartxi. [Am.: Jillq’iña]
CH'APHAQA. sm. Ch’aphaqaxa kuna manq’asa umasa jani jayuni, ukakikiparaki kuna umaña umasa jani musq’achataki ukawa. // Aka chayru manq’axa jayu pisiwa, ukata ch’aphaqaxa. Ch’aphaqaxa jani munañjamawa.
CH’APHIRARA. sm. Qipurara. / Ch’aphiraraxa qaqapara kastata jutiri, yaqhipa alinakaxa ch’aphirarawa utji.  // Itapalluxa ancha qipurarawa. Añawaya alixa ch’aphirarawa. Tunasa musq’a achuxa qipurarawa. Qipunixa janchiru mantasa wila ch’ara muqurayi. 
CH’AQA. st. // Ch’aqaxa jallusa, umasa chhijchhisa maymaya purixa ukawa. / Chhijchhiwa maya maya ch’aqanuqi, juyranaka imxatañawa. Jalluwa p’iqiru ch’aqxatitu jalluwa purintani. Anchhitawa jalluxa waranuqtani.
CH’AQA. st. / Ch’aqaxa jallu puriñataki nayraqata maymaya ch’aqanuqi, ukawa. Uñaña, qillqañanxa qurpawa, mä amuyu tukuyawa, ukata khuysaruxa yaqha amuyüxi, ukawa. Mä amuyunxa aru qillqana ch’aqaxa utjapuniwa.
CH'AQAÑA. ar. / Ch'aqañaxa uma, wila, jump’i juk'ata juk'ata ch’aqayañawa. // Aka qhusqhu uma juk'ata juk'atawa ch’aqi, uka kikparaki aka yuruta umaxa ch'aqi, inasa taxächi.
CH’AQANTAYAÑA. ar. / Ch’aqantayañaxa kuna uma, muxsallacha, qulla uma kunarusa ch’aqata ch’aqata ch’aqantayaña, ukawa. // Wila yanapt’asiñataki suyruxa ch’aqata ch’aqata amparäma janchiru ch’aqanti. Nayrawa khachharitu, nayra qullampi ch’aqantayitasma.
CH’AQARAYAÑA. ar. / Ch’aqarayañaxa isi t’axsuta jani ukaxa kuna yäsa jarirasa ch’aqarayaña, ukawa. // Isi jawirata t’axsuntha ukata jichhaxa t’ula patxanakaruwa ch’aqaraytha. Umaru uchantata isi ch’aqarayätawa.
CH’AQACHAWI. st. Chiqanchawi. / Ch’aqachawixa kuna uñañana qillqañana aru suma ch’uwa arst’ata, ist’ata, ukawa. // Ch’aqachawi yäparu uchataxa kusa amuyuñawa. Yaqhipa qillqata pankanakanxa yäparu ch’aqachawixa uchatawa.
CH’AQI. st. Ch’aqixa ch’uñu piqata jani ukaxa liq’ita ukata tiriju payaru, kimsaru t’ikhitatatampi chhaxru manq’awa. P’iqita lupt’asïpana ukhamaraki thayt’asipansa nayrata ch’aqi mistuniri, ukawa. // Mamajaxa ch’aqi manq’a jichha arumanthixa phayatayna. 
CH’AQHU. st. Ch’aqu. / Ch’aqhuxa wali ñut’u llink’i laq’awa, walja kasta saminakani, janq’u ukaxa phasa, janq’u wiläkaxa phukhunaka lurañatakiraki, ukawa. Yaqhipchaqanxa ch’aqhuruxa uraqi lik’i sapxaraki. / Jawirana ch’iyara phasawa uñstatayna, apsusiniñäspawa.
CH'ARANA. sm. / Ch’aranaxa kuna yäsa, isisa taqpacha ch’arana, ukhamaraki uraqisa umampi (umanti) taqpacha ch’ullchjata ukawa. // Jalluwa purisina uraqiru ch’aranji. Jallu pachanxa uraqixa sapa uruwa ch’arana jikxatasi ukhamaraki alinakasa. [Am.: Ch’araña, t’ala]
CH'ARKHI. [May.: CH’ARKI] st. / Ch'arkhixa  jani ch’akhani sillp’a aycha kharinuqata, jayuncht'ata wañt'ayata aychawa. T’ukha jaqinakaruwa ch’arkhi sataraki. // Tiriju jamp’impi ch'arkhimpi t’uruñaxa wali muxsa manq’awa.
CH'ARKHIÑA. ar. / Ch'arkhiñaxa wali sillp’alla jani ch’akhani kharinuqata aycha sillp’aptayata jayuncht'ata wañt'ayata, ukawa. // Waka aycha suma ch’arkt’äta, jani ukaxa laq’untaniwa. Qarwa aycha ch’akt’añäni jani ukaxa aychaxa thuskhantxaniwa.
CH’ARI. st. / Ch’arixa jani wila ch’aqsuyata, janchi manqharu wila thayt’ayata, jiwata uywanakana wila thayt’ata ukawa. / Aka aychaxa wila ch’arirakisä, janiya wila ch’aqsuyapxkpachatixa, ukata ukhama wila thayt’ata.
CH’ARINA. st. / Ch’arinaxa mä jisk’a uywaru jani walt’ayiri laq’uwa, uka laq’uxa uywa manq’ampi khuskhawa uraqina t’ijnaqi. Uywaruxa tuxuptayasawa jiwayiri. // Wakaxa ch’arina manq’antasawa t’ukhaptasa jiwxi, janiya amayutäxanati.
CH’ATAÑA. st. / Ch’atañaxa kuna jani walïpansa marka awatiriru askichañapataki yatiyañawa. // Uka jaqixa apilla yapu uywapampi manq’suyatayna, ukata jichhaxa tata kamaniru yatiyata.
CH’ATIRI. st. / Ch’atirixa jani kunsa awantasiri jank’aki marka awatirinakaru, irpirinakarusa yatiyasa ch’axwa aptiri jaqiwa. / Tata ch’axwakuxa jank’akiwa marka awatirinakaru yatiyiri jalatayna.
CH'ASKA. st. / Ch’askaxa ñik’uta jani chhaxrasita, jani ukaxa jani sanjasitawa.  Ch’aska chiriri t’ula. // Mä tawaquxa qhathuna ch'askpachakiwa p'inqaskaya  sarnaqaskäna. // Imillaxa p’iqi jani chhaxrasitawa yatiqaña utaru saratayna.
CH’ÄSUÑA. st. / Ch’äsuñaxa maynirusa khithirusa munkiri, jani munkiri, utata jani ukaxa isa apsuña, waysuña, ukawa. // Juchani jilatxa munkiri jani munkiri utapata waysunipxtha, kunatsa juchachaspacha uka arsuñapataki.
CH’AJAYU. st. / Ch’ajayuxa wali suma aruskasa lankhu aruta ch’ajata arsuña ukawa. Ch’ajayuxa walïki arskasa lankhuta arsuñawa. // Jump’itaruwa jikhani thayt’astha ukata lankhuta arsxtha. Janiwa jump’itaru thayt’asiñäkiti, ch’ajaptañawa.
CH'AXCH'UÑA. ar. / Ch'axch'uñaxa uta pichsuñataki umampi (umanti) ch’allsusa jani ukaxa umaru uñtatampisa mä warirampi chilltasa ch'axsuyaña jani asma sartañapataki, ukawa. // Nayraqataxa uta uraqi pichsuñatakixa umampiwa ch’allsüta ukata pichañampi pichsüta.
CH’AXMI. st. / Ch’axmixa jiwaspachasa ukhamaraki yaqhasa qhuyphisa, uxusa, ch’axwasa ch’axmiñawa. Warmiruxa phaxsi wilawa wali ch’axmiri, ukawa. // Jichha arumaxa iwijawa qalluchasi, wali  ch’axmitu. 
CH'AXMIÑA. ar. / Ch'axmiñaxa ancha uxusa, ch’axwasa jani ukaxa qhuyphisawa mayniru p'iqi usuyañawa. // Jach’a markanakanxa k’añaskunakaxa wali uxu. Qhathunxa aljiri, aliri jaqinakaxa wali uxupxi, uka ch’axmisa p’iqi usuyitu.
CH’AXMISIÑA. ar. Nukhusiña. / Ch’axmisiñaxa maynimpi uñkatasisina t’iñiyasiñawa, ampara muqunakampi purapata nukhusiña // Awichaxa janiwa ikiña atitaynati wali ch’axmisitayna. Jichhärumaxa ch’axmistawa janiwa ikiña atti,  Chhuya jani ch’axmimti wawawa ikiski, thuqthayarakisma. [Am.: Thithiyasiña, t’iñiyasiña, phiñasiña]
CH'AXRUÑA. ar. Ch'arqhuña, chhaxruña. / Chhaxruñaxa tirijumpi yaranumpi chhaxrtasa qhananu qallparu phawantasa satantañawa. Ch'axruñaxa mä yämpi yaqhampi ch’althapiña, ukawa. // Janiwa uka ch’uqi mujutaki ajllitanakampi jani ajllitanakampi chhaxruntaskätati ch’amaniwa lakiña. Ch’uñu ch’uqimpi jatha ch’uqimpxa janiwa ch'axruntaskätati, yaqhata ajlliñaspawa.
CH’AXWA. ar. / Ch’axwaxa panini ukhamaraki, pä qutu jani ukaxa pä markasa nuwasisa uraqita tuqisiña, art’asisa wali uxusa ch’axwaña ukawa. // Jichhuruxa khaysa liqipampa uksana palla pallanakampi qhuyana irnaqirinakampiwa ch’axwankapxi. Qurpasiri markapura uraqita ch’axwthaptasa jani walt’awiru mantapxatayna.
CH'AXWAÑA. ar. Qhuyphiña. / Ch’axwañaxa tantachawina jaqiwa walpuni ch’axwapxi ukawa. Ch'axwañaxa waljani kunatsa, arusisa, tuqisisa jani ukaxa nuwasisa ch’axwapxi. // Nayra pachanxa achachila awichanakasaxa khuri anqaxa markata jutiri jaqinakampiwa (jaqinakantiwa) wali ch'axwapxatayna. Anunakaxa wasärmaxa wali uxuski jaqiwa jiwani, sañawa. [Aa.: Ch’ujüña]
CH’AXIÑA. ar. Ch’aqhiña. / Ch’axiñaxa kuna k’ullumpisa (k’ulluntisa) jani ukaxa qalampisa liq’isa t’unjaña, ukawa. / Kuna yärusa liq’kämi t’unanuqaña, ukawa. //  Qhathuna manq’a aljiri warmixa ulluma ch’axi phayata aljitu. Ch’uñumpi tirijumpixa janchiru ch’amanchiri manq’awa.
CH’AXULLI. st. / Ch’axullixa kuna uywasa jaqisa jach’ata kunatsa arusiskakiri chuchiri ukawa. // Ch’axulli wakaxa kawkhansa wululisakiwa sarnaqaski. Khä lunqhu wakaxa, wakanaka uñjasaxa ina ch’axulliskakiwa.
CH’AWA. st. Q’uyu. / Ch’awaxa janchina usuchjata muqjama jilaqata janchiwa. / Nayra pachana waynanakaxa anatasina chararu takintayasisawa ch’awa usuyasipxirïtayna. / Wakampi chararu waxrantayasiyätha, ukata ch’awawa jilitu, jichhaxa thayana usutuwa.
CH'AWAÑA. ar. / Ch’awañaxa amparampi ñuñu katusa q’apt’asa jani ukaxa wiq't'asa millk’i chhixtayasa qiruru jalaqayañawa. // Ajapu millk’i ch'awañataki chuwa asantanima. Imilla iwijata puqi ch’awsunma.
CH'AWARA. st. / Ch'awaraxa waka wich'inkha t'arwata mismisa wiskha kikpa k’anatawa. // Waka wich’inkha khuchhurañäni ukata waka chinuñataki ch’awara k’anañäni.
CH’AYKHA. st. / Ch’aykhaxa siwara yawitata t’una qhiparatawa, uywa manq’añapataki t’unanakawa. Yaqhipchaqanxa siwara lastruju satawa. // Siwara yawita yapuruwa waka chinxatapxi. Yapuchata qallparu uywanaka anxatapxi.
CH'AYÑA. st. / Ch'ayñaxa wasachaqana jakasiri jisk'a suni jamach'iwa, patxaruxa ch’iyara phuyuni, manqhajaxa q’illu phuyuni jisk’a jamach’i. // Jichha uruxa Ch'ayñawa jalakipitu, kunxaya yatiyaña munchitu. Ch’ayñaxa siwara qallpanaka uñjasiri. Chiyña.
[bookmark: _Hlk89777838]CH’AYU. sm. / Ch’ayuxa jani ist’asiri, qala chuymani, munañäni jaqiwa, ukhamaraki uywanakatsa utjarakispa. // Uka wakaxa jani ist’asiriwa, mistuma sataxa yapuna manq’askakiwa. 
CH'ICH'I. st. Jisk’a laq’u. / Ch'ich'ixa walja ch’imi kayunakani jisk'a laq'uwa, tunasa alina jach’a thuru laphinakana lip’katata jakasiri laq’uwa. // Ch'ich'ixa p'iqi usutakiwa wali suma qulla sapxi.
CH'IJI. st. / Ch'ijixa walja phathu ch’uxña t'una quña alillanakawa, pampana aliri uywa manq’arakiwa. // Khä ch'ijinakaxa uywata jark’atawa, qhiphakama utjaña jani ukaxa kunraki uywaxa manq’aspa. Ch’iji pampana piquta antt’apxañani.
CH'IJMA. st. / Ch'ijmaxa ikiñana p'iqi wayunuqañataki aliqata lurata yäwa. // Jaqixa ch’ijmañanipiniwa ikipxi. Uta utachañana janira wayllkasa uskkasaxa ch’ijmaxa uchañakirakiwa.
CH'IJUÑA. ar. / Ch'ijuñaxa mä kuna ch'ullqhi yäsa, qalasa, k'ullusa, jani ukaxa yäru uñtasiri yäsa, jaqnuqatasa liq'intatasa ch'iyaña qallti, ukawa. // Niya uka qalaxa ch'ijuskiwa, mä juk'itampi (juk'anti) liq't'askamaxa ch’ijunuksñawa.
CH'IKHI. st. / Ch'ikhixa wali amuyuni, amuyasiri, kunsa laqa amuyt'asiri, luriri jaqiwa. // Uka yuqallaxa, jisk’atpacha ch’ikhi amayunipinïnwa. Ch'ikhi wawanakaruxa janiwa kuna yatintaskïpansa qhipht'ayañäkiti qhiphaqtapxiriwa.
CH’IKHILLAÑA. ar. / Ch’ikhillañaxa taqi kasta jaqimpi (jaqintisa) qamiri uywanakaru k’achacht’aña, ukawa. // Ch’ankhata lurata sarsillumpiwa uywanakaru urupana uruyaña. [Am.: Ch’ikhillu, ch’ikhullaña]
CH'IKHU. sm. Sami. / Ch'ikhuxa mä kasta samiwa janiraki janq'u, janiraki ch'iyara ukawa. // Mamajaxa (mamañaxa) mä ch'ikhu punchu sawurapïma, situwa. [Am.: Uqi, qhilla]
[bookmark: _Hlk89784281]CH’ILA. sm. Ch’ilaxa jisk’a chaqallt’ata wawawa, masinakapaxa jach’a jilsutapxiwa.  / Warmijaxa jisk’a ch’ila q’ipt’atawa iwija awatiri sari. / Uka imillaxa jisk’a ch’ilakïnwa jichhaxa wali puquntata warmirakixisä, janiwa jupäkiti sañjamawa.
CH'ILAÑA. st. / Chilañaxa jawasa kastata jutiri achunaka jani ukaxa kikpa achu sillp’ipa aparasa ch'ilaña, ukawa. // Ch’uxña jawasa k’ichiranisa ch’ilarasawa mut’i qhathiyañäni. [Am.: Silq’suña, sillp’suña]
CH'ILLKHA. [May.: CH’ILLKA] st. / Ch'illkhaxa kasta kastawa kimsa jaraphini, qachu, urqu ukhamarusa lankhu ñak’a laphinakani wali qulla qurawa, jisk’a quqa kikpa aliwa. Suma chiqapa ch’illkha qhasu lawanakapaxa uta utachañatakiwa aski. // Ch’illkhana laphinakapaxa qullawa. Ch'illkhaxa chhuxritakiwa wali kusa qulla, sapxiwa. / Ch’illka.
CH'ILLA. st. / Ch'illaxa uywansa jaqinsa juch'usa jikhanïkixa, maymuru sata ukachaqawa. // Ch’illata thayt’äsisa jikhani usu katuña. Uka q'iwa jaqixa warmina ch'illaparuwa ñuqintasa usuntayatayna. Uywanaka puraka ch’itintïpanxa ch’illata ñiqxatasawa samana khassuyaña. Waka puraka ch’itïpanxa jani khassuña munïpana ch’illata chhuqhuntasawa samana thissuyaña.
CH'ILLIWA. st. / Ch'illiwaxa wichhusa kikpa aliwa. Wichhu masita jutiriwa, wali umampi jakasiri, jilpachaxa miq’anakana utji. Ch’illiwaxa uraqi manqhakama saphintatawa jili. Uywa manq’arakiwa. wali thurunakpacha janq'u ch'uxña aliwa. // Ch'illiwaxa pichaña lurañataki wakisiraki yäwa. Qhatuta ch’illiwa pichaña alasiwaytha.
CH’ILLAMI. st. / Chillamixa ñiq’ita lurata manq’a manq’añataki chuwawa, jisk’a/sik’a jani ukaxa jach’a ukhamawa utjaraki. // Ch’illami chuwaru manq’añaxa wali suma q’uma manq’añawa. Nayaru ch’illami chuwaruwa manq’a waxt’itätha, mira ampi. 
CH’ILLPHI. st. / Ch’illphixa mä kasta jamp’itaki tunquwa, qhirwa uraqina puquri, achuwa. // Mamajaxa ch’illphi jamp’i ququtaki wakt’ayarapitütu. Tumpiri sarïpana utani jaqi ch’illphi jamp’i waxt’itu.
CH'IMI. st. T’una. / Ch'imixa jani suma uñjkaya sinti jisk'anakawa, jani ukaxa jisk'arata, t'unarata. // Juphaxa jani suma achxixa ch'imikïxiriwa.
CH'INA. st. / Ch'inaxa qhipäxawa, uka qhipaxampiwa taqinisa qunt’asiraktana. Taqi kasta manq’iri uywanakawa ch’inani, ukanjamawa jamaxa apsutaraki. // Jaqinxa yaqhipaxa warmikiwa ch'inani sapxiwa. 2. / Ch’inaxa kunaymani yänaka uraqiru uskt’añataki ukaruxa ch’ina sapxaraki, sañani: phukhu, wakulla, qiru, chuwa, jaruchi, uka yänakaxa ch’inaniwa. // Ch’inankiwa musq’axa sasawa arusiña utjaraki.
CH’INQHAÑA. ar. / Ch’inqhañaxa ch’uqi allkasina liwkhanampi akatjamata jani amayuki ch’uqiru q’achitatasa uchuchjaña, jani ukaxa payaru kimsarusa ch’inqhasa jaljaña, ukawa. // Jichha uruxa ch’uqi llamaykasina atipasiri alliriwa walja ch’uqi ch’inqharapxatätha.
CH’INQHAÑA. [May.: CH’INQAÑA] ar. / Ch’inqhañaxa kuna jisk’a pampa laq’uru, k’isimiraru, ch’iñiru, ampara luk’anampi limxatasa jiwayañawa. // Winkuskïpana wila k’isimiranakawa aywkatanitütu ukata luk’anampi limxatasawa jiwaraytha. / Chacha warmiru nuwiriruwa warmi ch’inqha, sapxaraki.
CH'IÑI. st. / Ch'iñixa lap'ana jisk’a janq’u k'anwapawa. Sillumpi (sillunti) limirasawa ch’iñixa phallarayasa jiwarayaña. // Jichha Pachaxa ch’iñixa janiwa utjkxarakiti, p’iqi t’axsasiña qullanakawa jiwarayxi. Khä awichana ñik’utapanxa ch’iñiwa janq’uki uñartanitäski.
CH’IÑICHAÑA. ar. / Ch’iñichañaxa ch’iñi chhaxrañampi ñik’utata apsurasiña, jani ukaxa jaqimpi uñaräsisa pallarayasiña, ukawa. Yaqha arunxa p’iqi ñik’utaru wali lap’ampi ch’iñiñtayasiña ukarakiwa. // P’iqiwa wali jasitu, ñik’utajaru lap’awa ch’iñi k’awnantpacha kullakajampi uñxatayasi. Ch’iñichäsiña.
CH’IÑIRARA. sm. / Ch’iñiraraxa kuna uywasa jaqisa walja ch’iñi mäki yatiskaya, ukawa. Uywasa jaqisa wali ch’iñirara yatiskayariwa. // Khä uywaxa wali ch’iñirarawa, lap’anïpachawa qullañäspawa.
CH'IPHIQIÑA. [May.: CH’IPIQIÑA] ar. / Ch'iphiqiñaxa nayrata niya ukhata, ukhata ch'irmthapisa uñatataña, ukawa. // Wara waranakaxa ch’iphixraniwa thayaxa ancha thayantani. Yaqhipa jaqixa jayata, jayata nayra ch'iphiqiyapxiri, yaqhiphaxa niyata niyatrakwa ch’iphiqiyiri.
CH'IPHA. st. / Ch'iphaxa siwara kastanaka ukhamaraki ñiq’i phukhunaka apnaqañatakiwa. Sikuya wichhuta jani ukaxa qarwa kunkata, waka lip’ichita kharisa millk'urasa k'anata saqa saqa luratawa. Ch’iphaxa ph’isna jach’a q’ipi apnaqañatakiwa wakisi. // Qhirwatxa muxsa achunakxa ch'ipharu k'iruntasawa apanipxi. 
CH'IPHAÑA. ar. / Ch'iphañaxa kuna yänaksa q’ipsa ch'ipharu wakiyasa q'ipicht'añawa. Ñiq’ita lurata yänakaxa wichhuru ch'iphantasawa qhathuru apapxi, ukhamaraki turkasiñataki apapxaraki. // Siwarxa qulluta ch’ipharu ch’iphantasawa qala kayuru khumuniña.
CH’IPUQU. [May.: CH’IPHUQU] st. / Ch’ipuquxa nayra patxana jisk’a ñik’utallanaka utjki, ukawa. Ch’ipuquxa jani kuna jump’isa, q’añusa, umasa nayraru jalantañapataki ukhamaraki jani mantañapataki jark’iriwa. // Anqa markata jutiri janq’u jaqixa ch’ipuqu ch’umphi jaqinakawa. 2. / Ch’ipuquxa, yaqha arunxa jani kuna juchani jaqirusa juchachjapxaki ukarakiwa. / Uka jaqixa janiwa lunthatäkisa tantachawinxa lunthata sapxakiwa. 
CH'IQA. st. / Ch'iqaxa kupina ch’ullapa maysatuqipawa. Yunta yapiñatakixa nayraqata kupi waka uñt’asawa yapt’aña ukjaruwa ch’iqa wakaxa jikhkataña, kupiwa chiqpa sarañanxa apnaqi. // Piquta anatañana ch’iqa kayumpi takirinakaxa mä qhawqhakiwa.
CH'IQACHAÑA. ar. / Ch'iqachañaxa jaqiru wali suma thakhiru sarañapataki amuyt’ayasa chiqanchañawa.  Yaqhipa jaqinakaxa jaqiru wali lurä saskïpana mayjaru uñtayxapxiri. Jani askitaki, amuyt'ayaña ukawa. // Janiwa jaqi masisaru ch'iqachañäkiti, kutikipstiriwa, siwa. Marka irpiriru jaqixa ch’iqachapxataynawa.
CH’IQACHU. [May.: CH'IQANCHU] st. / Ch'iqachuxa ch'iqa amparampi, jani ukaxa kayumpi, kunsa wali luriri apnaqiri taknaqiri ukawa. // Ch'iqachu mamanakaxa ch'iqaruwa qapupxiri, ukampisa janiwa ch'iqachu wawanakaruxa kupimpi kunsa munkiri jani munkiri lurayañäkiti, ch'iqampi lurirjamächi ukaxa luraskakpana sañawa. / Wawajaxa ch’iqa amparampi qillqiriwa ukhamaraki ch’iqa kayumpi piquta jalnaqayiri.
I. i.

 iwija
/I/ Laka taypi arsu
ICHASILLA. st.   / Ichasillaxa juyra satatanakana aliparu usuntayiri usuwa. // Ch’uqixa ichasilla usumpi katkatata q’ala tukjatawa. [Am.: Qasami, qasawi, qasiwi]
ICHIÑA. ar. / Ichiñaxa q’apha ch’ikhi jaqiwa, kuna askinsa suma yatxatata,  qapuñanakana, k’anthiñanakana ukhamaraki sawuñanakana wali yatxatata. // Mama Mariyaxa sawuñanakata wali yatxatatawa. 2. / Taqi juyranakata kasta kasta manq’anaka, umanaka wakt’ayañana yatxatata. // Manq’aña umaña tuli. [Am.: Tuliña]
ICHKATAÑA. ar. / Ichkatañaxa pampata ichtasa alaytuqiru suma chiqaru uskusa imañawa. // Uka jisk’a wawa jamach’ixa jalaqtanitanawa, tapaparu ichkatañawa. 2. / Jisk’a yänaka uraqita aptasa maynina amparaparu ichkataña. // Wawaru ichu taykaparu ichkataña.
ICHNAQAÑA. ar. / Ichnaqañaxa pä amparampi ichxarusina khursa aksa apt’ata sarnaqañawa. Asu wawa amukt’añapatakiwa ichnaqapxi. // Juwanchuna warmipaxa jisk’a asu wawa amparaparu ichnaqasawa amukt’atyaski. Phisi qallu, anu qalluruxa jisk’a wawanakawa ichnaqaña yatipxi. 
ICHNUQAÑA. [May.:  ICHUNUQAÑA] ar. / Ichnuqañaxa sayt’atakasa paypacha amparanakaru icht’atakasina pamparu, ikiñpataru uskt’aña ukawa. // Asu wawaxa ikiña patxana ichnuqatawa thañaski.
ICHTAÑA.  ar. / Ichtañaxa kuna sinti jisk’a yanaka, juyranaka pä luk’anampi ñaka uraqita aptañawa. // Waynuchuxa qullqi uraqita ichtasiwayi. 2. / Utjarakispawa jisk’a wawaru, usuta jani sartiri jilata kullakaru ichtaña.  // Awichitaxa q’ala usutawa, manq’ayañataki ikintayañatakixa ichtañawa.
ICHTHAPIÑA. ar. / Ichthapiñaxa uraqita willt’ata juyranaka mayata, mayata pä ampara luk’anampi apthapiñawa. // Wawanaka jupha willita ichthapiñani.
ICHU TAYKA. [May.: Ichu mama] st. / Ichu taykaruxa awki taykawa chhijllaraki, jisk’a imilla wawapataki, mayni suma yäqata kullakaru, ukata achikt’ataxi wawaru suti katuyañapataki, wawatakisti sutiyiri taykapaxarakiwa. // Ichu taykajaxa suma jaqiwa.
ICHUMUCHUÑA. [May.: ICHUNUKUÑPA] ar. Jaytamuchuña. / Ichumuchuñaxa uywanaka  jani ukaxa kuna jisk’a wakisiri yänaka chhaqayaña, iranukuña jaytanukuñawa. // Phisi wawa jani munasinxa ichumuchjapxiriwa.
ICHUÑA. ar. (Pacha aru) / Ichuñaxa jisk’a wawaru, uywa qalluru amparampi qhumthapisa jaya chiqaru apañawa. Ichuñaxa, jisk’a, jach’a, phisna, jathi apañawa. Jaqikiwa ichuspa. // Kullakaxa asu wawa ichuniski. Wawaxa phisi itaparu ichuski.
ICHUÑA. ar. (Ajayu aru) / Ichu mama, ichu tata ukawa. Sutiyiri mama, sutiyiri tatawa. Mä wawaxa ichumamapana wilapampi ch’aqt’atawa, ukata wawaxa ichumamapjamawa, saña utji. // Wawaxa ichu mamapampi sutiyataxiwa.
ICHUQAÑA.  ar. / Ichuqañaxa alayata aynachawjaru pä amparampi qhumxarusa apaqañawa. // Janiwa saraqañjamakiti, wawaya ichuqt’ita, mira ampi.
ICHURAÑA.  ar. / Ichurañaxa khititï kunsa icht’atäki juparu ch’amampiki qhuruchasisa amparapata aparaña ukawa. // Uka jaqiwa wawa ichurawayi. 
ICHU TATA. [Am.: ICHU AWKI] st. / Ichu Awkixa wawana sutiyiri awkiwa. Ichu Awkixa wawaru ichtasawa sutiyi, ukata ukhama sutichata. Ichu awkimpi ichu taykampixa suti katuri wawaruxa waxt’apxañapawa, suma k’uchiki jakañapataki. // Ichu tatajaxa machaqa isinaka waxt’itu.
ICHU WAWA.   st. / Khithi wawarutï ichu awkixa suti katuyki uka wawaruwa ichu wawa sata uñt’ataxi. // Sutiyata ichu wawaxa ichutatapjama q’aphawa. 
ICHUYAÑA. ar. / Yaqha jaqiru churaña niya pä amparapampi qhumxarusjama yaqha chiqaru apañapataki, jani ukaxa pä luk’unampi apayaña.
ICHXARAYAÑA.  ar. / Ichxarayañaxa mayni suma ichxarkipana yaqha jaqina amparaparu churaña ukawa, wawaspa, jisk’a uywa jani ukaxa jisk’a yänaka churaña. // Awkiparuwa wawa ichxarayaña.
ICHXARUÑA. ar. / Paypacha amparampi llalumtasjama katuñawa, wawaruspa jani ukaxa kuna jiska uywa qalluspasa.    
ICHXASIÑA. ar. / Mä jisk’a pachaki amparasampi wawaru katt’aña jani sarnaqasaki ichxasiña, taykapana wakt’ayasiñapataki. // Aka wawaru ichxasirapita q’ipxasurxawa.
ICHXATAÑA. ar. / Ichxatañaxa kuna wakisiri patxaru amparanakasampi waytasa uskt’añawa. // Ichxataña, sañani awayu q’ipi patxaru, jarphi patxaru  ikiña patxaru wawaru ichxataña.
IJMA. sm. (Pacha aru) Sapjtiri. / Ijmaxa chacha warmi jaqichasitata sapjtiri uka sutiwa. Chacha warmi jaqichasita qamkasina, mäkiwa chachasa warmisa usuntasa jani ukaxa chijiru purisasa aka pacha uraqita jaltawayxi, chhaqhawayxi, ukata chachasa jani ukaxa warmisa sapjtata qhipharasa ch’ulljtawayi. // Mamana chachapawa chijiru purisa, jaltawayxatayna, jichhaxa ijmaru puritawa. Ijma warmixa wali t’aqhiwa sarnaqi. Janiki khitisa ijmaru purkaspati. 
IJMA. sm. (Ajayu aru) Ipirata. / Ijmaxa armasiri jaqiwa, chuyma aparatjama jaqi; ukata sañasa utji, ijma jaqimpixa janiwa jaqichasiñäkiti chuyma apariri sapxiwa, ijma jaqïtati armasiri, sasa tuqiñasa utjaraki. // Jilajaxa wali amuyuni p’iqini jaqïnwa ijmakiptasawa kunansa armasiña yatxi.
IKCH’AWA. st. / Khititï jani arumaxa suma ikchi uka jaqiwa, ikimayata ikch’awaspa jani pacha phuqhata ikitapata. // Janiwa jaqina näyraxapana ikch’awañakiti ixwaskistati sasawa tuqisipxiri.
IKICH’UTUÑA.  ar. / Qaritatjamasa, llakisiñatsa qunt’kasina nayra ch’irmthapisa ikt’aña, ukata p’iqi aytiliyaña umataru uñtasita. // Antuku tataxa ikïki ch’uwaski, kunata llakitächiya.
IKI.  st. / Ikixa taqi jaqinaka ukhamaraki uywanakana janchipa samart’ayañapataki winkt’ata, qunt’ata, jipt’atasa nayranakapa ch’irmthatisa ikt’awayxi. / Uka jaqixa wali qaritawa ikt’asiwayxi.
IKIKIPAÑA. ar. / Nayra ch’irmthapisa niya ikt’aña qalltañawa, má juk’a ikt’asina samktataspawa. // Mä jaqixa samart’asina ikt’awayxakiwa.
IKILLA. st. Panqara. / Ch’uxña pacha ukhamaraki jallu pachana jila taqi kasta saminaka ayrunakana panqaranakapaxa uñjasi. Aymara saranakasanxa mara phuqhiriru, jani ukaxa machaqa utaru ch’allt’añatakixa panqarampipuniwa phawt’ata, qhipüruna juk’ampi taqi kunansa panqart’añapataki uka amuyumpi. [Am.: T’ikha]
IKIMACHAÑA. ar. / Ikimachañaxa ikiñapaskïpana ch’axmiña jani pachaparu phuqhata ikiyañawa. // Thuqupxasina paqarawa ikimachapxitu.
IKIMACHATA. st. / Jani suma phuqhata ikitapata machatjama sarnaqaña. // Uka yuqallaxa paqariwa qhantatitayna, jichhaxa ikimachatawa sarnaqaski.
IKIMAYA. [May.: IKIMACHA] st. / Uñnaqapa nayranakapaxa qhanawa, jani suma pacha phuqhata ikisina, arumpaqara jani ikt’atapata ikimpi uruxa atipjayasiriwa. // Ikimayatwa arumaxa uma qarpiriwa sartha. 
IKIMUCHUÑA. ar. / Ikimuchuñaxa mä aruma jani utaru ikiri puriña, kawkha chiqanktansa uka pachparu qhiparaña ukawa. // Uka jilataxa machatata sapa kuti ikimuchuña yati. [Am.: Ikimukuña, ikinukuña, ikiwachaña, ikiqaña]
IKIÑA. st. (Ajayu aru) Samart’aña ukawja. / Ikiñaxa mächaqaru winkt’asa ikjañawa. Ikiñaxa jaqina ikt’añapatakiwa. Ikiñaru winkuntasina jani unxtaña samanakiwa lakata jani ukaxa nasata samaqiski. // Ikiña aruxa suti aru arsuwa. Ikjasaxa jani amtasiñawa. / Ikjasawa samkana jani uñt’ata ukjanakana sarnaqaña. Yaqhipa jaqixa ikimpi khuskhawa jiwapxiri. Samkaxa qhanana sarnaqañataki yatiwa.
IKIÑA. st. (Pacha aru) / Ikiñaxa sawuta thuru lanqhu phullu ch’ankhata jach’a sawutawa, jani saltani jasa suwuta. Ikiñaxa iwija, qarwa ch’ankhata sawuta luratawa. Yaqhipa markanxa phullu sutimpi ikiñaxa uñt’atarakiwa. Thayata jark’aqiriwa. // Utanxa awkisa taykasa arumaxa wawanakaru ikiñampi llawxatasipxatawa, sapxapuniwa. Ikiñampi janxatasima, sañasa utji.  / Ikiwa wawaruxa atipjki jank’aki ikiñaru ikintayma. / Awicha achachilasa wali thayjataxa ikiñaru mantxi, saña yatipxi. 
IKIÑA. ar. Ikiña aruxa aruchiri arsuwa. / Ikiñaxa nayra ch’irmthapisa samarañawa. Arumawa jilpacha jaqixa ikiña yatipxi. // Yaqhipa markanxa samaraña saña yatipxaraki. Ikiñaxa jaqinxa pachaniwa. 
IKIÑA UTA.   st. / Taqi utjawinxa ujtapuniwa mä q’uma uta ikt’añataki, ukaxa niya sapa mayni utjirinakataki suma uñt’asita.
IKINTAÑA.   ar. / Utana suma janxatata ikiñanaka jantasina ukaru mantasa winkuntañawa. Ikintañaxa sapakispa jani ukasti paninirakispawa chachaxa warmimpi, warmisti chachampiraki.
IKINTAYAÑA. ar. / Jisk’a wawanakaru, usutanakaru ukhamaraki machata jaqiru yanapt’asina ikiñaparu ikintayaña.
IKIÑCHJAÑA. ar. Chanaku. Ikiña Thalthapi. / Walja jila sullkanitxa sullkiripuni, taqinitsa sullka, qhiphiri wawaruwa ikiña thalthapi, chanaku ukhama sutichata. 
IKIPUKUCHU. st. / Uruta ikimpi atipjayasiri, ukata uruta ikintxasaxa qhiparmantisti wali urukamarakiwa ikiña yatipxi. // Uka waynaxa ikiqimarawa, wallpjama uruta ikintasa urukamarakiwa ikiski. [Am.: Ikich’awa, ikiqimara]
IKIYAÑA.  ar. / Wawaru ichxarusina jani ukaxa q’ipxarutarusa chhujusina ikiyañawa. // Wawaxa ikitjama jachaskpachanxa, ñakawa chhujusina ikt’ayxi.  
IKJAÑA. ar. / Ikjañaxa jani ikiwita jank’aki pacharu sartañawa, ukata qhipt’aña. // Näyra wallpa aruwa sarañani satanwa, ikjarakitatsa. 
IKJAYAÑA. ar. / Aliqa jaqiru jani ukaxa machiri jaqiru jani wali qullanaka umanaka ñanqha amuyuni waxt’asina amanuta ikjayaña. // Laka ch’akha waysuñatakixa janchiruxa ikjayapxiwa. 
IKKATAYAÑA. ar. / Mayni jaqi sapaki suma ikiñapana ikkipana yaqha jaqiru thiyaparu ikkatayaña.
IKKATAÑA. ar. / Mayni pata jat’ina suma janxatt’ata ikiskipana thiyaparu ikintaña ukawa ikkatañaxa.
IKRUÑA. ar. Phukhuna manq’a jilt’a jayurunaka jani uñant’axa jank’akiwa qurwariña yatiraki. [Am.: Qurwariña] 
IKSUÑA. ar. / Jamasata mayni chachaxa warmimpi ikintaspa, jani ukasti mayni warmixa jamasata chachampiraki ikispa.
IKT’AÑA. ar. / Maya jisk’a pacha qaritata, llakisitata ikimayasinsa ikt’aña.
IKXATAÑA. ar. / Jani suma amuyasa mayni patxaru, janukaxa kuna jisk’a phisi partxaru ikxataña. 2. Ikxatañaxa tumpt’iri sarkasina arumaxipana pachpa utjawina ikt’aniwayxaña ukawa ikxatañaxa.
ILA. st. / Jank’aki luraña, anchhitpacha saraña, lijiruki sartaña, impiñuki luraña.
ILAÑA. ar. / Kunaymana lurawinakana jank’achasiña, pacharusa aptipt’aña.
ILANIÑA.  ar. / Kawki  jayanakatsa jak’atsa jank’aki jach’ata jach’ata chhillqtasa, thuqtasa thuqtasa jalasina jutañawa.
ILUÑA. ar. (Pacha aru) / Iluñaxa ch’uqi, ulluku, isañu, apilla jatha q’ipxarusa ch’iqa, kupi amparampi mayakipja irsusa sukaru mayata mayata irantañawa. Ch’uqi satawina suka suksutaru mayakipata uskuña. // Ch’uqi satawina walja wilamasixa, wawaya warmiwa iluntapxi. Mamaxa isaña muju iluntxiwa. 
ILUÑA. [May.: JILUÑA]  st. (Ajayu aru) / Iluñaxa yapuna irnaqañataki lurata yäwa. // Iluñaxa maya amparampi aptkaya, phat’añjama qhuwachsuri yäwa. / Mamaxa jisk’atpacha iluña yatichapxitu.
ILLA. st. (Pacha aru) Jisk’a yäwa. / Illaxa jisk’a yäwa luratäspa, jani ukaxa janq’u jisk’a qalanakana uywa, yänaka illanakasa uñstatäspa. Iqiquxa mä illarakiwa, ukaru iyawsirinakataki. Illaxa uywanakana, kuna yänanakana ajayupani yäwa. Utjarakiwa chacha illa, warmi illa, waka, iwija, qala kayu, qarwa illanaka ukampisa sapa markawa illani. // Uywa illa jawsataxa waliwa mirantiri. Illaxa qalaru uywanaka, yänaka yäqasiñataki uñstiri, siwa.
ILLA. st. Illa ajayuni. / Yaqhipa warmita jani ukaxa chachatsa illa amparaniwa yuripxi. Kuna uywasa jank’akiwa mirtarapispa, kuna yänaksa mäkiwa jikxatasispa, ukawa. // Phuchhajaru iwijaxa wali yati, jank’akiwa iwijapaxa qalluchi. 
ILLAMA.  st. / Illamaxa ajara qañawa suma ch’amanchiri illama sutichata.
ILLAPAÑA. [May.: ILLAPT’AÑA] ar. / Illapañaxa phusila apxarusina amparampi limt’asa phallsuyañawa. Illapt’añaxa jaqiru, uywaru jani ukaxa yänakaru yanqhachañataki aruwa.
ILLAMPU. st. Khunu qullu. / Illampuxa markasana wali uñt’atawa. Illampuxa ch’amani achachilawa, juk’ampi nayra pachanxa Illani illamp’u achachilata uñt’atätaynawa. Quta jak’ana jach’a khunu qulluwa. Yatirinakaxa Illapu suti arst’asipxapuniwa, kuna waqaychañanakana, iyawsaña yupaychawinakana ukhamaraki illa ch’amapa puriniñapatakisa. // Illampu achachilata siwsawinakaxa markasana walt’ata utjaraki. Illampuxa Illimanjamawa taqichaqana uñstaraki.
ILLAMPU. st. Uywiri achachilawa. / Uywaña illani achachilawa. Khunu qullu achachila. Nayratpacha wali yatiñani ch’amani ukata achachila sutimpisa uñt’ataraki. Illampu achachilaxa taqimana taqi kunataki illani ch’amaniwa. // Illampu achachila taqini uñjkayawa janq’u punchuni qunuski, wali uñjaña ukhamaraki yäqañawa wakisi.
ILLAPA. st. Q’ixu q’ixu. / Illapaxa Apu sutita uñt’atawa. Illapaxa Katariru uñancht’ayatawa. Qhanti pampa uraqina qamasiri jaqinakatakixa jaka ch’amaniwa. Illapaxa q’ixu q’ixu sutimpi uñt’atarakiwa, sinti lliju llijuni chhijchhi purintki ukjawa mulljirjama q’ixu q’ixu sarnaqaraki. // Janiwa k’arisiñäkiti Illapawa laxrapa sinksusiri k’arisiri jaqinakaru, sawisa utjaraki. Janq’u punchuni uskuntatjama uñjkayawa.
[bookmark: _Hlk91233544]ILLPA. st. / Illpaxa para iramana jiqhatasi niya jinchumpi ajanumpi jikiski uka chiqana, mayaxa kupichiqana mayasti ch’iqawjana.
ILLPAQA. st. Lliju, Axumalla.  / Qinaya taypita qhant’ankisa ukawa, yaqhipaxa lliju lliju, lliju sapxaraki, ukhama qhant’anki ukata ñä ukjata q’ixuqirixa suma ist’asiraki.
ILLAWA. st. / Illawaxa tiljata ch’ankha jalanuqiri ukhamaraki qipa ch’ankha mantañapataki ukata waytaña, q’ara juch’usa t’ullkhu layita ch’ankhata sawuñataki wakiyatawa. Jichha pachanakanxa utjxiwa yaqha kasta nayrani illawanaka (lisos) sutichata taqi kasta saltanaka, (brocados) ukhama jach’a jisk’a sawt’atanaka apst’añataki. // Illawa ch’ankhaxa aliqata qaputawa.
ILLAWAÑA. ar. / Illawañaxa mä q’ara juch’usa wakiyata ch’ankhampi saltanaka jasaki sawuñataki pallt’asina uskuñawa. // Illawa ch’ankhampi sawuñatakixa amuyumpiwa illawañawa.
ILLIMANI. st. / Illimanixa markasana wali uñt’ata kimsa ch’utuni jach’a khunu qulluwa. // Nayra pachaxa Illimaniru Jillimani satätaynawa.
IMAÑA. ar. / Imañaxa kunaymani yänaka jani chhaqhañapataki, jani tukusiñapataki, suma waña chiqana kunampisa imxatt’asa waliwjaru uskuñawa. // Achachilana näyra sawuta isinakapaxa wali suma imatätaynawa. 2. / Imañaxa utjarakispawa qullqi juk’ata juk’ata imaña waljaptañapataki. // Aka jakawina qullqixa imasitapuniwa, kuna alt’asiñatakisa. 3. / Uraqi manqharu allimtasa imaña. Jatha ch’uqi jani unuqiyasa, usuchjasa chhaqtayaña. // Jatha ch’uqixa jani usuchjasawa imaña satañataki.
IMANTAÑA. ar. Jiwata allintaña. / Jaqi jiwxipanxa janisaya tumpirinikpana payürutxa jank’akiwa amaya imaña uyuna uraqi allsusina allintataxi. // Jiwata amayxa uraqi manqhirupiniwa achintapxi. [Am.: P’amp’achaña, allintaña] 2. Imt’aña. / Jamasa chiqaru imantaña jani khithisa uñjañapataki. // Q’axulla waynuchuxa mamapana qullqipa imantatayna. [Am.: Chhaqtayaña, imaqaña, imxataña]
IMANTATA.  st. Imt’ata / Janiwa qhanankiti jamasa chiqana imantatawa, khititi imantki jupakiwa yatispa. // Qullqi imantata inakiwa thaqaxi.
IMAQAÑA. ar. / Imaqañaxa qawqhatï wakt’ayataki uka taqpachatxa mä juk’a jamasata imaqaña, jani khitimpisa uñjayasisa.
IMARAÑA. ar. / Kunapachati ch’uqi phinaxa wichhumpi suma imxatataki jani ch’uxñantañapataki ukaruwa thayaxa imaraña yati. Ukhamaraki jaqixa ikiñapana suma jumt’uki ikiskipana amanuta ikiñapa janaraña apaqañawa. [Am.: Jisqharaña, janaraña]
IMASIÑA. ar. / Imasiñaxa juyranaka juk’ata juk’ata k’ichisisa tupusiña jani tusiñapataki jilsuskañapataki. Yaqha uywa aljatanaka qullqi tantasiña, jamasawru waljaptayañkama imasiña. [Am.: Tantasiña, tupusiña]  
IMILLA. st. Jisk’a lulu. / Imillaxa mä wawa janira tawaquptki ukawa. Jisk’a imillaxa qhapha taykaparusa yanapt’asiri khursa aksa jani jayrasisa k’uchiki jalanaqt’iri. // Imilla wawaxa taykapampiwa taqi kuna yatiqaraki. [Am.: Lulu, awalla]
IMPIÑU. st. Jank’aki. / Impiñuxa kunasa jank’aki lurt’añawa. Achikt’ataxa yamasa t’ijtampi t’ijtampiwa pacharu atipt’añataki irnaqaña. Ukhamaraki luriri uñjasaxa impiñukiwa yanapt’aña.
IMIQ’ARA. st. Sallqa jaqi. / Jani walinakata suma amuyt’iri, sallqa ñanqha k’arintasasa jachakispawa amtapa phuqhañkama.
IMT’AÑA. ar. / Imt’añaxa kuntï wali jani walinaksa utjawayki ukanaka yatiyañanxa janiwa chiqpacha taqi yatiyataxiti, kunanakati jupataki wakisiriki ukaki suma qhananchata, jani walinakaxa janiwa arsutaxiti ukawa imt’añaxa.
IMT’IRI. st. / Suma uñjkasa, yatkasa amuki chuyma manqhipana imxayasi, axsarañatsa jani arsuri, janisa yatkaspa ukhama jaqiwa imt’irixa.
IMXATAÑA. ar. / Imxatañaxa jani thayjayasiñapataki ikiñampi patxata suma janxataña, jani ukasti thuru isinakampi llawthapiña. // Jisk’a yuqalla wawaxa ikiña pataruwa ikjawayxi, ikiñampi janjatañawa. 2. / Mä wawana jani wali luratanakapata taykapaxa sintisiñata imxataña yatiraki, ukhamata awkipaxa jani jawq’ayañapataki. // Sullka wawaxa k’awnanaka phallarayatana, ukata mamapaxa imxatataynawa, awkipampi jani jawq’ayasiñataki.
IMXATATA. sm. Janxatata. / Jaqiru, uywaru juyranakaru ukhamaraki yaqha yänakampiru patxata mantiyumpi jani ukaxa awayumpi imxataña, juyphi, jallu, thaya pachanakana jark’aqañataki.          
INA. sm. Inaskaña. / Ina jani kuna lurañani amtani jaqi pachapasa jilaraskiwa. Aymara marka sarasanxa inakasaxa qalasa lupita ch’iwiru, jani ukaxa ch’iwita lupirusa irkañawa sapxiwa. // Yaqhipa jaqixa jayratjama inaki sarnaqi.
INACHA. am. / Inacha sasaxa kunasa utjakispa, jani utjkaspa, phuqhatäspa jani phuqhatäspa, walitakisa jani walitakisa ukhamäspa munaña amuyu qhanstayañawa. // Jilata inacha marana jutäta.
INACHAÑA. ar. / Inachañaxa manq’a phukhu phuqhakipana yaqha phukhuru warsusina ch’usaki jaytañawa. Ch’usachañawa.
INAKI. sm. / Jani kunalaykusa luraña, jani kuna jikisa ch’ama tukuña. // Uka q’awachi jaqixa inakiwa uyu pirqayitu.
INALLA. am. / Patapataki jani usuchjasa, turpa turpaki llamkt’aña, k’achampiki jani usuchjasa. Arsuñansa amuyumpi jani chuymaru ust’aykiri arsuña inallaki.
INALMAMA. st. / Kunapachati kukaxa apnaqataki luqtanakana, waxt’anakana uka pachawa inalmama ukhama sutichapxi.
INAMAYA. st. / Jach’a markaru sartha, janiwa kuna amtasa phuqhasxiti ukanxa manq’atsa jiwañjamawa. // Inamayakiwa suytanxa janiwa jilïri irpirinakaxa purinkaniti. [Am.: Inaki, inapuni]
INAMUQAÑA. ar. / Uri uywanaka jani qhumantayasiña munkipana mansuchjaña jichuntayaña. 2. / Wali thithisina paya chachaxa jach’ata arsusina niya nuwasirjama thuqtapisipki uka pachawa yaqha jilataxa chuymachiri inamuqañaru uñstanispa. // Anamuqañatakixa janiwa axsarañakiti. (2)
INAKT’AÑA. ar. Inakixaña. / Inakt’añaxa jani khursa aksa sarnaqaña, jani kunsa apnaqaña, luraña, unxtaña, jani kunsa llawq’aña, ch’ujuki qunt’asiñapa sayt’asiñapasa. // ¡Chhuy!¡yuqalla inakt’am! 2. / Inakt’añaxa irnaqawina jani inakt’asa phuqhasaxa luratasa uñstiwa.  Pacha jani ina ch’usaru apt’aña. // Khaya waynaxa jani inakt’asawa kunsa luriri, ukata wali munataxa. 
INASAYA. [May.: INÄYA, INASALLA] am. / Payachasisa ukhamachini janisa ukhamapa, kunasa jani suma qhana yatiskiti, uka pachawa inäya sasa arsuta. // Inäya marana jutchini.
INASA. [May.: INAXA, INACHA] am. / Inasa sañaxa janiwa suma kunakanitixa ukaxa yatiskiti. Inasa arsuñanxa payachasiñawa amuyasiraki, janiwa, ukhamaniwa sasa arsuñakaspati jani chiqpacha yatxatasaxa. // Inasa jichha arumaxa juyphintchini. 
INAWISA. st. / Yaqhipa jaqixa inawisa ukhamawa, kuna amta wakt’ayatanaksa jasaki jank’aki impiñuki lurawinakasa phuqhasiñapa muniri.
INAWISAPUNI. am. Aliqapuni. / Sinti inawisa jaqi, kunaymani lurawinakana phuqhañansa maya maya amtanaka phuqhaña muniri jani walt’xipanxa jupakiwa inawisapuni jalnaqxi. 
INCHHI. am. / Inchhi sañaxa kunapachati suma qhana arskasina armt’asixa, amuyu chhaqtayasisa jani ukaxa jani arsuña yatkitisa ukhawa inchhi sañaxa utji. // ¿Wawa kamsisa awichamaxa? Inchhi…! iñchhi…! jutitpana siwa!
INCHHIÑA. ar. Armasisa jani jank’a arsuña, amuki amthapi sasa yanasiña, inchhi kunjamansa sapa kuti inchhi sasina arsuña. Yaqhipa jaqixa kunapachti arst’ki ukapachaxa walja kuti inchhi uka aru arsuña yatiraki. (1)
INIÑA. ar. Chiqawa saña, iyawa saña.
INKA. st. / Inkaxa nayra pachana pusi suyuna utt’ayata wali munañani jaqïtaynawa. Inkanakaxa jupanakkamawa jilïriñxata ch’axwapxatayna. Inka pachana jakiri jaqi jach’a ñik’utani p’iqipansti phuyuni wali yatiñani, kipus ukana jila apnaqapxana. [Am.: Wiraxucha]
INKUÑA. ar. / Inkuñaxa paypacha amparampi mä awayurusa jani ukaxa ukasa kikpa yärusa kunsa apañawa. 2. / Inkuñaxa jisk’a awayuru uñtata, suma sawt’ata imalmani ukhamaraki lluxt’añi akhullt’ayañataki kullakanakaxa apnaqasipxi. // Jatha ch’uqi utaru inkuntañäni.
INKKATAÑA. ar. / Jaqi thiyaru, niya wakt’ayata patxaru q’ipi jani ukasti q’ipiru uñtasiri uskt’aña.
INKNAQAÑA. ar. / Uta anqata anqaru ukata yaqha chiqaru q’ipi ukhamaraki niya q’ipiru uñtasiri apnaqaña.
INKNUQAÑA. ar. / Q’ipi inknaqasina suma chiqaru amuyumpi waña uraqiru uskt’aña ukawa inknuqañaxa.
INKSUÑA. ar. / Niya muruq’uru uñtasiri q’ipicht’ata uka q’ipi jathichi ukaxa paya amparampi inksuniña, jisk’aki phisnakichi ukasti maya amparampiki uta manqhita inksunitaspa. // Uka isi q’ipi inksunirapita.
INKTAÑA. ar. / Inktañaxa suma chint’ata q’ipi, paypacha amparampi ukhamaraki ch’amampi uraqita aptañawa.
INKUNUKUÑA. ar. [May.: Inkumuchuña. Inkumukuña. Inkuwachaña] / Yaqha chiqaru q’ipimpi chika sarkasaxa armasisa, jaytamuchuña, jani suma amuyt’asisa q’ipi chhaqayaña ukawa inkunukuña. Utjarakiwa amanuta khuchhinaka, jani ukaxa qhilla inkumukuri saraña.
INKUÑA. ar. / Maya q’ipi jani ukaxa q’ipiru uñtasiri paypacha amparampi kawkharuti wakiski ukaru inkuña. 
INKUÑA. st. / Inkuñaxa awayuru, mantiyuru, tantiyu tariruwa sata, uka yänakaxa waña juyranaka apnaqañatakiwa sañani: ch’uqi, apilla, ch’uñu, tunta inktañana yanapt’asi.
INKUNTAÑA. ar. / Manqha chiqaru maya q’ipi jani ukaxa q’ipiru uñtasiri yänaka apantaña, uta manqhiru inkuntaña. // Uka jach’a q’ipinakaxa utaru inkuntañawa.
INKUQAÑA. ar. / Maynixa alaya chiqana jikxatasisa q’ipinaka aptasina aynachankiriru churani inkuqañapataki, inkuqiristi paypacha amparampi katuraki.
INKURAÑA. ar. / Mayni jaqixa q’ipipa suma inkt’ataskipana yaqha jani wali jaqiwa ch’amapampiki q’ipipa aparaspa ukawa inkuraña. // Uka lunthataxa qullqini q’ipixa inkuraña munitu.
INKUYAÑA. ar. / Q’ipixa jathispa, jani ukaxa phisnaspa ukawa yaqharu achikt’asisa inkuyaña apayaña sataraki.
INKXARAYAÑA. ar. / Taykaxa wawanakapana jayata utaru purinitapatxa juyranaka munasiñata amparanakaparu inkxarayaña yatiraki.
INKXARUÑA. ar. / Jiwaspacha paypacha amparasampi q’ipi inkxaruña.
INKXASIÑA.  ar. / Inkxasiñaxa mayawja chiqana sayt’ata q’ipi paypacha amparampi katuñawa.
INKXATAÑA. ar. / Inkxatañaxa kunapachati suma askinjama uskt’ataki yänakaxa uka patxaru maya q’ipimpi uskt’añawa.
INQI. [May.: KUTU] st. / Wallpanaka ukhamaraki taqi kasta jamach’inakawa kunka nayraxapana maya jisk’a wayaqanipxi, ukaruwa uru manq’asitapa tantasi. Kutu phuqaki uka pachawa suma manq’asitapa amuyasi. (1)
INTI. st. / Jach’a nina muruq’u, aka pachpacha qhaniri. Alaxa pachata walpini uru jurnäla lupi qhanatatayankixa ukawa. // Qhanjtaxa intixa jalsunikipuniwa. Inti tataxa taqiniruwa lupipampi junt’uchapxistu.
INTI JALANTA. st. / Uka chiqaruwa inti tataxa aka pacharu qhananiwsina jithintixa. Inti chhaqanta pacha. // Inti jalantaxa uywa anthapiña pachawa.
INTI JALSU. st. / Inti tatana uñstaniñapa pacha. // Inti jalsu tuqirupuniwa t’inkaxa ch’allt’asiña.
INTI LUPI. st. Intina junt’upa. // Inti lupixa jaqiruxa qhatjaspawa.
INTI URU. st. Taypinkiri uru / Kurmi urumpi phaxsi urumpi. / Inti uruxa taqiniwa qhaturu yänaka chhalt’asiri sarapxtana.
INTI WILLJTA. st. / Pachana janira inti jalsunkipana k’achata k’achata qhanatatatapa. // Inti willjta pachaxa chiwankunakaxa jisk’a jamach’inakaru wali q’uchurayi.
IÑASU. st. Asu wawa. / Iña, iña ukhama jachiri ñuñuri asu wawa, niya kimsa phaxsinkama ukaruwa asu wawa sapxi.
IÑU. st. Wajcha. / Iñuxa jani taykani, jani awkini wawawa. Iñu wawanakaruxa khuyapt’añapuniwa, sapxiwa. Jusiya yatiqiri masijaxa taykatsa awkitsa iñuwa. Wajcha wawatakixa qalasa pirqasa arsuriwa, jawira umasa wañt’iriwa ukanaka uñjasawa jaqjama sartaraki. (2)
IPA. st. Wawatakixa awkipana kullakapaxa ipa ukhamarakiwa. [Am.: Khiyatu]
IPALA. st. / Wawatakixa taykapana kullakapaxa ipalapaxiwa.
IPASARI. st. / Chacha warmita, warmina jilapana wawanakapawa.
IPASIRI. st. / Warmina jilanakapa kullakanakapana wawanakapa, ukhamaraki chachana jilanaka kullakanakapana wawanakapa.
IPI. st. Chuyma pisi / Ipixa jani kunsa amuyt’asiri, kunsa kunjamsa luranuqakiri jaqiwa.  Ipixa punku, uta uñjäta, sataxa q’ipsuwayxirïtayna, llakisiñatsa jupaxa k’uchikisa sarnaqaspa kunasa pachpakikaspa ukhamawa jupatakixa. [Am.: Ipiku, T’axmara] [Aa.: Ch’ikhi]
IPI. st. / T’una ajara ch’uqi, k’itha ch’uqi ukaruwa ipi sapxi.
IPIKUPTAYAÑA. ar. / Kuna qullanakampi, kunaymani kasta llakitakipana irnaqayana jani samart’asa ukhamata usuntayasina ipiru tukuyaña.
IPIRAÑA. ar. Tuxpantaña.  / Mayni jaqiru ikiwita sartkipana, taqi kasta jiskt’anaka jiskt’ataxa jani yatkchi ukaxa khursa aksa uñanaqasini, janiwa kunankatapsa amuyasxiti ukawa ipiraña.
IPIRATA. st. / Jilïri jaqiru, wayna tawaqunakaru, wawanakarusa p’iqipata usuchjasisaxa lixwisa unxtaspa ukata janiwa suma amuyxaspati ukawa ipirataxa.
IPU. st. / Awkina jilapa ukhamaraki taykana jilapa wawatakixa ipu ukaxiwa.
IQANUKUÑA. ar. / Iqanukuñaxa niya isinakaru uñtari yänaka  jaytamuchuña armasiñata jaytjaña ukawa.
IQAÑA. ar. / Iqañaxa isi, wiska, ikiña, ukanakaru uñtata yänaka amparampi apañawa. // Awayu iqasiñawa q’ipi qipxarusiñataki. 2. Iqaña, uriqa qawqhch’atapa yatiñatakixa wiskhampi iqt’añawa. // Qawqhch’arakisti iqt’aniwayasmaya yatiñatakixa.
IQANTAÑA. ar. / Iqantañaxa isispa, wiskhaspa jani ukaxa isiru uñtasiri ukanakawa uta anqaxata uta manqhiru iqantaña.
IQIQU. st. / Iqiquxa jisk’a taña, lunqhu qamiri jaqiwa, aka pachana utjiri jisk’a yänaka manq’aña juyranaka q’ipxaruta ukhama uñt’atawa. Iqiquruxa Chuqi Apu manqhanxa paya tunka pusini uru chinuqa phaxsina sapa mara uruyapxiri. Alasita uru puriñapatakixa taqiniwa suyapxi, kunti munapki jikxataña, kunaymani yänakaniña munataki, ukhamaraki marpacha juyranaka jikt’añapataki uka chikürupuniwa alasiña suma phuqhasiñapataki. Yaqhipasti yatirinakampi ch’allt’ayasipxi. Alasita qhathunxa taqi kunapuniwa jisk’akamaki utanaka, uraqinaka, awtunaka, qullqi, isinaka, juyranaka, isinaka, utachaña yänaka, utjaraki. Khithinakati sapakisipki jupanakaxa k’anka urqu wallpa alasipxaraki, uywanaka munirinakaxa uka pacha jisk’a uywanaka alasipxaraki.
IRAMA [May.: IRANA] st. / Iramaxa mä qulluna thiyanakapa jani ukaxa parki aynachchiqaxa  niya muyjama ukawa. / Qullu iramana wali chhijchhintaski. Qarwaxa irana muytawayxi.
IRAÑA. ar. / Irañaxa mä amparampi kuna jisk’a yäsa, kuna achsa ampara qutaru apañawa. // Wallpa k’awna iraña.
IRAQAÑA. ar. Apaqaña. / Iraqañaxa alayata ampara luk’ananakampi jisk’a muruq’u kasta yänaka apaqañawa. // Suma puqurt’ata muxsa achunakawa iraqaña. 
IRAQAÑA. ar. Ichuqaña. / Iraqañaxa jakhuqaña jila chani mayt’ipana, pisiqtayaña juk’pacha apaqt’aña ukawa iraqañaxa. // Wiskhuna chanipaxa jilawa, iraqt’itaya. 2. / Iraqañaxa alinakata niya muxsa achu q’illuxipana achunakaxa apaqañawa iraqañaxa.
IRAYA. st. Apaya. / Irayaxa kuna yänaksa achunaksa kunsa alaniwayañapataki qullqi irayasiñawa.
IRJAÑA. ar. Tukjaña. / Irjaña kuna nuwasiñansa anatañansa q’ala atipjañawa. // Q’ala p’iquta anatañanxa irjaniwayapxtha. 
IRNAQAÑA. ar. / Irnaqañaxa ch’amampi kuna jikikiptayañataki kunsa jikxatañataki amta phuqañataki alwata jayp’ukama lurañawa. // Jichhüruxa irnaqiriwa sarä. 2. / Irnaqaña amparana jisk’a niya muruqjama, ampara qutaru mantkiri yänaka apnaqaña. // Sullka kullakajaxa jisk’a anatañanaka irnaqaski.
IRPAÑA. ar. / Irpañaxa thaki uñachayasa amparampi katt’asa, jani katt’asasa, wawaru, chuymani jaqiru, jani uñjiri, jayata jutiri jaqirusa kawkharu amtatasa ukaru sarayañawa. Mä munata uywasa irparaksnawa.  Jisk’a wawanakaxa yatiña utaru aliqata irpañawa. // Jilïri jilajaxa janiwa jach’a marka uñjkiti; ukata nayawa irpäxa.
IRXATA. st. Mirinta jaqt’a. / Irxataxa  manq’a wakt’ayata patxaru sumañapataki uskt’ataki ukawa, mä manq’a phayataru jani ukaxa  mirintaru  kuna wali suma  manq’ampi apxatt’ataxa ukawa. // Apthapi mirintawinxa jaqt’ampipuniwa manq’axa suma manti.
IRU. st. / Suni tuqina jiliri ali. Qawranakana manq’apa. Iruxa qaqa ch’uxña ch’aphintiri jichhuwa.  Iru jichhuxa ch’allawjana achuri. / Iru jichhuxa ch’apintasina usuyasiriwa.
ISAÑA. st. / Isañaxa niya apilljama uraqi manqhana ch’uqjama achuriwa. // Isaña thayacha manq’t’asipxañani.
ISCH’UKIÑA. ar. / Isch’ukiñaxa qhanatsa jamasatsa taqi amuyumpi isch’ukiñawa. // Khä jaqixa kunsa khuchjama isch’ukpacha.
ISI. st. / Isixa thaya, lupi janchisata jark’aqasiñataki uskusiña yäwa suma p’itt’ata, sawt’ata ukhamaraki ch’ukt’atawa. // Nayra pachaxa sapa jaqiwa isi lurasiritayna.
ISISU. st. / Isisuxa q’ayachasjama anuru jawsaña aruwa. Isisu sataxa anuxa uñtanisa laqawa jutiri.
ISLIRU. st. / Isliruxa asinta pachanakana jach’a markaru patrunana utaparu pichiri, kunanaksa luriri saraña mit’änwa. // Nayraxa patrunana utaparu isliruta sarapxiritayna.
ISPA. st. / Ispaxa mä taykata mä uruki panini yuriri wawanakawa. // Ispa wawanakaxa kikpakïriwa.
ISPALLA. st. / Ispallaxa ch’uqiru uruyaña, ch’allaña, tarqampi, quyqumpi jayllintañawa. // Ispalla thuqhuñasa jaylliñasa janiwa utxiti.
ISPI. st. / Ispixa jisk’a kasta qutana jakasiri challwawa. // Tata Juwanchu, qhatuta ispi alt’aniwayäta.
ISPILMA. st. / Ispilmaxa nina qhantayañataki jisk’a lawaru uñtata lik’iru uñtatjama lurt’awa. Jaqi jiwipanxa jank’akiwa ispilma  nakhtayapxi. Nayra pachanakaxa qawra lik’impi pawilumpi nakhayañataki ukst’apxiritayna. // Ispilmaxa amayanakana urupa uruwa qhanayañaxa.
ISPILLU. st. / Ispilluxa lakana araxtuqina manqhatuqina pä wila sayt’u janchinakawa. Jani ispilluniksnaxa janiwa mama saña atipksnati.
ISTALLA. st. / Istallaxa kunaymana walja kasta samini ch’ankhata jisk’a awayjama, kuka inknaqañataki, sawutawa. // Mama t’allaxa kukasa istallaru inkt’atapiniwa sarnaqiri. Anata phaxsi urunxa warminakaxa kukxa k’acha istallaruwa apapxi.
IST’AÑA. ar. / Taqi chuymampi maynina arsutapa aru katuqaña, jinchumpi ist’asina  amuyañawa. // Kuna iwxasa taqi chuymampiwa ist’asina katuqañawa. Jani wali arunaka ist’añatakixa jinchunakawa wali junt’untiri, ukata jank’akiwa thusunqallampi jawirasiña qullu qullu sasa jani phuqhasiñapataki. 2. / Ist’añaxa kuna lurma satasa iyawa sasa lurañawa.  Awki taykaruxa ist’añapuniwa.
ITAPALLU. st. / Itapalluxa, laphinakaru jisk’a jani amuykaya ch’aphinakani, uka ch’aphinakampi qhathirasiri qurawa, ukhamarusa itapalluxa qullawa sapxiwa. // Urqu itapalluxa chupika panqaraniwa.
ITAYUÑA. ar. / Itayuñaxa juyranaka, kuna manq’aña achunaksa taqichiriru kayuta ch’uphunjama usuntayiri usuwa. // Janiwa manq’aña achunakaxa takichasiñäkiti, itayurtiwa siwa.
ITUÑA. ar. / Ituñaxa jathi ch’ullqhi yänaka paya amparampi apañawa. // Uka iwija p’iqi itunma.
IWIJA. st. / Iwijaxa España markata apanita tantiypacha, t’arwani ñuñuri kasta uywa, pusi kayuni, uta uywa. // Qachu iwijaxa suma p’iku urqu iwisqallu wawachatayna.
IWXAÑA. ar. Sumata qhanañchaña. / Iwxañaxa janira kunsa jani wali lurkipana, sumata qhanañcht’asina ch’ikhi amuyumpi arunakampi aruskipt’asa jaqjama jani pantjasisa sartañatakiwa. // Wawanakaruxa iwxañapuniwa.
IWXAÑA. ar. Kunxatsa yatiyaña. / Iwxañaxa kunsa, walitakisa jani walitakisa, ukhamawa sasa maynimpi yatiyañawa. // Ch’uqiwa qawaña sasawa iwxaniwayäta.
IXPA. st. / Kustalata ch’uqi jani warstañapatakixa jaya jaya ixpa ch’ukt’añawa.  
IXRA. st. / Ixraxa quta thiya yapunakawa. // Ixrana ch’uqixa wali sumawa panqaraski siwa.
IYAWSAÑA. ar. / Kuna mayitasa, kuna satasa churañawa. // Kuna, jumasti jani utjkïpana iyawsaskaktati.

J. j.
/j/ Ñaqa qhiphaxampi arsu.
¡JA! Jaqina nayriri p’arxtaña arsu. / Jaqixa ja sasapuniwa jujt’asa samstana, kuna llaki, muspha, kusisitasa ja sasa samsu. ¡Ja! ukawa nayriri jaka arsu aruxa. Ajayuni aruwa jaqi japhalla jaka. // Jisk’a yuqalla wawaxa ja, ja sasawa ikita sartasa much’arasi.
¡JA! Uywa awatiña aru. / Ja aruxa uywa awatiriwa ja ja sasa uywa anakiri. Ja, ja chiqapa chiqapa sasawa qarwanaka, iwijanaka thaknama, tupnama anakipxi.
¡JA! Ist’aña, jaysaña, jiskt’aña arurakiwa. 
JACHA. st. Jacha aruxa umjama nayrata jalaqani. / Chuyma ch’allxtayasisa, chuyma usuta jacha jalaqayasi. Llakitsa, chijitsa jaqixa jachaspawa, wali suma kusisitatsa chuyma ch’allxtasisa jacharakispa. // Uka wawaru jachaxa waraqtakchi.
JACHAÑA. ar. / Jachaña aruxa mayniru chuyma usuchjañawa. Janchi usupana, nuwasa, chijiru purisa ukanakata jachañaxa utji. Kunasa jani walikxïpana amukisa jani ukaxa wali wararisasa jachañawa. // Jisk’a imilla wawaxa uywa chhaqhayatana wali uywapatjama jachi.
JACHAWALLA. sm. / Jachawallaxa jisk’a chuymani, kunatsa jachaskaki kuna satasa jachxaki ukawa. Jachawalla jaqixa jachjtaña chuymanipuniwa kuna satasa mäkiwa jachjtaña yati. Jachawallaxa janiwa wawakïkiti jani ukaxa jach’a jaqitsa jachawalla jaqixa utjarakiwa. // Uka wawaxa ancha jachawallawa, kunatsa jachaskakiwa. 
JACHAYAÑA. ar. / Mayniru aliqata jachayañawa. Jisk’a wawaruxa anataña aparasa jachaña. // Taykapawa jisk’a imilla wawaruxa jachayatayna. Uka jaqinakaxa uraqi aparasawa jaqinakaru jachayapxi.
JACHAKANA. [May.: ACHAKANA] st. Jachakana aruxa mä achuna sutipawa. / Jachakanaxa tantiypacha muruq’u wali ch’aphirara waraquwa. Achakana achuxa wali k’allk’uwa, suni uraqina achuraki. Yaqhipawjanakanxa achakana sapxarakiwa. // Laqakiwa jutäta, nayaxa achakana phaykaxa.
JACHJAÑA. ar. Jani wali luratapata jachjaña. / Mayniru kuna luratapatsa jani walt’añapataki jachjañawa. Janiwa jisk’a uywanakaru usuchjañäkiti jachjasiriwa, saña utjaraki. Taqi kuna lurañansa mayniruxa jiwasarjama yäqasiña chuymampi uñjaña utjañapa. Yamakisa janiwa alqamari, juku ukanakaru usuchjañäkiti jachjasiriwa, jani uñt’ata usuwa katuña sapxiwa. // Janiwa kuna laq’unakasa, jamach’inakasa, uywanakasa, achunakasa usuchjañäkiti, jachiriwa siwa.
JACH'A. sm. Jach’a aruxa suti mayt’ayaña aruwa. / Kunanakasa jach’äspa: jaqi, yänaka, uywa, qullunaka, quqanaka, juk’ampinaka jach’äspa. // Jach’atansa, lunqhu jaqixa markana wali uñt’atawa. Uka tiyuxa taqita jach’apiniwa.
JACH'A. st. Jach’a aruxa walt’ata suti aruwa. / Pata markanxa jach’a tantachawina walt’atani markachiriwa marka jark’antañataki tantachasipxi // Jach’a urunakana Pacha Mamaru amtasipuniwa. Jach’a phunchhawina suma k’uchirt’aniñawa.
JACH’ATANSA. [May.: JACH’ATAÑSA] sm. / Jach’a tansa aruxa mä jaqixa janchita jisk’a, tantiyu, jach’atansa, ukawa. / Taqi uywanakata, jaqinakata jach’axa utjapuniwa, taqita jilatarata ukaruwa jach’atañsa sata. / Jaqita wali jach’a jaqiwa jach’atansa, sataxa. // Nayra pachanxa jaqixa jach’atansa jaqinakachispanxaya ukhama qillqatanakana yatisi.
JACH'I. [May.: JICH’I] st. / Jach’i aruxa mä ampara phuqha kunsa aptañawa. Jachixa ampara qutañaru kuna achunaka phuqht’añawa. // Tunqu, jupha, qañawa juk’ampi achunakawa mä amparampi aptañawa. 
JANCH’U. st. / Janch’u aruxa lakampi kunsa akhullita muruq’uwa. Kuka, inala mama lakana akhullt’asa ch’amsuña, ukawa. Tantachawina jilïri irpirinakaxa akhullt’ayasa mächiqarukiwa kuka janch’unaka uskuyapxi. // Achachilaxa kuka jach’u imasitayna.
JAKASIÑA. ar. Jakasiña aruxa panini qamañawa. / Awichaxa allchhinakampi yanapt’ayasisa jakasiski. [Am.: Qamaña, utjasiña]
JAKASIÑA. ar. / Jakasiñaxa kawkha uraqina jakañansa irnaqañawa. Jisk’atpacha wawanakaruxa kuna luririsa yatichaña, ukampixa kawkhansa jakapxakispawa. // Mamaxa awayu sawjasisakipuniwa jakasixa.
JAKAÑA. st. (Pacha aru) wawa uywiripawa. / Jakañaxa taykana purakapana wawaru llawuntatäki ukawa, kawkhanti wawaxa tayka puraka manqhina jilaski yuriñkama ukawa ukhama sutini uñt’ataraki. Taykana wawa jakañapaxa niya wawa ususxïpana suma uraqiru imantxaña. Jakani jaka amuyuxa aka pacha jaqina jakañapawa, aka pachana sarnaqaña, manq’iri umiri jaqina jakawipawa, jaqixa jakhuta maraki jaki, wawata chuymaniptañkama, jaqixa jiwxi ukjaxa janiwa jakxiti, jaqina jakañapaxa jiwañampiwa tukusi, janchipa tukusxi, laq’aru tukxi ukjaxa janchi jakañaxa tukusirakiwa. Aka pachana jaktana ukaruwa jakaña sata. Jakañaxa manq’ampiwa jaktana manq’ampirakiwa sarnaqtana, manq’añxa pachawa awtjayi ina ch’usatxa manq’añaxa janiwa utjkaspati. Uywanakanxa parisa satarakiwa. [Am.: Ithapa]
JAKAÑA. st. (Pacha aru) Jakaña. / Suti aruwa jakaña sutïchi ukaxa kunjamasa aka jakañaxa, ukaruwa k’umara jakaña sata. Jaqisa, uywasa, laq’usa kuna yänakasa jakañanïwa. Jakaña utji ukata kuna chijtañasa utjaraki, jakañaxa jani jiwatawa. Samsuski, manq’aski, sarnaqasiriwa. // Tumpiri jutatawa janiwa jiwatäkiti markajana jakasisktha, ukhama jilïri chuymaninakaxa sapxi. Achachilaxa suma achunaka manq’asaxa k’umara jakaña jikxati.
JAKAÑA. st. (Ajayu aru) Ajayu. / Jakawixa ajayumpi chikawa utjaraki, jakaña jani utjaspa ajayuxa janiwa utjkarakispati, jakañaxa ajayuruwa ch’amanchi. // Mama asu wawa ajayu jalaqayasawa jakawipa apt’atayna.
JAKAÑA. ar. Utjasiña. / Jaqixa kunanaksa luri, kunjamsa jaki, kawkinsa jaki, khitimpisa jaki, ukawa. Saraksnawa markana jakaña. // Jichha maranakanxa markachirixa patatuqina markana jakaña amtankamakïpxiwa.
JAKAÑA PARISA. st. / Purakana wawa uywiri, jakaña parisa sata,  wawa ususisaxa jakañaxa tukusikirakiwa, wawa yuriwimpi chika. Jakaña ukaxa parisa satarakiwa wawani warmina purakapana niya marawa wawa uywi, mara uywsusaxa jakañaxa yuriri wawampi chika purakata mistxi. Ukaruxa jakaña sasa sutichatarakiwa. Jakañaxa taykana purakapana wawaru llawuntataxa ukawa. Taykana wawa jakañapaxa niya wawa ususxïpana suma uraqiru imantxaña. Uywanakanxa parisa satarakiwa. // Usiri mamaxa ususisaxa wawa parisapa janiwa uñstaykxataynati. 
JAKIMA. [May.: JAKIMU] st. Jakima aruxa khumuña achuyiri sutiwa. / Jakimaxa asnu, qaqilu, mula atipataru khumu acht’añapataki uchatawa. // Asnuru khumuntañatakixa jakimawa khumu acht’ayañapataki uskuñawa.
JAKHUÑA. ar. Mayata mayata tumpañawa. / Jakhuñaxa qawqhasa uka yatiñatakiwa, mayata mayata kuna yänakasa, uywanakasa, jaqinakasa tumpthapiñawa. // Qawqha qarwa qallusa utji, jakht’antati. 
JAKHUÑA. ar. / Awkiru taykaru jani jachayaña, jani ukaxa mä qhipha urunaxa juk’ampi aynacht’añïri. Ukaxa jichha qhipha maranakanxa jank’akiwa jakhuqatäxi. // Awkiru taykarusa janiwa aynisiñäkiti.
JAKHU. st. / Mä kuna jani wali luriri jaqixa juchapa jakhuñapa, mutuña sapxarakiwa. // Sisku jaqiruxa k’arisitapata juchapa jakhuyapxatayna. [Am.: Chinu]
JAKHUQAÑA. ar. Yaqha iraqaña. / Kuna jakt’atatsa mä qawqha jakhusa apaqañawa. Taqpacha mä chikatasa kuna alañataki jakhuqasa yaqha iraqañawa. Waka aljata qullqitxa, siwara alañataki jakhuqaña. [Am.: Apaqaña]
JAK'A. am. Jak’a aruxa chiqawja yatiyaña aruwa. / Pachasa, kuna yäsa, chiqawjasa jak’ankiti jayankicha uka yatiya aruwa. // Utajaxa, utasaxa janiwa jayankiti jak’ankakiwa. Chuq’i sata pachaxa jak’ankxakiwa. [Aa.: Jaya]
JAK'AÑA. st. Sawu jiksuña lawa. / Jak’añaxa sawu jiksuña juch’usa lawa khithutawa. // Sawuri mamaxa awayu jak’aña sawu lawa p’akjatayna. 
JAK’AÑA. ar. / Jak’añaxa kunachiqarusa, khitina thiyaparusa juk’ata juk’ata makhatañawa. // Taykch’ijaruxa janiwa jak’añjamakiti, sinti qhuruwa.
JALANTA. st. Inti mantxi, chhaqhi uksachiqawa. / Intixa jayp’unakaxa sara thakhiparjama jalantxi. Intixa janisa jalantkchi, ukampinsa taqininsa inti jalanta satarakiwa.
JALAÑA. ar. Jalaña aruxa luratarjama chiqancht’ata aruwa. / Jalañaxa niya t’ijtampi t’ijtampi mäki sarañawa. Jamach’isa, pakasa, lata jamach’isa laqampuna jalaña yatipxaraki. Maysata jalañaxa mä t’ant’asa, muxsa achusa, kuna yäsa payaru jani ukaxa qawqharusa amparampi pachjasa, irjasa, jich’jasasa, jakjasasa, q’alljasasa, kharjasa jalaña, apjañawa. // Uka t’ant’a payaru pachjasa-jaljasa wawaru waxt’ama. Umaxa jawira phuqhawa jallu purintïpana aynacharu jalanti. Yatiqiri wawanakaxa yatiña utaru wali qarita jalasipkäna.
JALLPAÑA. ar. Ampara luk’anampi manq’aña. / Jallpañaxa allpi jani ukaxa ullpara, siwara pitu, laxrampi jallpasina manq’añawa. Chuwata jallpt’asisa manq’añawa. // Awichaxa jank’akiwa juyra allpi jallpantawayi. 
JAÑAYU. st. Ajayu. / Jañayuxa kunatsa wali mulljasiñawa. Mulljasitaxa ajayuwa janchisata thuqhuqi. Jañayu thuqhuqata wawasa, jilïri jaqisa janiwa suma amuyunïkxaspati. // Jañayu thuqhuqata wawaxa ina jachaki jachaski, uñnaqapasa janiwa uñnaqapäkiti, nasaki k’ichisiski, ajayuwa yatirimpi khiwxatayxaña. 
JAPUÑA. ar. Nina uñtata. / Japuñaxa janchisa aqi ninaru uñtata. Janiwa t’ajkisa, ch’iskisa, ina ninaru uñtatawa japu. // Kayujaxa walpini japutu, inawa kunampisa qullasista. [Am.: Jasiña]
JAQI. st. Amuyiri. / Jaqixa amuyiri, arsuri, isisiri, munasiñaniwa. Jaqixa chachatsa warmitsa amuyt’ataparjama kunsa amparampi luririwa. Jaqiki jaqixa janiwa khuskhaktanti. // Uka jaqixa jani walinaka masipata arusitayna. Achachilajaxa wali suma iwxiritu, jaqiruxa janiwa k’umiñäkiti sasina.
JAQICHAÑA. ar. Panichaña. / Jaqichañaxa juqa, jani ukaxa phuchha panichayxañawa. Aka pachana kunasa panipuniwa chacha warmi. // Kurmüruxa phuchhajawa jaqichasini. 
JAQICHASIÑA. ar. Chacha warmi panichaña. / Jaqichañaxa yuqa jani ukaxa phuchha kasarayxañawa. Jaqichataxa jaqita mä tamana uñt’atäxi. // Ukata markasanxa taqi kunasa payapuniwa sañasa, utjaraki.
JAQT’A. st. Phayasiñataki aycha. / Jaqt’axa manq’a sumañapatakixa chhuyu aychampisa, wañayata ch’arkhi aychampisa jaqt’asiñapuniwa. // Jaqt’a sasaxa aycharu jilpacha sapxi. Kisusa, q’awansa mirintaru jaqt’alantita irt’atawa. [Am.: Aycha]
JAQUNTA. st. Kaltu manq’a. / Jaquntaxa mä kasta phayata manq’awa. Ch’uñu, arusa, ch’uqi, aychampi phayata kaltuwa. Taqinisa jaqunta phayasiña yatitawa. // Taykajaxa jaqunta phayasiñäni, situwa. Nayaxa jaqunta manq’a wali munthxa.
JAQUÑA. ar. / Jaquñaxa kuna qala jani ukaxa yaqha ch’ullqhi yämpi jaqt’añawa. Jaqirusa, uywarusa wakt’añataki ch’amampi sarayañawa. Kuna ch’axwawinsa yaqhipaxa qalampi jaquntaña yatipxi. Ukhama qalampi jaquntiriruxa qala ira jaqi saña yatipxaraki. // Jupaxa uywanakaru qalampiwa jaquña yati. Achachilajaxa qutañaruxa khulanakampiwa jaqusa q’añuchi.
JARI. sm. / Jarixa, k’achaki kunsa luraña. Jarixa k’achataki, jilaña, luraña, saraña ukawa. // Khä wawaxa jarita k’achaki jutaski. Achachilajaxa jarikiwa sarnaqasiña yati. [Am.: K’achaki]
JARIÑA. ar. / Jariñaxa kuna q’añunaksa, kuna yäsa, janchisa umampi chulltayasa amparampi q’añu apaqañawa. // Wawaruxa taykapuniwa jariña yatiraki. Nayaxa sapuruwa kayu jarisiña yatthxa. 
JARIYAÑA. ar. Amtayaña. / Jariyañaxa jani kuna jank’a lurïpansa, sarïpansa, phuqhañapataki amtayañawa. // Wawanakaxa janiwa kunsa jank’a lurapxirïkiti jariyarapitätawa. Juwanchuruxa jach’a yatiqaña utaru sarañapatakixa jariyañawa.
JARK’AÑA. ar. / Jark’añaxa kuna lurä saskïpansa, lurirjamakïpansa, irnaqirjamakïpansa jani lurañapataki tuwañawa. // Jallu pachanxa iwijaxa ch’uqi yaputa jark’añawa. Imilla, uka yaputa iwija jark’aqatawa. [Am.: Tuwaña] [Aa.: Ant’aña]
JARAPHI. st. Ch’akha. / Jaraphixa sayt’u t’alpha, k’umu ch’akhanakawa. Chuymaru, k’iwcharu, lluquru jark’iriwa. Uywansa, jaqinsa jaraphipaxa jakht’atawa. // Uka wakaxa wali tuxurakisa jaraphisa uñartaskakiwa. Taykajaxa phayasiñataki iwija jaraphi alaniwayatayna.
JARARANKHU. st. Sutuwalla. / Jararankhuxa, ch’uxña, q’illu qaqa samini, pusi kayuni, wich’inkhani winkt’ata t’ijuri, asiruru uñtata wasara laq’uwa. Sut’iwallu, sutukullu, charka uka kasta jararankhu uñt’atarakixa. // Jararankhu aychaxa kuna usuchxasitataki qullawa, ukampiwa apxatasiña.
JARPHI. st. / Jarphixa taykana jarphipa, wit’u ukjawa. Asu wawaxa jarphxart’asawa wawaru ñuñt’ayaña. Wawaxa jarphina, qunuyata, thunkhuyatasa. // Nayaxa jichhakama taykaxana jarphiparu qunusiskakthwa. 
JARAÑA. ar. Isi jaraña. / Jarañaxa sawuta, p’itata isi jarañawa. Sawuta isinaka saraparu jararañawa. // Mamaxa wawataki jisk’aki chumpa pit’atayna, jararaniwa. Yunta yapita wakanakaxa jararañarakiwa.
JARU. sm. / Jaruxa manq’aru xaxu jarusiñataki uskusiña. Wayk’a, luqutu uka achunakawa wali jaruxa. // Jaru manq’axa janiwa wawaru churañäkiti. Uka chayru mayja jaruwa. [Am.: Xaxu]
JARWIÑA. [May.: JAWRIÑA] ar. Phayaña. / Jarwiñaxa, kuna qañawsa, jupha, tunqu, yarana, jawasa mä jiwk’ita jarwiña. Yaqhipaxa jawriña sapxiwa. Jarwiñaxa janiwa jamp’iñäkiti. // Qharüruxa tiriwu, yarana alxañataki jarwïxa.
JASA. sm. / Jasaxa janiwa qhulükiti. Kuna irnaqaña. Lurañana, manq’añana jani ch’amampiki luraña. // Waych’a ch’uqixa jasa phayt’akiwa. Nayatakixa ch’uqi llamayuñaxa jasakiwa.
JASIÑA. ar. / Jasiñaxa jat’irasiñjama, mä janchi chiqawja jasisiri. Nayrawa jasitu kunata jachchïxa, sañasa utji. // Amparawa wali jasitu, qullqiwa utjani.
JATHI. sm. / Jathixa jani aptkaña, jani ukaxa wali ch’amampi aptkañaxa, ukawa. // Qalaxa wali jathiwa. Uka ch’uqixa wali jathiwa.
JAT’IÑA. ar. Sillunaqaña. / Jat’iñaxa janchisa jasipana luk’ana sillunakampi jurqhiña, janchi juyart’ayañataki jat’iñawa. // Ajanuru sillunakampi jat’irataxa janiwa chhaqhirikiti. Qunquriwa jasitu, wali jat’isiña munta. 
JAT’IÑA. ar. / Jat’iñaxa uraqi aliqata wali manqhata phat’aqasa, qala saphinaksa q’ala pallsusa, kuka ayruñataki uraqi phat’añawa. // Yunkasana kukataki uraqi jat’itaxa jach’awa.
JAT’INTAÑA. ar. Kusist’ayaña. / Amparampi charanku jat’isa, jat’intasa arsuyañawa. // Waynanakaxa charanku wali jiwaki jat’ipxi.
JAWANQ’ARA. st. Jayra. / Jawanq’araxa anatt’añaki muniri, ukatsa tumaykuñaki munaskiriwa. // Ukhamaki sarnaqasipxki, kuna jawanq’ara waynanakaskchija.
JAWAQ’ULLA. st. Waraqu. / Jawaq’ullaxa waraqu panqarawa. // Waraquna jawaq’ullapaxa jiwakiwa.
JAWARI. st. Siwsawi. / Jawarixa nayra pacha utjawinakxata yatiyaña, kuna sarnaqatasa jiwaki, laruñjamaraki, muspañjamaraki, llakisiñjamaraki, uka arst’atanakawa.  // Jawarinakaxa yatichawiniwa.
JAWARI. st. / Jawarixa jani jaru, jani jaxu manq’a manq’iriwa,  jani wayk’ani manq’a manq’iriwa. //  Uka waynaxa jawariwa, janiwa wayk’ani manq’a munkiti.
JAWASA. st. Juyra. / Jawasaxa marata mara achuqiri, uqi ch’uxña alini, laphinakani, ch’iyarampi janq’umpi allqa panqaranakani, laqhu chaqallunakani aliwa. Jawasa achuxa janchisatakixa wali ch’amanchirinakaniwa, ukata jamp’susina, mut’susina manq’aña. Jawasaxa kimsa kastawa utji: Usnayu, jaymuku ukhamaraki aliqa jawasa. // Jawasa mut’ixa sumawa.
JAWSAÑA. ar. / Jawsañaxa mayniru jayankipana arnaqaña, jani ukaxa amparampi, p’iqimpi khiwch’ukisa jutama saña. // Awichaxa allchhinakaparuwa jawsi. 2. / Mathapiwiru, tantachawiru jiwq’impi, wiphalampi sarthapiyaña. 
JAWIRA. st. / Jawiraxa jisk’a, jach’a q’awjata, walja jani ukaxa juk’a umaxa jalaski ukawa. // Uka jawiraxa jallu pachakiwa walja umani. 
JAWQ’AÑA. ar. / Jawq’añaxa mä lasumpi jani ukaxa lawampi kunarusa khitirusa ch’amampi jisktañawa. // Janiwa wawaruxa sapa kuti jawq’añakiti, k’ulluruwa tukuspa. 2. / Jawq’añaxa kuna ch’imi juyranaksa wañt’ata alipata apaqañataki mä k’umu lawampi k’uphantasa chhukhurayañawa. // Qharüruxa jupha jawq’añani. [Am.: Jawq’jaña]
JAWUNA. st. / T’axsañataki lik’ita lurata. // Isixa jawunampiwa t’axsusiña.
JAXU. [May.: JARU] sm. / Jaxuxa wayk’ampi laxrata jani ukaxa laka manqharu qhathirkirixa ukawa. // Luqutu chiraxa wali jaxutaynawa.
JAYA. sm. / Jani jak’ankiri, jani nayrampi uñjkaña uka chiqawa. // Jupaxa jaya markata jutiriwa. [Aa.: Jak’a]
JAYACHA. st. / Jayachaxa t’arwa ch’ankharu tukuyata, jani ukaxa qaputa lluchsutawa. // Qala qapt’ata jayachañaxa jasakiwa khiwthapisi.
JAYACHAÑA. [May.: JAYICHAÑA] ar. / Jayachañaxa t’arwa juch’usa jani ukaxa thuru qapusa qapuru ch’ankhampi phuqhsusa lluchhsuñawa. // Kullakanakaxa mä uruna qapusinxa walja jayachsupxi.
JAYCHAÑA. ar. Tuqiña. / Jaychañaxa mayniru jani wali luratapata jach’ata arsusa arnaqasa tuqiñawa. // Qhathuna alakipa warminakawa tuqisipxi. [Am.: Chuchaña]
JAYCHJAÑA. ar. / Jaychjañaxa kunkata kuna ch’uqañampi uqhacht’asa jiwayañataki waykatañawa. // Lunthataxa qullqi apaqañatakixa jaychkatataynawa. 
JAYISIÑA. ar. / Jayisiñaxa llaki, jachañanaka utjipana, samana manqhiru samantasa, ukata niya ukhata samsuña. // Uka llaki utjatata jayiki jayiskta.
JAYRA. sm. / Jayraxa  jani kunsa luraña muniri, jani luriri, urukama ikiri, jasataki kunsa muniri, kuna lurañsa sarañsa ch’amtayaskaki ukawa. // Jayraxa kawkhansa wali uñisitawa.
JAYLLI. st. Warurt’a. / Jayllixa uywa uywaña, yapu yapuchaña kusisita warurt’atawa. // Nayra jayllinakaxa waljawa utjatayna.


K. k.
/K/  Salla saphi aru. / Malq’a qhiphaxata arsutawa. Laka manqhata qallu laxrampi jist’thapisa arsuyata.
¡KA! Chuyma phaxt’a. Akawa. Ukäka. / Kuna churañatakiwa aka aruxa apnaqasi,  katma saña muni, maynina katuqañapatakiwa. // Aka chuwa katuqita, uwijaru sarama, aka janp’i waxt’awayäma. Markaru qharüruxa sarañama, aka qullqi t’ant’ataki irayasïma.
KÄ. st. Kaya. / Käxa apilla tunta ch’uñuwa. Wila, qhini. Kä lurañatakixa juyphirayasina ukata umaru uskuña. Apillanakaxa thayaruwa tilatataña ch’uñuñapataki, takirasa umaruwa atintaña, yäparu apsusa wañsuyañawa. Käxa apilla achu wañata lurasi. Nayra achachilakana yatiwipawa, apilla waña juyraru tukuyasa imañawa. Käxa nayra achachilanakana lurawipawa. Juyranaka imañataki. Käxa qalaphiri phayt'añatakiwa. Ch'uñu phuti phayañataki. // Jichha maraxa awichaxa walja kä apthapi.
KACHA. st.  Aru apiri. Aru q’ipiri. Qillqatanaka q'ipiri. / Kachaxa jaqiwa. Iwxa q'ipiri jaqiwa, irpirinaka kacharuxa khitapxi, yatiyawinaka apayapxi, jaqhachaqanaka markanakaru saranti, ukhamaraki pachpa marka manqhansa qutuchawinakataki yatiyiri, kamachita phuqiriwa. Iwxanaka yaqhachaqanakaru q'ipiri, ukawa. // Tata Julikuxa markapata kachawa. Uka pachaxa apamaya, aka iwjawi apt’ayarapitäta. Apt’ayarapipinitawa uka iraya, janiwa armasïtati, uka iwxawi kamachiwa. // Kuna iwxawinakasa utjtama apañataki, inacha nayaxa iwjawi aparapïma. [Am.: Chaski]
KACHA. sm. Sarnaqaña / Kachaxa sartañana maya chillqipawa. K’achaki, jani jank’asa sarnaqañawa. // Janiwa jach’äkiti, maya kachakiwa. Uka waynaxa chachakiwa sarnaqi.
KACHAKIPAÑA. [May.: KAPAKIPAÑA] ar. / Kachakipañaxa yänaka patnama sarnaqañawa. Umapata kachakipaña. Nayräxasana, kuna utjïpansa kayu aytasa patanjäma chillqikipañawa. Juyranaka pata kachakipaña. // Jaqi pata janiwa kachakipañäkiti. Manq’aña pata kachakipirixa t’aqhirikiwa qamasi. Julikuxa yapupata kachakipasa saraski. Jaqixa jani amayuni manq’apata kachakipxi. [Am.: Sarnaqaña, chillqikipaña]
KACHANAQAÑA. ar. Saraña. / Kachanaqañaxa k’achata sarnaqañawa. Sumata maysata maysaru sarnaqaña. K’achhitata, maysata maysaru kawkikipuni sarnaqaña. // Uka warmixa k’achaki kachanaqaski. Wawaxa sumata kachnaqkiwa. Kawkinraki kachnaqantasti, inakipunirakisa sarnaqanisktaxa, janirakisa kunsa uka sarnaqawitxa apanitamäxa utjkiti. [Am.: Sarnaqaña]
KACHANIÑA. ar.  / k’achaki saranaqaña, jani kuna lurañanïksna, inäksnasa ukhama k’achata jutañawa. // Lluqalla ratukiwa jutäta satawa, jupaxa k’achata kachaniñaki yatiri.
KACHAÑA. ar. Saraña. / Sarirjamaraki jani sarirjamaraki saraña. Jani munasa yach’a saraña. Sumata pä chuyma saraña. Mäkipaña, yacha saraña, ñaka saraña. // Jayra jaqixa kachaskiwa, wawaxa jani kamachisa luraña munirixa sumata kachaski, usuta jaqixa kachaskiwa. Uka tawaquxa jach’a yatiqaña utaru kachaña yati. [Aa.: Jalaña, t'ijuña]
KACHARPAYA. st. Tukuchawiwa. / Kacharpayaxa Phunchhawi tukuyaña. Khitarpayaña. Phunchhawi tukt’ayxañataki qhipha qhipha phust’atakisa, ukawa. Phuñchhawi tukt'ayxaña, thuqhurinakaru achunakampi pilluntayasa tukt'ayxaña, phunchhawi qhipha marakama irparpayxaña. // Juyraxa kacharpayasxiwa, awayuxa kacharpayasxkiwa. Kacharpayana wali umaratawa thuqhurapxatayna. [Am.: Tukt’ayaña, khitarpaya]
KACHATATAÑA. ar. Chara ayatataña. / Saykasina kayu jach’aru ayatatañawa. Chara ayatatasa sayt’añawa. Chara aski ayatataña. 2. / Jach’aru kayu chara ayatatasina qunuñawa. Kayu wat’arasa qunt’aña. Jaqixa sayt'atasa kachatatasa qunt’i. // Warminxa janiwa kachatatasa qunuñäkiti, sapxiriwa. [Am.: Apatataña]
KACHATATAYAÑA. ar. / Jaqirusa uywarusa yaqha yanapirimpi kayu chara ayatatayañawa. // Uka wakaru milk’i ch’awaqañataki chara kachatatayañawa.
KACHI. st.  / Uywanaka anthapisa chimpuñataki, qullañataki uyu uyuchatawa. // Jichuruxa wakanakaru, iwijananakaru kachichañawa. Qharüruxa qarwanakaruwa kachichañäni.
KACHKATAÑA. ar.  / Maykataru k’achhitata mä kachampi uraqi q’awsuta, allita makatañawa. // Uka wakaru uma kachkatayañawa, jani ukaxa janiwa makhatkaniti.
KACHSUÑA. ar. / Manqhawjata patxaru mistuñawa. // Kullakajaxa ñakapiniwa uka p’iyata kachsuni.
KACHNAQAÑA. ar. Kachanaqaña. / Kachnaqaña sumata p’iqi waytata maysata maysaru sarnaqañawa. // Jiliri irpirixa tantachawina kachnaqaski. Tata simuku phunchhawina wali kachnaqi. [Am.: Sarnaqaña, kachtaña]
[bookmark: _Hlk89857374]KACHTAÑA. ar. Sartaña. / Nayraqataru kawkiki sartañawa. Mächaqata maysaru sartañawa. // Juwanchuxa nayratuqiru kawkikiwa kachtawayi. [Am.: Chillqtaña, kaptaña, unxtaña]
KACHT'AÑA. ar. Thuqtaña. / Uraqi q’awa allsuta, maya jach’a kachampi jank’aki makatañawa. // Ukhata kacht’ama ch’amaktanistawa. Wawaxa kacht’aña munkiwa. Usuta wakaxa ñak’akiwa kachasinki, kacht’ama.
KACHU. st. 1. Qhiñcha. / Jamasata yaqha sarnaqaña thakhiru sarxatasa jani walt’añaru puriñawa. Jani walt’ayaña, jani walt’awiru puriña. // Uka saxra warmimpi sarnaqasarakisa ukhamaru purtaxä. [Am.: Malawiru]  2. Jaltiri uywa sillu. / Kachuxa Thuqhtiri uywanakana kayu sillunakapawa. // Alqamarixa kachu saraqatawa. 
KACHUCHA. st. / Kachuchaxa p’iqiru uchasiñatakiwa. Kachuchaxa nayraqataru pampaniwa, lupita, thayata tuwaqasiñatakiwa. P’iqiru asxatasiñataki lupita jark’aqasiñani isita ch’uksutawa. // Waynanakaxa jilpacha kachuchaniwa sarnaqapxi. Wila kachuchuni jaqixa walpini uka qullunakana khuyt’awayi. [Am.: Ch’utuqu, q’aspa]
KACHUMA. sm. K’usillu. / Kachumaxa k’usillu wali jaqi laruyiriwa. Thuqhuri kunsa lurkirjama. // Uka k’usilluxa kawkitasa, k’usillusa kikpakirakïtasa, k’usillütati. Achachilajaxa wali kachumawa, jaqiru wali laruyi.
KACHURA. sm. Q'awachira. Qhuru. / Kachuraxa sapaki manq'iri jaqiruwa ukhama sapxi. Sapa manq'iri. Jamasata manq'iri. Imamtasisa manq'iri. Sapaki, jani khitiru waxt’asa manq’iriwa. // Kachura jaqi. Timukuxa ukhama q’awachirapuniwa, jani waqt’asiri jaqinakaxa utjapuniwa, sapakipuniwa manq’asiña yatipxi. Uka amtawinakaxa janiwa suma phuqhaskiti, yaqhipa chachanakaruxa janipuniwa kunasa suma mistkiti. Uka chachaxa jani surtinirakisa. Qhuruchasiña, qhururakisa. Uka jaqixa ukhama qhurupuniwa, janipuniwa wajt’asirïkiti. Kuna lurañansa jani walt’ayiri qhiñchha jaqiwa.
KACHURACHAÑA. sm. / Jani khititsa amtasisa manq’aña, jani waqt’asiri ukawa Jani lup'isa manq'antaña, laqaki manq'a manq’tasiña. // Janipuniwa waxt’asirïkiti, jupakipuniwa manq’asiña yati. Uka jaqixa ukhama qhurupuniwa, janipuniwa wajt’asirïkiti.
KACHXATAÑA. ar. / Yänaka pataru kapatatasa qunxataña. Kayu ayatatasa qunxataña. Asnuru kachxataña, qaqiluru lat'xataña. Pirqapataru kachxataña. Kunarusa purapäxata paypacha kayumpi sayxatañawa. // Satukuxa asnuru kachaxatatawa saraskäna. Tata Simukuxa qaqiluru kachxataña jani atiskänti. [Am.: Lat'xataña, lat'aña, kumpxataña, kawallxataña]
KACHXATAYAÑA. [May.: KAPXATAYAÑA] ar. Kumpxatayaña. / Purapäxata paypacha kayumpi yanapt’asa sayxatayañawa. // Imilla yanapxtama kullakamaru kachxatayaña. 
KACHXATAYASIÑA. ar.  Panichasitaru warmimpi atipjayasisa arsutaparu apnaqayasiñawa. // Uka chacha warmipampi kachxatayasi, jani walipuniwa ukaxa.
KÄKASA. st. / Jaqi p’iqina sunaqi ch’utu patxapawa. // Jach’a phunchhawitaki käkasa alaniñawa.
KALANKI. st. / Yatiqaña utanakana jisk’alala yatiqirinakaru ist’ayasa pachaparu jawsthapiñatakiwa. // Jichha uruxa alwata nayaxa kalanki jawq’iri saräxa. 
KALANKA. [May.: KALANKI] st. Kalankayaña. Kalankiyaña. / Kalankaxa qurita lurata k’ampawa, uka manqhana mä jisk’a quri muruq’u warkt’atawa, ukaxa jawq’atatipanxa maysaru maysaru jawq’katasawa kalanki, apu utanakana utt’ata ukhamaraki yatiña utanakana utt'atasa utharakiwa, kalankaxa wali jayaruwa ist’ayi, ayllu ukpacharu ist’ayi. Kalankaxa markachirinaka tantachawinakataki qutuchthapiñatakiwa. Yatiqaña utanakanxa yatiqirinaka pachaparu mantañataki, mistuñapatakiwa kalankiyasi. // Tatakuraxa kalanka kalankiyiwa. Yatiqaña utana kalankiwa, qutuchawi uthani. Apu utana kalanka yawq’apxi. 
KALANKIÑA. ar. Kalcht’aña. Tantacht’aña. / Tunqu llawirasa, mächaqaru wañañapataki chhalla kalchaña, jawasa llawirasa iraru kallchaña wañañapataki, ukata pachaparu tirillañawa. // Markachirinakana tunqunakapaxa kalchatkamakïxiwa. Alwirja, jawasa, ukhamaraki tarwi iranakana kalchatkamakiwa niya tirillapxchini. 
KALANKIYAÑA. ar. Kalankiña. Kalankiyañata. / Kalankiyañaxa kampanaru jawq’antasa jawsthapi, ukaxa jaqi ist’añapataki. Kalankiyiri khithaña. Kalankiyañaxa jaqinaka tantachthapiñataki, yatiqiri wawanaka tantachthapiñataki. Mä amuyumpi, amtampi kalankiyaña. Kalanki muruq’umpi arsuyasa liq’t’asjama khuskhaki arktayasa kalankiyañawa. // Juwanitu kalankiyi. Tantachawitaki kalanka kalankiyaña.
KALAWILA. st. panqara. / Nayra sutipa panqarqantu satatañawa. Kalawilaxa t'ikhawa. Taqi kuna saminiwa kalawilaxa, maya saminiki ch’iqchi saminisa utjarakiwa. Wali suma q'apani t'ikhawa, kalawila t'ikhaxa chuyma usutaki qullawa. // Mama Juwanita utapana Kalawila t'ikhaxa wali sumapuniwa t’ikharaski. Phunchhawitaki kalawila t’ikhawa wakisi. Kalawila t’ikaxa wali kusa q’aphinipuniwa, kalawila t’ikhaxa kunaymana saminchatawa t’ikhapaxa. Kawala t’ikhaxa asma qullañataki kusawa. Kalawila t’ikhaxa wali muxsa q’aphanipuniwa, kalawila t’ikhaxa kunaymana saminchatawa t’ikhapaxa. Kawala t’ikhaxa asma qullañataki kusawa. Kawala t’ikhaxa asma qullañataki kusawa.
KALLACHI. st. / Kallachixa kunkata puraparu ampara qalltawa. Purapa kunka thiya patxawa, tarkumpi jikhanimpi jikthaptkisa ukjawa. // Jaqixa ch'iqaru kupiru kallachiniwa. Chachanakaxa kallachiru chukchuka ayxatasisa apnaqapxi, chachanaka kallachiru yiwu ayxatasisawa sarantaskäna. Jathi q’ipinaka q’ipnaqasa kallachi usutawa. 
KALLAKJAÑA. ar. K’achachaña. / Kuna lurañansa juk’ata juk’ata k’achachasa jiwaki tukuyañawa. // Yuqalla uka uta suma kallakjaña.
KALLAMPATU. st. / Laramampi ch’iyarampi samichata junt’u uraqina tuyunaqt’iri jach’a pilpintuwa. // Uka kallampatu wali jiwakipuniwa.
KALLANIÑA. ar. Jathinaka apanaqaña. / Jani aptañjamïpana kawkharusa apaniñäki ukjaru yanapirimpi puriyaniñawa. // Uka ch’uqi kullakamampi kallanïta. Juwanchu ch’uñu kallanïta, qutañaru apantañataki.
KALLANKA. st. Uyu. / Uywanaka mayjaru anthapiñataki uyu luratawa. // Qharüruxa jumaxa kallanka luraña yanapitäta.
KALLCHA. st. Chulla. / Yawthapita juyra alinaka, jik’thapita sayt’atkama mayawjaru apthapitawa. // Uka jawasa yawitaxa kallchañawa, jani ukaxa ñusantaniwa. // Qharüruxa, yapuruwa jutäta, siwara kallchaña yanapitäta. 
KALLCHAÑA. ar. Chullthapiña. / Waña achuni juyra alinaka yawthapisa, jik’thapisa mayawjaru sayatkama chullarañawa. // Juwanchu uka tiruwu kallchthapïtawa.
KALLANTAÑA. ar. / Kallantañaxa jathi kunsa yanapampi manqharu apantañawa. Kallantañaxa panini, jani ukaxa waljanitsa, kuna jathi yänaka apantañawa. Ukhamarusa Kallantañaxa quqa saphi uraqi manqharu apantaña. Quqa katusiñapataki uraqi manqharuwa saphi kallantaña. Mutu mutu quqa saphintañapataki sumawa uraqi manqharu kallantaña. Yanapt’ayasisa uraqi manqharu uskuñawa. // Aka jach’a tiwana uta manqharu kallantaña yanapita. Aka ikiña q’ipinaka maysa utaru kallantaña yanapita, aka ch’uñu tawqataxa kallantañäskiwa. [Am.: Apantaña, uskuntaña]	
KALLANTAYAÑA. ar. / Yaqhanakampi yanapt’ayasisa manqharu uskuyañawa. // Uka q’ipi jilamampiwa kallantayäta. Ch’uñu Juwanchumpiwa kallantayäta, jumataki wali jathïspawa. 
KALLANUKUÑA. ar. / Kallanukuñaxa wali jathi kunanaksa apkasa janira puriñaparu puriykasa apamukuña. Taypi thakhinakaru q’ipi apamukuña. Jani apaña atisa pachparu kallanukutaña. // Siwara chullaxa thakhina kallanukutaski.  [Am.: Apamukuña, q’ipimukuña]
KALLANUKUÑA. ar. apanukuña. / Janiwa sapatakïkiti, yanapirimpi yaqhatuqiru apanukuñawa. // Uka t’una ch’uñu janiñaru kallanukuniñamawa.
KALLAÑA. ar. Apaña. / Kallañaxa alluqpacha q’iptata saraña. Walja yänaka kallaña. Kallañaxa panini, jani ukaxa kimsanita, kuna jathi yäsa apañawa. Jathi q’ipi ñak’a apañawa. K’ipi atipata saraña. Paninita jathi q’ipi apaña. // Santusa taykaxa ñakawa q’ipi kallt’ata jutaskäna. Khathuru wali kallt’atawa ranqhiri sarantaskapxi.
KALLAÑA. ar. / Jani mayni sapana aptañjamïpana paninisa jani ukaxa waljanisa jathi yänaka apañawa. // Wasüruxa tatajaxa uta punku jilajampi taykajampi kallanipxi.
KALLAPU. st. Kallaputa. / Kallapuxa pä jach’a lawaru jisk’a lawanakampi tarankrata ukaru takt’asa mistuñataki. Jayaru usuta jaqi apañapanxa kallapuruwa apapxi. Kallapuxa altu pataru mistuñatakiwa. Kallapuxa quta umana tuyuñataki, apnaqatarakiwa. Uta pataru mistuñatakixa kallapu wakt’ayasiñawa. // Usuta jaqi kallapuruwa puriyapxi. Usuta jaqi kallapuruwa jaya markata puriyapxi.
KALLAPU. st. Ampara q’upthapi jach’pacha paya ch’ullqhi lawanakaru, yaqha jisk’a lawanakampi ñach’katasa, purapata kalltañataki luratawa. 
Näyra pachana aka lurataxa amaya imañaru jaqi jiwata kallañataki, jach’a jathi q’ipinaka apañatakiwa lurapxirïtayna.
2. Qhuya manqharu jani jiwtasa mantañataki mistuniñataki, jani lluxthaptañapataki, thuru lawanakata qimkatayaskama punku uñtani luratawa. 
3. Uraqi, umana q’awsutanaka, maykatata maykataru makhatañataki, quqa lawanaka ñach’thapisa jisk’a chaka lurt’atawa.
KALLAQTATA. st. Khakhatata. / Uta pirqa suma llusq’a lluch’itata khakhaqtatawa. // Wasüruxa jilajaxa uta punku ñiqimpi lluch’itayna, jichhaxa kallaqtatawa. 
KALLAQTAYAÑA. ar. khakhaqtayaña. / Uta pirqa khakhaqtayañawa. Utaxa suma lurt’atata. // Uka jilataxa uta punku lluch’isaxa kallaqtayi. Juwanchu janiwa suma uta pirqa lluchkiti. 
KALLAT’AÑA. ar. / Isi phuthstataru yaqha jisk’a warirampi ch’ukxatañawa. // Kullakajaxa pullirapaxa thathawa, kallat’ataskiwa. 
KALLAQAÑA. ar. Kallaqañawa. / Kallaqañaxa q’iptatata q’ipi apaqaña. Jaqiru jathi apkirita kallaqaña. Wali jathi yänaka waljanita apaña. // Usutaru kallaqañäni, tiwana paninita kallaqanipxma. Ch’uñu, ch’uqi winanaka kallaqanimaya. Yanapt’aña.
KALLAQTAYAÑA. ar. Jaquqtayaña. Jalaqtayaña. / Kallaqtañaxa altu patata jaquqtayaña, ukawa. Mä thulljtasa jaquqtayaña. // Thakhi luririnakaxa thakhiru uraqi kallaqtayanipxatayna. Jaqiru uta patata kallaqtayapxatäna. 
KALLAWAYA. st. Thuqhuwa. / Kallawayaxa thuqhuña aruwa. Kuna phunchhawinakansa wali thuqhupxi. Kallawayaxa taqi kuna ch’uqña qullanaka uñt’i. // Kallawaya thuqhuña walt’apxiwa. Jach’a yatiqaña utana nayaxa kallawaya thuqhüxa. 
KALLAWAYA. st. Qulliri. Yatiri. Amuyiri. / Ch’uxña quranakampi qulliri. Ch’uxña qulla alinaka uñt'iri. Kallawaya jaqiwa. Kallawayaxa ch’uxña qullaña quranaka uñt’iri jaqiwa. Kallawayanakaxa junt’u uraqina qullanaka apthapipxi. Ch’uxña quranakampi qulliri, qullañanakata yatxatiri jaqiwa. // Kallawayawa jutatayna. Kallawaya jaqixa ch’uqña quranakampi usutanakaru qulliriwa. Kallawanakaxa junt’u uraqina qamirinakawa.
KALLIRI. st. / Khititi kamaniki, kallapu apnaqañxata yatxatatäki, jupawa. // Juwanchuxa kalliri jaqiwa. // Kalliri jaqiñaxa ch’amäpachawa.
KALLJAYAÑA. ar. Juchanchaña. / Juchanïpasa janisa, ch’uqi chuymasa umatasa, qhuru arumpi, nuwampi jawq’ampi, churt’añawa. // Julikuxa yuqaparu umatapata wali yapu warwichjayi. 
KALLKA. st. / Kallkaxa nayra pachanakana jaqi amaya, uraqi manqharu chhaqhtayañataki muyu pirqani qalanakata luratawa. // Mariyaxa kallpata aruskipt’apxitu nayraxa kunjamänsa jaqi amaya imantapxatayna, ukatuqita.
KALLKACHAÑA. ar. / Kallkachañaxa jaqi amaya imantanxañataki uraqi manqharu muyu pirqa qalanakata lurañawa. // Nayra achilanakaxa kallkachaña wali jiwaki jaqi imañataki lurapxäna. 
KALLKATAÑA. ar. Apkataña. / Kallkatañaxa Jathi yänaka waljanina aptasa k’uchuñchañawa. // Jichhüruxa kullakaxa lawanaka kalltaña yanapitu, uta lurañataki wali jathïtaynawa.
KALLKATAYAÑA. ar. Apkatayaña. / Jathi yänaka yaqhanakampi k’uchuñchayañawa. // Juwanaxa ch’uñu yuqapampiwa kallkatayi.
KALLNAQAÑA. ar. / Kallnaqañaxa jathi yänaka jani amtatarjama uksaru aksaru jithinaqayañawa. // Taykajampi awkijampi siwara kallnaqiriwa sarapxi.
KALLNUQAÑA. ar. / kallnuqañaxa jathi kallnaqasina samart’asjama mayawja uraqiru uchañawa. // Uka ch’uqi q’ipi ukjaru kallnuqama, jasa aptasa uñjañataki.
KALLAYAÑA. ar. Apayaña. / Kallayañaxa wali jathi yänaka apayaña. Jathinaka paninita mä chiqata yaqhachaqaru apaña. Yänaka paniniru kallayaña. // Juparu kallayañawa, jiwasataki wali jathiwa. Tata Simukuru jutama q’ipi kallayañäni.
KALLCHA. st. Kallchaña. Kallt’aña. Kallthapiña. / Kallchañaxa siwara, tiriju, jawasa, tarwi llawthapita, alwirja, jupha jik’thapita, ukanaka mächaqaru wañarañpataki tantachata, wañarataru jawq’suñataki, taksuñataki, yaqhipchaqana asnumpi taksuyata. // Iranakaxa kallchankamakiwa. Uwijaxa jawasa kallchata pampa sarayataña. Alwirja jik’thapisa kallchantañawa jalluntirjamakiwa. Jawasa kallchataru wichhumpi imantañawa, jani uma mantañapataki. // Tunqu kallcha wayraxa pampa sarayatayna.
KALLCHAÑA. ar. Kalcht’aña. / Tunqu llawirasa, mächaqaru chhalla kallchaña wañañapataki jawasa llawirasa iraru kallchaña wañañapataki, ukata pachaparu tirillañataki. // Markachirinakana tunqunakapaxa kallchatkamakïxiwa. Alwirja, jawasa ukhamaraki tarwi iranakana kallchatkamakiwa niya tirillapxchini. [Am.: Aruchiri, tantacht’aña]
KALLCHARPAYAÑA. ar. Kallcharpayañata. Tanthapiñata. / Tunqu llawthapisa mächaqa mächaqaru sayarata marqthapiña jani ñusantasa wañañpataki, ukampisa jani pampa uyawanaka kunasa jamach’i, urpila jaqhanakasa, jani manq’añpataki. Wañarïpana waña tunqu muchharañataki. Tunqu llawthapisa kallcharpayañawa. // Wawa tunqu kallcharpayatata wiru thaqtasiniñmana.
KALLNUQAÑA. ar. Q’ipirpayaña. Aparpayaña. / Jathi yänaka uraqiru q’ipirpayaña. Q’ipi pamparu kallnuqaña. // Lawa q’ipi uta punkuru kallnuqawayma. Wali jathi kallt’atawa sarnaqta, uka pamaparu kallanuqma. Uka k’ullu uka pamparu kallnuqapxma. 
KALLSUÑA. ar. Kallsuñata. Apsuñata. Waysuñata. Uchantatata apsuña. / Kallsuñaxa isi q’ipi uta manqhata kallsuña. Jaqixa kuna yänaksa wali ch’amanpi apsu, ukawa. // Wawa qullu pataru kallsuña. Punku uchata kallsuña. Manqha tuqita anqa tuqiru waljanina apsuñawa. Mama Mariaxa wali q’ipinaka utapata kallsuskana. Nayaxa manq’a phayañataki lawa pallanixa, jichhaxa ukatakixa lawa kallsuniñani. 2. / Jaqinakana uta utachañataki wichhunaka kallsunipxi. // Qullu pataruwa qhach’uxa kallsuña, jani uywanaka manq’añapatakixa. 
KALLTAÑA. ar. Q’iptaña. Aptaña. / Panininsa waljaninsa maya jathi uchata aptañawa. Yänaka kalltaña. Jathi yänaka pataru kalltaña. Uka tiwana pataru kalltaña. T’una qalanaka khaysaruwa kalltaña. // Kullakajaxa q’ipi kalltaniwayma, situwa. Maya jathi uchata kalltasina yaqha patxaru uchxatañawa.
KALLXATAYAÑA. ar. / Kallxatayaña jathi uchata kalltasina patxa tuqiru yanapirinakampi apxatayañawa. // Awichajaxa anu puturu wichhumpiwa kallxatayi, jani uma mantañapataki.
KALLTT’AÑA. ar. / Kalltt’añaxa kunanaksa maysaru aptaña. Jathi uchata, yanapampi maya juk’a jithjtayañawa. // Aka ch’uñu wina punkuru kalltt’añäni. Aka awina q’ipinaka thakituqiru kalltt’apxmaya. Uka jawasa pajaxa khaysa iranaru talltt’añäni.
KALLSUÑA. ar. Kallsuñata. Apsuñata. / Kallsuñaxa quqa saphitpacha apsuña. Jani mayampi quqa jiltañpatakixa saphitpacha kallsuña. // Quqa kallsutaxa wañtxiwa.	
-KAMA. (K’ila aru). Mä kastaki. Ukhamkamaki. Lak’ita. / Aka k’ila aruxa, sapa mayni arunakaru qhanañchayiriwa. K’ila arumpi arsutaxa sapa payachata arunakxaru qhipa salla arupaxa chhaqtiwa, akhamanaka: Utamkama, qharurkama, tunka mayankama, ququnkama, taykankamaki, usutkamaki. // Qharüruxa chachakamakiwa qutuchasipxani. Warmikamakiwa sawuña utaru sarapxani. Chachakama, warmikama, waynakama. 2. Kamaxa juchawa
KAMACHAÑA. ar. Jiskht’awi aruwa. Llakt’asiñawa. / Kunsa luraxa sasa jiskht’asiñawa. Jani kuna luraña atisa arsuñawa. Jani walt’awinaka uñt’ïpana arsuñawa. // Jach’a tantachawiru kamchitanakaxa janiwa thitisa saratañäkiti, jichhaxa kamachapxañanisa, ukhama jiskht’asipxarakiwa. Kamachaña uywanakawa chhaqharata. kamachaña yapu jani apthapitaru jallu purinti. kamachaña uywa manq’awa tukusiwayxi. Kamachaña usutatwa.
KAMACHI. st. Kamachita. kamacha. / Kamachixa maya markana amtatanakapa, taqi markachirina phuqhañapataki, wali amuyt’asa thakhi sara utt’ayatawa. Kamachixa qamaña thakhiwa. Kamachixa phuqhasiñapatakiwa wakt’ata. Kamachinakaxa. markachirinakaru qhananchatäñapawa. Taqi kunaymana lurawinakataki kamachinakaxa wakt’ayatawa. Kamachixa marka kamachitaki qillqatawa. Wali amuyt’atanaka arsutawa. Suma qamawinaka qillqa wakichatawa. Mä aski arunaka arsutawa. Irpirinakawa markachirinakampi aruskipasa kamachinaka wakt’ayapxi. Kamchixa taqi kunataki wakt’ayatawa. Qamawina taqi kuna sarawinakawa kamachini. Jili irpirinakaxa kamachi phuqayañapawa. Jani kamachi qamawisata utjaspa ukaxa jani walt’awinakaruwa puritäspa. Kamachinakasa jani yäqkañänixa, ukjaxa q’ala jiwaskamakiwa jiwarayasxsna. Kamachirjama sarantañawa wakisi. Marka irpirinakaxa kamachinaka phuqayañaruwa sarantayapxañapa. Tayka kamachixa markpacha sarantayañatakiwa. Kamachixa jani jaqi pura uñisisisa jakañatakiwa, 045 jakhuni. Ukhamaraki yatiqa yaticha kamachi 070 jakhuni. // Yatichirinakaxa takiqaña utana 070 jakhuni kamachirjamawa yatichaskapxi. Jiliri irpirinakxa tantachawina kamachinaka qhananchapxani, sarañawa wakisi, askiwa kamachinaka uñt’añaxa. kamachixa phuqañataki luratawa.
KAMACHISA. am. Kamacht’aña, Kamachtamsa. / Aka aruxa kunasa utjïpana, akatjamata arsuyiri aruwa. // Kamacht’asa jallumpiwa ch’uñu katuyta.
KAMACHIÑA. ar. Kamachiñata. Khitaña. kamachinxata. / Jaqiru lurawi qhananchasa phuqayañawa. // Wawanakaxa kamachiñawa. Jaqiru kamachiña. Jiliri irpirinakaxa markachirinakaru kamachiñapa. Wawanakaxa janiwa kunsa sapa amtata lurapxiti, wali kamachiñawa sawa sañaraki. Phunchhawi wakt’ayañatakixa markachirinakaru kamachiñawa. Yapu kamayuru kamachiña, yapunaka muytaniñpataki. Wawanakaru kamachiña, uywa awatiniñpataki.
KAMACHIRI. st. Kamachiriwa. Irpiri. / Kunkanchiri. Kamachirixa jaqiwa. Kamachirixa markana ajllita, marka irpañpataki. // Kamachiriwa utata utata muyki. Kamachiriwa tantachawitaki yatiyaña iwxawayitu. Kamachiriwa taqi jaqinakaru arxayt’awayi. Kamachiriwa ayllutaki yanapanaka thaqana sarnaqaski. Kamachiriruwa markana jani walt’awinaka utjïpana yatiyañaxa. Kuna kamachirisa saräxa. Uka machata jaqixa kuna kamachirisa sarataynaxa.
KAMACHIWAYAÑA. ar. Kamachiwiyañata. / Jaqinakaru kamachiwayaña jutapxañpataki. Aylluna qamirinakaru lurawinaka kamachiwayaña. Wawanakaru kamachiwayañawa suma utjapxañpataki. // Sarawiykamaya nayaxa qhipht’awa, phunchhawina manq’a phayapxañpataki kamachiwayaña.
KAMALLA. st. Ampara pampa. / Qullqinïsa qullqi tukjiri, mayjiri, kuna alasiñansa waljata althapisiri, jani imt’asiri jaqiwa. 
KAMANI. st. Kamachita utt’atawa. / Kamani ukhama sutimpi uñt’atawa, khitisa markana luratanaka uñjañataki utt’ayatäki, juparu. Sapa mayni luraña sutinakaru thakhinchatanakawa. Kamanixa jaqiwa. Kamanixa markachirinakana kamachipa phuqhiriwa. // Kamachixa mä irnaqawiru irpxatatawa. mä irnaqawiki sarantayañapaxa. Kamanixa lurma satawa kunsa luri. Yatiqa kamaniwa yatiqa yatichawi sarantayaski. Yapu kamaniwa yapunaka uñjirixa.
KAMICHAÑA. [May.: KAMACHAÑA] ar. Kuna lurañxata. / Kuna lurawi jani phuqhasana, chhaxayasana, kuna jani walt’awi utjïpana llakt’asiña. // Kamachaña uywawa chhaqharata. Kamichaña qharüruwa markaru sarañata. Kamichata yatiqaña utaruwa jawsayki, sarañamawa. Phunchhawitakiwa jani pachaxa utjkiti kamichaña, taqi kuna lurañäski. Jalluwa jani purintkiti kamachatänisa.
KAMAÑA. ar. Tupuña. / Qawqhch’asa, kikipati janicha ukanaka yatiñataki tupuqañawa. // Jaqinakaxa uraqi kamaña luririwa sarapxi. 
KAMARAYAÑA. ar. Lakinuqaña. / Mä kastakamaki t’aqanuqaña. Jach’axa jach’akama, jisk’axa jisk’akama, sumaxa sumakama ajllirañawa. Urquxa urqukama, qachuxa qachukama, janq’uxa janq’ukama, ch’iyaraxa ch’iyarkama lakirasa anthapiñawa. // Iwija kamarayasawa awatipxi.
KAMASA. st. / Jakañana jaqjama uñjasisa purapata yäqasiñawa. // Juwanchu tataxa utapana jaqi masinakaruxa jilaparjama wali munasisa katuqi. Uka jaqixa kamasa qamiriwa.
KAMASIÑA. ar.  Kamatayaña. / Mayawjaru, uraqi uñtasa utachasiñataki chhijllañawa. // Tata Simukuxa qullu ch’uchuruwa kamasiña utt’ayasitayna. 
KAMAXTARA. st. Wali jucharara. / Kuna pantjasiñansa, juchachasiñansa mayni jach’a juchani jaqstiriwa. // Uka tataxa kamaxtara jaqiwa.
KAMAYAÑA. ar. / Sapa mayni irnaqañanaka, lurañanaka uñast’ayañawa. // Tantachawina markachirinakaxa sapa maynina luratanakapa uñacht’ayapxi. (Arupirwa UNIBOL)
KAMISA. am. Jiskht’a aru / Kamisaxa jiskt’añatakiwa apnaqasi. Kamisasa qhaturu sartaxa, kunjamsa uka lurtaxa. // Tata Satuku kamisasa phunchhawiru sarpacha, jani ukaxa janiwa usuntkaspanti. Irpirixa kamisasa markachirinakaru jani jawsthappacha thaki achiñataki. [Am.: Kunama]
KAMISAKI. st. Kamisakisktasa. / Mä arunta, kawkhansa jaqipura jikist’asisina maya aruntt’asiñawa, jaqi masiru jiskht’aña, kunjamäskisa, ukawa. Jaqi masisampi kawkhana jikthaptasasa llamp’u chuymampi aski amuyumpi aruntasiñawa. // Kamisaki tata. Kamisaki markachirinaka. Kamisaki jilata, kullaka.
KAMIST'ASIÑA. ar. / Arumtasiña, walikïskthwa, sasina. Suma jaqi masimpi qamaña. Jisk’a wawanakaxa wali kamist’asipxi. // Aylluna qamiri jaqinakaxa taqpachawa.
KAMISATSA. st. / Kuna lurañasa, kunjamatsa kunasa wakt’ayatäspa, uka phuqhañataki jiskt’a aruwa. // Jakawinxa kamist’asisa jakapxi. [Am.: Kunamsa, kunamatsa]
KAMQU. sm. / Taqina, masipansa uñkatt’añjama wali suma uñnaqt’aniwa. // Uka uywaxa kamquwa. 
KAMQUÑA. [May.: QAMQUÑA] ar. K’achachaña. / Suma k’achacht’asa munañjama tukuyañawa. // Yänaka k’achachaña. Utapaxa wali kamqutawa. Phunchhawi utaru wali kamqutäñapawa. 
KAMQUTA. sm. K’achanchata. K’acha suma. / Kuna jach’a, jisk’a yänaka munañjama luratäkisa, ukawa. // Wali suma k’achanchata. Tantachawi utaxa phunchhawitaki wali kamqutawa. 
KAMSAÑA. sm. Jiskht’añxata aru. / Kamsañaxa, kuna sañasa, kuna sasktansa, uka jiskt’añatakiwa apnaqasi, mayniru siskhtansa, kuna sañäkisa, ukawa. Amtanaka qhananchaña. // Tanatachawina kamsañasa. Qutuchawina kamsañasa wakisi. Awkinakaxa kamsisa. Kamstansa kamachinaka amuykipasa. [Am.: Jiskht’aña, sikht’aña]
KAMT'AÑA. ar. Kamt’añaxa kunanaksa laqaki kawkch’atixa uka tupuñawa, kunatixa katusi, phalatanaka, wichhunaka, lawanaka ukampi kamt’añawa. // phalatampiwa uta punku kamt’apxi.
KANASA. st. Jak’u, wali ñut’u. / Kanasaxa kunatï suma ñut’u jak’utäkchi ukaruwa, sasi. // Suma t’ant’a lurañatakixa kanasa jak’üñapawa. Jumint’a lurañatakixa janiwa chhuxlluxa kanasa t’ikt’kaspati.
KANASKIRU. st. Kanaskiruxa jamach’iwa, uka jamach’ixa taqi kasta samini phulluniwa. // Kanaskiru jamach’ixa jalawaykiwa. 
KANASTA. st. Jach’a chuwaru uñtatawa. / Qhasu lawanakata luratawa. Ch’uqi llamayuñatakiwa. Ch’uxña puqutanaka uchasiñatakiwa. // Ch’uqi alliña yanapirinakaru mä kanasta ch’uqimpi chaniñchatawa. Achachilaxa wakita kanastanaka luraratana. Tunqu kanasta phuqa waxt’atayna.
KANCHA. st. / Anataña pampa. Anatañataki mächaqa wakt’ayata. Kanchaxa khuskhaki pampachata, piquta anatañataki. // Waynanakaxa kanchana piquta anataskapxi. Kancha taypiru uywanaka anantxapxatayna.
KANKA. st. Thixita aycha. / Kankaxa aycha sartinana jani ukaxa jurnuna qhathitawa, jani ukaxa ch’arkhi k’ajkiri k’illimaru qhathitawa. Aycha kharitatasa jani umani jurnuru, nina k’ajaru qhathiyatawa. Kankaxa taqi kuna aychata kankatawa. Aycha kankañaxa yatiñawa. // Phunchhawina thuqhurinakaru qarwa kanka luqtapxatayna. Markachirinakaxa qutuchawi wakt’ayapxatayna, uwija kanka manq’añatakiwa. Aycha k’ajaru kankataxa wali sumawa.
KANKAÑA. ar. (Pacha aru). Kankaraña, kankakipaña. / Aycha nina k’ajaru qhathiyaña, ukawa kankañaxa. T’ant’a qhiriru k’aja pataru qhathiyaña, ukaxa t’ant’a kankañawa. // Ch’uñu phuthi manq’añataki aychawa kankaña. Nina k’aja qhillarata, ukaruwa aycha kankañaxa utjaski. 
KANKAÑA. ar. (Ajayu aru). Kankañaxa amuyurjama, jani walt’awinaka utjïpansa sarantaskañaki, atisa jani atisa lurawinaka phuqhasa. // Chacha kankañlaykuwa ukhama sarnaqasisktha. Ch’amaniru kankañakiwa saraqaniwayta, uka ajayuta, wali usutatwa.
KANQIÑA. ar. Jaya uru lupiru uñacht’ayata. Lupina tuntiña. // Isinakaxa, jani apthapisipanxa wali kanqitawa. Kanqita lawanakakiwa utjaski. 
KANQULLA. sm. Wilaru jaqtasiri samiwa. // Awichaxa juñinaka kanqullaki samichatayna. Irpirixa kanqulla punchu ucht’atawa. Tiñiña qullaxa janiwa suma katuñäkiti, kanqullaki samichatäxi.
KAPACHU. st. Qulla wayaqa. / Kapachuxa qullanaka apnaqaña mä jach’a sawuta wayaqawa. // Kallawayaxa kapachu q’ipt’atawa sarnaqi. Kapuchuna taqi kuna qullanaka imatawa.
KAPAÑA. ar. / K’achhaki jani ch’amanjama saraña. Ñakaki kayuchaña. // Usuta jaqixa ñakakiwa kapaskäna. Usuta wakaxa kapaskakiwa, janiwa sarnaqaña atkiti. 
KAPSUÑA. ar. Q’uruta kharsuña. / Urqu uywaru q’uruta kharsuñawa. Qalakayuru kapsuña. Kapsuta uywaxa suma uñjañawa, jani ukaxa jiwaspawa. // Tata Satukuxa qaqilupa kapsuyatayna. Uka khuchixa wali kulirayasi, kapsxañawa.
KAPAXATAÑA. ar. Lat’xataña. / Qala kayuru Kapaxataña. // Pirqaru kapaxataña. Wawanakaxa pirqaru kapaxatatanakawa t’iskuraskapxana. Waynaxa qaqiluru kapaxatatawa irnaqiri sarantaski. 
KAPIRI. st. / Kapaña yatxatata jaqiwa. // Kapiri jawsañäni urqu uwijanaka kaparayañataki. Tata Simuku suma yatxatatawa, saraktasa, jupakipuniwa aylluna uywanaka kapiritayna. 
KAPUNA. st. Uywa kapsutawa. / Kapunaxa q’uruta apsuta uywawa. // Kapunaxa wali lik’intxiri. Awichaxa walja kapunanaka uywatayna. Kapuna khuchhi qhathuru aljiri apaña. Kapuna muchuxa wali lik’iwa.
KARASA. st. / Karasaxa jisk’a laq’uwa, iwijanakana utji. Iwija wilampi jakiriwa. // Iwija qallunakaxa karasa mantatawa jichhaxa wali t’ukharatawa. Uwijaxa karasata qullañawa.
KARMAÑA. ar. / Yapu wali t’ikhantki ukjawa karmaña. // Ch'uqi yapuxa suma karmaski. Uchukuxa wilakiwa karmantaski.
KARUMA. st. Karumaxa siqi jawq’aqawa Punchuxa pä jawq’aqaniwa. // Mallkuna punchupaxa ch’uxña jawq’aniwa. Tata Samukuna punchupaxa larama jawq’aqaniwa. Yaqhipchiqanakanxa ch’iyara punchu jani karumani sawupxi.
KARUNA. st. / Karunaxa mirq’i isinakata ch’ukutawa, mantiyjama. taqi kuna thantha isinakata phathu ch’ukutawa. Khumunaqiri uywa jikhani patxaru, mirq’i isinakata watthapisa jani usuchañapataki luratawa. Uywaru taqi kasta yänaka khumnaqañataki luratawa. // Paya karunakama uchäta lawa qhumuniñatakixa. Uywata khumurasaxa janiwa laqa karunaxa apaqañäkiti.
KARUNAÑA. ar. / Karunañaxa uywaru khumuniñataki karuna uchxatañawa. Khumtiri uywaru karuna luratampi jikhani patxaru wakiyañawa, jani nayräxaru lluchhstañapataki, jani jaquntasiñapataki, atapinku luratampi wich’inkharu achuntayasa, patxata siñchampi wak’antayasa jiyxatañawa. // Karunaña jani yatkstaxa jani apnaqamti. qaqiluru khumuñataki karunt’anma. Jayaru khumuñataki wakisiwa phathu karuna karunaña. Qala kayunaka sunt’irasa karunanaka chhaqharayxataynawa, jichhaxa yaqhata karunañawa.
KASARAÑA. ar. Panichaña, jaqichaña. / Warmimpi chachampi munasisa panichasi ukawa kasarañaxa. // Ayllu taypina qamañataki jaqichasiña. Juliku waynaxa marat’aqa phaxsina kasaraña muni. Wali suma kasarañaxa, qamaña ch’amawa.  
KASARATA. sm. Panichata jaqiwa. / Janiwa sapäkiti. Kasaratäxiwa jichhaxa jaqïxiwa. // Kasarata jaqixa amuyuniwa, saranti. Kasaratanakaxa aylluna lurawinaka phuqañapawa. Kasaratata taqi kuna innuqasipxi. 
KASARAYATA. sm. / Qhitisa kasarayi ukana kasarasirixa kasarayatapawa. // Tata Sawakuna kasarayatapaxa tunka payanitaynawa. Kasarayataxa jani kunsa amtaskxiti.
KASTA. st. Mä kikpaki. / Jaqita, uywanakata, achunakata, amuyuta, taqinita qhanpacha yaqharu jalstirikisa, ukawa. // Jach’a kasta iwijanakawa. Ch’uqixa walja kastawa utji. Apilla uka walja kastawa puquyapxatayna. Kuna kasta jaqimpisa jikispachäta.
KASTHAPIÑA. ar. Mä yänaka yaqhampi apthapiña ukawa. Mayaruki chikanchañawa. // Punkuxa suma kasthapiñawa. Armaxa suma kasthapitawa walixa.
KASTHAPIYAÑA. ar. Pä yänaka mayaruki apthapiñawa. // Yuntaxa suwa qhulliñataki suma kasthapiñawa. Tiwanaxa suma kasthapiyatawa yuntaxa janiwa suma kasthapiyatäkiti.
KASUÑA. ar. Kamachiru phuqhaña. / Kasuñaxa arsutarjama lurañawa. // Awki taykaru kasuñawa. Kasuñani jaqixa wali munatawa. Markachirinakaxa irpirinakaru kasuñapawa aski sarantañataki. [Am.: Ist’ayaña, iyawsaña]
KASUSIRI. sm. Ist’iri jaqiwa. / Kamachiru phuqhiriwa. Kuna satasa, amuyt’ri, yäqasiri, ukawa. // Amtani jaqixa kasusiriwa. Uka wawanakaxa kasusiriwa. Kamachita luririwa. Parlata katuqasiriwa. 
KASUYASIÑA. ar. Ist’ayasiña. / Satarjama, parlatarjama ist’ayasiña. // Awki taykaxa wawanakampi kasuyasiñapawa. Yatichirinaka yatiqirinakaxa wakisiwa purapata kasuyasiña. Tataxa kasuyasiriwa. [Am.: Ist’ayasiña, yäqayasiña]
KATARI. st. Sapaqu. / Jach’a asiruwa, jani kayuni, pampa sut’uriwa. P’uyu p’uyu qhawani jaqi jiwayiri qhana saminakani jach’a asiruwa. Mich’intasa yaqha uywanaka jiwayiriwa. Jayatpacha arktiriwa. Saqapu Katarixa suxuqiyiriwa. // Qala muntunanwa chilinki katariwa. Katariwa mich’ntatañawa wakaru jichhaxa jiwirjamakiwa. Q’uqa taypinakana Katarixa utjiritaynawa, amayusisa sarnaqañawa. Katarixa jisk’a uywa laq’unaka jakaskiri manq’antiriwa.
KATJAÑA. ar. Katuña. / Katjañaxa t’ijtkiriru arktasa waythapiñawa. Jamasata lurkiriru akatjamata uñjañawa. // Utaru imantaskiri katjapxatayna. Lunthataskiri katxapxatayna. k’ari parlkiri katxapxatayna. T’ijtirixa katjayasiwa. Jilajaxa anatkiri katjitu.
KATJATA. sm. (Pacha aru) Akatjamata waythapiña. / Jani wali luratanaka imt’iriru, akatjamata katjañawa. K’ari katjayasi.
KATJATA. sm. (Ajayu aru) Sustjata. / Uqariru katthapita. Jalantasa ajayu saraqata. // Wawa katjatawa, jichhaxa wali usutawa. katjata yatiriwa qullirixa, janiwa jach’a qullaña utanakana katjata qullirixa ukjkiti. 
KATSUÑA. ar. Katthapiña. / Katsuñaxa t’ijtkiri waythapiñawa. Laqaki katsuña. // Chhununa jasakiwa p’isaqanakaxa katsuña. 
KATUKIPA. st. Alakipa. / Jani yapuchirikasa, juyra achuyirita walja aljañanaka althapisa yaqha chaniru juk’a utt’ayasa qhathunakana aljiriwa. // Alakipanakaxa taqi kasta achunaka purintayanipxatayna. 
KATUÑA. ar. Apxaruña. / Phisna yänaka amparampi katxaruñawa. Quta umata challwanaka qänampi katsuñawa. Maya amtaru purisina, paninitxa maynina katuñataki amtawa. // Katuñamawa, phisnakiwa. Aka qullqi jumawa katüta. 
KATUÑA. st. Katxaruñani. / Yänakana katuñapawa, amparampi katxaruñapäkisa, ukawa. // Katuñapaxa jisk’itakiwa. Ñiq’i phukhuxa pä katuñaniwa. 
KATUQA. st. Apaqaña. / Kuna lurawinaksa katuqaña, ukawa. Yänaka katuqa. // Tumpirinakaru katuqa katuqawa. Laphinaka qharürukamakiwa katuqatäni, sasawa qhananchixa. // Phunchhawi katuqataña.
KATUQAÑA. ar. / Katuqaña munasiñampi puriniriru jaysañawa. Apayanita katuqaña. Parlatanaka katuqaña. // Irpirinakaxa wali suma katuqatawa. Tantachawina parlatanakaxa katuqañawa. Kasarawinxa wali suma kasaririnakaxa katuqapxi. 
KATUQAÑAWA. ar. / Jani uñarpayasa mantayañawa. Jutirinakaru katuqañawa. // Tantachawina waynanakaru katuqañawa. Kamachixa qhananchiwa yatiqaña utana taqiniru katuqañawa. Jiliri irpirinakaxa purinini, ukanakaru katuqañawa. Thakhi sarnaqiri jaqinakaru utaru katuqañawa.
KATUQIRI. st. Katuqiri jaqi. / Marka apnaqana laphinaka katuqiriwa. // Phunchhawitaki katuqiri sayt’ayañawa. Katuqirixa punkuna sayt’asawa katuqi. 
KATURI. st. / Kunsa jasaki katuriwa. Laqaki jaltiriwa. // Challwa katuri. p’isaqa katuriwa. Tataxa challwa katuri yatxatatawa. Phisixa achaku katuriwa.
KATUSIÑA. sm. Katusiñaxa taqi qachu uywa, urqumpi jarqhasisa wallq’iptkisa, ukawa. // Qarwaxa katusxataynawa. Uwijanakaxa katusitkamakïxiwa. 
KATUYAÑA. ar. Churaña. / Kuna yänaksa jaqiru amparaparu katuyaña. // Awicharuwa awayu katuyata. Pankaxa yatichiriruwa katuyaña. Uka qullqixa irpiriruwa katuyañawa.
[bookmark: _Hlk89856892]KATXARUÑA. ar. / Katxaruñaxa mä amparampi, paypacha amparampi apxaruñawa, kuna aptañanakati wakiski ukanaka, ukhamarusa sapa aruwa yaqha yaqha amuyunkama, phisnata jathitjama, ukhama arunaka qhanañchsupxaraki; sañani: astxaruña, asxaruña, ayxaruña, inkxaruña, ikxaruña, irjaruña, jich’xaruña, llawch’xaruña, markxaruña, phuxtxaruña, q’upxaruña, qhumxaruña, wayxaruña.
KAWKHA. sm. Chiqxata jiskht’a aruwa. Kuna chiqarusa saratani, uka jiskt’a yatiñawa. // Kawkha sarañamasa. Kawkhansa qamasta.
KAWKI. sm. Jiskt’a aru. / Yatiña, uñxataña yatxataña muniri jiskht’alanti, aruwa. // Kawkhsa sarasipxki. Tantachawiru kawkirusa saraña.
KAYA. st. Apilla achunaka juyphimpi luxsuyasina wañt’ayatawa. Kayaxa paya kastanaka utjiwa, mayaxa juyphi kaya yaqharaki uma kaya. Kayaxa thaya pachana -0ºC -7ºC ukja ch’uch’u uraqinakana mara t’aqa phaxsina, willka kuti juyphi phaxsinakana lurañaxa wakisiraki, nayraqataxa apilla phinata aparasina maya khuskhaki ajlliratäñapa, jach’anakaxa jach’akama jisk’anakaxa jisk’akamaraki. 
JUYPHI KAYA. st. Waña kaya. / Waña kayatakixa wakichatawa jichhu jant’uku patxaru, ch’iji pamparu, tilatatañawa jayp’u inti jalanta pacharu, wakischi ukjaxa umampisa ch’allakipatarakispawa suma luxuñapataki. Qhipha uruxa janira lupi jalsunkïpana apilla luxuchataxa allthapitäxañapa, apthapitaruxa thuru isinakampiwa imxatatañapa jani chullurañapataki. Uka pachpawa luraña maya, paya, kimsa jayp’unaka, qhipha uruxa lupi junt’umpi chullurayasina takiratäxañaparaki. Niya chullurataru kimsa pacha pusi pacha jayp’uru kayumpi takirasina jani qacharasa, ch’iwiru imkataña. Taksutatxa wasitata tilatatasina luxsuyañataki uchaña niya paya aruma ukata suma luxsutata kimsa pusi urunaka wañsuyañaraki, kaya lurataxa ina uqikiñapawa imkatataxañapataki. 
UMA KAYA. st. / Uma kaya lurañatakixa nayraqata jach’akama ajllirasina maya saqaña kutamaru suma ch’ukuntata quta uma winqallaru uchatañapa qalanakampi itukipasa jani tuysuñapataki, jalkiri umarusa uskutarakïspawa, jani umaninakaxa phuch’u uraqi p’iya allitarusa uchapxarakiwa jichhu jant’aku patxaru, jichhumpi qalanakampi atikipasa. Umankañapawa niya kimsa tunka urunaka, kuna pachasa umana chulluchata apillaxa suma janq’ukïxi ukjawa jayp’utuqiru q’uma umampi aytirasa tilatatxaña juyphsuñapataki niya paya arumanaka ukata luxsutaru lupina wañsxañaparaki. Jaliri umana qamayataxa suma q’uma suma uqinakawa, uma sayatanxa ch’iyara uqinakarakiwa wañt’araki.
KAYACHAÑA. ar. / Ch’uch’u thaya arumanaka apilla achunaka juyphimpi luxsuyasa, lupiru wañachjasa wañsuyañawa. // Juyphi pachana apillaxa kayachaña. Jichha maraxa waliwa apillaxa, kayachañaxa waljawa.
KAYU. st. Jaqi kayuxa qunqurita aynacharu uñt’atawa. Ukxaruwa sayt’i, ukxaru takt’asawa sarnaqaraki. // Tata Satukuxa q’ara kayukiwa sarnaqi. Umana jakiri uywanaka, wañana jakiri uywanaka, laq’unakasa kayunirakiwa. Utjiwa t’alpha kayuninaka maysata maysaru umana tuytirinaka uma manqhana chawtasa tuyunaqirinaka, wañana paya, pusi thuru muthu silluninaka, juch’usa ari silluninaka, jisk’a thalpha kayuni laq’unakasa utjarakiwa. Uwijaxa kayu p’akxasitayna. 
KAYULLA. st. Qayulla satawa khiti wawasa kayuta yuriwayki. // Kayulla wawaxa yatxatawa.
KIKIPA. sm. Kikpa. Pachpa. / Mäyaru uñtasiriwa. Jaqisa, uywasa, kuna yänakasa pachpa uñtanikisa ukawa. Sullka kullakamampixa kikipa ajanunikipxtawa. // Uka wawaxa tatapa kikipawa. Uka isiwa kullakajana isipasa kikpawa. Uka wawaxa tatapa kikipawa.
KILLIÑA. ar. Qunqurt’asiña. / Qunqurimpi uraqi jant’akuru killpt’asiñawa. Munasisa killkataña. Killiñaxa qunqurita sayt’añawa. // Awkiru taykaruwa killitayna. Juchachasisawa qhispiya killitt’asawa mayisitayna. Qhispiyasiñatakixa killt’asitaynawa. Pacha tayka uraqiruwa killt’asixa.
KILLPHINAQAÑA. ar. Killphinaqaña. / Qunquri kayuni sarnaqaña. // Waynaxa juchachasitpata killphinaqataynawa. Thuqurinakaxa killpiñaqasa apu utaru sarapxi.
KIMSA. sm. Jakhuwi. / Kimsaxa ch’ullawa. Jakhuñana, mayampi payampixa kimsawa. // Wawaxa kimsa maranïxiwa. Tataxa kimsa marata kutt’anini. Awichaxa kimsa utaniwa. Kimsa patakaxa suxta phisqa tunkawa. Punkuxa kimsa patakawa. Chhuchixa kimsa pataka qullqiruwa aljata, irnaqawita kimsa pataka qaninchitu. Kimsa qallquxa kimsampi phisqhampiwa. Kimsa qallqu wawanitaynawa. Tata Satukuxa Kimsa qallqu wakaniwa. Sara thakhisana kimsaxa ch’ullawa. 
KIMSA QALLQU. sm. / Kimsampi phisqhampi jakthapitaxa kimsa qallquwa. Wawajaxa kimsa qallqu maraniwa. // Mama Satukaxa kimsa qallqu wawaniwa.
KIPKA. st. / Kuna yänakasa, luratanakasa, nayriri luratampi kikipt’kisa ukanakawa. // Jaqitsa utjarakiwa, jilïrimpi sullkampi uñkatasa pantjañjamakisa, ukawa.
KIPU. st. Kipuxa jakhuñatakiwa. / Kipuxa taqi kasta samini ch’ankhanakaru muqucht’ata chimpu jakhunaka jaytañawa. // Nayra pachanakaxa achachilanakasaxa kipuruwa chimpt’asipxirïtayna. Jaqinakaxa kipu apnaqaphiritayna. Kipuruwa taqi kuna luratanaka qillqapxiritayna. yatichirixa kiputa yatichiwa. 
KIRA. st. Uta pirqa k’uchkatana, wiska chinkatataru irnaqaña isinaka, thuru sawutanaka warkuñawa. // Kiraruwa isinaka wañachisitayna.
KIRKI. st. / Kirki qillqata. Thuqhuña kirki. // Wawanaka qharürutaki kirki apanipxata. Kirkinaka jamuqata. Waynanakaxa kirkinaka pankaru qillqapxatayna. Kirkinaka kirkt’apataña. // phunchhawina kirkirinakaxa walt’apxiwa.
KIRKINCHU. st. Khirkhinchu. / Kirkinchuxa thaya uraqina utjiriwa. Khirkinchuxa jisk’a uywawa. Kirkinchuxa janiwa jiwayañäkiti, kamachinakaxa ukhama qhananchi. Jichhakamasa kirkinchuna iru pampana utjaskiwa. Näyra Chuqi Apu uraqina, mallku irpirïpana sutipätaynawa. // Kirkinchu mallkuna utapaxa, Churu Pampa uksana jichhakamawa sayaski. khirkinchuxa pisikiwa utjxi.
KIRKIÑA. ar. Jaylliwi. / Phusirinakampi chikachasisa thuqhuña, kusisiña jaylliwa. // Yatiqaña utana wali kirkipxatayna. Phunchhawina kirkiñaxa wakisiwa. Phusirimpiwi kirkiñaxa wali sumawa mistuxa. Wawanakaxa kirkiña yatxataskapxiwa. Qhathuna kirkirinakaxa wali jaqinaka thuqhurayapxi. Uka warmixa wali suma kirkixa. Tumpa uruxa, taqpachaniwa thuqhupxañasa, kirkipxañasa.
KISWARA. st. Qulli. / Kiswaraxa quqawa. Thaya uraqinakana aliri quqawa, jisk’a laphinakapaxa ch’iyara chuxña, maysaxaxa janq’u samini, q’illu t’ikani. Aka quqaxa, chhixwa k’uchunakana jakiriwa, tunu alinakapaxa juch’usa ch’ullqhi lawanakawa, laphinakapaxa k’aja usu qullañataki apnaqatawa, Lawanakapaxa wali ch’ullqhinakawa, pata markanakanxa jawasa, siwara, jupha jawq’suñataki apnaqata, ukhamaraki saqäña challwa katuñasa, qulli lawata luratarakiwa, k’umt’ayañasa jasaki, nina phayañatakisa suma naqhiri, lawanakawa. // Kiswara jayp’uru apaniwiyäta. Kiswara umata qullasiñataki. Kiswaraxa q’illukiwa t’ikaraski. 
KITJAÑA. ar. / Janira jurichasa, maysata maysaru waña ñut’u qhunatanaka suma ch’allqhuñawa. // Akumpi asukarampi suma kitjañäni.
KITTHAPIÑA. ar. / Kitthapiñaxa paya kimsa apthaphisa mayaru puriyañawa . // Tunqu jak’umpi ukata tiriju jak’umpi kitthapiñawa. T’una jawasampi waka jawasampi k’tthapitawa. [Am.: Pixtuntaña, ch'arqhuntaña]
KIWU. st. Kiwuxa chhuqstata lakawa. / Aynacha alaya, nayraxa laka ch’akha siqinakana pusi juk’a chhuqstata lakanakawa. // Tawaquxa kiwu waysuyasisaxa quri laka uchayasitayna. Uywanakana kiwu lakaninakawa. Kiwu lakaru qurimpi uskt’ayasisaxa supayjamawa uñanaqasi. Qamaqixa kiwuniwa. 
KUCHUÑA. ar. Khuchuña. / Kuchuñaxa payaru, waljaru t’unañawa. Tijirampi khuchhuñawa. // Wawaxa laphinaka khuchukñapaxa. Mamaxa ch’ankha khuchhutayna. Wayita pullirataki wara wara kuchuratawa. Khuchuña.
KUKA. st. / Kukaxa junt’u uraqina puquriwa. ch’uxña, quña, llut’a laphinakani qulla aliwa. Kuka laphixa qulläna uraqina achuyatawa, achachilanakasaxa nayra pachanakatpacha akhulliñataki. Taqi jach’a, jisk’a tantachanakana, yatirinaka kuka laphita uñxatirinaka, chuymani jaqinakaxa akhullipxi. Uraqi irnaqañatakixa kukampi Pacha Mamata mayt’asiña. kuna lurañatakisa, aruskipañatakisa kukapiniwa nayranki. // Wali suma kuka alastha. Achachilaxa kuka uñiriwa yatxatawa.
KULI. st. Juqhu amsta. / Pampa uraqinakana, utjiri ch’uxña aliwa. Uñakipataxa ch’aphini qurawa, qarwanakaxa qullunkiritapatxa, ch’uxña pachana manq’iri, wali ch’amanchiri uywa manq’awa. // Kulixa ch’uxñakiwa, uka pampanakana.
KULIRAÑA. ar. Thitiña. / Kastilla aru aymarst’ayatawa. Kulirañaxa kunasa jani walixïpana thithiñawa. // Tataxa kuliratakiwa sarnaqaski, janiwa khitimpisa aruskipkiti. Jani walt’awinaka jutjïpanxa kuliratakiwa sarnaqataxa. Wawanakaxa jani anatayataxa kuliratawa sarnaqapxixa. Jani walt’awinaka utjïpana jaqixa wali kulirixa.
KULLAKA. st. Warmiwa. / Kullakaxa Jilïrini, sullkani maya taykata yuririnaka imilla wawanakawa. / Kullakajaxa qhana aruniwa. Kullakanikïrista sasawa, llakt’asisa sapa ch’ullstatapata, jani khitimpi amuyt’aña, aruskipt’aña yatisa, arst’asipxi. Yaqhipanakaxa kuna waliraki kullakanïñaxa, sasarakiwa, jachampi chika arst’asipxaraki. Ukaxa aymara thakhi saranakata yaqharst’atäxnasa, ukhamawa amuyasi. // Kullakanakaxa wali sumawa qamasipxi. Jilïri kullakaxa mama lantiwa. Kullakampiwa sawuña yatichayasthxa. Kullakajaxa wali suma jaqiwa.
KULLAWA. st. / Kullawaxa thuquwa. Waynanaka, tawaqunaka wali suma kullawa thuqt’ampxi. // Yatiña utana yatiqirinakaxa wali sumawa kullawa thuqupxi. thuqhuwa. Chukiyapu markana kullawa thuqumpxi.
KUMRI. [May.: KÜRMI] st. Kutu kutu. Kutupi. / Kumrixa jallumpi lupimpita sayt’iriwa. Paqallqu saminiwa, punku k’ampxamawa sayt’atawa. Kumrixa janiwa luk’anampi chiqanchañäkiti, luk’anawa ñusaqiri, siwa. Wali sumarakisa kumri sayt’ataynaxa.
KUNA. st. Aka aruxa jiskht’añataki arsutawa. / Kunasa. Kunsa lurta. Kunsa munta. Kunsa yatta. // Qhatuta kunsa apanïta. Qharüruxa kunsa luräta.
KUNÄRSA. am. Jiskht’awiwa. / Kunärsaxa, kuna pachasa, uka jiskht’aña aruwa. Pacha sikht’awiwa. // Kunärsasa phunchhawiru sarañäni. Kunärsasa tumpiri jutapxätaxa. Kunärskamasa llakisisa sarnaqañäni. kunärsasa manq’iri sarañäni.
KUNAYMANI. st. / Luratanaka uñasaxa jani tukuñjama taqi kasta utjirinakawa. // Qhathuna kunaymani aljañanakawa utjatayna. Mamajaxa kunaymani jamp’inaka apanitayna. Thuqhurinakaxa kunaymana isthapitawa. Qhatuna taqi kasta uñjkayawa, ukhamaraki alasiñatakisa kunaymana isinakawa utjaraki. Isi aljañaxa kunaymawa. ch’uqi qhathuna kunaymani aljañataki apanipxi.

KUNJAMA. st. / Aka aruxa, kunjamsa uka jiskt’a amuyañatakiwa. Kunjama amuyunipachasa, kunjama lurañasa. // Kunjamsa phunchhawi apasiwayi. 

KUNKA. st. Jaqi janchiwa. / Kunkaxa p’iqita kallachkamawa. Chacha, Warmi kunka ukhamarakiwa utji. // Tawaquxa wali suma waylluña kunkanchi. Qullqini jaqixa kunka waytataxiwa. Ch’uphu usunisaxa kunkaruxa janiwa ilt’ayasiñäkiti. // Qarwaxa jach’a kunkaniwa. 

KUNKACHAYAÑA. ar. Amtataru chiqanchayaña. / Uywanaka manq’atuqiru sarañapataki, aliqata ant’asa uñtayañawa. Kamachinakaxa markachirinakaru kunkanchayaskiwa. Yatiqaña utana yatiqirinakaxa kunkanchayataskiwa. // Uywa kawksaru sarañapatakisa aliqata kunkanchayañawa. 

KUNTURI. st. Mallku. / Jach’a jamach’i. Kunturixa p’iqi pataru k’ara k’arani, chupika p’iqini, kunkaru janq’u phuyuni, ch’iyara jamach’iwa, aycha manq’ani jach’a jamach’iwa, khunu qullu patanakana qamiri. // Kunturixa nayraxa walt’atirinwa, uywa jiwata utjipanxa waljawa tantachasiri. Kunturi qunuñaxa qulluwa.
KUPI. st. Maysalaruwa. / Maysa ch’iqatuqina uñthapisipawa. Kupi ampara, ch’iqa amparanitanwa, kayunakasaxa ukhamarakiwa. Jaqixa kupi amparampiwa jilpacha yänaka apnaqapxi. // Nayaxa kupi amparampiwa suma qillqthxa, yaqhipaxa ch’iqa amparampiwa qillqapxi. Chachaxa kupiwa warmiraki ch’iqaraki, ukhamawa sartapxi. Yuntaxa janiwa khusäkiti, kupi wakaxa janiwa suma chiqanchiti. Kawki sarasasa kupi tuqita aruntasita.
KURAWAÑA. ar. Pirqataru kurawaña. / Kurawañaxa jani jalluna chulljañapataki pirqaru wichhumpi apxatañawa, jani ukaxa q’uwa alinaka patxaru mik’i laq’ampi liq’ikipasa, jallu uma jani mantañapataki, mä khuskhaki imakipañawa, kunaymani lurata yänakampisa kurawapxarakiwa. // Pirqa kurawt’anitawa. Pirqa luratamaxa janirakisa kurawatakitixä, jalluwa q’ala chulljayani. 
KURSIYA. s. Wich’u usu. / Kursiyaxa purakaru jani wali manq’anaka manq’thapisa wich’u usu sarxatayiriwa. Puraka manqhana, jani walt’ayasiri, q’iwjasiri wich’u usuwa. // Wawaxa kursiyaskakiwa, sinti usutawa. Awichaxa kursiya usuni layjtatawa, Janiwa manq’a saytaykiti kursiyaskakiwa. Wich’u usumpixa janiwa sarnaqañjamäkiti.
KURURU. s. Kururuxa purakankiwa. / Kururuxa puraka patana mä jisk’a t’iri p’iyawa. Taqi jaqina utjaraki, taypi puraka patxana uñjasiraki. // Sullu wawana kururupaxa suma uñjañawa. Jisk’a, jach’a jaqiwa kururunïpxtanxa. Uywanakaxa kururunirakiwa.
KUSA. sm. Aski, suma qhanañchaña / Kusaxa askiki kuna lurawinaksa phukhañawa. Kunasa aski lurata iyawsataki, ukhamaraki askinjama wakiskiriwa. // Jallu purintatatxa kusawa uraqi qhulliñaxa. // Kusa luratakiskiwa. Akïrita anataña uñtasiñaxa khusawa. Lankhu ch’ankhata isixa kusa junt’uwa.
KUSI KUSI. s. Laq’uwa. / Kusi kusixa jani ch’akhani, suxta kayuni jisk’a muruq’u laq’uwa. Utapaxa ch’ipha lurt’atjamawa. Simpa simpana jakasiri, jisk’a laq’u qalluwa, kusi kusixa jisk’a pankatayanaka katusa jakasiriwa. // Jani utjata utana kusi kusikiwa mirataski. Ch’iyara kusikusixa llakisiñataki uñstasiriwa.
KUSIPAYAÑA. a. llakita uñjasa kusisiña. / Kusipayañaxa mayni llakinkaskipana kusisisa larusiñawa. // Jaqi masiru janiwa kusipayañakiti, jiwasasa llakiru pursnawa. Uka warmixa wali kusipayasiriwa.
KUSISIYAÑA. a. K’uchirtayaña. / Kusisiyañaxa mä lurawi amtasa, suma arunaka arxayasa, jani phuqhasina, k’uchisiyañawa. // Jaqiruxa janiwa k’arintasa kusisiyañäkiti. Mä waynaxa inakiwa muniriparu jaqichasiñataki kusisiyi. 
KUSISIÑA. a. K’uchisiña. / Taqikunasa askipana Kusisiña, walïpana k’uchikiñawa. Phunchhawina jaqinakaxa kusisitawa qamarapxi. Kuna amtasa phuqhaski, walt’ipana k’uchikiñawa. // Wawanakaxa kusisitakiwa anatasipxi. Yapuxa wali suma kusiskayawa. Kusisiña urunakankapxtanwa.
KUSTALA. s. Jach’a wayaqa. / Kustalaxa jach’a juyra apnaqaña wayaqawa, qarwa t’arwa ch’ankhata lurata, suk’u suk’u sawuta jach’a wayaqawa. Kustalaxa achunaka winañatakiwa. // Achachilaxa machaqa kustalanaka qala kayuru qhumuratawa jutaskana., Kustalaru ch’uqi winantañani utaru apañataki.
KUST’AYAÑA. a. Walt’ayaña. / Kust’ayañaxa kuna lurasasa walt’ayaña, kuna arsusasa aski arunaka thakhiparjama arsuñawa. // Tatajaxa yapuchaña kust’ayiwa.
KUTAMA. s. Kustala. / Ch’iyarampi janq’umpi, qarwa t’arwa qaputa ch’ankhanakata, suk’u suk’u sawuta jach’a wayaqawa. // Kutamaru ajllita ch’uqinaka wintañani.
KUTI. s. Kuttaña. Kutixa nayraqata lurataru, wasitata kutxatañawa. // Waka yuntampi kuttaña, kuti kuti sasina.
KUTIÑA. a. Kuttaña. / Kutiñaxa purkasina wasitata sarañawa. Yapu qawsutaru mayampi lurañawa. Kawkhattï jutatäkana, uka pachpa thakhinjama kutjañawa. // Mamaxa chujchuka armt’anisa wasitata kutitayna. Qala Kayumpi wasitata jupha khumtiri kuttaña.
KUTIRPUÑA. a. Khananaru wasitata sataña. / Kutirpuñaxa chu’uqi llamaysuta khananuru, wasitata chu’uqi satañawa. // Jichha maraxa ch’uqi kutirpusixa. Qhullitaxa janiwa utjkiti jichha maraxa kutirpukiñaniwa.
KUTIYAÑA. a. Waq’aqiña. / Kutiyañaxa thithisa, axtasisa, puraka q’iwtayasisa jani walt’añaru purisa waq’aqiñawa. // Kutiyiwa, amukiwa thithpachana. Q’allmantata mamq’a maq’pachana ukatwa kutiyi.
KUTIYXAÑA. a. Kutt’ayxaña. / Jilataru achikasa, yänaka mayt’i, ukata jaqiparu, amparaparu kutiyxañawa. // Kutiyxatati, mayt’akitamwa. 
KUTU. s. Manq’a wayaqa. / Taqi jamach’ina ukhamaraki wallpanakana manq’a winantaña wayaqapawa. Kunka aynachixana kutuxa jikxatasiraki. // Wallpana kutupaxa juphana, rayanana phuqhawa.
KUTUTU. s. Urqu wank’u. / Kututuxa jisk’a jinchu muru urqu wank’uwa, manq’aña uywawa. // Phunchhawina kututuwa kankatani. Wank’uxa laqa miriri uywawa. Kututuxa junt’u markana uywatawa.
KUWAJAÑA. a. Millkiru kuwajt’aña. / Millki tika atiñataki, Kuwajampi millkiru jiruntaña, katuñapataki. / Kuwajaxa uywa kakalirata jayumpi wañsuyatawa, wakata, khuchhita, iwijana, kakalirapata kuwajaxa apsutawa. // Kisutaki kuwaja aynjt’asiñäni. Millkixa kuwajañawa.
KUYKUÑA. a. K’achhitata saraña. / Kuykuñaxa qaritjama p’iqi alintata, taykanakjama sarañawa. // Awichaxa q’ara kayukiwa kuykunitayna.
KUYPARA. s. Jupha achu. / Kuyparaxa wila anti samini jupha achuna, qañawasa ukhama sutini utjarakiwa. // Kuypara jupha achuxa janiwa ancha utjkiti.

KHAKHA. sm. Ñakaki arsuri. / Khakhaxa aru jani suma qhanstaykitiki, ñakaki aru jikikiptayiriwa, mayampi kuttasa kuttasjama arsuriwa. // Uka jaqixa khakhawa, janiwa suma arskiti. Anqa markankiri jaqinakaxa kastilla aru khakha arsupxi. Jichha aru yatiqirinakaxa khaktasawa arsupxi. Yaqha aruninakaxa khakha arsutarakiwa.
KHAKHANTAÑA. a. Q’asaru khakhantaña. / Khakhantañaxa maya jisk’a q’asaru qalampisa, k’ullumpisa phuqhataki nukhuntañawa. Ch’amampi khakhantaña. // Aka q’asaxa qalampi khakhantañawa. 
Khakhañaxa kutxatasjama jani suma qhanstayasa arsuñawa. // Jisk’a wawanakaxa aru khakhaña pachankapxiwa.
KHAKHAPTAÑA. a. khakha arsuña. / Suma arunikasina, mallq’ata usuntasa suyt’asa suyt’asa ñakaki arsuña. // Khä jilataxa mallqa usuchjasitayna, ukata khakha arsuraki.
KHAKHAQTAYAÑA. a. Pirqawa tukusiski. / Jaya marani pirqa llusq’achata, jallu umampi k’ak’aqtatanaka, akatjamata jalaqtayaña.
KHAKHARANTAÑA. a. Qimisisa mantaña. / Jaqinaka wali k’ik’i phuqstataru mantaña, munkiri jani munkiri ñiqiranttaña. 
KHAKHARAÑA. a. Pirqa jararaña. / Khakharañaxa pirqatata ñiq’i tikanaka aparaña, qala suk’antata waritampi apsuraña. // Pirqa uyu lurañataki, qarqanakata qalanaka khakharañani.
KHAKHUÑA. a. Qaqtaña. / Khakhuñaxa ñiq’impi wañkatata isi amparampi khiptasa apaqtayañawa. Isita manq’a wañxatata amparampi qaqtasa apaqaña. // Uka isixa ñiq’impi ch’itiqsutawa, khakhurañawa. // Uka ñiq’irara isixa ch’amampi khakhurañawa.
KHAKHURAÑA. a. Qaquraña. / Purapa amparampi khittasa, waña juyrana achunakata sillp’ipa aparañawa. // Suma wañsuta jupha puyatxa jasaki khakhuraña. 
Llamayuñana juri laq’ampi qhulkatata juyranakata amparampi aparañawa. Khakhurañaxa jupha apthapiwina lurataraki. Ukatakixa juphawa suma wañaratäñapa. Khakhurañaxa amparampi khittasa khitjasa lurañawa, amparaxa yatitañapawa, jani yatirixa jupha chäkanakampiwa usuchjasispa. Ukhama lurañaxa janiwa waljanaka lurañatakïkiti, mä phaytasiñataki khakhurañakiwa, waljata yaqha kasta lurañaxa utjarakiwa, taksutaspa jani ukaxa jawq’sutaspawa.
KHAKHSUÑA. a. Chamampi apsuña. / Khakhsuñaxa qarqata, pirqa taypita wali ch’amampi apsuñawa. // Uka qalaxa khakhsuñawa. 
KHALLU. sm. Qhachha. / Janira suma qhatita. Khalluxa kuna manq’a phayatasa jani suma qhathitakisa ukawa, khallu khallu phayatawa, janiwa manq’añjama. // Aka ch’uqixa khalluskiwa. Ch’uqi wajaxa khalluratawa, qhallurata ch’uqixa janiwa wasitata qhatirïkiti. Apillaxa khalluskiwa qhatikipayañakiskiwa.
KHANUÑA. a. Wasitata maqxaña. / Khanuñaxa uywanakana chhawara ch’uxña, waña quranaka manq’antasa wasitata kutsuyasina khisthupxi. // Qarwanakaxa, iwxanaka khanuri uywanakawa.
KHANKHA. sm. Chhankha. / Amparampi llamkt’ata, uñxatatasa jani khuskhaki, qulurara ukawa. Wali khirkhiwa janiwa llusq’äkiti. // Qulluna khankha qalanakakiwa utji. Iwija uyuxa khankha qalanakata pirqsutawa. Jamp’atuxa khankha qulu qulu janchiniwa.
KHARI KHARI. s. Kharisiri. / Khari kharixa, ikjayasa ajayu ch’amakt’ayiri, lik’i lunthata jaqiwa, sapxiwa. // Khari kharixa anu kikipaki wich’inkhampi khiwkatasiri jaqiwa.???
KHARIÑA. a. Kharjaña. / Khariñaxa taqi kunsa ari khariñampi jist’jasa jaljtayañawa. // Khuchhiruxa kunkata kharjasawa jiwayapxi.
KHARKHÄÑA. a. Sintisisa kharjaña. / Kharkhañaxa axsarañata juchanikaspasa ukhama khathatiñawa. // Lajlla jaqixa ch’amakanxa kharkhxakiwa. 
KHARU. s. Thutha. / Kharuxa jani apnaqata isinakaru mantasina thuthaskama p’iyanuqiri jisk’a laq’uwa. // Kharuxa machaqa isinakaruwa mantatayna. Iwija isinakaruwa jilpacha kharuxa mantaraki.
KHASA. s. Purakatpacha samsuña. / Jilpacha manq’a manq’antasa, puraka manqhana samana tantthaptasina laka chiqa kutsuniraki.  
KHASAÑA. a. Tuxsa samana samsuniña. / Khasañaxa, manq’a manq’antasina purakata laka chiqa samana kutsuyaniña, purakana t’amantata thujsa samana samsuniña. // Manq’a jiljasaxa khasañakiwa jutasiri.
KHARIQAÑA. a. Khuchhuqaña. / Khariqañaxa, kuna jani wakiskiri, janchi jilaqataki, jilsuta ukanaka khariñampi jalarayañawa. // Kuchillumpi wawa aycha kankañataki qhariqaniña.
KHATHALLIÑA. ar. Manijaña. / Khathalliñaxa wali t’ijnaqiri uywaru ch’ankhampi kayuru ñach’aqañawa. // Jach’a muchuru qhathalliñawa. Lunthata iwijaruwa manijaña. Khathallitaxa uwijaxa kayu p’usuqayi.
KHATATIÑA. a. Chhijuña, Laqhaqiñawa. / Khathatiñaxa, thaykatata, mulljata laqhaqiñawa. Wali sustxasisa ukhamaraki mulljayasisa khathatiñawa. // Wawanakaxa Jalluna wali khathatipxi. Usutaxa khatatiskakiwa. Juyphina thaykatatawa khathatiski.
KHASTAYAÑA. a. Waljaptayaña. / Pist’irjamaspa ukhaxa kawkimatsa, kunjamatsa juk’ata waljaptayañawa. // Kaltu umampi yapantama waljañapataki.
KHASAYAÑA. a. Jachaptayaña. / Wañthapita juyranaka umaru chullucht’asa jach’anakaru p’usutatayaña. // Ch’uñu chulluchitaxa khasataynawa. 
KHAYA. s. Uñichayaña. / Khayaxa uñacht’ayañataki arsutawa. Janiraki juma jak’ankkisa nï naya jak’ankkisa, mä yaqhachiqankixa ukawa. // Khayaxa Justikuna wakapawa. Khaya qulluna jikisiñanixa. Khayaxa uraqijawa. Khaya utaxa jayankiwa.
KHAWALLUMA. s. Wanu. / Ch’uxña, waña alinaka manq’irina, khumuri uywana wanuchatapawa. Khawallumaxa qalakayu ch’ullqhi khumuri uywana wanupawa, näyra pachanakaxa kuna pachasa lawa phäñanaka jani phayañataki utjkäna uka pachanakawa, awichanakasa, taykanakasaxa qhiri manqhana japuchkatañataki pallthapt’asinipxirïna, k’ullunakaru katuskatayañataki. 
Ukhamaraki khawallumaxa uraqi qhullitana, jichhu ch’amphanaka japuchañataki, yapu yapuchirinakaxa apnaqapxaraki. 
Khaysa qhirwa uraqinakana, khititi tutuka, muyu thayampi akatjamata katjayaski, jupa mulljataxa, janchi pataru qulunaka aywitatayasi, ukaxa tunka payani janq’u qalakayuna khawallumapampiwa qullaqaña, kumjama: janchi quluratanaka jani jat’jañataki, sapa maya khawalluma aptasawa kuti kuti sasa, qhipaxarkama mayata mayata qaquqasa jani qhipa uñtasawa jaqurpayaña, ukhamawa qullaqaña jakarañapataki. 
KHISTHUÑA. a. Suma maqxaña. / Khisthuñaxa manq’a phayatanaka, muxsa achunaka, laka manqharu puriyasaxa, janira purakaru mantaykasa laka ch’akhampi suma ñut’u khistjañawa. // Mamaxa suma manq’a khisthuskixa. 
KHITHAÑA. a. Sarayaña. / Khithañaxa mayniru sarma, sasa kawksa sarayañawa. Jaqi masisa yaqhachiqaru ixwampi sarañapataki achit’asiñawa. // Yuqallaru uma waytiriwa khithatayna. Irpirixa waynanakaruwa chhixllasina, markachirinaku yatichiriwa khithatayna.
KHITHUÑA. a. / Kunati jani askixi, axsarañaxi, phinq’axi, ukanaka ari lurañampi q’alluqaña, k’ank’antata khankha yämpi q’umachañawa. 
KHITI. s. Jani yatisa jiskt’añawa. / Aka aruxa, jani uñjkasa, jani uñt’kasa, yatiñataki jiskt’asiña aruwa. // Khitimpisa sarnaqta. Khitirusa parlasta. Khitisa uñjpacha.
KHIWIÑA. a. Muytayaña. / Khiwiñaxa juch’usa ch’ankha qaputa, k’anthita, maysa ch’ullata katusina muyuntayasa muyxatayasa maya muruq’uru llawsusina muruquptañawa. // Usuri warminxa janiwa ch’ankha khiwiñapäkiti, wawa kururumpiwa muyuntasiri. Sawu tilañataki ch’ankanakaxa khiwiratañapawa. Ukataraki pixtusiskaspa khiwthapiñawa. 
KHIWCH’UKIÑA. a. Khiwnaqaña. / Jaypachankiriru uñjayasisa, isimpi amparampi khiwnaqasa jawsañawa. // Khä yuqallaru khiwt’añawa.
KHIWTAÑA. a. Q’urawa, chikuti, wichi wichi, katuñapata katxarusa muytayañawa.

KHIWXATAÑA. a. Ajayu khiwxataña. / Wawanaka jilaña pachapana, anatañana liwinaqtasa, sustjasisa usuntataru jilïri jaqi, mamapa ajayu saraqataru isipampi khiwt’asa kutxatayi. 
Mä jisk’a lalaxa mayja uñanaqasi, jach’a jaqisa ñaq’uki, nayranakapasa t’uxuntata, manq’añsa munkiti, thithi uñnaqasi, ikiñansa akatjamata thuqhthapi, uka pachawa ajayu jalaqataxa amuyasiraki. //
Kuna muxsa achunakxaya manq’asirichi, kuna manq’añanaka, umxatañanakxaya munirichi, ukanakampiwa qullaqañaxa wakisi. Isipampi, lluch’itupampi, sutipa aytasa taqi chuyma, llamp’u arunakampi, jawsasa khiwxatañawa, ukata p’iqi pataparu uchxasina iktxañapa, iksutaruxa suma p’arikiwa sartxañaparaki. 
Jayp’u inti jalanta ch’amakthapiru khiwxatañawa. Ukhama usutaruxa janiwa yaqha qullanakaxa walichkarakispati. 
KHIWXATAÑA. ar. Ch’ankhampi khiwxataña. / Muruq’u ch’ankha khiwita patxaru yaqha ch’ankhampi wasitata khiwakipañawa. // Ch’ankha muruq’uxa khiwxatañakiskiwa. 
KHUCHHI. s. Uywa. / Thuru janchini, wali lik’ini, ch’awara laqhañani, ñuñuri kasta uta uywawa. // Khuchhi qallunakaxa wilakamakiwa. 
KHUCHHI. sut. Q’añu. / Jani q’añu thujsanaka apthapita, jani t’unanaka pichthapita, samana qhaphichiriwa. // Q’añu thujsanakawa q’aphiski.
KHUCHHJAÑA. a. Payaru jaljtayaña. / Laphinaka, pilpa yänaka jiwasana munatasaru mä khuchhuñampi jaljtayaña. // Isinaka ch’ukuñatakixa suma khuchjaña.
KHULA. s. K’urpha. / Juri uraqi qhullitana, phat’atana, jani laq’achjatakisa ukawa. // Qhullitaxa walxa khulaniwa.
KHULLKHUTHAYA. s. Uywa. / Uqi phuyunakani, pampanakana waña jathanaka pallisiri, quqa llaqanakana, uta patanakana jipirt’iri, panipuni irpanaqtiri jisk’a uri jamach’iwa. // Khullkhutayaxa quqaruwa k’awnatayna. Phisixa chhiwchhi khullkhutaya katjatayna. 
KHULLU. s. Lluthu. / P’isaqaru uñtasita, jisk’pacha jamach’iwa, qullunakana jakiri, wallpa kasta uri uywawa. // Khullu k’awnampi, p’isaqa k’awnampixa kikipakiwa. 
KHUCHHUÑA. a. Mururaña. / Khuchhuñaxa payarusa kimsarusa qawqharusa mä khuchhuñampi jaljtayañawa. // Ch’ankhanaka wawanakaxa khuchurapxatayna. T’ikhawa khuchurata. Jisk’a wawaru ñik’uta khuchurayxañawa. 
KHUMU. s. Jach’a q’ipi. / Khumuxa uywana q’ipnaqañapataki wakt’ayañawa. Khumtaña ukch’a, khumuri uywataki amanuta wakichatawa. // Ch’uqi khumunïta. Jawasaxa khumuñataki Jiyarañawa. Ch’uqixa mä khumukïskiwa.
KHUMXATAÑA. a. Khumu wayxataña. / Khumuri uywaru, khumu wakt’ayata uka, jikhanipa patxaru apxatasina jiyxatañawa. // Qala kayuru jank’aki khumxatañani.
KHUNU. s. Uraqi lik’i. / Khunuxa qinayata phapha uma jalaqtiriwa, chhullunkt’ayata qhiya jalluwa, ina janq’ukiwa qullu pataruxa purinti, khunuxa wali phathuwa janiwa sarnaqañjamäkiti. // Apachitaxa khunumpi atintatawa. Qinayaxa apxattatawa inasa khununtchini.
KHURI. s. khayja. / Khurixa juma ukjatsa naya ukjatsa jayankixa. Aka aruxa, jayatuqinkkisa uka amuyt’ayiriwa. // Yapuxa khurïskiwa. Qutuchawiru khuriruwa sarañäni. Jawirata khurinkiwa utajaxa.
KHURÏXA. s. Khursäxa. / Aka aruxa, akata maysäxankkisa uka amuyt’ayiri aruwa. // Utajaxa qullu khurïxankiwa. 
KHURÏXANKAÑA. a. Maysaxa. / Utjawisaki ukjata jaya sarasa yaqhuxt’ankañawa. // Jayp’uruxa khurïxankañasawa. 

KHURKATA. KHAYKATA. s. Uñkatasi. / Niya purapa uñthapisina utjaña. Jiwasa uñkatasina utji. // Jawira khurkata makatañawa. 
KHURKHU. sm. Thijwa. / Khurkhuxa kawkharusa, kunjamatsa mantaskakiri, aliqatsa apnaqaña muniri, kunsa lurt’irjama uka jaqiwa. // Qala kayuxa wali khurkhuwa kawkirusa mantaskakiwa. Uka jaqixa kurkhuwa jupakiwa kunsa munaski.
KHURSA. KHUYSA s. Janiwa jiwasa ukjäkiti, akata jaypachäskiwa.
KHUSA. KUSA. s. Kunasa iyawsata, aski lurata, kunasa wakisirikiwa. // Taqi kunawa khusa lurataskiwa.
KHUSKHA. sm. Kikipa. / Khuskhaxa taqpachani pachpakamaki mayachthapita. Qalltata tukuykama kipkakamakiwa. Kuna yänakasa ukch’akamaki, uraqi jani quntuni suma pampachatawa. // Khuskaki irnaqaña. Markana khuskakiwa sarantañani. Warmi chachaxa khuskakiwa sarantaskapxixa.
KHUSU. sm. / Khusuxa amanuta wakichata jani ch’uwañapataki, niya allpjama. // Ñiq’ixa wali khusuwa, umampi yapt’añawa. Phasaxa wali khusuwa. Junt’uma wakiyataxa sinti khusuwa.
KHUYAPAYAÑA. a. Yanapt’aña. / Khuyapayañaxa wali t’aqhina jakiriru, llaki jararasa wakisirinaka churasa yanapt’añawa. Llakinkaskiriru chhuymancht’añawa, t’aqisikiriru yanapt’aña. // Jiwaskama khuyapayasiñawa wakisi.  Wajcha wawaruxa khuyapayañawa. Jani manq’añaniru manq’añampi khuyapayaña. 
KHUYCH’UKIÑA. a. Laka ispillumpi khuyt’aña. / Jayankiriru khuyt’asina jawsaña, jani ukaxa kuna yatiyañatakisa khuyumpi ist’ayasa p’arxtayaña. // khuyumpiwa wawanakaxa tuqhuntapxi.
KHUYSUÑA. a. Khuyuraña. / Jupha, siwara, jawasa jawq’suta q’umachañataki, juk’a thayaru willtt’asa ñut’u jipi, maysaru phussuyañawa. // Juk’a thayampikiwa juphaxa khuysuña.
KHUYUÑA. a. Khuyt’aña. / Phust’asa jachayaña. Khuyuñaxa laka mayja unxtayasisiwa ch’amampi phust’asa jach’ata jachayaña. Laka ispillunaka wakicht’asa, ch’amampi phust’asa, sallaki arsuyañawa. //
Pata uraqinakana wawatpacha uywanakampi chika jilsurinakaxa khuyt’asiña suma yatipxi, jamach’inakana khuyunakapaxa suma yatiqatanwa, ukatpi khuyt’asiñanxa taqi kasta khuyunaka, qullunakaru uywanaka anakiñana, awatiñana, anthapiñana, khuyuxa awatirimpi chikapunïnwa. 
Janiwa ukäkiti, amthapiñawa wakisi, näyra pachanakaxa, jayllinakasa khuyumpi arsuyasawa, qhantatinaka, jayp’u arumanaka, sartatänxa. Yamakisa k’uchi, chuyma jarjtatanakaxa urumppachawa khuyt’asisa sartapxirina.
Awichanakasana sarapanxa, janiwa tawaqunakana khuyuñaxa askïkiti, uta manqhana khuyuñasa janiraki.
Jach’a markanakana yuririnakaxa janiwa uka khuyunaka amuyapxkiti, khuyupxkarakisa, yatirixa aliqa khuyuki khuyuraki, yaqhipaxa ampara luk’anampi laka manqharu luqant’asawa arsuyaraki.
// Waynaxa khuyt’asisawa qarwa muyuntaniskäna. Utana janiwa khuyuñakiti. Waynanakaxa jach’a qulluna khuyuraskapxiwa.
KHUYURI. s. Khitisa yatki laka ispillunaka wakicht’asa, ch’amampi phust’asa, sallaki arsuyiri, jupawa. // Khuyuri waynaxa jayp’u arumanakawa sarnaqi.

K’awna/k’anwa
K’ACHA. sm. Jiwaki. /  K’achaxa taqi kunasa jiwaki, taqi chuymampi lurt’ata. Yaqhipa wayna tawaquxa juch’usa arunipxiwa, k’achakwa salla arumpi arsupxaraki. // Aka p’itataxa k’achapuniwa. Machaqa utaxa k’achaki lurt’atawa. Tawaquxa K’achakiwa isthapt’asi. K’achakiwa uka sarsilluxa. 
K’AK’ALLI. s. Janchi ansjtata. / K'ak'allixa ampara, kayu wilaki jachkiriki janchi ansjtatawa, thaya juyphiwa K’ak'alli t’aqarayi. Pata ayllunakana uywampi, yapumpi sarnaqirinakaxa thayana juyphina lupina jalluna, ch’urawina kuna lurañanakati utjki ukanaka apnaqapxi, ukhama lurañanakana kayu, ampara janchixa k’ak’alljtaraki, ukaxa qullañakiwa jiwasana chhuxusampi jariqasa, isimpi llawuntasa, ikiñaru ikintasina phuthuthst’ayasina mä kimsa jayp’una jakthapiyañaraki. Sinti k’ak’jtataxa qarwa lik’impisa quñachatarakiwa. // Wawanakaxa ampara, kayu k’akallratawa.
K’ANK’A. s. Uywa. / K’ank’axa urqu wallpawa, pachaparu sartayasiri uywawa. // K’ank’axa art’asxiwa sartasxañäni. K’ank’awa wallparu k’awnachayi. K’ank’axa mä wallparuwa pakatxa jalarayi. / K’ank’axa janchi qañuwa, isi jani t’axsirata, laq’a q’añumpi jump’i ch’isllimpi katkattayatawa. // Uka amparamaxa wali k’ank’arakisa, jarisismaya. / K’ank’a sutimpiwa uñt’apxaraki wila ch’ari janchini, nayra samichata alaya jaya markanakata jutiri jaqinakaru. 
K’ANTHI. s. Jach’a phiriruni qapu. / K’ulluta khituta jach’a qapuwa. K’antixa ch’ankanaka mayaru tukuyañatakiwa. // Awayu sawuñataki k’anthirañawa. K’antxa wakaru jawq’atatasawa p’akjta. Phullu ch’ankaxa k’anthiratawa, tilañaki pachawa jani utjkiti. 
K’ANUÑA. a. Khisthuña. / K’anuñaxa purakaru manq’antasa wasitata kutsuyanisa khisthuñawa. Iwija, qarwa, waka, uywanakawa k’anuriki. // Uywaxa wali sisaratawa k’anuraski. Usuta uwijaxa walikïxiwa k’anusiskiwa.
K’ARI
K’ALLK’U
K’AWNA. s. Wallpa jatha. / K’awnaxa jamach’inakana jathapawa. Qachu jamach’inakawa k’awnsupxi. Jach’ani jisk’aniwa k’awnanakaxa utji. Jaqina manq’añataki k’ank’ata qachu wallpana muruq’u achu jalaqtapawa, kunaymani jamach’inakawa k’awnaraki. // K’awnampi qhathimpixa wali sumawa. K’awnaxa phusuquwa lurasi. K’awna qhatuna aljapxi. Suri jamach’ina k’awnapaxa jach’awa.
K’ICHIÑA. a. Sillumpi apaqaña. / K’ichiñaxa mä amparampi janchiru pä sillunakampi katthapiñawa. K’ichthapisa wila masiru ch’aphi apsuña. Jani usuchasa sawkjama sillumpi k’ichisa anatxayaña. // Wawanakaxa jupanaka purawa k’ichisipxi. Jani taqi sañapatakixa, amparata k’icht’äta. / Ch’uxña kuka alitaxa silluni luk’ananpiwa mitharaña. // Kuka k’ichiña pachawa. 
K’ILAÑA. s. K’ilsuña / K’ilañaxa kuna achunaksa alipata wikht’asa apaqañawa. Ch’uxña alita, janira llamaykasa sukatpacha achunaka aparañawa. // Apillaxa k’ilasa llamayuñawa. Alwirja chaqallu k’iltiriwa sarawiyäxa. Ch’uqi sukaxa qhuluwa janiwa k’ilarañjamäkiti.
K’ILLIMA. s. K’ullu qhillawa. / K’illimaxa lawa nakhantata ch’iyaraki ukawa. Q’ala ch’iyara, k’ullu nakhantatana puchunakapawa. K’illimaxa ch’uxña lawata nakhatawa. // K’illimaxa misa luqtañatakiwa wakisi. K’illimaxa aycha kankañatakiwa. K’illima aljañaxa utjiwa.
K’INK’U. sm. Llink’i. / K’ink’uxa wali ñut’u ñiq’iwa. Suma ñut’u, wali quña, kunasa lurt’añjama llink’i ñiq’iwa. // K’ink’u ñiq’itañapawa qhirixa. Yatiqiri wawanakaxa k’ink’u ñiq’ita kunaymani yänaka lurapxi. K’ink’u ñiq’ita wakisi uta lurasiñaxa. K’ink’u apnaqasina lampaña yatiqawaytha.
K’IPHA. s. / K’iphaxa ch’uqi llamayusa jaytantasina wasitata alsuni, jani satatäkiti, ukawa. Llamaykasina suka pachparu ch’uqi jaytantata alsuniri k’ipha aliwa. // K’iphaxa achuqxataynawa. Ch’uqi k’ipaxa, sata ch’uqita sïpansa nayra puquri. Ch’uqixa tukusxiwa k’iphakiya manq’atäxchini. Siwara k’iphaxa satatjamawa. // K’ipha ch’uqixa suma jiltatawa.
K’ISA. s. Achunaka wañsuta. / K’isaxa muxsa achu wañsuyatawa. Qhirwa uraqina achuri muxsa achunaka lupina wañsuyatawa. // K’isxa qhirwata aljañataki apanipxi. Apilla k’isa qhatixa wali sumawa. Turasnu k’isa wallaqita umaxa wali sumawa. Qhathuna k’isa alasiñaxa utji.
K’ISPIÑA. s. Manq’a. / K’ispiñaxa aqallaputa chapusa manq’añataki q’aphisa phuthitawa. K’ispiñaxa amparampi q’apht’ata q’apht’atawa. Jupha aqallapu, q’atawi umampi chapuntasa manq’añataki q’apisa, ñiq’i phukhuru phuthitawa. // Siwarata k’ispiña lurataxa, wali sumawa. K’ispiñampi millk’imwa manq’antawayta. K’ispiñaxa luk’ananakampi q’aptasa lurañawa.
K’ITHA. s. K’ithasiri. / K’ithaxa jamasata yaqhachaqaru sarxiri. Jani kamsasa, jani khitiru yatiyasa, jamasata saranukuri tumayku jaqiwa. // K’ita uywaxa sapa sapaki sarnaqiriwa. K’itha waynaxa pachpa kayupampiwa kutinxatayna. Uwijaxa wali k’itawa, tamata tamaruwa sarnaqi, janiwa tamapa uñt’askiti. / Jani sukaru yapuchata misturi ali ayruwa. // K’itha ch’uqixa janiwa achunikiti.
K’IWCHA. s. Mankha janchi. / K’iwchaxa chuyma jak’ana, lluqu jak’ana mullana lip’katatawa. Jaqina uywanakana ch’iyara wila samini p’axla aychawa. // K’iwchaxa kankampi ch’uqi qhathimpi wali sumawa. Mä jisk’a k’iwcha aycha, phisitaki jilt’ayata. Uwija qalluxa k’iwcha k’ururuwa ñakakiwa sarnaqaski, janiwa jakirjamäkiti. 
K’IYAÑA. a. Piqaña. Qhunaña. / K’iyañaxa pä ch’ullqhi qalanakawa, mayaxa t’alpha p’ujruchata, mayaraki muruq’u, ch’ulla amparampi katxarusa, k’iyjañataki luratawa. Qhulu achunaka jisk’a jisk’a k’iyjasa tukuyawa. // Wayk’axa kiyjañaskiwa. Wayk’a k’iyjataxa aljañataki utjataynawa. Wayk’a k’iyatatxa jallpa wayk’a mirintataki apasiñani.
K’UCHIKI. s. Kusisita. / K’uchikixa chuyma jarartata, jani llakita, jani jachata, kusisitawa. Jani llakini, k’uchiki sarnaqt’asiri jaqiwa. // K’uchikiwa wawanakaxa yatiqapxi. Markachirinakaxa phunchhawina k’uchikiwa thuqhurapxi. K’umarakasaxa k’uchikïñawa.
K’UCHU. s. K’uchuxa kuna utansa uyunsa sarañansa jani makatañjamaxa, jani mistuñjamawa. // Uta k’uchuxa ch’amakawa. Khä qullu k’uchunkiwa ch’uqi satataxa. Wanquxa uyupana wali k’uchu p’iykatatayna. Jawira k’uchunaki umaxa utjaski, q’ala wañawa. / Jisk’a wayuchiwa, waka thuqhuri warminakawa ampararu thuqhuñataki wayxarusipxi. // Jisk’a k’uchuxa phisnakiwa. / Paya pirqa, sich’inaka, jikthaptata, mayawjata puraparu p’allqaqtkisa ukhawa. // Uta pirqa pirqatanakasa mä kasta k’uchunkamakiwa.
K’ULLK’U. sm. K’uyk’u. / K’ullk’uxa purapa jist’thapitawa. Ñak’a mistkañawa. Kuna uta pirqanakasa jak’apuraru utachthapita, jani nayraqata qhipaxaru qiwtañjamawa, kuna thakhinakasa jani puraparu pasjasiñjamawa. // K’ullk’u jawirana wakanakaxa nuwasisawa liwintasipxatayna. Chhankha k’ullk’u iranawa sucht’atayna. Jach’a jawiraruxa k’ullk’u thaknamawa saraqaña. Uka puntuxa k’ullk’uwa janiwa tiwana mantirjamakiti. K’ullk’u thakhinxa amuyumpi sarnaqañawa.
K’ULLU. s. Thuru lawawa. / K’ulluxa quqa waña lawawa. // Jach’a k’ullumpiwa thakhi jark’antapxatayna. Kanka phayañatakixa k’ullu lawanakatakiwa. Jawira chakaxa wali thuru, k’ullunakampi luratawa. K’ullu lawanakawa aptaniña. / Jaqixa jani ist’asiri, munatapa luriri, ukaruwa k’ullu jaqi sataraki. K’ullu jaqixa janiwa manuparu jank’asa phuqhirikiti. // Uka jaqixa qala chuymaniwa. Manunïkasa jani jank’asa phuqhiriwa. Uka chachaxa manu patakawa, kawkita phuqhkani.
K’UMIÑA. a. Jani walita arusiña. / K’umiñaxa uñtasa arusiña. Walinaka jani walinaka, jak’ata jayata mayniru aliqata uñch’ukiñawa. // Janiwa jaqiru k’umiñäkiti, jaqi masiru k’umisaxa jisk’achañawa. Uka warmixa wali k’umisiriwa. Uka jaqixa utanaka muytasawa jaqinakaru k’umiraski.
K’UMU. sm. Qulu. Q'iwi. Wixru. / K’umuxa kunasa jani chiqapäkiti, ukawa. // Uka thakhixa wali k’umu lurjatawa. Awichaxa k’umuwa sarnaqasiski. Irpirixa jawiraru jalantasa kunka q’iwsusitayna, jichhaxa k’umukiwa sarnaqaski. Liwkhanaxa k’umu lawaruwa wakt’ayasiña llamayuñatakixa. 
K’USA. s. Wakiyata uma. / K’usaxa tunquta, juphata, siwarata luratawa, uka puquwinaka wiñapuwa luraña, umaru uchasawa alirayaña ukata wañacht’aña, ukata jak’uyañawa. Wiñapu jak’uta k’usaxa lurasi. Uka t’amataxa machantayasiwa. // K’usa t’amayañaxa pachatakiwa. Phunchhawitakiwa k’usa lurkapxi. K’usaxa wali sumataynawa, puqutataynawa, jaqinakaxa wali macharapxi. 
K’USILLU. s. Uywa. / K’usilluxa junt’u manqhana utjiri, niya jaqi ajanuni, jach’a wich’inkhani, amparapasa apnaqiri, pusi kayuta quqanakana sarnaqiri ch’umi laq’uwa. Ch’umi junt’u manqhana qamiri, K’usillusiri, aliqata jaqinakaru laruyiri uywawa. // Uka jaqixa k’usilljamawa jaqinakaru wali laruyi. / Kupana p’iqi patxaru pusi waxritani, jach’a wixru nasani, ch’ixi jisk’a kaputini, wankara liq’iñäni, lisu jaqiru isthapiyatawa. Phunchhawina k’usilluxa thuqhuraki. // Waka thuqhurina, qina qina thuqhuñana k’usillu thuqhuripawa.
K’USIWALLU. s. K’isimira. / K’usiwalluxa jisk’a jani ch’akhani, uraqi manqhana, machaqanaki waljanpacha qamiri uywawa. K’usiwallunakaxa taqini irnaqiriwa. // K’usiwallu p’iyanakaxa walipiniwa. K’usiwalluxa jalnaqkwa jalluniwa. Patkutatakixa wila k’usiwalluwa qullächixa. K’usiwalluxa, jani inakt’asapuniwa irnaqaski.
K’UTI. s. jisk’a laq’u. / K’utixa jani ch’akhani, wila ch’amuri jisk’a laq’uwa. Junt’uchaqana jakaraki. // Anu utana k’utixa wali mirantatawa. Uka khuchhixa wali lap’ararawa. 
K’UTU. sm. K’uturata. / Juphaxa jani suma qhathitaki ukawa. Tunqu pilataxa k’utuskiwa, janiwa qhathitakiti. // Jupha k’uturata phukhuna uñjtha. P’isqixa chikataxa k’uturata, chikataraki qhathitaraki. / Sawuñana, ch’uqi awayunakana, tari inkuñanakana paya janq’u qhana ch’ankhata, pä ch’iyara ch’ankhata sawutawa. // K’utu sawutanakaxa jiwitanakakiwa. / Janiwa chacha warmi, pani jaqichasirinakana chiqa wawapakiti, taykankaspa jani ukaxa awkinkarakispa, ukaruwa k’utu wawa sataraki.
K'ACHA. sm. K’achha. / K’achaxa jani kunsa janq’aki, lurataki ukawa. Jani laqaki saratawa. // Achilajaxa k’achhakiwa sarnaqxi. Uka jaqixa ch’achakiwa saraski usutapachaya. Qala kayuxa wali jathi khumuntatawa, ukatwa k’achata saraski. 
K'ACHACHAÑA. a. Askichaña. / K’achachañaxa wali jiwaki lurt’añawa. // Utaxa wali k’achachataskiwa. Marmixa k’achachasiwa ukata jiwakixa. Thuqhurinakana isipaxa k’achachañawa.
K'AK'I. s. Änkha, tiranqaya, qhaxlli. Uwijaru q’urawt’asaxa k’aki p’akxapxatayna.  
K'AMA. s. Laka usu. / Laka k’amaxa juk’ata juk’ata ñusata p’iyjtata usuwa. // Laka k’amaxa aruma paqariwa sarnaqayi. Awichaxa laka k’ama usutawa. Jani laka k’amaniñatakixa, manq’aña tukuyasaxa, jarisiñawa.
K'ANA. s. Pichika k’anata. / T’aja ñik’uta chhaxrjasina, kimsaru jaljtayasa ampara luk’anampi maysata maysaru kikipaki K’anañawa. // Tawaquxa wali lanqhu ñik’uta k’ananiwa. Awichajana k’anapaxa juch’usakixiwa. Ñik’utaxa qullpampi t’axsusawa wali jach’anaka jilayapxiritayna, ukata wali jach’a k’anapxiritayna.
K'IK'I.  sm. Llusu, phuqha, phathu, ñit’ita. / K’ik’ixa wali machaqxaru apthapitawa. Phuqharata jani chusa unxtkaya. // Jaqinakaxa wali k’ik’iwa, janiwa uñtañjamakiti. Pankaxa wali k’iki tawqantatawa. Uwija uyuxa jisk’akiwa, ukata uwijaxa wali k’ikinkiwa. Siwaraxa wali k’ik’iru phawantatawa. Quqanakaxa janiwa k’ikiru satañakiti, jaya jayaruwa wakisi uskuñaxa.
K'IK'IÑA. a. Phuqhata. / Kikiñaxa mä chaqaru phuqhantatawa, janiwa sarnaqañjamakiti. // Uta manqharu janiwa mantañamakiti, janiraki mistsuniñjamakiti, wali k’ik’iwa.
K'ILLPHAÑA. a. Chimpt’aña. / K’illpañaxa Uywanakana jinchunakapa mä jisk’a khuchhsuñawa. Uywa mirañapataki k’illpaxa lurasi. Mä kastakiwa jinchuxa khuchhurasi. Sapa wila masi uywanakaruwa k’illpaña ukhamata annuqasipxi. Allpachu, qarwa, iwija uywanakaru jinchu p’iyst’asa t’arwa samicht’ata sarsillu, pillu luratanakampi chimpt’aña. 
K’illphañaxa aymara saranakasa taypinkiwa, pata ayllunakasanxa juk’ata juk’atawa chhaqhtaski, jichha wayna tawaqunakaxa janiwa uñjawayxapxkiti, jani uñjasaxa janirakiwa yatxapxarakisa, jani yatisinxa armatakixiwa. 
K’illphañaxa uywanaka yäqañänwa, jichha pachanakaxa janiwa amtataxiti, qhana arunxa awichampi achilampi chikawa juk’ata juk’ata jiwawayxi. 
Uywa uywanixa maranja pä kutiwa k’illphapxiritayna, nayririxa paya tunka mayani uru saraqataru mara t’aqa phaxsina, Aymara markana machaqa mara katuqaña uruna, yaqhaxa anata phaxsina, jach’a anata ati urunaraki. Ukatakixa samichata ch’ankhanakata sarsillu pillunaka iwija jinchutaki, kunkataki wakt’ayañatayna.
Sarsilluxa qachu iwijanakaru purapa aynachja jinchunakaru chimpt’añataki, qhipha qallunakaruxa paya t’ikhankama, jach’a qallunakaruxa kimsa t’ikhankamaraki. Pilluxa urqu iwijataki, kunkanakaru ajurt’ayasa t’ikhañchañatayna. // Uywa k’illpañatakiwa wakt’ayasipxi. Tata Simukuxa qarwa k’illphapjxiwa, wali k’achanchatawa sarsillunakampi.  Uwijaxa k’illpiri sarañani.
K'ITHASIÑA. a. Sarawayxaña, jalamuchuña, jalawachaña. / K’ithasiñaxa utata jamasata sarawayxaña. // Yatiqiri wawaxa yatiqaña utata k’ithasisawa sarawayxatayna. Amutaki k’itasiwayxta sapxchituxaya.
K'UMARA. sm. Jani usuta. / K’umaraxa jani kunatsa usuta jaqiwa. Jaqisa, uywanakasa jani kunatsa usutanakawa. // K’umara jaqixa k’uchikiwa saranaqasi. Jichha pachanakaxa janiwa k’umara jaqinakaxa utjxiti. K’umara jakañataki markasana puquta achunakawa manq’aña wakisi. 
K'UMT'AÑA. a. Lipt'aña, Alt'aña. / Jakañana pachana juk’ata juk’ata, nayraxaru alt’awayxaña. K’umt’añaxa p’iqi alintañawa. // Utaxa Jisk’a punkunikiwa k’umt’asa mantañawa. K’umt’asa ch’uqi llamayuñawa. Awichajaxa marata mararuwa k’umt’awayxi.
K'USK'U. sm. Llunk'u. / K’usk’uxa wali suma jaqïkaspasa ukhama masinakaparu k’askantiriwa. // Uka jaqixa wali k’usk’uwa ukhamarusa k’arirakiwa. 
K'UYKA. s. Sayt’u Laq’u. / K’uykaxa puraka manqhana utji. // Uwijana walipiniwa k’uykaxa, ukata ñakaki sarnaqaskpachäna. Uraqitakixa wali askiwa. K’uyk’axa ch’arana uraqina waliwa. Yatiqaña utana k’uyk’a uywapxi, ch’uqña achunaka puquyañataki. 
K'UYK'A. s. K’ami. / k’uyk’axa manq’añana k’achhata wali juk’itaki manq’t’asiriwa. // K’uyk’a wawaxa phisnitakiwa. 

L. Arsu - thiya salla
Consonante lateral alveolar. 
LACHIWANA. WAYRANQU. st. suti aru saphi, Aka aruxa wayrunqunakana arsupata ist’asa aru uñsuyatawa, chiiiw! Chiiiw! sasa uxupxi, uka arsuwixa lachiwana arsutawa.
Wayrunqu lachiwanaxa misk’ichiri jach’a chhichhillankha laq’uwa, wayrunquxa mirañatakixa tamapana jupakiwa k’anwi. K’anwata mirapxi, pä chhiqhani chhuchhullinakani laq’uwa, taqi kasta saminakaniwa utji, ch’iyara, chillka, uqi, wilampi q’illumpisa utjarakiwa. Lachiwanaxa uraqi manqha p’iyata, pirqanakana qamapxi, uka laq’uxa mich’intasiriwa, mich’intasinxa janchiruxa wila wayruruki p’usuntayaraki // Lachiwanaxa panqaranakana waljapuniwa utji.
LAJA. st. (Pacha aru) Pachana uñanaqapa. / Pachaxa uraqixa kunjamasa ukxata yatiyi, uraqixa kunjama uñtanisa uka qhananchi. / Lajaxa, pachaxa suma chhuyu, q’umaki llijkiriki qhana uru ukawa. Qinaya apanaqti, jalluxa pursuwayi uka qhipha uruxa pachaxa suma larama q’umakiwa ukaruwa laja sata. / Laja, laxa uraqixa akhamanakawa: Lliju, llusk’a, q’ala, pampa, irananakaxa lajaxa utjarakiwa, llusk’a ina q’araki, sixi irana, ina q’ara pampa. / Q’ipi kunjamasa ukxata uñachayarakiwa, wali jach’a q’ipiwa ukamspisa phisnakiwa ukaruxa laja sañarakiwa. // Suma lajakipuniwa jichha uruxa alaxa pachaxa q’umakiwa. Laja pampa llusk’a pampapuniwa, janiwa mä qullusa utjkiti. Aka q’ipixa wali lajakipuniwa, t’arwa q’ipiwa ukata phisnaki. [Aa.: Laxa]

LAJA. (Pacha aru) sm. Mä Markana sutipa. / Laja aruxa Laja markana sutipawa. Laja markaxa khaysa Antinaka suyunkiwa, Altu Pata markata Tiwanaku thakhxankiwa. Nayra sarawinxa, ukawjanwa nayraqataxa Chuqi Apu markaxa utt’asitayna, khaya pä tunka uru saraqata taypisata phaxsina, 1548 marana. Laja markanxa laja t’ant’a sata t’ant’asa utjarakiwa. // Laja markaru kayuki sarañaxa laja wasa pampapuniwa, kayuki sarañaxa qariñawa. Laja Markata laja t’ant’a alaniwayäta, ampi suma.
 
LAJUÑA. ar. (Pacha aru) Laxrampi manq’aña. / Lajuñaxa laxrampi allpi manq’añawa, uma juchhañawa. Phisimpi, anumpixa laxrampiwa manq’a juchhiri, manq’añsa umsa laxarapampiwa lajsuri. Jaqixa laka ch’akhanakampiwa khisthu. Jaqiruxa ñanqhachaña amuyumpixa jank’aki uka manq’a laqsma sasaxa, sapxarakiwa. // Kullakana anupaxa millk’i laxsuraqitu. Uka phisixa ñakawa manq’apa laxu. [Am.: Laqhuña]
LAJUÑA. ar. (Ajayu aru). Aru jiljata jaqi. / Markanakasanxa taqi kasta amuyuni jaqinakawa chachatsa warmitsa utjaraki, lart’ayiri, sawkt’asiri, anatxayiri, thithiyasiri, chuchasiri, lajusiri, jaqinaka ukhamawa utjapxaraki. Jaqimpi jikthaptasa, tama taypina, kawkhansa jani amuyañjamki aru q’iwikipasa, aru chiqachasa, maya maya arunaka q’iwjiri kunaymanita arst’iri, jani yäqañjama ukhama kankañanakawa utji, jaqina chuymapaxa kunjamasa ukaruwa lajuña sata, yaqhipaxa jani phiñaskaya lajuspa, jaqhipaxa lart’ayañatakirakiwa lajuspa. // Tata Istikuxa tantachawinakana lajuñpuni yati, jaqiruxa lart’ayakipuniwa. Uka warmixa ukhampuniwa, kunsa jani yäqañaki, lajuña yati, jaqiruxa lajutapaxa phiñasiyakipuniwa.

LAXSUÑA. ar. Jank’aki lajuña. / Mäki lajuña. Llatakuta, manq’aña chuwapata anuxa manq’su ukaruwa laxsuña sata, anuxa lunthatasisaxa mäkiwa laxsu, anuxa janiwa mayni uywanakjama lakampi p’atkiti, jani ukaxa laxrampiwa manq’i, ukawa laxsuñaxa. Saraksnawa laxrampi manq’aña, jani amparampi yanapasisa. // Uka anu qallunakaxa jiwañapuniwa uma laksupxi, umata jiwatapunïtapawa. [May.: Laqhsuña] 
LAXRA. sm. (Pacha aru) Pakjtañaru sarata. /  Thuru yänaka, phukhunaka, tiwananaka, qalanaka, juk’ampinakawa k’ak’anuqata. Waña uraqinaka, llusk’a thakhinaka laxrtarakïspawa, Juyranaka tuqitsa utjarakiwa, jach’a ch’uqinakaxa k’ak’alli ukaxa laxra sañarakiwa. // P’isqi phukhuxa laxrtatawa. [Am.: Ch’ijta. Ch’iju]
LAKA. st. Manqaña, samsuña, arsuña chaqa. / Lakaxa jaqina p’iqiwjana maya chiqa janchipawa. Lakaxa ajanunkiwa. Purapa ispillu muyuntata aru jiksuri chiqawa. Lakaxa taqi jaqina arsuñataki, laruñataki, art’añataki wakiskiriwa, uma umt’añataki, manq’anaka manq’añataki, samsuñataki ukawjawa. Laka manqhanxa k’achinakawa utji, uka k’achinakampiwa jaqixa khisttasa manq’añanaka puraka manqharu manq’anti. Laka ch’akhanakajaxa wali ch’ullqhinakawa. Siqi laka ch’akhanakaxa akhama sutinakaniwa: k’achi, kiwu, aqu.
Nayraxana amstana aynachana kimsa qallqu k’achinaka Amstana aynachana pusi kiwunaka.
Amstana aynacha pa tunka pusini aqunaka
Näyra pachanakaxa awicha, achachilanakasaxa, wali awkikama taykakamawa laka ch’akhanaka phuqhata jakasiwayapxatayna, jupanakaxa puruma laq’ana achuqata juyranaka manq’apxirïtayna. Jupha, qañawa, ajara, tarwi yaqhanakampi, ukanakaxa ch’akha ch’ullqhichiri, janchi ch’amanchiri, amuyu qhanstayiri ukhamanakawa. Jichha pachanakaxa wayna tawaqurpachawa ñusarataxipana wayurataxi, ukatxa amparampi khakhantasiña, lurata laka ch’akhanakampikiwa uchayasisa jakañana jayp’uwataxi. // Laka ch’akha usutu siwa uka wawaxa wali jachi. Pä qallqu marani wawanakaruxa lakaxa jalapuniwa. Tatajaxa laka k’ama qullayasiriwa sari.  Laka qullirixa maya aqu waysutayna.
 
LAKA. S. (Ajaru aru) Lakaxa thiyarakiwa. / Uraqisa, utasa kunanakasa thiyankiwa. // Jilatajana uraqipaxa jawira lakankiwa. Quta lakana jaliri umasa q’ipisirpachawa. [Am.: Thiya]

LAKANI. (Ajayu aru). Thiyaqa. / Uraqi thiyanakaxa laka satarakiwa, quta laka utji, jawira laka utji, amuyawinxa yänakaxa inasa jaqjamawa, ukata ukhama amuyata. Uraqi thiyanakasa, quta thiyanakasa jaqina lakapjama uñaqawa. // Quta lakaru janiwa maqxatañäkiti, qutawa manq’antasiri. Jawira lakana janiwa qunuñäkiti jawiraxa t’imphusiriwa. / Sawuta thiyanakaxa laka satarakiwa, sawuta lakaxa jaqirjama k’achachañawa, jaqina lakapjama ukata sawukipañaxa wakisipuni. // Mama mallkuna awayupaxa q’ala laka muruwa. 

LAKANI. ar. (Pacha aru). Lakarara. / Lakarara jaqixa jani amukt’iri, qarjtañkama khitimpisa tuqisiri. Uywanakaxa lakani. Lakanakaxa mayja mayjawa utji: lakata arsuri jaqisa, aru arsu. Uywanakaxa q’asi, warari. Jamach’i laka suruni, jamach’inakaxa chhiwiqiwa. // Anuxa sinti jach’a lakaniwa. Phisijaxa jisk’a lakani ukata jani suma manq’askiti. / Lakanixa, yaqha amuyuxa, tuqisiri jaqiru sata, jaqixa kuna satasa laqa tuqjasiña yati, ukaruwa lakani saña. Lakarara sasasa sañarakiwa. // Uka warmiruxa janiwa kunasa sañjamäkiti, jupakiwa ukataqi lakani, ukataqpuni tuqhjitu. Khä warmixa inawisa lakaniwa, taqimpisa tuqisiskakiwa. 

LAKANI. ar. (Ajayu aru). Pachaxa lakaniwa. / Pachaxa utjaña uraqi satawa, ukanxa lakani jinchuni ist’asiri, ukhamawa jakasipxtana. Ukhamïpana llumpaqa phaxsixa lakani phaxsi sata, uka phasxiwa Pachaxa manq’asi, umt’asi q’aphinaka mukht’asi ukhamawa. // Llumpaqa phaxsixa lakani phaxsi sapxiwa, ukata pacharuxa muxsa manq’anakaxa waxt’aña.
LAKARARA. sm. aru jilanjata. / Lakararaxa jani jiwtasa jank’akiwa jani wali arunaksa arsu. Tuqitatataxa jank’akiwa kutkatasi, jasaki jani aru mich’asisa arsurpayi. Jani kamsaña jaqiwa, lakarara jaqitapatxa juchachasitapatsa jaqixa janiwa kamsxisa, lakarara jaqimpi parlañaxa ch’amawa. Yaqhipha markanakanxa ukhama jaqinakaruxa waxalli jaqi kunsa parlakiwa sapxiwa. // Anasta warmixa lakarara warmipuniwa jupakiwa lakaniski, janiwa kuna kamsañjamakiti. 
LAKI. st. Lakiña. / Mayniru mayniru pursuyaña, taqiniru kunsa churaña. Chiqinuqaña chijllatarjama, tamtama lakinuqaña. // Mara tukusixa wawanakaruwa anatañanaka lakiwa utjani. Qharüruxa irjanaka lakiwa utjani.  Charqhusitwa uraqi lakinuqapxi. [Am.: Ch’iqiña.]
LAKIÑA. ar. (Pacha aru), Lakinuqaña. / Lakiñaxa maymaya jani ukaxa qutquturu churarañawa. Ukharu ukharu pursuyañawa, qutqutu chhijllasina utjayañawa. Tama iwijatxa lichi ch’awañataki qallunakaxa arumata lakiña. // Wawanakaru ququsiwina kisu lakiñani. [Pursuyaña.]

LAKITA. st. Thuqhu, thuqhurinaka. / Siku phusampi wari uywaru amtt’asisa, q’ayacht’añataki thuqhuwa. Wari wawjama qhasu thuqhuwa. // Phunchhawinxa lakita thuquñäni sapxiwa. [Am.: Chhijllata]

LAK’INA. st. (Pacha aru) Sañu. / Ñiq’ita lluch’ita jach’a sañu, p’amp’ani wakullaru uñtasita sañuwa, uma katuqañataki, isi t’axsañataki, jarisiñatakisa apnaqataraki. Jawira thiyanakana jach’a qalanakawa lak’injama p’ujtu utji, jawira thiyanakanxa isi t’axsuñataki uñt’atarakiwa, ukasa lak’ina satarakiwa. // Lak’inaxa uma phuqhawa isi chullullt’añäni, t’axsusiñataki.
LAK’UÑA. ar. Awayuru apaña. / Yänaka, juyranaka, manq’añanaka isiru aptasina apnaqañawa. Llamayuwina awayuru pusi wit’uta ch’uqi apañawa. Mantiyuru pä wit’uta chichinqhararu chinuntasiña, payaraki pä amparampi katt’asina juyra aptaña. // Jilata jank’aki ch’uqi wint’añäni, uka mantiyu lak’unjasisa.
LAMA. st. Ñiq’i juri. / Aruxa español aruwa, aymaraptayañaxa jasakiwa ukata aymara arjama arsutaji. Ñut’u ñiq’i, uraqinakaxa ñiq’impi lip’ichjama llusikipatawa, ukawa lamaxa. Kuna pachasa jallu puri ukaxa juri umawa wali sartixa, uka juriwa p’ujrunakaru phuqhanti, jani ukaxa pampanakaru, yapunakaru, kuna pachasa wañantawayi ukaxa niq’impi laxmakipatawa ukaruwa lama sataxa. / Lamaxa, jani sartiri uywa qallunakarusa uka arumpi uñt’atarakiwa, kayupawa jani chiqapäkiti, jani ukaxa wist’u, ukhama yuritatpini ukjama, ukanakaxa janiwa jakirjamakiti, sañarakiwa: lama qarwa qalluwa utji, lama iwisqalluwa utji, lama jaqisa utjarakiwa, jupanakaxa q’ala suchurmukstatawa. // Ch’uqi yapuxa llunk’a pampapuniwa lamawa q’ala jithintawayxi. // Uka qarwaqallu lamana tukutawa jiwaniwa. [Juri]
LAMANA. st. (Pacha aru) P’amp’alli chuwawa. / Lamanaxa yänaka aptasiñatakiwa aski, ch’imi juyranaka uskuñataki, mirinta warsusiñataki uma astañatakisa wakiskirirakiwa. Lamanaxa k’ulluta khithutawa utji, ñiq’ita lluch’itasa utjaraki, Jichha pachanakaxa jiruta luratanakawa utjxaraki. Yaqha sutinakasa utjaraki: pirki, puruña, llataku, phinthi. // Uka lamanaru qhathi warsuñäni. Uka lamanaxa jariñawa, sinti k’ank’antatapuniwa.
LAMANA. MALANA. st. Jathata uywiri umawa. / Usuri mamanakaxa, wawa aptasipxi ukjaxa jakañana puraka manqhana wawaxa lamana umana jili. Uka lamana jakaña khusu umawa, uka janchixa puraka manqhana utji. Lamanaxa wawa yuriñapkamawa niya tunka phaxsi wawaruxa jakayi. Asu wawaxa lamana umampiwa jaki, uka lamana umaxa kururu taypiwa wawaru ch’amachi. Janira niya tunka phaxsïkïpana lamanaxa phallxaspa ukaxa usuri mamasa, asu wawasa jiwapxarakiwa. // Mama Mariya janiwa ususiña atkiti, lamana umawa jani jank’asa phallankiti. Asu wawa lamana uma umantatayna, qullawa. / Uywanakana, qallunakapaxa lamana umanwa jilapxi, wawachiri uywanakaxa jathapa sata ukana lamana umaru uywapxi. // Uka wakaxa malanasiwa niya wawachañapa jak’awa. / Ch’amanchiri manq’anaka chhuchhuqa sataxa uka lamana sutimpi uñt’atarakiwa.
LAMARA. st. (Pacha aru), Jach’a Quta. / Lamara aruxa sutichiri aruwa, lamaraxa uraqimpi pachampi umampi jikthaptata ukawa, Ayra sasasa sapxaraki. Jach’a qutanakaruwa lamara quta sasa sutichata. Ukatxa yaqhipawjana wali ñut’u chhallawa utjixa, khä jach’a qutanaka uñtataxa laramakiwa. // Lamaraxa thayampi chikt’ata uma walpini qhuthutiyi, ukaxa lamara quta satarakiwa.
LAMPA. st. Irnaqaña yäwa. / Jach’a wisllaru uñtata ch’allanaka mayuwjata yaqhawjaru apkatañataki irnaqaña yanapiri, niq’i qichnaqaña, laq’anaka, t’una qalanaka qicht’añataki yäwa, lampaxa ñutu yänaka aptañatakiwa. Katuñapaxa niya mä luqawa, katuñapata aynacharu qichtañapaxa lamanjama p’ujruwa, niya wisllaru uñtata qutaniwa, lawata lurata, qutapaxa jiruta lurata. // Markata lampawa alaniñaya kunampisa uka laq’anaka q’umachañani.
LAMPAÑA. ar. Laq’a qichtaña. / Lampampi irnaqaña laq’anaka, q’añunaka lampanaqaña. Ch’alla lampaña. Jiri lampaña, ñiq’i lampaña, lampampi juyra wayrayaña. // Wawanakaxa aliqapuniwa lampaña munapxi. [Qichaña]
LAMPAYA. st. T’ula achu. / Lamparu uñtata, qichtañjama p’ujru k’umphu, thayana puquri aliwa. Niya chika luqa ukch’anakawa utji, laphinakapaxa wislljama p’ujrunakawa, samipaxa niya ch’iyara ch’uxña uñtasitawa. Lamphaya, puraka usutaki, kalurataki, ch’uxu usutakisa qullarakiwa. Ch’alla uraqinakana achu. Qullasuyu markaxa Chili markampi qurpaski ukawjanakana, qarwa uywanakasa lampaya t’ulanakaki manq’asi. Ch’akha t’ijitaki qullarakiwa, wallaqita umampi warxatasina wakt’ayasisa umantañawa, qulla qurawa. Lamphaya thaya kaluratakisa, qullarakiwa. // Laka t’ijimpiwa uka wawaxa jachi lampaya umt’ayasma. [May.: Lamphaya.]

LANKA. sm.  Ch’arana isi. / Isixa umampi juq’uchata, ch’aranawa ukaruwa lanka saña. Jaqixa isipa q’ala lankantayasi. Jaqixa jallumpi juq’untayasisa, isipaxa umata waysutjama q’ala lankawa. Uywanakarusa jallu katjki ukhaxa lankantiwa. Jani ch’irwarata, sinti ch’arana, isi t’axsitata niya uma jalarkirikisa ukawa. // Wasüruxa sintpuni jallunti isijaxa lankapuniwa. Iwija qallunakaru jalluxa q’ala lankanti sullurayaniwa. [Am.: Ch’arana, mak’i, juq’u] 

LANKAÑA. ar. Umata juri apsuña. / Luxuta ch’uqixa umaruwa uskuña walja urunaka juq’sxi ukata juyphsuyañataki lankaña, lanksxaña.  Sinti juri isinaka, niya uma ch’aqaskiri yaqhatuqiru apsuña. Jawirata qhuch’anaka patxaru jani ukaxa amparampi lankaña. // Tuntawa umata lankaña khitisa lankani, juchhjtaniwa. Uma phujuwa lankaña, wali juripuniwa.

LANKANTATA. sm. Ch’arana isi. / Jaqinaka, yänakaparu, qarpa, jallu, sulla, chhijchhi ukanakawa juq’unti, ch’arant’i ukaruwa lankantata saña. // Wañarata isinaka jalluna q’ala lankantatawa. Nina phayaña waña t’ulanakawa lankantata, kunampiki phayasiñäni.
LANKTA. sm. Usuta jaqi. / Kunjamasa jaqina sayt’apa, sayañapa ukaru sutichiri aruwa. Tunu, amuljata. Jaqixa janiwa thuru sayt’kxiti, janiwa yäpa chaqtxiti sarañansa janiwa chilqtkxiti, chiqapa sarirjama wixt’uruwa takinuku, jani ukaxa kayupawa jani suma takt’kxiti, kayuwa qarita ukata lanktaki sarnaqxi, thakhiwa qalarara ukata lanktasispa, kuna yänakarusa lanktasirakispawa. Pantasiña, pantjasiña, jani chiqaparu saraña. // Utanijaxa wali usutawa lanktasisa lanktasisakiwa sarnaqxi. [Amuljata]
LANKTA. sm. (Ajayu aru). Panxasiri jaqi. / Jaqixa jani walinakaru puri, juchachasi, jani thakhiparu sarnaqaña ukaru lanktasiña sataraki. Jaqixa chuymapana lanktasispa ukaxa jaqina chuymapaxa q’uyakiwa. Uka jaqixa q’uyakiwa jakasxaspa, chuymaru t’aqhintata ukhamawa sarnaqi. // Uka jilaja lanktasa lanktasawa sarnaqi, inasa chuyma qhuluntata jakxchi, t’aqhiwa.
LANKHU. sm. Th’uru janchini. / Lankhu sañaxa lunqhu jaqiru, amparapasa k’uphaña, kayupasa, sayt’apasa taqita jila, niya p’usuntatäkaspasa ukhamawa, wali puquntata jaqiwa, lunkhunaka. Jaqiru sutichixa. // Yuqallaxa wali lankhuntatawa, uka tawaquxa wali lunkhupiniwa. Mama Mariyana phuchhapa wali lankhusa. / Yänakaruxa suticharakiwa, kuna kasta utjirinakasa, kuna yänakasa thuru lurata ukawa. Lankhu lawa, lankhu awayu, lankhu wiskha, lankhu chinuña, lankhu ikiña, lankhu isi, lankhu lawa, ukhamawa sutichataraki. // Lankhu lawaxa janiwa p’akiskaspati juch’usa lawjama. Wali thayapiniwa lankhu isimpi isthapisiñawa. Kullakajana awayupaxa wali lankhupiniwa. [Am.: Lunqhu]

LANTI. ar. Jiwasa lanti yaqha sayt’i. / Lantixa mayni jaqita yaqha jaqita sayt’añapa, lurawinakana jani phuqhaña atxasaxa, yaqha jaqimpi yanapayasiña, jupaxa jiwasa lanti phuqhani, jiwasataki khä jilatawa lurani, ukawa lantixa. Yatichiri kullakanakaxa ususipxi ukjaxa yatichirixa janiwa sarañxa atxapxiti, yaqha yatichiri jupa lanti yatiña utaruxa jaytani, ukawa lantixa. Ukhamaraki suti chimpu apsusiñataki siqisiña utji, ukana yaqha siqisirapistaspa jiwasa lanti. Yänakana, akatjamata ñiq’i phukhu jiwayaspa uka phukhu lanti yaqha phukhu churxaspa, ukasa lanti sañaraki. Ayrunaka wayurasa uka lanti yaqha ayrunaka ayruntaña, ukaxa lantirakiwa. // Yuqalla wawamaxa juma lanti sayt’ani. Mama Mariyawa wawapa lanti jutani. Sapa uru irnaqaña janiwa atkäti, naya lantixa yaqhawa irnaqani. 
LANTILANTI. s. Qura. / Lantilantixa mä qurawa, laphipaxa niya mä wiku t’axllini ukch’anakawa, uñanaqapaxa niya llusk’aki q’illu panqarani ukhamawa. Quqanaka taypita mä juch’usa pururjamawa mistu. Lantilantixa ñiq’i muk’i uraqina achu, yaqha quranakampi chikt’ata, uywanakana manq’aparakiwa. Jaqitakixa wali qullarakiwa, p’usu jintayañataki, muqu q’iwsutataki, chhuxritaki, ch’axxatasawa usuchjata ukawjaru yaqha qullanakampi wakt’ayasa apxataña. // Lantilanti aptaniwayata jilamaru kayuta qullxatañataki.
LAPAKA. sm. Pacharu sutichiri. / Uraqixa sank’a, junt’u parkataski ukhawa, quranakasa, quqa alinakasa pharantata, waña, sinti lupi pachawa. Maranxa yaqhipa phaxsixa wali junt’uwa juk’ampisa awti pacharuwa lapaka sata. Lapakaxa suti waña pachawa, uraqisa, quranakasa, umasa q’ala wañkatatawa, uywatakisa jaqitakisa umasa ch’uxña alinakasa q’ala wañsutawa. // Pachaxa sinti lapakrantxi, qhatjasirjamawa.

LAPAKA. s. Lapaka phaxsi. / Nayra pachana phisqiri phaxsi jakhutapawa, tunka llatunkani, urunakata taypi sata phaxsita qalltasina, tunka paqallquni urunakkama, sapa phaxsixa pä tunka kimsaqallquni uruniwa. Aka phaxsixa junt’u phaxsixa jathanaka alirañapataki, chillkirañapataki, chhullurañapataki junt’ucha pachawa. Jathanaka mujunaka saphiqañapatakiwa uraqixa phuthutti. Ajayu phaxsi, Illanakana, Ispallanakana urunakapa uruyaña phaxsiwa qalltaraki. Jaqi ajayunaka phaxsiwa. Jaqi illanaka muyuyaña phaxsi, jaqi illanakaru uruyaña phaxsi. // Lapaka phaxsina janiki wañantaspati jawasa alinakaxa suma alinuqatawa. Lapaka phaxsina t’ant’a wawa risañawa utjani. [May.: Lapaqa]

LAPHA. sm. Laphi laphapiri. / Lapx! Lapx! sasawa laphinakaxa wayrampi anati, uka aruxa ukata jutatawa. / Lapha sillp’a wayuqtata, iqarpayata, jach’a laphiru uñtata. Waka uywanakawa lapha laphanixa, kunkata wayuqtatäki, paya amparata taypiru tukusi ukasa lapha satarakiwa. Isinaka k’achachañataki llijkiri lapha lapha uskuña, ukasa lapha satarakiwa. // Lapha lapha sasa walpini ch’axmi kunasa laphaqi. // Urqu wakanakana laphapa jach’asa, qachu wakanakana laphapaxa janiwa utjkiti, urqunjama.
LAPHAPIÑA. ar. Laphixa uksaru aksaru unuqi. Laphapiña laphaqiña wiphaljama jiwaki wayrampi unuqiña, thayampi chikt’ata wiphalaxa laphaqiski. // Thayaxa sintipuniwa wiphalaru laphapiyi. [May.: Laphaqiña]
LAPHAPIYAÑA. ar. Wayrana laphaqiña. / Mayniwa amanuta amparampi katt’asina laphapiyaña yati. Jaqiwa yaqha laphinaka amparampi unuqiyi, Laphx! Laphx! sasawa laphixa laphaqi. Wiphala laphapiyaña, kunaymana sawutanaka awayuru uñt’ata wayraru uñtayañawa, unuqiñapataki, jiwaki wayrampi chikt’ata wiphalixa. // Wiphalanaka taqiniwa laphapiyaña wakisispa.
LAPHI. s. Laphaqiri llaqa laphi. / Laphi quqanakana, quranakana isipawa, jisk’a, jach’anaka utjaraki. Sapa ch’uxña alina pillpa laphinakapaxa utji, wiskullu kunaymani uñtani, llaqanakata jilaqirikisa, ukawa. Wali sillp’anakawa, quqa lawanakaru lip’iratawa, jilpachaxa ch‘uxña saminakaniwa: tunti ch’uxña samini, laqhu ch’uxña samini, ch’iyara ch’uxña samini, wilallt’a saminisa utjarakiwa. Panqaranakaxa laphikamarakiwa, panqara laphinakaxa kunaymani samininakawa utjaraki. Laphinakana uñanaqapaxa akhamanakawa utji: muruq’u, sayt’u, t’ala, juch’usa sayt’u. // Ch’uqi ali laphinakaxa suma ch’iyara ch’uxñawa. Kiswara laphixa purapa uñnaqaniwa. 

LAPHI. s. Qillqaña laphi. / Quqa laphinakata lurata, aljañataki alañataki lurata laphiwa. Jakhunaka, qillqanaka sayt’ayañataki, jamuqanaka samichañataki, suti chimpu uñacht’ayañanakataki lurata llaqawa. Walja llaphi apthapitaxa qillqaña panka sutinirakiwa. // Mamajaru walpini qillqaña laphi alt’arapita sasawa, achikastha. Uka janq’u laphixa q’ala q’añuchatawa.

LAP’A. s. (Pacha aru) Mich’isiri laq’u. / Lap’axa jisk’a laquwa, niya ch’imi jupha ukch’anakawa utji. Qhilla, ch’ixi, allqa, ch’umphi, janq’u ukhama samini lap’anakasa  utjarakiwa. Janchiru mich’intata, lip’ichiru lip’irata lip’int’ata ukhamawa jaqi janchipana uywanakana janchipana jaki. Uywanakaru lap’antasaxa wali ch’ama apji, uywaxa tuxuntataxiwa. // Uka wila wakana lap’axa jach’anakapuniwa. K’usillunakaxa lap’a q’ipipuniwa, k’usillunakaxa lap’aki pallasisipki. 
LAP’A. s. (Ajayu aru). Jaqinakaruxa lap’axa lap’anti ukaxa llaki yatiyi, sapxiwa. Mä utana jakirinakaru mayniru lap’axa lap’antaspa, janiwa taqpachani jakirinakaru lap’antkiti, jani ukaxa mayni saparuki lap’antaspa, khitiruya lap’antchi jupatakixa mä chimpukiwa. Wawanakaru niya q’añuta lap’antaspa. // Uka wawaxa lap’antatawa. Tawaquxa lap’aki pallaski.  Tatajaru lap’awa makatatayna kuna llakipa utjchini. 
LAP’ARARA. sm. (Pacha aru). Lap’a mirantata. /  Lap’axa waljapuniwa utjaspa, jaqina ukjamaraki uywana, ukaruwa lap’arara saña. // Uka iwijanakaxa ancha lap’aniwa, qullañäspawa, inarukiwa manq’ani. 
LAP’ARARA. sm. (Ajayu aru) Jaqiru lap’arara sasa sutichañaxa jaqina kankañaparu sutichañawa. T’aqhina sarnaqiri jaqinakaxa yaqhipaxa jayrata t’aqhinkapxi, jupanakaruwa lap’arara sasa sutichata. Maysatxa jani thuqtani jaqinakarusa lap’arara sasa sutichatarakiwa. // Iwxa: Jaqixa janiwa urukama ikiñäkiti, lap’awa aqantasiri, sasawa wawanakaruxa iwxaña. 
LAQA. am. Jank’aki sarnaqaña, laqa sartaña. / Thakhi sarasaxa jani laqa sarsna ukaxa qhipharsnawa, ukata laqa sartanima saña. / Alaxa pacharuxa, uraqita amstaruxa laqa sañarakiwa. Pataru unch’ukiña, laqampu unch’ukiña. // Imilla laqawa saräta, jalluraki katuristma. Wawa laqakipuniwa jalanïta, qhathutxa laqapuniwa jutxäta uywanaka anthapiriwa purinïta. // Uka wawaxa ajayu jalaqatjamakiwa laqa uñtatakiwa, laqaki uñch’ukiski. [Am.: Jank’aki, mäki, araxa]
LAQAMPU. s. Araxa Pacha. / Araxa Pachaxa Laqampu sasa sutichata. Arumaxa laqampuxa wara waranaka phuqhawa, uruxa larama q’uma laxakiwa uñtasi. Qinaya utji ukhakiwa laqampuxa ch’amaka uñtasi. Alaxa pachana laqampuna akniri wara waranakawa utji. Pacha Jawira, jach’a qhana, tata inti, phaxsi mama, qutu, chakana, katachilla, uru achachi, jayp’u achachi, qarwa nayra, q’urawa, thakhi, ukhama wara waranaka utji, uñanaqapawa ukhama ukata ukhama sutichata. Wara waranakaxa awti pachana jallu pachansa janiwa kikipäkiti, pachaparjamawa mayja uñtasiraki, ukata taqi kunasa pachani pachaniwa. Kuna pachasa jaqixa winkurixa alaxa pacha uñtatkamaki jupanakaxa laqamstatäpxiwa. Pata uñtäta, alaxa pacha uñkatäta. // Laqampuxa qinayana jikintata, ch’amaka, lupisa janiwa uñstkiti. Juyphintaniwa Laqampuxa llijkiriki, wara waranakasa sank’akiwa. 

LAQANCHAÑA. ar. Amuyuni waytasiña. / Nayra tuqiru waytaña, irptaña, sartayaña amuyuwa, mayniru kuna aski lurawipatsa q’ayacht’aña, yäqaña amuyuwa. Suma lurawinakapata jallallt’aña. // Aymara aru arsurinakaru laqanchaña amtasktha, juk’ampi ch’amachasiñataki wakisipuniwa. Uka wawanakaxa sumpini chapara aru chapart’apxi, kuna payllawimpisa laqancht’añawa. 
LAQATU. s. Janqu laqu. / Laqatuxa janqu, jani ukaxa chillka p’iqiniwa, sayt’u laq’unakawa, niya mä jawasa ukch’anakawa utji. Uraqiru wanunchiri laq’uwa. Laqatuxa puruma uraqina, wanuchata uraqi manqhanakana jaki. Laqatuni uraqinakanxa yapuxa sumawa achu. Laqatuxa Añathuyana manq’apawa, Añathuyaxa laqatu katusaxa suksuka uraqxa laqsu, laqatuni uraqixa añathuyana qhana allitapuniwa. Laqatuxa kustipa usutaki qullawa. // Añathuyaxa Laqatu allisiña jiwatayna. Nayra achachilanakasaxa jik’i chuxu usunaka Laqatumpi qullasiña yatipxatayna. 
LAQAYA. s. Pirqa tukusiri. / Jani waqaychata uta. Laq’aru tukuta pirqa, jani utacht’ata utanakawa, yaqhipanakaxa thantatjama tukusita allirmuktata pirqa, jani uta qhärani pirqaki sayaski ukaruwa laqaya sata. Jani jaqini utaxa laqayarukiwa tukxi. Ayllunakata jaqixa jach’a markanakaruwa sarxapxi, utanakapasa laqaykamaki. // Achachilajana utapaxa laqayakiwa sayaski. 
LAQHI. s. Jach’a qullunakana sayt’ata warankhanaka, irananaka, ina ch’usa warankanaka ukaruwa laqhi sata. Kikipa amuyuni waranka sasa uñt’atarakiwa. // Illimani qulluxa laqhi qullupuniwa, kayukixa janiwa makatksnati. 
LAQHU. s. Uma quranaka. / Jawira umanakana, saykiri quta umanakana, phuju, phuch’u umanakana utji.
Uñanaqapa, Laqhuxa t’arwaru uñtasita ch’uxña achuwa, awtipachana umana achunti. Inasa t’arwa t’isantatjamawa, uma taypina, uma thiyanakana uñjasi.
Samipaxa suti ch’iyara ch’uxña, inasa puqurkaspa ukhamawa, samipaxa janq’ukiptaraki, ch’iyara ch’uxña, taypi ch’uxña, q’illu ch’uxña, wilart’a anti samirusa tukurakiwa. Laqhuxa suma ch’uxña tukxi, uka, laqhuxa sumasa puqurkaspa ukhama amuyasi, puqurañxa tukt’aykaspasa ukhamawa. Yapu yapuchañataki, sata satasiñatakiki uñtata lumasawa, yapu yapuchañatakixa puquriti janicha, uka uñaqapxi. Ukampisa waña pachana. Ina ch’usata lupimpjamaki sari. Jallu jallunti ukaxa chhaqhtxarakiwa, umawa apasxaraki. // Jawira umana laqhuxa walipuniwa, juyra achuñapa yatiyi sapxiwa.
LAQUSI. s. Wila masi. / Laqusixa mä uta taypina jakiri warmiwa. Laqusixa chachana kullakapa, jani ukaxa chachana jilapana warmipa, mamana jilapana warmipa jupanakaruwa laqusita uñt’ata. 
LAQ’A. s. Ñut’u laq’a. / Uraqi patxana ñut’u jak’jama laq’awa, jich’t’añjama, willt’añjama, thayana phust’añjama, pachachjama taqi uraqi pachana utjiri. Qamawi uraqinxa laq’axa kunaymanawa utji, llamkt’asa: japu laq’a, ñut’u laq’a, k’arpha laq’a, k’ink’u laq’a ukhamanaka. Walja kasta saminakani: ch’iyara laq’a, wila laq’a, q’illu laq’a juk’ampinaka. // Uka wawaxa laq’a manq’antaski ajayu jalaqatawa. [Am.: Llamp’u]

LAQ’A. sm. Jani muxsani. / Jani jayuni, ch’aphaqaki. Kuna manq’a phayatasa, umaña wakiyatasa jani jayu uchata, jani muxsachatawa. // Uka manq’axa janiwa manq’t’añjamati laq’awa. [Am.: T’apha.]

LAQ’ANCHAÑA. ar. Laq’a unxtayaña. / Laqanchanaxa uraqi p’atxasina unxtayaña, yapu taypina alinakaru laqampi allkataña, ch’utuchkataña. Ch’uqi phinanakjama muntunaña, laqampi allkataña, mä jaqi jiwïpana uraqiru allintaña ukasa laq’anchaña satarakiwa. // Uka siwulla alixa jiwsuskiwa laq’anchañawa. Yapuxa laq’a pisiwa laq’anchañawa.

LAQ’ANCHXATAÑA. ar. Yapuru laq’ampi allkataña. / Laq’ampi qawakipaña jach’a quqanakaru laq’ampi allkataña. Kuka yapuchaña uraqinakaxa ukhama laq’achkatañawa, sapa sukanakaru laqanchaxataña. // Ch’uqi phinanakaxa suma laq’añchañawa, uywanaka jani manqsuñapataki.
LAQ’U. st. Uraqi laq’u. / Uraqi manqhana jakiri laq’u, kunaymana jisk’a laq’unaka, yaqhiphanakaxa k’anwata phalli, ukata laq’üxixa. Laq’u satawa yapunaka jani walt’ayirinakaru: ch’uqi laqu, kuna pachasa aycharu chhichhillankhaxa muchinti, mä payurutxa laq’untatawa. Wasa uywanakaru, qamaqiruxa laq’uta uñt’atarakiwa, pampa laq’u satawa. // Laq’uwa ch’uqinakaru laq’untaski jank’aki llamayuniñani. Laq’uwa (tiwula) iwijanaka manq’antatayna.
LAQ’ULLALLA. st. Laq’u. / Wali ch’imi laq’ullanakawa, juk’ampachasa usu katuyistaspa, q’añu umana, thusktata aychanaka, manq’anakana utji. Ukaxa wichh’u usu katuyistaspa. Laq’ullalla utjarakiwa akniri ñanqha usunakana: qiri, llixti, jinqichata, ithawa. // Qirintatawa llaq’ullanakawa mantatapaxa.
LAQ’UÑA. st. Ch’uqiru laquntaña. / Laq’uñaxa yänakaru tukjaña mantaña. Pilpintunaka k’awnanti, ukata laq’uxa uñsti, chhichhillankhaxa, aychanakaru k’awnanti, muchinti ukhamatawa laqunti. Jani wali amtampi markachirinaka t’aqanuquña, jani suma amuyunaka jaqiru p’iqichaña, sapa sapaki jakapxañapataki ukhamata jasaki uywanakjama apnaqañataki ukarusa laq’uña satarakiwa. // Lapaka phaxsinxa chhichhillankhaxa walpuni aywti, taqi kunawa muchintani, laq’uña qalltani.
LARAMA. sm. Samiru suntinchiri aruwa. / Alaxpacha samiwa, kuna pachasa q’araki, jani qinayani ukjaxa samipaxa suma q’uma larama saminiwa, Ukhamaraki jach’a qutasa larama saminiwa. Panqaranakaxa larama saminixa utjarakiwa, / Larama sasaxa, yatxatata jila kullakanakaruwa sutichataraki, juk’ampisa wara waranakata yatxatata jaqinaru. // Larama qutanxa umaxa wañkataspawa sasawa parlapxi. Alaxa pachaxa, laramakiwa wara waranakaxa llijuqkakiwa. [Araxpacha]
LARAMT’ATA. ar. Larama saminchaski. / Juk’ata jukáta laramaru tukuña muni. Sumatjama tirku umani qutaxa laramt’askiwa. Isinakaruxa samipata uñt’araskna. // Kullakajana chumpapa turpa laramt’atawa, ch’iyarapaxa janiwa utjkiti. 
LARAMKIPTATA. ar. Yaqha samiru tukuña. / Larama samiru tukuña. Saminchañana laramaru tukuspa. Larama sami kikipa samiñchaña, chiqachasa niya laramxama tukuyasa. / Jaqixa phiñasi ukhaxa wilapaxa sinti t’iphtasi, ajanupasa laramkiptarakiwa // Qillqaña laphinakaxa larapkiptatawa. Kullakajaxa sintipuni tiptasitayna, q’ala laramkiptatawa.
LARANJA. st. Wila q’illtata samiwa. / Castellano (naranja). aruta juti. Aka pachanxa kuna yänakasa samini saminiwa, mä arunxa satarakiwa aruma qillu. / Laranjaxa mä suma muxsa achuwa, junt’u phuthuti uraqinakana achu, juk’ampachasa llamayu, mara t’aqa, ukhamaraki willka kuti paxsina puquraraki. 
LARA. st. Jaqi suti. / Laraxa jaqinakana sutipawa. / Aycha kharitata ch’arkhiñatakixa lara lurawirakiwa, jayumpi uskuñatakixa jank’aki wañt’añapataki muxsañapataki suma silpa’wa kharitataña ukaxa lara lurawiwa. Aycha lararaña, sañawa. // Tata laraxa qhathuruwa saraskäna. Mallkuxa Lara sutiniwa sisä janiwa uñt’kti.  Qarwa aychaxa jank’a wañt’añapataki suma larañawa. 
LARI. st. (Pacha aru) Pampa anu. /  Pampa anu, lari, tiwula, laq’u, nasa wich’uña ukhama sutinakani uñt’atawa. Wasa uywa, jani jaqina uywaña ukhamawa. Sayañapa: tantiyu uywaki, jinchu chuqu, wich’inkha puthu qatati, nasa ari, nasa wich’uña ukhamawa, chillka, uqi, q’illumpi ch’iyarampi ukhama saminiwa, Aycha manq’iri, iwija qallunaka jamasata apaqasa manq’antiriwa, wali llajsani, munañani, qamasani, sallqa uywawa qamawipaxa, suni pata uraqinakana, qhirwanakana, junt’u uraqinakana ukhamaraki qullunakansa, pampanakansa, sarnaqakiwi. [Am.: Qamaqi]
LARI. (Ajayu aru) Achachilana anupa. / Achachilana anupata uñt’atawa. Achachilana anupaxa pacha yatiyiriwa, qhipha sata nayra sata jani ukaxa taypi sata uñachayi. Kunjamsa yatiyi: waqatapa. Qawqha wawanisa ukasa yatiyarakiwa, kawkharusa wawachi kunjamsa tapachi ukasa pacha yatitiyirirakiwa. // Larixa pampana jani uywana uñjatakiwa wawachasitayna.
 
LARQA. [May. WARANKHA] sm. Qullunakana umana kharjata chiqanakaxa larqanakawa tukxi. Larqaxa umana kharjata chiqanakawa, jawirjama warankhanakawa. Uma sayaqanakana, uma sayt’aña uraqinakaxa uma wañkatxi ukjaxa uraqixa larqa larqa sarti, ukasa Larqa satarakiwa. // Illimani qulluxa larqakamakiwa jalarantasaxa jiwsnawa. 
LARPHA. [May. URIJA] st. Larphaxa mä usuwa. / Asu wawanakaruwa jilpacha usuntayi. Larphaxa jani wakiskiri ñanqha usuwa. Kunjamasa larpha usu wawanakaxa, jani lik’thapiri, ankuri tukuyiri usuwa, t’ukh’arkiptata janchi jani katuyiri usuwa. Kawkhatsa sarti uka usuxa, Kullakanaka kuna pachasa usurixapxi ukjaxa thujsanaka mukhintapxi, jaqi jiwatarusa janiwa sarxatañapati, uka q’aphinakawa wawaru manti sapxiwa qullañaxa ch’amawa. // Kullakaja inasa anu jiwatanakaru sarxatchi ukata wawapa larpha usu katuspha. Usuri warmixa janiwa jiwata amayanaka uñañapati larpha usu katuspha. Asu wawanixa anu jiwatanakaru janiwa sarxatañapati urijaspawa, urijata larphata wawaxa qullañaxa ch’amawa.
LARPHATA. s. Larphataxa usuni katutawa. / Wali jani ch’amani wawa, wali t’ukha, ch’iyarrantata, ina nayrapakiwa lixukiski. Yaqha aruxa utjarakiwa orijata. // Taykapawa usurijasanxa amayanaka, anu jiwatanaka, jani ukaxa wali t’uskhanaka mukhintpachana ukatjama wawaru larpha usu katpacha. Uka wawaxa larphantatawa,
LARQA. sm.  Larqaxa uma irpaña chiqawa. /  Uma irpañataki allitawa, jawirata yapuchañataki larqa irpañawa. // Phaxsi uruwa taqini larqa pichanipxañani, sasawa tata Mallkuxa yatiyi. 
LARQACHAÑA. ar. Larqachaña uraqi alliña. / Machaqata uraqi alljaña siqiki uma uknama sarañapataki. Larqachañawa. Uma irpjañawa, qhirwa tiqinakanxa, uma khich’ampi irnaqirinakaxa sapa kutiwa larqachaña amtapxi. // Larqata umaxa wali phallatayna, suma larqachañawa wakisi.
LARU. [May. AXAXI] am. Laka qhuyphi. / Kusisiña qhuyphi, lakata qhuyphiña. Laka aysatata qhuyphiña. Laruxa kuna pachasa jaqixa kusisitaki, jani ukaxa jiwaki kuna kusiskaña arunaka ist’ixa ukata lakapa aysatati k’achinaka uñacht’ayasa mä jaylljama jiksuxa “jajajajayyyy”, sasa. Kusisiña chuymata laruxa juti. // Uka warmi ukhama laru larupunisa. Uka wawanaka laru qhuyphirkamakisa. Laru. Qhathi ch’uqinakaxa phayataxa larurt’akiwa, ukasa laru satarakiwa, qhini ch’uqixa sinti wallxtayataxa laru larukiwa sarxi. Qhathi payataxa sillp’inaka, phillmirtawayxi ukasa laru satarakiwa. // Wawa qhathi ch’uqixa suma p’ujsa ch’uqipuniwa, maya wallxtayatakiwa, uka laru laru qhathixa phillmirtawayxi.
LARUÑA. ar. Chuyma kusisita. / Chuyma k’uchiki ukata laruñaxa utji, laruñaxa jachañana mayajapawa, suma arunaka ist’asa, muxsa arunaka ist’asawa jaqixa laruña yati, Kusisiñata laruñaxa utji. Chansanaka ist’asa, sawkanaka ist’asa chuymaru purkiri arunaka ist’asawa jaqixa laruña yati. Laka aysatatatawa laru jiksupxi, jayllikaspasa ukhama. // Kullakajaxa jik’uni jik’uni laruña yati.  Achachilajaxa jaqi jak’ana kunasa laruñaxa siriwa. 
LARUSIÑA. ar. Laka ch’iyatatasa samsuña. / Wawa, wayna, tawaquxa taqikunata larusipxaraki. Larusiñaxa askinaka yatisa, ist’asa kusisiñawa. Larusiñaxa, jani walita uñt’araksnawa, yaqhipa jaqixa wila masipata larusipxi chijinakaru puritapata, llakiru purïpana larusiña, kusipayaña ukaruwa larusiña sata. Wawanaka liwisipxi ukata yaqhipaxa larusiña yatipxi. // Wawa liwisipana janiwa larusiñäkiti jachaniwa. Uka jaqixa tataxa jiwïpana larusituwa, chijiru puripana larusipxitu.
LARUSIRI. stch. Larularu jaqi. /  Yaqhipa jaqinxa uñanaqapawa laruskaspasa ukhama ukanakaruwa larusiri sata. Laruri jaqi. Yaqhipha jaqixa kuna arutsa larusikirakiwa. Jani walt’awinakata kusisiri, jani yäqasiri jaqi. // Uka jaqixa janiwa walijiti kuna yatisasa larusiriwa, jani walt’awinaka utjipansa larusiriwa.
LARUYAÑA. ar. Amanuta laruyaña. / Jiwa arunakampi arxayasina laruyaña, arunakampi k’uchirt’ayaña, laruyañataki chansasiña, sawkasiña, arxayaña. Jallk’anakata qhachhillayasa laruyaña. // Jani chansasistati laruyitatawa, jani qhachilayistati laruyistawa. Tata Pirutixa aliqawa sawkasiripuniwa jaqiruxa laruyaña yati. Jupati ukanki ukaxa jaqixa larukipuniwa.
LASAÑA. ar. Jilaraña. / Mä jatha taypina jilarana, wila masinaka taypina q’ajaña. K’apha jaqinakaxa mä uta taypina qhana uñt’atapuniwa jupanakaruwa lasaña sata. Taqiniru atipaña, amtanakasa phuqaña, jilpacha kunanaksa irnaqaña ukaxa lasaña sasa uñt’atarakiwa. // Tata Mariosa yupasa, tullqapasa lasaña jaqinakasa, janira inti jalsu yapunkapxapuniwa. Taqiru atipiri jaqinaka.
LASI. st. Yuxch’ana tatapa. / Tullqana  yuxch’ana awkinakapa (mama lasi, tata lasi). Wayna tawaqumpi jaqichasipxi ukhawa tata lasi mama lasi sataraki. // Awkinaka purawa ukhama aruskipapxaspaxa: kamisaki tata lasi, mama Satukaxa lasñawa. 
LASU. st. Uywa chinuña. / Wiskhalli lurata niya mä luqa ukchanakawa utji, suti jach’anakasa utjarakiwa, waka lasu chinuñataki utji, urqu waka yapiñataki utjaraki. Uta utachañatakisa lasuxa utjarakiwa. Nayraxa uywanakaru jawq’añatakiwa apnaqatäna. Español jaqinakaxa aymara jaqinakaru uka lasumpi jawq’akamawa irnaqayapxirítayna. Lip’ichita lurata lasu utji, t’arwata mismita lasu utji, qhiñata k’anata lasu ujti, quri lasu, qullqi lasusa utjaraki. // Tatajaxa siwara chint’añataki lasu armasinitaynawa. Mallkunakaxa qullqi lasu apnaqapxi. 
LASUNTA. ar. Jach’a lasu. / Jach’a wiskanakampi uywanakaru kunkaparu jayatpacha maya khiwtasa warkuntaña,  jayata lasu khiwtasa kunkaru jaquntaña. Urqu qarwanakaruxa khariñataki mäki lasuntaña. // Uka wakaxa waxrasiña muni lasumpi jaquntañawa, jani ukaxa waxrantistaspawa. 
LAT’AÑA. ar. / Patxankaña. /  Jamp’atjama pataru mistuña, lawa pataru, qala pataru, uywanaka patankaña, pirqanaka kachakipaña, mäkipaña ukasa lat’añarakiwa. Lat’aña kuna pachasa patxanki ukata saraqaña. // Uka jaqixa asnuruki lat’aña yati, asnuru lat’xatawayasa kawksa sari.  Uka wawaxa pirqaruwa lat’aña muni jalaqtarakispa. / Lat’añaxa ñaka kayu wat’tañawa. Kayuxa qatatisjama chillqtaña. Lat’añaxa, jaqina sartapaxa kunjamasa ukaruwa lat’aña sataraki, jani jank’a, q’apha sartani jaqixa sarti ukawa lat’añaxa. K’achaki jayrasisa sartañaxa lat’aña sañarakiwa. // Uka waynaxa laqa jalama sataxa inawisakiwa lat’aski.
LAT’U. stch. Jani jank’asa sariri. / Qhiphataki arkiri, chillqinaka jakhusisjama sariri, jani q’apha sartani, jani p’ikhu sartani. Jani jank’asa luriri, llanisa saraksnawa. // Uka qarwaxa mayawjanaki siturusa utjiri lat’ullawa. Uka jaqixa jani jank’asa saririwa, lat’uwa, janipuniwa jank’aki  jikirkaspati llanisachixaya. 
LAT’XATAÑA. ar. Patxaru mistuña. / Qarwa jiqhaniparu mistuña, qala kayu jikhanipankaña, ukawa lat’xatañaxa. // Phunchhawinakana, qhathunakana jisk’a qaqilunakawa utji, Julli apsuyasiñataki wawanakaxa lat’xataña amtapxi. 
LAWA. s. Qhulu lankhu yäwa. / Quqa alina lawapawa, quqa ali lawaxa saphinakata uraqi pataru jilsusina thurutatasa laphinakapa juch’usa lawanakapa katxasiriwa. Jisk’a quqanakana lawapaxa juch’usa lawata uñt’atakiwa, jach’a quqanakana lawapaxa thuru lawata uñt’ataraki. Suti thuru lawanakaru k’ullu sasa sutichatarakiwa. Lawaxa taqi kunataki wali wakiskiriwa. Uta utachañataki, yapu yapuchañataki arma lurañataki, timuna lurañataki, uta punkunaka lurañataki ukhamarakiwa isi imaña yänakasa lurasirakiwa. Quqa alita thuru lawanaka qhaqharasawa lawaxa wañt’ayaña, laphinakapa laymirasa q’alalaki ukawa lawaxa. // Nina phayasiñataki lawa pallaniña. Qhulliñataki uka lawanaka k’achiraña.  Tupu Juqhu qhathuta timuna lawa alaniña, timun alawasa p’akitawa, arma kajt’añatakisa lawaxa utjiriwa. Lawa. Isixa lawarakiwa. / Ch’islli isi jani t’axsiqata, k’ank’ampi k’ank’antayata isixa lawa sañarakiwa. // Uka jaqixa isipsa janiwa t’axsusxiti isipaxa q’ala lawa ukhamawa. Lawa. Ch’arana isi juyphina luxuntata isixa lawarakiwa. // Isi wañachitaxa q’ala luxuntatawa, ukaxa lawakiwa. 

LAWAYAÑA. ar. Thuruchaña. / Lawjama tukuyaña. Sayt’ayaña saraksnawa. // Isinak’ampi ch’uqantasa lawaru thuruchañani.
LAWKA. s. Jawirana sutipa. / Lawkaxa maya jach’a jawirana sutipawa, uka jawiraxa Chile qurpata qalltani, Anallaxchi qullu qhiphäxnäma, khaysa Kuypasani jayu qutaruwa puriraki. Lawka. Qalata, laqata pirqa lurata. Lawkaña pirqa lluch’iña, lawkiri pirqa luriri. // Lawka jawiranxa walja Pariwananakawa utji. 
LAYA. s. Uraqi utt’ayata. / Kunjama uraqinakasaxa utt’ayatasa nayrapachatpacha, wasa uraqinakaru jaqinakaxa utjnuqapxi, jani saphini ayllunaka, ukanakaruwa laya sataxa, jupanakaxa mä markaru mantapxarakispawa, jani saphini jaqinakawa mayüwja aylluna qamapxi, pachpa markankiri jaqinakasa katuqapxiwa. // Pata markanakata jach’a markanakaru jutapxi, jupanakaru laya sutimpi uñt’ataraki, janiwa jupanakaxa pachpa sayañapankxiti, yaqhachaqaru sarxapxi, jupanakaruwa laya sarxapxi.
LAYU. st. Kimsa laphini janq’u panqariri uywa manq’awa. / Layuxa sata uraqiru ch’amañchiri qurawa. Yaqhiphchaqanxa layu layu ukhamaraki chhijmu sutimpi uñt’atarakiwa. // Uka wakaxa layu manq’amiwa wali ch’amantaski. / Wawa iwijaxa janiwa layu miq’aru manq’ayanïtati qurampiraki ch’ittaspa.
LAYKU. lm. Amta phuqhañataki jaqixa amtanipuniwa. / Jaqixa kuna laykusa sarnaqi, irnaqisa, kuna munasansa jikirarakiwa. Arsutanakanxa sañawa: wawa laykuwa irnaqta. // Jumaxa kunalaykusa sarnaqtaxa, nayaxa manq’alayku irnaqasktha. Uka jaqixa qullqi laykuwa jutpacha.
LAYMI. st. Mä jatha saphita sariri jaqinaka. / Wilata ch’aqata jutiri masinakaxa mä saphita aylluru, markaruwa tukupxi. Putusi uksana markana Layminakaxa utji. // Uka saphinxa laymikamakiwa jakapxixa. 
LAYQA. st. Qamasani wali yatiñäni jaqi. / Jaqiru jani walt’ayiri qamasanaka apnaqiri, ajayunakampi, ñanqhampi aruskipiriwa. Jamasata mayja wakiyatanakampi, ñanqhanakaru chinkatasa, jani wali sarnaqañanakaru, jani waliru puriyiri jaqiwa. // Uka jaqina phuchhapampi janiwa inaki parlätati, layqarakiristma.
LAYQAÑA. ar. Jaqiru jani waliru ñanqhanakampi aruskipasa puriyaña. / Uñisiñata, mayni jaqi masiru walïkïpana usuñaru jani waliru puriñapataki, supayanakaru mink’katasa usurnutayiriwa. Qama ajayu jaqinakata q’ipiqañawa. // Yatiri qamasani achachilaxa uñisita masiparuxa layqasa jiwañaru puriyatayna.

LICHI. st. Lichixa kastilla aruta jutatawa. / Iwija, waka, chiwatu uywanakana ñuñupata ch’awaqaña, janq’u wila ukawa. Lichixa qallunaka uywañataki ñuñuyapxixa. Qusmi, wilawi, millk’i, puqi ukhama sutinakampi uñt’atarakiwa. // Iwijampita, wakampita lichi ch’awsuniñani.  
LIJIYA [May. LLUJT’A/LLIJT’A] st. inala mamampi akhulliñataki muxsawa. / Akullt’añataki luratawa. Juyrana chäka, jani ukaxa qañawa, illamanku chäka phichhantasa ukana qhillapata luratawa. // Qhathuta kamuti, llijt’a alasiwiytha wali musq’ataynawa, akullt’añanxa.
LIJU. st.  Amuyu mayachthapiña aru. / Arsiwina ukjpacha, taqpacha, amuyaykisa, ukawa. / Taqi ulaqa tantachawinakana wawa, warmi, chachanakaxa mä qutukiwa liju ukankapxi, Jani mayawa, taqini, taqpacha. // Thayawa liju yapunaka apasiwayi. / Qarpa jalluxa ukataqisa purintixa, liju muk’intatapiniwa jani ukaxa chulljatapuniwa. / Markana jaqixa phunchhawiru liju puritatapuniwa.
LIJWA. sm. Jani awkini imilla. / Jani taykani wajcha imilla warmiwa. // Q’iju q’iju utaru purisana jaqi jiwarayatayna mä wawaki jakaski, lijwa imillaya jilsuni.
LIK’I. st. Janq’u qhusu aychana utjiri. / Lik’ixa taqi uywanakana janchi manqhapana utji, uñjsnawa aycha kharita manqhana, qhusqhu janq’u qhawjamawa. Janq’u phasjampuniwa ch’amani lunqhu uywanakana, ukhamaraki jaqinsa utjarakiwa. // Khä uywaxa ukhamaraki jaqisa wali lik’ipuniwa.
LIK’ICHAÑA. ar. Aychata lik’inaka apaqaña. / Aycha khariñana taqpacha lik’inaka, taqichiqata kharirkämi aparaña. // Tatajaxa qarwa aycha kharisa jaqt’ataki wañsuyasa lik’ichaski. 

LIK’INI. sm. Lunqhu jaqi. / Ancha lunqhu jani ukaxa lankhu uywanaka ukhamaraki jaqinakasa lik’ini, ukawa. // Lik’i aljiri warmixa lik’i manq’asawa p’usuntatayna. 
LIK’IRARA. sm. Aychaxa lik’ikamakiwa. / Lik’iraraxa aychasa manq’asa kunasa lik’impi jusq’suta ukawa. / Lankhu jaqina janchipana lik’i walja lip’irata. / Lik’impi qhusqhukipata manq’a marka qhathuna jichhuru uñjaniwaytha.
LIK’INTATA. st. Janchi p’usuta. / Lik’intataxa kuna uywasa jaqisa sumatjamawa suma ch’amañchiri manq’anakampi lunqhuptaski, suti ch’amanïxi, ukawa. // Satuku jilataxa wali lanqhuntatawa sumaya utapanxa manq’aspachaxa.
LIK’THAPITA. ar. Tijikasina ch’amthapita. /  T’ukha uywanakaxa jallupachana ch’uxña quranakampi lik’thapi, ukawa. // Uka uywa ancha t’ukhänwa, jichhaxa lik’thapitawa.  Julita tawaquxa tuxukipunïnwa jichhaxa wali lik’thapitasä. 
LIMA. st. Kastilla aruta jutatawa. Muxsa chhuxña achu. / Larankha achu kikipakiwa, junt’u uraqi markpachanwa achuxa. Lima mä jach’a markawa, Perú markana Capital ukhama uñt’atawa.
LIMI. st. P’iyaru qalampi limintaña. / Limixa amparampi jisk’aptayaña, nukhuntaña jani ukaxa limintaña phuqhata, ukawa. // Iwija tika limtati alasiri warmiwa jutani.
LIMIÑA. ar. Millk’i tika limiña. / Limiñaxa Kuna apnaqañansa, lurañansa ampara luk’anampi ch’amampjama luqxatasa limxatañawa. // T’ant’a luriri jaqixa jank’aki limiratayna.

LIMINTAÑA. ar. Jilsunita limintaña. / Limintañaxa phuqht’anxïpana limintaña jani jilarañapataki, ukawa. Ñiqi tika suma limintasa lurana, jani ph’ajtañapataki. // Ch’itiyata wakanakaxa limsuñawa puraka qullañatakixa.
LIMT’ATA. lm. Phuqhata limt’ata. / Limt’ataxa phuqhata lamana, chuwa, wayaqa ukaru phuqhata, limintasa limintasa phukt’ayata, ukawa. // Juyra aliri warmixa wali kustalanaka limt’asa phuqharayi. 
LIMUNA. st. Muxsa k’allk’uyasiri achu. / Limunaxa junt’u uraqina achu, lima muxsa achu masipata jutiriwa. Ch’uqi tiqitiqiru uñtata jisk’akiwa. Wali k’allk’u achuwa. Limuna achuxa kunaymana usutaki qullawa. Junt’u uraqina puquri achuwa. // Qhathuna mä warmixa limuna aljiriwa.
LINK’U. st. Q’iwi q’iwi thaki. / Maysata maysaru pachparu kutjtki, muyjtañáki, q’iwjtañäki, ukawa. Link’u janiwa chiqapäkiti siqipaxa maysaru maysaru makatatawa. Q’iwi qiwi lurata. // Asiruxa link’u link’uwa sari. Uka awayuna qallupaxa suma link’unakanisa. Q’urawaxa link’u link’u k’anatawa. Thakhixa ancha link’u link’uwa yunkasaru sari.
LINK’UNAQATÑA. lm. (Pacha aru). Q’iwi qiwi saraña. / Link’unaqatñaxa maysaru maysaru jani chiqapa saraña, ukawa. Khuykatiru akkatiruxa link’naqatasa saraña. 
LINK’UNAQATÑA. lm. (Ajayu arunxa) Pata chuymaki arsuña. / Kunansa jani jank’aki iyawa saña pata chuyma arsuña, ukawa. // Jaqi ukaru yunta mayt’ita sasawa sartha, pata chuymakiwa iyawsitu. 
LINLICHA. sm. Jala Jala lurasiri jaqi. / Linlichaxa jank’aki thuqhtasiri jani ukaxa sartasiri jaqiwa. Suma tawaqita, q’apha, k’usillusiri tawaqu ukawa. // Uka tawaquxa wali k’usillusiriwa.
LIPI. st. Uywanaka muyuntaña. / Lipixa muyuntaña jach’a wiskanakampi, jilpachasa qarwa, allpachu, wari uywanakaru katurañataki muyuntapxi, ukawa. // Jichhuruxa markana warinakaruwa lipipxani. 
LIPIÑA. ar. Uywanaka katuraña. / Lipiñaxa wiskhampi uywa tamanaka muyuntasa katurañawa. // Irnaqawina jank’akiwa lipintasa qarwanaka katuraptha. 
LIP’A. st. Llullu achu. / Lip’axa sillp’a llullu jani puqurata chaqallu achuwa. // Janiwa uka chaqallunakaxa suma puquratäkiti lip’akiwa. Manq’ïpana llullu chaqalluxa janiwa sist’aykituti.
LIP’AÑA. ar. Jawasa ch’iqhaña. / Lip’añaxa jawasa chaqallunaka ch’ilaña, ukawa. Jawasa, tarwi, alwirja sillp’i aparasana chuymaki manq’ataki wakiyañawa. // Marka qhathuna jwasa ch’ilarata aljapxi.
LIP’I. st. K’umt’aña. / Lip’ixa jisk’aptasa, k’umtasa ukhamaru tukusa lip’intaña, ukawa. Sillp’a laphinakawa lip’ixa. Jank’aki pä yänaka jakhthapi uka lip’thapi, sañaraki. // Awichaxa p’iqiru sillp’a ch’uxña laphinakampi lip’iyasitayna. 
LIP’INTASIÑA. ar. K’umt’asa imanaqasiña. / Lip’intasiñaxa jisk’aptasa jani uñjkayaru tukuña, jamasanakaru mantantasa imantasiña, ukawa. // Uka wawaxa mamapana pulliraparu lip’intasi.  Jani uñt’ata anuxa vich’inkha lip’intasisa makatitu.
LIP’IÑA. ar. Qulluna iranana lip’iña. / Lip’iñaxa jisk’aptasa jani uñjkayaru qunt’ata suyaña, jaqinakampi jani unjayasiña, munaña jani ukaxa uñch’ukiña, ukawa. Jamasanakaru imantasisa chhaqhtañawa. Uraqiru alintatjama, jani ukaxa mayawjaru jani uñt’ayasirjama imantasiñawa. // Uka wawaxa kunpini munchixa uka uta qhiphaxana lip’iski.
LIP’IYAÑA. ar. Laphinaka lip’iyaña. / Lip’iyañaxa laphinaka pirqaru apkataña, inala mama janchisaru apakipasisa lip’irasiñawa. Maya laphi qillqata yatiyañataki, llink’i wakichatampi pirqaru achkatayasa jaytañawa. // P’iqiwa usutu iinala mama laphinakampi lip’ikipayasï, jichhaxa walikïtwa. Marka irpiri mantañataki walpini pirqanakaru jullinakapa lip’iyasipxki.
LIP’ICHI. st. Pata thuru janchi. / Lip’ichixa uywanakana, jaqinakana, laq’unakana utji. / T’arwa alirataki ukawa lip’ichixa, uywanakana isipawa, thayatsa lupitsa jark’aqi. // Iwija, qarwa lip’ichi qhathuru aljañataki asnuta khumuraki.
LIP’KATIRI. sm. Mäki makatiri. / Lip’katirixa kuna yänakasa isiru jani ukaxa janchirusa lip’katiri, ukawa. Yaqha arunxa tawaquxa waynanpi panichasiñataki laqakiwa makati, ukaruwa lip’kati, sapxaraki. // Muni munixa ch’aphixa jank’akiwa qallpanakana isiru wali lip’katitu. / 
LIQI LIQI. st. Pampa Jamach’i uywa. / Liqi Liqixa samana jiksutapata “liq! Liq! Liq! Liq!” uka aruta jutixa, Liqi liqixa qhilla samini, janq’u chhuchhullini, p’iqi pataru janq’u q’aspäkaspasa ukhama jaliri jamach’iwa. Quta lakanakana, qullunakana pampachaqana jakasiriwa, phuyunakapaxa allqa uqimpita janq’umpita, p’iqi pallalla, wila anti kayunakani, kunka wayunaqiri jach’pacha jamach’iwa. Tama tamawa t’uynaqiri, suni uraqina jakasiri ukampisa mach’anakanxa qhirwaru sarxapxaraki. // Liqi liqixa quturuwa k’anwatayna jallu maräniwa, sañawa.  Liqi liqinakasa chhaqharatasa qhirwaru apjasiri sarantappacha.
LIQ’INTAÑA. lm. Qala liqintaña. / Liq’intañaxa ch’amampi ch’akura lik’intañawa. Yaqhaxa uta punku, utaniru ist’añapataki, liq’intañawa. // Waka uywaru chint’añataki ch’akura liq’intañawa. 
LIQ’IÑA. ar. K’ullumpi liqhiña. / Liq’iñaxa ch’ullqhi yänaka liq’iñampi, qalampi, k’ullumpi, amparampi liq’isa tuluqiyañawa. Pä qala ch’amampi jaqthaptäña, ukawa. Liq’i liq’i ukhamawa ist’asixa. Liq’iñaxa ch’amampi mä qala muruq’umpi k’ututataña, ampara muqumpisa jikhanita nuwamtaña, ukaru liq’iña sataraki. // Sawuñataki ch’akuranaka uraqiru liq’intaña. Manq’a phayasiñataki ch’uñu liqt’anma. Janiwa jilamampi liq’iyasïtati muquntätawa.
LIRI. sm. Lirixa sapa wajcha jaqiwa. / Awikipasa taykapasa ch’aqhatäxapxiwa awkinakapaxa jiwaratawa. // Wajcha wawanakaruxa janiwa jachäñäkiti wila jachiri sapxiwa.
LIRPHU. st. Ajanu uñkatasiña yäwa. / Lirphuxa jiwaspacha ajanu uñkatasiña yäwa, ukawa. Lirphu llip’u k’ajiri ajanu uñjasiñataki, jiwasana ajanusawa uka taypina uñjasixa. // Lirphumpi qhä tawaquru khant’ayama.  
LIRQ’U. sm. Janku nayra. / Lirq’uxa nayra maysaru unuqiyaña, jani chiqaparu unch’ukiri, ukawa. Q’isu nayrampi uñkati nayrapa jani chiqapäkiti, mayaxa maysaru maysaxa maysaru uñtatawa. Kulirata, iñisisiña, ukata nayra lixsasa nayrapa aliqata uñkatixa mayniru. [May.; LIRQ’A]
LIRQ’UÑA [May. CH’IRMIÑA] ar. Kulirata lirq’u nayrampi uñkataña. / Lirq’uñaxa nayrampi tuqiña, sarayaña, uñisiñataki ukawa. Janq’u nayrampi ch’irmiña, uñkatañawa. // Yatiqaña utanxa jisk’a wawanakaxa walïkasawa ch’irmisipxi.
LISU. sm. Sawkasiri jaqi. / Lisu, wawanaka, waynanaka, chuymani jaqinaka jani jiwtasisa arsuri jaqiwa. Jaqisa uywasa turiyasiri ukhamaraki chuyma qhanartayiri wali sawkasiri, anatxayiri, larularu ajanuni, laruyiri jaqiwa. // Chulu juwanchuxa ancha lisuwa.
LISUSIÑA. ar. Masinakasaru sawkasiña. / Lisusiñaxa jani jiwt’ayasisa kunsa lurañaki, jaqi masisarusa turiyiri, jani jiwtayasisa tawaqunakaru arxayaña turiyañataki ukhama jaqiwa. // Uka waynaxa wali lisupiniwa kunsa jasaki arxayixa. Wawanakaxa lisusitaynawa ukata tatapaxa mutuyatayna. 
LIWA. st. Liwaxa uywa manq’awa. / Kunaymana uywa manq’a llamayu pachana apthapita sata, waña pachana uywanakaru manq’ayañatakiwa. // Jichha maraxa liwaxa walt’atapuniwa uywanakaxa wali lik’iniwa.
LIWAÑA. ar. uywanakaru manq’aña liwaña. / Qura imata uywaru waxt’aña. Chinuñampi chinuta uywaru, manq’a wakichatanaka, c’huxña, waña alinaka, mayawjaru churaña. Liwampi uywanaka lik’intayaña. // Wakaxa ancha t’ukhapuniwa liwthapisa suma uñjasa lik’intayañawa.

LIWANTAÑA. ar. Walja siwara liwkataña. / Liwantañaxa maq’ata awtjata uywanakaru sist’asiñapkama liwa churasa liwantañawa. Uywanakaru suma manqantayaña. Wawanakaru manq’a liwantaña. // Yuntaru siwara suma liwantäta puruma uraqi qhulliniñani.
LIWI. st. (Suti aru) Philla iqnaqtaskaki ukawa. / Yanaka jani thuru sayt’iti ina llawchhiki wiskha, q’urawa lurata ukawa. Kuna kayusa, amparsa tinkusina p’akjasi ukatwa ina liwikixi. // uka iwijaxa kayu p’akjatawa ina liwikiwa sarnaqaski. 

LIWINUKUÑA [May. TINKUYAÑA] ar. Nukt’asa tinkuyaña. / Liwinukuñaxa kuna yänaksa pamsptayaña, jaqiru jaqurpayaña ch’amampi jaqurpayaña ukawa.  Khithamukuña, tama taypita khitsuña jayaru alispayañawa. // Piquta anatkasa kayumpi chillpt’asa tinkuyi. 
LIWINKIÑA. st. Thayata k’athatiña. / Liwinkiñaxa jani thuru sayañawa. / Llawchhiki sayaskïpana qimkattasa unuqiyañawa. // Qala chutataxa llujst’ataxa liwinkiskakiwa. Janiwa amuyupaxa sumajiti philla amuyu arunakaniwa.  Amuyuwa jani chiqapäkiti.
LIWINTAÑA. ar. Wariranaka liwintaña. / Liwintañaxa kuna yanaksa mayawxata yaqhawjaru axmampi, ch’amampi jaquntaña. Chumpanaka, wiskanaka, jach’a manqhanakaru liwintaña. // Phujuru uma sikhaña manqhakama liwintasa uma waysuñataki.
LIWKHANA. st. Liwkhanaxa mä yäwa, ch’uqi llamayuñatakiwa. / Jiruta liq’itatasana k’awt’ayasa p’iysusa mä jisk’a lawampi uchantatawa. Liwkhanaxa liwmaqtaskakiwa lip’ichi kharitampi q’ayantañaspa suma thuruñapataki ñach’añawa. Suka wayurañataki, tharuñataki, qawañataki, llamayuñataki, amanuta quqa llaqanakata ajllisa luratawa. // Llamayuña pachawa purinki qhatuta liwkhana alasiri sarä. [May.: Lijwana]
LIWNUQAÑA. ar. Isi th’atsusisa liwnuqaña. / Liwnuqañaxa kuna isisa, wakisirinaksa mayawjaru liwinuqañawa. / Mayawxaru jaqurpayaña, jaqiru pamst’ayaña. // Ukch’a jaqiru jani amayuni liwnuqixa. Jaqixa q’ipipa liwnuqasawa yanapt’itu.
LIWTAÑA [May. JAQTAÑA] ar. Liwtañaxa kuna yänaksa jayjaru jaqtañawa. / Wiska, isinaka, q’urawa, anatañanakaspa ukanaka jayaru jaqumukuñawa.  Kawksarusa, jisk’a phisna yänaka, munañasaru, jasaki jaqtañawa. // jaqinakaxa th’anta isinakxa ukhamakwa liwtapxi.
LIWRANTAÑA. ar. Phuju manqharu jaqurantañawa. / Jaqinakaxa manqharu jaquranti, warankhanakaru, qaqanakaru liwrantapxi ukawa. // Uka jilaxa warankharuwa liwrantatayna siwa. Uma waytasi sasawa phujuru liwrantatayna.
LIWXATAÑA. ar. Kaltu Mayampi yapt’aña. / Liwxatañaxa manq’a mayampi phuqqhatañawa. Kunsa juk’ampi yapxatañáwa. // Jaqiru uywanakarusa munasiña chuymampi liwxataña.
LIXU. st. Janq’u warira, q’uma. / Kunaymana jaqi isinaka, janqjama lixu satawa, machaqa janq’u isinakawa lixuxa. // uka imillaxa suma lixpini isipa thaxsusitayna. Machaqa isinakaxa lixupiniwa.
LIXWI. st. P’iqi ch’akha taypinkiwa. / Janq’u wila saphini muyuntata, niya mä ampara muqu ukch’awa. Lixwiwa taqi kunsa yati yäni yäpa katxarusi, chuymampi chit’ata jakaña jaqiña churistu. // Taqi jaqinaka, uywanakawa lixwini. 
LIXWINI. sm. Jaqinaka uywanakawa lixwiniwa. / Suma lixwini jaqixa yäparu amuyt’i. Suma p’iqini jaqixa thakiparu kuna lurawinaksa sartayi. // Tata irpirixa askinjamawa amuyt’i.
LIYAÑA. ar. T’ulanaka wiskampi jiyiña. / Uywa manq’aña siwaranaka qala kayuru khumuñataki, jani ukaxa q’ipiñatakisa yänaka wiskhampi muyukipayasa wakiyañawa. // Manq’a phayaña t’ulaxa liyt’asawa apaña. Tata Justinuxa t’ula liyaskäna manq’a phayañataki. 
LUJMA. st. q'illu, mä amparampi irtkaya muxsa achuwa. / Achuxa phayt’asina wakicht’atawa uma pharjatana p’ujsa achupampi chika umxatt’añataki, yaqhipanakaxa ch’uqi aliru t’ikhañchañatakiwa anata urunakana alsipxaraki. // Anatana ch'uqiru t'ikhachañatakiwa lujmanaka alaniwayata.

LUKU. st. Jawasa mä q’ipi wakiyata / Mä wiskaru apañataki wakt'ayata siwara,  jupha jik'ita,  jawasa jik'ita, wichhu, jani ukaxa manq’a phayasiña lawa wakt’ayata ukawa. / Jach’a q’ipi jikhaniru q’ipnaqaña. // Wakataki mä luku siwära aptanismä, uka jaqixa wali q’ipi lukt’atawa jutaskana. 
LUKHU. st. Masisaru sara jank’achaña. / Yanapaña jankaki jikxatañataki, jank’aki sarañapataki, yaqhanakawa tanqantistu. / Uka jaqixa jiwjtayasirïtaynawa ñakapiniwa nukhtasa mantixa. 
LUKHUÑA. ar. T’apha uywaru lukhuña. / Lukhuñaxa jaqinakaru, uywanaka, yänaka mayuxata mayuxaru munkiri jani munkiri unxtayañawa. // Phuqhanwa ñakapaniwa k’añaskhu lukhuntaptha. Iwija jancha lat’uwa lukhuñapiniwa. 
LUK’ANA. st. Luk’anaxa jaqi janchi amparana ukhamaraki kayuna utijixa, jaqinakanxa sapa amparana phisqha luk’anawa utjixa, kayunxa uhkhamaraki, yaqhipha jila kullakanakanxa utjarakiwa suxta, ukaxa yaqhïpanaki utjarakixa, sapa pä patakata mayakispawa. // Luk’anaxa jaqinaka lurawinakaparu walpuni yanapi. 

Luk’ana chhijina apaqatanaka, jani luk’ananinakaruxa uxsalli sasawa sapxi khaysa Aroma ayllu tuqinakana.  Khaysa Camacho ayllu tuqinakanxa panichasiña muniri waynatakixa warmi irpaqañana, jiskt’anakawa wakiyatirïtayna phisqa luk’ananaka uñacht’ayasa: “kawkiri luk’anampisa uywata” ukawa jiskht’axa, warmi munirixa yatiñapawa, jiskht’irisa yatiñaparaki qhanañchañataki, sutinakapaxa, uñjiri, irnaqiri, nuwiri, muniri, pisinkiri ukhamanakawa, ukanakatxa paya aski sutichata luk’ananaka aytasina arsuñapa, ukata taqpachanisa askina qhiparañataki.

LUK’I. st. Ch’uqi. Luk’ixa jaxu kasta ch’uqiwa. / Thaya uraqinakana achuri, sayt’unaka muruq’unaka jisk’a nayritanakani, janq’u chuymani, phayt’ataxa jani jank’asa qhathiri, manq’t’ataxa juk’a jaru, sukana ch’uxñakasaxa, jani juyphina nakhayasiri ch’ullqhi ch’uqiwa. Luk’i ch’uqixa näyra Aymara uraqinakana nayriri juyra achupataynawa. Jichhakamasa achuyatakiskiwa. Ch’alla uraqinakana achuxa, thayaxa janikiwa kamachisa jukitaki lakharaspaxa, kunaymana luk’i ch’uqinakawa utjarakistu: chiri, sayt’u, chuqala, anqanchi, juk’ampinaka, wali ch’amanchiri manq’awa, nayraxa jikhana sisumpi, luq’i chuqimpiwa achachilanakaxa siwasipxirïtayna. Luk’i sataraki thuru jaqinakaru, yaqhipanakaxa niya pachpakiski, wali sumata mirqisipxi. // Luk’i ch’uqixa tuntatakiwa kusa, ukha jaqixa wali luq’isä.

LULI. st. Lulixa Jamach’iwa. / Ch’uxña phuyunakani, jach’pacha wich’inkhani, juch’usa suruni, panqarata panqararu ch’amurt’asa jasaki thuqhunaqt’iri, jisk’a jamach’iwa. Suma samininakani chupika, q’illu, larama, uqi ch’uxñjama, wich’inkhapaxa phuyu warkuqtata, surupasti jach’pacha, sapuru panqarata panqararu jalxatiri ch’amuñataki. // Yaqhipawjanakaxa luritu sapxarakiwa.
LULU. st. Imilla warmiwa. / Lulu imilla wawa, niya paqallqu maranita niya tunka pusini marakamawa jilpacha ukhama arumpi q’ayachataxa imilla wawanakaxa. Lulu q’ayachaña, munasiña aruwa. Mä tawaqurusa munasiña arutxa lulu saraksnawa, achachilanakaxa wawaparuxa niya chachanixpasa lulu saskakiwa munaschi ukaxa. Yaqha kullakanasa sullkirinakaru munasiña arumpi saraki lulu sasa. // Lulu jank’aki ch’uñu sillp’irma. Lulu kunjamajisa wawanakaxa.
LULUCHAÑA. ar. Wawaru munasiña arumpi uywasiña. / Jaqi jikt’aya imilla wawanaka tumpasiña, irpnaqasiña. // Uka imillaxa wali munatapuniwa, jani jachiri imillawa wali luluchasa jilayatachixaya.
LULUKU. st. Munasita warmi, imilla. / Tawaqu, warmiru arxayañawa. Uywata purkiriru ukhama arunakampiwa arxayaña. // Luluku iwija awatt’anikimaya ampi, luluku walpini amayusita jani wali jaqinakawa sarnaqi siwa.
LUMASA. st. Pacha yatiyiri. / Lumasaxa makachirinakaru yatiyiri qamawïpana thakhirjama sarnaqañapataki, thakhirjama irnaqañapataki uywa uywaña, yapu yapuchañansa, Lumasaxa kunaymana quqanaka, quranaka, uywanaka, kunanakaya utji qullunsa, pampansa, jawiransa taqi ukanakawa. Pacha sarayañatakiwa. Ukanaka ullaraña yatinñaxa, ukhamata jallu, waña maraxa yattanxa, nayra mara, taypi mara, qhipha mara, pachankaskiwa taqi uka yatiwinakaxa ullarañaxa sapa ayllu, marka suyu mayja mayjarakiwa. // Jallu maraniwa jamachixa t’ula patxaru thapachasitawa.
LUNKIÑA [May. QAWIYAÑA] ar. Lupimpi ch’uqi q’uyuyañawa. / Chuqi jatha lupiru uñacht’ayaña ch’uxñarañapataki ukhamata suma ch’amanïñapataki. Lunkiña satarakiwa suwachaña ukaxa juk’ampi apilla, isañu, ukanakawa lupiru lupiyaña ukhamata musq’aptañapataki. // Ch’uqixa jathaxa lupina lunkintatawa suma achuni, uka apillanakaxa lunkiyäwa, qawiyaña musq’añapataki. [Q’uyuyaña]
LUNKU. st. Lunkuxa pä saminiwa. / Achusa uywasa pä samini janq’umpi ch’iyarampi, chillkampi janq’umpi, wilampi jamq’ampi, ukhama maya muyuntatawa thiynama ukawa. Lunkuxa kuka achu laphinaka wali k’ik’i apthapitawa, jathitxa phisqa tunka liwranaka juk’itaru ñachthapitawa. // Waka uywanaka ukhama utjixa: wila lunku, janq’u lunku, chiyaar lunku, chillka lunku. Jawasanakaxa allqa ukhamarakiwa utjixa.
LUNQHU [May. LANKHU] sm. Lunqhuxa th’uru janchiniwa. / Paya jaqi lipt’apiyitjamawa, ch’amani jaqiwa. // Khä tawaquxa wali lunqhupiniwa wali suma manq’pachaxa. Uka waka qalluxa uywasiñataki askiwa wali lunqhupuniwa.
LUNQHUNTAÑA [May. LANQHUNTAÑA] sm. janchi wali p’usutatayasiña. / Wayna tawaqunakawa lunqhuntixa, uywanakaxa suma liwthapitaxa lunqhuntarakiwa. // Uka waynaxa lunqhuntatawa, t’ukha wawakakinwa suma liwataxa lunqhuntatawa jichhaxa. [Am.: Phatuntaña]
LUNTHATA. st. Yaqhana yäpa jamasata apasxiri. / Yaqhanakankiri katusiri jamasata, utanaka allsuri jamasata yanaka apsuriwa. Jaqi masina yänakapa, utjirinakapa uñch’ukisa, jani uñjayasisa jamasata yaqha tuqiru chhaqtayiriwa. Lunthataxa jani wali jaqita uñt’atawa, taqichaqansa iñisita. [Am.: Amparani]
LUNTHATAÑA. ar. Masisaru yäpa jamasata apsuwayaña. / Lunthatañaxa jaqi masisaru jikxatatanakapa, jani ch’ama tukusa, jani uñjayasisa, jani amuyaskiriru jamasata imantasisa apaqiriwa. Lunthatañaxa amanuta yaqhana yänakapa jamasata apasiri, yaqha yanakapa katusiri jamasata, yaqha jaqinakana utanakapa mantiri yänaka apsuñataki, markachirinakana qullqipa chhaqtayiri. // Lunthatasiñaxa jani wali thakhiwa aymaranakataki.
LUPAQA. st. Lupaqaxa nayra pacha. / Aymara jach’a uraqina mayniri tama masinakawa, Titi Qaqa quta thiyana chhijnuqasina jakapxatayna, tunu sutipaxa lupi jaqi satawa ukaxa aru yäqt’asa arsutawa. Lupi aruta jutixa, Lupaqa, saña muniwa lupiqa, mayuxaru sumpacha lupiqixa. / Lupaqa. Suyu Aymara Markata, yaqha suyunakana yänakapa munirinakapxanwa, jichhurunakanxa Perú uksa anqa markankapxiwa.

LUPI. st. Inti tata jalsuni ukawa. / K’ajatatasa pacharu junt’utatayi ukarakiwa.  Jani lupispaxa janiwa qhana uñjsnati. Sapa uruwa, inti jalsuta inti jalantkama, intina junt’u qhanapaxa uraqiru junt’uchaskixa ukatwa pachanxa taqikuna uywixa. // Jichha pachanxa lupixa walt’atapuniwa lakhantirjama sintiwa mayjt’i.
LUPINTANTA. st. Ch’uqixa lupintatawa. / Lupintataxa manq’aña yänakawa walja pachanaka lupiru uñachtayataxa, uwa muxsa achu, wañachita ukhamaraki walxa pachanaka lupiru unacht’ayata ukaruwa ukhama sataxa. P’usquntata. / Jaqi uka lupintata manq’a manqantati purakawa usunma, janiwa wakaru churatati lupintata quranaka ch’itintaniwa. // Janiti lupïspa janiwa jaksnati amayutaxa.
LL. ll.

Llataku
LL. Arsu. Thiya sallawa
LLA. Aru phuqhachiri. / Uka aruxa tayka aruta jisk’aptayasina k’achacht’ayiriwa.  Yaqhasti, lla aru phuqhachirixa niya saña munaraki. // Utalla. Jilalla, kullalla, lla-tunka.
Aka aruxa jisk’a lalanakana, jani k’arisirina, chiqpacha arst’asa qhanañchirinakana arupawa.
LLACH’A [May. QHUCH’I] st. Llawch’i. / Llach’axa uma qutantata quranaka achuski ukawa, yaqhïpana uywa manqaña p’ujrunakaruwa umaxa phuqantixa.  Juqhu, qhuchha. // Uka pampana p’ujrunakaxa wali llach’antatawa.
LLACHHU. st. Umana achuri qura. / Puquri quranakawa, umanxa jiwakiwa tuyurakixa uka quranakaxa. Quta uma manqhana jakiri ch’uxña aliwa, waña pachana yawiñampi yawsunisa chhuypacha uywanakaru manq’a lanti churañataki. // Uywataki uma qura llawsunitawa.
LLACHIWANA. st. Wayrunqunakana utapa. / Kawkharuti misk’i misk’ichapxi ukawjana, wayrunqunakana tapapaxa utjaraki. // wayrunqu tapxa wali alyankiwa.
LLAJA [May. CHAWA] st. Jallmilla p’itata, sawuta suti llawchhu. / Ikiñanaka jani suma ch’akurjatatawa, nayra achachilanakaxa suma q’arawa sawuña sapxiriwa. Chawa p’itata, sawuta. // Chuya warmi, sawutamaxa, p’itatamaxa lap’a susunjamawa. Llaja. Yaqha amuyusti, llajaxa jupha alina laq’upawa. // Jichhawa yatiqaski ukataya ukhama llaja p’itaskixa. Jupha alixa llajantatawa.
LLAJACHAÑA. ar. Sawuñana p’itañansa, llajachaña. / Lluchhu jank’aki tukuyañatakixa amanita llaja p’itaña. // Punchuxa wali llajachatawa.
LLAJLLA. st. Asjarayasiri jaqi. / Llajllaxa janiwa chiqapa arskiti, imantasisawa arsuski, jiwtayasiri jaqinakawa, jallk’a jaqi. Llajllaxa wali axsariri, jani qamasani khathatiri, ajayu pisi jaqiwa. // Uka jaqixa wali llajllawa. Machataxa janiwa llajllaxapxiti. Llajlla jañchini utjarakiwa, anatasa, liwisisa, kuna turpa usuchatasa, aliqata k’alalisa janchi usuyasiriwa.
LLAJLLAPTAÑA. ar. Asjarayasiña. / Lurañanakana jani suma yatisa, arsuñanakana axsart’ayasiñawa.

LLAKI. st. Jani walt’awita llakiña. / Jaqiru jani walt’aykchiti mä qamawinxa ukawa llakixa. / Chiji. Chhijiru, usuñaru, jachañaru purisina, chuyma ust’ata, llakita jikxatasiñawa.  Aka uraqina taqi jaqina llakisiñanakapaxa ujti, taqi kasta jani waltañanaka utjïpana, manq’ata, isita, qullqita aynacht’añana, uywanakata, wawanakata, juk’ampinakata, ukxaruxa thurkattiri qamasani arunakasa utjarakiwa “kunapasaya, jiwaki jani jiwatixa” ukhama sañanaka, llakixa jayrasiyaskaspasa ukhama ch’ama laq’xtayi, ukxarusa ch’amañchiri arunakasa utjakirakiwa, “llakisïta ukatti kunasa askichasini” “ukatti justupa lurasini” ukhama arunaka, ukxaruxa “ukhamaskchini” saña jalta arunakasa utjarakiwa, maynixa llakisiñatsa usuntakirakispawa. Llaki, aruta saphiqatanakaxa waljanakawa utji, uka arunakaxa sapa mayawa arsutanxa qhanstayataski, ukhamarusa llakina sarnaqatanakana amuyañatakiwa. 
LLAKISIÑA. ar. Wawanakasta llakisiña. / Taqi aka uraqinkiriwa uta taypina kunasa jani wali utji ukawa llakisiñaxa, ukhamaraki wali jani walisa tumpthapita jakasiptanxa, mayniti chhaqtawayxi jani mayampitaki ukata llakiñaxa utji, uka llakixa marana maya kuti amtatakisa ukawa.
LLAKICHAÑA. ar. Llaki. / Llakichañaxa janiwa wali arunakampi arxayaña, llaki arunaka yatiyañawa. Chiji arunaka yatiyanawa. T’aqhisiyaña, llakisiyaña. // Tata Phili, wawamawa k’añaskumpi jaqusitayna siwa.
LLAKIMAYA. am. Llaki. / Llakimayaxa sinti llakitawa jaqixa jiqxattasixa, jani walt’awinakawa utjixa utjawisa taypina. // Qarpaxa janipuniwa purkaniti, achuxa janipuniwa utjkaniti ukata llakimayata.
LLAKINI. st. Llakita jaqi. / Khititi llakina jikxatasxi, khitinti chuymapasa kawst’ataki, jani walt’añanaka, jachañanaka jikxataski jupawa. 
LLAKIPAYIRI. st. Kusipayiri. / Khititi jaqi tama taypina jaqi masiparu jani khuyapt’ayasiña yatki, amuyki jupawa. 
LLAKIRAPIÑA. ar. Wila masisata llakiña. / Jani kuna amtirinita, jani kuna tumpirinita jakañapata lup’irapiña, lurañanakapata, taqi kunata llakirapiñawa.
LLAKIÑA. ar. Llaki. / Llakiñaxa ina muspata jaqiwa, lakaki chiyaskixa manqata awthatakaspasa ukhama, sapakutiwa jayint’asiraki. 
LLAKIPAYAÑA. ar. Llaki. / Llakipayañaxa chuyma qullt’iri arunakampi yanapaña jani juk’ampi llakisiñapataki. 
LLAKISIÑA. ar. Awki taykasata lup’iña. / Lakisiñaxa khititixa chijiru puri, jani suma qamaskiti, pisina jakasi ukawa. T’aqhisisa jakañawa. Chhijiru purisina, jachañaru purisina, jani walt’añanakaru purisina, chuyma ust’ata llakita jiqxatasiñawa.
LLAKISIYAÑA. ar. Jani walt’añanakata arjayaña. / Llakisiyañaxa amanuta jani walt’awinaka yatiyaña, t’irmunaka aptaña, k’arintaña llakisiñapataki. T’aqhisiyaña.
LLAKISIYIRI. st. Jaqi masisaja jani walt’añanakata arxayasiri. / Jaqi aliqatsa, chiqatsa k’ari arunakampi yapxatasa, q’iwjasa ukhama amtani, jani khuyapt’ayasiri k’arintasa llakisiyiri jaqiwa.
LLAKITA. st. Awicha llakitawa. / Jani walt’añanaka utjïpana, jani kuna luratasa uñstxïpana, jani kunasa phuqhasxatapata chuyma ust’ata jikxataski jupawa. 
LLAKITÄÑA. ar. Tataku llakitakiwa sarnaqi. / Llakisiñanaka utjïpana, p’iqita jani chhaqtayasa, amxasisa, chuyma ust’ata jikxatasiñawa.
LLAKKAYA. st. Jani walinaka uñajasa. / Llaki puritaru jani kawksaru, kunjama kutjtayasa llakt’asiñawa. // Wila masixa llakkayawa.
LLAKT’ASIÑA. ar. Jani Walinaka ist’asina. / Aka llakixa juk’a pachakiwa, llaki arunaka ist’asina llakthaptañawa.
LLAKTHAPTAÑA. ar. Chuyma amuyi jani walinaka. / Sumana jikxataskasina, llaki arunaka ist’asa, p’iqisana lup’iñanaka apthaptïpana akatjamata mayjt’añawa.
LLALLA. st. Niya ukch’awa. / Kuna luratasa maya jisk’itatjama jani kikipakaspati, niyapuni ukch’jamaskiwa, ukaruwa llalla ukhama uñt’ataraki.
LLALLAMA. st. Phiskhasiri jaqi. / Kuna chikañchañansa jank’aki uñjasaxa jani axsartañani, jani khitirusa yäqiri, jani phinq’ani, jani wali amtani, sallqa jaqiwa. 
LLALLAQIÑA. ar. Jani walinaka purisa llallaqiña. / Juchachasisa, jani walinaka lurasa, k’arinaka apnaqasa, niyacha katjapkitani sasa, axsarañata khathatiñawa. 
LLALLAWA [May. TARACHA] st. Llallawaxa mayata qalltasa payaru tukuyatawa. / Payaru jaltata ch’uqi, jani ukaxa ulluku, apilla ukanakasa ukhama utjarakiwa. Taqpacha ch’uqinakaru ch’allañatakixa ukhama sutimpi uñt’ataxa, mä arunja ch’iqina ajayu sutipawa. // Llallawa Mama jani tukuskiritawa.
LLALLI. st. Achikasina iyawsayaña. / Kunatsa, kunjamatsa, kawkhimatsa, kunasa, jupana munataparjama iyawsayataspa ukawa. 
LLALLIKIPAÑA. ar. Puyri jani puyri makataña. / Jani kunasa nayraxasana utjïpana, kawkhana jiqxatasisasa, maysata maysaru, maykatata maykataru, akkatata khaykataru makhatañawa. 
LLALLIÑA. ar. Jala jala jaqi. / Kuna lurañansa, kawki sarañansa, arsuñansa nayrt’añawa. 
LLALLIRAÑA. ar. Laqa sartasina atipaña. / Paninita chikt’ata sarkasina nayrt’awayasa, mayniru jaya qhiparu jaytanukuwayañawa. 
LLALLISIÑA. ar. Masisaru t’iskuñana atipaña. / Khitimpisa, qawqhanimpisa, kawkhansa, kunatsa yant’asiñanakana atipt’asiñawa. 
LLALLISIRI. st. Jani qhipartaña muniri. / Kuna atipt’asiñanaka utjipansa, atipt’asiña munirina yaqhanakampi atipt’asiriwa.
LLAMATATAÑA. ar. Uta pichañataki umampi uta ch’axchuña. / Llamatatañaxa umampi uraqiru ch’axchutataña, umampi ch’arant’aña jani laq’a tutukiñapataki. 
LLAMAYJAÑA. ar. Ch’uqi apthapiña. / Lamayuñaxa yaqhanakaru yanapaña uraqita apsusa ch’uqi, apilla, ulluku, liwkhananpi, chuntillumpi uraqita achuñaka apsuña ukawa. // Ch’uqi llamayjaririwa kharuruxa sarañani.
LLAMAYJASIRI. st. Llamayutata ch’uqimpi payllayasiriwa. / Khititi ch’uqi llamayuñana yanapjki, tukuyasaxa pachpa llamayuta achunaka paylla lanti katuqasiriki jupawa. // Wawanaka utankapxatawa, nayaxa ch’uqi llamayjasiriwa saraxa. 
LLAMAYPACHA. st. Achunaka apthapiña pacha. / Yapuchata chuxña alinakaxa q’illtawayxi, suwarawayxi, pachasa phajstawayxasina, juyra achunaka apthapiña urunakawa. // Jichhuruwa llamayu qalltañani, niya pachaxiwa.
LLAMAYU. st. Apthapiña pacha. / Llamayuxa mä pachawa, llamayu phaxsi, kunaymana yänakampi yapunka apthapiñataki junurasa chuqi, apilla, uka lastana apsuña. Achunaka apthapi pacha. Achilanakasana, awichanakasana pachapanxa amka llamayu sapxirïtaynawa, ukaxa ch’uqi llamayu sañakisa uka pachpawa. Uka phaxsixa taqi chiqana chuqi llamayuñampi irnaqataraki, sukana, laq’a manqhana achurinaka apthapxañataki. Aymara marana, phaxsinaka jakhutanxa, amka llamayu satawa tunka mayani phaxsikisa ukarutawa.
LLAMAYUÑA. ar. Ulluku, Ch’uqinaka liwkh’anampi apsuña. / Llamayuñaxa kunaymana ch’uqi, apilla, isañu, arikuma ukhama kasta kastanaka uraqi manqhita apthapiñawa, Yänakampi: chuntillu, lawkhana, uysu ukanakampi yapunakana uraqi manqhita junurañawa. 
LLAMI. ar. Mayja nayrani. / Llamixa kuna pachasa nayra pachaptata, juruk’ata nayrata nayraniruwa ukhama sata. 
LLAMI. st. Mallt’a. / Llamixa laxarasampi mallt’aña yatiñataki laqati, musqati jani ukaxa k’aracha, kunjamasa uka yatiñatakiwa. // Imilla waliya phayasmaxa uka kaltuxa k’arawa.
LLAMIÑA. ar. Mallt’aña. / Llamiñaxa, laxrasampi, jani ukaxa amparasampi arqhiña, luq’añawa yatiñataki kunjamasa musqati, k’aracha, laq’acha, jani ukaxa atatati, chuñuricha ukawa llamiñaxa. Akatjamata ampara luk’ananakampi arkhinuqaña ukawa llamiña sañaxa.
LLAMKHACHU [May. LLAWQ’ACHU] st. Llamkhachuxa lurañanakana llamkhasiri, jani jank’achiriwa. // Khaya jaqixa wali llamkhachuwa lurañataki. 
LLAMKHAKIPAÑA. ar. Amparampi kayu llamkhakipaña. / Janchi p’usuta, usuchjatawa llamkhakipitaspa, alasiñataki kuna munasasa, uksata aksata uñakipasa amparampi llamkhakipañarakiwa.
LLAMKHANAQAÑA. ar. Ch’amakana ampara luqanaqasiña. / Juykhukaspasa ukhama, chhurkhuna, ch’amakana, amparampi llamkhanaqasa thaqasiñawa. 
LLAMKHANTAÑA. ar. Ninaru luqantaña. / Jani wakisiriki ukxaru, jani axsarasa munañampi akatjamata luqantañawa. 
LLAMKHAÑA. ar. Usuchjata janchiru llamkhaña. / Llamkhañaxa ampara luk’ananakampi k’achhitata llamkht’añawa. // Q’añu amparampi janiwa nayraruxa llamkht’añäkiti. [Am.: Llamkt’aña]
LLAMKHARAÑA. ar. Muxsa achunaka llamkharaña. / Pächasiñjamaki uka yänaka uksata aksata, taqi tuqita uñakipasa llawq’arañawa.
LLAMKHATATAÑA. ar. Akatjamata luqxataña. / Jani uñjasa aruma ch’amakana amparampi thaqasisjama uksa aksa llamkhatatañawa.
LLAMKHAÑA. ar. Yurita uywaru munaraña. / Llamkhayaxa kawchhapiriya jasaki luq’anjamajchi ukawa, uywanaka, jaqinaka munart’añawa. [Am.: Llawq’aña] 
LLAMKHAYA. ar. Ajanusaxa llamkhayawa. / Llamkhayaxa kawchhapiriya amparasampi luq’anjamajchi ukawa, arktkaya, nayrasampi uñajasi ukachaqawa.
LLAMKHSUÑA. ar. Q’ipi llamksuña. / Llamkhsuñaxa kuna thaqksnasa kuna jikxataña munksnasa ukhama, uksata aksata llamkhakipañawa.
LLAMKHT’AÑA. ar. Ñik’uta llamkt’aña. / Kunati nayrasana uñjataki ukanaka, jani aptasa amparampi llamkht’añawa.
LLAMPHI. am. Iwinakaxa Alluxapuniwa. / Llampixa kuna yänakapasa walt’atapuniwa. [Am.: Walja, Alluxa]
LLAPHI. ar. Uma juk’a junt’uwa. / Llampixa janiraki junt’u janiraki thaya, alalxamaraki juntjamaraki, chiya chikawa, tantiyuki juntuwa.  [Aa.: Q’uñi]
LLAPHIPTAYAÑA. ar. Uma junt’ucht’aña. / Llaphiptayañaxa uma qhiriru junt’uptayañawa, wawanaka, jariqasiñapataki, jariqasiñataki, uma qhuñachaña jani alalañapataki. 
LLAMP’U. st. Quña aruni jaqi. / Llamp’uxa sint’i ñut’u qhunaka, jak’uwa khusa llamp’uxa, sinti quña qhatitha. Llamp’uxa jaqinakawa suna chuymani, arunakapasa jani chuyma ust’ayiri, iyawaki. Llamp’uxa qarwa uywana, allpachuna lik’ipawa. // Janchi k’ak’allitaruxa llamp’umpiwa qullaña. Ampara  llamkhakipata suma quñäkisa. Asu wawana jañchipaxa suma llamp’uwa.
LLAMP’U CHUYMANI. st. Suma qhana aruni jaqi. / Llaphi aruni khuyapt’ayasiri jaqinakawa utjaraki. // Awkijaxa taqi jaqitakisa llamp’u chuymaniwa.
LLAMP’U PHAXSI. st. Mara Phaxsi. / Sapa marana llatunka sata qalltana phaxsiwa. // Llamp’u phaxsina jawasaxa satañaxi. 

LLAMP’UCHAÑA. ar. Amparampi jusq’usina quñachaña. / Kunati janchi manqhana achantataki, tikantataki, qalantataki ukanaka, k’achhitata qaqusa quñachjañawa, maysatxa kuna lik’inakasa ampara junt’umpi qaquñataki quñaptayañarakiwa. Jalta chuymani jaqiru janira jaltkïpana, janira qhuruchaskïpana sumata arxayasa, qhuru kankañapa achikt’asa llamp’uchañawa. 

LLAMP’UCHASIÑA. ar. Thithisina llamp’uchasiña. / Kuna thithiñanaka, phiñasiñanaka utjipansa, chuyma utt’ayasisa sumachasiñawa.
LLAMU. st. Khumuri yatichaña. / Jichhara q’ipi khumuña jatjani uka uywawa llamu sata, maya chiqata saraksnawa jani khumuri uywanakawa llamu yatintayaña. Uywanaka taypina, jani kuna kasta khumunaqaña yatirinakaruwa llamu sutichata. Yaqhasti, llamu aruxa sumatjama iyawa sayaña, yatiqaña, jiwasa amuyusaru uñtayañawa. // Llamu qarwaru khumuña yatichañani.
LLAMUÑA [May. PHACH’IÑA] ar. Nayriri khumu. / Llamuñaxa yatichaña thakhinakarjama, sumata sumata khumunaka apxatasa yatintayaña.
LLANQU. st. Ch’iyara, ch’amaka t’arwani. / Ch’iyara ch’inch’i satarakiwa, Llanquxa sinti ch’iyara t’arwawa.
LLANUWJA. sut. Uma jalaqkiri wakt’ayaña. / Jallu pachana, uta pirqanaka jani kusupjañapataki, yapu sukanakana uma sayantasa achunaka jani murayjañapataki, uma jaltañapataki, irpaqañataki, uraqi q’awjasa luratawa.
LLAPA. st. Llapaxa pampanakana quña uywa manq’aña quranakawa, jani uywaru sisantayiri. Chuxña jichhunakata, chhuxllanakata, kawkirinakati suma quñitanakakiki ukanakaruwa llapa sasaxa sutichata. Utjitri yänaka quña t’arwanaka, quña isinaka, qhiya ukanaka, amparampi llamkt’ataxa wali quñakiki ukawa. // Walja churawayata llapakiwa janiwa sisaykaspati.
LLAQ’A. st. Tixi jaqi. / Khiti jaqiti t’ukhaki, ch’amatsa jani ch’amani thayampisa liwt’ayasirjama jupawa. 
LLAQA. st. Manq’aña ch’uxña siwilla aliwa. / Qalilu juyra alina sayt’u llaqanakapawa ukhama sutini. Jamach’inakana juch’usa phuyunakapasa ukhama sutichatarakiwa. 
LLAQARAÑA. ar. Laphinaka wikaraña. / Siwilla tunu alita chuxña llaqanakapa mayata mayata wikharañawa. [Aa.: Llaqachaña]
LLAQI. st. Anatiri masi. / Taqi anatañana chikacht’asiri, jupampi chika anatiri masipawa. 
LLAQUTA. st. Irpirina isipa. / Nayra Aymara markana, jach’a tantachañataki, ch’iyara yaqulla jani mankasani, irpirinakapana isisiñapawa. 
LLASA. st. Phukhu qhiriru wixru itjatata. / Kuna chint’atasa jani suma chinutaki, kuna kasayatasa jani suma kasthapiyataki, turpa lluchhjtatakisa ukawa. 
LLATA. st. [May. Llataku, lamana] Jariñataki, tiwiñataki, yaqhanakampitaki, jach’a muyu muruq’u p’ujruchata k’ink’u sañu qhathiyatawa. 
LLATUNKA. st. Jaqhuwi. / Llatunkaxa jakhuñana niya tunkaru puriñawa. // Yuqallaxa llatunka maranixiwa. 
LLAWCH’A. st. Jak’uta lurata manqa. / Llawch’axa jak’u chaputa taypiru walja kisu juchhachani niya t’ant’jama qhathiyatawa, alwa chiqaru manqxat’añataki alasiña. // Llawch’a aljirixa tukjataynawa.
LLAWCH’I. st. Ñiq’ixa uma jila. / Llawch’ixa, kuna wakichatana uma jiljatakisa ukawa. Umampi warjasiñana, jallumpi sinti jurjayasisa isthapita isinaka sinti juq’uchjatawa. // Ñiq’i wakichataxa llawch’iwa.
LLAWCH’IKIPAÑA. ar. Kurawaru ñiq’impi apxataña. / Pirqa luratanaka patxaru laq’a ñiq’ichatampi t’alxatasjama amparampi apakipañawa, jak’uta luratanaka patxaru muxsachañataki, k’achacht’asa apakipañarakiwa. 
LLAWCH’INIÑA. ar. Amparampi ñiq’i apaña. / Ñiq’i wakichata, kuna lurañatakisa, askichañatakisa khayamata amparampi apaniñawa. 
LLAWCH’INTAÑA. ar. P’iyaru niq’i llawch’intaña. / Mayawjaru kawkhasa phuthüki, p’iyäki, q’asäki ukjanakaru ñiq’i wakichata amparampi llawch’tasina phuqhachañawa.
LLAWCH’INUQTAÑA. ar. Uksaru aksaru liwjtaña. / Ch’ama tukusitjama, ñaq’u, jayrasitjama, wali jathikaspasa ukhama liwitattirjama pisi ch’amani tukuñawa. Yaqhipchiqana ch’ama jiwata, janukaxa ch’ama laq’a sapxarakiwa.
LLAWCH’IQAÑA. ar. Jiljata ñiq’i llawch’iqaña. / Kuna lurañansa, ñiq’i apakipata jilpacha uchatakisa uka patxata aparañawa. // Uta patana ñiq’ixa jilawa llawch’iqanitawa.
LLAWCH’ITATTAÑA. ar. Machantata llawch’itattaña. / Mayni lunqhu jaqispa, qarjataspa, umataspa qawqch’aruti munki qunuña ukch’pacharu suma qunutataña, kallatattañawa. 
LLAWCH’KATAÑA. ar. Qhiri lluch’isina isru llawch’katasiña. / Ñiq’i wakichata apnaqkasina pirqaru, isirusa yaqha wakichatampisa amparampi llawch’tasa ñixkatañawa. 
LLAWI. st. Punku. / Utachatana, uraqita alayaru jaqi sayt’a ukch’a sayt’u q’asa puchuyatawa, uta pirqaru ñiq’impi lluch’intata manqharu mantañataki, anqaru mistsuñataki.
LLAWINTAÑA. ar. Q’aphiñampi jist’antaña. / Jani llakïñapataki, punku jist’añampi uta manqharu jist’antañawa. // Lunthataraki mantaspa, uta punku llawintaniwayatawa.
LLAWLLIÑA. ar. Pusi kayuta sartaña. / Llawlliñaxa pusi kayuta k’achhitata sartañawa. // Jisk’a jamp’atunakaxa llawllinaqapxiwa.
LLAWQ’AÑA. ar. k’añasku llawq’aña. / Llawq’añaxa uchatanaka aliqata apnaqasa uñarañawa. // Janiwa jaqina yänakapaxa llawq’araqañäkiti.
LLAWSA. st. Laka jurichiri. / Llawsaxa, akatjamata mulljasirina, jani k’umaranakana laka manqhana tantasiri uma thusunqallapawa. // Lakapaxa llawsa phuqhawa. Juri uraqinakana, qura taypina llawsarara jisk’a laq’unakaxa utji. Ch’uruxa wali llawsararawa. 
LLAWUNTAÑA. ar. Awayunpi manqa llawuña. / Llawt’aña, llawuña sañarakiwa. Llawuntañaxa kuna luratanakasa laphimpi jani uñstañapataki, isimpi jani thayarañapataki, patxata ch’uqakipañawa. // Manq’a phukhu ikiñampiwa llawunt’awayata jani thayarañapataki.
LLAXI. st. Jisk’a llullu achu. / Llaxixa, jatha phawasina, jisk’a llullu misturiri alinaka jiltayatanakawa. // Siwilla llaxixa juk’a umampi qhich’añawa.
LLAXIÑA. ar. Uraqiru jatha sataña. / Llaxiñaxa wanuñchata mik’i tika laq’a khuskhachataru jatha phawantañawa, laq’ampi susxatasa jichhumpi imxatasa, umampi warasa, llullu alinaka misturañkama. // Llaxiñaxa janiwa ch’amäkiti.
LLAXWA. st. Jaru manqa. / Llaxwaxa manq’ana jaxt’apawa, ch’uxña achunakata ch’axthapisa jaxu achumpi k’iythapitawa. Llaphi qhirwa uraqina achuri achunakata wakicht’atawa, ukatakixa wila, q’illu, ch’uxña luquti jaru achunakawa utji, ukatxa kukana sata umallacha wila achu, wakathaya, kirkiña ch’uxña suma q’aphini quranaka, kimspacha k’iythapisa jayumpi willikipt’ataxa sapa manq’a phayataru chikacht’asiriwa. Wakicht’apxiwa manq’a aljaña jach’a jisk’a utanakana, sapa utansa muniritjama wakicht’atarakiwa. // LLaxwa k’iyataxa wali jaruwa.
LLAYCHHUQAÑA. ar. [May. Khiwiqaña] Ch’ankha khiwiqaña. / Khiwita ch’ankha muruq’uta, jani ukaxa juñitata, juk’a ch’ankha paya ampara luk’anaru khiwiqañawa.
LLAYTHA. st. Asjariri jaqi. / Jani qamasani jaqiruwa ukhama sutichata, qawqhasa lakaru ch’amaniskaspawa ajayupawa jani utjkiti, jayankasaxa arst’irjama tukuri niya arst’xañatakixa chhaqhtiri, imanaqasiri jani thurkattiri jaqiwa. [Am.: Llajlla, llawllaku]
LLIJLLA. st. Istalla. / Tarilla. Iwija, allpachu t’arwa qaputata, juch’usa ch’ankha samichatanakampi, suma kist’ayasa kuka, qullqi chint’asiñataki jisk’a istalla sawutawa.
LLIJULLIJU. st. Kallisa. / Jallu pachana ch’iyara qinaya taypita, amuki, mayakiwa akatjamata llijti uka illapana qhantapawa.
LLIJUTATAYAÑA. ar. K’ajayaña. / Lirphu lurata utjkisa ukampi, inti qhanaru uñtayasa, lliphipiyasa jayaru qhant’ayañawa. Kuna lurata yänakasa q’añuxïpana suma jariqasa, q’umachasa amanuta k’ajtayañawa. [Am.: Llijuyaña]
LLIKA. st. Qäna. / Llikaxa pachpa qäna p’itatawa, k’achhunampi, sinampi p’itaña yänakata jisk’a nayrani, jach’a nayrani challwa katuñataki luratawa. Nayra markawa, khaysa aynacha tuqina, Chili marka qurpankiwa. // Aymara arsuri jila kullakanakawa qamapxi uka markana.
LLIKA. st. (ajayu aru) Laqampu ajayu samana. / Kuna pachasa alaxa pachata urpu saraqani, jani ukaxa pacha uraqita urpsu ukawa mayüxaru ikintasmachi ukaruwa llika sataxa. Aka qhipha maranakana jaqixa chililiri tuqiwa taqikuna yatisipkixa ukanakaruwa llika sataraki. // Suma maraniwa suma llikantatawa Pacha Mamaxa. Uka jaya markata llikawtuqi qillqanitäta. 
LLIKA LLIKA. st. Kusi kusina utapa, sawutapa. / Pirqa k’uchunakana, ch’uxña alinaka taypinakana, jani jaqi sarnaqki ukjanakana, jisk’a kusi kusi laq’una llawsapata thayt’ayasa k’achaki aliqata luratjama sinkasiyatakisa ukawa. // Tapachataki ukjata qalltasa taqituqiru thiyakama purapata suma k’anjasa luratawa, qänäkaspasa ukhama yaqha jisk’a laq’unaka katurañataki. [Am.: Simpa simpa]
LLILLI. st. Kayu k’ank’antata. / Jani q’umachata, jani jarita janchi, chara k’uchu, jani ukaxa chhikhanqara, jump’i phuthutimpi q’añumpi llixtjayatäkisa, ukawa.
LLILLINTATA. st. Q’añuta janchi k’ak’anuqata. / Jani janchi q’umachasirina, jani jarisirina, janchi jikthaptki uka k’uchunaka q’añumpi jump’impi wila jachtatayata, llixti sartayata, janchi sillp’tasitawa. 
LLINK’I. st. Ch’imi, ñut’u laq’a. / Kunanakasa amparampi apnaqata achkattäski, lip’kattäski, takxatatasa llink’itapata waythapisi, ukawa. // Wawa llink’i laq’a aptaniwayata qhiri lluch’iñataki.
LLINT’AQIÑA. ar. Irpiri tuqisipana llint’aqiña. / Jani kunasa walt’xïpana amuki phiñakiptasa, jachjasinsa, thithitjama nasasa qhiri uñanaqtasa samaqiñawa. // Tata irpirixa wali llint’aqitawa.
LLINT’SUÑA. ar. Kustala Llint’suña. / Isinakaspa, kuna wayaqanakasa luqsuñjamäki ukanaka, luqantasina manqhäxata laqäxaru jaqukipaña.
LLIPHIPIRI. st. Akatjamata llixtaniri. / Lliphipirixa lirphu apnaqasa jayachiqata qhant’asiniriwa, jani ukaxa tuta, ch’amaka arumanaka wara waranaka paqt’asinkisa, ukawa. // khitisa lirphumpi khanayasinpacha.
LLIPHIRAÑA. ar. Phuyunaka milaraña. / Jamach’i katjasa phuyunakapa wikharañawa, jani ukaxa t’arwani uywanakata t’arwa yawiraña.
LLIXTI. st. Laka ispillu usu. / Llixtixa laka ispillu, yaqhachiqa llajlla janchinaka, wallaqita umampi ina janq’u qhathirayatjama, usuchjata jani jakthapiri usuwa.
LLUCH’IÑA. ar. Qhiri ñiq’impi lluch’iña. / Lluch’kataña, llusiña. Askichañana kuna pirqa p’iyanakasa, lurañana kuna wakisirinakasa ñiq’impi lankkatasa munatarjama khuskhachasa luraña.
LLUCH’SUÑA. ar. Wallaqita umanpi lluch’suña. / Wallpa, wank’u jiwayasa, maya llataru wallaqita umampi warxatasa phuyunakapa, t’arwanakapa jik’iraña wikaraskama aparaña.
LLUCH’U [May. CH’ULLU] st. P’iqiru uchasiña isi. / Thayata jark’aqasiñataki, thuqhuñana p’iqiru uskt’asiñataki, walja samini ch’ankhanakata saltanakani p’itatawa.
LLUCHHU. st. Jach’a wiskhu. / Kuna jisk’a jach’a yänakasa, jani tupupatakjamaki, isinaka alasitasa jani phuqhataki ukaruwa lluchhu sata. // Waynana wiskhupaxa lluchhuwa.
LLUCHHSUTA. st. Isi apsuta. / Ch’ankha qaputa jani khiwiqasa, qapuñana phuqhantataxïpana, ukhampacha phiriruta apsutäxisa, ukawa. Khititi jani isthapitäki, q’alala sayt’atäki ukawa lluchhsuta sataraki.
LLUCH’SUTA. st. Lip’ichi apsuta. / Uywa jiwayasa aycha patxata lip’ichi khariqasa apaqatäxi, aychapasa qhathuna aljañataki uchatäxi, ukawa lluch’suta sataraki.
LLUJA. st. Uraq’i pataki yunta rijaxa sari. / Sataña uraqi jani qhulltayañjamakisa ukjanaka, maya thijllampi kayumpi takt’asa qhulliña. 
LLUJAÑA. ar. Ch’amampi uraqi unjtayaña. / Llujañaxa, wiri sata uraqi lurañataki utjki ukampi, kayu ch’amampi takt’asa uraqi qhullinuqaña.
LLUJLLU. st. Millki kuwajampi thayt’ata. / Llujlluxa kuna umampi wallaqiyatasa, thayarataru yustupa khathatkiri tikt’awayxi, ukawa. Yaqhipa tuqinakana llujllu aruxa llawsa sutimpi uñt’atarakiwa. // Lakata llawsa ch’aqayaski. 
LLUJT’A. st. Qhillata muxsa lurata. / Akhulliñana chikacht’ayata, laka manqhana kuka laphina askinakapa ch’umsuyaña yanapt’iripawa, jupha, qañawa chäkanakata, ulala ch’aphi tunuta, tunqu thuluta ñut’u qhillaru tukuyasa, umampi wakicht’asa suma musq’achasa irtaña ukch’anaka luratawa.
LLUJTIRI. st. Llujiña. / Uraqnama amparampi limxatasa nayraru sarayañawa. // yuqalla iwija thaxa llujt’anita.
LLULLAÑA. ar. Panxasitata jani kamsaña. / Jani wali luratanakapa yatt’ayaña. Jani wali mayni jaqiru yatintayaña.
LLULLU. st. Wawa achu. / Taqi ch’uxña alinakana manq’aña achunakapa, jani wakicht’asiñjama, jani phayt’asiñjama, janira suma puqt’atäkisa, ukawa.
LLUMIKIPAÑA. ar. Maysaxata maysaxaru phuqstasina. 
LLUMIRATA. st. Uma llunchhiri. / Qhich’a uraqinakana ayru sukanakaru umampi irpxatasa uma jark’añanaka jilarxasina, kuna uma katuqañaru phuqhstasina, taqituqiru llumirxisa ukawa.
LLUNK’U. st. Taqichaqankiri. / Mä jaqi, jani kunjamata jaqiru uñstaña yatisa, wali apnaqt’iri, q’aphakaspasa ukhama, wali yanapt’asirjama tukuri, utjirininakaru jisk’a anunakjama yatkattiriwa. Jupatakiki kunsa muniri. // Uka lap’anchunakaxa jani wali jaqinakapuniwa, markana irnaqata qullqipampiwa jakapxi.
LLUNK’USIÑA. ar. Kuna lurawirusa chikachasiñaki. / Llunk’usiñaxa taqi kuna munasa, kunalaykusa, khitirusa anu wawjama yatkatxaña.
LLUPHAÑA. ar. T’uxuru isimpi lluphaña. / Lluphantaña. Kuna uchañaru uchatasa, kuna uskuñaru uskutasa jani thaysuñapataki, jani warstañapataki suma qhupht’aña.
LLUPHAÑA. st. Phukhu khuphiñampi asjataña. / Uchañanakaru, imañanakaru, uskuñanakaru, jani q’añu mantañapataki, jani thaysuñapataki, jani warstañapataki qhuphiñapa asjataña. 
LLUPT’AÑA. ar. Amukt’ayaña. / Arunaka jani arsuñapataki, jaqiru jani ist’ayasa pachparu amukt’ayaña. // Wawanakana jach’ata ch’aslaliriru, lakata amparampi llupt’ama.
LLUQIÑA [May. ÑUQIÑA] st. Lawata lurata. / Quta lakana wañatuqita umatuqiru, yampu irpaqañataki, chawtañataki, chiqañchañataki luratawa, thurutxa ampara katthapi, purapa thiyaxa thalphachata, lawata khithutawa. 
LLUQU. st. Wila ch’amañchiri. / Jaqina, uywanakana t’ullu manqhana jani samart’asa p’utunkiri, sirkanjama taqi chiqaru ch’amañchasa jani jiwjtañataki, jakaña wila muyjayiriwa. 
LLUSIRAÑA. ar. Yakha, saminakampi ñuxsuña. / Ñiq’impi, yaqha samichata wakichatanakampi, kunjamsa ukjaru, akjaru taqiwjaru anatasjama amparampi ñuxurasa q’añuchañawa.
LLUSJAÑA. ar. Lawch’i ñiqi. / Kawksarusa jirjañakiwa. Lawch’i ñiq’impi pirnqanakaru, wakiskiri jani wakiskiri luraña. 
LLUSKACHAÑA. ar. Ñiq’impi, umanpi pirkaru jawsuña. / Ñiq’i, llawch’i wakichatanaka apnaqasa pirqaru, isiru, amanuta amparampi ñuxsuña.
LLUSKJAÑA. ar. Altasa altasa saraña. / Jani uñjayasiña munirjama, uksaru aksaru jaltasina maya ch’ipxtana, kawksarusa mayaki chhaqtaña. 
LLUSKKATAÑA. ar. Akatjamata makataña. / Jani amuyaskiriru, jani uñjayasisa, jani kunaki maynina qhipäxapana uñstaña. // Thayana thaykatataxa urusa ikiñaru lluskkatapxi, jisk’a uywanakasa thaykatataxa taykaparu lluskatapxaraki. 
LLUSKSUÑA. ar. Iwija Punku mistuña. / Jani mistuñjamata, k’ullk’utapata, k’uñt’asjama, jipt’asjama maysäxaru jithsuñawa. 
LLUSKSUYAÑA. ar. Pusi kayuta mistuña. / Juch’usa jisk’a yänaka, jisk’a uywanakasa maya jisk’a q’asata, jisk’a phuthunjama nukhsusa yanpt’asa maysaxaru mistsuyaña. 
LLUSKUNAQAYAÑA. ar. Uksaru, aksaru jithinaqayaña. / Qulluna iwija awatkasa, jawira thiyanakana uraqi thakhichsusa, irxaruña ukch’a qalampi awtuwa sasa lluskunaqayasa anatjañawa. Quta winqallana t’aku urunaka ñuqinampi nayräxaru ñuqt’asa, ch’usa yampu uma patxana lluskunaqayañawa. 
LLUSKUQAÑA. ar. Sut’uqaña. / Anatañana, alaya patxankkasa llusküñata aynacharu lluskuqañawa. 
LLUSQ’A. st. Llusk’a. / Qalasa, qhispillusa, qhuyalasa, kuna lurata yänakasa wali quñakïki ukawa. // Jallupachaxa jankh’aranakaxa wali llusq’awa. 
LLUSQ’ACHAÑA. ar. Mä chiqaki lurañampi khuskachaña. / Khankha luratanaka, maya quña yämpi amparampi k’achaki limxatasa kutxatasa kutxatasa, suma quñaptayaña.
LLUST’A. st. Uraqi jurichjata. / Sarnaqañana, umallachi llink’i ñiq’iru takxatasa, jani sayt’añjama, kawksarusa liwitattañjamakisa ukawjawa.
LLUST’AÑA. ar. Kayuta sutt’asina liwisiña. / Ch’iji sullantatana, umampi luxuntata uraqina sarnaqasa, akatjamata jani amuyaskasa llust’anakaru takxatasa uraqiru tinkuñawa.
LLUST’ATIÑA. ar. Niya liwisisa saraña. / Khunu chhullunkht’ayatana, jani ukaxa uraqi llusq’achatanakana jaltañanakampi kayuru ñach’katasa jalanaqaña.
LLUST’AQTAÑA. ar. Jankh’arata liwixtaña. / Llustixtaña. Chakañanjama makhatasa, uraqi qurpa patxana sarnaqasa, jani suma takt’asisa akatjamata jaquqtañawa.
LLUSU [May. PHUQHA] st. Phukhata uchaña. / Uskuñaru, waytañaru, winantañanakaru jani juk’ampisa mantirjamaxi, k’ik’i phuqhantataxa ukawa. // Pirwaja juyrana phuqhantatawa.
LLUT’A. st. Mutkatata. / Jani katxaruñani, p’axla, llusq’a jani ch’iruni ukhamawa.
LLUTHIRAÑA. ar. Janchi lip’ichi apaqasiña. / Ch’anqhtasisa, llust’tasa, jalaqtasa jani amuyaskiriru nukt’ayasisa, ampara, kayu, ajanu, mujlli janchi muqunaka usuchjañawa. 
LLUTHU. st. Jisk’a jinchuni. / Uywanakaxa jisk’a, jach’a wich’inkhaninakawa utji, kawkiri uywanakasa jani wich’inkhanïki ukanakaruwa lluthu, sasa sutichata. Muru iwija satarakiwa.
LLUTU. st. Phisna. / Kuna luratanaka aptatasa phisna, limxatatasa pampjtiri, llamkt’ataxa quña, phusa, jathiwa sañjamakisa ukawa.
LLUXITATAÑA. ar. Pirqa nukt’aña. / Kuna pirqa luratanaka, uksaru aksaru jani khuyapt’ayasa taqituqiru allitatañawa.
LLUXLLA. st. Lluxma. / Jallu pachana, jallu puriqasina jawirana ch’allanakampi, qalanakampi, ñiq’impi q’añu umampi chika phuqhst’asina jawirata jilaririwa.
LLUXT’AÑA. ar. Pirqa nuktaña. / Qalanakampi pirqata, ñiq’i tikanakata pirqatanaka, yaqha luratanakasa, amanuta, jani walt’ïpana lluxitataña. [Am.: Lluxinukaña]
LLUYCHU. st. T’urintata uywa. / Taqi utjiri uywanakata jani jiltawayxi, yaqhanakata jisk’arataxi ukawa. Yaqhipchiqana p’uthi sapxarakiwa. P’anka sutimpisa uñt’atarakiwa. // Iwisqalluxa q’ala lluychuwa.
M. m.

Manqhancha
M. Purapa laka ispillumpi arsu. / Nasa salla arsu sañarakiwa.
–MA. (K’ila aru) Aka aruxa uñacht’ayiwa payïri suti lanti. (Suf.n). Utama.
–MA. Aka k’ila aruxa ch’amampi arunchiriwa. (Suf.v.). Sartama. 
MÄ. Arsuñana. Qillqañana maya. / MÄ akatjama, Mä aruki, Mä chiqa, Mä chuyma, Mä jisk’a, Mä juk’a, Mä k’ata, Mä k’atakama, Mä kipa, Mä kuti, Mä mara, Mä maya, Mä mita, Mä pita, Mä qawqha, Mä sapa, Mä uru.
MACHA. st. Machaxa qhirwana achuri aliwa. / surp’u t'ularu, q’uwa t’ularu uñtasita aliwa, sayañapaxa niya mä luqa ukch'awa, ch'uxña laphinakaniwa. Achunakapa musq’a achuwa, inasa ñuñumayaru uñtasita, muxsa achunakjama manq’añawa, waljpacha manq’antataxa p’iqi muyuyasi. Inasa machantatjama jaytjasi. // Liwi liwi sartkiri, jani chiqapa sayt’kiri. Uywanakarusa janiwa yatt'ayañäkiti, uywanakaruxa janiwa manq'ayañäkiti, yatki ukjaxa uka ali katuyakiwa jalanaqxiri. Machaxa qhirwana walipuniwa achuntatayna. Machana achunakapaxa jiwa wila samini achunakawa, qawqhasa pallasiñjamawa.
MACHA MACHA. st. Macha machaxa mä aliwa. / Qulljama apanaqatawa, macha machaxa janiwa umañäkiti machantayasiriwa, sapxiwa, p’iqi muytayasiri, machata jaytasiri sapxiwa. // Macha macha achumpiwa k'usa lurapxiritayna, uka k'usaxa q'alpuni jaqinaka machantayatayna. Macha machaxa, wawanakaru janiwa mallt'ayañakiti.
MAYA. am. Mä Jakhu. / Sapa, sapa maya jakhuwa, maya, paya. Nayriri jakhu. // Mama Mariya maya wawanikiwa. Jilajaxa pä utaniwa, mä utapaxa allinukutajiwa. Mä kutixa niyapuniwa uka ch’umi manqhana chhaqhtha. 

MÄ. MAYA. sm. Mä ch’uqi aliwa. / Kuna yänakasa maya maya willitatatjama ukawa maya mayaxa. Chuqi alinaka maya maya aliraspa, jathaxa ukjata ukjataki misturi, janiwa thiyata khuskhakiti. Tantachawinakana jaqixa mayasa mayakama sarxapxi, ukarusa maya mayawa sarxapxi saña. // Jupha phawataxa maya mayawa misturi. Ch’uqi jathaxa maya mayawa misturatayna. Wawana laka ch’akhapaxa maya mayawa.
MÄPITA [May. LAQA] am. Jank’aki saraña. / Kuna lurañasa jank’a luraña, laqa luraña. // Uka utaxa mäpita utachsuñawa, jalluraki purispa. Isi t’axsiña mäpita tukuyañawa, intisa jalantxaniwa.
MACHAÑA. am. Jani wali uma umaña. / Machantayiri uma umaña, p’iqi muytayiri jaru uma umaña, phunchhawinakana machaña. // Anata uruna machaña jani utjkxaspati walipunïspawa. Machañaxa jaqiru p’inqa apaqiriwa, machaña utji ukata jani amuyasisa kunasa luratawa.
MACHATA. sm. Jaqixa kunjama sarnaqi uka uñtayi. / Jaqixa jani qhana amuyuni, p’iqi usuta ina machata jaqixa qamaspa, ukaruwa machata sata. Jaru uma umantasina machata sarnaqaspa, llakïtsa ina machata sarnaqarakispawa, ukawa machataxa. // P’iqi walpuni usutu ina machataki sarnaqtha, jaqisa aka jaqi machata, sasawa uñtitu. Tata Piruti q’ala machata puri, jani amuyunipuniwa. Uka tayka iwija karwansuru yatjatawa, machatawa, piq’i muyumpiwa.
MACH'A. sm. Juk’a, jisk’anaka achuri. / Achunakaxa janiwa achjiti, uywanakasa jani mirxiti, taqi kuna achuñawa mach’a. Jallu jilanchjatapata, jani ukaxa jallu jani purxatapata mach’axa utji. Waña marana mach’axa utji, juyphimpi chhijchhimpi yapunaka apxi, ukata mach’axa utji. Mach’a mara, pisina jakaña mara, manq’aña jani utjkiti, thiypata mach’ankaña. Nayra pachaxa sinti mach’a marawa utjatayna, ukhama awichaxa parliri. Pacha mayjt’atapata, jani jallu uma purqïpana, ch’uxña alinaka, uywanaka, jaqisa, t’aqhisiñana jakañawa. Mach’a satawa kuna pachasa manq’añata pisinkañaru puriwaytana, uka pachanakaxa, ch’uxña alinakasa jani uma utjatapatxa suwarawayi, uywanakasa uka pachparaki t’aqhisiñankapxaraki, ukata sapxi: mach’a maraki jani utjaspati, sasaxa. Nayra pachana awichanakasa achachilanakasaxa ukhama mutuña thaqhisiñaruxa puriwayapxatayna, jani manq’añanaka utjïpanxa ajara ch’iwa, waraqu, lip’ichi aycha lanti chullust’asisina manq’t’asipxirïtayna, jani ukhamanaka utjañapatakixa qullu patanakaruwa killt’asisa ampara alayaru luqtasa mayt’asipxirïtayna, jallu puriñapataki manq’ata jani t’aqhisiñataki. Mach’a pachaxa junt’u uraqinakaru, qhirwa uraqinakarusa purirakiwa jani jallu puritapata panqaranakapasa willirtaskamawa tukusirakispa. // Janiwa juyra willïtati mach’aruraki puriskasma.
MACH'AMACH'A. ks. / Mach’axa walja maranakawa utji. / Marata mararu mach’axa utji, ukaruwa mach’a mach’a sata. // Nayra maranakaxa mach’a mach’awa utjäna sapxiwa. Mach’a mach’ama pisinkaña utji, manq’ata t’aqhisiña utjiri siwa, Awichaxa. Mach’a mach’ana lip’ichisa kankasiñawa, sapxiwa.
MACH'ACHASIÑA. ar. Achunaka jani achxiti. / Yaqhipa achuxa janiwa achxiti, jallusa yäpaparu puriskpana, janipuniwa achxiti, jatha qarita ukata, sañani, kimsa kasta jatha maya yapuru uskutaxa payaxa achuski mayaxa jani suma achxiti, ukawa mach’achasiwa, saña. // Aka mara ch’iyara imilla ch’uqi jani achuña munkxiti mach’achasiwa. Apillasa janiwa achxiti mach’achasiwa.
MACH’A PACHA. ¿?? Waña mara. / Kuna pachasa jaqitakisa, uywanakatakisa wañantasina manq’aña achunaka jani utjawayxi, uka pacharuwa mach’a pacha sasaxa sataraki, yaqhipanakaxa awti pacha sapxarakiwa. // Mach’a pachanxa llakt’asisa jakañawa. 
MACH’I. ar. Manq’a phayata. / ¿??manq’t’ataxa mayampisa munañjama aski wakt’ayatawa. // Manq’axa suma mach’iwa. 
MACH’ICHAÑA. ar. Quranakampi th’ujsachaña. / Manq’a phayañataki taqi kasta jilli achunakampi suma qhaphini qhathiñapataki wakicht’aña // Aychaxa suma mach’ichaña phayañatakixa.
MACH’XTA. ¿??? Muqu unjtata. / Ch’akhanaka q’iwjasisina usuchjatawa, ukata mach’xtataxa p’usuntasina wali usuraki. // Kayu mach’xtayastha walpuni t’ijijirakitu.
MACH’XTATA. ¿?? Kayu muqu unjtata. / Kayu, ampara muqu ch’akhanaka ch’amampi usuchjasa akatjamata q’iwjatawa. // Achilajaxa kayu mach’xtata jichhaxa qullasiskiwa.
MACH’XTAYASIÑA. ar. T’iskusa muqu unjtayasiña. / Much’xtayasiña. Mach’xtayasiñaxa ch’anqtasisina, liwisisina, llust’asina, jalaqtasinsa, muqu ch’akhanaka q’iwjasa, jitjtayasa usuchjasiña. // Janiwa khitisa munkaspati kayu mach’xtayasiña.
MACH’XTAYATA. ¿? Muqu unjtayata. / Akatjamata nukt’asina, anatasina usuchjatäspa, jani ukaxa jalnaqasina maynina liwisiyata usuchjatäspa, ukawa. // Anatasina mach’xtayasi. 
MAYACHAÑA. ar. Mayaru mayampi jaqthapisa mayachaña. / Paya waythapiña. Mayaruki apthapiña. // Uka jathanaka mayaruki mayacht’añäni, mayaruki apthapiñäni. 
MACHAQA. sm. Qallara, jani mirq’ita. / Machaqa jani apnaqata, jani uñt’ata, jani yatita, jani sartayata. // Anatataki machaqa phullu sawusixa, wila phulluja mirq’ïxiwa. Yatiqiri wawanakaxa machaqa isinkamakiwa. Machaqa achuni anatana utjani, q’uwasiñawa. Achuqa phaxsina machaqa mallkunaka mama t’allanaka utt’asipxani. Machaqa mara, mara t’aqa, aymara markachirinakana maya marampi kutjtiri pachawa, Mara T’aqa sata uka llamayu phaxsi tukuyi, juyphi pacha puri, uka pacharuwa machaqa mara sapxaraki, ukampisa Mara t’aqawa chiqapaxa. Machaqa mara chinuqa phaxsita qalltaraki.
MACHAYAÑA. ar. Amanuta mayniru umayaña. / Amtañsampi amanuta yaqha jaqiru jaru uma umantayaña. Jani munkïpansa ch’amampi, sumatsa machantayaña. // Uka jaqi, jilaru amanuta machayaña yati, sapa kutiwa machayi.
MACHAÑA. ar. Jaru uma umaña. / Machañaxa amanuta t’amayata umanaka umañawa. / Jaqinakaxa phunchhawinakana machapxi. Umatajaña. // Irpirija machaña amtija.
MACHIRI. sm. Jaru uma umiri jaqi. / Alkula, sirwisa umiri jaqiruwa machiri saña. Machaña, umaña aruta juti. Jaru uma umiri jaqiruwa machiri sata. // Markana palla pallanaka walja machiri jaqinakaru machata apjtasipxañapataki katuratayna. 
MACHAKIPTATA. sm. P’iqi muytataxiwa. / Machakiptataxa wakichata jaru umanaka umasina juk’ata juk’ata niya umjatäxaña. // Niyawa thukhurinakaja machakiptataxi.
MACHAKUNA. sm. Sapurusa machantataki. / Sapa kuti jaru umanakaki umt’aski ukaruwa machakuna sataxa. // Machakuna jaqixa uru aruma umiriwa.
MACHAMACHA. st. Quqa aliwa. / Machamachaxa, jisk’a quqa, ina alita uñt’ata, ch’iyara ch’uxña laphinakani, jisk’a muruq’u chupika muxsa achunakaniwa, q’aphipaxa jaqirusa machjayiwa. // Khititi ch’umayata muxsa umapa umt’aspa machjasispawa. Pampa achunaka walja manq’ataxa jaqiru machjayiriwa. Jint’uya janiwa machjayirïkiti.
MACHANTAÑA. ar. Jaru uma umantaña. / Machantañaxa, jaru t’amata umanaka jani amtasiñkama umañawa. // Machantasjatatwa janiwa amtaskti. 
MACHANTASIÑA. ar. Machjasiña. / Phiñasitata, juchikitata, llakisiñatsa, jani walt’ayasiri jaru umanaka umasa umjasiña. // Muniripampi juchikisawa machantasiña amtatayna. 
MAK'UNK'U. [May. Tiqitiqi.] st. Ch'uqi jatha. / Mak'unk'uxa niyasa ch'uqi ukch'a achuwa, ch'uxña samini achu, niyaki puquraña tukuyxi ukjaxa q'itakiwa tukxaraki. Mak'unk'u manqhana jisk'a jathanakaxa utji, ch'imi tunqunakaru uñtasita. Nayra pachaxa uka mak'unk'u jatha jathachapxirïtayna, uka satasawa kasta kasta ch'uqi achuyapxatayna. Mak'unk'uxa ch'uqi panqara tukuyataruwa puquri. // Ch'uqi alina mak'unk'uxa ukch'anakapuniwa, ch'uqixa utjxpachawa. 
MACHARAÑA. ar. Masinakampi umaraña. / Phunchhawinakana thuquñanakana, machaña jaru umanaka umthapisa jani amuyunkama umarañawa. / Thuqurinakaxa sinti macharapxi. 
MACHARATA. ar. Jaqinakaxa umaratawa. / Waljani jaru uma, allkula umasana t’alkhit’alkhi sarnaqapxi ukanakaruwa macharata saña. // Taqiniwa macharata. 
MACHARAYAÑA. ar. Taqiniru jaru uma churaña. / Macharayañaxa, jaru t’amata umanaka machjasiñkama taqiniru umarayañawa. // Taqpachaniruwa macharayaña.
MACHATA. st. Umata. / Aliqata t’amayata jaxu umanaka umasina jani amuyasiñkama umjata jaqiruwa sutichasi machata sasa. // Machata jaqinakawa thuqusipxki. 
MACHAWI. ar. Umaña uta. / Machawixa kawkhanti jaxu t’amata umanaka machañataki utjki ukjawa. // Machawi utana umapxatayna.
MACHAQA JAQI. (Om) Machaqa qallu. / Kuna pachasa maya taykaxa usurixasina wawachasxi yaqha jaqi utxi ukaruwa machaqa jaqi satraki. // Machaqa jaqi uñjiriwa sarä.
MACHAQA MARA. ?? Nayriri uru. / Maraxa kimsa pataka suxta tunka phisqani urunakaniwa, ukjata nayraqataruwa machaqa mara sasaxa uñt’ataxi. // Machaqa marana jikisxañani. 
MACHAQA MARKA. st. Marka utt’ayata. / Yaqha machaqa amtanakampi mirq’i markankirinakana amuyunakapampi wasitata machaqa marka utt’ayaña. // Irpirinakaxa machaqa marka utt’ayapxi.
MACHAQA PHAXSI. ?? Jisk’a phaxsi. / Sapa kimsa tunka urunakata wasitata puriniri urunakawa, paya aruta maya amuyuru mayacht’asa. // Niyawa purjanini machaqa phaxsixa.
MACHAQATA. st. Wasitata qalltaña. / Kuna lurañansa pantjasiñaxa utjaspawa machaqata luraña, wasitata amtasina qalltaña. // Machaqata lurañani.
MACHAQATA LURAÑA. ?? Yaqhata qalltaña. / Aka aruxa irnaqañanakana arst’ataraki, kuna lurañansa yaqha amuyu machaqata jikikiptayañawa, yaqha arunxa wasitata luraña saraksnawa. // Machaqata luraña amtapxi. 
MACHAQKIPTAYAÑA. Q’umachaña, k’ank’a qhitsuña. / Q’añuntata, ch’isllintata mirq’i yänaka ch’allampi khipiskama, umampi jarirasa, wasitata sumaptayañawa. // Uka ch’islli phukhu machaqkiptayañani. 
MANQ'ASIRI. st. Walja manqasiri. / Manq’ata uka amuyuxa juti. Walja, jila manq'asiri jaqiwa. Waxt'ataxa manq't'asiskakispawa. // Jilajaxa waljata manq'asiriwa.
MANQ'SUÑA. at. Manq'a tuksuña. / Manqa phayata jani jilt'ayasa manq'suña, manq'ata awtjata manq'a q'ala tuksuña. // Manq’axa janiwa jaytañäkiti qala manq'suña, jachiriwa.
MANQ'THAPIÑA. at. Taqi kuna manq'thapiña. / Kunaymana wakiskiri jani wakiskiri manqa purakaru winantaña. Manq'aña jilanchjaña. // Puraka usumpi niyapuni jiwi, wakiskiri jani wakiskiri taqi kuna manq'thapiña yati, ukataya ukhamaskixa. Qhathu sarañataki, uka iwija jipiñata manq'thapiyata. Jach'a pastuta manq'thapiyañawa. Jani suma manq'thapitaxa, uka iwija warariskakiwa.

ÑANQHA. st. Ajayu apakasiri. / Ñanqhaxa, uñjatasaru jani aski luriri, jani waliru uñtayiriwa. // Jaqi masisaruxa janiwa ñanqhachañäkiti. Ukha chiqaxa arumaxa janiwa sarnaqañäkiti ñanqhaniwa sapxiwa.
 
ÑANQHA ARU. st. Ñaxu aru. / Ñanqha aruxa jaqi masisaru jani wali arunakampi chuyma ch’allxtayasa usuchjaña aruwa. // T’ara jaqinakaxa ñanqha arunipxiwa. Istikuxa kunsa arsuxa ñanqha arumpiwa arsu. 

ÑANQHA SUTI. st. Phiru suti. / Ñanqha sutixa uñtasitapata, sartasitapata, apnaqasitapata, isisitapata, arupatjama sutipxaru yaqha sutimpi sutichatawa. // Ñanqha sutiniñaxa janiwa askïkiti. Awichajaxa siriwa wawaru janiwa ñanqha sutixa sutichasiñati.

ÑANQHA USU. st. Jani qullana usu. / Ñanqha usuxa jani jaqina sarnaqañäki, ukjanakana anchanchumpi uñkatayasisa usuntaña. // Khaya jaqixa ñanqha usuniwa. Uka jaqixa ñanqha usu katu sapxiwa.

ÑANQHACHAÑA. ar. Masisaru amanuta k’arintaña. / Ñanqhachañaxa jaqi masiru jani aski jani walinaka, luraña. // Jani wali jaqinakaxa ñanqhachaña munapxi. Aka jakawinxa janiwa jaqiruxa ñanqhachañäkiti, kunasa aynikiwa.
 
ÑANQHAÑA. ar. Uñtasa chuchasiña. / Ñanqhañaxa tima katxatasiña, timaña, laka t’urusiña, chuchaña. Jaqi tuqi arusiña, jaqimpi ñanqha katusiña. // Awki taykaru ñanqhaña jaka q’arawa. Jiliri jaqina tuqitaxa ñanqhaña janiwa utjkiti. 
ÑACHAÑA [May. NIYACHAÑA] ar. / Ñachañaxa kuna irnaqawisa niya tukuyxaña ukawa. Jaqixa irnaqawinaka luraña niyapuni tukuyi. // Qillqaña ñachañapuniwa tukuyaxa. // Manq’a phaya ñachaña wakisi.
ÑAPINI [May. NIYAPINI/NIYAPUNI] lm. Niya tukuyaña, niya jaqusiña. / Ñapinixa kuna lurawisa jak’achasiña, phuqhaña tukuyaña, ukawa. Ñapinixa kuna lurawinsa k’achachtaxa niya tukuyañampita ukawa. // Niyapuni kunsa phuqhaña. Ñapuniwa utaru purixa. Niypuni ikiña iqamukta. Niyapuni jiwta. 
ÑASA. st. Samana  mistsu. / Ñasa pallalla, ñasa qhiri, nasa wich’u, nasa k’umu, nasa phich’i p’ichu. Q’aphi katuri janchi. Pä p’iyani ukata samanaxa chuymaru mistu manti. Muxsa q’aphi jaru q’aphi katuri, mukhiri chiqawa. Jaqisa uywanakasa nasaniwa. // Uka jaqixa jach’a nasani jaqiwa. Jani aruntasiri jaqixa ñasa muruwa. Nasawa qarachitu jaqiya jiwchini. Tata Isiku ñasa muru jaqiwa, sapa sapa sarnaqiri jaqiwa. Yaqhipa jaqixa nasxaru chuymaniwa, kunatsa jank’akiwa jachjaña yati. Jachjasaxa laqakiwa ñasa qhiwtawayi. 
ÑAT'AÑA. ar. Munaraña. / Ñat’añaxa q’aphisiña, jayisiña, llakisiña uñanaqtañawa. “Kamachakïsa” sasa q’aphisiña, llakita jachañawa. // Mamapa wali ch’ich’jtasirisa aliqapini ñat’aña yati. Awkinaka wawata juk’aki ñat’aña yati.
ÑAXTAÑA [May. AXTAÑA] sm. Phiru ajanuni. / Ñaxtañaxa jani suma uñnaqani. Jaqi ajanu uñnaqa ñaxtaña jani jiwaki, ukawa. // Uka tawaquna ajanupa ñaxtañawa, isthapisitapasa ñaxtañawa. Utachiri ñaxtaña uta pirqa pirqsuyi. Uka warmina sawutapa ñaxtaña khankha, thuru ch’ankhata luratawa. Manq’a katuri wawanakaxa manq’a katusina ñaxtaña warjasipxi. 
ÑAXU. st. Kaltuxa wali jayuq’ara. / Ñaxu sasaxa sutichatawa jani askiki, jani waliki ukaru. Sinti ñaxtaña, sinti jani suma, sinti jani muxsa, sinti qhuru, sinti jaya, sinti jach’a. Jaqixa janiwa walïkiti, axtaña jani yajani, ukawa. // Jilajana anupa ñaxu qhurupiniwa. Wayk’ani manq’a ñaxu qhurupuniwa. Ch’umi markanakaxa ñaxu jayawa. Wali ñaxuwa jaqiru uñch’ukiskañaxa.
ÑIK’UTA [May. ÑAK’UTA] st. Jaqi p’iqina utji. / Ñik’utaxa p’iqi lip’ichina suma quña, phathu, khuskha jilantatakisa ukawa. // Asu wawaxa juk’a ñik’utanikiwa. Nayaxa ch’iyara ñik’utanitwa.

ÑIQIÑA. ar. T’it’i. / Ñiqiñaxa t’it’i maya wayaqaru uskuntaña, manqha tuqiru ñiqintaña. // Uka t’arwa mä saqañaru ñiqintaña walispha. Iwija uyu jisk’akiwa iwija ñiqitapuniwa. Amparampi luqt’asa luqt’asa iwija uyuru ñiqintañawa. 
ÑIQIRAÑA. ar. Jasachaña. / Ñiqirañaxa ampara muqumpi jasachañataki chapurañawa, k’ispiña chaputa ñiqiraña. // Jichhuruxa nayaxa kispiña chapuxa, niqirayaxa.
ÑIQTHAPIÑA. ar. Mä chaqaru apthapiña. / Ñiqthapiñaxa mä chiqawjaru kuna yänaksa jani willisiñapataki uskt’aña. Isinaka suk’thapiña, uywanaka mä chiqaru ñiqthapiña, ukawa. // Jach’a phunchhawinakana jaqixa ñiqthapisi. Ch’usachañataki uka isinakaxa ñiqthapiñawa. 
ÑIQ’I. st. Jurichata laq’a. / Ñiq’ixa laq’ampi umampi suma jikisiyasa wakichatawa. Uraqi laq’axa umampiwa jurichasi ukawa ñiq’ixa. Pachana utjiri yäwa. Laq’axa ch’iyara, qillu, wila saminiwa. // Utanakaxa ñiqita lutatawa. Sañunakasa ñiq’ita luratarakiwa.  Ñiq’ixa suma pitjañawa.
ÑIQ'ICHAÑA. ar. Laq’a jurichaña. / Ñiq’ichañaxa laq’aru umampi, warxatasa kayumpi taksuñawa, ukaxa pirqanaka lluch’iñatakiwa. Ñiq’ichañaxa yäpa lurañawa, wichumpi qatsuyañawa, laq’ampi umampi, maysata maysaru pitjasina lurañawa. // Qharüru naya ñiq’i ñiq’ichaña amtasktha mink’a achikasiña muntha. Pirqa lluch’iñatakixa ñiq’ichañawa.
ÑIQ’I CHUWA. st. Ñiqita lurata yäwa. / Ñiq’i chuwaxa k’ink’uta amparampi lurata, ninampi sañuyasa qhathiyatawa. Kuna yänanaka aptañataki jani ukaxa manqha liwjasiñataki. // Markanakana juk’anikiwa chuwa apnaqxapxi. Taykajaxa machaqa ñiqi chuwa alanitayna.
 
ÑISIQIÑA [May. T’ISIQIÑA] ar. Nasa t’isintata. / Ñisiqiñaxa nasa t’isintatakasina jani suma samsuñawa. Nasaru k’añu manti ukhawa ñisiqismawa. // Wawaxa nisiqiskakiwa qullaña utaru apama. 

ÑIQ'ICHSUÑA. ar. Laq’a walja jirjaña. / Ñiqichsuñaxa ñiq’i tikanaka lurarañataki waljata ñiq’i taksuña. Laq’aru umampi, warxatasa kayumpi taksuñawa. Utanaka lurañatakiwa. // Jichhuru walja ñiq’ichsuña muntha. Wasuruxa ñiq’i ñiq’ichasaxa wali qariwayta.
ÑIT'I. sm. Phuqhantata. / Ñit’ixa kustalanakaru kuna yänaksa wali phuqhantata, ukawa. // Kuka takixa suma ñit’itawa.
ÑIT'JAÑA [May. ÑUT’JAÑA] ar. / Ñit’jañaxa juyranaka manq’añataki wakiyañawa. Qalata juyranaka ñut’jaña. ch’uñu, tiruwu, siwara, jawasa, ukanaka maq’añataki wakiyañawa. // Wawaxa manq’ayañataki qhathita juyranaka ñit’jaña. // Wali sumawa ch’uñu phuthi ñit’jataxa.
ÑIT'THAPIÑA. ar. Juyra taksuña. / Ñit’thapiñaxa alitanaka q’ipiru qunxatasa ñit’thapiña, juk’aru tukuyasa, ukawa. // Kullakaxa siwarampi tiriwumpi khuchhi manq’a phayañataki ñit’thapi.
ÑUKU. st. / Ñukuxa nasata samana jani suma jiksuta ñusuqiña, llupt’ata ñusuqiña wakt’ayata. Ch’ankhata saqasaqa k’anata lluch’uru uñtata, waka lip’ichita lurata utjarakiwa. // Uywanakaru jani ñuñuñapataki ñuku uskuntañawa. Uka asnuxa  khumuta siwara sikaña yati ñukt’ayañawa.
ÑUK'U. st. Sunkha. Tiranqhuya sunkha. / Ñuk’uxa alt’asa, alintasa tiranqhuya sunkhampi aksuña, aka aruxa uka amuyuta wakt’ayatawa. // Ñuk’usa ukch’a jilaratapuniwa. Ñuk’upasa qhanapuniwa ñuk’sutaski.
ÑUK’U [May. ÑUT’U] sm. Juyra wali ñut’u. / Ñuk’uxa manq’anaka laq’xama luraña, ukawa. Tiriwu, jupha, yarana, k’iyjasa manq’anaka phayañawa. //  Jak’uxa wali ñuk’uwa.
ÑUJCH'U. st. Ch’uxña ali. / Ñujch’uxa salwiyaru uñtatawa. Ch’uxu usu apaqañatakiwa, umasa jarsusisina qullasiñawa. // Jichhüru kullakajaxa pata marka sarasaxa ñujch’u qulla apanitayna. // Imicha ñujch’u qulla aljita, p’iqiwa mayjata.
ÑUJÑUÑA [May. MUJMUÑA] ar. Juyra Willita apthapiña. / Ñujñuñaxa llujllthapiña, ampara qutampi ñut’u willitanaka apthapiña, kayumpisa mayaru apthapiñaraki. Jawasa, tiriwu, yarana, chäkanaka apthapisa muntunthapiña. Uywanakaxa juyra manq’a willitanaka mujthapipki, ukawa. // Jichhuruxa kullakajaruwa tiriwu ñujñuña yanapiri sarä.
ÑUJÑTHAPIÑA [May. LLUJTHAPHIÑA] ar. / Ñujñthapiñaxa willitanaka paypacha amparampi llujthaphiña, ukawa. Yänaka mä chaqaru muntunthapiña. // Wallpana manq’apa ñujñthapiñani.
ÑUJÑUÑA. ar. / Ñujñuñaxa K’achata jani ist’kaya kayumpi saraña. Jamasata kayu irpaña, jani uñjayasisa. // Kullakajaxa anqana k’achata ñujñuña yati. 
ÑUJTU [May. YAKAYAKA/LUJTU] st. Ñanqha jamach’i. / Ñujtuxa jamach’i, pirqanaka alliri jach’a ch’iyara suruñani, phuyupaxa q’illumpi ch’iyarampitawa. // Jaqinakati utata yaqha chiqaru qamiri sarxapxi, ukhaxa Yakayaka mäkiwa pirqanaka p’iyarapxaraki. Ñujtu uta pirqanaka q’ala p’iyaratayna, q’urawañawa. Ñujtu wali warari thaya uruniwa.
ÑUÑKATAÑA. ar. Ñuñuña. / Uywanakaru amanuta maynimpi ñuñu katuyañawa, jurarki ukaxa ñuñuyaña ñuñu katuñapkama. Jaqi wawaru pachaparu ñuñu ikiñapataki katuyañawa. // Uka tayka iwija katjama iwija qalluparu janiwa ñuñt’ayaña munkiti. Mama Mariya uka wawama ñuñkatayasa ikkat’ayama. 
ÑUÑKATAYAÑA. ar. / Ñunkatayañaxa iwija qalluru jurataru, taykapaxa jani ñuñuyaña munki, ukata, ñuñu katuyaña. // Taykajana wakaqallupaxa jurirataynawa, jichhaxa ñuñkatayañawa. [Mas. ÑUÑT’AYAÑA]
ÑUÑJAÑA. ar. Ñuñu lunthatasiri. / Ñuñjañaxa ñuñu jilachjaña. Iwija qallu yaqha taykanakata ñuñuqki ukawa. // Uka iwisqallu uñtatawa, taqita ñuñjaña yati. 
ÑUÑUXA. st. Palapala. / Ñuñuxa janchi ch’akhawa, jikhani ati pata ch’akhawa. // Awichajaxa jathinaka qipnaqatayna, jichhaxa ñuñupawa wali usu. 
ÑUÑUQAÑA. ar. Millki umaqaña. / Ñuñuqañaxa lakampi ñuñuta millk’i apsuñkama ch’amuqasa, uquntaña. Uywanaka, jaqinaka, taykanakapata millk’i ch’amusa umaqapxi. // Uka wakaqallu wali p’ikhupuniwa taykapata ñuñuqi ukata ukhama. Iwisqallu jank’aki ñuñuqaña muni chiñuñata jiyaqama. T’aqaqata qarwa qallu wasitana ñuñuqaña muni. 
ÑUÑSUÑA. ar. Ñuñu ñuñuña. / Ñuñsuñaxa jamasata laqa jank’a ñuñu ñuñuqaña. Jilampi ñuñsuña // Uka waka qallu waythapiñani, aliqa ñuñsuña yati.
ÑUÑT'AÑA. ar. / Ñuñu juk’a pacha ñuñt’ayaña. Wawanaka manq’ata jachi ukata taykanakapata wawaparu ñuñt’ayapxi, ukawa. // Uka iwija qallu janiwa ñuñt’aña munkiti. Wawaja, janiwa ñuñt’aña munkiti. 
ÑUÑTHAPIÑA. ar. / Ñuñthapiñaxa ñuñu apaqatata wasitana ñuñu katu, ukawa. Iwija qallu t’aqasisina wasitana ñuñu katu, ukawa. // Uka waka qallu wasitana ñuñthapisi. Iwisqallu t’aqxanwa, jichhaxa yaqhata ñuñthapi. Wawaxa mara jilani ñuñuyañawa, marapatxa t’aqaqhxañawa, t’aqachu wawaxa, t’aqasisina wasitana ñuñu ñuñthapiña muni. 
ÑUÑU. st. / Warminaka, qachu uywanakawa ñuñunipxi, ñuxñu wila ch’amampi uywañatakiwa. Warminakana wawa ñuñuyañataki utjiwa. Ñuñuyaña janchiwa. Jaqina, uywansa utjarakiwa. Warminakana ukhamaraki uywanakanxa ñuñuxa wawaru ñuñuyañataki chiqawa. Ñuñuxa ñuñuni chiqawjawa. // Ñuñu p’usuntitu kunampisa jintayasiristha. Wawaxa wali jachi ñuñuna janiwa millki utjiti, wañapuniwa. Uywanakaxa pusi ñuñuniwa utjapxaraki. Taykana ñuñupaxa tikantatawa.
ÑUÑUYAÑA. ar. / Taykaxa asu wawaru manq’a katuyi, ukawa. Taykanakaxa asu wawanakaparu ñuñu churapxi. // Imilla wawaru ñuñuyanima sinti jachayta. Juanita wawawa jachi ñuñt’ayanima.
ÑUÑUCHAÑA. ar. Wawanikasa thukhantaña. / Ñuñuchañaxa wawani warminaka wawaru ñuñu ñuñuyasina t’ukharmuktapxi. Wawaru ñuñuyañaxa ch’ama apjiriwa. Wawaru ñuñu ñuñuyiri mamaxa ch’ama jani jaytañataki wali manq’asiñapa. // Wawanisaxa wawampitaki wali manq’axa manq’asiña. 
ÑUÑUMAYA. st. T’ula. / Ñuñumayaxa niyasa surp’u t’ularu uñtasita t’ulawa. Qhirwa mantañanaka achu. Wilalt’asita ñuñuru uñtasita achuniwa, laphinakapaxa sayt’ullanakawa, sak’asiya lawanakani. // Ñuñumaya laphinakaxa janchi chhuxritaki wali qullawa. 
ÑUÑUÑA. ar. / Ñuñu ch’amuña, millki umsuña. Lakampi ñusuña amuyuta wakt’ayata aruwa. Wawawa taykana ñuñupa ñuñuña yati. Uywa qalluñanakaxa ñuñu ñuñuyarakiwa. // Wawajaxa janiwa ñuñuña munkiti, inasa usutächi. Uka waka qalluxa ñuñuña munaskiwa taykapawa jani ñuñuyaña munkiti.
ÑUÑURAÑA. ar. Juk’a juk’a ñuñuraña. / Ñuñurañaxa jani suma ch’amt’asa ñuñu apsuña. Ñuñu t’aqarjïpana ñuñu ñuñuraña. Ñuñuxa jani suma ñuñsutaxa t’akarjasiwa, p’usuntaspawa, ukata ñuñuraña. Iwija qallunakaxa maynita maynita ñuñuraña yatt’asi. // Uka iwija qalluxa yaqha taykanakata ñuñuraña yatt’atawa, ñuñurarakispa, ñukuntayañawa. 
ÑUÑURI. st. / Wawanaka lakampi ñuñu ch’amuri, ukawa. Uywa qallunakaxa ñuñurakiwa. // Kullakajaxa ñuñuri wawaniwa, jani jaytañjamawa. Uka qachu iwija ñuñuri wawaniwa, jani ch’amanikiwa sarnaqi.
ÑUÑUYAÑA. ar. / Ñuñu ñuñuyaña, amanuta ñuñu churaña, amparampi ñuñuyaña, jani ñuñuyaña munxïpana. Jurata qalluru amanuta ñuñuyaña, ñuñu katuyaña, ñuñt’añapataki ichkataña. // Aka wawa amanuta ñuñuyaña, janiwa suma ñuñuñkiti.
ÑUÑUYIRI. st. Ñuñu churiri. Ñuñu ch’amuyiri. / Ñuñuyirixa ñuñumpi wawa uywasiri warmiwa. Mä warmixa wawaru ñuñu ch’amuyaspa, churarakispasa, ukawa. // Uka warmixa qunt’asisapuniwa wawapa ñuñuyiri. Tayka wakaxa jayapini wawaparu ñuñuyi.
ÑUP'IÑA. ar.  Llup’llup arsuta juti. / Challwanaka uma patnama thuqhnaqapxi, ullunaqtapxi.
ÑUSKUÑA. ar. Llawlli llawlli saraña. / Lluskuñaxa kawkiwja taypnama mistuña, k’ullk’nama mistuña, uraqi p’iynama ñuskuña. // Qhuyana irnaqirinaka ñuskuña yatipxi. Phisi qalluxa uta k’ullk’nama ñuñkuña yati, jani kunaki ñuskuña yati. 
ÑUSA. sm. Ñusata. / Janchi usuta, janchi llawch’irtata, janchi jani janchïxiti, janchixa wilakiwa lluch’urxtxi, ukaruwa ñusa saña. // Jaqïñana k’arisiri, lunthatasiri jaqixa ñusa jaqi sañawa, chuyma ñusata, ukhamarakiwa juyranakaxa ñusanti, ukata suma imaña wañaqharu, ñusata ch’uqixa janiwa phayañataki wakisxiti. Ñusata ch’uqixa waljawa phallartata jank’akiwa phayantxaña. Kullakajaxa janiwa ch’uñu suma imkatanati, jichhaxa ch’uñuxa ñusatawa.
ÑUSATA. sm. Ñusa. / Jaqina janchipa ñusaqata, ukhamaraki, Juyranakaxa ñusantata jani wakiskiri utji. // Kullakajana kayupaxa q’ala ñusantatawa, jichhaxa khariqayasiniwa.
ÑUSANTAYAÑA. ar. Pisi chuymt’asa ñusantayaña. / Janchisa amanuta jani yäqasa ñusantayaña, ukawa. Isi imatanakasa jani uñantataxa thujsantasa ñusanti. // Phuchhajataki ch’uxña pirasa inapini aparapiñawa, ñusantayaña yati. Awichajataki puquta aparapta janiwa manq’antkatanati, jichhaxa ina ñusaratakiwa. Sinti ch’araña uraqiru jatha uskutaxa ñusantayañawa, turpa mak’irukiwa sataña.
ÑUSARATA. st. Q’ayruruta. / Niya thiypata ñusarata. Achunakaxa niya khuskhata ñusarata ukawa. Imata juyranakaxa jani suma wañt’ayataxa thiypata ñusarata, janiwa maya achusa wakisirïxiti, satñataki. // Imata ch’uqixa q’ayruna q’ala ñusatawa. Uka ch’uñuxa k’ala ñusatawa, jani manq’añjamawa. 
ÑUSARPAYAÑA. ar. / Juyranakaxa thiypata ñusarata, jani kunataki wakiskiri, ukawa. // Siwara pilunaru uma mantatayna qala ñusarpayatawa. Sink’a Puquta q’ala ñusarpayaña yati. Ñusarpayata Apilla inaskiwa, janiwa khuchhisa munkiti. Ñusata uywa manq’axa janiwa uywaruxa liwt’asiñjamati.  Ñusata aycha uraqiru allt’añawa. Umaxa jaya sayatata ñusantarakispawa. Uka ñusata larankhaxa wali q’aphiniwa.wartañawa. 
P. p.

Panqaranaka chuyma wali p’arxtayasi 
P. Arsu Purapa laka ispillumpi
Sullaki arsuyatawa.
Consonante oclusiva bilabial simple.

-PA. Suti aru saphi. (K’ila aru) Aka aruxa qhanañchiwa kimsïri suti lanti. // Utapa, sutipa.

PÄ. st. Paya. Pani. Päkuti. / Päxa payawa. Pä amparani. Pä chuymäña kunasa payapini, ukawa. // Kullakajaxa pä uruta wasitata jutatayna, janiwa jupampi jikisiña atkti. Tataxa jaya markaru saratawa pä marata purini. Awichaxa qala kayunaka aljarxatayna, jichhaxa pä qala kayunikixiwa.
PÄ TUNKA. sm. / Pä tunkaxa jakhuwa kuna yänakasa, jaqinaksa, chimpusa tantiyañataki waythapitawa. Jakhuxa apnaqasiwa chaniñchanaka tantiyañataki. // Awichaxa pä tunka lik’i qarwanïwa. Jiliri yuqajaxa pä tunka maraniwa, ukata jichhaxa warmi irptpacha. Ayllu tantachawiru janiwa taqini jutapkanati pä tunka jaqikiwa jutapxatayna. Ipalaxa pä tunka uwija aljarataña. Qhatuna pä tunka waranqampiwa manq’antawayta. 
PÄ PATAKA. sm. Pä patakaxa pä tunka tunka jakhuwa. // Tataxa uywa qhatuta pä patakampiwa muchu alawayatayna. Ichu tatajaxa pä pataka waxt’awayitu. Mamajaxa jilapataki ikiña pä patakampiwa alawayatayna. 
PÄ SAMINI.	sm. Allqa. / Pä saminixa janq’umpi ch’iyarampi. // Phisixa pä saminiwa, ch’iyarampi q’illumpiwa, allqa phisiwa. Kunturixa allqawa. Achachilana punchupaxa pä saminiwa, allqa punchuwa. Kullakaxa allqa mantaniwa.
PÄ TUNKA PAYANI. sm. / Pä tunka payanixa mä jakhuwa. // Wawanakaxa pä tunka payani laphinaka apaniñapawa, ukhama kamachitawa. Awichaxa pä tunka payanimpiwa phuku alawayataña. 
PÄ TUNKA KIMSANI. sm. / Pä tunka kimsanixa mä jakhuwa. // Qhatuna wallpa pä tunka kimsani waranqaruwa alxarkana. Justinaxa pä tunka kimsani mara phuqataña. Uka markana pä tunka kimsani mara qataxiwa. 
PÄ TUNKA PAQALLQUNI. sm. Pä tunka paqallqunixa mä jakhuwa. // Ch’uqña achunaka alarañatakixa pä tunka paqallquni waranqa churawiyitu, ukata pä tunka phisqanimpiwa alarawayta, pä waranqawa iraqtawayi. Yatiqiri wawanakaxa jakhuña yatiqañatakixa jisk’a lawanaka apanipxataña, ukanakampi pä tunka paqallquni uñast’ayañatakixa, phisqata phisqaru t’aqanuqasa tunka mayani phisqanaka jaljasa ukata payakiwa t’aqaxtataña, ukhamata uñast’ayapxiwa.
PACHA. st. / Pachaxa aka uraqina saraki saraki ukawa, urusa phaxsisa marasa pachawa. Pacha Mama, Pacha kuti. Aka pacha, alaxa pacha, manqha pacha, thaya pacha, junt'u pacha, awti pacha, jallu pacha. // Imilla pacharuwa purinita, janiwa qhipa qhipa sarnaqatati.  Aka marpacha sarnaqkamiki utjataski, luratanaka janiwa jikiratäkiti. Jallu pachataki waña manq’awa imasiña. Aka pachana kunasa llakikiwa, alaxa pachana kunasa tukusiniwa. Thaya pachatakixa isinakawa lurasiña. 
PACHPA. sm. Kikpa. / Pachpaxa kuna yänakasa uka maya kikpaki ukawa. // Uka qillqataxa yatichirina qillqata pachpakiwa. Uta lurataxa pachpakiwa, janiwa irnaqatäkiti. Ch’uqixa janiwa llamayutäkiti pachpaskiwa. 
PACHACHA. st. / Pachachaxa uraqina janq'u qala, uka ninaru qhatiyata, pirqa khuskhaki lluch'iñataki, qhathiyasa qhunatawa. // Pachachampi uta manqhaxa lluch’itawa. Tatajaxa Pachacha ninaru qhatiyiri sari. Pachacha alawayta k’añuskuru phuqha apanita.
PÄCHASIÑA. ar. / Pächasiñaxa pä amuyuni, paya amtaña. Jani kunsa luraña atkaña. // Tataxa markaru saraña pächasiskiwa. Jani pächasisawa jaya sarañaru sarantaña. Mä amtampiki jani pächasisa, irpirinakampi parlakipaniñäni, mayiwinakaxa ayllusataki jikirañawa. 
PACHIÑA. ar. / Pachiñaxa kuna yänakasa p’akinuqaña, jalanuqaña, ukawa. // Wawanakaru t’ant’a pachinuqañawa. Uka laranja pachinuqamaya, taqiru kawiñawa. Juk’a pillukiwa utjatäna, pachinuqasawa junt’u jaqinakaru ukhamasa kawiyiwa. 
PACHA MAMA. st. / Pacha mamaxa aka uraqina utjtana ukawa. Aka uraqina urusa arumasa taqi kunasa qamktanxa ukawa. Jiwasaru Pacha Mamawa uywasistuxa, jupaxa manq’aña, umaña churistuwa. Pacha Mamaxa jiwasana taykasawa. Pacha Mamaxa taqi kuna churistu, jiwasaxa ukhamaraki ayni phuqhañasawa. // Pacha Mamaru aski aka mara sarañapataki, waxt’a lurañani. Pacha Mamaru janiwa q’añuchañäkiti, q’añuchïpana aka pachaxa mayxt’ataxiwa. Wawanakaxa Pacha Mamaru yäqaña yatiñapawa.
PACHA CHIMPU. st. Pacha sarayiriwa. / Utanakana pacha chimpunakaxa utji. // Pacha chimpuxa saraparuwa sarayixa. 
PACHA JAKHU. st. / Pacha jakhuxa, urunaka, phaxsinaka jakhu sarayiriwa. // Nayra Achachilanakaxa pacha jakhupxirïtayna, ukhamata jupanakaxa suma pachata yatipxäna.
PACHA WAWA. st. / Pacha Wawaxa mayana yuririnakawa. Pacha Wawanaka nayriri yuqalla wawanaka yuririxa, wisa qhipiri, qhaxa ukhama sapxiwa. Nayriri imilla wawanaka yurixa awalla, qhipiri, jispalla satawa. Pachawawanakaxa kikpa isinaka isisipxi. // Markana pachawawanakaxa jilarkapxiwa. Pachawawanakaxa jiwaki kikpapa isinkamakiwa sarnaqapxi. 
PAKA. st. Jach’a jamach’i / Pakaxa jach’a jaliri uywawa. Walja kastawa utji, mayaxa ququtäpaka wali jach’awa ukata mayaraki kuriqinqi, akaxa janq’u wich’inkaniwa. Yaqhawjana chukupaka satawa, akaxa ch’iyarkamakiwa. Ch’ixi pakaxa ch’iyarampi chuchimpiwa. Qunturä paka ququta pakakamakiwa. Llulla paka jisk’akiwa jach’a pakanakaru yanapiriwa. 
PAKAYA. st. Muxsa achu. / Pakayaxa muxsa achuwa. Jach’a quqana achuriwa, chhuqu jawasaru uñtata achuwa, manqhana janq’u t’arwjama saq’ani ukawa manq’añaxa. // Junt’u markata pakayanaka wali apsunipxatayna. Mamajaxa qhatuta pakaya alawayatayna. 
PAKI.	sm. Q’urawa. / Pakixa q’urawa taypina, qala uchaña ukawa. Pakixa iwija, qarwa t’arwata mismita k’anatawa. // Mamaxa jach’a pakini q’urawa k’anatayna. Jach’a pakini q’urawampi qalaxa jayaruwa sari. Ipalaxa jisk’a pakini q’urawa k’anatäna, qalaxa jaqstaskakiwa, janiwa q’urawañataki sumäkiti.
PAKTHAPIÑA. ar. Pakjaña. / Pakthapiñaxa jach’anaka jisk’aru puriyaña, lawanaka q’ipiñatakixa jisk’a jisk’a pakthapiñawa. // Tataxa wali suma pakthapisawa lawa q’ipinitäna. Yuqallaxa jani lawa pakthapisawa q’ipxarusinitäna, ch’umi taypina waynaqayasïskana. Janiwa mistuniña atiskanti kunarasa puriychinixa. 
PALLAÑA. ar. Palliña. / Pallañaxa mayata mayata aptañawa. Willimukuta mayaru apthapiñawa. Amparampi jach'anakkamaki jani ukaxa jisk'anakkamaki pallthapiñawa. // Markachirinakaxa ch’uqi pallankapxiwa. Jawasa chaqalluxa pallañjamaxiwa. T’ika yapunxa taqi kasta t’ikanaka pallañawa utji. 
PALLIRI. st. Yänaka apthapiri / Pallirixa taqi kasta yänaka palliriwa. Palliri warmixa qhuya manqhata qalanaka apsunita t’una qhuyalanaka palliriwa. // Mama satukaxa qhuyana pallirita irnaqi. Qhuya markanakana walja warminakawa pallirita irnaqapxi. 
PAMPA. st. / Pampaxa mä khuskhaki uraqiwa, jani qullunakaniwa. // Pamparuwa ch’uqixa ch’uñuchaña suma luxtañpataki. Anatañataki uka uraqi pampachaskapxi. Tata samukuna uraqinakapaxa pampanakankiwa. Pampana umaxa kawksarusa sarakiwa. 
PANKA. st. / Pankaxa laphinakaru amuyunaka qillqata yäwa. Pankaxa kasta kasta qillqatanakawa. // Pankaxa sapuru ullaraña, ukawa juk’ampi yatichistuxa. Yatiqiri wawanaka sapa mayniwa pankanïpxi. Chapara aru qillqata pankaxa alañataki utjiwa. Masijaxa wali suma panka churitu. Yatichirina panka qillqatapaxa wali sumawa. 
PANQARA. st. / Panqaraxa mä ali, quqa jiwaki phanchixa ukawa. Panqaratwa achuxa puqu, panqaratwa mujuxa misturaki. Panqaraxa mä saminisa pä saminisa jiwaki phanchixa ukawa. // Yaqhipha ch'uqi panqaraxa laramawa. Turasnuxa wali suma panqarki, jichha maraxa turasnu q’awiskañaniwa.
PASAKANA. [May. JAWAQ’ULLA] st. / Pasakanaxa, ch’aphirara chuxña, qaqapara sayt’u tunu alina muxsa achupawa. // Jallupachawa phasakanaxa utji. Qaqaparana achupaxa sank’ayu kikipakiwa. 
[image: C:\Users\IICLA PC 06\Desktop\Fotos\Fotos viaje de campo ingavi pacajes\DSC02285.JPG]

[image: C:\Users\IICLA PC 06\Desktop\DCIM\101MSDCF\DSC02692.JPG]






PAXSI. st. Paxsixa aruma qhaniriwa. / Paxsi jalsu, Jalanti, Jaqhukipti, Qhana, Qhananuqi Jayri, Jiwri, Arumanti paxsi, ukhamawa phaxsixa sarnaqi. // Jicha aruma paxsi jayriniwa, Paxsi jalsuwa, arumata sarnaqañani. Qhalt’i arumaruwa paxsi jiwani siwa. Arumanthiwa sarañäñi, paxsi jalantañapataki puritäxaniwa. 	
PAYLLAÑA	 ar. Payllañaxa irnaqawita luqtañawa. / Irnaqawitxa qullqi, jani ukaxa achunakampiwa payllaña. // Irnaqawita payllawi churitu. Uka tataxa jani payllawinikiwa irnaqasi. Uta luririnakaru payllawiki luqtataxani, janiwa yanapañjamäkiti. Piquta anatawi atipirinakaruxa payllawi luqtataxaniwa. 
PICHAÑA. st. / Pichañaxa uta pichthapiñatakiwa. Pichañaxa taqi kastawa utji, ch’illiwata wichhuta, q’uwata luratawa. Pichañaxa kuna t'unanaka pichthapiñataki lurata yäwa. // Qhathuna ch’illiwata lurata pichañanaka wali sumanaka aljaraskapxäna. Aylluna utaxa q’uwa pichañampiwa pichasiña. Yatiña utana yatiqirinaka ukhamaraki yatichirinakawa pichkapxäna. 
PICHAÑA. ar. T’unanaka pichthapiñataki luratawa. / Pichañaxa ch'uqi yapu qawañawa, ch’uqi suka laq’ampi allkataña, uma mistkiri pichsuñawa. // Tatajaxa apilla pichiriwa sarani. Qharüruxa taqiniwa ch’uqi qawiri sarapxani. Ch’uqixa t’ikantxiwa pasarataxiwa, samp’añjamawa janiwa pichañaxa wakisxitixa. 
PICHARAÑA. ar. Laq’a k’añaskuta picharaña. / Pichañaxa jani walinaka phiskurañawa. // Tiwanaxa picharañawa. Tunasa manq’añatakixa qipunakapaxa picharañawa. Tataxa jump’i picharasisa picharasiwa irnaqi. 
PICHIKA. st. Ñik’uta k’anata. / Pichikaxa imillana jisk’a k’anitani ukawa. // Jisk’a wawaxa jisk’a phichikitani jiwakiwa. Uka imillana janiwa ñik’utapaxa jilkamäkiti jichhakama phichikitanikiskiwa.
PICHUÑA. ar. Ñach’antaña. / Pichuñaxa thanthampi kunarusa mayt’untañawa. Kharintataru jani laq’a mantañapataki pichuntaña. // Waynawa piqutampi anatasa ampara q’iwsusitaña, jichhaxa ampara pichutakiwa sarnaqki. Jamp’i alliñataki pichuta wakt’ayanitaya. Uwija kayuwa pichuta p’akitapachawa. Uwija kayu p’akitaru awichaxa ch’akataya qhirqhiyasa ukampi lluch’ikipasa lawanakampiwa pichuntiri, ukata chiqaki jakawayirixa.
PIXTU. lm. Taqi kunaymani mayachthapita. / Pixtuxa chaxruta jani qhanäkiti, ukawa. Janiwa suma yatiskiti, taqikunasa pixtutakiwa. // Uka tantachawixa wali pixtukiwa apasi, jani kunasa suma qhananchasiwayqitixa, ukhamaraki kuna jikiratanakasa uñstxiti. Laphi qillqatanakaxa wali pixtutawa. Marka irpirixa janiwa kunsa ch’uwa apnaqti, taqikunsa pixtutakwa yatiyaraki.
PIQAÑA. st. Khutaña. Khunaña. Parara. / Piqañaxa qalata luratawa, tunqu, siwara yaqhanaka ñut’uchañawa. // Tunqu jacha piqañaru t’ikiranma, jumint’a lurañataki. Tiriwu parararu t’imptanmaya lawita phayasiñataki. Awichataki jamp’inaka piqsuta jaytanïtawa.
PIQUTA. st. Piqutaxa muruq’uwa. / Kayumpi anatañatakiwa, piqutaxa kasta kastawa aljañataki utjixa. Ayllunakana wawanakaxa thanthanakata piquta anatañataki t’iqisipxi. // Yatiña utana yatiqirinakaxa piqutampiwa anatapxi. Markanakana jaqinakaxa willka uruxa piqutanakampiwa anatasipxi.
PUQUCHAÑA. ar. / Puquchañaxa muxsa achunaka jani qhathita imantasa puqukipayaña. T’ant’a masa junt’uru puquyaña. K’usa suma imasa puquyaña. // Puqutaxa janiwa qhatitäkiti puquyañaskiwa. K’usantatawa jichhaxa puquñapakiwa suyañaxi. Masaxa janiwa suma puqutäkiti, junt’uru apañawa. 
PUKARA. st. Pukaraxa jach’a qulluwa. / Sapa markana markachirinakaxa pukara wakt’ayasipxi, ukaruwa luxqtasipxi. Waxt’aña chiqawa. Pukara Pacha Mamaru waxt’apxi. // Ch’uqi satantasaxa pukararuwa misanakampi waxt’iri sarañaxa. Pukarana anatirimpi thuqt’apxi. Pukarana janiwa ikiñäkiti saxranakawa mantiri. Pukarana ch’aka imxataxa walt’atawa.
PUKU PUKU. st. Pampa jamach’i. / Puku pukuxa p’isaqaru uñtatawa, ch’ixchi phuruni pampanakana sarnaqiri. Thaya markana sarnaqiriwa. // Puku pukuxa paju pampanakana chhuknaqaski. Puku pukunakaxa qhantatiwa kirkirasa sarnaqapxi. 
PUCHU. sm. Ququ jilt'a. / Mank’a jiltanaka. Jilt’anakaruwa puchu sataraki // Ch’uqinaka jalanuqasxañäniwa, ukata jayp’uru jutapxata. Puchu manq’a waljaskiwa. Phunchhawina manq’axa waliwa jilaratana, jaqixa irnaqañanakampi jani jutapxkatanati.
PULU. st. Lankhu ch’ankanaka tursthapita. / Puluxa walja lanqhu chh’ankanaka sawu tilata saraqayañataki uchaña ukawa. Puluxa lanqhuwa jani ch’ankanaka kutirañpataki, uchasiña. // Tawaquxa jani puluni sawu saraqayatäna. Pulu saraqataru sawuñaxa jasakiwa.
PUNKU. s. Mantaña chaqa. / Punkuxa mantañataki chaqa. // Utanakaxa punkuniwa. Tata Satukuna utanakapaxa jach’a punkunakanitänawa. Khuri utana janiwa jaqixa sarnaqkiti, punkuxa jist’antatakiskiwa, ch’usaspachawa. Punkuna janiwa qunuñäkiti, jaqiwa parlasiri sapxiwa.
PUNCHU. st. Punchuxa sawuta, p’iqita añuntasiña. / Thaya markanakana chachanakaxa punchu uchasipxiwa. Markanakana mayja mayjawa punchunakaxa, ch’uxña, wila, chuchi, uqi, taqi samini, saltaninaka utji. // Tutura markana ch’uxña puñchunakaniwa, Tapakari, Umasuyu uksa markanakana wila punchunakaniwa. Mallkunakaxa mä kasta punchunikiwa, janiwa markachirinakjama punchusipxkiti. 
PUQUTA. st. Ali achu. / Puqutaxa achunaka manq’añjamaxi ukawa. Puqutaxa quqana achupa ukawa, chhuqunakawa. // Mamajaxa puquta q’illu q’illuki qhatuta alwayatäna. Yatiqaña utana puquta wawanakaru churapxi. Puqutaxa wakisiwa manq’añaxa.
PURAKA. st. / Purakaxa jaqina janchipa manqhawa, purakaru manq’ata mantkixa ukawa. Jani walinaka manq’ïpana purakaxa p’usuwa. // Achachilaxa puraka usutawa. Lawita manq’antasaxa puraka p’usuntayasitäna, qullaña utakama puritäna. Purakaxa janiwa thayt’ayasiñäkiti, p’usuntiriwa.
PURIÑA. ar. / Puriñaxa kawkiru sarañäkitixa ukaru uñstañawa. // Tataxa janiwa tantachawita purkiti, kunarsa purinchini. Markaru taypi urutaki puriñawa. Irpirinakaxa niyawa purinipxañapäna. Mallkuxa sapa utaruwa puriñapaxa. Yatiqiri wawanakaxa janiwa yatiqaña utaru puriña atipxikiti, jalluxa jalluskakiwa.
PHUSA. st. Puraka samana. K’uchirtayaña lawa. / Phusaxa suq'usuta jani ukaxa kuna lawatsa phusañataki lurata yäwa. // Phusaxa k’uchirtawitakiwa aski, ukhamaraki jaqixa wali jawillt’apxi. Phusaxa kasta kastawa. 

P’. p’.

P’uyu

P’. Ch’ama samana aru. Arsuxa laka ispillumpi arsuña sallawa.

P’UYU. st. P’uyuxa jiwa sawutaki nayrjama ichunt’ata awayuna, t’isnunsa, ukawa. // Jaqixa amparampi kuna saminakatsa jiwa nayranakani sawupxi, ukawa. Awayumaxa p’uyu p’uyu saltanirakisa. Awichajaxa jiwa p’uyuniki t’isnu sawusitayna. 

P'AQUCHI. sm. P’aqu. / P'aquchixa paqu ñik'utani, janq'u ajanuni ispañularu yatxapayata thuqhuwa, jaqita phiskasiña thuquwa. Aka p’aquchxa Achakachi markana thuqhupxi. // P’aquchina thuqhupaxa laruyasiwa.

P'ALLQA. st. / P'allqaxa kuna yäsa mayata payaru jaljtatawa, kuna thakhisa jawirasa payaru jaljtatäkisa ukawa. Yaqhipa jaqixa araxtuqi ispillusa payaru jaljataxa ukasa p'allqa satarakiwa. // Ch'uta isixa paypacha kayu qhiphäxaru jiwa p'allqaninikiwa. 

P'AMP'AÑA. ar. / P'amp'añaxa laq'ampi, ch'allampi imxatañawa. Jaqixa yuntampi ch’uqi, jawasa, arwija satantañataki sukarpayi, ukata laq’ampi allxatxi, ukawa. // Isaku ch’uqi sumpini p’amp’ata.  Kunsa khä jaqixa p'amp'antaspacha. Ch’uqi ilutaxa p’amp’achañawa.

P'AXP'AKU. sm. Sallqa. P’axp’a. K’ari jaqi. / P’axp’akuxa marka qhathunakana aljañanaka utt’ayasina kunaymana arxayasa iyawsayañkama aljasiriwa, ukhamata yäpata wali parlasa aljiri jaqiwa. P’axp’aku jaqixa jaqimasiparu k’arinti kuna lurawinakatsa, ukawa. // Ipalajaxa wali k’ari p’axp’akuwa. Yaqhipa p'axp'akuxa sallqxirïwa. P’axp’akuxa jaqinakaruwa k’arinakampi sallqjaski.

P'AP'I. sm. Waja. / P'ap'ixa jisk'a ispi sata challwanakata, qhathitawa. P’ap’ixa parita qala taypina qhathiyatawa, yaqhipaxa challwa phuthita uñt’apxaraki. // Taykajaxa p’ap’i aliriwa sari. // Challwa qhathunxa p'ap'iwa aljañataki utjatayna. Ispi p’ap’i qhathuna aljapxi.

P'AKIÑA. ar. P’aki. P’akjaña. / P'akiñaxa kuna ch'ullqhi chuwasa payaru p’akjañawa, jani ukaxa kimsaru, ch'amampi jaljañawa. P’akiñaxa kuna niq’ita luratasa, u antutt’awayta, ukawa. // Qalasa lawasa p'akisirikiwa. Tullqaxa yapuchiri sarasina arma p’akjanitayna.

P'ITAÑA. ar. P’ita. Sawuña. / P'itañaxa jaqixa amparampi ch’ankha katxarusa yawrimpi kuna isinaksa luri, lurañaxa sapa ampararu ayxarusisa ch'ankha sawutjama wayuki wayurañawa. // Waynaxa nayraxa chumpa p'itt'asisawa, kawksa sarantawayiri. Achilaxa ch’aphintayasitanawa ukata ch'aphi p'itasiski.

P'ISQI. st. Jupha qhatita. / P'isqixa jupha wakicht'asa aliqata jani kunampisa apantasaki umaru qhathiyaña. Arusjama k'ajt'atawa. // Taykajaxa p’isqi manq’asiriwa sari. P'isqixa kisuniwa wali sumiri.

P'ATAÑA. ar. Lakampi achthapiña. / P'atañaxa laka ch’akhampi achthapisa ch’iyaqasjama achuqañawa, laka ch’akhampi kuna aychsa, jiyt'asa jiyt'asa, ch'iyaqasjama manq'aña. // Iwija aycha wali p’ataña muntha. Khä anuxa kuna aychsa p'ataskakiwa.

P'ATSUÑA. ar. P’atsu. / P’atsuñaxa lakampi janchiru katxarusa usuchji, ukawa. // P’atsuñaxa jaqisa, uywasa lakampi janchiru achxaru, ukawa. Jisk’a wawajaxa p’atsuña yatitu. Anujaxa ipalaxaruwa p’atsutayna.

P'ARI. sm. Uri. / P'ari p’arixa kuna uywasa, jaqisa mulljatjama uñanaqaski ukawa, uywanakaxa mulljatjama wali chhukhtixa ukawa. P’arixa wakasa, iwijasa aliqapuni aksarusa uksarusa, jani katthapiñjama thuqnaqi. // Iwijanakaxa p’ari p’arikiwa sayarapxi. Khä iwijanaka ina p'ariki p'arikiwa, inasa qamaqi ukäkana sarnaqchi.

P’ASANQALLA. st. Waña tunquta jamp’ita. / P’asanqallaxa waña tunquta jamp’irasa, janq’ulli t’aqatatatkamaki qhathiyatawa. // P’asanqallaxa muxsachatawa.

P'AJAÑA. a. P’aja. / P'ajañaxa uraqi manqhata kuna achusa laq'a t'aqayaniñawa. Ch’uqixa jach’anaka jilari, ukata uraqita uñstarani, ukawa. // Jichha maraxa ch’uqixa wali p’ajaraniwa. Ch'uqixa sukata p'ajarankiwa.

P'AKIÑA. ar. P’aki. T’unjaña. / P'akiñaxa kuna ch'ullqhi phukhunaksa payaru, jani ukaxa kimsaru, ch'amampi jalljaña. Yänaksa, qalasa, lawasa, t’unxti, ukawa. // P’akisiwa, ukatti uka yänakaxa jani p'akjtanixa.
 
P’AXP’AKU. st. / P’axp’akuxa marka qhathunakana aljañanaka utt’ayasina kunaymana arxayasa iyawsayañkama aljasiriwa. // P’axp’akuxa jani amuyasiri jaqinakaruwa k’arinakampi sallqjaski.

P'INQA. sm. / Phinqa. P'inqaxa jani kusiskaya, ajansa imantasiñjama, jani aski, jani wali lurata. Jani uñkatkaya arsutawa. Laruñjamaraki janjamaraki ukhama arsutawa. // Jaqitakixa p’inq'a, anutakixa kusa. Jani p'inqani waynaxa jutarakitaynawa.

P'INQASIÑA. ar. P’inqa. / P'inqasiñaxa p'inqata ajanu maystayañawa, jani ukaxa p'inqata ajanu imantasiña. P’inqasiñaxa jaqixa jani walinaka lurki, ukata mayja asxarasjama sarnaqxi, ukawa. // Tawaquxa waynapa uñkatasaxa walpini p'inqasi. 

P'ISAQA. st. Uri uywa. / P'isaqaxa churi, ch'iyara, ch'ixi, wallpjama pampa jamach'iwa. P’isaqaxa qullunakana k’awni, ukata k’awnapaxa wali suma. // P’isaqa aycha wali sumawa. P'isaqaxa kimsa thuqhtayaña ukata qarxakiriwa.

P'ISI. sm. P'isli. / P'isixa wali kayuru niya lip'katatjama isiniwa. // Yaqhipa chutanakaxa p'isi pantalunani sarnaqapxiri.

P'IÑUQIÑA. a. P’iñuqi. / P'iñuqiñaxa khitiru uñkatasasa wali jiwakïpana jani ukaxa jiwaki uñkatatapata, mayja laka jist'thapisjama, nayra ch'irmthapisjama, ajanu unuqiyañawa. // Kullakajaxa wali p’iñuqiña wawawa. Khä tawaquxa p'iñuqiskiwa.

P’IQI. st. / P’iqixa, nayrani, lakani, jinchuni, nasani ukhama uywana, jaqina uñnaqapawa.

P'IYA. st. Putu. / P'iya, jaqixa uraqita laq’a allsu. P’iyaxa uraqina jani ukaxa pirqana mä laq'una putupawa. Kuna qaqasa p'iya satarakiwa. // Janiwa uka p’iya pantaluna uskusitati. Achakuxa p'iyaruwa t'ijuntawayxi. 

P'IYAÑA. ar. Phuthuña. Qaqjaña. / P'iyañaxa uraqiru, pirqaru kawkharusa phuthsuñawa. Jaqixa uraqi allsu umanaka apsuñataki kuna juyra warañataki, ukawa. // Uma apsxä sasa uraqi p'iyapxatayna.

P'UNKHIÑA. ar. P’unkhi. / P'unkhiña, jaqixa amparampi jach'a wankararjama liq'intasa, jawq'antaña. Jaqixa masiparusa kulirata amparampi liq’intawayi. // Achilajaxa kunasa jaqiru p’unkhiña sirïwa. Janiwa wawaru atita p'unkhiskätati. 

P'USNAYU. st. Juyra. / P'usnayuxa jach'anaka, wali umana achuri jawasawa. // Jaqixa uraqina taqi kasta jawasa achuyi. P’usnayu jawasaxa wali p’uskapiniwa. P'usnayu jawasaxa khusa jach'anakapuniwa.

P'USUÑA. ar. P’usu. Chititiña. / P'usuñaxa jaqi janchixa usuchjataxa ch'itita. Jaqi janchi ina lunqhuptataki, ukawa. // Nayaruxa sinti sarnaqasa kayu p’usuña yatitu. Aka kayu qhaqhsustha, jichhaxa p'usutatxaniwa.

P'USQUÑA. ar. P’usqu. / P'usquñaxa kunasa juk'ata juk'ata manqhata jithitatañawa, ch'ititatañawa. // Jaqija kuna muxsa t’ant’a, jani khitirusa wajt’asa sapaki manq’i. T'ant'a chaputaxa p'usqtanitawa.

P'URP'UÑA. ar. P’urp’u. / P'urp'uñaxa mächaqana llakitjama jani ukaxa mulljatjama sayaña. Jaqixa jallumpi ch’aranjata p’urp’uki kunuski ukawa. // Nayaruxa mulljapxituwa, ukata p’urp’jaskayatxa. Kunatsa khayaxa ukhama p'urp'jaskpacha.

P’URKHARAÑA. ar. Ninampi phichharaña. / Karwisa Qaqa awichu sutini, jisk’a ch’aphi tunu alita janq’u t’arwanakapa jani qipuntayasiñataki ninampi patapata chhixchhirayañawa.

P'URU. sm. Jisk’arata. P'uyru. / P'uruxa ñuñu t’aqa, niya tixt'ata uywawa. P’uruxa jaqisa uywasa jisk’ari, t’aqhiri, ukawa. // Iwijaruwa jilpacha p'uru sapxiri, wakasa p'uruxa utjarakiwa. Uka wakaxa p’ururatawa.

P'UJSA. sm. Khunurana. / P'ujsaxa wali jak'uki, phillminiki qhathita. // P’ujsaxa wila, janq’u ch’uqiwa uka ch’uqixa lakana alljtakiwa. Phurixa ch'uqixa suma p'ujsapuniwa qhathiri. Jichhüruxa p’ujsa chuqi alasiriwa saraxa.

Q. 	q.

Qarwa
Q. Sullaki laka khuri manqhana arsutana qillqapawa. Qaqa, quqa, iqiqu, ququ.
QACHA. s. / Qachañaxa t'una qacha ch'uñuwa, p'akirtata jani ukaxa t’unartata suma thayana thaysuta ch'uñuwa, chulluchataxa mäkiwa chulluspa. // Mamajaxa chùñuwirinxa qacha ch’uñxa walpini pichthapisiri.
QACHU. s. / Qachuxa wawachiri jani q'urutani uywawa, janiwa urqükiti urqu uywana mayapawa. Qachu qalasa utjarakiwa, qachu qalaxa ina phapha qalakiwa ukhamaraki qachu alinakasa utjarakiwa. // Jaqiru qachu sañaxa, tuqsnasa ukhamawa.
QALAXA. s. / Qalaxa uraqina sinti ch'ullqhi utjiri yäwa. Yaphipa uraqixa qalamayakiwa ukatwa qalamarka sataxa utji. Qalaxa kasta kastawa utji, urqu qala, qachu qala, phapha qala, larama qala, juk'ampi uka kikparaki kasta kasta saminakaniwa. // Llakita, chijini jaqiruxa qala chuymt’ata sasawa iwxaña.
QALALA. ar. / Qalalaxa jani suma arsuña jikikipañawa, k’achata k’achata sapa aruta sapa aruta aru jiksuña ukawa. // Jilajaxa arsuñana khakt’iwa sumatakwa arsuna jikikipi.
QALLAÑA. ar. Qalltaña. Qallantaña. / Qallañaxa kuna irnaqawinsa, arsuñansa jani ukaxa lurawinsa nayraqatapini qallaña ukawa. // Siwara yawiniña aynjasiwinxa yapunipiniwa nayraqata qallañapa. 
QALLTAÑA. ar. / Qalltañaxa kuna irnaqawinsa, lurawinsa jani ukaxa arsuñansa nayraqata qalltaña. // Tantachawi wakichawinxa khithisa nayraqata arsuña qalltani sasawa sapxiri.
QALLPA. s. / Qallpaxa mä uraqiwa mayni jaqina achunaka satañapataki, jach’a jisk’arakiwa. Qallpaxa sapa aynuqanwa utji. // Jichha mara aynuqanxa qallpanakaxa waljawa suma jani suma uraqiwa ukata suma llanu uraqi ukanaka qhulliraña.
QALLU. s. / Qalluxa, uywansa, laq’unsa jisk'a jichhaki wawapa qalluchatäkixa ukawa. // Pampana iwija qalluraki lupt’ayasisa puraka kuwajt’asispa uñjasa sayt’ayapunitawa jani ukaxa jiwaspawa. Awayuxa qallu satarakiwa, kuna samini qallunakanïnisa.
QALLUCHAÑA. ar. Wawachaña. / Qalluchañaxa kuna uywasa, laq’usa qalluchiwa. // Khä wakaxa niya jallq’asitawa niyawa qalluchani.
QAMA. s. Ajayu, Qhama, Llikana / Qamaxa jani suma jayuni jani ukaxa asukarani manq'awa, ina qamaki ch’aphaqakiwa. Qamaxa jakawxata, qamañxata chiqawa. Jaqiwa qamani. Qamaxa ajayuna ch’amapa jani uñjaya yäwa, jaqiruxa qamawa apnaqi. Qamaxa jaqina chuyma manqhapankiwa, jaqiwa qamani qamasani ukatwa jaqi sata utji. // Uka jaqixa wali qamasaniwa.  Khä jaqixa q’ala qama apaqatasä sañarakiwa. 
QAMAÑA. ar. / Qamañaxa kuna lurasasa, irnaqasasa jakañawa sapa uru, phaxsi, mara, maranaka waliki jani usu katusa utjaskañawa. // Jilata jichhuruxa jani sarkamti utana qamarawayañani.
QAMASA. sm. / Qamasaxa jiwasana mä ajayusawa, jaqina chuymapaxa kunjamäkitixa walikchi jani walikchi ukawa. // Yaqhipa jaqixa wali qhuru qhamasaniwa, llamp’u qamasanixa utjarakiwa.
QAMAQI. s. Sallqa uywa. / Qamaqixa qullunakana jakiri, wali sallqa pampa anuwa, wich’inkhapaxa jach’a qatati, jinchu qichiwa, iwija, qarwa katusa manq’antiri uywawa. Uywanakatakixa wali qamasaniwa walakt’arapi, sunt’isirapi, anatxayasa jak’achasisina katjaraki, katjasaxa kunka pataru lakapampi jaqxatasisa q’ipisiriwa. Nayraxa paya, kayunakapaxa jisk’anaka, alaya iramanakaru alist’ataxa phisna jaltiri, aynacharu arktatakiwa katuyasispa. Qamaqixa walja sutiniwa: Tiwula, pampa anu, pampa laq'u, Lari, achalari, ch’uñula, iwija manq’ani. // Qamaqixa iwisqallu maq’antatayna.

QAMIRI. sm. / Qamirixa taqi kunani, phuqhata qullqini, uywanakani, kasta kasta uywanakani jani kunatsa t'aqhisiri jaqiwa. // Markana tata Wiktuchuxa wali qamiriwa uywpasa tama tama, manq’añanakpasa wali tawqantasitawa.
QAQA. sm. / Qaqaxa kunasa uraqisa, phukhusa, yurusa, isisa p'iyjataxa ukawa. // Aka lak’inaxa qaqstatarakisa janiya suma qhatitakpachatixa ukataya ukjpacha p’iystxixa.
QARPAÑA. ar. Qhich’aña. / Qarpañaxa uma jalsu jak’anakana waña pachana, yapuchatanaka, ayrutanaka umampi sukanakaru irpantasa alinaka jani jiwsuñapataki uraqi juriptayañawa. // Waña uraqi qhulliñataki umampi irpantasa qhich’atarakiwa
 
QAWAÑA. ar. Lak’a allkataña. / Qawañaxa ch’uqi aliru laq’ampi thiyamata liwkhanampi jani ukaxa pikumpisa allkataña ukawa. // Wawanaka jichhuruxa wali ch’amacht’asipxata ch’uqi qawaniñäni. 
QIPA. s. Qipaxa jisk’a juch’usa ch’ankhawa suma t’ullkhuta k’anthita ukawa. // Mamajaxa t’arwa qapki qipataki wali juch’usa ukata awayu thuqhuñataki sawuni.
QAPU. s. Ch’ankha luraña yäwa. / Qapuñaxa ch’iqa ampara tuqiruxa t’arwa apxarusa kupi tuqiruraki wali muytayañawa, Aymara ayllunakana warmiki warmixa taqiniwa yatiñanakanipxi, uta taypina wakisirinaka lurañanaka sartayañawa. // Taykawa imilla wawanakaruxa jisk’atpacha yatichapxirina qapu aynaqaña, juk’ata juk’ata muytayaña, t’arwa t’isaña, t’ullkhuña yaqhanakampi niya yatiqataru tawaquxïpana jasaki t’arwa sarayasa qapt’apxi, qapuruxa muyukpi muyt’ayapxi.

QULLQI. s. Uraqi manqhana utjiri aquwa. / Qullqixa uraqi manqhata allisa, phat'asa thaqhasa apsuta janq'u qhuyalawa. Uraqi manqhata apsusina umatatayasa k’achachata yänaka lurañata aquwa. Qullqixa qurina mayapawa. Nayra jaqinakaxa llijkiri uñanaqanïpana munapxirïtayna, k’achachasiñataki llijkiri phalluchinaka, phich’inaka, t’iriñanaka ukhama utjäna. Manq’asiña yänakasa qullqita luratanakasa: qirunaka, tilinki, jaruchi, chuwanaka utjaraki. // Mamajana qullqi phich’inakapaxa sumanakawa utji.  Tatajaxa qhuyaru irnaqiriwa sari, irnaqawïpana qullqi qhuyalawa utji, siwa. 
QULLQI. s. / Qullqixa alakipañataki chanini misik’unakawa. Qillqixa chanini alakipañataki laphinakasa utjarakiwa. Jichhurunakanxa qullqimpiwa kunanaksa alastana ukhamaraki qullqirurakiwa kunanaksa aljastana. // Jaqixa qullqimpikiwa jakxi, taqikunatakiwa qullqixa wakisxi. Ukatawa jichha pachanakaxa jaqixa qullqi chuymäxi. Ukhamaraki jaqixa qullqinïkasasa qullqi juk’ampi munaskakiwa. Nayraxa ch’amayampi, juyra juyra pura wayukipt’asisa, chhalaqasisa jakañakïnawa. 
QULLQI. T’iri.  / Qullqixa jaqïña thakhinaka sartayaña chimpuwa. Qullqimpi t’iriñaxa jaqiruxa munasiña chuyma uñanchayi. Ukata qullqimpi t’irisixa utji, Marka awatiña tukuyi, Ayllu awatiña tukuyi ukjaxa munasirinakapaxa qullqimpi t’ikhachi, phulluyi, awayuyi, pilluyi. // Mamajana qullqi t’iripaxa waljapuniniwa.
QUTU [May. TAQA] s. Qutuchasiña t’aqa t’aqa utjayaña. / Qutuxa mächaqana kuna laq’usa, uywasa, jaqisa, warawarasa ukhamaraki yänakasa walja qutthaptata ukawa. Yaqhipa tantachawinxa kuna irnaqt’añatakisa jaqixa qutu qutuwa aruskipt’apxi. // Kullawa thukhurinakaxa samita qutu qutu uñt’asipxi. Sinti lupinxa iwijanakaxa lupita chiwt’asiñataki qutu qutu qutuchasipxi.
QULLU. s. Qulluxa uraqi patata alaya tuqiru chhuqstata uraqiwa, pampa laxata amstatuqiru jilaratawa. Qulluxa uraqi pachana laq’ampi, qalanakampi chhaxruta utjiri quntu quntu chiqawa. Uraqi innuqata ukhatpacha utjatapa. Qullunakaxa jach’ani jisk’aniwa utji. Q’ara qullu utji, quqani qullu utji, khunu qullu utji. Qulluxa pampana mayapawa. // Qulluru makhatañaxa alayaru sarañawa, qulluru sarañaxa wali qariñawa, qulluru makhatañaxa wali samanatakiwa. Urqu qarwanakaxa qulluru anakiñawa. Saxama qulluna khunuxa chulluratawa. 
QULLU. s. Qulluxa aymaranakatakixa ajayuni qullunaka, uywiri achachilanaka. Uywiri qullunakaxa uraqina jakirinakaruxa samanapampiwa samxati, ukata uywiri, samiri sata. Samiri qullunakampixa yatirinakawa aruskipi. Uywiri qullunakaxa uñt’atanakawa: Jillimani, Pachjiri, Mururuta, Thunupa, Saxama, Anallaxchi. Uywirinakaxa sapa Sayañana, sapa Markana, sapa Aylluna utji. // Uchumachi qulluxa yunka uraqi tuqina jakirinakana uywirinapawa. 
QUQU. s. / Ququxa Kuntiri Mallkuna arsutapata waraqata aruwa. ¡quq…quq…quq…!, sasawa arsupxi, sapxiwa. Jaqitakixa ququxa waña manq’awa, chika uru manq’awa, tari chint’ata taqini manq’asiña manq’awa. Kunturinakaxa aycha manq’aniwa, jiwata aychanaka manq’apxi, ukatakixa qarwa qallunaka, pampa laq’unaka, pampa jamach’inaka katupxi, uka jiwata aycha manq’aña qalltañatakiwa ¡quq…quq…quq…!, sasa muyupayapxi, sapxiwa, taqini aywthapiniñkamawa ukhama muyupxi, sapxiwa, janiwa sapa sapa manq’apkiti sapxiwa. Manq’a qallarañatakixa kunturinakaxa nayraqata Jiliri Mallkuna irtatapuniwa qallaratapa. Kunturinakana lurawipata jaqixa chika uruxa ququña yatiqatapa. // Mama Ququ apantati chika uruxiwa ququsiñani. 
QURPA. [May. CHHARI. KUMUNA. LINTI. CHIMPU] s. Qurpaxa markana, utjawina, qallpana, jani ukaxa sayañana chharipawa. Qurpaxa qalanakampi chutsuta, siqicht’a, wichhunakampi siqicht’atasa qurpaxa utjaspa, ukawa. Jach’a markanakana uraqi qurpaxa jakhu tupumpi chimputawa. Mä utjawixa kawkhata kawkharusa, qawch’ansa jakaspa ukawja qurpaxa chimpjasi ukawa. Yapu yapuchañataki qurpaxa chimpjaña, chutt’añawa. // Tata Pawluxa sinti qurpa t’unanitu, Mallkuruwa yatiyasïxa. 
QUQA. s. Quqaxa mä aliwa. / Jach’a quqanakawa utjaspa, jisk’a quqanakasa utjarakiwa. Suni pata uraqina jach’a quqanakaxa janiwa ancha utjkiti, thayata jisk’anakakiwa jili. Quqanakana chiqanakapa, panqaranaka, achunaka, saphinaka ukhamarakiwa. Saminakapaxa ch’iyara ch’uxñata qalltasa janq’u ch’uxñakamawa utji, jilpachaxa qhirwa uraqinaka, junt’u phuthuti chaqanakana wali puquntata ukawa. // Jilajaxa utapanxa muxsa achu quqaniwa, qhirwanxa kunaymani quqanakawa utji. Patanxa quqa ayrunakaru jamach’inakaxa wali yatisi.
QH. Qh. 
[image: DSCN1986]
QHACH'AÑA. [May. QARPAÑA] ar. Qhach'añaxa waña uraqiru jani ukaxa yapuru umampi irpxatasa uma jalayañawa, umampi irpantasa yapu yapuchañataki laq’anaka umachañawa. // Jawasa satasiñataki umampi qhach'aniñäni. 
QHACHHA. [May. KHALLU.] sm. Ch’uqirata jani suma jikirata, jani suma qhathita. Juyranaka phayasina jani suma qhathiytana ukaruwa qhachha saña. Jani suma qhathita qhachha ch’uqi, qhachha apilla ukawa. Ch’uqi puquta niya qhathiñampiki ukawa qhachha sataraki. Yaqhipa achunakaxa janipuniwa suma qhatkiti. Ch’uqi, apilla jani suma qhathitaki ukawa. // Luk’i ch’uqixa janiwa jank’asa qhatkiti qhachhakipuniwa, Ch’uqixa qhachaskiwa. Qhachha ch’uqi satakïxiwa.  
 
QHACHQHA. sm. Jani llut’u, jani llusk’a. / Qhachqhaxa maya jaqina ajanupaxa t’iri t’iri, usuchjata jani ukaxa muqurara ukaruwa qhachqha saña. Qhachqha qala, sapxi. Qalana ajanupaxa qhachqhawa. Qhachqhaxa kuna ikiñasa isisa khankha, janiwa quñäkiti ukawa. // Tata Jiruchuna ajanupaxa qhachqhawa. Tatajaxa wali qhachqha manqhañcha sawutayna, janchirusa wali qhachqharayitu.

QHACH’U. CHUÑU. s.
 
QHACH’U. sm. Chhuyu taksuta. / Kuna pachatixa juyphinti uka pachanakawa ch’uqixa juyphichata, niya umakïxi, ukata jayp’u tuqiru taksuta silpsuta limsuta ukawa qhach’u chuñuta uñt’ata. Qhach’u ch’uñuxa machaqa janira ch’iyarkïpana jani ukaxa ch’uqi ch’uñuwiriru waratata ukaru mä aruma ch’uñt’ata ukawa. // Mamajaxa jichharmanthixa qhach’u ch’uñu phayatayna. Qhach’u ch’uñumpi k’awna thiximpi ququ phayawaytha.

QHACH’U. sm. Chhuyu siwara yawita. / Siwara ali, janira achacht’atäkisa ukaruwa qhach’u sutichata. // Qhach’u alinaka wank’utaki yawirañawa.

QHALINCHA. sm. Sawkasiri tawaqu. / Warminakana kunjamasa chuymapaxa ukaruwa sutichi. Juk’ampisa niyaki tawaqüxi ukjatawa, imilla wawaruxa ukhama uñaqata. Kawkiri warmi, tawaqunakatixa munapayki, larch’uki, anatxayi, arxt’ayi jani imt’asa, wali q’achi p'inqasiri, laruri, anatiri, parliri imillawa, yaqhipa warmisa ukhamarakiwa. // Uka tawquxa jichhuruxa qhatuna wali qhalinchraqti. Uka warmixa qhalinchata uñt’atapuniwa. Uka qhalincha tawaquxa chachaniwa.

QHACHHWA. s. / Qhachhwaxa mä phuñchhawi thuqt’awiwa, jilamanqhaxa wayna tawaqunaka jallu jawsañatakiwa thuqhupxi, Anata jak’a arumanakawa wayna tawaqunakaxa qullu pataru thuquri, jaylliri, jallu aski puriñapataki ukhamaraki juyphi jani puriñapataki sarapxi. Arumaxa nina naktayasawa thuqupxirïtayna. Wayna tawaqunakaxa uka qhachwanwa jaqichasiñataki uñt’asipxäna, sapxiwa. Jichha pachanakaxa yaqhipa chiqanakana qhachwaxa utjakarakiwa. Khaysa Titikani Umanat’a Camachu tuqina utjaskiwa. // Anatana qhachhwa utjani, siwa, tawaqunaka waynanakawa qhachhwaru sarapxani.

QHACHHILLAYAÑA. ar. Qhachhillayasiñaxa janchiru llujt’ata jani ukaxa janira yaqha ampara wak’tkïpana wali larxañawa. Laruyiri janchipawjata amparampi llamkt’asa, jat’irt’asjama laruyaña. 
Jaqinakaxa chhiqhanqarata luk’ananakampi jasaki jat’irasaxa laruyapxi. // Mamaxa jani jachañapataki jisk’a wawaparuxa q’achhillayaña yati. Kullakajaxa sinti qhachhillayasiriwa, janira jat’inkïpana larxkakipiniwa. Wayna tawaqunakaxa jupanaka puraxa qhachilayasipxapuniwa.

QHAJSINI. s. Sinqasini. P’inqani. / Qhajsinixa kuna lurawinsa, irnaqawinsa walïkasa phinq’asiñawa. Jamasa jamasa imanaqasisjama sarnaqañawa. // Wawajaxa jisk’akasaxa nayampi sarnaqakirïnwa niya maxt’äxi ukhaxa nayampi sarnaqañxa phinq’asxiwa. P’INQASIÑAWA.
QHALLAÑA. ar. / Qhallañaxa amparampi uma waratataña, jani ukaxa kuna chuwampisa qhallatataña. Maya chuwaru uma astasina jisk’a yapuchata sukaru qhallaña. Ñut’u juyranaka willitataña. T’una yänaka willitataña, isiru aptasasa willitataña, Jupha khuysuñatakixa maya chuwata qhalltasawa q’umaki khuysuña. // Arumaru ch’uñu warataxa, juyphimpi suma luxsuyañataki umampi qhallañawa. 

QHAMICHAÑA. ar. Uñch’ukiña. / Jamasata uñch’ukiña. Waynanakaxa jamasata jamasatawa tawaqunakaru qhamichaña yatipxi. // Anuxa wañachata aycha uñjasa qhamichaña yati.

QHAMIYAÑA. ar. Jamasata uñch’ukiyaña. / Lunthataru jamasa chiqata imantasisa uñch’ukiña. Jaqirusa jani ukaxa uywanakarusa nayrampi arkayaña. Jamasata apaqañataki, jikhiqañataki, jiyt’añataki, manq’añataki, sustjañataki, arxayañataki uñch’ukiñawa. Tiwulaxa iwija apaqañatakixa wali wich’inkha unuqiyasa qhamiña yati. // Misixa achaku katuñatakisa jani ukaxa jamach’i katuñatakisa mä chaqata wali qhamiyasawa katu. Waynaxa tawaquru arxayañatakiwa qhamiña yati. Jamasanakata qhamichaña yati. Uka waynaxa qhanapuniwa qamiyaña yati. Uka phisiruxa achaku katuñapataki jaqipawa qhamisiyaña yatichi.
QHANA. s. Pacha aru. Qhanatataña. / Ch’amakana qhant’aña. Qhanaxa, michampi, nina wiyampi, jani ukaxa phaxsi qhanampi ch’amakana uñjaña, uruxa inti qhanampi uñjaña. Pachawa qhana. Isinakawa qhana utji. Qhanaxa ch’amakana, llijutati, ukawa. Qhana pachaxa qhant’i ukawa. Inti jalsuni ukawa qhant’i, arumanxa phaxsi qhana, wawaranakasa arumaxa qhanaraki. Ch'amakanxa kunasa jani uñjaskixa ukxa qhanawa uñjayi, nayraxa qhanana taqi kuna uñji. // Tatajaxa qhana qhanawa lawa q’iptiri sari. Qhanaru, jichhuxa ch’amakanxa janiwa sartañjamati. Phaxsi qhanana jaqixa jutaskatayna, niyapiniwa tupantasipxta, arupata amuytha jilajakitaynawa. [May. LLIJU]

QHANA. s. Ajayu aru. / Qhanaxa kunasa suma uñjasi, amuyunsa chiqaparu sari ukawa. Qhana sarnaqaña, qhana kunasa arsuña. Qhana arsuri jaqixa janiwa kunsa imt’kaspati, yaqhipa jila kullakanakaxa, suma qhana aruniwa jani chuyma manqharu imt’asiri, qhana aru amuyunakaniwa. Jaqïñanxa qhana kankañawa utji, ukaxa qhana satarakiwa. // Mama Isikaxa qhana arunipuniwa, janiwa jamasa arunïkiti. Qhana aruni jaqixa janiwa k’arisiña yatkiti.
 
QHANANCHAÑA. ar. / Qhanachañaxa kuna jani yatxatatsa, suma yatichasa, kuna yatiwsa juk'ampi suma amuyt’asa arsuña amuyt’ayaña ukawa. // Jilïri mallku marka irpirixa kuna yatiyawinaksa tantachawina wali suma qhanancht’i. Kuna lurawinsa, irnaqawinsa arsuñansa, amuyt’añansa chiqaparupiniwa sari ukawa. // Chuyma phuqhata kuna saräwinakasa tukuqata jilïrinakaxa kunansa chiqaparupiniwa sariri. // Micha qhanaxa ch’amakana sarnaqañataki askiwa.

QHANJTA/QHANTATI. am. Sapa uruwa uru tukuyxasaxa ch’amakt’i, ch’amakt’asina aruma paqarina juk’ata juk’ata intixa mistuni, mistunisa juk’ata juk’ata qhanjti willjti ukaruwa qhanjta/qhantati sata. // Mamajaxa qhanjta qhathuru sari. // Tatajaxa qhantatiwa t’ant’a alari sari.
 
QHANTAYAÑA/NAKTAYAÑA. ar. Ch’amaka chiqana/chiqaru qhana uskuña, ch’amakana qhantayaña. Maya ch’amakawjana qhantayataspa. Mayniwa nina naktayasa qhantayi naktayasa (t’uxt’asa) qhantayaña. Qhantayañaxa, pata suni tuqina, qhirwana, ch’umina ch’amaka arumana sartañatakixa kuna uñjañatakisa micha qhantayaña, jichha pachanakanxa yaqha qhanawa utjxi. // Michaxa ch’amakana qhantayaña, ch’amakana janiwa jaksnati. // Mäki nina qhantayaña muntha.

QHANANA. vl. Jani ch’amakana, qhanana qamaña, inti qhanana jakaña, uru qhanana luraña, lusa qhanana sarnaqaña. Inti qhanana kuna lurawisa lurañjamawa. // Qhanana jani sartaña atkthi, ch’amakana juk’ampi janiwa sartxkiristthi. // Phaxsi qhanana arumaxa kayuki kawkisa sarañjamawa.

QHANANA/QHANUNA. s. / yapuchaña uraqiwa qhanuna sasa sutichata, qhanunaxa yapuchsuta uraqiwa, nayraqata yapuchaña uraqixa puruma satawa, puruma yapuchata qhipha maraxa qhanuna satawa, kimsa mara yapuchaña uraqixa t’ult’u satawa. // Qhanuna uraqiru ch’uqi kutirpuñawa, wanuni uraqiskiwa. // Uka qhanunaru jawasa satasiñawa, walispa.

QHANAÑA. intr. Qhant’aña, llijuña. Qhanañaxa intjama, lupjama qhant’añawa, ch’amakana qhant’aña, ch’amakana llijuña. Ninawa qhanaspa, llijuri qhisphillunakawa qhanaspha. Warawaranaka laxa ch’amakana sank’jampuniwa qhanaña yati. Ispilluxa wali qhanaña yati. Tawaqunakaxa suma lliphipkiri isinaka uskusipxi, qhisphilljamawa qhanaña yatipxi.

QHANANCHAÑA. tr. Qhanañchsuña 
Qhana arsuña, jani kunasa imt’añäkiti, imt’askïpana qhananchaña. Amuyt’ayaña, aruskipasa aruskipasa qhanstayaña, ukawa qhananchañaxa. Mä tantachawina jaqiru jani ñanqhachañapataki k’ari arunaka qhananchaña, jaqiru k’asiriskïpana yaqhipa yatichirixa yatiqirinakaru suma qhananchaña yati. // K’arixa janiwa imt’asiñäkiti, qhananchañapuniwa, jani qhananchataxa jaqixa k’arisiña yatt’asiwa.

QHANTATI. Urutataña. s. / Qhantatixa ch’amakäkasina qhana qhana qhanatatki, intixa niya jalsuniñampïki ukja pachawa, janira inti jalsunki uka pacharuwa qhantati sata. // Mamajaxa sullkajaru qhantatiwa alisnaqi, janiwa urukama ikiykiti. // Qutaru challwa katurixa qhantatiwa sari.


QHANAPAQU. s. / Qhanapaquxa mä aliwa. Uka alixa qulla qurawa, ch’uxu usutaki, junt’u usutaki qullawa, lupina lupjatatakisa qullarakiwa. Kulira, puraka usutaki qullawa. P’usuta jintjayañataki qullawa. // Uka wawaru qhanapaqu ch’axjasa apxatañawa, lupina lupjatawa.

QHANAWIRI. s. / Qhanawiri mä markana sutipawa. Nayra uñsta sutinakawa sapxiwa qhanaña, uñstaña, uka amuyunakata waraqata aruwa. Qhanawiri markaxa khaysa Paka Amaya tuqina jikxatasi. // Kullakajana chachapaxa Qhanawiri markatawa.

QHANJTA. Chharphu chharphu pacha, intixa qhanapa willitatani ukaruwa qhanjta saña. Aruma ch’amakaxa, qhanatati ukaruwa qhanjta saña. Alwa qhanjtanxa ikiña utata mistusaxa uywanaka kunatixa nayrasaxa uñjki ukanakawa amuyasxi. // Qhanjta pacharuwa qarwaxa qulluru anakiña.

QHANJTAÑA. intr. / Maya jila kullakaxa qhipt’aspa jani ukaxa ikkhaspa ukapachawa qhanjtaspa. Mäkiwa sarata, sarkasa thakhina qhanjtaña.

QHANTATIÑA. a. / Qhantatiñaxa aruma paqara jani ikini qhantatkama utjañawa. // Jichha arumaxa qhantatiñäniwa sapa amayuru tumpkami, ukata sapa tumpawinwa qala kayunimpi kimsa kuti anatt’awayañani, inti jalsutaru qalapari manq’añani. 

QHANTATIÑA. intr. impers. Willjta.
Maya jilata, kullakasa nayriri k’ank’a aruta sartawayasawa maya markaru purisa qhantati. Nayra tunu achachilanakasaxa kayutaki markanakaru qarwanaka ant’ata alaqt’asirisa sarapxirïtayna, ukata qhathunakaru sarasaxa qhantatiña yatipxäna. // Alakipa mamanakaxa qhathuna qhantatiña yatipxi.

QHANPACHAPINI. adv. /
Tantachawinxa kunatsa yaqhipa jila kullakanakaxa qhanpacha qhananchapxi, aski amuyunaka qhanpacha arsuri, wakiskiri amuyunaka jila kullakanaka qhanpacha uñachayapxi. // Achachilaxa qhanpachapuni arsuxa. 

QHANQHA/THANQHA. adj. sm. 

QHANQHALLI. sm. / Jaqina chuymapaxa lurawipasa kunjamasa uka yatiyi. Jaqina chuymapaxa kunjamasa ukaruwa sutichi. Qhanqhali jaqixa ina wasa arsuri, jaqina arsutapaxa ina jani yäqañjama, ina kunsa parlaki, jani amuyt’asasa arsuki jupanakaruwa ukhama sutichata. // Tata Maryuna qhanqhalli yuqapaxa jiwxataynawa. 

QHANQHALLIÑA. ar. / Qhanqhalliña aruxa qhanqhalli chuymaru sutichiri aruta juti. Qhanqhalliña ina wasa arsuña, jani amuyt’asisa arsuña ukawa. // Tata Pirutixa tantachawina inakiwa qhanqhalliña yati, janiwa khitisa ist’kiti.

QHANSTAYAÑA. ar. Jamasata apsuña, jamasata waysuña, jamasata qhant’aña. Amuyunaka qhanstayaña, kuna jani wali amuyaski uka qhanaru uñstayaña, ukawa. Yatxatirinakaxa lup’ipsa, amuyt’asa, yant’asawa qhanstayapxi. // Uka warmixa wajcha wawanïtaynawa, qhanstayaña amtäski. // Chuyma manqha amuyunakaxa qhanstayañawa. 

QHANSUÑA. ar. Llijkiri yänakampi k’ajkatasa nayraru surump’iyaña. Micha qhanampi nayraru chharpht’ayaña. Khunu khununti ukaxa lupina yamakisa walpuni qhansuña yati. Qhana qhansuyaña. Asu wawanakaxa, qhanaruxa janirawa jichükiti ukhamipanxa lupiru uñtayataxa lupixa qhansuña yati. Nayrapaxa qhathiraspawa ukaruwa qhansuña sata. Ch’axwata arunaka, jani wali arunaka, wakiskiri aruna qhansuña, uka amuyusa utjrakiwa. // Qullunakaxa q’ala khununtatawa nayraru q’alpuni qhansuña yati, ch’iyara qhisimampi llusirasiñawa walispa. // Uka warmixa qhiphaxata parlasiñaki yati, qhana qhansuñawa, wanichañawa.

QHANT’AYAÑA. ar. Mayniru qhant’ayaña. Nina wiyampi qhant’ayaña, michampi qhant’ayaña, qhisphillumpi qhant’ayaña yaqha jaqiru, jani ukaxa mayuwjansa qhant’ayaña ukaruwa qhant’ayaña sata. Jani ukaxa nina wiyampi ch’amaka arumana aski uñjañataki qhant’ayañawa. // Qharüruxa markana jach’a nina qhant’ayañäni. // Yuqalla aksaru qhant’ayanita, ch’amakana janiwa uñjaskiti. Alguien alumbrando

QHAPAQA/QHAPHAQA. sm. Qhaphaqaxa wali jach’a ajayuni jaqina sutichiri sutipawa. Kunjamasa Qhaphaqa jaqixa: wali amuyuni, llamp’u chuymani, amuyt’ayiri jaqiwa. Marka irptiri jaqi. Nayra inka pachanxa marka irpirinaka ukhamaraki ayllu irpirinakasa Qhaphaqa Mallku satätaynawa.


QHAPHIÑA/QHUPHIÑA/LLUPAÑA. s. Qhaphiñaxa p’iya llupañawa. Qhuphiñaxa chuwaru uñtasita pampillt’atjama phukhuru, wakullaru, chaturu qhuphiñataki wakiskiriwa. Nayra pachanakanxa uma chatuxa maya chuwampi qhuphitanwa. Saykiri yänakawa qhuphisispa. Phukhu qhuphiña, pirwa phuphiña, t’uxu qhuphiña utjarakiwa. // Uka phukhu lluparatawa janiwa jank’asa wallxtkaniti, qhuphiñampi qhuphintanïñawa. // Uka qhaphiñaxa k’ank’apuniwa jariñawa.

QHAPHIRAÑA/QHUPHIRAÑA. ar. Kawkiri yänakatixa qhuphiñampi qhupxatataki ukanakawa apaqqhaña ukaruwa qhuphiraña, sata. Asxatata, imxatata, llupxatata aptaña ukaruwa qhuphiraña sata. Maya wakullaxa qhuphirataspa ukhaxa kuna q’añusa chhichhillankhasa mantakispawa. // Uka anuxa lunthatapuniwa manq’a phukhu qhuphiraña yat’atayna.

QHAQHA. Uri.

QHAQHAÑA. tr. Mayni jila kullakasa tunu, ch’amampi amuypa arsuskaspa ukhamata mayninakaxa uka amuyuru maysaru qhaqt’aspa ukhamata aka amuyuxa maysaru amtataxaspa. Obligar, cambiar de opinión.
· Amuyujaruxa qhaqhasawa maysaru uñtäwayapxi.
· A mi opinión, con palabras contrarias han cambiado.

QHAQHANTAÑA. tr. 
Qhaqhirixa ch’akha qhaqsuta k’achata qaquntasa jiyt’asawa, yäparu uchxi. Qhaqhirixa llamkt’asa llamkt’asawa k’achhata qhaqhantxi. Colocar el hueso deslocado.
· Jach’a tataxa qhaqhantaña yatipuniwa.
· El abuelo sabe muy bien colocar a su lugar el hueso.

QHAQHARAÑA. tr. /
Maya quqata jisk’a jach’a llaqanaka wikhaqaña jani ukaxa qhaqharañawa. Turpa thuru lawanaka qunqurimpi qhaqharaña.
Kuna pachasa sustjatata p’iqi usu ukhawa maya phichu ñik’utata jiyt’asa qullasxañapataki qhaqharaña. Quitar la rama del árbol, romper los palos. Curar el dolor de la cabeza.
· Phayañataki lawanaka qhaqharaña.
· Para cocinar romper los palos.

· Sustjataruxa ñik’uta qhaqharaña.
· Al asustado jalar de un mechón de cabello.

QHAQSUÑA/QHAQHARAÑA. tr. / 
Markanakasanxa kunaymani qullirinakawa utji, jilpachaxa mamanakawa qhaqhuña yatipxi. Kuna pachasa maya kuchu ñik’utata ch’amampi katt’asa jiyt’i ukhawa q’ux sasa ist’asi, ukapachaxa p’iqi usuyasirixa thusanukuñapawa ukhamata sustjata qullatäxi. Jisk’a jach’a jaqisa sustjasiritanwa. Curar al asustado.
· Sustjatanakaruxa qhaqharañawa
· A los asustados jalar de un mechón de cabello.

QHAQSUSIÑA. prnl. Q’iwsusiña. Anatasa, liwisisa, jaqusisa, sarnaqkasa ch’akha muqu maysaru jitjtayaña jani ukaxa q’iwsusiñawa. Luxarse.
· Piquta anatasawa qhaqsusi.
· Jugando al balón se ha luxado.

QHAQHIRI. adj. Qhaqhantiri. Aski yatiri, qullt’iri. Llamkt’asakiwa amuyi ch’akhanakana unxtatatapa, ukhamata amparapampi ch’amampi qaqusawa yaparu askichxi. Él que cura luxasiones.
· Jach’a tatawa qhaqhantiri.
· El abuelo sana las luxaciones. 
 
QHARA/QHALT’I. s.



QHARÜRU/ARUMANTHI. s. / Jichha ururxaru jutiri uruwa, jani ukaxa arumanthi uruwa. // Qharuru jikisiri sarañäni.

QHASA. st. / Qhasaptaña. Qhathiraña.

QHATHI. st. / Ch’uqi juyrawa umampi suma maya lamanata phukhuru jarintasa qhathiyaña. Qhathixa sillp’inpacha qhathita phasampi manq’aña. Llamaykasaxa ch’uqi sillp’inpacha wajasa qhathiyapxi uka janiwa t’amantkiti. // Qullu ch’uqi qhathi p’ujsakiwa.

QHATHIÑA. ar. / Pukhuru manq’anaka ninampi suma qhirita phayasa qhathiyaña. // Yuka achuxa phukhuruwa qhathiyaña.

QHATHI QHATHI. st. / Jaqina p’iqipawa aruma thuqtasa thuqtasa sarnaqi.

QHATHU. st. / Alasiña, aljasiña, laqasiña, chhalaqasiña. Qhatunxa achunaka, yänaka, isinaka, manq’anaka aljasiña alasiñataki utjaraki. Kawkha qhatunsa, pata, suni, qhirwa, junt’u uraqina achuri achunakaxa utjapuniwa. // Patana uraqina, utanaka jayankatapatxa qalakuyata alasiri alaqasiri sarapxi, taqiwa achunakapa qhathuru apapxi, yaqha jani utjiri achunaka alaqasiñataki apapxi. Ch’uñumpi tunasampi chhalaqasiña utjaraki.

QHAWA. st. / Qina qina thuquñatakiwa uturunku uywana lip’ichipata chullucht’asa ukhamaraki yäparu k’umt’ayasa lurata. // Thuqurixa qhawankamakiwa sari.

[image: qhawa]

Qhawaxa maya k’achacht’ata thuqhuñataki isiwa. Qhawa isixa qina qina chiriwanu uka thuquñanwa ucht’asita thuqupxi. Qhawa isixa uturunkuna lip’ichipata aski k’achhacht’ata luratawa. Nayra achachilanakaxa uka isinaka askina imasipxirïtayna. 

QHAWA. st. Satarakiwa kuna pachasa maya quqa khuchjatäki ukapachawa amuyata maya lip’ichimpjama qhawxatata. // Waña eucalipto sillp’ipaxa qhawstiwa.

QHAWILLA. sm. / Maya jisk’a punchuwa, jilïri irpiri mallkunaka jani ukaxa jilaqatanaka uchasi. // Mallkunakaxa jisk’a punchuniwa.

QHAWAÑA. ar. / Aynacha pata suni uraqinwa arsupxaraki, qhawañaxa maynixa kunsa luraski, kawksa saraski, kamachaskisa uka jamasata uñch’ukiñawa. // Wawanakapaxa jamasata wali qhawaña yatipxi.

QHAWSTAÑA. ar. / Yunka junt’u markanakana katari asiruwa wasa uywanaka qhawstapxi. Katari thantha lip’ichipawa qhawaxa ukata machaqa lip’ichiniwa sartxi. // Jaqixa lupimpi ajanu nakhantayasi uka pachawa sillp’irtaña yati, ukaruwa qhawstawa sapxaraki. Katari asirunjamawa ajanumaxa qhawsti.

QHAXU/QHIRWA/LISU/THIJWA. sm. / Niya jisk’a sartiri jalnaqiri yuqalla wawanaka kunsa wali jani wali lurapxapuniwa, awki taykarusa juchhikiyaspawa. Qhaxu wawaxa jak’ata uñjañawa, ukhamaraki jach’pachaxi ukapachasa ixwañawa. // Yaqhipa pachaxa kunakikani  jach’akani uka pachaxa satasa yatitaraki. Wawamaxa wali qhaxuwa.

QHICH’A. st. / Yapunakaru waña pachanakawa allitkama uma irpaniña ukhamata yapuru umampi qhich’añataki (qarpañataki). // Qhich’a irpaniñatakiwa alliniña.

QHICH’AÑA/QARPAÑA. ar. / Uma jalsu jak’anakana yapunaka waña pachanakana jani jallu purxatki uka pachawa umampi qhich’apxi.  Yapunakaxa maya wawarjama aski suma ispallanakaru umayata uywata. // Qhulu uraqinaka jasaptañapatakixa umampi qhich’añawa. Wañjti ukhaxa yapuxa qhich’añawa jani pharsuñapataki.

QHICHWA. st. / Ukaxa maya Awya Yala uraqina arupawa. Qhichwa arsurinakaxa khaya inka pachatpachawa saranakaparjama sarnaqapxatayna. Qhichwa aruxa Chuqi Apu alaya uraqinakana, Qhuchapampa, Ururu, P’utuxsi, Chukichaka suyunkanwa arsupxi. // Qhichwa jila kullakanakaxa qhirwa ukhamaraki pata suni uraqinakana jakapxi. Qhichwa jaqinakaxa ch’uqi yapuchapxi.

QHILLA. st. / K’ullu lawanaka, uywa thaxa, phuru, jani ukaxa t’unanaka ninampi phichhantata qhillaru tukxi. Qhillaxa yapuru wanunuchañataki askiwa. // Yapuchatawjanxa suma chapara ch’uqi, q’umaki, jach’akamaki achu. Maya warmixa wawachasi uka pachaxa jani utata mistusa thayt’ayasiñapataki qhilla q’ara lip’ichuru uchasawa yaq’arayaña, jani ukaxa jamarayaña. Llajantata ch’uqi alinakaruxa qhillampi jich’ikipaniña. Qhillaxa yatirakiwa kuna pachati maya yatiri waxt’i ukhaxa aski janq’u qhillaki utjani, aski suma katuqasitapa ukhamaraki askinaki kunasa sarantarakini. Llajantata ch’uqi aliruxa qhillampi jach’ikipañawa.

QHILLAPATA. st. / Q’añunaka apnuqañawja, jani ukaxa q’añunaka tantañawjawa. Qhillapatawjaruxa taqi q’añunaka apata, jaqinaka qhillapatawjaru jamariri sarapxarakiwa. Qhillapataruxa anunaka ukhamarki khuchhinaka manq’a thaqasiri sarapxi. // Qhillapataxa jani usunaka sartañapataki aski uñjatäñapawa. Qhillapatanxa chhichhillankhanakawa jakapxi.

QHILLARI. st. / Jisk’a ch’imi chhichhillankha junt’uwjana jakapxi, Yunka uraqina, café yapunakana ukhamaraki jayp’uruwa jaqiru wila ch’amsuña yati, ukata wali janchi jasiraki. // Café pallaña yapunxa qhillariwa utji.

QHINCHHA. sm. / Kawkiri jaqiti maynimpi maynimpi sarnaqi ukaruwa qhinchha jaqi sapxi. Willjta, maya jaqixa utapata mistu ukata nayraqata maya warmiru uñji uka pachaxa janiwa askïkiti sapxiwa. // Kuna uywaru tuqisasa qhinchha satarakiwa. Yaqhipa ina uywanaka uta jak’aru jutaspa uka pachaxa maya chimpu ukhaxa qhinchhawa sapaxarakiwa. Jukuxa maya qhinchha uywawa.

QHINI. sm. / Maya kasta aski suma p’ujsa muxsa ch’uqi achuwa. Qhini ch’uqi phayt’ataxa ina phillmikiwa mäki qhatiraki, phasampi chilltasa manq’añatakiwa. // Utjarakiwa qhini apillasa, qhini ispalla mama, qhini ch’uqita suma, juyphichata ch’uñuxa phuthisiñataki mäkiwa chullt’araki. Qhini ch’uqixa ch’amanchapxistuwa.

QHIPHA. sm. / Siqisiñansa, jalañansa, sartañansa qhipankaña, kuna atipt’ansa qhipa puriña. // Wawanakaxa qhipa qhipa sarnaqapxi. Yaqh ipa uywanakaxa qhipakpuni sarapxi. Jiwasana qhiphaxasa saraksnawa. 

QHIPARAÑA. ar. / Kawki sarañatsa qhiparaña. Jani aski samkasipki uka pachaxa kuna lurañatsa sarañatsa qhiparapxi. // Irnaqaña tukuyañataki qhiparapxi. Thakiwa jani askïkiti ukata qhipharä.

QHIPHARAYAÑA/QHIPHT’AYAÑA. ar. / Mayniwa jila kullaka jani ukaxa maya tampacha jaqinaka jani kut’añapataki, sarañapataki qhipharayaña. Jani aski samkasa qhipharayarakispawa. // Mawk’ampi irnaqañataki qhipharayataspawa.  Qhananchañapatakiwa qhipharayaña.

QHIPHARIRI. sm. / Maynixa qamarkasasa janiwa pachaparu kutt’ankiti, qhiphariri yatitapuniwa. // Mayni jila kullaka wakt’ayata jani phuqhasa qhipharaña yati. Jaqitsa, uywanakatsa sarkasaxa qhiphaririwa. Uywa tamata qhiphaririwa.

QHIPHA. am. / Jaqitsa, uywatsa, maya siqi quqatsa jani ukaxa yänakatsa qhiphankiwa. Yatxatañansa, sartañansa, atipt’asiñansa, irnaqañansa maynixa qhiphankiwa. // Nina wiyata atipt’asiñanxa qhiphaki purini.

QHIPHANKIRI. sm. / Maya uywata, jaqita jani ukaxa kuna yänakata, markatsa qhiphankiriwa. 

QHIPHATA. sm. / Yaqha pachataki kuna wakichañasa, irnaqañasa, aruskipañasa qhiphartayaña. Qharürutaki, jayp’utaki, mawk’ampjaru qhiphata wakiyaña. // Qhiphataki satañäni.

QHIPHÄXA. sm. / Kuna yänakasa, jani ukaxa jach’a qullunakasa qhiphaxana jikxatasi. // Uta qhiphaxata aptanta.

QHIPHA. st.  / Uywatsa jaqitsa qhipaki sariri. Nayririta qhipha sariri. 

QHIPHT’AÑA. ar. / Aliqata jani mäki apthapisitata ukhamaraki yaqhipa pacha ikjasawa qhipt’aña utji. 

QHIPHST’AYAÑA. ar. / Anatasa, imantasawa mayniru qhipstayatäspa, kuna irnaqañanakana jani ukaxa atipt’asiñansa. 

QHIPHT’AYAÑA. ar. / Amuyumpi jani aski amuyumpiwa qhipt’aysna, aruskipaysna, irnaqaysna jani ukaxa machaysna ukhamata maynixa qhipt’aspa. Yapuchirinakaru pacha uñch’ukisa qulluna, pampana yapuchaña qhipt’ayaña yatipxaraki ukhamata jani inamaya irnaqatañapataki. // Qhipt’ayañaxa jani jucharu, chhijiru puriñapataki askirakiwa. 
 
QHIPHT’ATA. sm. / Jaqitsa uywatsa qhipt’ata sarnaqirixa utjapuniwa.  Maya warmi, chachasa qhipt’atakipuniwa sarnaqaña yati, ukhamaraki uywatsa utjaraki. // Kuna pachati atipt’asiña utji ukapachaxa jani wakichatäki ukanaka qhipt’atakipuniwa puripxaraki. 
 
QHIPHA URU, QHIPÜRU. st. / Arsusiwa akata qhipa pachanakana, maysata saraksnawa akata qhipha urunakaxa askikiniwa, janiwa askikaniti ukhama amuyunakasa utjarakiwa. // Akata qhipha urunakawa uñjasiñani, jikisiñani, amtañani, ch’amanchañani, turkañani, manq’t’asiñani. 

QHIRI. st. / Ñiq’ita lluch’st’ata phayañataki. Qhirixa anqawjana ukhamaraki uta manqhana maya wakiskiriwjana, paya ukhamaraki kimsa phukhutaki luratawa. // Qhirita phayt’ataxa aski sumawa.

QHIRWA. st. / Qullu taypinaka ukhamaraki qullu kayuwja pampanakana turpa junt’u uraqinakawa, ukawjana nayraxa ch’uqi, arveja, jawasa achuxa achuritayna. Durazno manzana, pera, tunqu yaqha achunakasa achuyapxirïtayna. 

QHISI. st. / Maya niya qaqa atini tantiyu aski challwa Titiqaqa qutana jakiri. Uksa quta iramana jakirinakaxa wajsupxi jani ukaxa challwa luxru (wallaqi) phayapxi. // Janiwa qhisi challwaxa Titi qaqa qutana utjxiti. 

QHISPI. st. / Jach’a maquina ukampiwa lurata, ventana uñtañataki ukhamaraki inti qhana mantaniñapataki lurapxi. Lirphusa (espejo) qhant’ayañataki luratarakiwa. // Jani suma uñjki ukanakaru qhispillumpi (lente o anteojo) irkatatawa sarnaqapxi.

QHISPILLU. st. / 1. Qhispita p’akjata yänaka lurata, ari q’achini qhispillunaka janchisarusa kharjarakispawa ukhamaraki kuna kharjañatakisa askirakiwa. 2. Yatxatata wintusa apsurinakaxa aski qhispillunaka wakichasawa chhuxrichatawjata wila apsuña yatipxi. 3. Maya qhispillu p’akisi, kuna wakichawinsa ukhaxa janiwa askïkiti. Maya waxt’ana qhispillu p’akisi ukaxa janiwa askïkiti.
 
QHISPIÑA. ar. / Uka jani waliru purisa qhispiña. Sañäni mäwk’ataki umaru jalantañatxa qhisptha. // Achakuxa phisita qhispi jiwatäñapanwa.

QHISPIYAÑA. ar. / 1. Khititi jani walt’añana jikxataski ukaruwa qhispiyaña. Maysatxa saraksnawa mayni jilata kullaka masiparu maya jani walita qhispiyaspawa. Ukata sañaxa utji, nayawa qhispiyta anchhita kunaruxaya puriskchispäna. 2. Pasku uruwa uywa awatirinakaxa qullu pampana, jaqina yapupata maya ch’uqi, apilla, jawasa alita achunakapa apaqt’ani ukhamata uka jayp’uxa phayt’asipxi, ukaruwa qhisphiyaña sataraki.

QHISTHI/QISIMA/QHISIMA. sm. / Qhistixa jiwq’i (juq’i) jani uka jiq’i ukampiwa utaxa ch’iyart’i. Hollín. Phayasiña utana, pirqa, jichhu, phukhusa, lawanaka wali qhistintaña yati. // Wawanakasa phayiri, mamasa jani ukaxa uywasa qhiri jak’ana sarnaqasa qhisthipuniwa, ukata qhistiki phayaña utata mistuni. Amaya urunxa (todos santos) t’ant’a achachi ukhamaraki t’anta awilana, nayra, nasa, lakapa lurañatakixa qhisimampi jak’uru kitusawa wakichatampi uchasa k’achhacht’aña yatipxi. Jayri pachana siwara phawataxa yaqhipanakana qhistikiwa achuraki, yatxatirinakaxa usuwa sapxarakiwa. Qhisimaxa askirakiwa, qarawa, qarachi qullañataki, chuxumpi jarsusa qarachitawjanakaru qhisimampi jawsuta k’athaki suxurayi (wañarayi). 

QHISTHICHAÑA. ar. / Mayniru amanuta qhistimpi jawsuña jani ukaxa qhistichaña. // Anatañanakana, umañanakana ikkhiriruwa qhistimpi jawsuña yatipxi. 

QHIWIÑA. ar. / Lawa, arma ukanaka kallachi pataru apaña jani ukaxa qhiwiña. Yapuchirixa waka anakisa arma qhiwiña yati. // Waka waka thuqt’añanakanxa q’awsillasa qhiwt’atawa thuquña yatipxi. Challwa katurinaka, yuqiña, chawuña lawata lurata qhiwt’atawa sarapxi.

QHIWTAÑA. ar. / Maya lawa jani ukaxa arma uraqita aptasa qhiwtaña. // Maynisa jani ukaxa waljanisa maya jathi lawxa qhiwiña yatipxaraki. 

QHIYA. st. / Junt’u uraqinakana qhiya t’arwaxa achu. Qhiya t’arwata qapusa chusinakawa sawuta ukhamaraki isinaka p’itata. // Jach’a máquina utjipanxa jacha tukuyunaka lurapxi, isinaka ukhamaraki hilo ch’ankha thuru juch’usawa ch’ukuñataki lurata. 

QHIYA YAPU. st. / Junt’u uraqinakana jach’a uraqinakana qhiya alinaka  yapuchapxi. // Qhiya t’arwanakatxa jach’a empresas ukanakana isinaka lurañatakixa hilo ukhamaraki tela ukanakaru tukuyapxi.

QHUCH’A/LLACH’A/Q’UCHHA. st. / Kuna pachati usuta jani ukaxa ikita sartata, nayraxa qhuch’antata uñjasi. Jani ukaxa ch’uxña jurmjamawa nayra thiyanakana utji. Jisk’a asu wawana nayrapaxa yaqhipa pacha wali qhuch’antatawa uñjasi, ukatakixa taykana lichipampi chawt’asawa chulltayapxi. //  Janiwa anuna q’uchhapampixa nayraru jawkatasiñäkiti, almanakawa niya inti jalantata uksaru uñjataxaspa.

QHUCHHTHAPIÑA/QUTTHAPIÑA. ar. / Irnaqañanakana kuna juyranakasa, qalanakasa, laq’asa, wanusa paya amparampi qhuchthapiña.  // Yaqhipanakaxa maya jisk’a t’alpha lawampiwa yanapt’asipxi qhuchhthapiñataki. 
 
QHUCHHUÑA. ar. / Amparampi kunanakasa qhuchhuña, mayawjata  yaqhawjaru qhucht’aña.  Jichhürunakana maya tractor ukaxa laq’a qhuchhuña yati. 

QHUCHHXATAÑA. ar. / Amparampi uraqinjama qhuchhusa maya qutucharu qhuchxataña. Amtakiñani, maya tractor laq’a qhuchusaxa maya laq’a qutuchataruwa qhuchxataña yati. 

QHULU/TIKANTATA. sm. / Kawkiri achunakati jani ukaxa manq’a luratanakasa jasaki wañsusa qhuluru tukuwayxi (jawasa, tunqu, arwija, t’ant’a), sañani, ch’uqi ch’uñuchata ina pañukiwa, ukata wañt’ata qhulu ukhamaxiwa, jani qhuluñapatakixa wasitata chulluchanäxi (duro, seco). // Jaqinakaxa jani arsuri umphuki sarnaqi ukanakaru chuymawa qhuluntata sapxi. 

QHULLI. st. / Kawkiri jila kullakati uraqi qhulli, wakampi, jani ukaxa tractor ukampi yapuchañataki.

QHULLIÑA. ar. / Anata, achuqa phaxsinakawa waka yuntampi jani ukaxa pikumpi uraqi yapuchañataki jurïkipana unxtayaña. Yapuchirixa pachaparuwa yapuchañataki uraqi qhulliña yatipxi, waka yuntampi puruma jani ukaxa qallpa uraqi qhulliña yatipxi. // Kuna pachati maya uraqixa yapuchañataki unxtayataki ukaru qhullita sapxaraki.

QHULLIRI. sm. / Kawkiri jilatasa juri uraqi unxtayki yuntampi yapuchañataki ukaruwa qhulliri sapxi. Tractor ukampi qhulliri jilataxa qhulliri satarakiwa. // Nayra pacha jilatanaka wirimpiwa uraqi qhullipxirïtayna. Uysumpiwa pani jani ukha pusi jilatanaka qhulliri sarapxiritayna.

QHULLUQIÑA/QHULLUMIYAÑA. ar. / Wayna, tawaqu quta jawira umaru mantasa wali umampi anatasa qhulluqiyi. Jisk’a wawanaka umaru qununtasaxa wali anatasa hulluqiyaña yatipxi. // Puraka usu sarti ukhaxa purakasa qhulluqiña yatiraki. 

QHULLUQIYAÑA/QHALLAQIYAÑA. ar. / Lamanana, chatuna uma warxatatäki ukaru ampara luqantasa unuqiyasa qhulluqiyapxi. Kuna pachati uma wallaqi ukapachaxa qhulluqirakiwa. // Umani chatu, lamana aksaru uksaru unuqiyasa qhulluqiyapxi.

QHULTHUÑA/QHURQHUÑA. ar. / Jilata kullaka aruma tuqiruxa aski suma ikt’asaxa wali qhulthuña yatipxi,  janiwa laka amstata (laka ansatata) ikiñäkiti ukatawa qhulthupxi. 

QHUMAÑA. ar. / Qhumañaxa paya amparampi katuntasa muyunt’ayaña, munart’asa q’ayacht’añawa. Jach’a markanakana wayna tawaqunakawa qhumasiña yatipxaraki. // yapuchirinaka, uywaru, ukhamaraki achu alinakaparusa munasiña chuymampiwa qhumaña yatipxi. Yaqhipa jilata kullaka paya chuymawa qhumapxi. Llamayurixa ch’uqi kustala qhumant’asawa aski phuqhachañataki qhiwti. 

QHUMANTATA. sm. / Munasirinakawa qhumantata sarnaqapxi. Jaxu uma umiri umatanaka qhumantata sarantapxi.  

QHUNA. st. / Waña juyra ñut’uchaña aski yäwa ch’ullqhi samancha jani ukaxa Qumanchi qalata liq’suta.  // Siwara qhunataxa akuñataki, jupha juyra qhunataxa aqallpu wakiyañatakiwa. Qhuna qalaxa awichajankiwa.

QHUNAÑA. ar. / Qhunaña waña juyranaka ñut’uchañawa.  Kimsa qalawa wakisiri qhunañataki. Nayraqataxa suma quña q’uma lip’ichiwa jant’akt’aña jani ukaxa q’uma mantel ukasa askiskarakiwa. Maya qalaxa chillpa, jach’pacha pallalla qhusqha khankha qala ukatxa jisk’pacha sayt’u qala qhunirina katxaruñataki. // Jach’a tataxa jupha juyra qhunaski.

QHUNATA. sm. / Waña juyranaka qhunasa ñut’uchatawa. Qhuna qalata qhunata juyranaka aski suma q’uma manq’awa. // Jiwk’ita jamp’ita juyranaka qhunata suma manq’arakiwa. Siwara juyra qhunata aski suma jak’uwa manq’añataki. 

QHUPHIÑA/QHAPHIÑA. ar. / Maya chuwawa phukhuru, uma chaturu jani kuna q’añusa jani mantañapataki qhuphiñawa. // Jichha pachanxa sañuta lurata, jiruta lurata, lawata khitsuta qhuphiñanaka utjxi. 

QHUPHI/QHUPHIRAÑA. ar. / Kuna juyrasa, umasa, phukhuna phayata qhuphitäki ukawa qhuphiraña. // Yaqhipa pampa uraqinxa uma phuju qhupxatatawa, uma waysuñataki qhuphirañawa. 

QHURA/JAWIRA. st. / Qulluta jalsuri uma qutaru puriñkama sarki ukaruwa qhura sata. Jawirata uma atipjani, yapunakaru qala ch’allanaka qhuchtawayi ukaruwa yapu qhurantata saña. 

QHURU. sm. / Qhuru jaqixa wali tuqisiri, thithiri, jisk’achiri, pachaparu sarnaqayiri, jani chuymanïkaspasa ukhamawa, ukhama jaqiru janiwa jak’añjamakiti. // Qhuru warmisa qhuru chachasa utjarakiwa. Kuna yanapa mayiña, achikt’asiña pachanxa janiwa arxayañjamäkiti. Qhuru jaqinakaxa askirakiwa jani wali sarnaqirinakaru jach’a lakapampi janch’utatañapataki, ukata uka jaqi axsaratapuni. 

QHURUKUTU. st. / Maya tantiyu jamach’iwa chupika nayrani, paqu ch’ixi jamach’iwa. uka jamach’i  panipuniwa kawkhansa sarnaqapxi.  

QHUSI. sm. / Aski jiwa niya larama nayrani uñanaqt’anïwa. Anunaka jiwaki qhusi uñnaqatapata munart’aña. 
 
QHUSQHU/CH’ISLLI. sm. / Qhusqhuxa khitisa jani jariqt’asisa wali ch’islli (qhusqhu) sarnaqapki ukawa ukhama uñt’ata. Amuyt’añataki, kuna pachati jani kamisana kunkawja chiqa jani t’axsutäki ukhaxa  wali ch’isllintata qhusqhuntata uñjasi. // k’añasku askichirinakana isipaxa wali qhusqhuwa. Walja lik’i aychanaka wallaqiyirinxa qhusqhurakiwa.  Aceite ukaxa wali qhusqhuwa.

QHUTHAÑA. ar. / Jaqinakawa qhuthaña luraña yatipxi, jallu pachana uma katuqañataki ukhamata uywanaka waña pachana jani umata pist’atäpxañapataki. 

Kawkha uraqinsa uma jani utjki ukawjana jallu uma katuqaña qhut’aña, qarwa, iwija, waka, juk’ampi yaqha uywanaka  umapxañapataki allipxi. // Waña pachana qhut’añaxa wañt’aña yatxaraki, ukhamata uywachirinakaxa llakisi ukhamaraki uywanakasa t’aqhisipxi, ukatawa wali jallu puriñapaxa mayita uywanakana manq’añata ukhamaraki umata jani t’aqhisipxañapataki. 

QHUT’A. st. / Maya jisk’a aliwa pampanakana ukhamaraki qullunakana jisk’a laphinakani pampaki jilaraki.

Q’. q’.

Q’AYACHAÑA. ar. / Q’ayachañaxa wawaru, uywaru, achunakaru wali munasiña arunakampi arxayt’asa q’ayachañawa. // Mamajaxa asu wawaru walpini kusisiña arunakampi maysata maysaru ichtasa q’ayachi. 

Q’ALA. st. / Q’alaxa kunasa jani isini ina q’alaki // Tata silikuna siwaraxa jani akjani q’ala llawthapitawa. Jichha aruma alaxpachaxa q’alakiwa warawarakiwa lliphipraniski thayantirjamawa yapu junt’uchaniñaspawa. 

Q’ALLJAÑA. sm. / Q’alljañaxa kuna achsa kuchillumpi jani ukha kuna arimpisa payaru q’alljañawa. // Janïra pist’kipana jach’a jatha ch’uqinaka payaru, kimsarusa q’alljamuchhä, janiwa jikt’irjamakïti.

Q’AÑU. sm. / Q’añuxa kunasa jani jarita ina thuskhaki jiq’iski ukawa. // Uka isixa wali q’añurakisa janipiniya t’axsutaxpachati.

Q’AÑUSIÑA. sm. / Q’añusiñaxa anu ukhamaraki larinakawa q’añusi urqumpi qachumpi chinthapisisa. // Larixa akhata ukhata ayqunti q’añusiñataki.

Q'APT'AÑA. ar. / Q'apt’añaxa ampara qutampi q’apthapiñawa, maynina amparaparu jani ukha k’isphiña q’aphiñawa. // Mamajaxa k’isphiña amparasa amparpacha q’aphitayna.

Q’ARA. sm. / Q’araxa kuna uraqisa, isisa, yapusa jani kuna alini ukawa. // Uka jaqixa q’ara p’iqi jani ñik’utanipuniwa jutatayna.

Q’ASA. sm. / Q’asaxa kuna chuwasa, yurusa, lak’inasa, wakisiri yäsa jani ukaxa qullu q’asa ukawa. // Yuqallaxa lak’inaru uma wayunkasa tinkusa q’asjatayna.

Q’AWIÑA. ar. / Q’awiñaxa kuna muxsa achsa, apillsa laka k’achimpi achuqasa q’awiñawa. // Apilla alliñanxa umata awtjipana apilla q’awintaña ukja jank’akiwa janchi p’arxtayi.

Q’URAWA. st. Q’urawa qarwa t’arwata jani ukha iwija t’arwata mismisa k’anata. Q’urawaxa uywa awatiñataki mä wakiskiri yäwa. // Imilla, iwija awatiri sarasa q’urawa apasipunitawa jani ukja uywa atipmukutamwa.









R. r.

RAMAÑA. ar. / Ramaña apthapiña. Ramañaxa taqi kuna apthapiñawa. // Ch’uqi tantachawitaki ramañawa. Qullqi irpirinaka sarnaqapxañapataki ramañawa. Wajcha wawanakataki manq’añanaka ramthapiña.

RATU/LAQAKI/JANK’AKI. st. / Kunsa jank’aki sarnaqaña, luraña, sartasiña ukawa. Janiwa pachaxa utjkiti, laqaki aruskipañani. // Laqakiwa irnaqaniñäni jani ukha janiwa kuna luratasa uñstkaniti, ukata jayp’uruxa yaqha irnaqawi lurañani. Jank’aki phunchhawixa tukusispa sapa urusa thuqhusipkakiwa. 

RIXI. st. / Rixixa qillqañampi laphiru jani ukha kuna isirusa rixt’añawa. // Uka wawaxa pankanakaru wali rixirawayatayna. Achalilaja chimpuparu janiwa rixiña atxiti. 

RIXINTAÑA. ar. / Rixintaña qillqañampi rixintañawa. Sapa jaqiwa qillqa panka wakichatanakaru rixintapxi.  Jaqichasiwina chacha warmiwa sumana kankañataki rixintapxi, ukhamaraki jaqichiri tata mamasa rixintakirakiwa. // Wawanakawa maya qillqañampi aksaru uksaru maya laphiru wali rixinuqapxatayna, pirqanakarusa jani yäqt’asa rixiña yati.
 
RIYATA/KUYUNTA. st. / Riyataxa maya ch’akururu chinkatasawa paya kharitanaka apthapisa suma p’alta kharsusa tupt’asa luraña. Riyataxa waka lip’ichita luratawa. Qhulliñana yunta yapintañatakiwa wakisi jani ukha t’ula q’ipnaqañatakisa wakisikirakiwa. // Riyata luririxa ch’iwiruwa wañt’ayañapa. Riyata quñakïñapataki lik’impiwa quñachaña, ukhamata kustalanakaru ch’uqi irantatanaka, jawasa, siwara lukucht’añataki, ukata yaqha q’ipinaka qala kayuru khumxatasa riyatampi jiyintaña ukhamata jani jaquntasiñapataki. Riyatampiwa k’ita waynaru tatapaxa jawq’atayna. Tata satukuxa riyata apamukutayna, jichhaxa anuwa t’urumukuña yant’asa munatayna. 

RUMU. st. / Rumuxa uraqi manqhana puquriri, janq’u saphi manq’añataki. // Rumuxa junt’u uraqina puquriwa. Junt’u uraqita rumu walja apanipxatayna, uka, jani jank’aki phayt’asita ch’akharxataynawa. Rumuxa niya churi q’illjama samini ch’ixjamawa. 

RUNKAÑA/TUQIÑA. ar. / Runkaña saxra arumpi jaqiru sañawa.  Jilïri awki taykanakaxa wawaparu ukhamaraki sullkanakaparu runkaña yatipxi, jupanakaru j’acha qhuru arumpi arxayañawa. // Irpiri wawanakaru runkarataynawa. Jani walt’awinaka luripanxa awki tayka runkiriwa. Achachinakaxa phiru runkasiriwa. Wawanakaru janiwa ancha runkañäkiti, k’achataki arxayaña, jani ukaxa k’ita yatt’asispa.
 
RUTUCHI. st. / Rutuchixa jisk’a wawaru nayrïri ñik’utapa muruñawa. // Aylluna rutuchiwa utjani, awki tayka phunchhawi lurañataki muytt’asiwa. Rutuchañanxa walja qullqiwa tantasitayna.

RUWT’AÑA/RUWT’ASIÑA/ACHIKT’AÑA. ar. / Ruwt’añaxa sumata mayt’asiñawa, kunsa mayisiña munasa suma arumpi mayt’asiñawa. Yunta wali ruwt’asisawa mayt’asinta. // Uka jaqixa wali ruwañawa, jani kunsa muniriwa.

RUYU/YURU/CHATU. st. / Ruyuxa ñiq’ita lluch’itawa uma waynaqañataki. // Ruyunaka wali sumanaka qhathuru apanipxatayna, ukana alxkapxäna. Awichana jach’a ruyunakapawa utji. Aylluna wali suma ruyunaka lurapxi, ukata ukjpachawa qhathuna aljxapxi. 




S. s.

Sañu

SAK’A. st. / Churi qura. Sak’a qurawa q’illu t’ikiri jisk’a quqawa. // Sak’a qura junt’u uraqina puquriwa. Sak’a qura  t’ik’antxi uka yapu sataña qhananchi.  Kuna pachati sak’a qura t’ikantxi uka pacha satañäxiwa. Sak’a lawanakampiwa jamp’ixa alliraña. Sak’a t’ika pasarki uka pacha mamuraya misk’i apsuñäxi.

SALI. sm. / Salixa jani wali ch’uqi jathawa. // Ch’uqi janiwa suma achuwaykiti, sali jathäpachawa. Jatha turkañawa salïxiwa.

SALLQA/LUNTHATA/P’AXP’AKU. sm. / Sallqaxa k’ari jaqi, jaqi masiru lunthatiri. // Uka jaqixa jani p’inqani sallqa jaqiwa. Sallqa jaqixa jaqi masita qamiriwa.

SALTA. st. / Saltaxa awayuru taqi kasta yänaka sawutawa.  // Tawaquxa wali suma saltani awayu sawutayna. Yaqhipaxa punchu saltani sawupxi. Uka awayuna saltanakapaxa panqaranaka, uywanaka, wali sumapuniwa.

SAMANA. st. / Samana lakata juju mistu ukawa. // Usuta iwijaxa samaqiskakiwa. Wali thayawa samanasa ilaxiwa. Wawa junt’u usutawa wali lakhara samaqini. 

SAMAÑA/SAMART’AÑA/SAMART’AÑAWJAWA. ar. / Samañaxa samart’aña chiqawa. Samañaxa mä chiqa wakt’ata ukaru jaqi samart’i. Samañaxa suma junt’u chiqaru inuqatawa. // Samaña chiqana thaki sasiri jaqinaka qunuraskapxäna. Samañaxa juntt’askiwa, samañana suyt’anïma.

SAMI. st. / Taqi kasta samiwa utji. Juñinaka samichañawa. // Yatiqiri wawanaka taqpacha samiwa qillqañanakapa. Mamaxa ch’ankha juñinaka wali suma samichatayna. 

SAMKA. st. / Samkaña ikisa yaqha chiqanakana sarnaqañawa. Samkana wali jachta. // Wasüru arumaxa jumampiwa samkasta. Samkaja jani waliwa sari.

SANK’A. st. / Sank’axa nina k’ajaratawa. // Aycha kankañataki sank’a wali askiwa. Sank’ampiwa jirunaka liq’iña.

SAPA/MAYNIKI/CH’ULLA. sm. / Uka jaqixa sapakiwa. // Phunchhawiru sapakiwa saraña. 

SAPALLU. st. / Sapallu achu junt’u uraqina puquriwa, jach’pacha muruq’u p’alta, manqhaxa q’illu ukawa manq’asi. // Sapallu allpi phayatayna. 

SAPHI. st. / Saphi uraqi manqhankiwa. Quqa sayayiriwa. Quqaru ch’amachiri. Quqaxa wali saphintatawa. // Saphi k’utuqata quqaxa wañsutawa. 

SAPÜRU. lm. / Sapüruxa kikipaki walja urunaka. // Jaqixa sapüru wilamasipampi manq’a manq’apxi. Uywanaka sapüru awatiñawa. Sapüru qhaturu sarkaña qarjasxiwa. 

SAQ’AMPAYA/QHINI/WISLLAPAKI. st. / Saq’ampayaxa ch’uqiwa. P’alta chhuqu ch’uqiwa. Qhati ch’uqi ukhamaraki ch’uñutaki walirakiwa.  // Saq’ampaya ch’uqikiwa utjitu. 

SAQ’U. st. / Saq’uxa ch’uqiwa. Saq’u ch’uqixa janiwa pisi nayrani ch’uqïkiti, jilpacha ch’uñutakiwa. Saq’uxa taqikastawa utji, wila saq’u, janq’u saq’u. // Tata Simuxa jach’pacha wila saq’u ch’uqi satanti. 

SAQAÑA. st. / Saqañaxa challwa katuñatakiwa. Saxa saxa lurata. Saqaña challwa katuniñataki apaña. // Saqañaxa wali thanthawa yaqhawa alañäxi.

SARA/SARAWI/SARA THAKI/ SARNAQWINAKA. st. / Sara thakixa marka sarnaqawinakawa.  // Markasana sarnaqawinakapaxa ch’amanchañawa wakisi. Sarnaqawinakasa nayraru sartayaña. Jilïri awkinakawa markana sarnaqawinakapata wali yatxatatäpxi.

SARAMUCHUYAÑA/SARAMUKUYAÑA/SARAWACHAYAÑA/KACHAMUCHUYAÑA. ar. / jani wali arunakampi yaqha chiqaru sarayaña. // Waynaru k’arintasawa saramuchayatayna. Uywaxa qalluru uñisi ukata qallupa saramuchuyatayna. 

SARNAQIRI/SARIRI. sm. / Sarnaqirixa maysata maysaru saranaqi jani sayt’asa, jani mä chiqana utjiri, sarnaqkamaki qamiri. // Uka jaqixa jani utana utt’iriwa, sarnaqasa pacha sarayiri. Awichaxa wali saranaqiri jaqiwa, taqichiqasa uñjatapa, taqichiqa uñt’atapa walt’atawa. 

SARANTAÑA. ar. / Sarantañaxa ch’amampi nayrankaña. Yaqha chiqaru sartaña. Pachpakiwa sarnaqataski, nayraru sarantaña wakisi. // Yatiqaña utanakana, yatichirinaka yatiqa yaticha sarantayaskapxiwa. 

SARAÑA. ar. / Sarañaxa mä chiqata jaya chiqaru puriñawa. // Achachilaxa khuri utaruwa saraski. Tantachawiru warminakawa sarapxi. Wawajawa usuta, qullaña utaru sarañatwa. Jayp’uruxa ch’uqi khumtiri sarañawa. Phaxsi uruwa saraña wakisitayna, jichhaxa janiwa kunasa utjkiti, añcha qhipawa yatiyistu.

SARAQAÑA/LAT’AQAÑA. ar. / Alayata manqharu sarasa puriña. Altu Patata manqha pamparu saraqañawa. // Awichaxa janiwa k’añasku patata saraqaña atkiti, ch’amawa jani utjiti sarakiwa.

SARAWI. ar. / Sarawixa jaya markaru ch’ustasiñawa. Tata irpirixa sarawimpi jiqxatasi. // Qhipa phaxsixa sarawimpiwa jiqxatasixa, ukata jichhaki aruskipawayañaxa wakisi.

SARSILLU. st. / Sarsilluxa jinchuru uchasiñawa, taqi kunaymana luratanakawa utji. // Warminakawa uchasipxi. Uywanakaruxa k’illpasa sarsillu uchapxarakiwa. Tawaquxa quri sarsillunïtaynawa, wali suma llijirt’ayakiwa. Qarwataki wali sami ch’ankanakata sarsillu lurarapxi. 

SARTAÑA/SARTAYAÑA/WAT’JTAYAÑA. ar. / Sartañaxa ikiskasa wat’xtañawa. // Aylluna wali arumata sartañawa. Qharüruxa willjtata sartañawa, ch’uqi sataña tukuñataki. Wawanakaxa sartayañawa, yatiña utaru sarañataki wakichasipxañapataki.

SARXAÑA. ar. / Sarxañaxa yaqha chiqaru, jani kutinkiri sarxañawa. // Yaqha markaru sarxaña amtataski, kunati, janiwa achunakasa puqxiti. Janiwa qamaña utjirjamaxiti, ukata sarxaña munatäxi. Markana qamirixa janiwa utjanuqirjamäkiti, sarxaña kayukiskiwa, aka qhipa phaxsixa inasa sarxchini, kamacharakirista, sarxaña munchixa sarawayxakchini.

SARXARUÑA. ar. / Sarxaruñaxa saraña qalltañawa. // Tataxa irnaqawiru niya sarxaruwa. Sarxaruñakiwa ch’ama, sarxarutatxa kawkikamasa sarantatakiskiwa. Pachpana k’uñunaqaski janiwa kunapachasa sarxarirjamakiti. 

SARXATAÑA. ar. / Sarxatañaxa kuna luratarusa yaqhata, wasitata lurantaña. //  Ch’uqi llamayuñaru sarxatañawa, yaqhipanakaxa niyawa llamayupxi. Awkina taykana taqi kuna inuqataru jilïri yuqallakirakisa sarxataña munixa, janiwa sarxatkaspati, taqi wawaparu wakisi. 

SATA. st. / Sataxa jatha uraqi manqharu ayruntaña. Sataqallta phaxsita satañaxa qalltasi, yaqhipa achunaka nayrïri satantasi, yaqhipanakasti qhiphakiwa sataña wakisi. // Satañatakixa wali wakiyaña, taqikunawa luraña. Apillaxa satañaxiwa. Ch’uqi satañataki aynisiñaniya. Yarananaka qhipaki suma jallu purt’anïpana satañani.

SATAQAÑA. ar. / Sataqañaxa yapu satata qallparu, jani ukaxa paya kimsa suka yaqharu churaña. Wajchanakaru, munata wila masiru sapa mara aylluna sataqapxi. // Jilajaruwa uka qallpa yaputa sataqaña.  Waxcha wawanakaru jichha mara ch’uqi sataqañaxa wakisiwa. Waka mayt’atata tunqu sataqañawa.  Uka ch’uqi llamayuña qhipt’aski sataqapachawa, jani ukaxa taqpacha llamayutachispaxaya. 

SATIRI. sm. / Satirixa khititi uraqiru muju satanti. Ch’uqi satiri jaqiwa thaqatäski. Satirixa taqi kasta sataña yatitayna, ukanakata satawina wali suma qhananchi. // Uka warmixa tunqu, jawasa junt’u markana satiritayna.

SAWI. st. / Sawixa mä tunu amuyu arsutawa. Sawinakaxa ullarañatakiwa, uka amuyunakampi nayraru sarañataki. // Yatiqirinakaxa sawinaka wali qillqapxatayna.  Waynanaka sawinaka jank’akiya arsunipxama.

SAWU. st. / Sawuxa ch’ankhata tilatawa, awayu, punchu, ikiña, inkuña sawuta isikipti. // Qharüru sawu tilä saskta, tilayasitaya. Uka sawu phaxsi phaxsirakisa aynaqxtaxa, mäkiwa jiksuñamaxi. Phullu sawuxa jank’akiwa sawuña. 

SAWURI. sm. / Sawurixa ch’ankhata isikiptayiriwa. // Uka warmixa wali sawuri warmitaynawa, mäkiwa paya awayu jiksxi. Mamaxa taqi kunaymana saltanaka sawuriwa, sawutapaxa walt’ata, suk’a suk’askiwa. Nayraxa tatanakawa wayita sawupxirïtayna, jichha pachanakaxa janiwa wayita sawurisa utjxiti.

SAXRA. sm. / Saxraxa jani walt’awinaka, ukhamaraki, jani wali ajayunakawa. // Wawa usuntata, saxra chiqaruwa q’ipxatatayna, jichhaxa saxra tuqita qullayañawa. Jilajaru inapuniwa qullaña utata uta apnaqataski, janiwa kunasa kamachkiti, ukata, yatiriruwa kuka uñayanipxatayna, jichhaxa saxrana katutawa sataynawa. Saxra chiqana janiwa ikiñäkiti, saxrawa katuri. 

SAXTA. st. / Saxtaxa manq’awa, wallpa saxta, waka aycha saxta, ukhamawa utji. Saxtaxa, ch’uqini, ch’uñuni, arusani, ukaru wallpa aycha jani ukaxa waka aycha walja uchaña, ukampisa siwulla wayk’ani ukawa. // Saxta manq’antawayta. Phunchhawitaki saxta phayañawa wakichayatäski, ukataki althapiniñaskiwa. 

SAYA/SAYT’A. sm. / Sayaxa pampata alayaru kawkch’ati ukawa. Sayaxa kawqch’asa tupuspa ukaxa saya satarakiwa. // Wawaxa jilkicha janicha uka yatiñatakiwa. Sayaxa tupuña chimpuwa. Uka jaqixa jach’a sayaniwa. Wawaxa janiwa jilkiti, sayapaxa pachpakiskiwa. Jaqixa pä kayuta sayi.  Uywanakaxa pusi kayuta sayi. Chachanakaxa jilpacha warmita sïpana jach’a sayaninakawa. Mama satukaxa jisk’a sayanikiwa. 

SAYAÑA. st. / Sayañaxa markata jayachiqa uraqiwa. Sayañaxa uywampi yapumpi qamañataki utjnuqata uraqiwa, uywampi yapumpi saynuqata uraqiwa. Ayllunakana jaqichasita jaqi mä sayañana qami, mä sayañana jaki. Sayañanxa mä utawa utji, yapuchaña uraqi utji, uywachaña uraqiwa utji. Mä sayañana mä utana wila masixa qami. Sayañana mayni wila masikiwa qamapxi. Mä aylluna walja sayañanakawa utji. Ayllunakaxa mä marka markacharakiwa. // Kullakajana chachapaxa Wila Wila sayañana jaki, jupaxa walja uywanakaniwa. Qhaphiri Aylluxa tunka sayañaniwa. Awichujaxa Q’ara qullu sayañana qamasi, tumpirixa ukakama sarañawa.
 
SAYT’ASIÑA/SARTASIÑA/THUQTASIÑA/ARSUSIÑA. ar. / Sayt’asiñaxa jani jisk’achayasiñawa. Kuna jani walipansa thuqtasiñawa, ñanqhachatata kutjasiña. // Ina ch’usata ñanqhachatata arsusiña, irpiripa jani walinaka lurïpana irnaqirinaka thuqtasipxi, arsusipxi, sayt’asiñaxa ukawa.  Markana irpirinaka markachirinakaru sallqantaski sapxiwa, ukata markachirinaka sayt’asipxatayna. 

SAYT’ATA. sm. / Sayaña aruta juti. Sayt’ataxa amstaru sayata, chiqaki, tisiki sayani ukawa. Pampana ch’ullapawa. Sayt’ata qullu utjaspa. Sayt’ata thakhi utjaspa. // Uka irama wali sayt’atawa, janiwa yuntampi satañjamäkiti, amparampikiwa satatäni. Kunturi chhukuña qulluxa wali sayt’ata qulluwa, jaqixa janiwa makhatkaspati.  Qullu patata janiwa khumumpi saraqaniñjamäkiti, uka thakixa sayt’ata iramapuniwa ukata maysa muyuniñawa. 

SAYT’ÄWI. st. / Sayt’awixa jani sartaña, ukch’akamaki, ukjakamaki saña. Markachirinakaxa tantachawi utjañapa amtasina suyt’ayapxi, uka tantachawixa jani phuqhasxiti.  Irnaqawinakana suyt’añäni sasina amtasispa, janiwa khitisa irnaqiri sarañapäkiti, suyt’awixa taqini suyt’apxañapa. // Markana sayt’awiwa utji ukhama sasawa aru jalayata qhananchani, irnaqawixa janiwa utjkaniti. Jichhüruxa t’ant’a luraña sayt’awiwa utji.

SAYT’AYAÑA. ar. / Sayt’ayañaxa manqhata pataru aptañawa. Uta luririnakaxa uta lurañataki manqhatpacha pirqsusawa laqaya uta sayt’ayapxi. // Qhana markata markaru apañatakixa jach’a lankhu lawanaka sayt’arayapxi. Jach’a markana ch’axwa utji, ukata k’añaskunaka sayt’ata.

SAYT’U. sm. / Sayt’uxa chuqi yapuchañana suka sayt’u sukachaña ukawa. Ch’uqi kustalaxa sayt’u sawutawa, jisk’a qhulli lawaxa sayt’uwa, jilamana yuqapaxa wali sayt’uwa jilsuski. // Apilla yapuxa sayt’uwa. Awichaxa wiskha sayt’u sayt’uwa k’anaratayna. Ch’uqi khumuniñataki wiskha sayt’unaka apañawa.

SAYWA/CHHARI/QURPA. st. / Saywaxa uraqi t’aqxawa. Pä marka uraqi t’aqata ukawa. Saywaxa qala quntu, jach’a qala jani unxtiri ukarakiwa. Ch’akura uraqiru ch’akura ch’akuntata. // Saywata khaysaru janiwa makhipañäkiti, uka uraqixa maysa markankiwa.  Saywawa paypacha marka t’aqxistu, suma qamañatakixa saywaxa purapa yäqañawa. Qurpa, ch’uru, chimpu.

SICH’I/SIXI. st. / Sich’ixa chiqa uñtasa siqirpayaña. Pankaxa chiqaki qillqañataki sich’itañapawa. // Anataña pampaxa wali janq’u laq’ampi sich’itawa. Llusq’a thaknama k’añasku jani maysaru mäkipasa sarañapatakixa suma yatiskaya sixichatawa.

SIKHIÑA. ar. / Sikhiñaxa yatxatañataki jiskhxatañawa.  Armasita amthapiñataki sikhiñawa. Sikhiñaxa taqikunata suma yatxatañataki jiskt’aña suma chiqapa yatiñataki. // Juchachasiri jaqiruxa wali sikt’apxi. Ayllunakasana kuna uywasa chhaqhi uka pacha masisanakaruwa sikht’asiña.  Amthapiñatakixa jakapktana ukarurakiwa jiskt’asiña. Machaqa jaqichata jaqixa jilïri sarnaqiriruwa sikt’asi. Jakañana jiskt’asisawa sarnaqaña yatiqtana uka yatitanakawa wawanakaru yatichataraki. Mä warmiwa jutatayna, uka warmixa jaqiru sikhiñatakixa wali askiwa, ukata sikhiqasaxa jaqinakaru arxayaki. 

SIKLU. st. / Sikluxa jiruta lurata paya llantani mäki jalañataki, pä ruyrani, sillxatasa kayumpi muyuyaña, ukaxa anqäxa markana lurata, kunaymani uñtani jisk’a jach’a siklunakawa utjaraki. // Sikluru sillxatasa jank’akiwa jayaru saraña. Waynaxa sayañkama siklumpi mäkiwa t’ijurpayatayna. Tata Simuku siklu aljañaniwa, taqi kasta, jisk’a, jach’a siklunaka aljaski. Jisk’a yuqallaxa suma siklu apnaqirixataynawa.

SIKLUNA/CHIPLUNA. sm. / Siklunaxa uywata uywawa, ch’usa q’urutawa.  Sikluna q’urutapaxa puraka manqhankiwa.  Ch’iyara wakaxa siklunataynawa. // Uka jach’a muchuxa siklunarakisa inapiniwa muchuski.

SIKSUÑA. ar. / Siksuñaxa tawqata taypita ch’amampi apsuña. // Awinaxa pilunata siksusa uywaru waxt’araña. Uka phullu suk’atata wilakunkani phullu siksunma ukampi chhakxatasiñani. Ch’akhura uraqiru ch’akhuntata ukawa siksuniñäta.

SIKU. st. / Sikuxa pä siqi phisqa suqu tuquruta luratawa, jisk’ata jach’aru phusañataki. Sikutxa ira, arka utji. // Phunchhawina sikumpi wali thuqt’apxi. Saranakasanxa siku kusist’aña phusañaxa waña pachanakana thuqt’añataki wakichatawa. Jach’a markansa jisk’a markansa jisk’atpacha siku phusaña yatintapxirïna. Yatichaña utana waynanakaxa siku phusaña yatiqkapxi. Nayra awkinakaxa siku phusaña lurasipxirïtayna.

SIKURI. st. / Sikurixa siku phusiri qutuwa.  // Siku phusasisa thuqt’apxi.  Tatajaxa sikuri thuqt’aniriwa sari. Phunchhawina sikurimpiwa markachirinaka tukuyapxani sapxiwa. Markana jach’a phunchhawiru sarañataki sumpacha yatxatapxani. 

SIK’I. st. / Sik’ixa jisk’a ch’uxña achuwa. Q’illu t’ikhiri jisk’a aliwa.  Jallupacha sik’ixa walt’atawa uma qhatanakana utjiri. // Wawanaka uywa thiyan sik’i  uraqita kílsusa manq’apxïna. Wali jach’a sik’inakawa uka wichhu iramata alliraña. Jaqixa sik’inaka umaru warantasa sumapuni jarirkapxäna. Sik’ixa junt’u uraqinakana waljpacha utji.

SILLP’A. sm. / Sillp’axa kuna yäsa sillp’a, t’alpha, pillp’a pallalla ukawa. Ayllunakana juch’usa sillp’a pampilla qalanakawa utji. // Inala mama achuyirinakaxa juch’usa pampilla ch’iyara qalanakata kuka wañachañataki sillp’aki pampiytatasa lurapxatayna. Machaqa yuxch’ana k’ispiña luratapaxa wali sillp’a q’aphitawa.  Aka awayuxa wali sillp’a sawutawa, ch’ankhaxa wali juch’usa qaputawa, ukata aka awayu phisnaki.  Jaqinaka junt’u markana sillp’a isinakwa uchasipxi, kunati wali junt’upuniwa. T’ant’a sillp’a sillp’aki lurapxatayna. // Utachirinaka sillp’a wichhumpikiwa utachapxatayna, jallu purintasa uma ch’aqaranxaraki ukhamaraki chhixiranxaki.

SILLP’I. st. / Sillp’ixa taqi achunaka alinaka sillp’ini.  Achunakata patapa apaqata, muntarata, sillp’irata. // Ch’uqi sillp’iwa khuchitaki apaña. Tunquxa qhillampi wallaqisawa sillp’inakapa apsuña. Ch’uñuxa wañaxiwa, sillp’ipa thayampi khuysuña wakisi. Laranja sillp’ixa waliwa uywaru qullpayañataki. Yaqhipa achunaka manq’añataki sillp’irañapuniwa.  Yatxatatanakanxa aski ch’amanchiri achunakana sillp’ipawa qullañataki. Nayra achachilanakaxa jani sillp’susakiwa machaqa achunaka manq’apxirïtayna. 

SILLP’IÑA. ar. / Sillp’iñaxa silp’ini achunaka sillp’ipa ampara luk’ana sillumpi sillp’irañawa. Ch’uqina, ch’uñuna, jawasana, tunquna sillp’ipa sillp’iraña. // Ch’uñuxa sillp’iñaskiwa. Ch’uqi qhati sillp’irasa amaya uruna jallpha phayaña. Jawasa mut’ixa sillp’isa manq’añawa. Ch’uñu chulluchitaxa sillp’irasawa k’ichsuña.

SILLU. st. / Silluxa luk’ana thiyana sillp’a kapasa kikpa mistunitäki ukawa. Ampara kayu luk’ananakana silluni jani ukaxa yaqhipa uywanakana junkatatjama utjaraki. // Sillunaka khuchurasimaya, wali jach’a sillunitawa. Sillupampiwa wawaxa masiparu wilaki jat’sutayna. Jichha pacha tawaqu chutanakaxa taqimana samini sillunaka saminchasipxi. Usuta jaqina sillupa ukhamaraki ñik’utapa qullarakiwa wawa jani rikayra sartayasiñapataki.

SIMPA/KUSIKUSI/LLIKA. st. / Simpaxa jisk’a laq’uwa,  utapaxa ch’ipsuta, uta khiranakana utachasita. Utansa utjakiwa. // Janq’u kusikusi uñjaña ukaxa kusisiñatakiwa.

SINCHA. st. / Sinchaxa khumuñataki karuna khumuña, qarwaru jani ukaxa qala kayuru apxatasa kunsa sinchampi jiyantasa khumuntaña jani wikuqtañapataki. Qaqiluru ch’uqi khumuniñataki sinchantañawa. // Tataxa qaqilunaka sinchantatkamaki ant’atawa saraskäna.

SIPITA. st. / Sipitaxa ch’ankhata, waka wich’inkha ch’awarata jani amuyuki lurata.  Jaliri kasta jamach’inaka sipt’añatakiwa. // P’isaqa, lluthu, wasa uywanaka katuñataki luratawa. Sipitaxa urphila katuñataki luratawa. Tiriju iramana wali sipitanaka p’isaqa katuñataki lurapxatayna, ukhamaraki, aruma paya kayuni sarnaqiri jaqinakatakisa wakichapxatayna. 
 
SIP’U. st. / Sip’uxa janchi phiruwa. Awichanaka sip’u uñnaqakiwa. Uka warmixa wali irnaqi ukampisa llakisirakchi ajanupa sip’ukiwa. // Marata mararu jaqi janchixa sip’ukixi, ukhamaraki, yaqhipa achunakaxa wañthapisa sip’uptaña yatiraki.  Maya arunxa arsutaraki awki taykana sip’unakapa ullarañawa wakisi, yatitanakapa ajanupankaskiwa. 

SIQI. st. / Siqixa maya khuskhaki walja yänaka maynita qhipawjaparu uchata, jaqinaka sayarata siqiki paylla apsuñataki. // Yatiqaña utana, yatiqiri wawanaka siqi siqiwa sayarata Qullasuyu kirkisa q’uchuñataki.

SIRK’I. st. / Sirk’ixa usuwa, janchiru muqunaka misturi jani usuri, jasiri jiliri ukawa. // Uka imillaxa pararu sirk’initaynawa. Sirk’ixa mä chiqata machaqaruwa jank’aki aqantiri. Sirk’ixa qullataspawa, nayra achachilanakaxa sirk’i khuchuqasa wilanpacha, wila jawasa suluru uchasawa t’amata chatu ch’inaru sirk’inaka uskusa chhaqayapxirïtayna. Mama Mariya sirk’ita qullaña yati.
 
SISAÑA. ar. / Sisañaxa manq’ampi p’uyruntasa sisantañawa. // Mamaja manq’a sisañkama manq’antäwayitu.  Phunchhawina inapuniwa manq’axa muyuski, taqini sisatkamakixiwa.  Wakaru qhach’u sisañkama manq’añapataki waxt’ata. Manq’ata awtjataxa jiwata jakata manq’tasi ukhamata sisantaña yati. Janiwa sinti manq’a jiljañkama sisantañäkiti, purakawa jani walt’kaspati.

SIWA. lm. / Siwaxa apnaqasiwa, jaqina arsutapa yaqharu yatiyaña. // Irpiri janiwa jutkäti siwa, uka markachiriru yatiyma siwa. Phunchhawina tawaqumpi waynampiwa wali thuqt’askäna siwa. Simuku tataxa qhatuna umt’ataskäna siwa. Yapu kamayuxa kamachinaka janiwa phuqkttati siwa. 

SIWARA. st. / Siwaraxa Jisk’a juch’usa suqusjama ali achuwa. Siwaraxa pitutaki, k’ispiñataki, k’usataki ukatakiwa, wich’inkhani yarana, jaqitaki uywatakisa aski manq’awa. // Siwara achuxa jiwk’ita jamp’irasawa t’urt’asiña, akupaxa aski ch’amanchiri sist’ayasiri manq’awa. Siwara chullucht’asaxa piqst’asina phayt’asiña. Siwara wiñapu alintayaña k’usa k’usañataki. Siwaraxa suma puqutawa, pitutaqki wali yäpapiniwa. Siwara jak’uyiri sarañäta, k’ispiña lurañataki. Siwaraxa jayri urunaka janiwa phawañäkiti, ch’iyara qhisimakiwa achuri.

SIWINQA. st. / Siwinqaxa wichhuru uñtatawa. Maya qutu aliwa.  Sayt’u kharjiri laphinakani panqarapaxa phuyjama khucht’iriwa, siwinqa jawiranakana, umjanakana jiliri achuwa. // Siwinqata phalata wali thuruwa, wichhu utachañatakixa siwinqa phalatampiwa utachapxi. Panqara juch’usa lawapatxa waña juyranaka imasiñatakiwa sixi lurata ukhamaraki jisk’a jamach’i uywañatakisa jupha chäkampi wakichapxi. Siwinqaxa wali saphiniwa jani apskaya. Tataxa ch’uñu pirwañataki siwinqaruwa sari. Siwinqaxa t’ukha wakanaka jank’akiwa ch’amañchiri. 

SIXI/PIRWA/Q’ISANA. st. / Sixixa juyranaka imañatakiwa.  Sixixa tuturata, wichhuta, laq’ata luratawa.  Awichana utapana waljawa sixinaka utji, ch’uñu sixi, jawasa sixi, apilla sixi utji. // Apillaxa wichhu sixina suma k’isiri, jallu pachana manq’añataki. Nayra achachilanakatpacha waña juyranaka imasiñatakixa siwinqa turuxata jani ukaxa waña tutura alita sixi lurasipxirïtayna. Q’uma lip’ichinakampiwa sixi juyra pirwa pataru imxatapxirïtayna. 

SIYTHU. st. / Siythuxa kuna yänaksa munasiñampi churaña ukawa. // Panichasiriru wila masinakapaxa wali siythunakampiwa purintapxi. Awki taykaxa yunta waka siythu yuqaparu churatayna.

SUCHU. sm. / Suchuxa jani sarnaqiri kayuta usutawa.  Kayuniskasina, jani kayumpi sartiri. Kayuta usutätapatxa janiwa sartaña atkiti, amparampi yanapt’asisawa mayawjata mayawjaru suchti. Jaqisa uywasa ukhamäsaxa ch’ama tukupxi, ukatawa jicha pachanakanxa silla de rueda ukata sarnaqxapxi. // Wakisiwa taykanakaxa usuri jaqïkasa aski unjasiña, jani kuna jathinaksa apnaqaña ukhamata purakankiri wawaxa jani usuchjata yuriñapataki.  Mawk’ankiwa chijixa, jani ukhamaru puriñataki jiwasanaka uñjasipxañasa, ukhamaraki, amuyasipxañasa. Awkixa jalantasa kayu p’akxasitayna, jichhaxa suchuwa, janiwa sarnaqxiti. Iwija qalluruwa waka jikhanita taqxatatayna, jichhaxa suchuwa, janiwa sayt’kiti. 

SUJA/PHISNA. sm. / Sujaxa jani jathi, ch’usaki ukawa. Wichhu q’ipixa sujawa. // Tunqu chhallaxa phisnakiwa aski wañsuta. T’arwa wali sujawa. 

SUKA. st. / Sukaxa uraqina yapu satañataki wakichata surk’ata.  Armampi siqirpayata ukaru juyra achu satantataña. Sukaxa yuntampi ukhamaraki liwkhanampi waysutawa juyra ispalla ch’uqi iluntañataki. // Suka waysutaxa ispalla mistuniñapataki p’amp’thapiñawa.  Sukanakaxa jasaki llamayuñataki suma qawsutäñapawa. Ch’uqi suka wali lankhunaka sukthapitayna.  Siwulla sukaxa wali qhasu surk’akiwa. Surk’ataxa janiwa walïkiti, uka uraqixa uma jalsuwa, ukata uma mistuñapataki surk’añawa.

SUK’AÑA. ar. / Suk’añaxa suma ch’uchunchaña, tawqthapiña ukawa.  // Isixa suma suk’asawa imasiña. Phullunaka suma mä chiqankañapataki suk’thapita. Uka warmixa awayunaka suk’aña janiwa atkänti, walja awayu sawutanitaynawa. Tatajaxa walja isi irnaqiri sarañataki suk’aratkamaki apasi. Urpuxa laqampuna suk’a suk’aki suk’antasitawa uñjasi.

SULLU. st. / Sulluxa janïra yuriñäkipana yuritawa.  Wallq’i uywa, jisk’a uywa jani pachaparu jiwata wawachi. // Anuxa iwija qulluta anakinitayna, ukata iwijaxa sullurxatayna. Warmixa jathinaka q’ipnaqasa sullu wawa jiwantayasitayna. Qala kayuru ch’uqi khumnaqasa sullsuyapxatayna. Uywa wañachata sullunakaxa luqtañataki askiwa, qarwa, iwija, khuchhi sulluxa kunatakiti wakiski ukhamarjama yatirinaka wakt’ayapxi. Jaqi sulluxa janiwa ukhamaki imantañäkiti, kunjamati wakiski jakañataki ukanakawa maya tutjama churawayaña, imillachi ukhaxa qapu, sawutanaka, phukhunaka, chuwanaka, irnaqaña yänaka apayxañaraki.  Yuqalla wawachi ukja jiska arma, piku, yuku, uywanaka churawayaña, ukhamata jani kuna chijisa aylluru puriñapataki. Taqi uka wakichatampiwa kawkharuti imañäki ukawjaru imantanxaña. Jamasata imantataxaspa uka pachaxa achachilanakawa unxtasispa ukhamata aylluruwa chhijchhintaspa jani ukaxa kuna jani walt’añasa utjakispawa.

SUMA. sm. / Sumaxa wali munasiñani jaqiwa.  munasiña aruwa. Aski qawqhasa munaña.  Manq’a aski phayt’ataxa qawqhasa manq’t’añpachawa, ukhamata suma phayt’iri warminaka aylluna uñt’ataraki. // Uka tataxa wali suma jaqiwa. Panqaranakaxa wali suma munañjamawa uñjasi. Phunchhawixa wali sumawa sarantayatayna.  Jichha maraxa wali sumawa achunakaxa achuwayi. Uywanakaxa suma jiwaki, jisk’a uywanakaxa utjaraki, awatiri jila kullakarusa k’uchhirt’ayi. Alinakatxa kuna pachati jallu utji uka pachanakawa suma jiwaki panqart’aña yatipxi, ukhamata chuymanakasa qhanartayistu. Maysatxa saraksnawa, jakawisanxa kunaymani chuymani jaqinakawa jakapxtana, ukanxa suma chuymani jila kullakaka utjapuniwa. 

SUMTHAPIYAÑA. ar. / Sumthapiyañaxa jani walt’awinkata aruskipasa panini jani ukaxa kimsanirusa sumthapiyaña. // Chacha warmiwa nuwasipxatayna ukawa sumthapiyaña. Markachirinaka tuqirasipxatayna, ukata irpirinakaxa sumthapiyaña amtapxatayna, jichhaxa sumthapipxataynawa.

SUNKHA. st. / Sunkhaxa chachanakana k’achiwjana jili.  Uñnaqana, nasa punkuna ukhamaraki laka patxaparu sunkhanaka mistusawa jili. Sunkhaxa yaqhipataki askiwa, jilipanxa suma uywasipxi ukhamaraki mayninaka q’ala mururasiña yatipxaraki, ukaxa jaqitjamawa. // Achachilaxa wali sunkhaniwa. Uka jaqixa jach’a sunkha jilayasitayna.

SUNT’IÑA. ar. / Sunt’iñaxa khaysaru aksaru qurumnaqañawa. //  Uywanakawa uraqiru jaqust’asa maysata maysaru liwikiptasa sunt’ipxi. Qala kayu, anu, iwija ukata yaqha uywanaka waña uraqinakana sunt’iña yatipxi. Khuchhixa juriwjanakana sunt’iña yati. Qala kayunakaxa pampana sunt’irapxatayna, pachparuwa karunanaka willtawayxapxatayna.  Qarwaxa chhuynu chhuynuna wali sunt’iratayna.

SURUMP’I. st. / Surump’ixa janq’u khunuta lupi qhanampi wali nayraru qhant’iri.  Sinti qhananaka utjipana janiwa nayraxa qhansuyasiñäkiti, ukata nayra usunïña. Khunu chulluraña tukuyatatxa janiwa ancha sarnaqañäkiti surump’isiriwa. // Khunuxa nayraru wali surump’iyasi ukata phukhu qhisimampi suq’ukipasisawa anqaru mistuña.  Janiwa lupina sarnaqañjamäkiti, nayararu surump’iyasi. Jilajaxa khununa p’isaqa katü sasawa nayra surump’iyasitayna.

SUSTJAÑA/MULLJAÑA. ar. / Sustjañaxa akatjamata thuqtayaña, ukhamaraki, jani walt’awi mayniru yatiyaña.  Akatjamata mayniru katthapisa mulljaña. // Anuxa wawaru achjasa sustjasa mulla apaqatayna. Qullu iranana asiru sarnaqaskatayna, walipuniwa sustjitu, janiwa kamachañsa atkti, patarukiwa thuqhxtawayxtha. Pututu irpiri ratuta ratu jachayi, walpuni sustjasta, jani walt’awi utjpacha sasina. Arumpi jani ukha jamasata uñstasa sustjaña. Usuri jaqi warminakaruxa janiwa sustjañäkiti, ukhamaraki janiwa sawkasiñäkarakiti sustjasispawa.

SUSUÑA. ar. / Susuñaxa mä yäwa. Chuwasa kikpa lurata ukata qaqarata jach’a jisk’a kasta mistuñapataki. Pitu jani chhamanïñapataki susuñawa. // Jak’uxa chhamawa,  wakisiwa susuña. Jawirana waljaniwa tiriwu susurasipki.

SUTI. st. / Sutixa jaqina chimpupa, uka sutimpi uñt’ata. Ayllunakana, qullunaka, uywanaka, yänaka ukhamaraki alinakasa sutinchatkamawa. // Amuyañäni, qullunaka sutiniwa, uywirinakasa sutini, uywanakarusa munasiñatxa sutichatarakiwa ukhamata uñt’añataki. Uka anuxa jiwa sutinïkiwa. Irpiri tataxa Satuku sata sutinitaynawa. Uka pankana, yatiqirinakana sutinakapa qillqantata. Markachirinakana sutinakapaxa apthapiñawa, marka irpirita yanapanaka mayiñataki.
 
SUYAÑA. ar. / Suyañaxa jaypacha suyt’aña, kawkharuti amtatäki ukawjana jikisiñataki suyaña.  // Phunchhawi katuqañataki kimsa marawa suyawayta. Markachirinaka ñä phaxsiwa yanapa suyxapxi, jichhakama janiwa purinkiti. Jalluwa yapu satarañataki yapuchirina suyatäski. Jaqinakaxa jikisiñataki jani ukaxa jikxatañataki suyapxi. tawaqu Waynanaka jikisiñataki suyasipxiwa. Mayniwa jani pachaparu purinisa suyayapxitu. Challwa katuñatakixa uru achachi jamach’ixa jaya pachawa suyi.
 
SUYU. st. / Suyuxa jach’pacha uraqiwa.  Walja markani yänakani, uka manqhanwa utji, marka, ayllu, saphisanaka wilamasinaka taqi phuqhata qamasipxi. Suyunxa ukhamaraki ayllunsa saphisansa kamachirjamawa sarnaqapxi. // Qullasuyu markana kimsa tunka suxtani markanaka qamapxtana, uka markanakaxa mayja mayja qamawini, sarawini, sapa mayniwa mayja lurawini yatiwinakani. Qullasuyu markasaxa wali suma uraqiwa, taqikunawa achu. Jisk’a suyuna mamaja qamasi, ukata qharüru jutani. 

SUXUQIÑA. ar. / Suxuqiñaxa chhalla, waña laphi taypinkasa unuqiyaña, mayni ist’ïpana wali suxuqiña. Aruma sarnaqiri uywanaka manq’a thaqasa suxuqiyaña yatipxi. // Juk’a thaya waña laphinaka unuqiyasa, tutuktayasa suxuqiyarakispawa. Uta manqhana aruma suxuqiyiri iki machachasi ukja  ikimayañawa. 

T. t. 

T. Arsuxa laxra watkatasa alaya laka ch’aka ispillumpi arsuña sallawa.

TAWAQU. sm. / Tawaquxa jani jisk’a imilläxiti, jiltxi, niya panichasiñapa pachankxi suma puquta warmi uka warmiwa.  Tunka kimsaqallqu marani pusi tunka marankama ukawa tawaqu. // Kullakajaxa tawaquxiwa. Khä tawaquxa wali jiwakiwa ancha munañjamawa. 

TAKA. st. / Takaxa tumisa kipkaki, jiru ari puntani, lawata khituta katuñani.  Tumixa uywanaka khariñataki apnaqatawa. // Nayra jaqinakaxa takankamakiwa sarnaqapxäna siwa.  Wasüru achachilaxa markaru taka aliri sari. 

TAKAPI/PHUJU. st. / Takapixa uma laka allita, uma phuju p’iyata uma waysuñataki, ukata, achunakaru warañataki, ukhamaraki uywanakaru uma churañatakiwa. // Wasüruxa tatajaxa takapi alliriwa sari. Awkixa takapi uma waytiriwa sari.  Pampanxa uywanakaxa phuju uma umapxi.  

TAKJAÑA/TAKITATAÑA/TAKINTAÑA. ar. / Takjañaxa kayumpi ch’uñu sillp’i takjkami apsuña.  Ukhamaraki jawasa, tiriwu, yarana, qalakayumpi taksuyaña. // Panchuxa wawanakaparuwa ch’uñu taksuyatayna. Uta pirqa lurañataki ñiq’iwa suma takjaña.

[image: Resultado de imagen para imagenes de joven cholita]TAKI. st. / Takixa jaqi masipanakaparu, yänakaru, uywaru, kayumpi nukt’awayi, takt’awayi. Kayumpi taqi ch’amampi nukt’awayi ukawa. // Taykajaxa wakaqalluru kayumpiwa taki siwa. Uka jaqixa wixru kayupampiwa takitatawayitu.
 
TAKIÑA. ar. / Takiñaxa kayumpi kuna yänakarusa takiña jani ukja  t’inktaña. // Jaqixa kayumpi kuna yänakarusa t’inkti, nukti. Nayaxa anuruwa takitatxta. Jichhaxa piquta takiñani. Jila kullakanakaxa ch’uxña pampana kayumpiwa piquta takipxi, janchinakapa aski thurunchañataki.  Nayra jaqinakaxa ñiq’i wakichasawa tapilaya/tapyala takisa, utananakapa, uyunakapa sayt’ayapxirïtayna.  Kurmuruxa Istikumpi Anjichumpiwa ch’uñu takipxatayna. Jichhüruxa achachilajana markapana piquta takipxani. Ch’ukuñatakixa takiña makina ukampiwa isinaka ch’ukuta ukhamarki isi phuthunakasa rimt’ataraki.

TAKXATAÑA. ar. / Takxatañaxa thaknama sarkasina kuna yänakarusa kayumpi takxataña.  Takxataña, kuna pachati, jaqi qalaru, ch’aphiru, jiruru jani ukha kuna laq’urusa kayumpi maqxati/takxati. // Awkija ch’aphiruwa takxatatayna. Taykajaxa qhisphilluru takxatatayna. Uka jawasaru janiwa takxatätati. 

TAKSUÑA. ar. / Taksuñaxa kayumpi juphata q’uymi apsuñkama manq’añataki. Kayumpi umana q’añu isinaka taksusa apsuñawa. // Nayaxa q’añu isinaka jawira umaru taksunï. Masüruxa kullaka Mariyawa ikiña kayumpi taksuskäna. Jilajaxa qhantatiwa tiriju taksuri sari.

TAKTAWAYAÑA. ar. / Taktawayañaxa jaqiru k’añaskumpi t’altawayaña, nukt’awayañawa. // Jaqiru kayumpi sawkatjama taktawayta. Ipalaxa k’añaskumpiwa masiparu taktawayatayna.

TAKTHAPIÑA. ar. / Takthapiñaxa kuna yänaka isinaka ñiqintasa mä kustalaru takthapisa imaña.  Takthapiñaxa mä wayaqaru kuna juyranaksa apthapisa suma uchaña. // Yuqamaxa kajunaruwa thantha isinaka takthapisa imxi. Kullakajaxa ikiña wayaqaruwa takthapi.

TAKT'A. sm. / Takt’axa kayu wiskhumpi uraqiru takxatatpacha jaytata uñjasi.  Uywanakaxa jallupachana sarnaqasa uraqiru kayu thañari takt’ata uñstayapxi. // Larixa iwija qallu aruma uyuta apsutayna, ukata kayupata arktasawa thaqhaniña, qhanapuniwa takt’asa saratäskiri. Ch’arana uraqiru uñstañapataki wali takxataña. Jallu pachana wakanaka thakhi sarasaxa kayu takt’ata jaytapxatayna. 

T'AKU. st. / Uraqi laq’a t’akuxa uraqina utjiri wila laq’awa, ukata jaqinakaxa qulljama apnaqapxirïtayna. Jawira thiyanakana wila laq’a, ñiq’i phukhunaka lurañataki utjiritayna, ukhamaraki taqi kasta chuwanaka lluch’ipxiritayna. // Achachilanakaxa t’akumpiwa puraka usu qullasipxäna.

TAQI. sm. / Taqixa taqpacha jaqi phuqhata, mayaruki tantachthapitawa.  Jaqixa mä tantachawiru taqini apthapti, mä chiqaru warthapipxi.  // Jilata taqi markaruwa yatiya tantachasiñataki apayi. Juwanchuxa taqiniruwa ch’uqi waxt’ata uñachayi.

TAKICHAÑA. ar. / Amtanaka, yänaka jani yäqaña.  Yaqhipa jani yäqiri jila kullakanakaxa markana amtanakapa, kamachinaka jani phuqhañataki takichasipxi. Jichha pachanakanxa aymara markana saranakapa takichasxaptanwa. Jichha pachanakanxa wayna tawaqunakaxa nayra isinakxa takichasipxiwa, anqäxa isinakaki uchasiña munapxi. // Uka amuyu thaysuta jaqinakaxa anchapuniwa sarawinaka takichxapxi.  Manq’aña juyranaka janiwa takichasiñäkiti, mach’awa jutiri.

TAKJAÑA/TAKINTAÑA. ar. / Takjañaxa kayumpi ch’uñu sillp’i apsuña, ukhamaraki jawasa, tiriwu, yarana, qalakayuru taksuyaña. // Jaqipurasa nuwt’asisa uraqiru jaqurpayasa kustalarjama takjarakispa. Panchuxa wawanakaparuwa ch’uñu takjaña yatichaski.

TAKIQAÑA. ar. / Takisa takisawa ch’uñu, jupha juyra takiqaña. Kayumpi ñutkasa juyranaka yaranunaka (jawasa, jupha, tiriju) jaqichaña. Siwara ukhamaraki jupha juyrana sillp’ipa apsuñatakixa chullucht’asawa taksuña, takisa takisawa jani jarsutpacha mayniru waxt’awayi, utapana jarst’asina phayt’asiñapataki. // Piquta anatirinaka anatkasa jani atipjayasiñataki takiqasiña yatipxi. 

TAQANA. st. / Qhata qullu iramanakana yapuchañataki qalampi luratawa. Nayra jaqinakawa yapuchañataki qala pirqaru laq’ampi phuqhantasa ukhamaraki aski lamara quta jamach’inakana wanupampiwa wakichapxirïtayna. Uka taqananakaxa askinwa jani laq’anaka aynacharu saraqañapataki ukhamarusa jallu umampi yapu kusa achuñapataki katuqapxirïtayna. // Yaqhipawjanakanxa jani yäqata tukusiski, yapuchañataki taqananaka luraña wakisispawa. Jichhürunakanxa khaya Quta qullu iramanakana, Isla del Sol ukhamaraki Machupijchu ukawjanakana qhana taqananaka luratäski.

TAQICHAÑA/APTHAPIÑA/PHUQACHAÑA. ar. / Taqichañaxa mayaruki apthapisa phuqhachañawa.  Taqpachata arsuri.  Taqichañaxa mayaru apthapisa imasa churxaña.  // Iwijanakaru taqichañawa, pampanakaruwa aywinukuri. qullana aymara aruxa mayaruki taqichañawa

TAQICHASÑA/QUTUCHASIÑA/TAQPACHASIÑA/TANTASIÑA/TAQI QUTUCHAWI/QUTUCHAWI. ar. / Taqichasiñaxa taqi markata jaqinaka aruskipawi tantachasiwiru aywthapipxi/aythapipxi. // Markpacha taqichasna ukhaxa janiwa atipjayasnati.

TAQICHIQA/TAQPACHAWJANAKA. lm. /  Alaya, ancha willka jalanta, willka jalsu khawkhanti sarnaqawaytana ukawjanakawa taq’i chiqa. Taqpacha uraki, mä saya, ayllu, markana. // Maya jila kullakaxa pata suni, qhirwa ukhamaraki junt’u markanaka aljasiri sari, saraksnawa aljasirixa taqichiqa qullqi jikxatañataki uñji. Jamach’inakaxa taqi chiqana aka uraqina utji.

TAQI CHUYMA. lm. / Taqi chuymawa katuqasiña ukhamaraki churañasa jani payachasisa.  Kuna pachasa suma jakaña utji, yäqasiña, maynita llakiña, yanapt’asiña chuyma utji ukhawa taqini taqimpi aka jakañanxa khuskhachasipxtana. // Mayni jila kullakaxa taqi chuymawa khuyapt’ayaspa ukhamaraki yanapa munirisa taqi chuymarakiwa katuqt’asispa ukhamata panpacha jilasa kullakasa uywirinakata aski jakaña utjañapataki mayt’asipxaspa.

TAQIMANA/TAQI KASTA. sm. / Taqimanaxa jaqisa uywasa yänakasa jisk’a jach’a taqi kastata jutiriwa. Taqimanaxa kunaymani jaqinaka, ukhamaraki uywanakasa apthaptatawa. Sapa jaqiwa taqimana amuyuni. // Jupaxa taqimana wakanaka iwijanaka jarqthapitayna. Achachilaxa qullu k’uchuna taqimana uywa awati.  Qhatunxa uywanakaxa taqimanawa. 

TAQINI/TAQPACHA. lm. / Taqpachani khitinakati mawjana utjapktana, jikisipktana. // Kuna pachati maya aylluna jakaptana uka pachaxa taqiniwa saranakasarjama qamaptana, tanatachanakana ukhamaraki irnaqanakansa chikanchasipxtana.

TAQINKAÑA/KUNAYMANANKAÑA. ar. / Taqinkañaxa taqi tantachawina arsusiña, ukhamaraki jani asxarasa khawkharusa mantaña. // Taqi kuna irnaqawinakaru mantaña. Samüru uruna, achachilajaxa taqinkaña sasawa siri.

TALA. st. / Suti yatiñani jaqi. Achalanakaxa jaqita uywata warasa asaqi jani walinakata. Ñanqha jaqi jani walinaka luriri, jani suma sarnaqañapataki anchanchuru apkatiri.  Jupaxa tala jaqiwa. // Chimputa jaqi, kayupa, amparapawa tala, suti phalt’a, yaqhipawjana tara sapxaraki. Achachilajaru tata tala tala sasawa sutiyapxäna. 

TALANKI. st. / Jirumpi qurimpi chaptasa lurata wali salla ist’ayiri jawsiri yäwa. Kuna pachati español tata kura purinapkatayna, jupanakawa jiwasana yäqaña apunakasa patxaru iglesia utanaka sayt’ayapxatayna, jaqinakana misa ist’iri jutapxañapataki kalanka warkkatapxäna ukhamata chilinkiyasa jaqinaka jawsthapipxäna, ukatawa sapa iglesia ukanakana kalanka apkatapxatayna.
 
TALAPAYAÑA/QHURU.  ar. / Jani wali jaqiru uñtayasa apnaqaña. Jaqiru uñisñukuri jaqiwa. Jaqixa wali uniskhuchhiwa. Malakara jaqinakaruxa talapayañawa. // Ricartuxa jilaparu wali talapayi.

TALAPAYASIRI. st. / Talapayasiri jani wali jaqiru chuyma ust’ayasisa uñch’ukiyasiñawa. Maysata jani walinaka arusiña. Jani walinaka jaqita arusiri. Suma sarnaqiri jaqinakawa talapayasiri. // Markajana talapayasiri jaqinakawa suma isthapisipxi.

TALAPAYIRI. st. / Talapayirixa jaqiru jani wali uñtayi. Jani wali arunaka arusisa, ñanqha arunakampi aynacht’ayi. // Mariyaxa talapayiri jaqiwa, jupaxa jani walinaka arusi. Awichaxa murumpi maysata maysata arusiriwa.

TALAYAÑA/K’UCHISIÑA/LARJASIÑA. ar. / Talayañaxa jaqita kusisiñawa.  Jaqita lart’asiña jani wali uñtayasa. Kuna chhijinakata larxayiri jaqiwa. // Achachilajaxa nayra pachaxa siriwa, jaqiruxa talayañawa.

TALTA/PATILLA. st. / Taltaxa pirqaru uchañataki lawata luratawa. Yänaka uchaña t’uxuwa. Taltaxa taqi kuna imañatakiwa aski. Muxsa achunaka wañayañataki. Talta jaruchi, chuwa apkataña. // Nayrapacha awichanakaxa nina phayaña utana kunaymana yänaka uskuñataki walja taltanipxäna.

TALLIÑA/WARARPAYAÑA. ar. / Talliñaxa uma, yänaka uraqiru warjañawa. Tallikipaña uma yaqha yururu taqpacha warsuña. Kustalata ch’uñu, jak’u yaqha kustalaru tallsuña. Laq’a wanumpi ch’uqi sumäñapataki talliña. // Achachilaxa nayra pachana siwara yapuchaña qallparu waka phurumpiwa wali suma achuñapataki tallikipaxpirïtayna. 

TALLINTAÑA/WARANTAÑA/WAKULLAÑA. ar. / Phukhu chatuta yaqharu warantañawa. // Wakullana juyra imatäspa ukata yaqha wakullaru tallikipaña jani ukaxa maya uma chatuta phukhuru tallintaña. 

TALLINAQAÑA. ar. / Manq’anaka yaqha phukhunakaru tallinaqañawa.  Juyranaka yaqharu yaqharu tallinaqaña. Ch’uñuxa taqichiqaru tallinaqaña achakuwa mantiri. 

TALLIKIPAÑA. ar. / Yänaka yaqhawjaru thijrakipañawa. Tallikipañaxa kuna yänaksa yaqha phukhuta yaqha phukhuru apakipañawa. // Ch’uqi yaqha kustalaru tallikipama. Tiriwu aka yururu tallikipañäni. Jisk’a phuqhukiwa jach’a phukhuru manq’a tallikipañani waljanïtanwa.

TALLMANUQAÑA/TUQINUQAÑA/JAWQ’AÑA/CH’ISIRAYAÑA. ar. / Tallmanuqañaxa jaqiru jani wali lurawipata tuqinukuñawa. Amparapana kuna utjchi ukampi jawq’atataña. Lawampi kayuta ch’isirayaña jani kuna yänaksa llawq’añapataki. // Nayra pachaxa uywaru tallmanuquñanwa, jichhaxa janiwa uka utjxkiti. Awichajaxa wali qhuruwa wakanakaru tallmanuqaña siriwa.

TALLMAÑA/TALLMA/THAQTAÑA. ar. / Tallmañaxa ch'uqi llamayuta mayampiwa llamayusjama ch'uqi jani jaytjañataki thaqhaña, tallmaña mayampi jaytatanaka thaqhaña. Jani suma ch’uqi llamayurinakaru, yaputa tallmañawa. // Ch’uqixa uraqita thaqañawa. Markajana khititi ratuki ch’uqi llamayuña mistsuriru achachilaja tallmtiriwa. Jisk’a wawanakaru tallmasa, tallmasa suma ch’uqi llamayuña yatichaña.

TAMA/MAYACHATA/TAMACHATA/APTHAPITA/MAYAKI/UYWATAMA. st. / Jaqi tama. Ch’ankha tama. Tamaxa mächiqaru anthapita, qutthapita. Palla pallanakarusa, thuqhurinakarusa tama sañarakiwa. //  Iwijaxa tama tamawa qulluna aqaski. Mukululu tamaxa thuqht'asisawa jutaski.

TAMPU. st. / Samart’aña uta. Tampuxa mä jayata puriña, kunanaksa aljaña, ikiña utawa. Chukiyawuru achunaka apt'ata jutiri jaqinakaxa tampunakana ikipxirïtayna. // Achachilaxa tampu uta ikiniwayatayna. Jichhürunxa tampu utaxa musq’a achunaka aljaña utanakaxiwa.

TAMURAYA. st. / Machintiri laq’u. Tamurayaxa mä laq'uwa, chhiqhani t'uynaqiri, panqarata panqararu sariri, misk'ichiriwa. // Tamuraya misk'ixa chuyma usutakiwa qulla. Tamurayaxa asxaraña laq’uwa.

TANA AYCHA. st. / Tana aychaxa jupapacha jiwata aychawa. Usuta uywa aycha jiwatawa. Usuta aycha thujsantata, uywa aycha, jani wali uywa aycha. // Malkuxa tana aychaki manq’i, ukhamaraki jupa tana aychaki alji.

TANA PHAYAÑA/T’APHA MANQ’A. ar. / Tana phayañaxa jani wali phayata, jani manq’añjama manq’awa. Tana Manq'a. Tana ch’aphaqha phayata. // Jiwasataki tana phayata manq’ axa janiwa askïkiti.

TANKA. st. / Tankaxa wawanakataki p'itata lluch'uwa. Ch’ullu. P’iqi jark’aña, wawaruraki p'iqita thayjaspa, tanka uskutawa. Jani lupjayasiñataki, asxatasiña yäwa. // Nayra pachaxa sumiruru tanka sapxirïtayna.

TANQAMUKUÑA/UÑISMUKUÑA/ NUKHUMUKUÑA. ar. /  Mä jaqiru tanqamukuña, jani masiparu arsuyaña munkiti. Jani walinaka thakhita maysaru tanqamukuña. // Uka iwisqalluru tanqmukuñawa. Jani wali jaqiruxa tanqamukuñawa.  Qalanakawa thakhita tanqamukuña.

TANQATANQA/JAMA TANQA. st. / Maya jisk’a ch’iyara laq’uwa panini irnaqapxi.  Kunaymani samini ukhamaraki thaya junt’u uraqinakanwa jakasipxi, ukhamarusa q’añunaka, laphinaka ukhamaraki uywa jamanaka manq’asawa uka laq’unaka jakasipxi. // Pata suni pampa uraqinakana uñjataraki niya janïra jallu qallantkipana, yaqha uywana jamapatwa suma muruq’u khuchhupxi. Khuchhusaxa qhipaxa kayumpiwa wali ch’ama tukusa qurumiyapxi. Maya qachu jama tanqaxa walja k’awnaraki. Uka k’awnanakata jisk’a laq’unaka mistusa uka tayka awki laq’uxa manq’i, ukaraki wawanakaxa manq’araki, ukatakiwa jama tanqa qulumiyapxi.

TANQAÑA/LAQHAÑA/NUKHUÑA. ar. / Tanqañaxa mä jaqina waljanina kuna jathi yäsa nukht'añawa. Jathi jänaka machaqata mayawjaru jithiyañawa.  // Khuchhiwa uraqi jani ukaxa kuna yänaksa laqhanuqi. Khuchhixa nasapampiwa ch’uqi tanqi. Waynanakaxa mä jach'a qala tanqasipkäna. Mä jach'a khuchhixa ch'uqi yapu tanqanuqaskatayna.

TANSA/TAÑA. st. / Tansaxa pata saya, aynacha amsta, jacha jisk’a. Jaqinakarusa uywanakarusa tansa sañaxa utjarakispawa.  Jach’a tansaxa jiwasataki askiwa.  Tansa ch’ankha ñik’uta tixpuntatawa. Taña jach'a lawt'i jaqinakaru saña aruwa. Yaqhipa jaqixa jach'a tansawa.  // Khä jaqixa jach’a tansawa.  Tansa jani k'anjatjama, jani ukaxa jani chhaxrjata ina t'ajalli ñik'utawa. Wichhusa pastusa jani mithjkayasa thantharakiwa marka saratayna. Jaqi apthaptawi mä tantachawiru. Warüruxa wilamasijampi utana tansarupthwa. 

TANTACHASIÑA/TANTACHA/QUTUCHASIÑA/ APTHAPTAÑA. ar. / Tantachasiñaxa taqi jaqi markanakata mä markaru tantachasiñataki juti. Tatajaxa tantachawiru sari. // Jichhüruxa taqiniwa tantachasiñani.

TANTAÑA/QURIÑA/MATHAPÄÑA. ar. / Tantañaxa mä chiqaru kuna yänaksa apthapisa uchañawa. Q’añu isinaka, ch’uxña quranaka mä chiqaru uskuñawa. Jilajaxa q’añu isinakapa tantachasi.
 
TANTACHA. st. / Jaqinakaxa walja sarthapi.  Ayllunakanxa irpirinakawa tantacha lurañataki jawsthapi. Tantachanxa maya amtaru puriñataki amuyunaka, amtanaka qhanstayaspa, ukata juk’ampinaka amuyapxañapataki. // Ayllunakanxa uñjatawa mayawjaru tantachasiñataki, ukawjarjamawa jila kullakanaka sarthapipxi.
 
TANTALLI. st. / Tantallixa lawata lurata kuñañatakiwa. Acht’ayaña. Tantallixa kuna yänaka apnaqasa acht’ayañawa. // Jilajaxa tantallinakampiwa walja jach’a lawanaka sayarayi.

TANTALLITÄÑA/CH’UKUKIPAÑA. ar. /  Tantallitäñaxa ch’iyjtata isinaka yaqha isimpi jani janchi uñstañapataki watakipaña. // Achilajaxa pantalunapa tantallitayna.

TANTAÑA. ar. / Tantañxa kunxarusa jani ukaxa mächiqaru, yänaka, juyranaka juk'ata juk'ata apthapiñawa. Aka k'uchuru iwija lip'ichinaka tantarapitäta. // Awichajaxa ch’uñu sillp’i wali tanti.  Achakunakaxa lapaka mach’anakataki wali manq’anaka tantaña yatipxaraki.

TANTATA. sm. / Apthapitanaka imata.  Kunanaka apthapisa imatäki ukanakxa manq’añataki, lurañataki tantatawa. // Maya utachasiri jila kullakaxa jawirana walja qalanaka pallasawa tanthapi. Jach’a markanakanxa walja q’añunakawa utji, pichirinakaxa pichasawa q’añunaka tanthapipxi. 

TANTIYAÑA. ar. / Tantiyu aruxa kastilla aruta juqukipatawa. Tantiyañaxa kunsa qawqhasa uka amuyañawa. // Khä wallq'i wakana chanipaxa qawqhäpachasa, uka tantiyasmati. Uka ch’uqi qawqhaspasa tantiyañawa.

TANTIYU. sm. / Tantiyuxa jani juk'akisa waljakisa walikixa ukawa.  Jani walja janiraki juk’a ukawa. Kawkhimsa munktana, qawqha aptirjamachi, sapa jaqi ch’amaparjama, uka khuskhakiñapawa. // Tantiyuki q'iptawayäta jatjiristamwa. tantiyuki uma waytanïta jathispawa.

TAPA. st. / Tapaxa t’unanakampi uraqiru tapachata, chhiqani jaliri uywa jamach’inakana utapawa. Mä chiqaru chhiwchiqallu jamach’ina tama tapapawa. // Jamach’iwa wichhuru tapachasi. 

TAPA. st. / Tapaxa jisk'a k'ulluta khithsuta, phusaru uskuña yäwa. Pinkillusa tarqasa tapaniwa. 

TAPA. sm. / Lluchhu tapaxa jani qalakixa ina q'uphakïki ukawa. // Ina tapakirakisa aka ch'ankha khiwita qalaya khiwismaxa.

TAPA K'ANAÑA. st. / Tapaki k’anañaxa k’anata. Tapa k’anañaxa ch’illiwata kisu atiñataki k’anatawa. // Kimsa lasu tapa k’anatayna. Tapa k’anata qala kayuru ñach’anti.

TAPA KAYU. st. / Phuyuntata kayu. Tapa kayuxa wallpansa, k’ankana kayupana phuyuntata ukawa. // Achilajana wallpanakapaxa tapa kayunakawa. Uka tapa kayu wallpa waka jama thawi.

T'APARAKU. sm. / T’aparakuxa lisu wawanaka anatiriwa, ukhamaraki taqi kuna muniri. // Tatajaxa t’aparaku jaqiwa. Awichajaxa yuqaparu t’aparaku siriwa.

TAPARAKU. st. / Pilpintu aruma thuqnaqiri. Alma katu katuwa. Taparakuxa aruma sarnaqiri laq’uwa. // Taparakuxa utaru jani walïñatakiwa juti. Jaqi jiwañataki uñjta. Jaqiru mullji.  Taparaku asxarkayawa ikiñajaru juti. Uka taparaku uta punkuru t’alkatti.

T'APARAKU JAQI. sm. / T’aparaku jaqixa lisu jaqiwa, jani ist’iri, taqinimpi tuqisiri jaqi, jani khitimpisa suma apasiriwa. Jaqimasipata phiskasiri. // Awichajaruxa t’aparaku jaqi sapxanwa.  Kullakajaxa t’aparaku jaqïnwa. 

TAPA TAPA. st. / Tapa tapaxa jach’a kusi kusjama k’uchunakana tapachasita. // Achilajaru t’awranta tapa tapata sustjatayna. 

TAPHIYALA. st. / Taliphiyalaxa uraqita laq’a apsusa ñiq’ichjasa uta pirqanaka lurañatakiwa. Maya talwa kajunjama qayt’aña uka taypiru muk’i laq’a lampantasa suma taksuña ukhamata uyunaka, utanaka pirqaña. // Jichhüruxa jilajaxa taphiyala lurani. 

TAKIMUKUÑA. ar. / Kayumpi nukt’aña. Takimukuña nukt’asjama kayumpi jaqtaña, jaqixa jani ist’asitatxa kayumpiwa t’inqtiri. // Awichaja qawra qalluru takimukutayna.
 
TAKICHAÑA/TAKIKIPAÑA. ar. / Takichañaxa kayumpi wali takinuqañawa. Takichañaxa jaqisa uywasa kayumpi uraqiru kuna juyra pampachji. // Aka waka siwara takichaña yati. Janiwa juyraxa takichasiñäkiti.

TAKISIRI. st. / Takisiri jaqixa yänaka kayumpi jayaru jaqt’i. // Jaqixa uywaru lunthatasitapata kayumpi nukt’i. Qhuru uñiskhuchhi jaqi. Jilajaxa jayumpi takisiri jaqiwa. Istikuxa ch’ankha muruq’u jayaru takisa jaqt’i.

TARA. st. / Taraxa qullunakana, iramaka tuqina achuri qurawa, uka ch’uxña achuxa ch’akha saminaka samichañatakiwa apnaqapxi. Taraxa larama sami tiñi. // Aka larama ch'ankhaxa tarampi tiñitawa. Tara jiwasataki askiwa. 

TARA. st. / Taraxa ch’uxña walja saphini niya jawasa kipka muxsa achuwa. //  Tara niyawa wila muxsa achunaka achuqjani. 

TARA APILLA. st. / Tara apillaxa taqi kasta wila manq’aña phayañatakiwa. // Nayra pachaxa tara apilla wali manq’apxäna. Tara apillaxa qhirwa tuqina utji.

TARA SUTU APILLA. st. / Tara sutu apillaxa ch’amanchayiri juyra manq’añawa. Tara sutu apillaxa jaqinakaru kuna jani walitsa jark’aqiriwa. // Nayaxa phaxsüru tara sutu apillanaka manq’asxä. Tara sutu apillaxa askiwa.

TARA WANK'U. st. / Tara wank’uxa qullunakana qamasiri jisk’a uri thuqtiri uywawa, qalana ch’amphana imantasiri uywawa, janiwa jasaki jaqimpi katjayaskaspati. // Jawiranakana tara wank’uxa mirantatayna.

TARAXTAYAÑA. ar. / Taraxtayañaxa jach’aru kuna punkunaka liqt’asa q’asatatayañawa. Wankara ch’amampi jawq’aña. // Nayraxa phunchhawina wankara jach’ata liq’intasa taraxtayapxirïtayna.

TARQA. st. / Tarqaxa k'ulluta khithsuta ukaru tapani, maya ispijilluni, suxta p’iyani phusawa. Tarqaxa tarqa phust'atampi thuqhuwa. Tarqaxa jiwa salla arunïkiwa. // Anata phaxsinxa tarqampi thuqht'añani. Achachilanakaxa satata qalltawa tarqa phusapxi.

TARQAQA/CH’AJANTATA/MALLQ’A WAÑA. sm. / Tarqaqa mä jaqi mallq’ata usuta ñaka aruski wali chhajantatawa. Jisk’ataki arusiri, jani ratuki arst’asiri. // Wasüruxa jilajaxa kullakajaru tarqaqa qullasinima sataynawa.

TARQAQA/TARMA. sm. / Mä jaqixa kuna lurama sasa sixa, ukata, jani ist’aski ukawa. Jach’a qhulu p’iqini jaqiwa. // Awichajaxa tarqaqa tarma chuymaniwa. Sullkajaxa tarqaqa tarma jaqiwa.

TARI. st. / Tarixa mirinta chint'añataki maya paya kasta samini ch'ankhata sawutawa. Ququ apnaqaña. // Awichaxa taqi mirintanaka apanitayna. 

TARILLA/TARI/ISTALLA. st. Tarillaxa warmi sawu ch’ankhata kuna juyranaka, inalmama chint’añataki sawutawa.  Kuka chint'añataki walja samini ch'ankhanakata tarilla sawutawa // Imilla tarrilla inkuqanita.  Tarillaxa ch’akhata kukanïskanwa. 

TARIPAÑA/JUCHANCHAÑA. ar. / Taripañaxa jaqiru yatkasa murumpi juchanchañataki jiskhiqañawa.  Juchanaka p’ampachiri ukhamaraki phuqhayiri. Taripayañaxa jaqiru murumpi jiskt’aña yatkasa ukawa. // Awichajaxa kullakaparu juchanchañataki taripiyiriwa. Nayraxa qhuru jaqinakaruxa taripayapxänwa.

TARIPAÑA URU. ar. Juchanchaña uru.  / Taripaña uruxa jaqiru kuna jani walinaka luratapata juchanchaña uruwa. // Jichhüruxa jaqiru taripayaña uruwa. Jichhüruxa taripaña uruwa.

TARIPIRI. st. / Taripirixa mä p’iqinchiri jaqiwa, mä jach’a uta kamanina jaqiru juchanchañataki apasi. Jaqixa jaqi masipata kuna jani walt’awinsa arxati.  Taripiri jaqixa wali qhuruwa. // Kullakajaxa taripiri jaqiwa. 

TARMA. sm. / Tarmaxa wali k’acha apnaqasiriwa. Jani ist’asiri jaqi. Tarma kankaña. Jayra jaqi. Jani kuna luriri jaqi. Ina arxaya jaqi. // Achachilanakaxa uru sartasirinakaruxa tarma jaqi siriwa.

TARPAÑA. ar. / Tarpañaxa jaqi qamasani, wali qhuru chuymani ukawa. Jaqixa walli jachawalla kunatsa tuqisisaki sarnaqi. // Nayra jaqinakaxa lup’iñanxa tarpapxanwa.

TARTAKU. st. / Ch’uxña qulla. Tartakuxa ayru ch’uxña laphinaka puraka usu qullawa.  Ch’uxña laphinaka purakata jani wali thujsa q’añunaka anqaru apsuñatakiwa. // Kullakajaxa tartaku umanti.

TART'AÑA/TIRKATAÑA/JIYANTAÑA. ar. / Tart’añaxa lasu jach’aru tilatatasa sarayaña, ukata wali qhulu tisantañawa. Yänaka apnaqaña ukhamaraki liwnaqaña suq’uchaña ukawa. // Achachilanakaxa waka kharisaxa lip’ichipxa tart’asa imapxiri.

TART'AYAÑA. ar. / Tart’ayañaxa qunqura lasu suma tiskataña mä phunchhawi jawillt’añataki. Jach’a q’ipi suma q’ipichañawa. // Jupanakaxa jawillt’añatakixa tart’aña suma tiskatapxiritayna.

TARU/KHARINUQAÑA. sm. / Taruxa mä aycha kharita, charsa, amparsa khariqata manq’a phayañataki.  Jichhüruxa aka taru aychampixa manq’a phayäta. // Awichanakaxa taru jisk’a aychampikiwa manq’asipxäna. 

TARU. st. / Taruxa jach'a lakani phukjama, millk’i ch'awaqañataki ñiq'ita luratawa. Taruxa pusi thiyani tiwanjama phukhuwa. Janïra millk’i ch'awaqkasaxa taruxa jarsuñapuniwa. // Uka jilataxa taru  lurt’asitayna.

TARU TARU JALAYAÑA. sm. / Taru taru jalayañaxa pusi chiqaru uywanaka lakjaña, chhiqani uywanaka pusiru jalanuqaña. Pusi t’aqaru uywanaka jaljaña. // Nayra pachanxa achachilanakaxa uywanaka taru taru jalayaña sapxirïtayna. Uka uywanakaxa taru taru jaljayañawa.

TARUKA/TARUJA. st. / Tara warani uka aruta jutatawa. Tarukaxa tantiyu jisk’a uywa, waxrani, uka waxrapaxa kimsata pusiru phallq’xata ukhama, niya q’alala iwijjama jach’a waxrani uywawa. // Achachilaxa kimsa tarukaniwa.

TARUKA JAQI/URI JAQI. sm. / Taruka jaqi jani khitimpisa aruskipiri uri jaqi, qhuru, jani suma arumpi aruskipiri jaqiwa. // Jupaxa taruka jaqiwa, jani suma amuyt’asawa aruskipiri.

TARUÑA/KHUCHJAÑA. ar. /  Taruñaxa waka, iwija aycha qarwa aycha taruchnuqañawa. Qarwaxa phisqha taruniwa, paya chara, paya ampara jaraphimpi, ukhamaraki, juch’usa lankhu jikhani mutumpi ukaraki maya taru, taqpachaxa phisqhawa. // Taykajaxa iwija aycha taruskanwa, taruchaña.

TARWI. st. / Maya aski ch’amanchiri manq’awa quta thiyanakana achuyataraki. Tarwi achu, Bolivia, Perú, Ecuador niya 2000, 4000 m s n m ukha pata uraqinakana achuraki.  Janiwa ancha uñt’ata manq’äkiti. Maya jathatxa maya alikiwa alsuni, yaqhipawjanxa niyapuniwa 2 mtr. ukch’awa jilaraki. P’iqi tuqiruxa walja panqari ukhama achuraki. Manq’añatakixa tarwi achuxa chulluchasa jariqasa manq’aña, ukhamaraki ñut’uchasasa umampi wakichasa umatarakispawa. 

TASA. st. / Tasaxa mä markana, aylluna, jaqinaka mä utaru qullqi imapxi, ukawa.  Mä marka jupanaka purawa qullqi apnaqasipxi, jani uñch’ukisisa, ukhamaraki kastilla arunxa tasa ukaxa saña muni qullqi apnaqaña. // Achachilajana markapana tasa qullqi mä chiqaru tantapxi. Jichhüru nayaxa tasa qulli imaña utaru sarä.

TASANI. st. / Qullqi apnaqiri jaqi. Tasanixa markana chaninchawinakapa qullqi apnaqiri jaqiwa. Markana mä jaqiru markachirinaka qullqi apnaqañataki chaninchawi chhijllapxi. // Riwuchuxa markana tasanipa apnaqi. Jupaxa kimsa marawa tasani jaqxjama utt’ata.

TASAWISA. st. / Tasawisaxa jupapachpa, qullqi, quri phat’a apnaqasiri jaqi jani khitimpisa parlayasisa ukawa. // Markana tasawi jaqinakawa utji.

TASA CHURAÑA. ar. / Qullqi churaña. Yäninakata qullqi jaqiru payllt’aña, kuna manunakata churaña. // Ayllujana sapa phaxsiwa qullqi payllt’apxi.

TASASA. ar. / Tasasaxa iwija aycha wali jayuk’ara, lupiru wañachita lik’ipasa wali qhusqsutawa. Thujsantata iwija aycha. // Wasüruxa awichajaxa tasasa iwija aycha phayi.

TASKAÑA. ar. / Apnaqiri jaqi. P’iqinchiri jaqi. Mä jach’a p’iqinchiri jaqiwa markachirinakaru apnaqi. Marka sartayiri jaqi, suma amuyt’ampi. // Nayra achachilanakaxa taskaña jaqipxänwa.

TASIYAÑA/JAKTHAPIÑA. ar. / Tasiyañaxa kunaymana jakhuwinaka tantiyañawa.  Jakhunaka apthapisa tantiyañawa. // Nayraxa achachila sapa phaxsi aljata tasiyapxirïtayna.

TATA. st. / Tataxa mä chuymani jaqi, jilïri wawani, allchhini jaqiwa. Tataxa wawa jathachiri jaqi. // Uka wawankaxa tatanïskiwa, tatapaxa nayrawa jaytatayna.

TATAKURA. sm. / Jaqi ajayu sartayiriwa.  Tatakuraxa tatituna arunakapa jaqinakaru chiqpacha yatichiriwa. // Jichhüru tatakuraxa misiriwa jutani.

TATALA. sm. / Llamiru thuqhu p’iqt’iri.  Tatalaxa mamalampi-mamalanti llamiru thuqhuri tamana p'iqichirïwa. Jaqinakampi suma aruskipt’iri jani tuqisisa, ukhamaraki, tatalaxa mä wali munata jaqiwa. // Jichha maraxa tatalata suma thuqhutayna. Arumanthi nayaxa tataläka sarä.




TH. th.

THANQHA/CH’AMA. sm. / Thanqha jaqixa wali ch’amani, ukhamarusa kunati ancha walja sinti ch'amani. // Achachilaxa wali thanqha satawa. Jawira umaxa thanqhampiwa wali jithini.

THAYA USU/JURMA USU/CH’UXU USU. sm. / Thaya usuxa jaqi khatatthapiña usu katu. Jaqixa ina p’iqisa jathiki jani kunsa luraña munasmachiri ukawa. Janchi ina wawaki, t’una, ukawa. // Jilajaxa thaya usu katu, jichhaxa ikiñana liwintatawa. Wasüruxa kullakajaxa Copacabana sarasa thaya usu katunitayna. 

THAPAÑA/THAPA. ar. / Thapañaxa k’achhitata jani tuxtayasa sarañawa. Jasaki, phisnakisa k’achjata sarkaspa ukhamawa amuyasi. Thapa jaqixa wali k’achaki sarnaqi. // Uka chachaxa thapa jaqiwa. Ipalaxa markaru ñakapiniwa thapaskäna. 

THANI. sm. / Thanixa kunasa wali ch’ujuki, jaqisa usunakatsa samart’atawa. // Kullakajaxa usunakata q’ala qullaqayasiwa, jichhaxa jupaxa kuna jani walinakatsa thanikiwa. 

THANTHAÑA/MIRQ’INTAÑA. ar. / Thanthañaxa kunapachati jaqi kuna isinaksa, yänaksa irqnaqasa mirq'inti. // Nayaxa uka pullira thanthañaxawa.  Kuna isisa iqnaqata thanthasipuniwa.

THAPHA/PHISNAKI. sm. / Thaphaxa yänaka wali phisnaki, qawqhasa aptañjama, ukhamarusa q’upthapiñjama wali jasaki q'upharantixa ukawa. Jasaki aptaña janiwa jathïkiti. // Awichajana k’antitapaxa ina thapha luratawa.  Thaphaki qapusawa laqa jayachata.  Qala kayu qhawalluma, waka phuru thapakiwa wañsuta. Jaya marani lawanakaxa thapakiwa tukxaraki, jasakiwa p’akisispa ukhamaraki umansa thapatapatxa tuytarakispa. Satarakiwa jani k’ara sawutanakaru, “uka mamaxa thaphaki awayu sawusitayna”. Jicha pachanakanxa corcho, plastaformo ukanaka thaphikiwa lurata.

THAQHAÑA. ar. / Uywa, yänaka chhaqatata thaqhañawa. Maya, paya uywanakawa tamata k’ithaqti ukhama chhaqatapata awatirixa thaqaraki. // Utanxa kuna yäsa chhaqtapuniwa ukata thaqataraki. Thuquña urunakawa waynaxa tawaquru chhaqtayiri ukata awki taykapaxa thaqapxarakiri. 

THAQHANIÑA. ar. / Kunati wakiski qullañataki, manq’añataki ukanakawa thaqanïña. Utana jani utjaspati ukhamaraki janiraki ayllunsa utjaspati ukhamata jikxataniñataki sarasa thaqaniñawa. Yaqhipa pachaxa jiskt’asa jiskt’asawa kunati wakiski uka thaqanïña. // Kuna pachasa maya uywaxa jani purinxi utaru uka pachawa qullu pampana thaqaniña.
 
THAQSUÑA. ar. / Mayata mayata kunati chhaqatäki uka mawjana thaqsuña. Amuyañataki, ch’ukuña yawri chhaqaspa, maya utana  jikiñatakixa kunati uka utana utjki ukanaka mayata mayata uñakipasa jikiñkama thaqsuña. // Achaku katjañatakixa k’uchuta k’uchu thaqsuña. Yatirinakaxa kuka uñasa ukhamaraki ajayuta uñtasawa thaqsupxi, ukhamata yatiñataki jila kullakana usuta qullañataki thaqapxi.

THARSUÑA/QURSUÑA. ar. / Yapuna quranaka utjipanxa tharsuñawa. Jallu pachanxa yapunakana walja jisk’a quranakawa misturi, yapuchataru jani aynacht’ayañapatakixa tharsusawa quranaka apsuña, ukhamarakiwa tharsusa uraqi unxtayasaxa samanawa manti saphinakaru ukhamata askina achuñapataki. // Yungas junt’u uraqinakana, naranja mandarina, puquta, tunqu, café, yuka, walusa yapunaka tharsuñawa. Kuka alixa wachuta wachutawa k’ichiñataki tharsuña.
 
THATHA. sm. / Thathaxa isisa kuna yänakatakisa jani phuqhatäki ukawa. Maya wiskhu alanitaxa maya wawataki janiwa phuqhatäkiti jani ukaxa jach’awa ukata thatha sata. // Jani yänakana phuqhatätapatxa chhulluqirakiwa, yaqhaxa jani suma q’iwkatata jiykatataxa thathaskiwa. Maya p’ataña pico katxaruña lawapa juch’usätapatxa thathaspawa. 

THATHANTAÑA/TUQISIÑA. ar.  / Thathantaña, thithitawa maynixa jalxatasina jach’ata arsusa tuqi. Yaqhipa jila kullakanakaxa wali salla aruniwa kuna pachati thithita arsu. // Achachilajaxa niya awichamawa thathantitu situwa. 

THATHANTATA. ar. / Pachati maya jaqi uywa jatha jatha umanti ukhamaraki manq’anti. Maya jaqixa umawita wali umatata jutaski, ukaruwa uma thathanta sapxi. // Saraksnawa, maya jila kullaka maya isimpi uchasi jani ukaxa mayniwa sarakispa uka thuru isimpi thathantasiwayma, chupika chumpa thathantatawa sarnaqaski. Anu, khuchhi ukanakawa mäki manq’antaña yati. Maya anuxa aycha jani q’awchjasakiwa thathanti.
 
THATHAQAÑA. ar. / Isi thixnita aynacharu jiyiqasa thathaqaña. Wayna tawaqunakawa anatasa maya pantalón, buzo thathaqaña yatipxi. // Jisk’a wawanakaruwa chhuxurayañataki, jamarayañatakisa pantalón, buzo thathaqapxi.  Taykajaxa sullkajaru pataluna thathaqasawa jawq’xiri.

THATHARAÑA/THATHARASIÑA/ISIRASIÑA. ar. / Thatharañaxa isinaka isirayaña, wawanakaru, jani amparaninakaru yanapt’aña isinaka apsusa jani ukaxa thatharaña. // Maya jilata kullakawa isinaka ikintañataki, uma taypina irnaqañataki, tuyuñatakiwa thatharasiña jani ukaxa issusiña yatipxi.
 
THATHUNA/THATHU. sm. / Walja manq’asiri. Thathuna jaqixa wali manq’a maq’thaphi.  Jaqisa uywasa wali maq’t’asi jani kunatsa axtaskiti.  Khititi jilpacha, mäki waljata manq’antki. Quqt’asiñana, apthapi utana maqsiñansa yaqhipa jila kullakanakaxa mäki waljpachata manq’iripxi. Amuyataxa janjamakiwa suma khistkiti, ukhama uñch’ukitawa. Uka uñjasaxa wawanakarusa iwxt’ataraki. // Uka anuxa wali thathunawa, manq’a jank’akiwa manq’suwayi. Juwanchuxa wali thathunawa. Awichajaxa allchhiparu thathuna siwa.

THAPHARAKU/THAPHA/TAPARAKU. st. / Amaya q’ipi q’ipi.  Thapharakuxa mä paqu pilpimtuwa aruma sarnaqiri, laq’u, alma q’ipi q’ipi satarakiwa. // Jilajaru thapharaku sapxiwa. Thapharaku aruma micha jiwt'ayiri. 

THALANTAÑA/THALANTA. ar.  / Thalantañaxa jaqi amparampi mä phukuru q’añu t’una jawq’antañawa. // Uka t’ant’a t’una khuchhi phukhuru thalantanima. Imilla, uka t’una jak’u thalantanima. 

THALARAÑA/THALA/JAWQ’SUÑA. ar. / Thalarañaxa jaqi amparampi katxarusa q’añunaka jawq’ari kuna isinaksa, ikiñsa, ukawa. // Kullakajaxa uka ikiña thalaranima situwa. Jilajaxa sawuta ikiñanaka suma thalaraña yati.

THALIRI/QULLIRI/SUSUNTIRI. sm.  / Thalirixa jaqiru qulliri jaqiwa. Qullirixa chuyma usuta qulliriwa. Jaqixa masinakaparu kuna isitsa, ikiñatsa k’achata susuntt’i. // Awichajaxa jaqiru thaliri jaqiwa. Jichhurüxa markaru jaqi thaliri sarä.

THATHAÑA/THATHA. ar. / Jaqixa jani suma manq'jasa, niya ukhampacha lakata purakaru jani suma manq’jasa uqunti, ukhamaraki uywanakasa jani suma manq’jasa uqunti. // Anujaxa manq'ata awtjatata mayaki manq'a thathantxi.

THAWIÑA/THAWI. ar. / Thawiñaxa uywanaka pä kayumpi, pä amparampi uraqita kawkhatsa nayraxata qhiphaxaru laq’a willtañawa. // Anuxa uraqi allki ukhaxa jaqitaki watiwa sapxiriwa. Phuyuni uywanakawa kayupampi qhipaxaru laq’a sarayasa manq’a thaqasa thawi. Jaqixa thawiña yatirakiwa, ch’alla uraqi, jawasa, siwara jupha taypita thawtasa thawtasa q’añunaka pallarañataki thawipxi. Phuyuni wallpa jamach’inakawa manq’añapa apsuñataki kayupampi uraqi laq’a thawji, ukhamarakiwa maya urqu wakaxa thawisiña yatiraki. Wallpanakaxa k'uchuna q'ala ch'arana laq'a thawsutayna.

THAWJIRI. st. / Wallpanakawa kuna uchatanaksa uta anqhana thawjiri. Jisk’a waña juyranakawa wañachata jani ukaxa qutthapita ukanaka wali amparata uñjañawa, jamach’isa wallpasa janiwa manq’kiti jani ukaxa thawjapxiwa. //  Uka wallpaxa waka phurunaka tawjatayna.

THAWTHIÑA/LAJUSIRI. ar. / Maya jila kullaka kunaymani arsu, ukhamarusa aruparu janiwa phuqkarakiti. Ayllunakana mayni utjapuniwa kunaymani arsuri (chuchasiri), tantachanakansa laruyaski jani jupa pachpa uñt’asisa arsusa, jani suma amuyt’asa, arsuriwa. // Uka jaqixa ukhampuniwa thawthiskiri, janiwa yäqañäkiti.

THAWIÑA. ar. / Thawiñaxa jaqiwa amparampi, juyra, jak’u thawi. // Taykajaxa janiwa kuna juyranaksa jaqithiyata thawiñati siriwa. Achachilaxa kunsa thawiñaki yatxi.

THAWINAQAÑA. ar. / Thawinaqañaxa wallpa kayupampi kuna waka jamsa pirtjayi ukawa. Wallpaxa kuna maq’sa thaqaskaki. // Tiwulaxa wallpa thawinaqaña yati. Julikuxa isinakapa aksaru, uksaru thawinaqaña yati.

THAYA. sm. / Thaya pachasa janiwa walïkiti ina ch’uñukiwa. Ukhamaraki kuna umasa wali ch’uñuki khathatthapiyasi. // Uka qunuñaxa wali thayawa, jani qunumti. Juwanitaxa thaya junt’umaki waxt’asa umayi. Viacha markaxa wali thaya markawa.

THAYLLIÑA/THAYLLI. ar. / Thaylliri jaqixa kuna lurawinaksa wali qarita luri. Yanapt’aña masinakaru kuna lurawinakansa ukhamata jank’a tukuyañataki. Jaqixa jani samart’asa ñiq’ichi. // Jichhüruxa jupha thaylliriwa sarä. Jichhüruxa achachilajaxa tiriwu thayllïxa siwa.

THAXINI/THAXI/JACHAWALLA. sm. /  Thaxini jaqixa kunatsa thitxaki ukawa. Tuqitatasxi ukata masiparu chuyma wali usuchjaña muni. // Juwanchuxa thaxini jaqiwa. Awichajaxa urasa pachaxa thaxinipuniwa.

THAXA/PHURU. st. / Uywanakawa jisk’a qulunaka thaxari. Qarwa, iwijanaka jisk’a muruq’unaka thaxari, qarwanaka wali yatichatakaspasa ukhamawa mawjaruki thaxapxi. // Uka uywana thaxanakapata ukhamaraki iwija uywana thaxapata wunuptki ukawa aski uraqi ch’amanchiri yapuchañataki.

THAXU. st. / Muxsa achu. Niyasa alwijaru uñtata qhirwana uraqina achu. Ina aliwa jawira thiyanakana achuraki, thaxu achu musq’ampi phayt’ata askiwa, ukhamaraki suma achuyata inasa yaqha manq’anaka wakichatachispa. // Tatajaxa thaxu achu qirwata apanitayna.

THAYA/WAYRA/CH’UCH’U. st. / Ch’amani samanawa, ayllunakana ukhama sutiniwa. Thayaxa askiwa, samana q’umachi, ukhamaraki jisk’a quranakana jathanakaparusa laq’anakampiwa imxati, ukhamata jalluna purxatipanxa askina mistuniraki, ukhamaraki jawq’suta juyra khuysuñatakisa askiraki. // Thayaxa laq’anaka apasa q’ara uraqi tukuyarakispa. Thayanaka jaqina ajayupa apaqaña yatiraki ukhamata usuntayi. Wali ch’amani tutukaxa jakirinakaru wali ñanqhachi. Maysatxa, uma, isi, manq’a, uta manqha ch’uch’u thayawa jikxatasispa. Kuna pachasa thaya umaru luqantktana ukhaxa alalawa saraktanawa.

THAYACHA. st. / Chhullunkhata achu. Thayachaxa qhatita apilla. Qhatita isaña juyphichatawa. Juyphi pachanakanwa, apilla, ch’uqi, isaña, qhatt’ayasa maya wakicht’ata pataru apnuqasa thayachaña yatita. Yaqhaxa qañawa qhunatata wallaqita wakichasawa pampillt’asa ukharu wila janq’umpi warakipasa thayacha lurapxaraki. // Thayachanakaxa lupi pachanakana aski suma manq’t’añawa, janiwa helado sutini qullanakampi wakichatäkiti.

THAYARAYAÑA/THÄRAÑA. ar. / Ninampi qhatjayata, wallaqiyata qhathiratanaka thaya umampi phusarasa thayarayaña. Wawanakataki mäki sarañataki, manq’a jani ukhaxa junt’umasa thayarayañawa. Jani thayarayataspa ukhaxa ampara ukhamaraki mallq’a qhatirayasna. // Maya jaqi wali irnaqaski, ukata ch’amapawa jani utjaspati, ukhamata k’achhata k’achhata irnaqaña jani tukuyxaspati, ukaruwa irnaqañana thayari. T’ant’axa thayarayañapuniwa, junt’pacha manq’antata janiwa askïkiti. 

THAYT’ATA. ar. / Thayt’ataxa junt’uskatapata thayarata, jani ukaxa juk’ata juk’ata thayarasa qhulupti, kuwajt’i ukawa. // Nayra achachilanaka uywana lik’ipa apsusa wañt’ayasa phukhuru junt’uptayasa umatatayasawa maya chuwaru chuwsuyapxirïtayna, chuwana juk’ata juk’ata thayt’asa lik’ixa imasiñataki maya tikaru tukuyata.  Wilaxa jaypacha maya lamanana uchata kuwajt’iwa. Jichha pachanxa gelatina lurataxa khathatkirikiwa kuwajt’i.

THAXWIÑA/THAXWI. ar. / Thaxwiñataki, jaqiwa aruskipt’asa sumaru sarantxañataki askichxi, ukhamaraki, jaqixa, jaqi masipata jani walinaka arusi. // Juwanchuxa markaru sarasa thaxwiña yati. Tituxa tantachawinakanxa thaxiña muniri.

THAXTIÑA/THAXTI. ar. / Thaxtiña jaqixa masiparu tuqitati kuna jani walïpansa. Kunsa sumpuni lurayaña muni. Jaqixa masiparu kuna luratapsa janiwa askïkiti sakispawa, ina tuqisiñataki. // Kullaka Ana taykaparu thaxtiña yati. Yatichiri yaqhipa pacha thaxtisiña muni.

THAXI. sm. / Thaxi jaqixa mä wila masi taypina jiwawayxi, ukata wilamasinakapa wali jachapxi. Jaqixa jaqimasipata wali jachi, ukhamarki jani kunsa munxiti, wali llakiki llakisxi ina luqhiratjama. // Yälajaxa wali llakisitawa thaxiptaña munxi. Wasüru taykajampi aruskipt’apta, jupaxa situwa, imilla janiwa ancha llakisïtati thaxiptaskarakisma sasina.

THIJLLA. st. / Ch’ulla ch’ulla kayuni.  Thijllaxa maya jila kullakasa jani suma sarnaqkiti. Usuchjasispa jani ukaxa ukhamapuni yurispa ukapachawa sarnaqasa tijllinaqi. Saraksnawa maya kayupawa jisk’aspa, sillaspa ukhamata jani aski sarnaqkiti. // Ipalaja thijlltasawa sarnaqi, nayaxa juparu wali khuayapayta.

THIJRAÑA. ar. / Lirq’u uñch’ukisa nayra thijraña. Wayna tawaqunakawa nayra tijraña yatipxi ukhamaraki yaqhipa jach’a jaqinakasa yanasipxi wawanakaru sustjañataki. Kuna pachasa maya usuta jaqixa q’ala tukusitaxi uka pacha jiwañataki nayrapa thijrakiptawayxi.  Yunka junt’u markanakana kachina kuka wañachata maya pichañampi jaqukipkaspasa ukhama luri, ukaruwa thijraña sutichataraki. // Kullakaja jani kunsa luraña munasa nayraki thijrxiri.

THIJWA. sm. / Kunsa llawq’i, uñi, luri jani inakt’asa ukawa. // Wawanakaruwa jilpacha sutichata, jisk’ätapatxa kuna uñjasasa yanasipxi, isinaka t’awxthapipxi taykana phukhunakapa waynaqasa qhisthichsusipxi, jani inakt’asa sarnaqi irnaqiriwa.

THILIÑA/JIRUÑA/KASTAÑA. ar. / Jisk’a uywanakawa yanasi kastasiñataki. Anatasa, thuqt’asa, kawallusa jisk’a urqu uywanaka thilisiña yanasipxi. // Uka thili wakaqalluruwa alisnuqama.

THIJRAÑA/THIJRA. ar. / Thijrañaxa ch'uqi, jupha, ch'uñu, kuna juyrsa machaqata yaqhachiqaru jani ñusantañapataki jithtayañawa, ukhamaraki kuna yänakasa jani ñusantañapati jitnaqayañaraki. // Achachilajaxa tiriwu, yarana yaqha chiqaru thijraña siwa. Jichhüru nayaxa ch'uqi thijririwa sarä. Juwanchu jawasa yaqha chiqaru thijrayatayna. 

THIXNI/CH’ILLA. st. / Thixnixa jaqi unuqiyaña taypi ch’akhawa. Jaqi kayu apnaqiri ch’akhawa. Kawkharuti pantalón, pollera chint’aski ukawjawa. // Machata sarnaqasa thixni usuchasiniwayatäta. Nayaxa qullaña utaru sarä thixnijawa usutu.

THIYA. st. / Thiyaxa yapuchata, uta, pirqa, marka, quta taqi ukanakana tukuski ukawa. // Amuyt’añata yapu thiyana ch’illiwanakawa aliraki. Marka thiyanxa pisina jakirinakawa jakapxi. Quta thiyaruwa unkalla jamach’i junt’urasiri mistunipxi. 

THIYANKIRI/THIYA. st. / Kunanakasa thiyana utjapki. // Yapu thiyana uywanaka chinuratawa. Quta thiyanakaru yapuchasitawa. Jawira thiyanakanxa utanaka utachatawa.

THIXIÑA. ar. / Thixiñaxa kuna kanka, k’awna lik’iru phayañawa. Nayra pachanaka janiwa thixiña utjkanti, kankt’asiña, wajasiñakiwa utjäna, lik’ixa micha nakt’ayasiñataki askirakïna, jichha qhipa maranakana sarten ukana thixiñawa utjxi. // Chawllaxa sumawa thixiña ukhawa suma. Jichhaxa naya taykajaru ch'uqi q'allu thixiña yanapta.

THIJWA/T’AXWI. sm. / Thijwaxa wali t'axwiri jani inakt'iri lurjaskiriwa. Jaqixa taqi kunaru mantaña muni. Kunsa llawq’i, uñi, luri jani inakt’asa. Wawanakaruwa jilpacha sutichata, jisk’atapatxa kuna uñjasasa yanasipxi, isinaka t’awxthapipxi taykana phukhunakapsa waynaqasa qhisthichsusipxi, jani inakt’asa sarnaqasa irnaqiriwa. // Khä yuqallaxa ancha thijwawa. Alchhijaxa wali thijwakuwa kunsa llawq’askakiwa.

THIKHIÑA/THIKHI/WARTHAPIÑA. ar. / Thikhiñaxa pä kasta umanaka mayaruki khiwtasina kitthapiñawa. Alkula jaxu uma umampi warthapiña. Suma askïñapataki tupt’asa mallt’asawa thikhiña (warthapiña), warapu wakichatampi maya juk’a umampi yapt’añatakixa amuyt’asawa askiskañapataki thikhiña. // Aka k'usaxa janjamakiwa walïkiti, umampi thikhitjamakiwa.

THITHIÑA/THUTHUÑA. ar. / Jani walt’ïpana jani ukaxa jaqi masiru uywawanakawa thithiyi. Thithi jaqi ukhamaraki warmitsa utjapuntanwa, kunasa thithiyasipuniwa, uywanakawa jalanaqaspa, jaqiwa qurpa mantanxaspa, wawanakawa jani ist’asispati, kunasa jani walt’aspaxa maynixa thihiña yati. // Jilïri yatiri jila kullakanakaxa sapxiwa, janiwa aliqaki thithiñäkiti, kunarusa samarasiñapuniwa ukhamata jani kulira usunïñataki.

THISTHAPIÑA/SIP’THAPIÑA. ar.  / Thisthapiñaxa kuna isinakasa sip'thapisjama jisk'aptayañawa, ukhamaraki kuna kayusa thayata jalthaptki ukasa thisthaptiwa sañarakiwa. // Kustalanaka thuru ch’ankhampiwa thisthapiña. Thayjatawa kayuxa thisthaptiri.

THISTHAPI/JALTHAPI. st. / Aycha wawanakawa thayata llakisitata chuymjata thisthapti. Kayu ankunaka kuna pachati kayu wali thaysutaxtana ukhawa thisthapti. Ukatakixa wakisiwa jisk’a lawampi juk’a umaru junt’ucht’asa qaqt’asiña. Ukhamaraki yaqhipanakaxa alcohol puru umantasa junt’uptayasisa apaqasipxi. // Wakisiwa qullayasiña, jani thaysuyasiña, jani ukaxa thisthapiniwa.
 
THIWI/TAPA/THAPA. st. / Jamach’ina k’awnañapa. Yaqhipa jamach’inaka pampanakaru maya qawqha qalanaka, thaxanaka, saphinakampi uraqiru uyunt’ayasa k’awnapxi, tapachañataki janiwa ch’ama tukupkiti. // Amuyañataki, liqi liqi, yaka yaka uka k’uchuru thiwichatayna. 

THURU. sm. / Thuruxa lawasa jani juch'usaki, ukhamaraki, jaqisa thuru ch’akhanakani. // Thuru lawanaka uta q'irutaki wakichayata. Istikuxa thuru ch’akhaniwa.

THUJRU/YÄNA. st. / Tujruxa mä juch'usa lawawa awkinakana, taykanakana uraqiru amparata katt’asa sayt'añataki apnaqapxi, ukhamaraki yaqhipa jaqinaka kayu usuchxatanaka thujru apnaqapxi. Awki tayka jani ch’amani thurt’asiñataki. Lawata khitsuta jani ukaxa aluminio ukata lurata utjaraki. Kuna pachasa maya jaqixa walja maranixi uka pachawa thujru apnaqi. // Awichajaxa thujru p’akjasi. Yaqhipa awkinakaxa thujrunipuniwa sarnaqapxi. Awki awki thuqurinakaxa aski wist’u wist’u thujrunakampiwa thuquntapxi.
 
THUJSA/Q’APHI. sm. / Aycha, q’ullu k’awna, ukata jukampinakawa jani pachaparu apnaqata thujsi. Q’ullurata k’awna p’akjataxa wali, anu jiwatanaka ukhamarakiwa thujsi. Q’añu wart’atanakana q’aphitapata chhichhillankhanaka ukhamaraki anunakawa jakapxaraki. // Uka aycha wali anuru churañjama thujsi.

THUJSAÑA/PHUJSA/Q’UPHIÑA/JIQ’IÑA/Q’APHIÑA. ar. / Thujsaña jaqi samana jani jarisitata axtasiñjama q'aphiñawa, ukhamaraki kuna aychasa mayja q’aphini. Mayni jani janchipa jarisispa, isinakapa jani t’axsasispa uka pachawa thujsaspa. // Tataja kunasa thujsaña jarisiñawa siriwa. Isinakaxa t’axsusiña, ukhamaraki chiqhankarasa jani thujsañapataki jarisiñapuni.

THULU. st. / Thuluxa maya thapha lawjamawa ukaru tunqu achu achkatatkamaki. Tunqu achunaka llulluqatata uka thulu chiqawa ch’amanchasa achuqaraki, wañsutata tunqu muchharasawa thuluxa uñstxaraki. Nayra pachaxa thulu ñach’thapisawa wakullaru uma q’iptaniñataki lluphantaña. Yaqhipawjanakanxa thulu nakt’ayasawa jiwq’ipa mukhintapxirïna jurma usu qullasiñataki ukhamaraki phukhu chuwa jariqañataki. // Achachilaxa thulu jurma usu qullasi sasa apthapintayna. 

THUNKHUÑA/THUNKHU. ar. / Thunkhuña kayunaka maniyatjama t'iskuñawa. Paya kayu aythapita thuqhta thuqhtañawa. Maya kayuta anatasa thuqtasa thuqtasa thunkhuña. // Q’axu wayna tawaqunaka ukhamaraki jisk’alalanaka thunkhusawa anatapxi, uka janchinakana thurunchasiñapataki askiwa. Thunkhusawa atipt’asipxi, maya chinuñaru uñtatanaka khiwtasa thuqtasa anatapxi. Maniyata urqu asnuxa walpini thunkhuwayxi.

THUQHTAÑA/SINQTAÑA/T’ISKTAÑA. ar. / Thuqhtaña mä kayumpi pä ch'amancht'asisa alturu tuqtasa tuqtasa sinkt’añawa. Jaltasa ch’amanchasisa t’isktasa thuqhtañawa. Ch’amacht’asisa, t’iskt’asa pataru pataru thuqhtañawa, kuna pachasa jisk’a iwisa qallunaka anatapxi ukha thuqht’apxiwa. Jamach’inaka sarnaqkasa thuqhtawäpxiwa, avion ukaxa ch’amanchasisawa uraqita thuqhtawayi. Maya wayaqaru irarantasawa thuqhtasa thuqhtasa atipt’asipxi, uka kasta lurasiñaxa janchinakasa ch’amanchasiñapataki askiwa. // Jisk’alalanakaxa yatiqaña utaru thuqhtasa thuqhtasa sarapxi. Jumaxa alturu thuqhtasmati k’uchisiñataki.

THUQHUÑA/K’UCHIRT’AÑA. ar. / Thuqhuñaxa walja jaqi taypina wali k'uchiki kuna thuqhuñsa takiña, jani ukaxa unuqt'aña. Kunaymani kusist’ampiwa jila kullakanaka pachaparu thuqhupxi. Kullakanaka thuqhuñatakiwa isinaka wakichasipxirïtayna. // Ayllunakanxa kunaymani thuqunakawa utjasipxkistu. Tarqa, chaxi, suri sikuri, pinkillu, musiñu, qantu, ch’unch’u, chatripuli, chiriwanu, mukululu,  ukata juk’ampì thuqhuña utji. Jallu, awti pacha saranakarjama thuquñanaka jaljatawa. Isinaka uskuntasisa kawkipiniwa thuqhurasipxkäna.

THUQHKATAÑA. ar. / Maysata maysaru chamacht’asisa thuqhkatañawa. Jisk’a jawira umanaka, sankhsutanaka sarkasa thuqhkataña. Jani umaru takintaskañatakixa jaltasa ch’amanchasisawa thuqhkatata, janiwa jaqiki thuqhkatkiti uywanakasa thuqhkatarakiwa. Maysatxa mayni jila kullakawa ch’amanchasisa, thithisa, qamasampi jani ukaxa jani qamasampisa mayniru saykataspa, sañani, sinti apnaqata jaqixa mayaki amuyt’asisa jani mayampi apnaqayasiñataki, awkiru, taykaru ukhamaraki yaqha irptirirusa thuqkataspa. // Uka qalakayu uma janiwa thuqhkataña atkiti. 

THUQHUKIPAÑA. ar. / Maya qala, k’ullu, nina pata thuqhukipatayna. Sarkasa jani ukaxa anatasasa kuna patsa thuqukipatawa. Yatiqaña utanakana aski yatintañapataki thuqhukipaña yatichata. Kuna pachasa maya jilata kullka aka uraqita chhaqtawayxi, ukata imantatatxa jayp’u ch’amakthapiru nina phicht’apxi ukata uka pata qarasiñäni sasa thuqhukipapxi. // Juwanchu jank’akiya uka uyu thuqukipanima.

THUQHUMUKUÑA/SARANUKUÑA. ar. / Jalasawa maysa thakhiru saranukuspa. Jani suma chimputaspa atipt’asiña thakhixa uka pachawa yaqha thakhiru thuqumukuspa. Maya bicicleta, t’ijtasa atipt’asiñana maysaru thuqhumukuspa. // Uka khuchi thuqumukutayna, katjanipma.

THUQHUNTAÑA. ar. / Akatjamata jalantaña. Taqi chuyma thuqhuntaña. Maya nuwasiña utjaspa ukata mayni jilata kullakasa uñjasa mayaki uka taypiru thuquntasina llamp’urayaspa. Qutaru kunasa jalantaspa ukata mäki apsuñataki thuqhuntaspa. Ukhamaraki mayni jila kullakasa jani thuqhurïkasa taqi chuyma maya tamana thuquntaspa. // Antukuxa chaka phunchhawinxa walpini thuquntaskäna. 

THUQHURI/THUQHU. st. / Thuqhuri jaqixa taqi kasta k’uchirt’awinaka thuqt’aña yati. thuqhurixa janchinakapa wali jasaki unuqt’ayi. Sapa thuqhuñanakana thuqhuri. Kunaymani amuyuni chuymani jila kulla utjapxtana. Thuqhu chuyma jila kullakanaka kuna thuqht’añanakansa thuqhurixa sarapuniwa. // Istikuxa thuqhuri jaqiwa. Nayaxa thuqhuriwa sarä. Jupaxa nayra taqi chiqa thuqhuri sarirïna. Kullakajaxa thuqhuriwa. Awichajaxa markaruwa waka waka thuqhuri sari.

THUQHUYAÑA. ar. / Phuchaparu, yuqaparu jani ukaxa jaqha thuqhurirusa thuquyaña. Ayllunakana khitinakasa thuquñataki wakichapki jupanakaxa awki taykaruwa achikt’iri sarapxi, mayni thuqhuñapataki, ukhamata phuchaparu jani ukaxa yuqaparu thuqhuyi. // Nayra pachanxa janiwa wayna tawaqunakaxa munañapampiki thuqhupkänti, jani ukaxa awki taykana iyawsatawa thuqhupxäna. Ukhamaraki jisk’a asu wawanakaru ichxat’asa munart’asa thuqht’ayaña. Aymaranaka uywarusa pachparaki k’uchhirt’ayaña yatipxäna.

THUQTHAPIÑA. ar. / Jilata kullaka maya akatjamata thuqthapisiña utjaspa. Ayllunakana jani ukaxa jakawinsa utjapuniwa jachjayasiña ukatawa thuqthapisiña ch’axwaña utji. // Jicha pachanakanxa tutinakata jila sullka thuqthapisiña yatipxi. Qurpanakata masinakapampi thuqthapisipxi. Umatawa jachjayasisina thuqthapisitayna.

THUQXATAÑA. ar. / Mä awki tayka thithita wawanakaparu thuqxataspa. Aka pachanxa kunaymani jani walinakawa utji, ukata maynixa thithispa ukata jani ukhama utjañapataki arupampi jani ukaxa jawq’xañataki thuqxati jani ukhamanaka utjañapataki. // Mä ichutataxa sutiyataparu askina sarnaqañapataki thuqxataspawa.

THURIÑA/THURI. ar. / Thuriñaxa jaqi suma tanuqi uraqiru mä kuna katxarasa jani jaqutatañataki. // Jaqixa wali ch’amani kuna yänaksa jani jiwtaki apnaqi. Jiwasaxa thuriña yatiñasawa.  Uka Tituxa thuriri jaqi uñt’atawa.

THURISIÑA. ar. / Uywasa jaqisa janiwa saraña muniti ukata thurisi. Maya jaqiru Sumata ñanqhata arxayataxa janiwa amuyupa arupa q’iwt’ayasiña munkiti thurisipxiwa. // Aljirinakaxa jilpacharu aljaña munasaxa janiwa iraqt’asiña munkiti thurisipxiwa. Jisk’a wawanakaxa jani saraña munipanxa ch’amampi wayxarutaxa thurisipxiwa. Uywanakaxa ukhamarakiwa jani saraña munasa thurisipxi. 

THURKATAYAÑA. ar. / Kuna pachati alt’atäki ukhawa thurkatayaña. Amuyañataki jaya marani pirqawa alt’atäspa ukaruwa lawanakampi jani jaqutatañapataki thurkatayaña. // Muxsa achuri alinakawa jani p’akisiñapataki lawanakampi thurkatayaña. 

THURT’ATA. sm. / Inaki jani suma sayt’ata juk’a pachata ch’akt’ata, thurt’ata sayt’atawa. Jichha pachanxa machon sayt’añapataki lawanakampiwa thurt’ayata, kuna pachasa suma thayt’atäxi uka pachawa lawanaka apaqxaña. Jisk’a asu wawanaka jani thurt’atatapatxa amuyumpi ichunaqañawa, kuna pachati ch’akt’atäxi uka pachawa q’axunaka ichunaqaña. // Jichhüruwa yuqalla uka lawanaka apaqxäta, pirqaxa suma thurt’ataxiwa.

THURT'ASIÑA. ar. / Jani khitina apnaqatäñataki thurt’asiñawa. Tantachanxa mayni jilata wali jach’ata arsusawa thurt’asi, janipuniwa q’iwt’ayaskiti. Urqu ch’amani wakaxa wali thurt’asi janipuniwa irptayasiña munkiti. // Imilla sumpini thurt’asïta, uka waka jaqurpayarakiristama. 

THURU/LANKHU. sm. / Quqana tunu alipa, k’ullu ukata juk’ampiwa thuru jani ukaxa lankhu utji. Kawkhanti quqanaka utjki ukawjanakana tunu thuru lankhu alinakaxa t’alpha lawanaka khuchhuñataki askiwa. Thuru lasunaka jiyantañataki wakiskiriwa ukhamarusa janiwa jasaki t’aqaskaspati. Thuru t’alpha lawanaka jani p’akisiñapataki utjarakiwa. // Kuna yänakasa thurpachata lurt’ataxa jaya pachawa apnaqataraki, thuru isinaka thayata jarkt’asirakiwa.

THUSANTAÑA. ar. / Mä jaqiwa uchasiña p’iyaru thusantaspa. Usutanakaxa thusañaruwa thusantapxi, janiwa askïkiti suma umanakaru thusantaña. // Uka phisi sintiwa jachi lakapata thusantama.
 
THUSKATAÑA. ar. / Pirqarusa jaqirusa, kunarusa thuskatañawa. Mä jaqixa kuliratawa kulirayiri masiparu thuskataña yati. Sarkasa thusunqallu chika ch’uxña llawsa jalstani ukata kunarusa thuskatataraki. // Juwanchu wali uñch’ukinitu anchhawa ajanupata thuskatä.

THUSNU. st. / Qarwanakawa thusnuta jani suma khistjatampi thuskatasi. Qarwanakaruxa janiwa ancha uñch’ukiñäkiti ukhamaraki janirakiwa thithiyañäkiti ukata thuskatasi. // Uka qarwa thusnuki thuskatitu.

THUSAÑA/THUSUÑA. ar. / Thusañaxa thusunqalla ch'amampi lakata jaqsuñawa. Jaqixa llawsampi jaqimasiparu ukhamaraki uywasa thuskati. Yaqhipa pacha jani askiwa thusaña. Kuna pachati jani askinaka utji ukapachawa thusaña, anu jiwatanaka, khuchhichatanaka uñjasa, sustjasisawa thusaña. Jani wali samkasisa jani khitiru yatiyasawa anqaru thussuniña ukhamata jani kunasa utjañapataki. // Achilaja janiwa thusaña walïkiti siriwa. Qarwaxa thuskatiriwa.

THUSUNQAYA/THUSUNQALLA/LLAWSA. st. / Thusunqayaxa jaqina uywana lakapana llawsaxa utjki ukawa. Thusunqallaxa laka manqhata mistusa aski manq’anakaru jurichañatakiwa. // Nayaxa ampara thusunqayampiwa jusq’usta. Manq’aña laka manqhana turpa llawsa jalthapi ukhamata khistjañana ukhamaraki q’ulthintañana yanapt’i. Thusunqalla chiqa usunakana apnaqataspawa ukata mayniru piykataspa. Thusunqallaxa askirakiwa qaqusiñataki, qulliri awichanakaxa kuka janch’uta thusunqallampiwa chuymjatanakaru qaqupxirïtayna. Thusunqallampi ampara muqu ch'arañt'asisawa ch'akutu.

THUSXATAÑA. ar. / Kunasa utji ukaru thusxataña. Jani aski yänakaru, qalaru, ukata juk’ampinakaru thusxataña. // Ampararu thusxatasa ch’amampi katuntañataki, jani ukaxa ch’amxatt’asiñataki. Uka anuwa sustjitu qalaruwa thusxatxä, jani ukaxa usuntawa.

THUTHA/ISQI ISQI/LAQ’U. st. / Thuthaxa isi tukjiri mä jisk'a laq'uwa. Thutha isi imatanakaru thanthapini tukji. Kharu isinaka yaqhipa achunaka tukjaña yati. Aruma sarnaqiri laphayri laq’uwa isinakaru k’awnantasa isisnaka thutjasa llawuntasi, uka isisnakaruwa thutjata sata. Ukhamaraki, jupha p’iqinakaru thuthantaña yatiraki. // Thutha isinakaru mantatayna. Imata isinakaru thuthawa mantasina q'ala p'iyanuqatayna.

THUTHANTATA/LAQ’UNA MANTATA. sm. / Kuna pachasa isinakaxa thutha laq’unakana manq’aratäki, uka isiwa thuthantata sata. Imata isisnakaxa uñjasiñawa ukhamaraki thalarañawa jani thuthantañapataki. // Uka ikiña q’ala thutantatarakisa jaquñaxiwa.

THUXTU. st. / Mä wallpa k’awnaru (k’anwaru) chhiwwchhinaka ansuñataki jipki ukawa. Tuqu wallpanakaruwa thuxtu sataraki. // Wallpaxa thuxtuskiwa, janiwa unuqiyapxätati.

THUQUSU/THUQUNTAÑA. ar. / Thuqusu jaqixa mistu manti jani inaqkiti. Jaqixa kuna tantachawiru sarasa jani inaqkiti aksaru uksaru sarnaqi. // Ipalaja thuqusu jaqiwa. Kullaka Ana jaqïka sarasa thuqusutwa siriwa, janiwa ukhama sarnaqañamäkiti.

THUQUTHALTAÑA/THUQU. ar. / Thuquthaltaña jaqixa k’uchiki jaqimasipampi kuna phuñchhawinakansa  thuqunti. Jaqixa mä phuñchhawiru sarasaxa kuna thuqunaksa wali sink’unti. // Juwanchuxa thuquthaltaña kuna thuqunaksa suma yati. Ursulaxa phunchawina chachapampi k’uchikipuniwa thuquthalt’askäna.

T'AJA/QULI. st. / Ñik’uta qulintatawa.  Jani chhaxrata ñik’utanakawa t’ajantata. Jisk’a wawanakana ñik’utapa jani chhaxrata t’ajantatawa. Mamanakaxa t’aja t’arwanakata t’isjasa qapupxi, ñakata ch’ankaru tukuyapxi. // Tata Satukuxa qulti anupa thaqasiskäna. Jallupachaxa iwijaxa t’aja t’arwankamakiwa. 

T'AJI/T’IJI. st. / Janchi usuchjata, ch’akha usunakawa t’aji. Janchi usuchjatanakawa jani qullata t’aji. Usuchjata janchixa t’ajirakiwa, ukhamaraki kuna pachati thayana thaysutätana ukapacha ch’akaxa t’ajirakiwa. Ch’uñu, jayu, alcohol junt’u umanakampiwa t’ajaxa qullasiña. Amuyumpi thayatsa jallutsa jark’aqasisa sarnaqañawa. // Tata Simukuxa kayu usuchjasitayna, jichhaxa kayu t’ijampiwa ayquski. Wakaxa masüruta saynaqaskakiwa kayuwa t’ijpacha.
 
T'AJSA. st. / Juri uraqinakawa lupimpi maya qawqha urunakata t’ajsi. T’ajsarata uraqinaka jasakiwa unxtayaña. Juri qhullita t’ajsarataxa jasakiwa k’upharaña. Lupiwa murinaka t’ajsarayi. // akürunaka wali jallunti, jichhaxa t’ajsarkarakiwa. T’axsata isixa janiwa wañirjamäkiti, t’ajsarayaksnasaya.

T'AKUYAÑA. ar. / Kuna jani walinakatsa askhichaña, majt’ayaña. Yatirinaka, qullirinakawa usu t’akuyaspa. Yatirinakaxa kukata uñxat’asawa ñanqha usunaka (ajayu apaqata, qalana, rayuna, quntuna katjata, ñanqhana uñkatata) qullañataki wakichapxi, ukhamata uka usu apaqasa t’akuyi. Qullirinaka, uñakipasa, uñjasa uñjasawa qulla umt’ayasa usu t’akurayapxi. Kamanimpi yatirimpixa ch’allt’asa q’uwacht’asa, achikt’asawa chhijchhi jutïpana apanukusa t’akurayapxi. // Wawaxa usu t’akuyasiwa. Laka usu ajusawa t’akuyi.  Mamajana qulla wakichatanaka janiwa usutaru t’akuraykiti siwa.
 
T'ALAÑA. ar. / Ñiq’i jurichata wakichatampiwa pirqaru t’alaña (t’alkataña). Utachirinakawa ñiq’i cemento jurichata wakichatampi pirqaru t’alkatasa llusq’achañataki lurapxi. // Markachirinakaxa wali pirqaru t’alsusa llusq’achapxatayna. 

T'ALAÑA/T’ALA. ar. / T’alañaxa amparampi ñiq’i pirqaru chamampi liwkatañawa, jani ukaxa kuna ñiq'iru uñtatanakampisa jaqkatañawa. // Pirqaru ñiq'i t'alsupxatayna. Markachirinakana utanakapaxa t’alsutkamakiwa.
 
T'ALPHAÑA/CHAPUÑA. ar. / T'alphañaxa amparampi limxatasa, taqxatasa sillp'jañawa. // T’ant'a jurnuru uskuñatakixa t'alphapxiriwa. Mamaja k’ispiñataki t’alphaña yati.

T’ALAQIÑA. ar. / Sarnaqasa t’alxa t’alxa sayañawa. Jach’a wiskhumpi sarnaqañaxa t’alaqiyañawa. Pata qhirwa junt’u uraqinakana jach’a wiskhumpi sarnaqasaxa aliqawa t’alaqi, qhanawa t’alaqirixa sarnaqi, juri uraqina jach’a wiskhuni thuqusaxa wali t’alaqranti. // Jisk’a wawanakawa jach’a wiskhu uchasisa t’alaqisa sarnaqapxi. Jalluna laq’a uraqina wali t’alaqiñawa.

T’ALLA. st. / Mama t’alla jilïri mallku ayllu irpirina warmipawa. Janiwa taqpacha ayllunakana ukhama sutimpi uñt’apkiti, jani ukaxa yaqhipawjanakana mama t’alla irptirinakaru sutichapxi. Yaqhipawjana aski uñt’kaya saranakaparjama isthapt’atawa sarnaqapxi. // Mama t’allaxa wali suma isthapt’atawa. Mama t’allaxa warminakaru amuyt’ayiwa.

T'AMACHA. st. / T’amachaxa chhuxu wakullaru imatawa. T’amachaxa qullarakiwa. Nayra achila awichanakaxa askina chhuxunakapa maya wakullaru imasipxirïtayna, ukhamarusa t’amataxa askïnwa p’iqi t’axsusiñataki, ñik’uta suma jilañapataki, jani kaspanïñatakisa qullätaynawa. Kuna pachati maya wawa katjampi usunti ukapachaxa qulliri awki tayka t’amata wallxtayi ukata millumpi usutaru qaqsusawa t’amataru uchanti ukhamata yati kawkha uraqisa katji, ukarjamawa jani usuñapataki qullataraki. Nayriri misturi sirk’ina wilapa, khuchhuqasa maya wila jawasa suluru t’amata wakulla ch’inaru uchasawa sirk’inaka chhaqayaña. T’amata tantasa wakulla ch’inaruwa niya janq’u allpjama qunchu utji, ukawa ampara wist’uptki ukataki aski. // Achachilanaka t’amatampiwa p’iqi jarisipxirïtayna. Mama mariyaxa t’amacha qullawa siwa.

T’AMANTATA/Q’AYMANTATA/P’USQUTA. sm. / Manq’a phayatawa junt’uta ukhamaraki thayata t’amanti. Manq’ana t’amantatapaxa yatiyasiwa mä masisana jiwañapa, jani ukaxa amuyatarakiwa alma manq’aru mantatapa. Janiwa manq’axa amparampi llawq’añäkiti t’amantiriwa. Nayra pachanakata juphata tunquta k’usa t’amantayasa lurapxäna, kaña lawatxa warapu lurapxaraki, uwa muxsa achutxa vino jaya maranaka t’amantayasawa lurapxaraki, ukhamaraki jichha pachanakanxa cerveza lurataraki. Jani uñjkaya jisk’a laq’unakawa uñstasina t’amantayaraki. // T’amata manq’a manq’antasawa usuntatayna. K’usaxa janiwa t’amatäkiti sapxiwa.    

T'AMPULLI. sm. / Jach’a t’arwani uywanakawa. Allpachu uywanakawa jach’a t’arwani tultxatata ajanuparu nayraparusa imantata ukatwa t’amphullita uñt’ata. Jisk’a t’amphulli anunaka utjarakiwa. // Tata Satukuna allpachunakapaxa t’ampullkamakiwa. Waynaxa jani ñik’uta khuchhurasisa t’ampullikiwa sarnaqi.

T'ANT'A. st. / Jak’u ukata taqi kuna yänakampi qaqthapisa suma jikisiyata lurart’asawa parita jurnuru qhathiyata. T'ant'axa manq’aña jak'uta amparampi qaqusa, chapusa masa phalata, jach’a, tantiyu, jisk’a jurnuru manq'añataki qhatiyata. Nayra pachanaka janiwa t’ant’a kankaña utjkatapanti, kuna pachati anqa markata janq’u jaqinaka jutapxatayna uka pachanakatwa t’ant’a uñstawayatayna, ukata jupanakakiwa maq’apxirïtayna. T’ant’a lurañaxa khaysa Egipto markana uñstawayatäna niya suxta waranqa a. c. kuna pachati siwara yapuchatätayna AbyaYala markana uka pachata jamp’i ñut’uchasa akuta. // Jichhaxa t'ant'aki taqi markanakansa wali manq'xapxi. Achachilaxa t’ant’a aliriwa sari. T’ant’axa qhatuna waljawa aljasi. 

T’APAÑA. ar. / K’achitata janisa uñjkaspa ukhama sarnaqañawa. Kuna pachati maya jaqixa k’achaki jani uraqiru takt’irjama sarnaqi ukawa t’apañaxa. Markanakasana ukhama sarnaqiri jila kullakawa t’apata uñt’ataraki. T’apirinaka uñkatasawa wawanakaru jani qhipüruna ukhama sarnaqañapataki iwxata. // Usuta iwijaxa t’apnaqaskakiwa. Ch’amakana thakixa janiwa uñjañjamäkiti t’apnaqañakiwa. 

T’APKATAÑA. ar. / Juykhjama kunarusa jani uñtasisa makhatañawa. Llakita jaqixa lup’isa sarasawa k’añaskuru jani ukaxa yaqha kunarusa tupantasa t’apkatatayna. Juykhjamakiwa jani uñjatapata kunanakarusa t’apkataspa, ukata sata jumaxa juykhütati t’apkatiri. // Usuta anuxa khitirusa t’apkataskakiwa. 

T’AQA. st. / Kunasa payaru jani ukaxa waljaru jaljtatawa. Ñuñusiri wawanakawa t’aqata, jani achachi ñuñurïñapataki, achachi ñuñurinakaxa ñakakiwa sarnaqiri sapxiwa. // Uywaxa qallunakapa t’aqapxarakiwa. Iwija qallunakaxa wañapacha t’aqasawa manq’ayañaxa. Mama satukaxa wawa ñuñuta t’aqxatayna. 

T'AQJAÑA. ar. / Ch’amampi mä chinuña, ch’ankha, wiskha payaru jaljañawa. Paninisa jani ukaxa maynikisa, phala, wiska payaru, kimsaru jalanuqañawa. // Aka phisixa anatasa sawuña ch'ankha t'aqanuqatayna. 

T'AQAÑA. ar. (pacha aru). / T'aqaña wawani warminakana ñuñkiri niya marani wawaru jani ñuñuyxañapati. // Wawaxa t'aqañataki manq'asirïñapawa. Awki taykaxa wawanakaparu uywañata (herencia) t’aqanuqiwa. 

T'AQAÑA. ar. (ajayu aru) / T'aqañaxa lunthatsa jani ukaxa kuna sarxirsa katuñataki kayu takt'atatkama arktañawa. Usutanakaxa ch’iqampi t’aqayañawa. // Usuta wawaxa qullirimpi t’aqayañawa. 

T'AQAQIRI. st. / Yatirinakawa ch’iqa ch’ankhampi t’aqaqiri. Ayllunakana, markanakana jakirinakaxa yaqhipa pachaxa llakita, usutawa jikxatasiptana, ukata nayraqata kukata uñxatasa ukharuwa ch’iqa ch’ankhampi achachilanakata mayt’asa, ch’allt’asa mayni jila kullakata t’aqaqxi. // Usutakisktasa qullirimpi t’aqaqayasimaya. 

T’AQHI/WAJCHA. st. / Usutaxa t’aqhikiwa jakasi. Ayllunakana kuna pachasa usuntana uka pachawa t’aqhiki sarnaqapxtana. Jach’a markanakanxa manq’añata, qullqita t’aqhiki sarnaqataraki. // Wajcha wawanakawa t’aqhiki sarnaqapxaraki. Uywanaka usuntapxi uka pachaxa t’aqhikiwa sarnaqapxaraki, waña uraqina jakiri alinakaxa t’aqhikiwa jilapxaraki. Uñisita warmixa t’aqikiwa sarnaqi. Usuta uywaxa t’aqhikiwa sarnaqi.

T'AQHISIÑA/T’AQHI. ar. / T'aqhisiñaxa jani kuna manq'añani, jani ukaxa sinti usuchjata jiwirjama jakañawa. Janchi usuta ayqusa t’aqhisiña. Jani manq’aña utjipana manq’ata t’aqhisiña. Jaya pampanakana, qullunakana sarkasa jalluna, thayana t’aqhisiña. Wajchana jakaña t’aqhisiñawa, qalasa pirqasa arsuriwa. Irnaqañanakana t’aqhisiña. Yaqhipa pachaxa jani askina sarnaqañanakawa utji uka pachanakawa t’aqhisiña. // Markanakana waña pachana umata t’aqisiña. Ayllunakana jani yapuchirinaka manq’ata t’asipxi.

T'AQHISIYAÑA. ar. / Juchanchaña, nuwaña, llawintaña, irnaqayaña, apaqaña, mutuyaña. Ch’amani, qullqini, munañani jaqinakawa pisinkatapata, jani tumpirinïtapata t’aqhisiyaña yati. Nayra pachanakana anqaxa markata jutiri jaqinakawa tunu achachilanakaru t’aqhisiyatayna, ukata, patrón ukanakarakiwa t’aqhisiyi, jichha pachanakanxa qamiri qullqini jaqinakarakiwa pisinkirinakaru t’aqhisiyapxi. Yaqhipa pachaxa jiwaspachawa masinakasaru, mayninakaru t’aqhisiyaña yatiraktana. // Wajcha wawaxa walpini t’aqisi. Aylluna yapumpi jakiri jaqinakaxa waña maranxa manq’ata t’aqisipxi. 

T'ARA. sm. / T'araxa jani kunasa wali amuyasiri jaqiwa. Jani suma amuyuni jaqiwa. T'araxa kunjsa arsukiriwa. // Winituxa t’ara jaqiwa, janiwa kunsa munkiti. Tata Julikuxa suma amuyuniwa, janiwa t’aräkiti chiqa jaqiwa. 

T'ARWA. st. Yaqhipa uywanakawa t’arwani. / T'arwaxa uywanakana janchiparu isi lantjama jilarata wali junt’uwa. T’arwanakata isinakawa sawuta ukhamaraki p’itata, jaqinakana uchasipxañapataki luratawa. Uywanakana t’arwapaxa kunaymani saminakaniwa. T’arwanakata, awayu, tari, ikiña, ch’ullu wayaqa ukata juk’ampi isinakawa sawuta. Wari t’arwaxa aski suma ñut’uwa isinaka lurañataki, ukhamarusa aski chaninirakiwa. // Awichaxa t’arwa aliriwa sari. Aka t'arwaxa qapusa tukuntañasawa. Wari t’arwaxa jila chaniniwa. 

T'ARWARARA. sm. / Walja t’arwani uywawa. Jach’a walja tarwani uywa ukawa t’arwararaxa. Isinakaxa t’arwanakampi apkatata ukaxa t’arwarara satarakiwa. // Uwijanakaxa t’arwararkamakiwa yawiraña wakisiwa.

T'AJA. sm. / T’ajaxa jaqi ñik’uta tixpuntata jani chhaxrjañjama, warminakaxa urasa pacha jani ñik’uta k’ant’asipki uka qultïpxi. Ch’ankhasa ina llaxchxata jani khiwt’añjama . // Achachilaja mä t’aja anuniwa. Awichajana ñik’utapaxa wali t’ajawa. Taykaja janiwa t’aja nik’uta munirïkiti. Uka wila ch’ankha t’ajantatarakisa jararañawa. 

T'AXLLI. st. / T’axllixa pusi ampara luk'anawa. Ampara t’axlli, ukhamaraki tupu. Punchu t’axllimpiwa chimpurt’apxi. // Jichhüruxa kimsa t’axlli p’itañaxawa. Jayra tawaquxa mä t'axlliki jichhüruxa sawutayna. 

T'AXLLIÑA/T’AXLLI. ar. / Ampara t’axllimpi nuwaña. Yaqhipa jaqinakaxa ajanunakaru t’axlliña yatipxaraki. Jaqi masiru qhumantasa t’axllikipañaraki. // Jach’a tata siwara t’axllikipt’asawa khumuri suma yäpa sarañapataki. Awichaja kunasa wawaru t’axlliña siriwa. Khaya tawaqunaka sinti jani wali arunaka sata t'axlliriwa.

T'AXLLIRAÑA. ar. / Jaqixa pä amparampi kuna lurawitsa wali k’uchirt’asisa t’aqllirt’apxi. Jaqixa kuna tantachawinsa, phunchhawinsa pä amparampi k’uchiki jawq’art’apxaraki. // Timukuxa jilaparu t’axllirpayiwa. Kullakajaru kusist’awipata t’axllirpayapxiwa. Markachirinaka Qullasuyu jilïri irpiriru wali t’axllirañampiwa katuqapxi. 

T'AXMARA. sm. / Jaqi jani suma amuyt’asirixa t’axmaratata uñt’atawa. T'axmara jaqixa jani kunsa suma amuyasa arusiriwa. Chuyma pisinakaru, jani ist’asiri ukanakaruwa t'axmara sapxi. // Kullakaja t’axmarawa, wali k’achitata arusiriwa, yaqhipa pachaxa ina t’uxpi arsurirakiwa. Khaya jaqixa t'axmarjamawa arusi.

T'AXSUÑA/T'AXSAÑA/T'AXSIÑA. ar. / Jaqixa isinaka, ikiñanaka t'arwanaka llimphuchaña. Q’añunaka q'umachañataki umampi q’añu apsuñawa. // Uma waytanirapita, isinaka jichhüru t'axsurä. Ipalaxa t’axsuña isinaka uskusiwayi. Jisk’a wawanakana isinakapa t’axskañakipuniwa.

T'AXSUTA. sm. / Q’añuta llimphuchataña. Q’añu isinakaxa t’axsutaxiwa. T’axsuta isinaka isthapt’asiñataki askiwa. Isinakaxa jach’a jaqina ukhamaraki wawanakansa t’axsutañapawa. Jaypacha jani t’axsuta isinakaxa yaqhipa pachaxa churintiriwa. // Yatiqirinakaxa yatiqaña utaru t’axsuta isinakampiwa q’umaki sarapxañapa. Wilamasinakaxa willka uruwa isinaka t’axsasipxi. 

T'IJUÑA/T’ISKUÑA/JALAÑA. ar. /  Laqaki saraña. Laqaki chillqtasa jalaña. Uywa awatirinakaxa qullu pataru atipt’asisa t’ijsupxi. Kuna jani walinakatsa qhisphiyasiñatakiwa, utatsa uyutsa t’ijsuña. // Irpirixa tantachawitxa t’ijsuwayxiwa. Waynaxa markaruwa jalawayatayna. Yatiqirinakaxa qharüru t’ijupxaniwa. 

T'IKHA. st. / T'ikhaxa jiwa ch'ankhanakata k'achachañataki luratawa. Apnaqasiwa uywanakaru willk’iñataki, qarwaru, iwijaru jinchuta yawrimpi p’iysusawa warkuntapxi. // Anata phaxsina uywaruwa t’ikha uskupxi. Mama Simukaxa qarwanakaru wali suma t'ikhañchatayna.

T'IKHACHIRI. sm. / Mayni jila kullaka uñt’ata t’ikhachiriwa. Ayllunakasanxa uywanakata amtastanxa uka pachawa urt’ayaptana. Yaqhipa ayllunakana Anata, San Juan ukhamaraki navidad urunwa saranakarjama t’ikhachapxiri. T’ikhachañaxa suma samini ch’ankhanakata wakt’ayasawa qarwa allpachu, iwija uywanakaru jinchupa p’iysusa t’ikhachaña. // Wilamasi taypinxa anatanwa uywanakaru t’ikhachapxta. Tata Satukuxa mara t’aqanwa uywanakaparu t’ikhanchapxi.

T'IKHAÑA/T’IKANCHAÑA/CHHITHKATAÑA. ar. / T'ikhañaxa uywanakaru jinchu p’iysutaru t'ikhanakampi chhithkatañawa. T'ikhañaxa utaru taqi kasta sirpintinampi, jani ukaxa yaqha jiwa yänakampi k'achachañawa. // Anatanxa iwijanaka t'ikhachañawa. Ch'alla uruxa utanakaru t'ikhachapxi. 

T’IMPHIÑA. ar. / Pullira thiyata katt’asisa yänaka apañawa. Warminakaxa pullira thiyata maya jani ukaxa paya amparampi katxarusa achunaka apapxi, juk’atsa waljatsa t’imphirarakispawa. // Mamaja jawasa mä t’imphi waxt’awayitu. Tantachawiru sapa mayniwa ch’uqi t’imphimpi saraña.

T'IMPHU. st. / Manq’a phayatawa. T’imphuxa iwija waka aychata qhatsuta, ukata wayk’ampi siwullampi thixtata, ukaru arusa k'ajampi, ch'uñuphutimpi, ch'uqi muntaratampi phayatawa. // Achachilaja t’imphu manq’iriwa. T'imphu alaqt'asiñani.

T’IMPHUNI. st. / Jallupachawa uraqita umaxa t’imphuni, uma jalsuni ukawa. Ayllunakana jallu pachaxa qhuchi uraqinakata umaxa jalsu, kawkhanti waljpacha wallaqkaspasa ukaruwa uma t’imphuni sasa sutichata. // Walja uma t’imphunakawa uñstarxatayna. 

T'IÑIÑA/PHIÑASIÑA/THITHIÑA. ar. / T'iñiñaxa kunasa jani walïpana thithiñawa. Jani kuna luraña utjipana jaqixa thithiraki, yaqhipa pachaxa ina ch’usataki t’iñipxaraki. // Yaqhipa jila kullakanakaxa mäkiwa kunatsa t’iñiña yatipxi. Waynaxa yaqhipa pachaxa thithisawa sarnaqi. Marka irpirixa ch’axwanaka ist’asa walpini phiñasi.
 
T'INKHA. st. / Kuna churatata, luratata, aljatata luqtañawa. Nayra pachanaka yatiri jilïri irpirinakawa t’inkha mayipxirïna. Jichha pachanakanxa umañakiwa mayitaxaraki, ukatxa janiwa pachpa saranakarjama sartayatäxiti. // Irnaqawi t’inkhaxa wali sumawa. Thuqt’awita t’inkhanaka luqtapxiwa.

T'IQI. sm. / Waliphuqhataki. Piqutaxa wali t’iqintatawa. Jisk’a wawanakasa jacha jaqinakasa jisk’a wiskhumpi uchasitaxa wali t’iqiwa, ukaxa usuyasirakiwa. Wayna tawaqunaka janisa jach’pacha isixa utjkaspa ukhama t’iqi isinaka alasipxi, niyasa ch’iyjtirjamawa sarnaqapxi. // T’iqi isintatawa uka tawaquxa. Wali t’iqintata piqutaxa ust’ayasiwa. 

T'IRI. sm. / Janchi jakthapita. Usuchjata janchinakawa t’iri jakaña yati. T’irixa kuna q'alljatasa, ch'iyjatasa, kharjatasa, qhana uñjkañpacha, qhanpacha jakatawa. Janiwa askïkiti ajanuna t’iri utjañapa, jani wali jaqïtapa amuyasispa. Kharintasna, usuchjasna uka pachanakawa janchixa t’iri jakthapiraki, jani ukhamañapatakixa jichha pachanakanxa aski qullatawa. Jaqixa jaqusisa usuchjasi kuna janchinaksa ch’iyjasi, ukata janchixa jani suma nayra janchipjama jakxiti. // Achachilaxa iwija anakisawa jaqusitayna, jichhaxa kayupaxa t’iriwa jakani. Anu achuqataxa wali t’iriwa jakirïtayna. Tata Satukuxa ajanu khart’ayasitayna ukata jichhaxa uñnaqapa t’irïxi.

T'IRIÑA/CH’UKUÑA. ar. / Tiriñaxa yawrimpi jani ukaxa kuna junt'iri yämpisa ch’ukhuntasa isi achthapiyañawa. Jichha pachanxa warminakaxa mantanaka acht’ayañataki t’iriña wali apnaqapxi. // Warminakaxa wali suma t’iriña yatipxi. Mamaja yawrimpi phullu ch’ukt’aña yati. 

T'ISAÑA. ar. / T’arwa t’isjañawa. Amparampi kuna t'arwsa q'ala sikhanuqañawa. Qapuri taykanaka t’aja t’arwanakata t’isjasa t’isjasawa aski jiyt’asjama khuskhachasa qapupxi. T’isjasaxa q’añunaksa apanukuña, qarwa t’awrsa, iwija t’arwsa suma ajllsuñawa. // Imillaxa qarwa t’arwa t’isaña yatiwa. Suma t’isarata t’arwaxa jasakiwa qapt’aña. 

T'ISI. st. / Asu wawanakaru nasaparu jurma phuqhrantatawa.  Jisk’a asu wawanaka t’isimpi ususpawa, jisk’a nasapana jurmawa qhirkintaña yati ukhamata janiwa samsuña atipxkiti, ukatawa taykapaxa mawk’a lichipampi qullañataki chaqt’ayaña yati. Wawana jani t’isintañapataki janiwa wila ch’axmini warminakampi uñxatayañäkiti, ukatawa wawanakaru t’isintiri. // Wawaxa ñakakiwa samsuski t’isintatawa. 

T'ISKUÑA. ar. / Kawkirusa jalampi jalaña. Wayna tawaqunakaxa mäkiwa atipasiñataki t’isktawaña yatipxi. Uywanakasa sustjataxa tiskt’apxiwa. Uywanakatxa wali juk’aki t’isktirinaka utjaraki. Jaqinakatxa uñt’atakiwa wali t’iskurinaka. // Awkixa t’iskusa sarnaqiriwa. Wawankaxa wali t’isku t’iskukiwa yatiña utaru sarantapxi. 

T'ILI/JISK’A. sm. / Jisk’a tansa jaqiwa. Sullka wawawa. Uywanakasa jisk’a t’ilinakawa utjaraki. // Jani suma manq’iri uywaxa t’iliki qallu uywiri. Juwanchuna warmipaxa t’ilikiwa taykapata jutatawa.

T’ISNU. st. / Ch’ankhata juch’usa sawutanaka jani ukaxa k’anatanaka. Tisnuxa tantiyu jisk’a juch’usa ch’ankha, taqi kasta saminaka ch’ankhata amparampi sawutawa. Warminakawa pullira katt’ayañataki chinusipxi. Tawaqunakaxa aski saminchata ch’ankhanakata jiwa aski saltanakani pullira chint’asiñataki k’ansusipxi. Warminakaxa pullira chinusiñataki ch’ankhata lurapxi. // Mamaja Jiwaki t’isnu sawuski. Kullakajaxa machaqa tisnu alanitayna. T’isnuxa jiwakirakisa, khawkhatsa alasinta.

T’IXIÑA. ar. / Thantha wariranakata t’ixiña. Ayllunakasanxa thantha isinakata piquta t’ixitampi anatapxi. Thantha isinakata t’ixisa kurji (qamichu, chanaku) ikiñataki wakichataraki. // Wawanakaxa piquta t’ixitampiwa anatasipxi. 

T'IXITA. st. / Yänaka t’ixita. Isinaka t’ixita. Jichha pachanakana uywanakaru, jaqinakaru uñtata wawanakana anatasiñapataki t’ixitaraki. Janiwa isitaki t’ixitäkiti jani ukaxa uywa lip’ichinakata t’ixitaraki. // Awichajaxa khumuña karuna t’ixitayna. Yatiqaña utanxa wawanakawa wali jach’a piquta t’iqipxatayna. 

T'UJI. sm. / Wañsuta ch’iji taksutawa. Uraqixa wali waña qhuluki, jani uywasa awatiñjamawa. // Achachilaxa t’uji uraqiru jaqusi. Janiwa t'ujinakaru winkuñäkiti, t'ujirarakiwa sartxaña.

T'UKU. st. / Jaqiru mä akatjamata jani amuyasisa jiwatjama amukt'ayiri p'iqi usuwa. T’uku usuni jila kullakaxa kuna pacharusa sartayasipxakiwa, t’uku usunixa jaqusisawa luqhinakjama thawisipxi, Ukhamaraki laka, laxra p’atarasi. Janiwa ancha sapaxa sarnaqañapäkiti, kawkhansa usupaxa sartakispawa, wakisiwa uka pachanaka yanapt’aña. Janiwa qullapaxa utjkarakiti. Sarasanxa chiñi wilawa umaña sapxarakiwa. Pata suni uraqinakana maya jamach’iwa alaxpachana tuykasa mayaki sayt’i ukaruxa t’ukuwa sataraki. //  Allqamari k'awnawa ukataki qulla siwa. Waynaxa t’uku usuniwa sapxiwa.

T'UKUÑA/SAYAÑA. ar. / T’ukuña t'uku usumpi usuntañawa. // Jaqixa mä akatjamaki jiwatjama jaqiru sustjirjama jaqutattawayi. Yälajaxa kunasa sustji t’ukuña yati. Walikiwa jutaskäna, mayaki t'ukuwayi.

T’UKURAYAÑA. st. / Samart’aña, sisinkhata t’ukurayaña. T’ukuñaxa jaqiwa mä chiqaru qunusa kayusa jani sartañjama usuyi. Kuna kayusa amparasa ancha sarnaqata, apnaqata, jani uñxtkiri qaritjama t’ukuyasipxi. Kuna pachati jaya sarata, wali q’ipt’ata sarata, wali irnaqata ukata ampara, kayu qaritätapata t’ukurayaña. Kayu sisinkhi ukapachaxa janiwa uñxtayañjamäkiti ukatawa k’achhata t’ukurayaña. // Jilajaxa k’añaskuru sarxatawasa jani unuqisawa saratayna, jichhaxa kayupa t’ukutawa. Kayuwa t'ukutu.

T’UKHA/TIXI/TAXA. sm. / T'ukhaxa jaqisa, uywasa jani ch'amani ina tixikiwa. Uywanaka usuntasa t’ukhartaspawa. Uywachirinakaxa uywanakapa aljasiñataki ch’amthapiyasawa chaniparu aljasipxi. // T’ukha jani aychani iwijaxa aychasa jani manq’añjamawa. Uka iwijaxa t'ukhawa. 

T’ULA. st. / T'ulaxa mä ñak'a phara aliwa. T’ulaxa suni uraqinakana, qullu uraqinakana achuriwa. T’ula alinaka thayana jakiri aliwa. Taqi kastawa t’ulaxa, urqu t’ula, qachu t’ula, ñak’a t’ula, sup’u t’ula juk’ampinaka utji. // T’ulaxa apnaqasiwa manq’a phayasiñataki, jaqixa jallu pachanxa t’ula wali apnaqapxi. Kullakaja t’ula phayañataki apanitayna. T'ulaxa ch'akha p'akita qulliriwa siwa. 

T’ULLKHU. sm. / T'ullkhuxa kuna qaputasa, k'anthitasa ancha millk'tatawa. Ch’ankhaxa qapusa, k’anthasawa t’ullkhuta. // T’ullkhu ch’ankhata isinakaxa saykirikiwa sawuta ukhamaraki p’itata. Imilla t’ullku k’anthitayna. Ch'ankha k'anthitaxa ancha t'ullkhuwa. 

T’UNA/JISK’ANAKA. sm. / T'unaxa kunasa jisk'anakaki ukhamaraki jisk’a q’añunakaru, jisk’apacha achunakaru, juk’a chanini qullqinaka. Jaqixa utana khuchhichata pichthapisa mä chiqaru jaqtañataki tantachthapi. Yaqhipa maranakaxa jisk’pachakiwa achunaka achuraki, ukatawa sataraki, jichha maraxa t’unaratawa. Qhatunakana aka aruxa arsuta, jila chanini qullqinakawa juk’a chanini qullqinakaru turktasiña alasiñataki ukaruwa t’una qullqinaka sutichataraki. Uka t’unanakaxa apthapisa, pichthapisa ninampi nakhantayataxaspa ukhamata uraqinakaru wanunchañataki sumaspawa. // Achachilaxa t’una pallthapiriwa sari. Jani jallxipanxa ch'uqixa t'unakiwa achuri. T'una waranukunma. 

T'UNJAÑA. ar. / Maya jach’pacha jisk’anakaru tukuyañawa, jani ukaxa wakiskiritakiwa t’unjata. // Umatawa liwxatasa ñiq’i phukhuna chuwanakapa t’unjatayna. Mirq’i pirqanaka wakisiwa t’unjaña ukhamata machaqa pirqa sayt’ayxañataki. Jaqinakaxa uta t’unsupxatayna. Jisk’a wawanakaxa ñiq’i chuwanaka t’unjapxatayna.

T’URSUÑA. ar. / Yaqhipa uywanakawa t’ursuña yatipxi. Laka ch’akhani uywanakawa t’ursuña yatipxi, utanakana achaku isinaka t’ursuña yati, uka t’ursutampi wawachañataki thapachasiri, ukhamaraki jisk’a lakapampi manq’añanaka t’ursupxi. Aruma sarnaqiri jisk’a laqunakaxa laphinaka t’ururasa manq’apxi, ukhamaraki uraqi thiyanakana sarnaqkasa jawasa misturata alinaka t’ururasa jiwsuyapxi, ukata kunaymani t’ursuri jisk’a laq’unakawa utji. // Achakuwa ikiña t’ursutayna. Chhakaxa alwirja alsutatjama t’ururatayna.

T’URUÑA. ar. / Jamp’i t'uruña. qhulu jamp'inaka laka ch'akhanakampi t'unjasa manq'añawa. Jaqisa uywasa t’urupxarakiwa. Amuyt’añani, kuna pachasa maya qala kuyu waña jawasa, siwara arkutaru makhatasa jawasa achumpacha t’urunti. Ukhamaraki jaqixa uka waña juyranaka jiwk’ita jamp’isawa laka ch’akhampi t’urupxi, laka ch’akhanaka ch’amanchasiñataki. // Anunakaxa kuna ch’akhanaksa t’urupxapuniwa. Jawasa, tunqu, laka ch’akhampi t’urjasa manq’aña. Nayaxa qhulu t’ant’a t’uruntäxa. Anujaxa mä ch'ullqhi ch'akha t'uruskäna. 

T’URUSIÑA. ar. / Thithiña achusiña. Maynitaki sapaki jani ukaxa kunatsa thithiña. T’urusiri jila kullakaxa amukiwa sarnaqasa sapaki laka manqhapana achusiña yati. Yaqhipa pachaxa janiwa kunatsa t’urusi uka yatitäkiti. // Jach’a tataxa tantachawina wali t’urusi. Uka warmixa walpini chachapataki t’urusi.

T’USU/JANCHI. st. / T'usuxa qunquri qhipäxata aynachawjawa, lankhu kayu ukawa. Nayra maranakana tawaqunakaxa ukata pullira ist’atäpxana, waynanakaxa tawaquna t’usupa uñch’ukipxirïna ukhamarusa tawaqunakaxa suma kayupa jarisipxirïna. // Piquta anatasina kayu t'usuru takintayasta. Piquta anatirinakana, yaqhipa jalnaqirinakana qhanawa t’usuxa jach’pacha amuyasiraki. Tawaqunakaxa wali t’usunipxiwa.

T’UXINTAÑA/T'UXUNTAÑA/ LIQ’INTAÑA. ar. / Amparampi jani ukaxa kuna yämpisa t’uxintaña. Jani amuyumpi apnaqasawa maya jiru phukhu manqharu t’uxintataspa. // K’añasku apnaqiriwa tupantasina maya pirqa t’uxintaspa. Mayaxa phayasawa maya k’awna thixiñataki amparampi t’uxintaspa, ch’amampi ch’akhuntasawa t’uxintaspa. Markachirinakaxa pirqa t’uxintapxatayna. 

T'UXPI. st. / T’axwisiri tantachawina t’uxpintiri. Maya jila kullakaxa jani aski apnaqasa kunjamsa apthapisiraki ukata thaqasaxa wali luqhiwa t’uxpisi. Tantachanakana suma sarantkasina mayja arunakampi tuxpinti ukhamata jani jank’aki tukuyatäxarakiti. // Machata jaqixa wali t’uxpiwa.

T’UXSUÑA. ar. / Amparampi nuksusa t’uxsuña. Ch’amampi jani ukaxa kunapi jaqt’asasa t’uxsuña. Limthapisa amparampi nuksusawa jiphillanakata uywa wanunakaxa t’uxsuña. // Uta punku t’uxsupxatayna.

T'UXU. st. / Uta pirqana uchasiñataki wakichatawa. Nayra pachanaka phayasiña utana t’uxu phukhunaka pirqaru lluch’intapxirïna, kuna yänaka uchañataki ukaruwa t’uxu sasa sutichata. Khitinakasa uraqi p’iyasa mantapxi qhuyata apsuniñataki jupanakawa jani p’iqi usuchjasiñataki uchasipxi. // Thakhi iramana wali t’uxunaka lurapxatayna. T’uxunakaru jaqinakaxa kunanaksa imasipxi.

T’UYUÑA/T’UYU. ar. / T'uyuñaxa warminakaru thuquyasa wali muyjayañawa. Pullira uchasiri warminakawa qapjama thuqhuñana t’uyt’apxi sapxarakiwa, chhiqhani uywanaka alayaru thuqtawayi. Jamach’i t’uytawayi. // Awichajaxa t’uyuña pullira alanitayna. Waka wakana thuqhuri warminakaxa wali t'uyupxi.

U. u.

UCHUKULU. st. / Jisk’pacha jawasawa. Achu qhulu aruta juti. Uchukuluxa waña uraqina achuri kasta ch’imi jawasawa. Uchukulu jawasaxa qullu iramanakana jani ancha jallu umampi achuriwa, ukhamaraki jisk’a tunqunakaru sutichata. // Qhulu uraqina achuri kasta tunquwa. 

UJUÑA. ar. / Ujuñaxa thaya pachanakana sartiri. Jisk’a jani uñjkaya laq’unakawa sunquru manqharu samana chika sarti, ukatawa uka manqhinakana niya ch’uxña, q’illu jurma llawsaru uñtata tukuraki. Jani aski samsuñjamätapata ujusiña ujusiñawa jutaraki uka llawsa apsuñataki. Ujuñaxa atata samana phuqhuta mistu, k’ispiña phayastana ukana jujurimpikiwa qhatiyaña, jiq’iri jach’a qullunakana ujupaxa wali qhatiririwa mä ch’ixtaspuchuwa nakhantistaspa. // Tisiku usu katunakawa ujupxi. Jik’i ch’uxu.

UKA. sm. / Uñachayaña. Uka aruxa chiqt’añatakiwa, kawkhankisa ukankiwa, chiqapa uñacht’ayañatakiwa. Ukhamarakiwa saña muni juma jak’anki uka yänaka uñachayaña, jaqinakaru uywanakaru sartataparjama, uñtataparjama sutichataspa. // Uka wislla apanita, uka chuwa t’uxuru uchma.

UKÄKA. lm. / Ukäkaxa janiwa sumpacha uñachaykiti. Ukäkanakana jakaspa, ukäkanakana sarnaqaskaspa. Janiwa sumpacha uñachaykiti, jani ukxa amuyt’ayiwa. Kawkhanakana sarnaqañaki, qamañaki ukanakawa, payiwa janiwa kawkhankatapasa yatiskiti. // Janiwa yatiskiti, qarwanakaxa ukäkankchiya, ukäkankpachawa thaqtakimaya. 

UKAÑKAMA. am. / Ukañkamaxa janïra lurkasa yaqhanaka irnaqaña, mä qawqha k’atanaka ucht’asiña aruskipat’añataki. // Janïra taqini purinipki ukañkama phawtkañani, manq’a qhathiñkama yatiyawinaka ullartkä.

UKANKAÑA. ar. / Pachaparjama ukankañawa. Kunaymanitawa jawst’ata amtata jikisiñataki ukaru phuqhañataki ukankaña, ukhamataraki maya jaqi uñt’ayasi. Yaqhipa jaqinakaxa janiwa pachaparu ukankaña yatktanti.

UKCH’A. st. / Ukch’axa yänaka utjirinakata maya tupuwa. Ukaxa uñachayiwa qawqsa irnaqañapa, apaniñapa jani ukaxa wakiskiri khuchhuqaniñapa, wikhaqaniñapa, jawq’aqaniñapa, kunataki wakischi ukhamarjama mayiñataki. // Niya pusi kustala ch’uqi jathatakjamawa qhullinïta. Ukch’a janiwa juk’ampi thuriñamaxiti, ukakamakiwa tuksuña. Ukch'anakaki achunakaxa achutayna, inapuniwa nuwasiskapxi ch’ama chikatawa ukch’apuni. 

UKCH’PACHA/MAYPACHA/TAQPACHA/UKCH’A. sm. / Ukch’pachaxa taqpacha jani apaqata. Uraqina irnaqañatakiwa arsuta, ukch’pacha yapuchañataki qhullsunita, ukch’pacharuwa kuka ayrunaka ayruntaña, yaqhi pacha wawanaka ukch’pacha t’ant’a muni, awki taykanakaxa amanuta amtayaraki wawaparu ukch’pacha mayisiñataki ukhamata sapaki muniriwa jilsuspa. // Ukch’pacha jani apaqasa maypacha iwija kanka ch’uri. Sayañpacha sullka phuchharu churi. 

UKHAMA. lm. / Ukhamaxa thuru amuyumpi chiqt’añatakiwa ukhama saña. // Jiwasa jawarina tiwulaxa apt’apuniwa, urumpi arumampixa utjapuniwa.

UKHAMÄPANA/KHAMA. am. / Ukhamäpanaya janiwa mayjt’ayañjamäkiti, taqi chuymawa iyawa satäxi. // Kamachkarakiñäni ukhama luratächiniya, ukhamakipuniniya, tantachawinxa suma amtanakaruwa purtana ukhamäpanaya.
 
UKÏRI. am. / Akïrixa uñjasa chhijllata majiña. Waljpachata uñjasaxa yatitapiniwa askïki uka chhijllata, sañäni sumpacha, jach’pacha aski saminchata, jiwa uynaqt’aniki, aski lurt’ata, aski k’achanchata, taqi ukanakawa chhijllt’ata ukatawa ukïri munatasarjama alanita. // Kawchapiri akïri ukawa walïxi.

UKJA. am. / Ukjaxa chiqt’añataki ukawja sasina, ukachiqa. Ukja qawqhaya churstana ukawa. Qawqxti mayni muni alaña, apaña ukhamarjamawa mayi. Maya q’ipirixa qawqha q’iptirjamachi ukja q’ipti. Alasirixa qawqha qullqinichi ukja alasiwayi, ukawa aski jilanchjata qullqipa pist’aspa, ch’amapa janiwa atxaspati. // Ukjankaskanwa thaqtakimaya, ukjraksa chursmaxa amüskamaya.

UKJAMA. lm. Ukjamaxa uñjasa kikipt’ayasa munaña, kawkhapuniya walixchi ukhama. // Khaya tawaqjamaña muntha.

UKHAMPACHA/UKJA. lm. / Kunjamäkiti ukhamapacha jani chhijllasa. Ukhampachaxa kuna pachasa jani utji ukapachaxa kunjampachasa, alasita, apasita, mayt’asitawa,  janiwa chhijllañataki utjkiti, jani uka pachaxa janiwa thaqañataki utjkiti ukatawa ukhamaru purita. // Maq’ata jiwatäpachawa, ukhampacha churamaya kunatakisa apaqasta, uka wawaxa wali mirq’i isinïnwa ukhampachawa phunchhawiru saratayna.

UKJANA. lm. / Ukjana uñacht’ayañataki kawkhachiqankisa, luk’anampi chiqt’aña wikucht’aña. // Llika markaxa Chile qurpankiwa, pankanakaxa ukjankiwa. 

ULALA. st. Pacha aru. / Ulalaxa mä waraquwa qhillaru uñtata, jaqinakjamawa qhirwa uraqinakana sayaratäski, uka waraqutxa llujt’awa lurata, p’iqiru ch’amañchiri waraquwa.

ULAQA st. / Ulaqaxa jach’a irpirinakana tantachapa, amuyunaka arsusa amtanaka utt’ayaña, irnaqaña amtanaka, thakhinchaña. Jach’a tantachawinaka markanakana utt’ayañataki qamawi utt’ayaña.

ULAQAÑA/JILAQATA. ar. / Ulaqañaxa tantachawinaka mathapiwinakana arsusiña, amuyunakasa taqpachaniru mä tantachawina yatiyañawa.

ULLA. st. / Llamp’u, allpi, ullaxa anata urunakataki machaqa achunakampi manq’a phayatawa. // Suma qhatita llamp’uki. Tamanixa wali suma phayt’atayna, ullapaxa amparasa ch’amurt’asiñjampuniwa, aychapasa janiwa thurükiti jani k’achimpisa manq’añjamakiwa.

ULLAÑA/UÑAÑA. ar. / Ullañaxa nayrampi uñakipaña sapa qillqa ukhamata qillqapura jaqthapisa arunaka jikiptayaña, qillqirina amuyunakapa amuyaña sapaqata arunaka ullarasa. // Ullaña pankanakaxa yatiqaña utana walt’atapuniwa.

ULLIRI. sm. / Ullirixa khitiya qillqatanaka nayrapampi thiyata arsusa sapaqata qillqata arunaka uñakipchi ukawa. // Wawajaxa suma ullaña yati, uka kullakaxa aymara aruta ullaña khust’ayiwa.

ULLPA/ÑAT’U. st. / ullpaxa jupha qhunata wali ñat’u, jani ukaxa qañawata phirisku uma lurata, k’usaru uñtata uma, lupina, umata awtjata uma umxatt’aña, janchiru ullpa uma chhujtaykiri. // Khusapuniwa ullpa umxatt’aña. 

ULLUKU st. / Ullukuxa thaya uraqina, qhirwa uraqiru mantaña qurpanakana achu, ch’uqiru uñtata, janq’u, wila ukhamaraki ch’iyara, utjaraki, manq’añatakixa lupiruwa suwachaña ukhamata musq’äñapataki, jani ukaxa jaruwa.

ULLIQIÑA. ar. / Ulluqiñaxa waljani tanthaptasina ulliqiñawa. Uywasa jaqisa ulluqiña yati. Kuna pachasa walja challwa, juq’ullunaka umana mayawjaru tuyupxi, thuqunaqapxi ukawa ulluqiñaxa. Ukhamaraki qhathuna, jach’a phunchhawinakana walja jaqinaka aksaru uksaru sarnaqapxi ukaruwa ulluqiña sataraki. // Jamp’atu juq’ullunakawa uka qutana wali ulluqiski, qhathuna jaqinakaxa ulluqtapuniwa.

ULU. st. / Ch’imi k’anwa. Uluxa kunaymana challwanakana k’anwanakapawa. Challwa k’awnanaka. Kuna challwanakati qutana utji uka k’awnata sartatapxiwa. Kuna pachati uka k’awnanaka purakanki ukjawa ulu sataraki. Uka challwanakaxa waranqa waranqa k’awnapxi ukaruwa urqu challwa jathapa warakipi ukatawa jisk’a challwanaka yuripxi. 

ULUPIKA/CHINCHI. st. (pacha aru). / Ulupikaxa manq’aña xaxu/jaru achuwa qhirwa uraqinakana achuri, suni patanxa janiwa achkiti. Maya alwirja qhulutsa jisk’akiwa, aski jaxupuniwa janiwa ukhama jaxuxa kuna achusa utjkiti. Manq’aru  mä jisk’aki ucht’asiña, laxraru q’uphirt’añapataki uskt’asiña. Wayk’aru lantiriwa, ukampisa janiwa wayk’jama saminchkiti, janq’u ch’uxña saminikiwa. Ulupikaxa usunakataki aski qullarakiwa, walja ch’amanchiriniwa sapxiwa. Ulupikaxa ch’uxñpacha pallthapisina wañt’ayaña, uka wañt’atawa imasiña thayanakana junt’uchasiñataki imasiña. // Ulupika manq’ataki k’iyt’asiñani, thayapuniwa inasa janchinakasa junt’utatayistani.

ULUPIKA CHINCHI. st. Ch’isi aruni. (ajayu aru). / Jaqina arupaxa kunjamasa ukaru sutichañasa utjarakiwa. Yaqhipa jaqina arupaxa janiwa suma quña aruti, janiwa suma muxsa arükiti. Janisa tuqipana, janisa qhurumpi arskpana, sumata arsuskani llamp’uta arsuskani ukasa arupampixa jaqina chuyma ch’isiyapuniwa. Jaqiru arxayi ukaxa jaqina chuymapa usuchjapuniwa, sasimpi jani sasimpi arsuña yatipxi, uka arsu ukaruwa xaru aru sata, ukhama jaqinakaruxa ulupika aruniwa, ch’isi aruniwa sañawa. // Arumpi ch’isiyiri jaqi, arupaxa wayk’jama jaxuwa. Uka jaqina arupaxa chuymsa ust’ayithuwa, ulupikapuniwa ampi. 

UMA/CH’UWA. st. (pacha aru), / Umaxa jalkiri ch’uwawa, jalkiri umawa. Umaxa jujurita jujurasawa umapti. Aka uraqina taqimana umawa utji: Quta uma, phuch’u uma, phuju uma, khunu uma, jallu uma, chhijchhi uma, khunu uma, asiru uma, jamp’atu uma. Aka uraqpachana umampi jakaña utji, janiti umäkaspa jakañaxa janiwa utjkaspati. Umaxa khunu qullunakaruwa sayt’i, sayt’añapatakixa thayarakiwa wakisi, ch’uñurimpiwa khunuxa jakaraki, juk’ata juk’a chullurasawa umaxa jalatati. Ch’uñuriti jani utjxaspa ukja khunu qullunakaxa jank’akiwa chulurxaspa, umaxa wañkatxaspa, pisintxaspa. Umaxa janiwa jaqina yapuchatäkiti, janirakiwa jaqina amparapankiti, umaxa jakañawa. // Umapuniwa chhujsayitu, achunakawa suwantata umata t’aqhisiski, uywanaka umayañataki. Umawa q’ala wañantata. Khunu qulluxa q’ala chulluratawa, umaxa janiwa utjxaniti. 

UMA. st. (ajayu aru) / Umaxa Pacha tayka uraqina wilapawa, pacha mama uraqina wilapaxa uywaña, ch’amachaña, waqaychaña ukhamaraki mirayaña, ukatakixa janiwa q’añunakampi williñäkiti, phuju uma munasiñampi uywañawa. Uma jalsunakaxa uywirini uywiriniwa, jupanakaruwa uma uywañataki achikasiña. Uywirinakaxa kimsa kasta uma uywapxi: jallu uma, juyphi uma ukhamaraki chhijchhi uma. // Jallu jani purxipana uywiri qullunakata uma irpaqiriwa sarapxi, yatiri achachilanakawa uñt’apxi, jiwasaxa kuna umsa irptaniksnawa, antisakiwa chhijchhintaysna. Umatxa janiwa jark’asiñäkiti, umawa q’ipisiri sapxiwa. Umaxa jakaña chiqawa, khitinakati uma taypina jakasipxäna jupanakaxa Uru sata jaqinakawa, uma jaqinaka sasa sutichatarakiwa. 

UMACHAÑA. ar. (pacha aru). / Umachañaxa kuna lurawinsa umampi jilachjañawa. Umamayaki kunsa luraña. Ñiq’i ñiq’ichaña umachaña, wayk’a k’iyata umachaña, ullpa umachaña. // Tatajaxa pirqa lluch’iñataki ñiqi umachañapa. Uka wayk’axa wañawa mä juk’a umachañawa. Jaqi janchi umachaña. Qaqusa, llamkhasa, limjaña janchinakasana yaqhipa pachaxa p’usuntaña yati, ukata qaqusawa llamp’uptayaña (umachaña). Naranja limjasa umatatayasa, umachaña, jani ukhaxa mä juk’a umampi chullucht’asjama umachaña. 

UMACHAÑA. ar. (ajayu aru). /  umachañaxa utjaraki, satañataki sukanakawa waysuña, uraqi jist’araña ch’uqi iluntañataki ukhamaraki wanu warañataki, uka jist’arata sukanakaruwa umachaña sata, chhuwa jist’arata sukaxa jurikiwa. // Umachata sukaruwa ispalla mama ch’uqixa mirañapataki irantaña, suma muri uraqinwa jathaxa tapachasi ukata saphiqi. Sataxa pachapawa, uraqixa suma umachata murikiwa.

UMALLA. st. / Umallaxa Qullana Suyu uraqina Paka Jaqi markana jilïri irpiritapawa, kuna pachasa Pachakuti jiwawayi ukapachawa jupaxa wali sayt’asisina yaqha jach’a Mallkunakampi chika Lupaqa markata jupanakampi chikt’ata Chuchi Qhapaqa jilana yuqapa ukhama inkanakaru saykatapxatayna. 

UMALLACHI. sm. / Jilanchjata, umana jilanchjata, kuna wakichatanakasa umampi jiljata, umampi jilanchjata ukaruwa umallachi sata, jani suma uma tupt’asiña, jani aski yatisa, pantjasisawa uma jiljasispa aqallpu wakichatana, uma jiljata janiwa q’apt’añjamäkiti. // Jani suma puqurata ch’uqi achuxa ina umallachikiwa janiwa p’ujsäkiti.
 
UMALLATI. st. Jiskt’asiña aruwa. / Sutichiri uma aruta jutatawa. Umallati ukaxa munasiña arumpi yaqha jilaru, kullakaru sikht’añawa. Jallu pachanxa ch’uqixa umallakiwa achuqaña yati, janiwa suma puqurkiti, suma puqt’atapuniwa p’ujsaxa. // Kullaka aka mara ch’uqixa phujsati umallacha. 

UMAÑA. ar. / Lakaru uma warantasiña, purakaru uma katuqaña. Umata pharjata ukhawa umaxa umantaña. Chuwaru astasisa amparampi askatasisawa jaqixa uma umanti ukawa umaña. Uma phujuta alxatasina umaña, jalkiri jawirata umaña. Jaqixa phunchhawinakana ch’allaña utji ukana jaxu umanaka umaña.  Uywaxa laxrampi laqhuntasina umaña yati, laka ispillumpi ch’uch’untapxi ukasa umañarakiwa. Umañaxa kawkhanxaya uwyanaka uma umapxchi ukawja umaña satarakiwa, ukawjaxa uywa umaña uraqita uñt’atawa. // Thayana janiwa uma umaña puriskiti. Lapaka pachana umaxa qawqhasa umañjamawa. Uka uywanaka umaña phuju chiqakpuni sari.  Jalkiri jawirata muxsa uma umaña walispa. 

UMANIÑA. ar. / Sarawayasina amanuta jaxu/jaru umanaka umaniña. Yaqha chiqaru sarasina umaniña. // Jilaja yatt’atapuniwa jach’a urunakana umaniña yati janiwa khitisa chhuysiskiti.

UMANTAÑA. ar. / Umantañaxa awarinti machantañkama umañawa. // Machantata. Uka jilataxa umantatawa.

UMARAQI/UMARAQA. st. /  Umaraqaxa taqinita qhulli pacha uruqayaña lurawiwa. Umaraqaxa uraqi qhulliñataki taqi kuna lurañanakawa. Pachana umampi muk’intata uraqinaka taqini irnaqañawa. Umaraqanxa utjiwa: manq’añanaka, umañanaka, juk’ampisa k’uchirt’awinakawa utji. Qhulli pachana aynjasiña. // Tata Satukuxa umaraqa lurani, aynjasiniñani. 

UMASUYU. st. / paya aruta jutata, uma-suyu, umasuyuxa wali muk’i uraqi, ch’amani uraqi. Umasuyuxa Urqusuyuna ch’ullapawa.

UMATA/UMJATA. sm. / Jaqixa umata, jaxu umanaka umasa jilanchji. Kawkiri jaqinakasa umañanakana umxatasa ukata jani aski amuyupankiti ukhamaraki liwi liwiwa sarnaqi ukata umjata amuyata. // Phunchhawina awarinti umañanaka walt’atapuninwa jaqinakaxa umatkamakïnwa. 

UMATATAÑA/CHULLURAÑA. ar. / Umatatañaxa chhullunkhayawa chullutati ukaruwa umatataña.  Lik’i umatataña yatiraki, yaqhipanxa sañaraki thayt’ata lik’i chulluyaña. Lupina t’ijnaqasa umatataña, jump’itataña ukasa umatatañaraki, umatatayaña. Qhulunaka, tikantatanaka junt’umpi umatatayaña. Jirunakaxa sinti wali sank’ayata sank’ampi umatatayatäspa ukhamata wakiskiri yänaka lurataspa. Lik’i tika thayt’atawa lupina jani ukaxa ninampi umatatayata, luratanakawa umatatayatäspa. Juk’a nina junt’umpi jani ukaxa wali nina paritampiwa yänakaxa umatatayatäspa. // Khuchhi lik’ixa jank’akiwa umatatäna. 

UMAYAÑA/UMJAYAÑA. ar. / Iyawsayañataki amanuta amtampi umayaña. Umata pharjataru umayaña, amanuta jaru umanaka umayaña,
waña pachana waña manq’anaka uywanakaxa manq’apxi, ukata umayañataki uywanaka irpaña. Maya amuyuxa utjarakiwa, jaqi masiwa mayni masiparu umayañataki umaña utaru irpi. Kuna pachasa munasirinaka panichasiñataki puripki ukapachawa awki taykaxa amtaraki warmi jaqiru umayaña (umjayaña) ukhamata irpaqañataki. // Umayañaxa amanuta uywanakaru umayañawjaru anxatañawa. Apxata, phunchhawinakana pasantinakaru mayürpacha yanapaña. Uywanakawa uma munpacha umayañawa.

UMAQAÑA. ar. / Machaña, waxt’itaki umaqaña, jani kutjayasa umaqaña. Machantata jaqinakawa masinakapampi umasa ukhama umaqi, jani alaqasisa. Yaqhipa machirinakaxa uñt’atawa, umaqiri yatt’ata. // Tata Piruti umaqirita uñt’atapuniwa.  yaqhipaxa jani umaqañampi sasipxiwa.

UMAWI. st. / Mä chiqa uraqi, umaña chiqa uraqi. Kawkhanxaya umañataki qunt’astana jani ukaxa samart’añjama uraqisa utjichi ukawja uraqiruwa umawi sasa sutinchata. // Yuqapa chhaqhata siwa, umawi utanakaru sarpacha sasawa thaqhaskäna. Uka wasara chiqa umawi uñt’atapuniwa.

UMCHI. sm. / Inasa umchi. Jiskt’asi aruwa, jaqixa phunchhawiru sarasaxa kunsa lurpacha uka jiskt’asiña aruwa, inasa umchi, inasa janiraki umkchiti. // Phunchhawinxa inasa umchi, qhathu saririxa chhaqhatawa inasa umchi, machantchi.

UMIÑA. st. / Umiñaxa jawira qalawa, uka qalaxa jiwa ch’uxna qhisphillu qalakiwa. Llijkiri ch’uxña quri qaljamawa, jaqinakanxa wali munata qalawa. Aka qalanaka juk’ampachasa umawa jawiranakana jariraki. // Tataja qhuya jawiraru umiña qalanaka thaqhiriwa sari. 

UMIRI. sm. / Umiri sañaxa jaru umanaka, alkula, awarinti umiri jaqinaka jilampi umapxi, jupanakaruwa umiri sasa sutichata, yaqhipa jaqinakaxa niya sapüruwa awarintinaka umxatt’apxi, jupanakaruwa umiri sata, umiri jaqiruxa janiwa umiri sasa k’umiqañäkiti, alkulaxa jinchuniwa siwa. // Uka jilaja wali umirïnwa, jichha jiwxataynawa.

UMKAYA. st. / Umkayaxa umaru uñtata munkaña yänaka manq’aña, lakasataki aski amuyaña.

UNQUÑA/MUXCH’IÑA/UNKAÑA. ar. Uqu/unqu aruta juti. / Laka manqharu manq’anaka uskt’añawa. Laka sit’arasa/jist’arasa, laka ansatatayasa uma jani ukaxa manq’a laka phujuru warantañawa. Unquñaxa umäspa, allpïspa ukanaka laka manqharu apxäsisina wawana lakaparu muxch’intañawa. Jamach’inakaxa chhiwchhinakaparu unqkawiwa jilsuyi. Chhiwchhinakaparu manq’ayañatakixa lakaparuwa manq’anaka unqt’apxi. Jaqixa asu wawanakaru unqt’arakiwa, asu wawanakaxa janïrawa manq’aña khisthupkiti, munapxaraki ukata unqt’aña. // Jamach’ixa chhiwchhiparu jiwaki laq’unaka unquña yatipxi.

UMT’AÑA. ar. / Umt’añaxa uma umt’aña, mä juk’a pacha umt’aña, laqaki umt’aña, mä juk’a umt’aña. Muqiwiñu lakaru juk’aki mallxtaña/mallt’aña. // Aka qulla uma mä juk’a umt’aña walispawa. 

UMUTU. st. / Umutuxa jisk’a jaqi saña muni, niya pä tunka maranïxi ukatxa suxta maranikaspasa ukhamakiwa uñjasi. // T’ili jaqi. Suma wawaru manq’ayasiñawa umutuspa, yaqhipa jaqinakaxa t’ili kastapuniwa.

UNANCHA/UÑAÑCHA/LANTIÑA. st. / Unanchaxa yaqhanakampi amuyuñapataki uñachayañawa. Chimpunakampi uñachayasispa. Irpxataña saraksnawa. Satawina pusi suka unancha jani satatanïtaki utjaspa. Anata phunchhawina jani uywaniru mä iwisqallu unancha utjaspha. Thakhi sarawinakana unancha chimpunaka jani uñt’irinakataki utjaspha. // Jilaja utajaru jutañataki thakhi janiwa uñjkiti payitaynawa, unanchayañawa.

UNANCHAÑA. ar. / Unanchañaxa yänaka jaqichaña, chimpunaka uskuraña. Iwxaña. Ajayuchaña. Llallawa mamaru jaqirjama suma achuqañapataki arxayaña. Jach’a urunakana kunaymani chimpunaka, amuyunakarusa jamuqkaspa ukhama unanchaña. // Amtata jani amtata uywirinakaruwa jach’a urunakana unanchaña. Kunaymani muxsa achunakampi unanchañarakiwa. 

UNCH’UKIÑA/QHAMIYAÑA. ar. / Unch’ukiñaxa nayrampi kuna lurawinaksa arkayaña. Sarasa mayniru uñch’ukiniña. Amanuta sarasawa mayni jila kullakaru kunsa irnaqaski ukanaka unch’ukiña. Uywanaka nayrampi sarayaña. Jaqiru p’iqita kayukama, kayuta p’iqikama uñakipaña. Qhawiyaña, qhamiyaña. Amanuta amtañsampi unch’ukiña. Yaqhipa jaqinaka masinakaru wali unch’ukiripxtanwa, ukhamata jani walt’añanakasa utjaraki. Taykanakaxa yuxch’anakaruwa unch’ukiniña yati, ukata yuqaparu achkataraki. // Pakalixa k’illi k’illi jamach’inaka katuñataki unch’ukiski. Uka waynaxa anchapuniwa tawaqunakaru unch’uki.

UNKÄLLA. st. / Unkällaxa qutana jakiri jamach’iwa. Uma jalsu, uma jawiranakansa utjarakiwa. samipaxa janq’u phuyunakani, niya ch’iyara qhilla aqarata p’iqini, kayupaxa q’illu lampjama sapüru umana tuyuñataki. // Unkayllu, unkhalla jach’anaka k’awnapxi. 

UNKAÑA. ar. / Unkañaxa lakaru apnaqaña uka qhanachiri aruwa, yaqhipa uywanaka jisk’a qallunakaparu manq’ayi, k’achinakapampi khanunuqasawa qallunakaparu unkanti, juk’ampisa jamach’inaka, jisk’a chhiwchhinakaru thuru jawasa jamp’itanaka k’anunuqasa churi. // Mama Asuntana chachapa wali usutawa siwa, manq’asa unkañawa.

UNKU. st. / Warminakana p’iqi imxatapawa. Unkuxa jisk’a tariru uñtata sawutawa, warminakaxa p’iqi ch’uqasiñatakiwa uka apnaqapxi. Jichha pacha warminaka janiwa unku apnaqxapxiti, sumirumpi lantitawa. Taqisa jaya markata apanita sumiruki uskusxapxi. Machaqa Markana Tayka Mallkunakawa jichhakama p’iqiparu uskusisipki. // Mamajana unkuxa jiwa sawutanakakiwa utjäna, q’ala achakuna tukjata janiwa utjxiti.

UNTHU. st. / Unthuxa kimsata khaysaru imata qarwa lik’iwa, qulla lik’i. Unthuxa qarwa pichu puraka manqhana utji. Nayra Achachilanaka qarwa unthumpi pacharu q’aphicht’añatakiwa imasipxirïtayna. Unthumpi juyra q’uwampixa uywanakaru, juyranakaru machaqa utaru q’uphicht’asiñapuniwa. Usunaka qullasiñatakisa wakisirirakiwa. // Phisixa qarwa unthu q’alaki manq’antatayna. Qarwa unthumpi juyra q’uwampi k’ichjt’añawa walispa, uywanakaxa usurxasmakiwa.

UNUQIÑA. ar. / Khathatiña, k’imiña, wich’iqiña. Unuqiñaxa janchi jitnaqayaña. Qunkasa jipkasa aksaru uksaru jitthiña, unxtaña, janiwa aliqata unuqiñakïkiti, mayniruxa ususpa jasispa, qaritata mayawjana qunutaxa t’ukjasi, thayapanxa aksaru uksaru ch’akha, janchi unuqisawa junt’uptsna. // Uka imilla ukhama unuqiñapuni yati, janiwa inaki qunt’kaspati. Uka wawa ukataqi unuqiri, ch’ina laq’unjama.

UNUQIYAÑA. ar. Unuqiyañaxa kuna yänaka amanuta sapa k’atanjama uksaru aksaru jitjtayaña. Mayawjata mayawjt’aru aptaña. Aptasa ukhamaraki pachparusa unuqiyatarakispawa. Chutatanakawa uraqi qurpanakana utji, ukanakaxa maya sayt’u qalampi chutantatawa, uka yaqhipa jaqixa unuqiyaña yati. Mä ch’akhuru apsuñatakixa taqi tuqiru jiysuña ukasa unuqiyaña satarakiwa. // Tata Maryuxa inawsapuniwa qurpa unuqiñaya yati. Qurpaki uksaru aksaru unuqiyaski.
 
UNXTAYAÑA. ar. / Unxtayañaxa yänaka mayawjankïpana amanuta maysaxaru uskuña, jank’aki jitjayaña. // Uka tiwana sarnaqañankiwa unxtayañawa. 

UÑACHAYAÑA/UÑAYAÑA. ar. / Uñanchayañaxa yänaka, uywanaka, jaqinaka qhanaru taqini uñjxañapataki utt’ayañawa. Qhanaru apsusa uñachayaña. Qhathunakana ch’ankhata, lip’ichita, sañu luratanaka uñachayaña. Maya utana wawarusa warmirusa jikiratanaka uñachayaña. Jaqimpi uñxatayaña. Nayramampi uñjamsa sasa uñxatayaña. Anu jaqiru achjasina janchi p’astsu, uka janchi p’atsuta anuna jaqiparu uñxatama sasa uñachayaña. // Yatiña utana wawanakaxa qillqatanakapa yatichiriru uñachayaña amtapxi. Mamajaru, tatajaru alatanaka, qawqha qullqimpi alatasa uka yatiñapataki uñachayaña amti.
 
UÑACHT’AYAÑA/UÑJAÑA. ar. / Nayrampi uñjaña, mä juk’a pacha uñjayaña amuyuwa. Churañataki amuyañapataki uñacht’ayaña. Uñacht’ayañaxa qhanstayaña amuyuwa, yänaka nayrapampi uñjayaña, luk’anasampi wikucht’asa yatiñapataki uñacht’ayaña, mayniwa uñacht’ayaspa. Kuna pachati jaqichataxapxi ukhaxa awki tayka maya uraqi yapuchasiñapataki uñacht’ayxapxi. //  Mayni jilaxa jayata jutasawa jani wila masipana utapa uñjaspati ukata ukana qamirixa uñacht’ayaspa kawki thakhinjamasa uka utaru purispa. Tata Satukuruwa thaqhasktha kawkinsa jaki, janiti uñacht’ayitasma.

UÑAKIPAÑA. ar. / Nayrampi, chuymampi uñjaña uñakipaña. Nayrampi maysata maysaru taqituqita uñakipaña, wali amuyumpi, qhana chuymampi uñakipaña. Achachilanakaxa uñakipaña amuyxa mä thakhjama jaytawayapxistu, taqi kunawa uñakipata: jakawi uñakipasispa, lurawinaka uñakipasispa, kamachinaka uñakipasispa, irnaqawinaka uñakipasispa. Khitinakasa uñakipaspa, jilïri chuymani jaqinaka, awki taykanaka, irpirinaka, Mallkunaka, Mama T’allanaka, yatichirinaka, uñakipañaxa taqina lurawipawa, ukampisa Markapurasa uñakipasirakispawa, ayllunkirinakasa uñakiparakispawa. Uñakipaña amuyuxa jakawisanxa mä thakhiwa. Uñakipañaxa suma luratati jani ukaxa pantatacha uka yatiñatakiwa suma uñakipaña, uñakipatata wasitampi suma thakhinchañataki. Sañäni: Ch’uqi llamayuwina ch’uqi sukata suma thaqhsutati janicha uka yatiñatakiwa sukanaka tallmtasa wali askipuni tapaparu chimpuratayna.

UÑANAQAÑA. ar. / Unaqañaxa taqituqi uñatatasiña kunasa chhaqatakaspa jani ukaxa suyatakaspa uka uñanaqañawa.  Kunasa chhaqata uka uñjañataki, katuñatakiwa uñanaqata.  Qulluna jani ukaxa pampa tuqinsa maya jisk’a iwijawa chhaqataspa thaqtiri sarasa uksa aksa uñanaqatawa.

UÑAÑA. ar. / Uñañaxa kunsa aptasa jak’ata uñañawa.  Kunati jiwakjamaki jani ukaxa jani uñt’atäki ukanakawa taqi tuqi uñakipaña. // Maynixa kunata luratasa, kunjama uñnaqanisa, kunatakisa askispa ukhamata amuyt’añataki uka uñaña yati.

UÑAQIRI. st. / Uñaqirixa jamasata qhanata uñaqasawa maynita amuyi kunsa wali luri jani ukaxa jani wali luri uka uñaqiriwa.  Maya jila, kullaka masiparu uñaqirïwa. Maynixa saraspa tumpiri ukhamata qamawi mayniru uñaqi. // Paya kayuni achakunakawa utaru mantañataki jayïpana añaqi.

UÑARAPIÑA. ar. / Uñt’asa yatisawa uñarapiña ukawa.  Maya jilata kullakaxa uñt’añapawa ukhamarjamawa uñarapiñapa, ukjamata amuyt’ayañataki. // Yatirinakaxa aski kukanaka chhijllt’asaxa kukata uñarapiña yati ukjamata uñayasiri yatisi. 

UÑATATAÑA. ar. / Ikiskasa sartasa nayra jist’arasa uñatatañawa. Amuytatasiña, uñatatañaxa chuyma qhanart’ayasiña, kunakasa utjistu ukanaka, amuyasiñasataki tumthapisiña, ukatawa maya amuyu utji. // Jaqxamaya uñatatasimxa nayräxamankaskarakisa. 

UÑCH'UKIÑA. ar. / Uñjañataki, amuyañatakiwa uñchukiña.  Uñch’ukitaspawa ñanqhachañataki, askichañataki. Janiwa khuskhaktanti uñch’ukisawa mayni wali arusi, jupaxa janiwa uñch’ukirjamaxa uñkataskiti, amuyumpi uñch’ukiñawa wakisi. Mayaxa uywanaka jark’aqañataki uñch’ukiña, jaqisa jark’atanakaru ñanqhachañataki mantanikïspawa. Yaqhipa jaqinakaxa yaqha jaqimpiwa uñch’ukiyi ukhamata amtapa phuqhañataki. Uñch’ukipxarakiwa manq’atapa, sartatapa, isisitapa ukhamarjama maya jaqita amuyataraki. Ayllunakanxa aski jila kullakanakawa utjapxi, jupanakaxa pacha alinaka, uywanaka pachaparu irnaqañataki uñch’ukipxi. // Ayllunkirinakaxa pacha sarayiritapatxa jupanakaru jiskt’asiri sarata. Yatxatiri jila kullakanakaxa kunatsa yatxataña munki ukanaka yatiñataki aski uñch’uki.

UÑIRI/YATIRI. st. / Yatirixa inala mama uñxatasa yatiyïri. Jach’a markana, ayllunakana kunaymani uñirinakawa qamapxi, kukata, naypi, ch’allt’asa, nina, t’amata millumpi uchasa, ukhamata yatiñataki, amuyañataki. Yatirinakaxa kukata uñasawa qullapxi khuskhachapxi amtasipxañasataki. // Amtaskakiñäni, yatxatirinakaxa aski uñañanakampi yant’asa ukhamata amuyañataki uñapxaraki. 

UÑISIÑA. ar. / Uñisiñaxa jani uñjaña, jark’asiña, jani waxt’aña jani munañawa. Aka pachanxa jaqita, uywatsa uñisitanaka utjapuniwa. Jaqinaka jila masisaru, llunk’u jaqinakaru ukhamaraki khitinakasa ñanqhachaña muni (uywanaka, quranaka, laq’unaka) ukanakaru uñisiña. Yaqhipa jaqinaka uñisiripuniwa utji, jupakiwa kunsa muni janiwa mayniru jalt’asiykiti ukhamata mayni jila kullakana uñisitaraki. // Ukhamawa markasana utansa jakañaxa utji. Uñisirinakaruxa uñiskhuchi, uñisk’ura, uñisq’ara, uñisk’ayata uñt’atapxiwa.

UÑJAÑA. ar. / Uñjañaxa jak’ata utjirinaka amuyaña. Amanuta mayni jila kullaka wawa uñjañapa, uñjarapiñapa, ukhamarakiwa achikt’ataspa wawana yänakapa uñjarapiñapataki, jani ukaxa uñjayaña, utjarakispawa uñjata, uñjiri. Ayllunakanxa taqi yänaka utjirinakawa askinjama qhipa jakirinakataki uñjata ukhamata juk’ampi khuskhana jakaña utjaskañapataki. // Yapuchiri uywachiri jila kullakaxa uraqinaka, uywa, quqa uywirinaka ukata juk’ampinaka khuskana jakañataki llakt’asisa, kusist’asa uñjasipxi. 

UÑJARAPIÑA. ar. / Achikt’ata uñjarapiña. Achikt’ata jayt’asitawa maya k’ata, uru, phaxsi jani ukaxa juk’ampi pacha uñjarapiñawa. Qhathuna maya alata q’ipi jayt’asitawa uñjarapiña. // Maya tirsutakiwa uywanaka jaytata, chikata annaqañapataki uñjarapiña, ukhamaxa nayaru jayt’asitaspa ukhaxa uñjarapiñajawa.
 
UÑJATA. st. / Kawkhasa uñt’atäki ukawjanaka uñjatawa.  Ayllunakanxa thakhinakasa, yapu, uraqinakasa, uywirinakasa, masisana utanakapasa uñjatawa. Yaqhipa aski qullunakaxa jayata uñjkayawa saraksnawa.  Illimani, Sajama, Illampu, Mururata achachilanaka uñjkayawa ukhamarusa uñjatawa. 

UÑJAYAÑA. ar. / Uñjayañaxa jani uñt’ata, amanuta kunsa uñjayañawa. Usuta jaqiru uñjayañawa. Wawanakawa jani aynuqanaka uñjapxkaspati.  Markachirinakawa qurpanaka jani uñjapxkaspati, yaqha markanaka jani uñjapxkaspati, wila masina jaya markana utapa jani uñjapxkaspati ukatakiwa uñjayaña jasaki amuyasipxañapataki ukhamaraki puripxañapataki. 

W. w.

WAWA. st. / Wawaxa awkina taykana wawapawa. Saparuwa wawa sapxi,  ukhamaraki taykana awkina wawapaxa jila maranïskpansa wawa sasipkakiwa. Jaqi t’iñi wawt’i. // Juwanchu uka wawa ampi ichtanima. Nayana wawajaxa wali munatawa, janiwa tuqiñäkisa. Wawajawa usuta.

WARARIÑA. ar. / Warariñaxa Ayquña. Q’asaña ukawa. Jaqi ist’kaya jach’ata warariña, arnaqasiña lakampi sustjirjama ukarakiwa. Jaqixa usutasa wali q’asi atatawa atatawa sasa. Kunasa jach’ata warariña ukaxa jani waliwa. // Achachilaxa aruma usu katusawa wali warari. Jaqisa uywasa wila masi chhaqïpana ukhamaraki jiwïpana yaqhipaxa warariña yattana.

WARARAÑA. ar. / Wararañaxa kuna yänakaru uma chhixjatayi jani ukaxa jaqiru warkati ukawa. Jaqixa junt’u uma jaruchiru warari. // Awichaja uywanakaru umampi waraririwa sari. Juwanchuxa muxsa uma wararaña siwa. 

WAYRURU. st. / Wayruruxa mä jisk’a sayt’u muruq’u jatha wilampita ch’iyarampita saminiwa. Wayruru jathaxa wawa uywaña satarakiwa. // Taykaja wayruru aliriwa sari.  Kullakaja wayrurumpiwa wawa ikiyi. 

WAYRURU. st. / Wayruru punchu pä samita sawutawa. Pä warata ch’ukthapita taypiru p’iyaniwa p’iqi mantañapataki luratawa.  Wayruru puñchu chachanakawa uskusi. // Jilaja wayrururu punchu alasini. Awkija mach’aqa wayruru punchuniwa. Yaqhipa markanakana Marka irpirinaka wayruru punchu uchasipxi.

